
Yang Di-Pertua

Yang Berhormat Pehin Orang Kaya Laila Setia Bakti Diraja
 Dato Laila Utama Haji Awang Isa bin Pehin Datu Perdana Manteri

 Dato Laila Utama Haji Awang Ibrahim, 
DK., SPMB., DSNB., PHBS., PBLI., PJK., PKL.

Jurutulis

Yang Dimuliakan Pehin Orang Kaya Pekerma Jaya
 Dato Paduka Haji Judin Haji Asar,

 DPMB., SLJ., POAS., PHBS., PBLI., PJK., PKL.,
 Jurutulis I (Pertama)

Yang Mulia Dato Paduka Awang  Sa Bali bin Abas,
 DPMB., SNB., PJK., PIKB., PKL.,

 Jurutulis II (Kedua)

Timbalan Jurutulis

Yang Mulia Dayang Rose Aminah binti Haji Ismail, PIKB.

Pegawai Tugas-Tugas Khas

Yang Mulia Awang Haji Adanan bin Haji Manggong,
 SNB., SMB., PIKB., PKL.

Pegawai Perhubungan Awam

Yang Mulia Dayang Siti Bismi Nuruliman binti Awang Haji Emzah

PEGAWAI-PEGAWAI YANG BERTUGAS

Bahagian Laporan

Awang Haji Adam bin Haji Abdul Wahab,  Ketua Pemberita Majlis
Awang Haji Omar bin Tunjang, Pemberita Majlis Kanan.

Penyemak

Awang Haji Rosman bin Abdul Jalil, Penolong Pentadbir.
Awang Haji Abdullah bin Haji Tengah, Ketua Penterjemah.

Kompiler

Dayang Sarinah binti Haji Mohd. Hashim, Pemberita.
Awang Junaidi bin Haji  Metussin @ Haji Tuah, Penolong Pegawai

Kerja Tingkat II.
Awang Syahafindey bin Husin, Kerani.

Pemberita Sambilan

Dayang Hajah Sarimah binti Haji Amit/Hamid, Setiausaha Sulit.
Dayangku Aminah binti Pengiran Abdul Rahman, Setiausaha Sulit.

Dayang Hajah Nurul Afifah binti Haji Lakat, Kerani Sulit.
Dayang Hajah Haspalela binti Haji Abdul Ranee, Kerani Sulit.

Dayang Mashidayawazy  binti Haji Mohd. Aminuddin, Kerani Sulit.
Dayang Norriah binti Haji Basman, Kerani Sulit.

Dayang Emma Malissa binti Haji Isakhan, Kerani Sulit.
Dayang Zulia’ah binti Haji Mohd. Zanai, Pemberita.

Dayang Hajah Adiliana binti Haji Damit, Kerani.
Dayang Noor Rosmahwati binti Haji Ismail, Pembantu Perpustakaan

Tingkat II.

Bahagian Penjilidan

Awang Zaini bin Haji Ismail, Pegawai Rekod.
Dayang Raidah binti Haji Abdul Rahman, Penjilid Tingkat II.

Dayang Hajah Nimat Salmah binti Haji Idris, Penjilid.

BIL. KANDUNGAN MUKA SURAT 
 
 
 
30. 
 
31. 
 
32. 
 
 
 
 
 
 
 
33. 
 

 
Hari Ahad, 18 Rabiulakhir 1433/11 Mac 2012 
 
Senarai nama kehadiran Ahli-Ahli Majlis Mesyuarat Negara 
 
Doa Selamat 
 
KEMENTERIAN PERTAHANAN 
 
Tajuk SB – Kementerian Pertahanan 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 

 
KEMENTERIAN HAL EHWAL LUAR NEGERI DAN 
PERDAGANGAN 
 

Tajuk SC – Kementerian Hal Ehwal Luar Negeri dan 
Perdagangan 

 
Yang Berhormat Dato Paduka Awang Haji Abdullah bin Haji Mohd. 
Jaafar 
 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 

511 

BIL. KANDUNGAN MUKA SURAT 
  

Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehih Orang Kaya Maharaja Diraja 
Dato Paduka Awang Haji Zainal 

Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Yang Berhormat Datin Paduka Dayang Hajah Salbiah binti Haji 
Sulaiman 

 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 

 
Yang Berhormat Awang Haji Mohd. Shafiee bin Ahmad 

 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 

BIL. KANDUNGAN MUKA SURAT 

 
 
 
 
 
 
 
 
 
 
 
 
 
 
 
 
 
34. 

 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 

 
KEMENTERIAN KEWANGAN 
 
Tajuk SD01A – Jabatan Kementerian Kewangan 
 
Yang Berhormat Pehin Kapitan Lela Diraja Dato Paduka Awang 
Goh King Chin 

 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 

 
516 

 
 
 

516 
 
 
 

517 
 
 

517 
 
 
 
 
 
 
 

518 
 
 

519 
 
 
 

520 
 
 

522 
 
 
 

524 
 
 
 

525 
 

526 
 
 

 

Isi Kandungan jilid 2.indd   43 11/6/12   9:10:06 AM



xliv
 

 

xliv 

 
 

BIL. KANDUNGAN MUKA SURAT 
 
 
 
 
 
 
 
35. 
 
36. 

 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Hari Isnin, 19 Rabiulakhir 1433 /12 Mac 2012 
 
Senarai nama kehadiran Ahli-Ahli Majlis Mesyuarat Negara 
 
Doa Selamat 
 
SAMBUNGAN KEMENTERIAN KEWANGAN 
 
Sambungan Tajuk SD1A – Kementerian Kewangan 
 
Yang Berhormat Awang Haji Tahamit bin Haji Nudin 

 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Mohd. Shafiee bin Ahmad 
 
Yang Berhormat Awang Haji Ramli bin Haji Lahit 
 
Yang Berhormat Datin Paduka Hajah Zasia binti Sirin 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Haji A. Ahmad bin Husain 

BIL. KANDUNGAN MUKA SURAT 
 
 

 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 

 

Yang Berhormat Awang Haji Jumat bin Akim 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

BIL. KANDUNGAN MUKA SURAT 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja Dato 
Paduka Awang Haji Zainal 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Haji Awang Ahmad Morshidi bin Pehin Orang Kaya 
Digadong Seri Diraja Dato Laila Utama Haji Awang Abdul Rahman 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Awang Haji Gapor @ Haji Md. Daud bin Karim 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Tajuk SD03A - Jabatan Kastam dan Eksais Diraja 
 
Yang Berhormat Awang Haji Mohd. Yusof bin Haji Dulamin 

 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 

BIL. 

 

KANDUNGAN 

 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Tajuk SD05A - Jabatan Perbendaharaan 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Tajuk SD05A - Perkhidmatan Rampaian 
 
Yang Berhormat Awang Haji Mohd. Shafiee bin Ahmad 
 

  Tajuk SD06A - Jabatan Teknologi Maklumat dan Stor   
                            Negara 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 

 
Yang Berhormat Pehin Datu Imam Dato Paduka Seri Setia Ustaz Haji 
Awang Abdul Hamid bin Bakal 

 

 
 
MUKA SURAT 

BIL. KANDUNGAN MUKA SURAT 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
37. 
 
 
 
 
 

  
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Awang Haji Tahamit bin Haji Nudin 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 
 

  Tajuk SD08A – Perkhidmatan Rampaian HMSF 
 

Yang Berhormat Pehin Orang Kaya Laila Setia Dato Seri Setia Awang 
Haji Abdul Rahman bin Haji Ibrahim, Menteri Kewangan II (Kedua) 
di Jabatan Perdana Menteri 

 
KEMENTERIAN HAL EHWAL DALAM NEGERI 
 
SE01A – Jabatan Kementerian Hal Ehwal Dalam Negeri 
 
Yang Berhormat Dato Paduka Awang Haji Abdullah bin Haji Mohd. 
Jaafar 

BIL. KANDUNGAN MUKA SURAT 
 
 
 
 
 
 
 

  
 

 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka  Haji Awang 
Othman, Menteri Hal Ehwal Dalam Negeri 
 
Yang Berhormat Awang Haji Ramli bin Haji Lahit 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji Awang 
Othman, Menteri Hal Ehwal Dalam Negeri 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan selaku Pemangku Menteri 
Pembangunan 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka  Haji Awang 
Othman, Menteri Hal Ehwal Dalam Negeri 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka  Haji Awang 
Othman, Menteri Hal Ehwal Dalam Negeri 

 
Yang Berhormat Awang Haji Jumat bin Akim 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji Awang 
Othman, Menteri Hal Ehwal Dalam Negeri 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 

BIL. KANDUNGAN MUKA SURAT 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
38. 
 
39. 
 

 

Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka  Haji Awang 
Othman, Menteri Hal Ehwal Dalam Negeri 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji Awang  
Othman, Menteri Hal Ehwal Dalam Negeri 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji Awang 
Othman, Menteri Hal Ehwal Dalam Negeri 
 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 

 
Yang Berhormat Awang Haji Jumat bin Akim 

 
Hari Selasa, 20 Rabiulakhir 1433 / 13 Mac 2012 
 
Senarai nama hadiran Ahlil-Ahli Majlis Mesyuarat Negara 
 
Doa Selamat 
 
SAMBUNGAN KEMENTERIAN HAL EHWAL DALAM NEGERI 
 
Tajuk SE02A - Lembaga Bandaran Bandar Seri Begawan 
 
Yang Berhormat Awang Haji Zulkipli bin Haji Abdul Hamid 

BIL. KANDUNGAN MUKA SURAT 
 
 
 
 
 
 
 

 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan selaku Pemangku Menteri 
Pembangunan 
 
Yang Berhormat Awang Haji Tahamit bin Haji Nudin 

 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 

 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 

Yang Berhormat Pehin Orang Kaya Hamzah Pahlawan Dato 
Paduka Seri Setia Awang Haji Abdullah bin Begawan Mudim Dato 
Paduka Haji Bakar, Menteri Perhubungan selaku Pemangku 
Menteri Pembangunan 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Hamzah Pahlawan Dato 
Paduka Seri Setia Awang Haji Abdullah bin Begawan Mudim Dato 
Paduka Haji Bakar, Menteri Perhubungan selaku Pemangku 
Menteri Pembangunan 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Gapor @ Haji Md. Daud bin Karim 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji  Awang 
Othman, Menteri Hal Ehwal Dalam Negeri 
 
Tajuk SE03A – Lembaga Bandaran Kuala Belait dan Seria 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 

Tajuk SE04A – Lembaga Bandaran Tutong 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 
 
Yang Berhormat Dato Paduka Awang Haji Abdullah bin Haji 
Mohd. Jaafar 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Ramli bin Haji Lahit 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka  Haji Awang 
Othman, Menteri Hal Ehwal Dalam Negeri 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

Tajuk SE05A – Jabatan Buruh 
 
Yang Berhormat Awang Haji Mohd. Yusof bin Haji Dulamin 

 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Zulkipli bin Haji Abdul Hamid 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 

 
Yang Berhormat Awang Haji Ramli bin Haji Lahit 

 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 

Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 

 
Yang Berhormat Awang Haji Jumat bin Akim 

 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 

 
Yang Berhormat Awang Haji Jumat bin Akim 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 

 
Tajuk SE06A - Pejabat Daerah Brunei dan Muara 
 
Yang Berhormat Awang Haji Jumat bin Akim 

 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan selaku Pemangku Menteri 
Pembangunan 

 
Yang Berhormat Awang Haji Gapor @ Haji Md. Daud bin Karim 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 

Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Tajuk SE07A - Pejabat Daerah Belait 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka  Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Mohd. Yusof bin Haji Dulamin 
 
Tajuk SE08A -  Pejabat Daerah Tutong 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Ramli bin Haji Lahit 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Awang 
Haji Othman, Menteri Hal Ehwal Dalam Negeri 

 
Tajuk SE09A - Pejabat Daerah Temburong 
 
Yang Berhormat Awang Haji Sulaiman bin Haji Ahad 

 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 

Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Tajuk SE10A – Jabatan Imigresen dan Pendaftaran        
                           Kebangsaan 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan selaku Pemangku Menteri 
Pembangunan 

 
Yang Berhormat Pehin Kapitan Lela Diraja Dato Paduka Awang 
Goh King Chin 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Awang Haji Tahamit bin Haji Nudin 
 
Yang Berhormat Awang Haji Jumat bin Akim 

Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 

 
Tajuk SE11A - Jabatan Penjara 
 
Yang Berhormat Awang Haji Mohd. Yusof bin Haji Dulamin 

 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji Awang 
Othman, Menteri Hal Ehwal Dalam Negeri 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Tahamit bin Haji Nudin 

 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Awang Haji 
Othman, Menteri Hal Ehwal Dalam Negeri 

 
Yang Berhormat Pehin Orang Kaya Pekerma Dewa Dato Seri Setia 
Awang Lim Jock Seng, Menteri Hal Ehwal Luar Negeri dan 
Perdagangan II (Kedua) 
 
Tajuk SE12A - Jabatan Bomba dan Penyelamat 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 

BIL. KANDUNGAN MUKA SURAT 
  

 
Yang Berhormat Awang Haji Sulaiman bin Haji Ahad 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 

 
Yang Berhormat Dato Paduka Awang Haji Abdullah bin Haji 
Mohd. Jaafar 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji Awang  
Othman, Menteri Hal Ehwal Dalam Negeri 

 
Yang Berhormat Awang Haji Ramli bin Haji Lahit 
 
Yang Berhormat Pehin Udana Khatib Dato Paduka Seri Setia Ustaz 
Haji Awang Badaruddin bin Pengarah Dato Paduka Haji Awang 
Othman, Menteri Hal Ehwal Dalam Negeri 

40. 
 
 
 
 
 
 
 
 
 
 
 

KEMENTERIAN PENDIDIKAN 
 
Tajuk SF -  Kementerian Pendidikan 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Datin Paduka Dayang Hajah Zasia binti Sirin 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Awang Haji Tahamit bin Haji Nudin 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 

BIL. KANDUNGAN MUKA SURAT 
 
 
 
 
41. 
 
42.  
 

 
 
Hari Rabu, 21 Rabiulakhir 1433 / 14 Mac 2012 
 
Senarai nama kehadiran Ahli-Ahli Majlis Mesyuarat Negara 
 
Doa Selamat 
 
SAMBUNGAN KEMENTERIAN PENDIDIKAN 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 

 
Yang Berhormat Awang Haji Sulaiman bin Haji Ahad 

 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Pehin Kapitan Lela Diraja Dato Paduka Awang 
Goh King Chin 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Awang Haji Gapor @ Haji Md. Daud bin Karim 

BIL. KANDUNGAN MUKA SURAT 
  

 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 

 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 

 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Abdul Rahman 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Dato Paduka Awang Haji Abdullah bin Haji 
Mohd. Jaafar 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Orang Kaya Seri Kerna Dato Seri 
Setia (Dr.) Haji Awang Abu Bakar bin Haji Apong, Menteri 
Pendidikan 
 
Yang Berhormat Awang Haji A. Ahmad bin Husain 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 

BIL. KANDUNGAN MUKA SURAT 
 
 
43. 

 
 

KEMENTERIAN PERINDUSTRIAN DAN SUMBER-SUMBER 
UTAMA 
 
Tajuk SH01A - Jabatan Kementerian Perindustrian dan  
                          Sumber-Sumber  Utama 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Zulkipli bin Haji Abdul Hamid 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Mohd. Yusof bin Haji Dulamin 

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 

BIL. KANDUNGAN MUKA SURAT 
  

 
Yang Berhormat Dato Paduka Awang Haji Abdullah bin Haji 
Mohd. Jaafar 
 
Yang Berhormat Datin Paduka Dayang Hajah Zasia binti Sirin 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 

 
Tajuk SH02A – Jabatan Perhutanan 
 
Yang Berhormat Awang Haji Mohd. Shafiee bin Ahmad 

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Pehin Orang Maharaja Kerna Dato Paduka Seri 
Awang Haji Yaakub bin Pehin Orang Kaya Maharaja Diraja Dato 
Paduka Awang Haji Zainal 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Tajuk SH03A - Jabatan Perikanan 
 
Yang Berhormat Awang Haji Tahamit bin Haji Nudin 

BIL. KANDUNGAN MUKA SURAT 
  

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber- Sumber Utama 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber- Sumber Utama 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber- Sumber Utama 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Awang Haji Gapor @ Haji Md. Daud bin Karim 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber- Sumber Utama 
 
Yang Berhormat Awang Haji Gapor @ Haji Md. Daud bin Karim 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Mohd. Yusof bin Haji Dulamin 

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 

BIL. KANDUNGAN MUKA SURAT 
  

 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Mohd. Shafiee bin Ahmad 

 
Tajuk SH04A - Jabatan Pertanian dan Agrimakanan 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Dato Paduka Awang Haji Abdullah bin Haji 
Mohd. Jaafar 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 

 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 

BIL. KANDUNGAN MUKA SURAT 
  

 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Tajuk SH05A - Badan Kemajuan Industri Brunei (BINA) 
 
Tajuk SH06A - Jabatan Kemajuan Pelancongan 
 
Yang Berhormat Awang Haji Ramli bin Haji Lahit 

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Pehin Kapitan Lela Diraja Dato Paduka Awang 
Goh King Chin 

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Sulaiman bin Haji Ahad 

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 

BIL. KANDUNGAN MUKA SURAT 
 
 
 
 
44. 
 
45. 
 
46. 

 
 
Hari Khamis, 22 Rabiulakhir 1433 / 15 Mac 2012 
 
Senarai nama kehadiran Ahli-Ahli Majlis Mesyuarat Negara 
 
Doa Selamat 
 
KEMENTERIAN HAL EHWAL UGAMA 
 
Tajuk SJ – Kementerian Hal Ehwal Ugama 
 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 

 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 

 
SAMBUNGAN KEMENTERIAN PERINDUSTRIAN DAN 
SUMBER-SUMBER UTAMA 

 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Sambungan Tajuk SJ - Kementerian Hal Ehwal Ugama 
 
Yang Berhormat Awang Haji Gapor @ Haji Mohd. Daud bin Karim 

 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Tahamit bin Haji Nudin 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Jumat bin Akim 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Jumat bin Akim 

BIL. KANDUNGAN MUKA SURAT 
  

 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Datin Paduka Dayang Hajah Zasia binti Sirin 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Sulaiman bin Haji Ahad 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Sulaiman bin Haji Ahad 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Mohd. Shafiee bin Ahmad 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Mohd. Shafiee bin Ahmad 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji  Mohd. Shafiee bin Ahmad 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 

Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Ramli bin Haji Lahit 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Ramli bin Haji Lahit 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Ramli bin Haji Lahit 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji A. Ahmad bin Husain 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan selaku Pemangku Menteri 
Pembangunan 
 
Yang Berhormat Awang Haji Jumat bin Akim 

BIL. KANDUNGAN MUKA SURAT 
 
 
47. 
 
 
 

 
 
KEMENTERIAN KEBUDAYAAN, BELIA DAN SUKAN 
 
Tajuk SL01A - Jabatan Kementerian Kebudayaan, Belia    
                          Dan Sukan 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Pehin Kapitan Lela Diraja Dato Paduka Awang 
Goh King Chin 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Datin Paduka Hajah Zasia binti Sirin 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Haji Ramli bin Haji Lahit 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

BIL. KANDUNGAN MUKA SURAT 
  

 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji  Tahamit bin Haji Nudin 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Tajuk SL02A - Dewan Bahasa dan Pustaka 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 
 
Yang Berhormat Awang Haji Tahamit bin Haji Nudin 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

BIL. KANDUNGAN MUKA SURAT 
  

 
Tajuk SL03A - Jabatan Belia dan Sukan 
 
Yang Berhormat Awang Haji Ramli bin Haji Lahit 

 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Tahamit bin Haji Nudin 

 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Tajuk SL04A - Muzium 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

BIL. KANDUNGAN MUKA SURAT 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja  Diraja 
Dato Paduka Awang Haji Zainal 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Tajuk SL05A - Pusat Sejarah 
 
Tajuk SL06A - Jabatan Pembangunan Masyarakat 
 
Yang Berhormat Awang Haji Sulaiman bin Haji Ahad 

 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Zulkipli bin Haji Abdul Hamid 

BIL. KANDUNGAN MUKA SURAT 
 
 
 
 
 
 
 
 
 
 
 
 
 
 
 
 
48. 
 
49. 
 
50. 

 
 

Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

 
Hari Jumaat, 23 Rabiulakhir 1433 / 16 Mac 2012 
 
Senarai nama kehadiran Ahli-Ahli Majlis Mesyuarat Negara 
 
Doa Selamat 

 
KEMENTERIAN KESIHATAN 
 
Tajuk SM  -  Kementerian Kesihatan 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 

 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Datin Paduka Dayang Hajah Zasia binti Sirin 

BIL. KANDUNGAN MUKA SURAT 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Pehin Kapitan Lela Diraja Dato Paduka Awang 
Goh King Chin 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Jumat bin Akim 

51. 

 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji A. Ahmad bin Husain 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji A. Ahmad bin Husain 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Gapor @ Haji Md. Daud bin Karim 

 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Awang Haji Zulkipli bin Haji Abdul Hamid 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 

 
KEMENTERIAN PERHUBUNGAN 
 
Tajuk SN01A - Jabatan Kementerian Perhubungan 
 
Yang Berhormat Awang Haji Jumat bin Akim 

Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Gapor @ Haji Md. Daud bin Karim 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Sulaiman bin Haji Ahad 

 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Mohd. Shafiee bin Ahmad 

 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 

 
Tajuk SN02A - Jabatan Laut 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Tajuk SN03A - Jabatan Pelabuhan-Pelabuhan 
 
Tajuk SN04A – Jabatan Penerbangan Awam 
 
Yang Berhormat Dato Paduka Awang Haji Abdullah bin Haji 
Mohd. Jaafar 

Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Ramli bin Haji Lahit 

 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Awang Haji Gapor @ Haji Md. Daud bin Karim 

 
Yang Berhormat Awang Haji Mohd. Shafiee bin Ahmad 
 
Yang Berhormat Awang Haji Tahamit bin Haji Nudin 
 
Tajuk SN05A - Jabatan Pengangkutan Darat 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Gapor @ Haji Md. Daud bin Karim 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Mohd. Shafiee bin Ahmad 

52. 
 
53. 
 
54. 
 

 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Tahamit bin Haji Nudin 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 

 
Tajuk SN06A - Jabatan Perkhidmatan Pos 
 
Hari Sabtu, 25 Rabiulakhir 1433 / 17 Mac 2012 
 
Senarai nama kehadiran Ahli-Ahli Majlis Mesyuarat Negara 
 
Doa Selamat 
 
KEMAJUAN 
 
Tajuk SP01A – Kemajuan 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 

BIL. KANDUNGAN MUKA SURAT 
 
 

 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama. 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Awang Haji Ramli bin Haji Lahit 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Pehin Orang Kaya Indera Pahlawan Dato Seri 
Setia Awang Haji Suyoi bin Haji Osman, Menteri Pembangunan 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Seri Utama Dato Seri Setia 
Awang Haji Yahya bin Begawan Mudim Dato Paduka Haji Bakar, 
Menteri Perindustrian dan Sumber-Sumber Utama 
 
Yang Berhormat Awang Haji Jumat bin Akim 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 

 
Yang Berhormat Awang Haji Tahamit bin Haji Nudin 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 
 
Yang Berhormat Awang Haji Zulkipli bin Haji Abdul Hamid 

55. 
 
 
 
 
 
 
 
 
56. 

 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Indera Pahlawan Dato Seri 
Setia Awang Haji Suyoi bin Haji Osman, Menteri Pembangunan 
 
Yang Berhormat Awang Haji Mohd. Shafiee bin Ahmad 
 
Yang Berhormat Pehin Orang Kaya Indera Pahlawan Dato Seri 
Setia Awang Haji Suyoi bin Haji Osman, Menteri Pembangunan 
 
Yang Berhormat Pehin Orang Kaya Hamzah Pahlawan Dato Seri 
Setia Awang Haji Abdullah bin Begawan Mudim Dato Paduka Haji 
Bakar, Menteri Perhubungan 
 
Yang Berhormat Pengiran Dato Seri Setia Dr. Haji Mohammad bin 
Pengiran Haji Abdul Rahman, Menteri Hal Ehwal Ugama 
 
Yang Berhormat Awang Haji Mohd. Yusof bin Haji Dulamin 

 
Yang Berhormat Pehin Orang Kaya Indera Pahlawan Dato Seri 
Setia Awang Haji Suyoi bin Haji Osman, Menteri Pembangunan 

 
AKTA UNTUK MEMBEKALKAN SEJUMLAH WANG DARI 
KUMPULAN WANG YANG DISATUKAN DARI 
PERKHIDMATAN TAHUN KEWANGAN  2012/2013 
(Bacaan Kali Ketiga) 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
KETETAPAN YANG KEDUA DI BAWAH BAB 4 (2) DARI 
AKTA KUMPULAN WANG KEMAJUAN PENGGAL 136 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 

 

 
 

917 
 
 
 

917 
 

918 
 
 

918 
 

919 
 
 

919 
 
 
 

920 
 
 

920 
 

920 
 
 
 
 
 
 
 

921 
 
 
 
 
 
 

922 

Isi Kandungan jilid 2.indd   81 11/6/12   9:10:17 AM



lxxxii 

 

lxxxii 

 

 
 
 
 
 
 

BIL. 
 

KANDUNGAN MUKA SURAT 

 
57. 

 
UCAPAN-UCAPAN PENANGGUHAN 
 
Yang Berhormat Pehin Orang Kaya Seri Kerna Dato Seri Setia 
(Dr.) Haji Awang Abu Bakar bin Haji Apong, Menteri Pendidikan 
 
Yang Berhormat Pehin Datu Imam Dato Paduka Seri Setia Ustaz 
Haji Awang Abdul Hamid bin Bakal 
 
Yang Berhormat Pehin Kapitan Lela Diraja Dato Paduka Awang 
Goh King Chin 
 
Yang Berhormat Haji Awang Ahmad Morshidi bin Pehin Orang 
Kaya Digadong Seri Diraja Dato Laila Utama Haji Awang Abdul 
Rahman 
 
Yang Berhormat Pehin Orang Kaya Maharaja Kerna Dato Paduka 
Seri Awang Haji Yaakub bin Pehin Orang Kaya Maharaja Diraja 
Dato Paduka Awang Haji Zainal 
 
Yang Berhormat Orang Kaya Maha Bijaya Awang Haji Othman bin 
Uking 
 
Yang Berhormat Datin Paduka Dayang Hajah Salbiah binti Haji 
Sulaiman 
 
Yang Berhormat Dato Paduka Awang Haji Abdullah bin Haji 
Mohd. Jaafar 
 
Yang Berhormat Awang Haji Zulkipli bin Haji Abdul Hamid 
 
Yang Berhormat Datin Paduka Dayang Hajah Zasia binti Sirin 
 
Yang Berhormat Awang Haji A. Ahmad bin Husain 
 
Yang Berhormat Awang Gapor @ Haji Md. Daud bin Karim 

Yang Berhormat Awang Haji Tahamit bin Haji Nudin 
 
Yang Berhormat Awang Haji Jumat bin Akim 
 
Yang Berhormat Awang Haji Mohd. Shafiee bin Ahmad 
 
Yang Berhormat Awang Haji Mohd. Yusof bin Haji Dulamin 
 
Yang Berhormat Awang Haji Ramli bin Haji Lahit 
 
Yang Amat Mulia Pengiran Setia Negara Pengiran (Dr.) Haji 
Mohd. Yusof bin Pengiran Haji Abdul Rahim 
 
Yang Berhormat Awang Haji Sulaiman bin Haji Ahad 
 
Yang Berhormat Pehin Orang Kaya Laila Setia Dato Seri Setia 
Awang Haji Abdul Rahman bin Haji Ibrahim, Menteri Kewangan II 
(Kedua) di Jabatan Perdana Menteri 
 
Yang Berhormat Pehin Udana Khatib Dato Paduka Seri Setia 
Ustaz Haji Awang Badaruddin bin Pengarah Dato Paduka Haji 
Awang Othman, Menteri Hal Ehwal Dalam Negeri 
 
Yang Berhormat Pehin Orang Kaya Johan Pahlawan Dato Seri 
Setia Awang Haji Adanan bin Begawan Pehin Siraja Khatib Dato 
Seri Setia Awang Haji Mohd. Yusof, Menteri Kesihatan 

 
Yang Berhormat Pehin Orang Kaya Indera Pahlawan Dato Seri 
Setia Awang Haji Suyoi bin Haji Osman, Menteri Pembangunan 
 
Yang Berhormat Pehin Orang Kaya Pekerma Laila Diraja Dato Seri 
Setia Awang Haji Hazair bin Haji Abdullah, Menteri Kebudayaan, 
Belia dan Sukan 

DEWAN MAJLIS 

 
Ahad, 18 Rabiulakhir 1433 / 11 Mac 2012 

 
 

YANG DI-PERTUA 
DAN AHLI-AHLI MAJLIS 

MESYUARAT NEGARA 
 
 
YANG DI-PERTUA  
 
Yang Berhormat Pehin Orang Kaya Laila 
Setia Bakti Diraja Dato Laila Utama Haji 
Awang Isa bin Pehin Datu Perdana 
Manteri Dato Laila Utama Haji Awang 
Ibrahim, DK., SPMB., DSNB., PHBS., 
PBLI., PJK., PKL., Yang Di-Pertua, Majlis 
Mesyuarat Negara, Negara Brunei 
Darussalam. 
 
AHLI RASMI KERANA JAWATAN 
(PERDANA MENTERI DAN 
MENTERI-MENTERI) 
 
Kebawah Duli Yang Maha Mulia Paduka  
Seri Baginda Sultan Haji Hassanal 
Bolkiah Mu’izzaddin Waddaulah ibni     
Al-Marhum Sultan Haji Omar              
‘Ali Saifuddien Sa‘adul Khairi      
Waddien, Sultan dan Yang                               
Di-Pertuan Negara Brunei Darussalam, 
Perdana Menteri, Menteri Pertahanan   
dan Menteri Kewangan, Negara Brunei 
Darussalam. 
 
 
 
 
 
 

 
 
Duli Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah ibni Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, DKMB., DPKT., 
King Abdul Aziz Ribbon, First Class 
(Saudi Arabia), The Order of the 
Renaissance (First Degree) (Jordan), 
Medal of Honour (Lao), DSO 
(Singapore), Order of Lakandula with 
the Rank of Grand Cross (Philippines), 
The Order of Prince Yaroslav the Wise, 
Second Class (Ukraine), DSO (Military) 
(Singapore), PHBS., Menteri Kanan di 
Jabatan Perdana Menteri, Negara Brunei 
Darussalam. 
 
Duli Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran Muda 
Mohamed Bolkiah ibni Al-Marhum Sultan 
Haji Omar ‘Ali Saifuddien Sa‘adul Khairi 
Waddien, DKMB., DK., PHBS., PBLI., 
PJK., Menteri Hal Ehwal Luar Negeri dan 
Perdagangan, Negara Brunei 
Darussalam.      

Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, PSNB., DSLJ., 
SMB., PHBS., PIKB., PKL., Menteri 
Pendidikan, Negara Brunei Darussalam. 
 
Yang Berhormat Pehin Orang Kaya 
Johan Pahlawan Dato Seri Setia Awang 
Haji Adanan bin Begawan Pehin Siraja 
Khatib Dato Seri Setia Awang Haji Mohd. 
Yusof, PSNB., DPMB., PHBS., PJK.,  
PIKB., PKL., Menteri Kesihatan, Negara 
Brunei Darussalam. 
 
Yang Berhormat Pehin Orang Kaya 
Indera Pahlawan Dato Seri Setia Awang 
Haji Suyoi bin Haji Osman, PSNB., 
DPMB., PJK., PIKB., PKL., Menteri 
Pembangunan, Negara Brunei 
Darussalam. (Tidak hadir atas sebab 
urusan rasmi) 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar, PSNB., 
DPMB., PKL., Menteri Perhubungan, 
Negara Brunei Darussalam. 
 
Yang Berhormat Pehin Orang Kaya Seri 
Utama Dato Seri Setia Awang Haji 
Yahya bin Begawan Mudim Dato Paduka 
Haji Bakar, PSNB., SPMB., PJK., PIKB., 
PKL., Menteri Perindustrian dan Sumber-
Sumber Utama, Negara Brunei 
Darussalam. 
 
 
 
 
 

Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, PSNB., 
DPMB., PHBS., PIKB., PKL., Menteri 
Kewangan II (Kedua), di Jabatan 
Perdana Menteri, Negara Brunei 
Darussalam.  
 
Yang Berhormat Pehin Orang Kaya 
Pekerma Dewa Dato Seri Setia Awang 
Lim Jock Seng, PSNB., SPMB., PHBS., 
PJK., PKL., Menteri Hal Ehwal Luar 
Negeri dan Perdagangan II (Kedua), 
Negara Brunei Darussalam. 
 
Yang Berhormat Pehin Datu 
Singamanteri Kol. (B) Dato Seri Setia 
Awang Haji Mohammad Yasmin bin Haji 
Umar, PSNB., SPMB., PHBS., Menteri 
Tenaga (Minister of Energy), di Jabatan 
Perdana Menteri, Negara Brunei 
Darussalam. (Tidak hadir atas sebab 
urusan rasmi) 
 
Yang Berhormat Pengiran Dato Seri 
Setia Dr. Haji Mohammad bin Pengiran 
Haji Abd Rahman, PSNB., DSSUB., 
PIKB., PKL., Menteri Hal Ehwal Ugama, 
Negara Brunei Darussalam. 
 
Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Haji Awang Othman, PSSUB., 
DPMB., PHBS., PBLI., PJK., PKL., 
Menteri Hal Ehwal Dalam Negeri, 
Negara Brunei Darussalam. 

Yang Berhormat Pehin Orang Kaya 
Pekerma Laila Diraja Dato Seri Setia 
Awang Haji Hazair bin Haji Abdullah, 
PSNB., DPMB., PJK., PIKB., PKL., 
Menteri Kebudayaan, Belia dan Sukan 
Negara Brunei Darussalam. 
 
AHLI YANG DILANTIK ORANG 
YANG BERGELAR: 
 
Yang Amat Mulia Pengiran Setia Negara 
Pengiran (Dr.) Haji Mohd. Yusof bin 
Pengiran Haji Abdul Rahim, DK., SPMB., 
DSNB., POAS., PHBS., PBLI., PJK., PKL.  
 
Yang Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, PSSUB., DSNB., 
PHBS., PBLI., PKL. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal, DPKT., DSLJ., PBLI., 
PJK., PIKB., PKLP.  
 
AHLI YANG DILANTIK ORANG-
ORANG YANG TELAH MENCAPAI 
KECEMERLANGAN: 
 
Yang Berhormat Pehin Kapitan Lela 
Diraja Dato Paduka Awang Goh King 
Chin, DPMB., PHBS., PJK. 
 
Yang Berhormat Orang Kaya Maha 
Bijaya Awang Haji Othman bin Uking, 
SNB., SMB., PSB., PJK., PKL. 
 
 

Yang Berhormat Datin Paduka Dayang 
Hajah Salbiah binti Haji Sulaiman 
DPMB., SNB., PJK., PKL. 
 
Yang Berhormat Dato Paduka Awang 
Haji Abdullah bin Haji Mohd. Jaafar,  
DPMB., SLJ., PJK., PKL. 
 
Yang Berhormat Haji Awang Ahmad 
Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, SNB., SMB., 
PSB. 
 
Yang Berhormat Awang Haji Zulkipli bin 
Haji Abdul Hamid, PSB., PIKB., 
 
Yang Berhormat Datin Paduka Dayang 
Hajah Zasia binti Sirin, DPMB., SSUB., 
PIKB. 
 
AHLI YANG DILANTIK MEWAKILI 
DAERAH-DAERAH: 
 
Yang Berhormat Awang Haji A.Ahmad 
bin Husain, PSB., PIKB., PKL., Penghulu 
Mukim Berakas ‘A’ Zon 1 - Daerah 
Brunei Muara. 
 
Yang Berhormat Awang Haji Gapor @ 
Haji Md. Daud bin Karim, PSB., PIKB., 
PKL., Ketua Kampung Belimbing, Zon 2 - 
Daerah Brunei Muara. 
 
Yang Berhormat Awang Haji Tahamit 
bin Haji Nudin, PIKB., Penghulu Mukim 
Gadong ‘A’, Zon 3 - Daerah Brunei 
Muara. 

Yang Berhormat Awang Haji Jumat bin 
Akim, PJK., PIKB., PKL., Ketua Kampung 
Putat, Zon 4 - Daerah Brunei Muara. 
 
Yang Berhormat Awang Haji Mohd 
Shafiee bin Ahmad, SMB., Ketua 
Kampung Lumut 1, Zon 1 - Daerah 
Belait. 
  
Yang Berhormat Awang Haji Mohd. 
Yusof bin Haji Dulamin, PIKB., PKL., 
Ketua Kampung Mumong, Zon 2 -  
Daerah Belait. 
 
Yang Berhormat Orang Kaya Jaya 
Putera Dato Paduka Awang Haji 
Muhammad Taha bin Abd. Rauf, DPMB., 
PSB., PJK., PIKB., Penghulu Mukim 
Keriam,  Zon 1 - Daerah Tutong. (Tidak 
hadir atas sebab kesihatan) 
 
Yang Berhormat Awang Haji Ramli bin 
Haji Lahit, PIKB., PKL., Penghulu Mukim 
Telisai,  Zon 2 - Daerah Tutong. 
 
Yang Berhormat Awang Haji Sulaiman 
bin Haji Ahad, SNB., SMB., PSB., Ketua 
Kampung Belingos - Semua Kawasan 
Daerah Temburong. 
 
HADIR BERSAMA: 
 
Yang Dimuliakan Pehin Orang Kaya 
Pekerma Jaya Dato Paduka Haji Judin 
Haji Asar, DPMB., SLJ., POAS., PHBS., 
PBLI., PJK., PKL., Jurutulis I (Pertama) 
Majlis Mesyuarat Negara, Negara Brunei 
Darussalam. 
 
 
 

Yang Mulia Dato Paduka Awang           
Sa Bali bin Abas, DPMB., SNB., PJK., 
PIKB., PKL., Jurutulis II (Kedua) Majlis 
Mesyuarat Negara, Negara Brunei 
Darussalam. 
 
Yang Mulia Dayang Rose Aminah binti 
Haji Ismail, PIKB., Timbalan Jurutulis 
Majlis Mesyuarat Negara, Negara Brunei 
Darussalam. 
 

Majlis Mesyuarat bersidang pada 
pukul 9.00 pagi 

 
Jurutulis I: Bismillahir Rahmanir 
Rahim. Persidangan Majlis Mesyuarat 
Negara Yang Kelapan disambung 
semula iaitu pada hari yang kesembilan 
didahului dengan bacaan Doa Selamat. 
 

 DOA SELAMAT 
 

Doa selamat dibacakan oleh Yang 
Dimuliakan Pehin Khatib Awang             
Haji Mustapa bin Haji Murad             
(Imam Jame’  ‘Asr Hassanil Bolkiah). 
 
Yang Di-Pertua: Bismillahir Rahmanir 
Rahim. Assalamu’alaikum Warah- 
matullahi Ta’ala Wabarakatuh dan 
selamat sejahtera. Alhamdulillah, segala 
puji dan  syukur ke hadrat Allah 
Subhanahu Wata’ala kerana dengan 
limpah rahmat dan izin-Nya jua kita 
pada pagi ini dapat lagi bersama-sama 
hadir bagi meneruskan Persidangan 
Majlis Mesyuarat Pertama Dari Musim 
Permesyuaratan Kelapan Majlis 
Mesyuarat Negara. Selawat serta salam 
ke atas junjungan besar kita Sayyidina 
Muhammad Sallallahu ‘Alaihi Wasallam, 
kaum kerabat, para sahabat serta 

pengikut-pengikut Baginda yang taat 
lagi setia hingga ke akhir zaman. 
 
Ahli-Ahli Yang Berhormat pada petang 
kelmarin, Sabtu 10 Mac kita telah 
selesai membincangkan tajuk-tajuk di 
bawah Kementerian Pembangunan di 
Peringkat Jawatankuasa dan pada hari 
ini  kita akan meneruskan perbincangan  
bagi tajuk-tajuk di bawah kementerian 
lain pula. Bagi membolehkan 
perbincangan di Peringkat Jawatankuasa                 
diadakan maka saya dengan ini 
menangguhkan Persidangan Majlis 
Mesyuarat, sekian terima kasih. 
 
(Majlis Mesyuarat Ditangguhkan) 

 
(Mesyuarat bersidang sebagai 

Jawatankuasa) 
 

Yang Berhormat Pengerusi: 
Bismillahir Rahmanir Rahim. Ahli-Ahli 
Yang Berhormat, sekarang kita sebagai 
Jawatankuasa akan membincangkan 
Anggaran Perbelanjaan Kementerian 
Pertahanan. Sebelum saya 
mengemukakan untuk dirunding, saya 
ingin menjemput Yang Berhormat 
Menteri Kewangan II (Kedua) di Jabatan 
Perdana Menteri iaitu menteri yang 
bertanggungjawab bagi Tajuk ini sama 
ada Yang Berhormat itu ingin membuat 
apa-apa kenyataan ringkas. Sekian 
terima kasih. Silakan Yang Berhormat. 
 
Yang Berhormat Pehin Orang Kaya 
Laila Setia Seri Setia Awang Haji 
Abdul Rahman bin Haji Ibrahim: 
Terima kasih Yang Berhormat Pehin 
Pengerusi, Bismillahir Rahmanir Rahim. 
Assalamu’alaikum Warahmatullahi Ta’ala 

Wabarakatuh dan selamat sejahtera. 
Yang Berhormat Pehin Pengerusi, kaola 
tidak akan membuat mukadimah pada 
pagi ini kerana detail yang berkaitan              
dengan belanjawan Kementerian 
Pertahanan telah pun dikelilingkan 
dalam jadual. Kaola ingin 
mencadangkan jika dipersetujui jua oleh 
Yang Berhormat Pehin Pengerusi supaya 
bajet Kementerian Pertahanan ini tidak 
dibahaskan secara terbuka 
memandangkan ianya adalah satu 
agensi yang tertutup dan strategik.  
Terima kasih Pehin. 
 
Yang Berhormat Pengerusi: Terima 
kasih Yang Berhormat, Ahli-Ahli Yang 
Berhormat telah mendengarkan ucapan 
atau kenyataan ringkas oleh Yang 
Berhormat Menteri Kewangan II 
(Kedua) di Jabatan Perdana            
Menteri, saya juga telah difahamkan 
memang kelazimannya di tahun-tahun 
yang sudah tajuk Kementerian 
Pertahanan tidak dibincangkan. Jika 
ahli-ahli semua bersetuju mengikut 
kelaziman, saya cadangkan supaya 
perbelanjaan  Kementerian Pertahanan 
ini diluluskan. Siapa bersetuju? 
 

(Semua ahli mengangkat tangan 
bersetuju) 

 
Terima kasih. 
 
Maka Tajuk Kementerian Pertahanan - 
SB adalah diluluskan untuk dijadikan 
sebahagian dari Jadual. Terima kasih. 
 
Jurutulis I: Tajuk SB - Kementerian 
Pertahanan dijadikan sebahagian 
daripada Jadual. Tajuk SC - 

Hansard Jilid 2 pg 501-700.indd   504 11/6/12   9:06:31 AM



PAGI HARI AHAD, 18 RABIULAKHIR 1433 / 11 MAC 2012  505 

Kementerian Hal Ehwal Luar Negeri dan 
Perdagangan. 
 
Yang Berhormat Pengerusi: Ahli-Ahli 
Yang Berhormat, Tajuk SC - 
Kementerian Hal Ehwal Luar Negeri dan 
Perdagangan dibukakan untuk apa jua 
perbahasan yang  Ahli-Ahli Yang 
Berhormat ingin membentangkan. 
Terima kasih.  Yang Berhormat Dato 
Paduka Awang Haji Abdullah bin Haji 
Mohd. Jaafar. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar: Terima kasih Pehin 
Pengerusi dan Ahli-Ahli Yang Berhormat, 
Assalamu’alaikum Warahmatullahi Ta’ala 
Wabarakatuh dan salam sejahtera. 
Dalam perbelanjaan Kementerian Hal  
Ehwal Luar Negeri dan Perdagangan, 
terdapat sejumlah $1.5 juta peruntukan 
bagi perkembangan perdagangan. Saya 
difahamkan peruntukan ini adalah bagi 
melibatkan Kementerian Hal Ehwal Luar 
Negeri dan Perdagangan dalam 
memberi peluang kepada peniaga-
peniaga tempatan untuk mengikuti 
ekspo di luar negara. Lebih penting lagi 
memberi pendedahan dan produk-
produk negara ke pasaran luar. 
 
Persoalan di sini ialah:- 
 
1. Bolehkah Yang Berhormat            

Pehin menjelaskan apakah tahap 
keberkesanan penglibatan dari              
aktiviti export ekspo dalam                
membawa perdagangan ke dalam                     
negeri melalui foreign direct 
investment?  

 

2. Apakah key performance indicator 
yang digunakan bagi menyukat 
prestasi perdagangan antarabangsa 
dalam jangka waktu 5 tahun. 

 
3. Selain daripada penyertaan ekspo-

ekspo, apakah langkah-langkah dan 
inisiatif pihak Kementerian Hal Ehwal 
Luar Negeri dan Perdagangan dalam 
membawa kemasukan aktiviti 
perdagangan ke dalam negara. 

 
Sekian, terima kasih. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Pehin Pengerusi. Kaola mengucapkan 
terima kasih kepada Yang Berhormat 
Dato Paduka Haji Abdullah untuk 
membentangkan beberapa soalan 
berkenaan dengan Kementerian Hal 
Ehwal Luar Negeri dan Perdagangan. 
Yang Berhormat tadi ada bertanya 3 
soalan tapi barangkali izinkan kaola 
memberi serba sedikit penerangan 
berkenaan dengan tajuk-tajuk $1.5 juta 
yang ada di dalam Bajet ini. 
 
Semenjak tahun 2008, Kementerian Hal 
Ehwal Luar Negeri dan Perdagangan 
telah pun  terlibat dalam aktiviti-aktiviti 
mempromosikan Negara Brunei 
Darussalam sebagai destinasi 
perdagangan dan pelaburan serta 
pelancongan. Selain dari itu, program 
aktiviti promosi dalam memberikan 
peluang kepada beberapa syarikat 
tempatan untuk menyertai ekspo-ekspo 
antarabangsa dan dengan itu 
berpeluang untuk mempamerkan dan 
memperkenalkan produk masing-masing 

di luar negeri. Mereka juga dapat 
manfaat daripada penjalinan hubungan 
perdagangan ataupun networking 
dengan  syarikat-syarikat di luar negeri,                  
di mana mereka boleh membuat 
perbandingan produk mereka dengan 
produk di luar negeri, bertukar-tukar 
pengalaman dan buah fikiran dalam 
memajukan produk keluaran mereka.  
 
Ini juga mendedahkan mereka kepada 
penggunaan teknologi baru di pasaran 
bagi mempertingkatkan lagi mutu 
produk mereka. Jadi daripada tahun 
2008 sampai pada tarikh ini, banyaklah 
ekspo-ekspo dan roadshow telah 
diadakan dan barangkali tidak payah 
panjang lebar, kaola akan cuba 
menjawab soalan-soalannya. 
 
Soalan pertama barangkali berkenaan 
dengan foreign direct investment. 
Melalui menyertakan negara di dalam 
ekspo-ekspo antarabangsa, telah 
berupaya meningkatkan kesedaran 
(awareness) masyarakat antarabangsa 
terhadap Negara Brunei Darussalam dan 
peluang-peluang perdagangan, 
pelaburan dan pelancongan yang 
terdapat di negara ini. Dan ini, 
seterusnya mendorong keinginan 
perdagangan dan pelabur asing untuk 
mengetahui lebih dekat peluang-
peluang pelaburan di negara ini dengan 
mengadakan lawatan, misi-misi 
perdagangan ke Negara Brunei 
Darussalam. 
 
Dan sebagai kesimpulan, mereka yang 
menunjukkan hasrat dan ada yang 
sudah melabur di Negara Brunei 
Darussalam termasuklah Negara China, 

Korea, Jepun, Belgium, Bahrin, Kuwait 
dan Amerika Syarikat. Dan koala ingin 
juga menyatakan berkenaan dengan 
menarik pelaburan daripada luar negeri 
ini, bukan saja Kementerian Hal Ehwal 
Luar Negeri dan Perdagangan tetapi ada 
juga agensi-agensi lain seperti Lembaga 
Kemajuan Ekonomi dan juga Ministry of 
Industry dan ada banyak agensi yang 
lain juga yang terlibat dalam perkara ini.  
 
Soalan kedua, berkenaan dengan key 
performance indicator. Di sini barangkali 
statistik yang telah dikeluarkan 
menunjukkan pelaburan-pelaburan dari 
luar negeri telah bertambah pada tiap-
tiap tahun. Selain daripada statistik                 
itu kita boleh juga melihat daripada key 
performance indicator daripada sijil 
tempat asal (certificate of origin) yang 
mana pengusaha-pengusaha tempatan 
untuk mengeluarkan satu tariff 
preferential kepada produk-produk 
tempatan yang negara kita ada 
mempunyai perjanjian bebas dengan 
negara-negara  FTA itulah barangkali 
two (2) keys performance yang dapat 
saya ajukan. 
 
Soalan ketiga, berkenaan dengan 
inisiatif Kementerian Hal Ehwal Luar 
Negeri dan Perdagangan untuk 
membawa kemasukan aktiviti 
perdagangan ke dalam negara.  Banyak 
promosi-promisi telah dibuat oleh 
Kementerian ini pada tahun 2011 dan 
pada awal tahun 2012 ini kita telah 
menerima beberapa mesej perdagangan 
daripada negara-negara luar seperti 
Hongkong Trade and Development 
Council, Ghuangzhua, Trade Promotion 
Bureau, Ministry of Commerce, China, 

Chinese Peoples Political Concentrative 
Conference, All China Federation of 
Industry, Hainan, Ministry of Forestry, 
Asian of Business Council, Foreign Trade 
of Belgium, United State Trade 
Representative dan Ministry of 
International Trade and Industry, 
Malaysia.   
 
Pada kesimpulannya, Kementerian Hal 
Ehwal Luar Negeri dan Perdagangan 
akan terus melaksanakan beberapa 
program dan aktiviti promosi dengan 
peruntukan yang akan diluluskan bagi 
membantu pengusaha-pengusaha 
tempatan menembusi pasaran luar 
negeri dan dalam menarik perdagangan, 
pelaburan dan pelancongan ke negara 
ini. 
 
Kementerian ini berharap bajet yang 
diperuntukkan $1.5 juta itu dapat 
diluluskan oleh Ahli-Ahli Yang 
Berhormat. Terima kasih. 
 
Yang Berhormat Pengerusi: Terima 
kasih Yang Berhormat. Yang Berhormat 
Tuan Haji Sulaiman bin Haji Ahad, 
silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi. 
Bismillahir Rahmanir Rahim, 
Assalamua’laikum Warahmatullahi Ta’ala 
Wabarakatuh dan salam sejahtera.  
Yang Berhormat Pehin Pengerusi dan 
Ahli Yang Berhormat di dalam 
menimbulkan dua perkara di dewan 
yang mulia ini, izinkanlah kaola bagi 
mewakili  rakyat dan penduduk Daerah 
Temburong merasa penuh bersyukur      

ke hadrat Allah Subhanahu Wata’ala dan 
menjunjung kasih setinggi-tingginya 
Kehadapan Majlis Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam di atas keprihatinan Baginda 
kepada rakyatnya di mana projek  
pembinaan Jambatan Pendaruan yang 
menghubungkan Daerah Temburong 
dan Sarawak yang merupakan inisiatif 
bersama Kerajaan Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam dan Kerajaan Malaysia.  
 
Di mana projek tersebut akan bermula 
dalam bulan April pada tahun ini dan 
siap sepenuhnya dalam tahun 2013.          
Di dewan yang mulia ini, abis kaola        
juga mengucapkan setinggi-tinggi 
penghargaan dan terima kasih atas 
usaha-usaha yang dibuat daripada 
kementerian-kementerian yang terlibat 
dalam perlaksanakan projek tersebut.  
Orang ramai yakin mudah-mudahan 
projek tersebut akan membawa banyak 
kebaikan antara kedua-dua negara 
berjiran.  
 
Kaola ingin tahu, bagaimanakah projek 
tersebut dilaksanakan?  Yang Berhormat 
Pehin Pengerusi, di Dewan Majlis yang 
mulia ini juga, kaola ingin menimbulkan 
Hal Ehwal Perdagangan di antara 
Negara Brunei Darusssalam dangan 
negara-negara luar.   
 
Seperti yang sudah maklum atas  
perkenan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam Bahagian Hubungan 

Antarabangsa dan Perdagangan                 
di Kementerian Perindustrian dan 
Sumber-Sumber Utama telah 
dipindahkan  ke Kementerian Hal Ehwal 
Luar Negeri  dan sekaligus kementerian 
tersebut dikenali sebagai Kementerian 
Hal Ehwal Luar Negeri dan Perdagangan  
pada 1 Ogos 2005. 
 
Kaola ingin bertanya, bolehkah kiranya 
Yang Berhormat Pehin Menteri Hal 
Ehwal Luar Negeri   dan Perdagangan II 
(Kedua) menjelaskan, apakah nilai 
perdagangan atau lebih tepat                 
lagi keuntungan yang berjaya diraih 
oleh negara melalui usaha promosi dan 
perundingan yang dibuat oleh pihak 
kementerian dan statistik berkaitan 
perdagangan di antara Negara Brunei 
Darussalam dan negara-negara luar? 
Terima kasih Yang Berhormat Pehin 
Pengerusi. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Yang Berhormat Pehin Pengerusi, kaola 
ingin mengucapkan terima kasih juga 
kepada Ahli Yang Berhormat Awang Haji 
Sulaiman berkenaan dua soalan yang 
dikemukakannya. 
 
Berkenaan pembinaan Jambatan 
Pendaruan, yang sebenarnya 
pembinaan jambatan ini telah lama 
dicadangkan dan pada 2011           
kedua pemimpin bersetuju supaya 
jambatan ini dibiayai oleh kedua buah 
kerajaan.  Dengan persetujuan itu 
kedua-dua agensi  berkenaan iaitu 
Kementerian Perhubungan, Negara 
Brunei Darussalam dan Kementerian 

Jabatan Kerja  Raya, Malaysia telah 
berunding untuk melaksanakan projek 
ini. Yang Berhormat Pehin Pengerusi 
barangkali untuk mengetahui lebih 
lanjut bagaimana projek ini 
dilaksanakan, kaola fikir ada baiknya 
nanti jika Yang Berhormat Menteri 
Perhubungan boleh memberikan 
maklumat yang terkini.   

Kaola cuba menjawab soalan yang 
kedua berkenaan dengan perdagangan, 
izinkan kaola menambah sedikit 
background, untuk  makluman Negara 
Brunei Darussalam telah menyertai 
beberapa perjanjian-perjanjian per- 
dagangan bebas  iaitu digelar Free 
Trade Areas  seperti perjanjian 
perdagangan bebas dengan ASEAN 
perjanjian perdagangan bebas dua hala 
dengan Jepun, perjanjian perdagangan 
bebas berbilang hala dengan Chile, New 
Zealand dan Singapura.   
 
Dalam Trans-Pacific Partnership 
Agreement dan yang digelar TPP, mula-
mula memang mengandungi 4 buah 
negara sahaja. Tetapi sekarang 
termasuklah Amerika Syarikat, Australia, 
Peru, Malaysia dan Vietnam. Brunei 
Darussalam juga mengadakan 
Perjanjian Perdagangan Bebas bersama 
rakan dialog China, Jepun, Korea, India, 
Australia dan New Zealand.                    
Di antara sebab-sebab kita menyertai 
Perjanjian Perdagangan Bebas tersebut 
ialah kerana Negara Brunei Darussalam 
adalah kecil dan pasarannya terhad oleh 
sebab penduduk kita hanya 400 ribu 
orang. 

Jadi dengan menyertai perjanjian-
perjanjian ini dan Perdagangan Bebas 
tersebut kita berpeluang memasuki 
pasaran yang lebih luas seperti ASEAN, 
Jepun, Korea, China, India, Australia 
dan New Zealand dan penyertaan 
Negara Brunei Darussalam juga boleh 
meningkatkan imej dan profil negara, 
kerana sebagai ahli dalam perjanjian ini, 
kita akan menggunakan peraturan-
peraturan ekonomi, perdagangan dan 
pelaburan yang lebih mantap                
dan tinggi tarafnya. Dan ini akan 
menjadi tarikan kepada pelabur-pelabur 
asing. 
 
Salah satu perkara yang ditekankan 
dalam Perjanjian Pedagangan             
Bebas ialah mengurangkan atau 
meniadakan cukai import dan halangan-
halangan perdagangan yang bukan 
cukai.  Perkara ini  boleh juga memberi 
manfaat kepada pengusaha-pengusaha 
tempatan yang produk mereka 
bergantung kepada bahan-bahan 
mentah dari luar negeri yang mana 
dengan ada pengurangan atau 
peniadaan cukai terhadap bahan-bahan 
mentah akan menurunkan kos 
pembuatan barangan tersebut. 
 
Perjanjian Perdagangan Bebas bukan 
saja membuka laluan pasaran kepada 
eksport kita tetapi juga akan 
mendedahkan kepada pengusaha kita 
kepada persaingan yang mana 
menjadikan  kepada pengusaha kita 
lebih efisien untuk terus bertahan dalam 
perniagaan mereka. 
 
Jadi, di samping merintis pasaran 
antarabangsa, perjanjian-perjanjian 

tersebut juga meliputi bantuan-bantuan 
teknikal yang boleh membantu 
pengusaha tempatan mengembangkan 
produk-produk mereka. 
 
Pehin Pengerusi, Bahagian Promosi di 
Kementerian Hal Ehwal Luar Negeri dan 
Perdagangan bekerjasama dengan 
Kementerian Perindustrian dan Sumber-
Sumber Utama dan Lembaga Kemajuan 
Ekonomi untuk meningkatkan prestasi  
pengusaha-pengusaha kecil dan 
sederhana. Selain daripada itu, 
Bahagian Promosi juga membawa 
produk-produk yang berpotensi untuk 
dipromosikan di ekspo-ekspo dan 
pameran-pameran perdagangan di luar 
negeri. 
 
Pada kesimpulannya, Kementerian Hal 
Ehwal Luar dan Perdagangan dengan 
berfungsi untuk merintis pasaran produk 
dan perkhidmatan tempatan dan 
berharap pengusaha-pengusaha 
tempatan boleh mengambil peluang-
peluang yang telah disediakan.Terima 
kasih. 
 
Yang Berhormat Pengerusi: Silakan 
Yang Berhormat. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim, 
Assalamu’alaikum Warahmatullahi Ta’ala 
Wabarakatuh. Terima kasih Yang 
Berhormat Pehin Pengerusi. Izinkan 
kaola memberikan sedikit penerangan 
mengenai status projek menyeberangi 
Sungai Pendaruan. Sebenarnya projek 

ini telah pun dijalankan  dengan 
mengadakan dua jawatankuasa. Satu 
Jawatankuasa Pandu. Jawatankuasa 
Pandu ini jawatankuasa yang tertinggi 
terdiri daripada kedua-dua pihak              
Malaysia dan Brunei Darussalam. 
Jawatankuasa Pandu ini dianggotai oleh 
agensi-agensi kerajaan yang berkenaan. 
Di negara kita terdiri daripada 
Kementerian Perhubungan, Kementerian 
Pembangunan, Kementerian Hal Ehwal 
Luar Negeri dan Perdagangan, 
Kementerian Kewangan, Attorney 
General Chambers iaitu Bahagian 
Undang-Undang dan banyak lagi agensi-
agensi yang berkaitan dan berkenaan. 
Di bawah Jawatankuasa Pandu ini, 
terdapat satu Jawatankuasa Projek, 
Jawatankuasa Projek ini ialah bagi 
membincangkan dan memantau 
perlaksanaan projek itu. 
 
Seperti yang diterangkan oleh Yang 
Berhormat Menteri Hal Ehwal Luar 
Negeri dan Perdagangan II (Kedua) 
tadi,  pembinaan ini dibiayai dengan 
secara equal partnership iaitu 50% oleh 
Kerajaan Negara Brunei Darussalam dan 
50% oleh Kerajaan Malaysia.  Status 
projek ini secara ringkas seperti yang 
ada sekarang ialah diharap 
pembinaannya akan berjalan pada 
penghujung bulan April atau awal bulan 
Mei ini dan tarikh penyiapannya ialah 
selama 15 bulan. Jadi insya-Allah projek 
ini di jangka akan siap pada bulan Ogos 
tahun  2013. Sekian Yang Berhormat 
Pehin. Terima kasih. 
 
Yang Berhormat Pengerusi: Terima 
kasih Yang Berhormat. Yang Berhormat 
Tuan Haji Ramli bin Haji Lahit. Silakan. 

Yang Berhormat Awang Haji Ramli 
bin Haji Lahit: Terima kasih, 
Assalamu’alaikum Warahmatullahi Ta’ala 
Wabarakatuh dan salam sejahtera. Yang 
Berhormat Pengerusi Majlis dan Ahli-Ahli 
Yang Berhormat. Mengenai dengan 
Kementerian  Hal Ehwal Luar Negeri dan 
Perdagangan, usaha-usaha yang telah 
dijalankan oleh kementerian ini,                 
di dalam mempromosi dan membuka 
peluang-peluang dan kerjasama                 
di bidang ekonomi negara ini dengan 
negara-negara luar memenuhi hasrat           
ke arah globalisasi sangat-sangatlah 
disanjung tinggi. Kini peningkatan 
pelaburan dari luar negara sungguh 
ketara dengan adanya pengurangan 
cukai (FTA) dan penghapusan setengah 
barang impot dan juga dengan adanya 
perjanjian perdagangan bebas.  
 
Soalan kaola, selain daripada  minyak 
dan gas, kini menghasilan metanol dari 
BMC juga menjadi peluang kepada 
perdagangan luar negeri. Jadi, 
bagaimanakah perkembangan per- 
dagangan ekspot sumber metanol ini 
setakat ini. Sekian terima kasih. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Pehin Pengerusi. Yang sebenarnya, 
kaola ingin mengucapkan ribuan terima 
kasih juga kepada Yang Berhormat 
Awang Haji Ramli berkenaan dengan           
soalan on methanol. Yang sebenarnya  
statistiknya pada masa ini, methanol 
plan yang ada di Seria, Sungai Liang 
Park itu telah dibuka dan selain daripada 
oil and gas dan orang-orang tempatan              
yang bekerja pada masa ini kurang lebih 

dalam 180 orang, kurang lebih dalam 
90%  orang-orang tempatan. Dan 
pengeluarannya  pada masa ini kurang 
lebih dalam statistiknya dalam 
barangkali. Pehin Pengerusi you give a 
bit ada statistiknya barangkali, ask the 
other question dulu  barangkali. 
 
Yang Berhormat Pengerusi: Yang 
Berhormat Pehin akan menjawab soalan 
selepasnya, atu karang saja dulu. Yang 
Berhormat Pehin Orang Kaya Maharaja 
Kerna Dato Haji Yaakub, silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi 
dan Ahli-Ahli Yang Berhormat. Soalan 
kaola iaitu sejak perdagangan menjadi 
sebahagian daripada Kementerian Hal 
Ehwal Luar Negeri  dan Perdagangan. 
Nampaknya perdagangan di negara 
kitani Brunei Darussalam semakin 
melebar di kalangan serantau dan 
antarabangsa. Tahniah diucapkan.  
Kaola ingin tahu saja, bagaimanakah 
peluang dan ruang bagi anak-anak 
tempatan bersaing dengan pengusaha 
luar negara dalam perdagangan 
antarabangsa, sama ada peluang 
pelaburan, tender dan sebagainya 
dalam konsep perdagangan sehala, dua 
hala dan berbagai hala?   
 
Soalan kedua, jika tender yang 
dikeluarkan oleh negara kitani yang 
bertaraf antarabangsa diberikan kepada 
orang luar, adakah mereka dimestikan 

mempunyai rakan kongsi anak-anak 
tempatan? dan 
 
Soalan ketiga, adakah pihak 
Kementerian Hal Ehwal Luar Negeri dan 
Perdagangan mempunyai statistik 
peniaga-peniaga tempatan terutama 
dalam kalangan Bumiputera Melayu 
yang beroperasi di luar negeri? Sekian 
terima kasih Yang Berhormat. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Pehin 
Pengerusi, saya berbalik kepada soalan 
tadi berkenaan dengan metanol, yang 
sebenarnya pada tahun 2011 kita telah 
mengeksport 625 ribu tan matrik 
methanol ke luar negeri.  Ini 
kekurangan sikit daripada apa yang 
diramalkan dalam 785 ribu tan matrik 
yang schedule export tapi pada tahun 
2011, 625 ribu matrik tan saja yang 
telah dikeluarkan.   
 
Berkenaan dengan soalan, terima kasih 
soalan daripada Pehin Orang Kaya 
Maharaja Kerna yang 2 atau 3 soalan 
barangkali. Berkenaan soalan-soalan itu 
yang berkenaan dengan local tender 
dan tender kepada international 
companies itu, ini rakan-rakan saya 
yang berkenaan barangkali boleh 
menjawab soalan yang local tender itu, 
tapi untuk saingan anak-anak tempatan  
dengan register of orang-orang yang 
berada di luar negeri, dalam statistik 
yang ada pada masa ini we have  some 
local companies di Oman yang berkaitan 
dengan Oil and Gas dan ada 2 atau  3 
firma tempatan yang joint ventures 
dengan negara-negara jiran kita.  Tapi 

pada masa ini belum lengkap register itu 
oleh sebab mereka sebagai joint 
ventures tidaklah diperlukan untuk 
registered dengan Kementerian Hal 
Ehwal Luar Negeri dan Perdagangan.  
Terima kasih. 
 
Yang Berhormat Pengerusi: Yang 
Berhormat Datin Hajah Salbiah.  Silakan. 
 
Yang Berhormat Datin Paduka 
Dayang Hajah Salbiah binti Haji 
Sulaiman: Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh. Terima kasih Yang 
Berhormat Pehin Pengerusi. Sebenarnya 
kaola ada  3 soalan tapi 2 daripadanya                  
telah pun dijawab oleh Yang Berhormat 
Menteri Hal Ehwal Luar Negeri dan 
Perdagangan II (Kedua), tinggal 1 
soalan saja lagi. Sebelum Kementerian 
Hal  Ehwal Luar Negeri dan             
Perdagangan menandatangani sebarang 
perjanjian-perjanjian perdagangan, 
adakah kementerian membuat 
perundingan dengan stakeholders-
stakeholders seperti MIPR dan juga 
sektor swasta supaya kedudukan 
mereka tidak terjejas dengan 
menandatangani perjanjian tersebut.  
Terima kasih. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Pehin Pengerusi dan terima kasih  Yang 
Berhormat Datin Hajah Salbiah atas 
soalannya.  Memanglah satu-satu MoU 
(Memorandum of Understanding) itu di 
mana sebelum MoU ini di sign atau 
perkara ini dirundingkan  kepada semua 
stakeholders dan selalunya berkenaan 

dengan Ex-Chambers Peguam Negara 
dibawa juga berunding dan selepas itu 
barulah perkara-perkara itu 
disembahkan untuk mendapatkan titah 
perkenan sebelum MoU itu                 
disign.  Terima kasih. 
 
Yang Berhormat Pengerusi: Yang 
Berhormat Tuan Haji Mohd Shafiee.  
Silakan. 
 
Yang Berhormat Awang Haji Mohd 
Shafiee bin Ahmad: Bismillahir 
Rahmanir Rahim.  Assalamu’alaikum 
Warahmatullahi Ta’ala Wabarakatuh. 
Terima kasih Yang Berhormat Pehin 
Pengerusi.  Sebagaimana yang kita 
ketahui bahawa diplomat-diplomat asing  
dari setahun ke setahun telah 
bertambah bilangannya.  Demikian jua 
duta-duta kitani ditempatkan                
di negara-negara luar kian bertambah. 
Dengan adanya penempatan kedutaan-
kedutaan Brunei ke negara-negara luar, 
selain dari menjalankan misi-misi khas 
mereka, sekurang-kurangnya  dapat 
menyenangkan dan menyelamatkan 
warga Brunei yang berada di luar negeri 
menerima bantuan kecemasan sewaktu 
berada dicabaran kemelut di negeri-
negeri yang berkenaan.  Sepertimana                
yang pernah berlaku di Republik Mesir    
di mana atas bantuan kementerian dan 
kedutaan kitani,  penuntutnya itu dapat 
dibawa balik dengan selamatnya 
bersama dengan agensi-agensi yang 
lain yang ada bertugas dan kita ucapkan 
tahniah dan syabas di atas usaha 
tersebut. 
 
Yang Berhormat Pehin Pengerusi, kaola 
cuma ingin menimbulkan satu perkara 

sama ada Kementerian Hal Ehwal Luar 
Negeri dan Perdagangan mempunyai 
rancangan di masa hadapan untuk 
membuka konsulatnya di Pontianak, 
Indonesia kerana didapati ramai rakyat 
kitani Brunei sering membuat lawatan-
lawatan ke sana sambil mempelajari 
kemahiran yang ada di sana.  
Sementara rakyat Indonesia jua 
mengambil peluang menggunakan 
kawasan tersebut sebagai perantaraan 
yang menjimatkan kos dalam 
mendatangkan pekerja-pekerja dari 
negara tersebut ke Negara Brunei 
Darussalam.  Sekian Yang Berhormat 
Pehin Pengerusi. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Pehin Pengerusi dan kaola juga 
mengucapkan terima kasih kepada Yang 
Berhormat Haji Mohd. Shafiee 
berkenaan dengan statementnya 
semasa mengeluarkan penuntut-
penuntut semasa rusuhan di sana. 
 
Kaola ingin merakamkan di sini, ini 
adalah kerjasama dengan Kementerian 
Hal Ehwal Ugama, dan dengan 
kerjasama itu kita dapatlah membawa 
balik penuntut-penuntut kita dan orang-
orang Brunei yang ada di Mesir pada 
masa itu dan terima kasihlah atas 
statement support oleh Yang Berhormat 
itu. 
 
Berkenaan dengan pembukaan konsulat 
di Pontianak, yang sebenarnya 
memanglah Kementerian Hal Ehwal Luar 
Negeri dan Perdagangan memang ada 
satu seksyen yang berkenaan dengan 

konsular di mana hal ehwal orang-orang 
Brunei yang meminta pertolongan               
di luar negeri di mana kita ada 
mempunyai mission-mission.  Inilah 
tugas mission-mission kita di luar negeri 
untuk menolong dan menjaga 
keselamatan orang-orang kita. 
 
Tetapi Pontianak ini, kaola ucapkan 
terima kasih atas cadangan itu, dan 
cadangan ini akan dikaji, sebab untuk 
membuka satu-satu konsulat itu akan 
memakan perbelanjaan yang tinggi. 
Kedua memanglah konsulat-konsulat ini 
banyak permintaan-permintaan untuk 
dibuka seperti di Thailand, bukan saja 
barangkali di Philippines, di Davao dan 
kaola ucapkan terima kasihlah kepada 
Yang Berhormat Awang Haji Mohd. 
Shafiee dan perkara ini akan 
dipertimbangkan. Terima kasih. 
 
Yang Berhormat Pengerusi: Yang 
Berhormat Haji Awang Ahmad Morshidi, 
silakan. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Bismillahir Rahmanir Rahim, 
Assalamu’alaikum Warahmatullahi Ta’ala 
Wabarakatuh, Yang Berhormat 
Pengerusi. 
 
Soalan kaola, Negara Brunei Darussalam 
telah membuat perjanjian-perjanjian 
perdagangan bebas seperti negara-
negara Yang Berhormat Pehin Menteri 
Hal Ehwal Luar Negeri dan Perdagangan 
sebutkan tadi. Apakah langkah-langkah 
Kementerian Hal Ehwal Luar Negeri dan 

Perdagangan untuk meningkatkan 
kesedaran untuk menggunakan 
perjanjian-perjanjian tersebut bagi 
peniaga di Brunei. Sekian terima kasih, 
Yang Berhormat Pehin. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Yang Berhormat Pehin Pengerusi, terima 
kasih juga Yang Berhormat Haji Ahmad 
Morshidi. 
 
Memanglah semua perjanjian-perjanjian 
yang FTA dengan negara-negara 
tenggara yang kaola sebutkan tadi. Ini 
membuka peluang kepada anak-anak 
tempatan kita, perusahaan-perusahaan 
kecil dan sederhana dan dengan 
kerjasama dengan Kementerian 
Perindustrian dan Sumber-Sumber 
Utama dan  juga Lembaga Kemajuan 
Ekonomi.  Memanglah Bahagian Promosi 
sentiasa menerangkan yang peluang-
peluang ini dengan kerjasama agensi-
agensi yang berkenaan kepada 
stakeholder-stakeholder ini. Terima 
kasih. 
 
Yang Berhormat Pengerusi: Terima 
kasih Yang Berhormat. Yang Berhormat 
Tuan Haji Jumat bin Akim, silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat Pengerusi. Terlebih dahulu 
kaola mengucapkan ribuan terima kasih 
kepada Kementerian Hal Ehwal Luar 
Negeri dan Perdagangan kerana telah 
memberikan peluang kepada 
penglibatan ahli-ahli perniagaan yang 
terdiri daripada pengusaha kecil dan 

sederhana yang diberikan peluang bagi 
mengikuti program yang telah 
diungkayahkan oleh Kementerian Hal 
Ehwal Dalam Negeri dan juga kerjasama 
Kementerian Perindustrian dan Sumber-
Sumber Utama. Ternyata daripada hasil 
program tersebut, banyak memberikan 
peluang kepada ahli-ahli perniagaan, 
dapat melihat potensi dan juga ruang 
melalui penyertaan di luar negeri. 
 
Kaola ingin bertanya, adakah pihak yang 
berkenaan khususnya agensi yang 
terlibat dalam memberikan kemudahan 
kepada peniaga yang sudah mengenal 
pasti produk yang mendapat pasaran di 
peringkat antarabangsa? Ada beberapa 
produk yang mendapat tempat di luar 
negeri seperti makanan ringan, keropok, 
kuih-kuih tempatan dan juga kraftangan 
dan lain-lainnya. 
 
Ini adalah merupakan perusahaan kecil 
yang boleh diterokai oleh rakyat di 
negara ini melalui Majlis Perundingan 
Kampung dan Mukim dan ianya mudah 
diusahakan. 
 
Persoalannya Yang Berhormat Pehin 
Pengerusi, pengusaha tersebut tidak 
dapat menghasilkan kuantiti yang lebih 
besar. Adakah pihak agensi yang 
berkenaan akan dapat menyediakan 
kemudahan seperti kilang pemprosesan 
makanan dan juga kemudahan 
pemasaran bagi memberikan ruang dan 
peluang kepada pengusaha-pengusaha 
kecil dan sederhana ini untuk 
menyumbang kepada pembangunan 
ekonomi negara? Terima kasih Yang 
Berhormat Pehin. 

Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Yang Berhormat Pehin Pengerusi, terima 
kasih juga kepada Yang Berhormat Haji 
Jumat. 
 
Barangkali kaola dapat menjawab 
separuh daripada soalan itu. Barangkali 
ada rakan-rakan kaola yang berkaitan 
dengan internal development boleh juga 
memberi penerangan. 
 
Satu misalan saja barangkali pada tahun 
2011, 8 ekspo perdagangan di luar 
negeri telah disertai oleh 19 syarikat 
tempatan seperti: 

 
 Royal Brunei Catering 
 Ghanim International Food 

Corporation 
 Mahkota Crystal 
 PDS Abattoir 
 BMC Food Industry 
 Sabli Food 
 Marimin Enterprise 
 Sahamada Corporation 
 Usaha Osra 
 Noraini Bakery 
 Alai Nadhirah Hafizah Enterprise 
 MyClose Friend Bakery & 

Cooking Studio 
 Mokam Syarikat Hardiana 
 Puncak Rezeki Trading 
 Syarikat BSAS Aisyah Butik 
 ZA Handycraft 
 Syarikat Nurfazariman 
 Syarikat Radzifah 
 Syarikat Haines & Sabdan & 

Sons 
 

Jadi ini menunjukkan macam-macam 
produknya daripada handycraft, 
makanan dan biskut.  Jadi peluang-
peluang ini nampaknya adalah 
pengusaha-pengusaha kita mencuba 
sudah dan kita galakkanlah pada tahun-
tahun yang akan datang dan kita harap 
banyak lagi pengusaha-pengusaha 
tempatan ini dapat tampil ke hadapan 
untuk mengambil peluang yang telah 
dirintisi oleh kementerian ini. Terima 
kasih. 
 
Yang Berhormat Pengerusi: Yang 
Berhormat Pehin Dato Imam silakan.  
 
Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: 
Terima kasih Yang Berhormat 
Pengerusi. Barangkali soalan ini 
sebahagian besarnya sudah dijawab 
oleh Yang Berhormat Menteri Hal Ehwal 
Luar Negeri dan Perdagangan II 
(Kedua), tapi mungkin boleh ditambah 
lagi mengenainya. 
 
Negara Brunei Darussalam menerusi 
Kementerian Hal Ehwal Luar Negeri dan 
Perdagangan banyak menyertai dialog 
sama ada menerusi pertubuhan-
pertubuhan serantau Asean atau antara 
Asean dan dialog partners yang lain 
seperti ASEAN-AU, Asean Jepun, China 
dan Korea dan lain-lain lagi. Soalannya 
sejauh manakah Negara Brunei 
Darussalam beroleh manfaat daripada 
berbagai-bagai dialog itu dari segi 
kemajuan perdagangan bagi Negara 
Brunei Darussalam.  

Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Pehin 
Pengerusi terima kasih. Kaola juga ingin 
mengucapkan terima kasih kepada Yang 
Berhormat Pehin Datu Imam. 
Memanglah seperti apa yang kaola 
terangkan awal-awal tadi, semua 
perjanjian-perjanjian perdagangan 
bebas yang Brunei mengambil peranan 
itu adalah atas untuk membuka peluang 
kepada anak-anak tempatan dari segi 
market dari segi penurunan because 
peluang untuk produk-produk kitani.  
 
Jadi nampaknya peluang-peluang ini 
actually besar dan banyak feedbacks 
yang telah diberi kepada Kementerian 
Hal Ehwal Luar Negeri dan 
Perdagangan. Mereka inginkan 
mengimpot barang-barang dari Brunei 
macam prawns dan lain-lain. Dan 
mereka actually menghendaki volume 
yang besar. Bukan saja volume yang 
kecil-kecil ini dan peluang itu ada dan 
macamana kitani menepati dan 
encourage orang-orang kitani. Ini 
adalah barangkali kita ingin 
bekerjasama dengan kementerian-
kementerian yang berkenaan untuk to 
encourage more export dari apa yang 
sudah dirintisi. Terima kasih Pehin. 
 
Yang Berhormat Pengerusi: Yang 
Berhormat Menteri Perindustrian dan 
Sumber-Sumber Utama, silakan. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi. 

Kaola cuma akan menyentuh mengenai 
dengan soalan daripada Yang 
Berhormat Awang Haji Jumat bin Akim 
tadi mengenai dengan perusahaan kecil 
dan sederhana yang bertanyakan 
macamana bantuan-bantuan daripada 
agensi-agensi kerajaan.  
 
Jadi kalau sekiranya ada keperluan 
untuk berpindah daripada rumah         
ke tempat-tempat perusahaan memang 
ada kawasan-kawasan perusahaan       
di bawah Kementerian Perindustrian dan 
Sumber-Sumber Utama untuk 
digunakan. Yang sebenarnya memang 
digalakkan mereka ini berpindah kepada 
tempat-tempat perusahaan daripada 
mereka menggunakan premis-premis 
rumah.  Setengah daripada yang 
dulunya bermula daripada rumah seperti 
bakery  dan juga membuat sos ada 
yang sudah berpindah ke tempat-
tempat perusahaan.  Jadi digalakkan 
mereka untuk ini berpindah ke tempat-
tempat perusahaan yang di bawah 
kawalan Kementerian Perindustrian dan 
Sumber-Sumber Utama. 
 
Di samping itu juga, ada bantuan-
bantuan kewangan jika diperlukan bagi 
mereka yang berkelayakan untuk 
meminjam demi untuk perkembangan 
bisnis itu. Dan disamping itu,  
kementerian bukan saja menyediakan 
kemudahan seperti itu, juga 
memastikan mereka menjalani kualiti 
assurance ataupun beberapa disiplin 
mengenai dengan kualiti. Jadi mereka 
yang dianggap sudah sesuai akan 
digalakkan untuk menjalani beberapa 
kursus terutama yang memastikan 
hazard dan juga safety requirement. 

Jadi macam hazard   itu diperlukan 
kalau sekiranya menembusi pasaran     
di luar negeri sebarang produk mestilah 
sekurang-kurangnya mempunyai 
standard seperti good manufacture and 
practice dan juga kalau dapat ISO 
compliance.   
 
Jadi itu digalakkan supaya mereka 
menjalani standard yang telah 
ditetapkan dan penghabisan barangkali 
ada juga bantuan untuk mengenal pasti 
di mana bahan-bahan impot yang 
mereka dapat perolehi. Jika mereka 
memerlukan bahan-bahan murah 
ataupun yang senang untuk didapatkan, 
jadi kementerian pun ada membantu 
beberapa pengusaha-pengusaha 
tempatan untuk mendapatkan bahan-
bahan seperti starch dan modified 
starch dan citric acid yang diperlukan 
untuk membuat tomato ketchup dan 
sebagainya. Dan juga lain-lain keperluan 
kalau sekiranya diperlukan. Dan dalam 
usaha untuk melibatkan dalam ekspo 
dan sebagainya itu, dan juga 
penglibatan dengan negara lain, ini juga 
adalah cara untuk mendapatkan 
pembekal-pembekal bahan-bahan 
mentah untuk digunakan kepada 
pengusaha-pengusaha itu. Jadi itu yang 
dapat kaola terangkan mengenai 
dengan usaha-usaha agensi yang 
terlibat dalam perusahaan kecil dan 
sederhana. Terima kasih Pehin. 
 
Yang Berhormat Pengerusi: Terima 
kasih Yang Berhormat. Yang Berhormat 
Datin Hajah Salbiah ada lagi 
pertanyaan? 
 

Yang Berhormat Datin Paduka 
Hajah Salbiah binti Haji Sulaiman: 
Terima kasih Yang Berhormat Pehin 
Pengerusi. Setelah kaola mendengar 
jawapan-jawapan yang diberikan oleh 
Yang Berhormat Menteri Hal Ehwal Luar 
Negeri dan Perdagangan II (Kedua) 
berhubung dengan promosi-promosi 
industri dan perdagangan di luar negeri, 
kaola melihat peruntukan pada tahun ini 
di bawah perbelanjaan kemajuan 
negara juga terdapat peruntukan bagi 
program promosi ini. Jadinya kaola ingin 
mencadangkan kenapakah kerajaan 
tidak menubuhkan sebuah trade 
promotion agency ataupun trade 
development board yang mungkin       
di tempatkan di bawah BEDB yang 
bertanggungjawab kepada marketing 
agency kepada semua syarikat 
tempatan dan meluluskan trade mission 
untuk mendapatkan pelanggan di luar 
negeri serta bertanggungjawab 
membina Brunei Pavillion di trade 
exhibition di luar negeri. 
 
Di sini kaola lebih keen kalau agensi ini 
diberi anggota atau dianggotai oleh ahli-
ahli  korporat dan teknikrat, bukannya 
kakitangan kerajaan supaya mereka ini 
lebih berkesan dalam mempromosikan 
barang-barang buatan dalam negeri. 
Terima kasih. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Pehin Pengerusi, terima kasih jua 
kepada Yang Berhormat Datin Hajah 
Salbiah, berkenaan dengan 
cadangannya. Memanglah apa yang 
dibuat oleh Kementerian Hal Ehwal Luar 

Negeri dan Perdagangan pada masa ini 
oleh sebab kerana kita ada 41 mission   
di luar negeri. Inilah peluang yang 
mission-mission ini untuk mengajukan 
dan mempromosikan produk-produk kita 
di luar negeri untuk merintis peluang-
peluang itu. Tapi cadangan Yang 
Berhormat itu dapatlah barangkali kita 
rundingkan dengan agensi-agensi yang 
lain. 
 
Memanglah other countries memang 
ada trade development board dan lain-
lain tetapi barangkali mereka in terms of 
trade the volume is big. Jadi di sini, 
barangkali cadangan itu dapatlah kaola 
kongsikan dengan rakan-rakan lain dan 
boleh dipertimbangkan nanti. Terima 
kasih. 
 
Yang Berhormat Pengerusi: Terima 
kasih Yang Berhormat. Ada baiknya 
tajuk Kementerian Hal Ehwal Luar 
Negeri dan Perdagangan ini diundi. 
Siapa bersetuju? 
 

(Semua ahli mengangkat tangan 
bersetuju) 

 
Terima kasih, maka Tajuk SC - 
Kementerian Hal Ehwal Luar Negeri dan 
Perdagangan diluluskan. 
 
Jurutulis I: Tajuk SC - Kementerian 
Hal Ehwal Luar Negeri dan 
Perdagangan, dijadikan sebahagian 
daripada Jadual.  
 
Yang Berhormat Pengerusi: Ahli-Ahli 
Yang Berhormat, ada baiknya Mesyuarat 
Jawatankuasa ini ditangguhkan selama 
30 minit. 

(Mesyuarat  Jawatankuasa 
Ditangguhkan) 

 
(Mesyuarat Jawatankuasa 

bersidang semula) 
 
Yang Berhormat Pengerusi: 
Bismillahir Rahmanir Rahim, Ahli-Ahli 
Yang Berhormat, Mesyuarat Peringkat 
Jawatankuasa disambung semula. 
Kementerian seterusnya ialah 
Kementerian Kewangan. 
 
Jurutulis I: Tajuk SDO1A - Jabatan 
Kementerian Kewangan. 
 
Yang Berhormat Pengerusi: Tajuk ini 
saya bukakan untuk perbahasan. Yang 
Berhormat Pehin Kapitan Lela Diraja 
Dato Paduka Awang Goh King Chin, 
silakan. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Yang Berhormat Pengerusi, 
pada masa ini AMBD mempunyai satu 
dasar kepada semua bank di Brunei iaitu 
tidak boleh meminjamkan 20 persen 
daripada asset capital fund. Dasar ini 
merumitkan pihak-pihak bank Brunei 
yang ingin memberikan pinjaman 
kepada projek yang besar. Untuk 
makluman Yang Berhormat Pengerusi, 
polisi bank luar negeri cuma reserve 
capital fund yang cukup untuk dioperasi 
mereka di Brunei. Mereka tidak akan 
menambah capita fund yang lebih jika 
tidak digunakan.   
 
Pada masa ini pinjaman untuk projek 
yang besar, pelabur terpaksa 
meminjamkan dari luar negeri kerana 

AMBD mengambil masa untuk proses 
dan meluluskannya, namun juga pihak 
bank hanya mengambil masa satu atau 
dua minggu untuk mendapat kebenaran 
dari syarikat induk. 
 
Oleh kerana itu, pelabur asing boleh 
memilih untuk meminjamkan dari bank 
luar seperti kita ketahui Brunei adalah 
negeri yang kecil dan begitu juga 
dengan ekonominya, kalau kita tidak 
perlu mengikut negara yang lain. Pada 
pendapat kaola kita perlulah 
menyesuaikan ekonomi dengan keadaan 
negara kita sendiri.  Kaola bercadang 
dasar ini disemak semula oleh AMBD 
untuk menyenangkan pelaburan 
membuat pinjaman berdasarkan ciri-ciri 
yang diberikan oleh bank Brunei.  Ini 
akan menggalakkan pelabur luar datang 
ke Brunei untuk menguntungkan 
ekonomi negara.   
 
Selain itu, kaola bercadang pinjaman 
hendaklah berasaskan kepada modal 
pembayaran syarikat induk kerana 
modal syarikat induk adalah besar dan 
mampu memberikan pinjaman wang 
yang besar. Seperti contoh modal 
pasaran pada tahun 2011, bagi 
Hongkong Bank UK diorang ada £87.5 
billion, Standard Chartered Bank ada 
£33 billion, Maybank Malaysia ada 
US20.98 billion. Dengan jumlah modal 
syarikat induk ini, bank Brunei 
seharusnya tidak mempunyai masalah 
untuk memberikan pinjaman kepada 
projek besar di Brunei. Jika pinjaman ini 
diluluskan banyak faedahnya seperti 
kerajaan akan menerima cukai korporat, 
pihak bank pula mendapat lebih 
keuntungan dan anak-anak tempatan 

pula mempunyai peluang pekerjaan 
yang luas. 
 
Yang Berhormat Pengerusi, bank besar 
cawangan induk, mereka akan 
bertanggungjawab jikalau cawangan 
mereka menghadapi masalah 
kewangan, untuk itu pihak Kementerian 
Kewangan tidaklah perlu risau.  Terima 
kasih. 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi. Bismillahir Rahmanir 
Rahim. Assalamu’alaikum Warah- 
matullahi Wabarakatuh. Rabbish Rahli 
Sadri  Wa Yassirli Amri Wahlul Uqdatam  
Mil Lisani Yaf Qahu Qauli.  
 
Terima kasih juga di atas saranan-
saranan Yang Berhormat Pehin Kapitan 
Lela Diraja Dato Paduka Awang Goh 
King Chin yang mana sebenarnya 
persoalan ini ditujukan kepada AMBD. 
Soalan ini adalah mengenai single 
borang limit dan kelambatan AMBD 
membuat satu-satu keputusan. 
Sebenarnya kaola ada juga maklumat-
maklumat ini di hadapan kaola. Cuma 
kaola hanya minta maaf Yang 
Berhormat tidak dapat menjawab 
perkara ini kerana dua perkara: 

 
1) AMBD ini bukanlah sebuah badan 

yang di bawah Kementerian 
Kewangan, ianya adalah satu badan 
yang independent yang mana urus 
tadbirnya adalah di bawah kawalan 
satu Lembaga Pengarah yang 
dipengerusikan oleh Duli Yang 

Teramat Mulia Paduka Seri Duli 
Pengiran Muda Mahkota Pengiran 
Muda Haji Al-Muhtadee Billah, 
Menteri Kanan di Jabatan Perdana 
Menteri. Di mana juga, bajet AMBD 
adalah dibiayai sepenuhnya oleh 
aktiviti-aktiviti AMBD sendiri. Jadi 
tidaklah daripada peruntukan 
daripada kerajaan. 

 
2) Disebabkan bajet AMBD tidak 

termasuk dalam Jadual yang kita 
bincangkan pada pagi ini. Jadi, kaola 
tidak dapat menjawab. Tapi saranan-
saranan Yang Berhormat Pehin tadi, 
insya-Allah akan dipanjangkan 
kepada AMBD yang mana pegawai-
pegawai AMBD sebenarnya ada 
mendengarkan perkara ini               
di belakang kaola. Jadi, itu saja Yang 
Berhormat Pehin Pengerusi.  

 
Yang Berhormat Pengerusi:  Terima 
kasih Yang Berhormat. Yang Berhormat 
Datin Paduka Dayang Hajah Salbiah 
binti Haji Sulaiman. 
 
Yang Berhormat Datin Paduka 
Dayang Hajah Salbiah binti Haji 
Sulaiman: Terima kasih Yang 
Berhormat Pehin Pengerusi. Kaola ada 3 
isu. Pertama berhubung dengan social 
safety net. Negara Brunei Darussalam 
memang terkenal sebagai sebuah  
negara di mana kerajaan memainkan 
peranan utama dalam memberikan 
perlindungan dan kebajikan kepada 
rakyatnya supaya rakyat hidup dalam 
keadaan selesa dan sejahtera. Ke arah 
ini, Alhamdulillah kerajaan telah banyak 
menyediakan bantuan-bantuan secara 
percuma kepada penduduknya dan juga 

meniadakan cukai pendapatan kepada 
rakyatnya. 
 
Soalan kaola, tidakkah terdapat 
keperluan bagi Kementerian Kewangan 
untuk mengadakan satu sistem atau 
lain-lain kaedah yang bersesuaian dan 
berkesan yang boleh membuat 
penguatkuasaan penilaian secara 
menyeluruh dan berkesan diatas 
keberkesanan berhubung dengan 
pemberian kemudahan yang percuma 
dan bantuan-bantuan kewangan yang 
dibuat melalui apa jua skim. Pada 
pandangan kaola, penilaian ini perlu 
dijalankan supaya dasar-dasar tersebut 
tidak menimbulkan impak yang negatif 
kepada kerajaan. Terutama dalam 
membina sebuah rakyat yang 
mempunyai ketahanan diri dalam 
menghadapi sebarang cabaran. 
 
Soalan kaola yang kedua, mengenai 
dengan insentif bagi meningkatkan lebih 
ramai rakyat tempatan bekerja di sektor 
swasta. Alhamdulillah, kita bersyukur 
kepada Allah Subhannahu Wata’ala, 
pada tahun ini kerajaan Kebawah Duli 
Yang Maha Mulia telah bermurah hati 
mengurniakan berbagai-bagai insentif 
kepada majikan-majikan di sektor 
swasta supaya mereka ini mengambil 
lebih ramai pekerja tempatan.  
 
Majikan-majikan ini mungkin significant 
number adalah terdiri dari warga asing 
yang membuka perniagaannya dan 
perusahaannya di sini. Sementara bagi 
menggalakkan rakyat tempatan untuk 
bekerja di sektor swasta, insentif telah 
juga diberikan melalui latihan-latihan 
dan skim-skim pembayaran top-up 

Hansard Jilid 2 pg 501-700.indd   520 11/6/12   9:06:33 AM



PAGI HARI AHAD, 18 RABIULAKHIR 1433 / 11 MAC 2012  521 

kepada gaji pokok di awal 
perkhidmatan. 
 
Seperti yang telah kaola timbulkan 
kepada membincangkan masalah 
pengangguran, izinkan kaola 
menimbulkan sekali lagi masalah rakyat 
tempatan yang bekerja di sektor swasta 
tapi dari different angle yang hanya 
menerima gaji yang minima iaitu $400 
hingga $500 sebulan gaji pokok. Jumlah 
ini memanglah tidak menimbulkan 
masalah semasa mereka masih bujang 
lagi. Akan tetapi, selepas setahun 
mereka telah mendirikan rumahtangga 
dan mempunyai keluarga. Mereka 
menghadapi cabaran besar di mana 
seperti yang kaola sebutkan sebelum ini, 
tidak terdapat kenaikan gaji tahunan. 
 
Jadinya, jumlah ini memang tidak 
mencukupi mereka untuk menjalani 
kehidupan mereka seharian. Kaola 
memang faham dan mengerti beban 
kewangan yang ditanggung oleh 
kerajaan setiap tahun untuk membiayai 
kakitangan perkhidmatan awam. Itu 
telah difahamkan dan Yang Berhormat 
Menteri Kewangan II (Kedua) di Jabatan 
Perdana Menteri telah pun dengan jelas 
memahamkan kepada dewan akan 
beban-beban tersebut.  
 
Akan tetapi kaola fikir jika kerajaan 
menghulurkan sedikit ehsan untuk 
memberi elaun kurnia khas kepada 
rakyat yang bekerja dengan sektor 
swasta yang mana jumlahnya adalah 
kira-kira 30,000 orang kali masa ini. 
Terutama kepada mereka yang bergaji 
yang rendah yang mempunyai keluarga 
yang kaola katakan tadi, mungkin 

sedikit sebanyak akan mengurangkan 
beban mereka.  
 
Langkah ini mungkin sedikit sebanyak 
akan mengurangkan beban mereka. 
Langkah ini mungkin akan 
mengurangkan jumlah mereka yang 
berada dalam tahap kemiskinan yang 
mana kemudian hari akan terpaksa juga 
ditangani oleh kerajaan. Sebab pada 
masa ini kita belum tahu berapakah 
jumlah penduduk tempatan atau rakyat 
yang berada dalam tahap kemiskinan. 
 
Soalan kaola yang terakhir ialah 
berhubung dengan Penerbangan Diraja 
Brunei, kaola kurang faham dimana 
letaknya perbelanjaan bagi 
Penerbangan Diraja Brunei terpulanglah 
kepada Yang Berhormat Menteri 
Kewangan II (Kedua) di Jabatan 
Perdana Menteri sama ada untuk 
menjawab atau inda tapi ini adalah 
kemusykilan yang timbul oleh 
sebilangan pelanggan-pelanggan RBA, 
kalau Yang Berhormat Pehin Pengerusi 
mengizinkan menyampaikannya.  
 
Penerbangan Diraja Brunei telah banyak 
membuat pertukaran ke atas Ketua 
Pengurus Eksekutifnya, di mana setiap 
kali pelantikan baru mereka ini 
dikatakan mempunyai kemahiran dalam 
mengendalikan industri penerbangan. 
Akan tetapi selepas pelantikan seorang 
demi seorang, RBA terus menghadapi 
masalah dan gagal untuk memperbaiki 
pencapaian kewangan. Apa yang 
mengherankan beberapa tahun yang 
lalu RBA juga telah menjalankan satu 
kajian dengan menggunakan sebuah 
syarikat konsultan asing. Namun usaha 

tersebut masih tidak dapat membantu 
RBA. 
 
Perkembangan yang terakhir adalah 
RBA bukan saja telah mengurangkan 
penerbangannya malah ianya juga telah 
mengurangkan kakitangannya termasuk 
rakyat tempatan. Menurut Kenyataan 
RBA, perubahan-perubahan adalah perlu 
bagi survival of the airlines. Yang 
mengherankan lagi, baru-baru ini RBA 
telah dilaporkan akan menggunakan 
pesawat Boeing Dreamliner 787, apakah 
tindakan RBA membuang kakitangannya 
sebagai rancangan untuk membiayai 
penggunaan pesawat-pesawat tersebut? 
 
Di sini kaola tidak berhajat untuk 
mempersoalkan isu-isu yang berhubung 
dengan perkara-perkara teknikal kerana 
kaola tidak mahir dalam perkara 
tersebut. Jadinya soalan kaola yang 
pertama: 
 

1) Apabila RBA membuat sebarang 
perubahan kepada penerbangannya 
atau merubah strateginya, adakah 
RBA membuat perundingan dengan 
sektor-sektor pelancongan di 
negara ini? Seperti Jabatan 
Kemajuan Pelancongan, MIPR untuk 
sama-sama memikirkan kesannya 
kepada usaha-usaha yang telah 
dibuat atau yang dirancang oleh 
Jabatan Kemajuan Pelancongan.  

 
2) Kenapakah RBA tidak 

memaklumkan kepada agensi-
agensi pelancongan swasta, 
sebelum membuat perubahan 
kerana sebarang perubahan yang 
dibuat oleh RBA secara mengejut 

akan menyusahkan agensi-agensi 
pelancongan yang terpaksa 
berhadapan dengan pelanggan-
pelanggan mereka.  

 
3) Kenapakah harga tiket yang dijual 

oleh RBA sukar untuk difahami oleh 
pelanggan-pelanggan? Tiket yang 
dijual bagi destinasi yang jauh lebih 
murah daripada tiket-tiket yang 
dijual bagi destinasi yang dekat. 
Sebagai misalan jika penuntut 
Brunei hendak pulang dari London 
ke Brunei, mereka membeli harga 
tiket yang lebih mahal jika 
dibandingkan dengan tiket daripada 
London ke Brunei dan terus          
ke Melbourne, Australia. Sama juga 
dengan tiket dari Brunei ke Jeddah 
lebih mahal dari tiket dari Brunei     
ke London.  

 
4) Apakah dasar kerajaan berhubung 

dengan penubuhan RBA? Adakah 
dasar ini telah diubah sebab 
penubuhan RBA telah memakan 
masa hampir 30 tahun?  

 
Terima kasih Yang Berhormat Pehin 
Pengerusi. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih jua     
di atas keprihatinan Yang Berhormat 
Datin Paduka Hajah Salbiah yang 
membangkitkan tiga perkara iaitu: 
 

Hansard Jilid 2 pg 501-700.indd   522 11/6/12   9:06:33 AM



PAGI HARI AHAD, 18 RABIULAKHIR 1433 / 11 MAC 2012  523 

1) Satu Sistem Penilaian mengenai 
dengan Social Safety Need  
kerajaan, 
 

2) Mengenai dengan cadangan beliau 
untuk memberikan Elaun Sara 
Hidup kepada  pihak swasta; dan 

 
3) Mengenai dengan RBA. 
 
Mengenai dengan Sistem Penilaian ini 
memang dari masa ke semasa kita 
mengambil kira apa jua pandangan, 
kriteria-kriteria tertentu bagi menilai 
setiap perkara-perkara yang kita berikan 
temasuklah misalnya dari segi subsidi, 
dari perkara-perkara yang akan kita 
hulurkan kepada rakyat dan penduduk 
negara ini. Kerana sebagaimana sudah 
beberapa kali saya terangkan dalam 
majlis ini, apa jua penilaian-penilaian 
kita berikan ianya tidaklah sahaja 
ditumpukan kepada Warga 
Perkhidmatan Awam tapi juga kepada 
Warga Perkhidmatan Swasta dan jua 
kepada rakyat dan penduduk negara ini 
secara menyeluruh. 
 
Jadi sebab itulah apabila kita membuat 
penilaian-penilaian ini, ianya akan 
memakan masa dan memerlukan 
beberapa perkara-perkara yang perlu 
kita nilai secara mendalam seperti 
keperluannya, keadaan semasa, 
kemampuan kita dan sebagainya.  Jadi 
memang ada. 
 
Mengenai dengan cadangan yang 
dikemukakan iaitu cadangan kedua 
mengenai dengan Elaun Sara Hidup, 
memang perkara ini kita menyedari 
mengenai dengan kekurangan pihak 

swasta dalam perkara ini. Tapi dalam 
pada itu juga kita juga perlu mengambil 
kira bahawa majikan-majikan perlu juga 
berusaha untuk meningkatkan dan 
memberikan gaji yang setimpal kepada 
pekerja-pekerjanya kerana sebagaimana 
yang sudah dibentangkan dalam majlis 
ini, dalam pembentang kertas kita pada 
waktu ini, beberapa insentif telah 
diberikan kepada majikan-majikan yang 
mana insentif ini termasuklah untuk 
mengambil anak-anak tempatan dan 
memberikan cukai kredit dan 
sebagainya. 
 
Dan insentif ini bukanlah sahaja pada 
tahun ini, tapi insentif ini telah diberikan 
semenjak tahun 2008 lagi di mana cukai 
korporat telah diturunkan daripada 30 
sehinggalah pada tahun ini kepada 20 
peratus yang mana dengan sendirinya       
10 peratus telah diberikan kepada 
majikan-majikan bagi syarikat-syarikat 
korporat. Jadinya kita menyerulah 
kepada semua majikan-majikan supaya 
akan dapat mengambil kira 
kesejahteraan dan juga welfare bagi 
pekerja-pekerja yang di bawah kelolaan 
masing-masing. Jadi yang ketiga 
mengenai dengan RBA. 
 
Sebenarnya RBA ini adalah tidak ada 
pulang dalam jadual ini Pehin. 
Sebenarnya tidak ada. Tapi 
sebagaimana sudah diterangkan dalam 
jawapan bertulis apa yang diterangkan 
itu kaola rasa adalah sudah memadai       
di mana beberapa perkara telah 
diterangkan misalnya bukanlah ia 
membuang orang kitani bekerja tapi 
sebenarnya mereka ini diberi pilihan 
dengan insentif-insentif yang diberikan 

kepada mereka terutamanya pekerja-
pekerja tempatan.   
 
Misalnya kaola ada juga membuat 
perkiraan-perkiraan. Kalau pekerja 
tempatan itu bekerja mempunyai gaji 
$3,000.00 lebih dengan insentif-insentif 
yang diberikan ianya akan menerima,  
kaola difahamkan, sama ada ini secara 
calculationnya betul atau tidak, kurang-
kurang $200,000.00 diorang dapat. Jadi 
daripada 207 orang pekerja-pekerja 
yang sepatutnya diberikan pilihan untuk 
retired mengambil retirement  yang 
awal hanya 104 yang mengambil 
insentif tersebut, manakala 103 tidak 
mengambil insentif dan RBA tidak 
membuang pekerja-pekerja ini. Masih 
lagi bekerja dengan RBA.   
 
Jadi soal-soal dikatakan membuang itu 
adalah tidak timbul dan lagi.    Tadi ada 
Yang Berhormat Datin Hajah Salbiah 
menyuarakan soalan adakah 
Kementerian Perindustrian dan Sumber-
Sumber Utama dihubungi mengenai 
dengan penutupan destinasi dan 
sebagainya.  Perkara ini sebenarnya 
Setiausaha Tetap Kementerian 
Perindustrian dan Sumber-Sumber 
Utama adalah salah seorang Board of 
Directors.   
 
Jadi apa-apa jua keputusan Board of 
Directors itu sudah setentunya ianya 
dipersetujui oleh board itu sendiri yang 
mana Setiausaha Tetap Kementerian 
Perindustrian dan Sumber-Sumber 
Utama juga adalah juga di dalamnya. 
Jadi tidak timbul perkara ini sepatutnya. 
Jadi ada  juga tadi mengenai dengan 
yang  apa namanya syarikat-syarikat 

pelancongan tidak diberitahu mengenai 
perkara ini. Perkara ini saya rasa sudah 
diberitahu dan bukan lagi kepada 
syarikat-syarikat pelancongan bahkan 
embassy-embassy di mana penutupan 
destinasi itu juga telah dipanggil dan 
dijemput untuk diberitahu mengenai 
perkara-perkara ini. 
 
Dan mengenai dengan tiket dan 
sebagainya ini kaola rasa berhubunglah 
dengan RBA.  Kaola tidak dapat 
memberikan jawapan secara teknikal ini 
kenapa tiket itu tinggi dari destinasi lain 
ke destinasi lain. Itu terpaksalah 
barangkali kita mendapatkan maklumat-
maklumat itu. Ini adalah soal-soal 
operasi. Terima kasih Pehin. 
 
Yang Berhormat Pengerusi: Terima 
kasih Yang Berhormat. Mungkin Yang 
Berhormat Datin Hajah Salbiah akan 
menerima cadangan atau saranan Yang 
Berhormat Menteri Kewangan mengenai 
dengan butir-butir harga tiket, boleh 
jadi Datin boleh mengemukakannya 
kepada Management RBA. Terima kasih. 
Yang Berhormat Menteri Perhubungan. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Terima kasih Pehin Pengerusi. Tadi               
kaola ada mendengar bahawa 
pembelian dreamliner itu dikaitkan 
dengan pemberhentian atau 
pembuangan pegawai-pegawai 
tempatan. Sebenarnya tidak benar. 
 
Pembelian dreamliner adalah satu 
pembelian yang dibuat awal seperti 

yang kaola terangkan dalam jawapan 
kaola kepada soalan bertulis. Pembelian 
dreamliner itu adalah satu pembelian 
yang awal yang dibuat dan ia adalah 
salah satu strategi RBA dalam 
mendapatkan satu pesawat yang lebih 
ekonomikal dari segi operation dan 
memenuhi configuration route tersebut. 
Bukannya disebabkan diorang membeli 
Dreamliner  ia membuang pegawai-
pegawai itu. Salah tu. Terima kasih 
Yang Berhormat Pehin. 
 
Yang Berhormat Pengerusi: Terima 
kasih. Yang Berhormat Tuan Haji Jumat 
bin Akim, silakan. 
 
Yang Berhormat Awang Haji Jumat 
bin Akim:  Terima kasih Yang 
Berhormat Pehin Pengerusi, kaola 
memohon maaf kiranya soalan  kaola ini 
tersasar ataupun mungkin tidak 
menepati kehendak, tapi bagaimanapun 
harapan kaola tidak akan terkeluar. 
 
1. Mengenai dengan laporan penyata 

TAP dan kelewatan pihak swasta 
menghantar wang caruman. Soalan 
kaola adakah pemantauan dibuat 
kepada perkara ini, kerana laporan 
penyata TAP adalah penting 
dikirimkan kepada semua pencarum 
bagi memberikan maklumat terkini, 
berapa jumlah caruman yang sudah 
dibuat oleh mereka. 

 
2. Kaedah caruman bagi warga 

perkhidmatan awam yang tidak 
berpencen adalah merupakan 
simpanan masa depan setelah 
bersara daripada perkhidmatan 
kerajaan. 

Bagi pekerja yang baru berkhidmat, 
tempoh simpanan mereka adalah 
lebih panjang (banyak) dan lebih 
menjamin masa depan mereka.  
Berbanding dengan pekerja  yang 
sudah lama berkhidmat sebelum 
sistem TAP kerana tempoh mereka 
menyimpan agak  pendek (kurang). 
Adalah dicadangkan supaya skim 
tersebut yang sudah lama bekerja 
(mencapai usia) akan dapat ditambah 
oleh pihak kerajaan pada misalnya 
yang ada pada masa ini $98 caruman 
bagi diri mereka sendiri sementara 
kerajaan akan memberikan 
tambahan $150.  Bermakna jumlah 
caruman mereka menjadi $248 
sebulan (bagi mereka yang sudah 
lama berkhidmat) dengan kadar 
tambahan daripada pihak kerajaan 
itu sudah tentu akan dapat menjamin 
hari persaraan mereka. Di samping 
menerima elaun yang akan diterima 
melalui Pencen Umur Tua. 

 
3. Pesara yang menerima pencen 

bulanan setelah genap 15 tahun 
bersara dan dalam usia tujuh 
puluhan sehingga ke akhir hayat 
akan menerima pencen-pencen 
mereka di kaunter Jabatan 
Kewangan. Berbanding dengan 15 
tahun sebelumnya, mereka 
dibenarkan menerima pencen mereka 
di bank-bank yang mereka sukai. 

 
Kaola mencadangkan supaya mereka 
yang kurang keupayaan akan dapat 
menerima pencen mereka di institusi 
kewangan  di mana mereka suka. 

4. Pencen Balu adalah merupakan 
kurnia yang diberikan oleh Kerajaan 
Kebawah Duli Yang Maha Mulia 
Paduka Seri Baginda Sultan dan Yang 
Di-Pertuan Negara Brunei 
Darussalam dan seharusnya 
disyukuri. Tetapi pencen ini akan 
ditiadakan apabila mereka sudah 
menerima dalam tempoh 15 tahun 
(tidak akan menerima lagi). Apabila 
mereka berkahwin juga pencen ini 
akan terputus.   
 

Adalah dicadangkan supaya pencen 
bulanan yang diwarisi daripada arwah 
suami ini akan dapat diteruskan hingga 
ke akhir hayat mereka agar dalam usia 
mereka yang sudah tua itu akan 
menjalani kehidupan yang lebih selesa. 
Demikian juga bagi balu dan janda 
muda, mereka akan terputus elaun 
apabila mereka berkahwin sedangkan 
perkahwinan itu adalah merupakan 
sunnah dan merupakan keperluan bagi 
sebilangan individu demi memelihara 
maruah dan tuntutan nafsu. Perkara ini        
perlu diberikan perhatian kerana ada          
di antara mereka yang ingin berkahwin 
terpaksa  berfikir dua kali sama ada 
kahwin atau kehilangan pencen. 
Mungkin orang akan memberikan 
jawapan kenapa kahwin kalau 
sayangkan  pencen. Jawapannya tepuk  
dada tanyalah selera. Terima kasih Yang 
Berhormat Pehin. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin, barangkali soalan pertama itu 
mengenai TAP dan ACP rakan sejawat 

kaola Pengerusi TAP dan ACP mungkin 
akan dapat membantu untuk memberi 
jawapan.  Kaola akan menjawab. 
 
1. Mengenai dengan pencen sudah 15 

tahun ertinya sudah berumur 70 
tahun.  Sebelum itu terima kasih jua 
di atas soalan-soalan, banyak soalan 
itu tadi jadi sebab itulah lupa tadi 
mengucapkan terima kasih. Tapi 
terima kasih jua di atas soalan-soalan 
Yang Berhormat Tuan Haji Jumat itu 
tadi. Mengenai dengan pencen       
ini terpaksa diambil ataupun       
diterima   di kaunter di Jabatan 
Perbendaharaan. Sebenarnya ada 
alternatif-alternatifnya sudah, 
perkara ini sudah pun diterangkan 
tahun lepas: 

 
i. Alternatifnya ialah bagi penerimaan 

melalui bank.  Jadi Jabatan 
Perbendaharaan memerlukan 
Bankers Guarantee dari pesara 
sahaja.  Perkara ini adalah tertakluk 
pada persetujuan di antara bank 
dengan pesara berkenaan; dan  
 

ii. Alternatifnya lagi bagi penerimaan 
melalui wakil. Pesara hendaklah 
melengkapkan Borang Surat Wakil 
yang mana boleh diperolehi daripada 
Jabatan Perbendaharaan. Wakil 
berkenaan hendaklah membawa 
surat wakil berserta kad pengenalan            
asal yang berwakil dan yang 
diwakilkan semasa menerima pencen 
tersebut. Sebagai langkah berjaga-
jaga di dalam Borang Surat Wakil 
yang disediakan oleh Jabatan 
Perbendaharaan ada dipohonkan 
maklumat mengenai hubungan               

di antara wakil dan pesara 
berkenaan. 

 
2. Soalan mengenai dengan pencen 

pegawai-pegawai yang sudah 
meninggal 15 tahun, balu-balu ini 
akan menerima pencen turunan 
tidak lebih daripada  15 tahun tadi.   

 
Sebenarnya perkara ini adalah 
berasaskan kepada Akta Pencen 
1957 Chapter 38 yang mana                 
di antara lainnya jika seorang 
pegawai meninggal dunia semasa 
dalam perkhidmatan pencen 
turunan dan baksis akan 
dikurniakan kepada balu dan anak-
anak pegawai yang berkenaan bagi 
tempoh tidak melebihi 15 tahun dari 
tarikh pegawai tersebut meninggal. 
 
Jika seorang pegawai telah bersara 
dan menerima pencen bulanan dan 
telah meninggal dunia dalam 
tempoh 15 tahun dari tarikh ianya 
bersara, pencen turunan akan 
dikurniakan kepada balu dan anak-
anak pegawai yang berkenaan bagi 
tempoh  tidak melebihi 15 tahun 
dari ianya menerima pencen 
bulanan. 

 
3. Seorang balu yang telah 

dikurniakan pencen turunan tidak 
akan layak untuk menerima pencen 
ini lagi apabila ianya berkahwin 
semula dan pencen turunan 
tersebut akan dibahagi kepada 
anak-anaknya yang di bawah umur 
21 tahun. Ini adalah selaras dengan 
undang-undang yang ada pada 
masa ini iaitu Bab 17 (3) (A) Akta 

Pencen 1957 yang mana antara lain 
menyebut bahawa a widow in 
respect of home derivative pension 
is granted under the section is 
ceased to be eligible for such a 
pension upon her re-marriage.  
 
Jadi balu yang berkahwin ini tidak 
berhak untuk menerima pencen 
tersebut tetapi bahagian pencennya 
itu akan dibahagikan kepada anak-
anak yang layak. Ertinya kalau 
$4,000.00 pada waktu ini pencen 
daripada pencen turunan daripada 
suaminya yang telah meninggal 
dunia, perkiraan  yang pada waktu 
ini $2,000.00 untuk balu itu 
$2,000.00 untuk anak. Sekiranya 
anaknya dua, jadi anak-anak itu 
$1,000.00 seorang. Tapi apabila ia 
berkahwin dengan sendirinya 
$2,000.00 yang peruntukan kepada 
balu itu dengan sendiri distribute 
kepada anak-anaknya. Ertinya  
anak-anak yang dua ini akan 
menerima $2,000.00 seorang. 
Ertinya bukannya diputuskan. Tidak 
putus. Dan lagi satu tadi Yang 
Berhormat ada menyatakan bahawa 
inilah yang sebab-sebabnya 
kadang-kadang  balu berfikir dua 
kali untuk berkahwin. Tapi jangan 
lupa dalam hukum Islam kitani pun 
sepatutnya nafkah itu perlu 
diberikan oleh suami. 
 
Kalaulah sekiranya balu ini 
berkahwin sepatutnya suami yang 
mengahwini itu yang memberi 
nafkah bukan sebaliknya. 

Jadi perkara itu perlu juga diambil kira 
dalam hal ini supaya institusi 
kekeluargaan akan lebih kukuh. Itu saja 
yang kaola ingin sampaikan. Mungkin 
Yang Berhormat Menteri Kebudayaan, 
Belia dan Sukan akan menerangkan 
mengenai TAP atau SCP. Tapi SCP ini 
sebenarnya untuk orang-orang lama itu, 
sudah diberi oleh kerajaan top-up yang 
sebagaimana yang telah kaola 
terangkan top-up yang diberi kerajaan 
semenjak tahun 1993 yang mana telah 
dikreditkan kepada ahli-ahli SCP ini 
berjumlah sebanyak $390 juta, kerajaan 
memberikan kepada semua orang yang 
bekerja yang dalam pencen TAP. Ertinya 
bukan saja orang kerajaan tetapi orang-
orang swasta pun ampit sudah. Kalau 
kita melihat ke dalam akaun-akaun SCP 
biskita memang sudah ada perkara itu 
dimasukkan kedalam akaun masing-
masing. Ada yang dapat $8,000.00 ada 
yang $6,000.00 tertakluk kepada 
tempoh perkhidmatannya semenjak 
tahun 1993, terima kasih Pehin. 
 
Yang Berhormat Pengerusi: Yang 
Berhormat Menteri Kebudayaan, Belia 
dan Sukan, silakan. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair   bin Haji 
Abdullah: Terima kasih Yang 
Berhormat Pehin Pengerusi, Bismillahir 
Rahmanir Rahim. Terlebih dahulu saya 
mengucapkan terima kasih di atas 
soalan yang diajukan tadi oleh Yang 
Berhormat tadi mengenai dengan TAP. 
Sebenarnya mengenai dengan 
pemantauan kepada majikan-majikan 
yang bermasalah itu memang dibuat 

oleh TAP, ianya adalah mengikut                
kepada peruntukan-peruntukan yang 
terdapat dalam undang-undang               
TAP iaitu seperti menghadapkan 
majikan itu tersebut ke pejabat Peguam 
Negara bagi kes pendakwaan seperti 
mengikut seksyen  23 atau TAP Bab 167 
dan begitu juga TAP boleh mengambil 
tindakan sivil ke atas majikan-majikan             
yang bermasalah yang mana tertunggak 
contribution carumannya kepada 
pekerja-pekerjanya. Dalam mana 
melalui tindakan sivil membolehkan 
pihak TAP merampas serta melelong 
aset syarikat berkenaan bagi 
mendapatkan kembali jumlah yang 
dituntut. 
 
Walau bagaimanapun, sebelum               
TAP mengambil tindakan undang-
undang ke atas majikan-majikan            
yang bermasalah, langkah-langkah 
pengurusan ataupun pentabdiran 
terlebih dahulu diambil ke atas  majikan-
majikan dalam mana TAP menghantar 
surat tuntutan lewat dan juga 
pembayaran carum kepada majikan 
yang bermasalah, menghubungi majikan 
mengenai pembayaran caruman yang 
tertunggak dan juga membuat lawatan 
ke atas majikan yang bermasalah dan 
membuat perjumpaan mengenai dengan 
pembayaran caruman yang tertunggak 
kecuali apabila semua ini sudah 
diterokai, langkah-langkah yang 
dinyatakan tadi masih juga tidak dapat 
mengatasi masalahnya maka tindakan 
undang-undang akan  diambil oleh TAP. 
 
Dan perlu juga dimaklumkan  bahawa 
pihak TAP juga memaklumkan kepada 
pihak-pihak majikan mengenai dengan 

sumbangan caruman-caruman yang 
mereka buat kepada TAP bagi pekerja-
pekerja mereka supaya mereka 
mengetahui setakat mana mereka telah 
pun membuat contribution mereka         
ke arah pencaruman kepada majikan-
majikan mereka. 
 
Mengenai dengan cadangan untuk 
menaikkan kadar caruman memanglah 
pada masa ini kadar yang ditetapkan itu 
mengikut apa yang telah ditetapkan 
oleh akta dalam TAP. Walau 
bagaimanapun, pihak TAP pada masa ini 
adalah  memikirkan dan menimbangkan 
akan kemungkinan untuk menaikkan 
kadar caruman. Walau bagaimanapun 
beberapa faktor yang perlu diambil kira 
dalam mana kadar caruman               
itu bukanlah kita buat, yang mana untuk 
kerajaan, yang mana untuk pihak 
swasta tetapi ianya adalah untuk 
menyeluruh kepada semua majikan. 
Jadi kita mesti memikirkan dari segi 
kemampuan semua majikan sama ada 
ia di pihak kerajaan ataupun di luar 
daripada kerajaan untuk memenuhi 
kepada komitmen caruman mereka itu  
nanti, terima kasih Yang Berhormat 
Pehin Pengerusi. 
 
Yang Berhormat Pengerusi: Terima 
kasih Yang Berhormat, Ahli-Ahli Yang 
Berhormat perbincangan di Peringkat 
Jawatankuasa ini ditangguhkan dan kita 
beralih balik ke Persidangan Majlis 
Mesyuarat Negara, terima kasih. 
 

(Mesyuarat Jawatankuasa 
Ditangguhkan) 

 
(Mesyuarat bersidang semula) 

Yang Di-Pertua: Bismillahir Rahmanir 
Rahim, Ahli-Ahli Yang Berhormat 
Persidangan Majlis Mesyuarat  Negara 
ini ditangguhkan, insya-Allah kita akan 
bersidang mula pada esok iaitu hari 
Isnin, 19 Rabiulakhir 1433 bersamaan 
12 Mac 2012 jam 9.30 pagi, terima 
kasih.  
 
(Majlis Mesyuarat Ditangguhkan) 

DEWAN MAJLIS 
 

Isnin, 19 Rabiulakhir 1433 / 12 Mac 2012 
 

 
 

YANG DI-PERTUA 
DAN AHLI-AHLI MAJLIS 

MESYUARAT NEGARA 
 
 
YANG DI-PERTUA  
 
Yang Berhormat Pehin Orang Kaya Laila 
Setia Bakti Diraja Dato Laila Utama Haji 
Awang Isa bin Pehin Datu Perdana 
Manteri Dato Laila Utama Haji Awang 
Ibrahim, DK., SPMB., DSNB., PHBS., 
PBLI., PJK., PKL., Yang Di-Pertua, Majlis 
Mesyuarat Negara, Negara Brunei 
Darussalam. 
 
AHLI RASMI KERANA JAWATAN 
(PERDANA MENTERI DAN 
MENTERI-MENTERI) 
 
Kebawah Duli Yang Maha Mulia Paduka  
Seri Baginda Sultan Haji Hassanal 
Bolkiah Mu’izzaddin Waddaulah ibni     
Al-Marhum Sultan Haji Omar ‘Ali 
Saifuddien Sa‘adul Khairi Waddien, 
Sultan dan Yang Di-Pertuan Negara 
Brunei Darussalam, Perdana Menteri, 
Menteri Pertahanan dan Menteri 
Kewangan, Negara Brunei Darussalam. 
 
 
 
 
 
 
 

 
 
Duli Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah ibni Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, DKMB., DPKT., 
King Abdul Aziz Ribbon, First Class 
(Saudi Arabia), The Order of the 
Renaissance (First Degree) (Jordan), 
Medal of Honour (Lao), DSO 
(Singapore), Order of Lakandula with 
the Rank of Grand Cross (Philippines), 
The Order of Prince Yaroslav the Wise, 
Second Class (Ukraine), DSO (Military) 
(Singapore), PHBS., Menteri Kanan       
di Jabatan Perdana Menteri, Negara 
Brunei Darussalam. 
 
Duli Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran Muda 
Mohamed Bolkiah ibni Al-Marhum Sultan 
Haji Omar ‘Ali Saifuddien Sa‘adul Khairi 
Waddien, DKMB., DK., PHBS., PBLI., 
PJK., Menteri Hal Ehwal Luar Negeri dan 
Perdagangan, Negara Brunei 
Darussalam.      

Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, PSNB., DSLJ., 
SMB., PHBS., PIKB., PKL., Menteri 
Pendidikan, Negara Brunei Darussalam. 
 
Yang Berhormat Pehin Orang Kaya 
Johan Pahlawan Dato Seri Setia Awang 
Haji Adanan bin Begawan Pehin Siraja 
Khatib Dato Seri Setia Awang Haji Mohd. 
Yusof, PSNB., DPMB., PHBS., PJK.,  
PIKB., PKL., Menteri Kesihatan, Negara 
Brunei Darussalam. 
 
Yang Berhormat Pehin Orang Kaya 
Indera Pahlawan Dato Seri Setia Awang 
Haji Suyoi bin Haji Osman, PSNB., 
DPMB., PJK., PIKB., PKL., Menteri 
Pembangunan,m Negara Brunei 
Darussalam. (Tidak hadir atas sebab 
urusan rasmi) 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar, PSNB., 
DPMB., PKL., Menteri Perhubungan, 
Negara Brunei Darussalam. 
 
Yang Berhormat Pehin Orang Kaya Seri 
Utama Dato Seri Setia Awang Haji 
Yahya bin Begawan Mudim Dato Paduka 
Haji Bakar, PSNB., SPMB., PJK., PIKB., 
PKL., Menteri Perindustrian dan Sumber-
Sumber Utama, Negara Brunei 
Darussalam. 
 
 
 
 
 

Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, PSNB., 
DPMB., PHBS., PIKB., PKL., Menteri 
Kewangan II (Kedua), di Jabatan 
Perdana Menteri, Negara Brunei 
Darussalam.  
 
Yang Berhormat Pehin Orang Kaya 
Pekerma Dewa Dato Seri Setia Awang 
Lim Jock Seng, PSNB., SPMB., PHBS., 
PJK., PKL., Menteri Hal Ehwal Luar 
Negeri dan Perdagangan II (Kedua),                
Negara Brunei Darussalam.               
 
Yang Berhormat Pehin Datu 
Singamanteri Kol. (B) Dato Seri Setia 
Awang Haji Mohammad Yasmin bin Haji 
Umar, PSNB., SPMB., PHBS., Menteri 
Tenaga (Minister of Energy), di Jabatan 
Perdana Menteri,  Negara Brunei 
Darussalam. (Tidak hadir atas sebab 
urusan rasmi) 
 
Yang Berhormat Pengiran Dato Seri 
Setia Dr. Haji Mohammad bin Pengiran 
Haji Abd Rahman, PSNB., DSSUB., 
PIKB., PKL., Menteri Hal Ehwal Ugama, 
Negara Brunei Darussalam. 
 
Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Haji Awang Othman, PSSUB., 
DPMB., PHBS., PBLI., PJK., PKL., 
Menteri Hal Ehwal Dalam Negeri, 
Negara Brunei Darussalam. 

Yang Berhormat Pehin Orang Kaya 
Pekerma Laila Diraja Dato Seri Setia 
Awang Haji Hazair bin Haji Abdullah, 
PSNB., DPMB., PJK., PIKB., PKL., 
Menteri Kebudayaan, Belia dan Sukan, 
Negara Brunei Darussalam.  
 
AHLI YANG DILANTIK ORANG 
YANG BERGELAR: 
 
Yang Amat Mulia Pengiran Setia Negara 
Pengiran (Dr.) Haji Mohd. Yusof bin 
Pengiran Haji Abdul Rahim, DK., SPMB., 
DSNB., POAS., PHBS., PBLI., PJK., PKL.  
 
Yang Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, PSSUB., DSNB., 
PHBS., PBLI., PKL. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal, DPKT., DSLJ., PBLI., 
PJK., PIKB., PKLP.  
 
AHLI YANG DILANTIK ORANG-
ORANG YANG TELAH MENCAPAI 
KECEMERLANGAN: 
 
Yang Berhormat Pehin Kapitan Lela 
Diraja Dato Paduka Awang Goh King 
Chin, DPMB., PHBS., PJK. 
 
Yang Berhormat Orang Kaya Maha 
Bijaya Awang Haji Othman bin Uking, 
SNB., SMB., PSB., PJK., PKL. 
 
 

Yang Berhormat Datin Paduka Dayang 
Hajah Salbiah binti Haji Sulaiman, 
DPMB., SNB., PJK., PKL. 
 
Yang Berhormat Dato Paduka Awang 
Haji Abdullah bin Haji Mohd. Jaafar,  
DPMB., SLJ., PJK., PKL. 
 
Yang Berhormat Haji Awang Ahmad 
Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, SNB., SMB., 
PSB. 
 
Yang Berhormat Awang Haji Zulkipli bin 
Haji Abdul Hamid, PSB., PIKB. 
 
Yang Berhormat Datin Paduka Dayang 
Hajah Zasia binti Sirin, DPMB., SSUB., 
PIKB. 
 
AHLI YANG DILANTIK MEWAKILI 
DAERAH-DAERAH: 
 
Yang Berhormat Awang Haji A.Ahmad 
bin Husain, PSB., PIKB., PKL., Penghulu 
Mukim Berakas ‘A’, Zon 1 - Daerah 
Brunei Muara. 
 
Yang Berhormat Awang Haji Gapor @ 
Haji Md. Daud bin Karim, PSB., PIKB., 
PKL., Ketua Kampung Belimbing, Zon 2 -
Daerah Brunei dan Muara. 
 
Yang Berhormat Awang Haji Tahamit 
bin Haji Nudin, PIKB., Penghulu Mukim 
Gadong ‘A’, Zon 3 - Daerah Brunei 
Muara. 
 
Yang Berhormat Awang Haji Jumat bin 
Akim, PJK., PIKB., PKL., Ketua Kampung 
Putat, Zon 4 - Daerah Brunei Muara. 

Yang Berhormat Awang Haji Mohd. 
Shafiee bin Ahmad, SMB., Ketua 
Kampung Lumut 1, Zon 1 - Daerah 
Belait. 
  
Yang Berhormat Awang Haji Mohd. 
Yusof bin Haji Dulamin, PIKB., PKL., 
Ketua Kampung Mumong, Zon 2 -  
Daerah Belait. 
 
Yang Berhormat Orang Kaya Jaya 
Putera Dato Paduka Awang Haji 
Muhammad Taha bin Abd. Rauf, DPMB., 
PSB., PJK., PIKB., Penghulu Mukim 
Keriam, Zon 1 - Daerah Tutong. (Tidak 
hadir atas sebab kesihatan) 
 
Yang Berhormat Awang Haji Ramli bin 
Haji Lahit, PIKB., PKL., Penghulu Mukim 
Telisai, Zon 2 - Daerah Tutong. 
 
Yang Berhormat Awang Haji Sulaiman 
bin Haji Ahad, SNB., SMB., PSB., Ketua 
Kampung Belingos - Semua Kawasan 
Daerah Temburong. 
 
HADIR BERSAMA: 
 
Yang Dimuliakan Pehin Orang Kaya 
Pekerma Jaya Dato Paduka Haji Judin 
Haji Asar, DPMB., SLJ., POAS., PHBS., 
PBLI., PJK., PKL., Jurutulis I (Pertama) 
Majlis Mesyuarat Negara, Negara Brunei 
Darussalam. 
 
Yang Mulia Dato Paduka Awang          
Sa Bali bin Abas, DPMB., SNB., SMB., 
PJK., PIKB., PKL.,Jurutulis II (Kedua) 
Majlis Mesyuarat Negara, Negara Brunei 
Darussalam. 
 

Yang Mulia Dayang Rose Aminah binti 
Haji Ismail, PIKB., Timbalan Jurutulis 
Majlis Mesyuarat Negara, Negara Brunei 
Darussalam. 
 

Mesyuarat mula bersidang pukul 
9.30 pagi 

 
Jurutulis II: Bismillahir Rahmanir 
Rahim, Persidangan Majlis Mesyuarat 
Negara yang Kelapan disambung semula 
iaitu hari yang kesepuluh, didahului 
dengan bacaan Doa Selamat. 
 

 DOA SELAMAT 
 
Doa Selamat dibacakan oleh Yang 
Dimuliakan Pehin Khatib Awang Haji 
Emran bin Haji Kunchang (Imam Masjid 
Omar ‘Ali Saifuddien). 
 
Yang Di-Pertua: Bismillahir Rahmanir 
Rahim, Assalamu’alaikum Warah- 
matullahi Ta’ala Wabarakatuh dan 
selamat sejahtera. Alhamdulillah, segala 
puji dan syukur hanyalah bagi Allah 
Subhanahu Wata‘ala kerana dengan izin 
dan rahmat-Nya jua kita pada pagi ini 
dapat bersama-sama hadir lagi untuk 
meneruskan Persidangan Majlis 
Mesyuarat Negara Pertama dari Musim 
Permesyuaratan Kelapan Majlis 
Mesyuarat Negara. 
 
Selawat serta salam ke atas junjungan 
besar kita Sayyidina Muhammad 
Sallallahu ‘Alaihi Wasallam, kaum 
kerabat, para sahabat serta pengikut-
pengikut Baginda yang ta’at lagi setia 
hingga ke akhir zaman. 

Ahli-Ahli Yang Berhormat, sebelum kita 
memulakan perbincangan hari ini, saya 
ingin memaklumkan kepada Ahli-Ahli 
Yang Berhormat bahawa pada pagi ini 
kita ada dua orang pelawat ternama 
dari United Kingdom (Baroness Hooper, 
a Member of the House of Lords and 
Deputy Speaker of the House of Lords 
dan Mr. Tom Greatrex, Member of 
House of Common and Schedual of 
Minister of Energy and Climate Change). 
Saya percaya Ahli-Ahli Yang Berhormat 
akan ikut bersama saya untuk mengalu-
alukan kedatangan kedua-dua orang 
yang ternama ini. Di masa kita berehat 
nanti, kita akan berpeluang berkenal-
kenalan dengan kedua-dua pelawat ini 
yang telah menyatakan keinginan untuk 
berjumpa dan berkenal-kenalan dengan 
seberapa banyak Ahli-Ahli Yang 
Berhormat di majlis ini. May I take this 
opportunity to extend a very warm 
welcome to Baroness Hooper and Mr. 
Tom Greatrex. Thank you. 
 
Ahli-Ahli Yang Berhormat, pada pagi 
Ahad kelmarin, 11 Mac 2012, kita telah 
mula membincangkan tajuk-tajuk di 
bawah Kementerian Kewangan di 
Peringkat Jawatankuasa dan pada hari 
ini, kita akan meneruskan perbincangan 
terhadap tajuk yang sama. Bagi 
membolehkan mesyuarat di Peringkat 
Jawatankuasa diadakan, maka saya 
dengan ini menangguhkan Persidangan 
Majlis Mesyuarat Negara untuk kita             
beralih kepada Peringkat Jawatankuasa. 
Terima kasih. 
 
(Majlis Mesyuarat Ditangguhkan) 

 

(Majlis bersidang sebagai 
Jawatankuasa) 

 
Yang Berhormat Pengerusi: Ahli-Ahli 
Yang Berhormat, sekarang kita 
bersidang semula di Peringkat 
Jawatankuasa untuk meneruskan 
perbahasan terhadap Tajuk SD01A -
Jabatan Kementerian Kewangan.  
Menurut senarai Ahli-Ahli Yang 
Berhormat yang telah menyatakan 
keinginan untuk bercakap kelmarin dan 
tidak sempat bercakap, saya 
mempersilakan Yang Berhormat Tuan 
Haji Tahamit bin Haji Nudin.  Terima 
kasih. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh.  Kaola ada 3 usul. 
 
1. Mengenai dengan isu SME 

pembayarannya lambat.  Apabila 
sebut harga dikeluarkan dan 
mendapat award kerja-kerja perlu 
disiapkan dalam tempoh masa yang 
pendek. Dan jika tidak dapat 
dilaksanakan dalam tempoh masa 
yang ditetapkan akan dikenakan 
penalti.  Manakala apabila kerja-kerja 
siap dibuat dan tuntutan  
pembayaran dibuat pembayaran 
akan memakan masa sampai 
bertahun. Apabila sudah sampai 
memakan masa bertahun syarikat 
yang menuntut akan dimestikan 
membuat surat akuan (surat 
sumpah) yang pembayaran belum 
diterima.  Sedangkan surat sokongan 

Hansard Jilid 2 pg 501-700.indd   534 11/6/12   9:06:35 AM



PAGI HARI ISNIN, 19 RABIULAKHIR 1433 / 12 MAC 2012  535 

daripada jabatan yang 
mengendalikan projek berkenaan  
ada disertakan. 

 
2. Mengenai dengan pelaburan bijak, 

sudah sampai masanya kita 
menubuhkan Pelaburan Bijak di 
negara ini.  Kerana dari dulu orang-
orang kita sentiasa didatangi 
pelaburan yang meragukan, tidak 
berlesen dan akhirnya tertipu.  
Tempat pelaburan tidak berlesen ini 
datang silih berganti, tumbang satu 
tumbuh satu sehingga merugikan 
orang kitani beratus juta ringgit.  

 
Pihak berkenaan sepatutnya sudah 
mengambil langkah untuk membuat 
pelaburan yang terjamin di negara 
ini, kalau dilihat generasi muda pada 
masa ini kurang minat menabung  
dan lebih minat berbelanja. Ini 
disebabkan tidak ada tempat 
menabung yang menarik.  Pelaburan 
bijak tetap mendapat pulangan 6% 
dari keuntungan simpanan. 

 
3. Pelaburan halal bagi komuniti boleh 

jua diadakan di Brunei, mungkin 
minyak, gas asli dan syarikat-syarikat 
besar boleh dimanfaatkan.  Sekian 
terima kasih, Yang Berhormat Pehin 
Pengerusi. 

 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi, Bismillahir Rahmanir 
Rahim, Assalamualaikum Warahmatullhi 
Ta’ala Wabarakatuh, Rabbish Rahli Sadri  
Wa Yassirli Amri Wahlul Uqdatam  Mil 

Lisani Yaf Qahu Qauli. Dan juga terima 
kasih jua di atas saranan Yang 
Berhormat Awang Haji Tahamit bin Haji 
Nudin tadi ada 3 perkara yang 
dibangkitkan iaitu mengenai dengan 
kelambatan pembayaran, kaola 
mengambil maklum bukan saja SME ini 
tapi ia melibatkan jua pembayaran 
secara  menyeluruh. Kedua, mengenai 
dengan pelaburan bijak dan juga 
pelaburan halal. Kaola akan menjawab 
dulu soalan pertama mengenai dengan 
kelambatan pembayaran ini. 
 
Sebenarnya Kementerian Kewangan 
memang menyedari mengenai  
terdapatnya aduan-aduan yang diterima 
dari masa ke semasa mengenai 
berlakunya kelambatan dalam membuat 
pembayaran kepada tuntuan-tuntutan 
yang diterima.  Sebagaimana yang 
pernah diterangkan dalam majlis ini 
juga pada tahun-tahun yang lepas,  
proses pembayaran ini bukan saja 
melibatkan Kementerian Kewangan 
sendiri malahan semua kementerian-
kementerian dan jabatan-jabatan 
kerajaan selaku agensi-agensi pelaksana  
kerana ianya melibatkan proses 
penelitian, pengesahan dan lain-lainnya 
sebelum ianya diluluskan pembayaran.   
 
Ke arah itulah Kementerian Kewangan 
bersama-sama dengan Jabatan 
Perbendaharan serta agensi-agensi yang 
terlibat sentiasa melaksanakan 
pemantauan yang rapi terhadap 
masalah ini agar langkah-langkah 
segera dan proaktif akan dapat diambil 
dalam memastikan pihak pembekal atau 
kontraktor akan dapat menerima 
pembayaran-pembayaran ke atas 

tuntutan-tuntutan  yang dihadapkan 
kepada agensi-agensi kerajaan dengan 
seberapa segera dan menepati  TPOR 
yang telah ditetapkan.  
 
Walau bagaimanapun, sudah setentunya 
terdapat jua tuntutan-tuntutan yang 
lewat dibayar kerana perlu menjalani 
proses pengesahan yang rapi 
sebagaimana yang dinyatakan oleh 
Yang Berhormat Tuan Haji tadi.  Ini 
terutama bagi pembelian-pembelian 
yang tidak memenuhi peraturan atau 
prosedur yang ditetapkan seperti 
bekalan barang atau perkhidmatan yang  
tidak dikeluarkan pesanan pembelian 
atau bagi barang-barang kemajuan       
atau progress payment yang 
memerlukan penelitian lanjut oleh 
agensi-agensi pelaksana yang terlibat. 
Sebab itulah kadang-kadang perkara-
perkara yang dinyatakan oleh Yang 
Berhormat tadi itu terpaksa dibuat/ 
dilaksanakan kerana pembelian-
pembelian itu telah pun bertahun-tahun 
lamanya, ada yang sampai 6-7 tahun.  
Sebab itulah diadakan declaration dan 
sebagainya supaya memastikan bahawa 
tidak akan terjadi apa yang dinamakan 
double payment. 
 
Bagi proses di Jabatan Perbendaharaan 
iaitu selepas  selesai proses dalaman 
agensi-agensi pelaksana, usaha-usaha 
untuk mempercepatkan proses 
pembayaran sentiasa diteliti secara 
berterusan. Alhamdulillah, dengan 
adanya  sistem Treasury Accounting dan 
Financial Information System (TAFIS) 
yang telah dilaksanakan beberapa tahun 
yang lalu, Jabatan Perbendaharaan 
telah berjaya memendekkan tempoh 

proses pembayaran daripada  14 hari ke 
5 hari.  Pegawai-pegawai yang 
memproses pembayaran di Jabatan 
Perbendaharaan juga telah diarah untuk 
menghubungi melalui telefon rakan-
rakan mereka di kementerian atau 
jabatan-jabatan lain, jika terdapat 
maklumat-maklumat tambahan ataupun 
query yang diperlukan bagi proses 
melunaskan satu pembayaran tersebut.  
Selain itu inisiatif tambahan yang 
dilaksanakan oleh Kementerian 
Kewangan dan Jabatan Perbendaharaan 
pada waktu ini, yang mana dilaksanakan 
mulai bulan November tahun 2011 yang 
lalu, ialah untuk melaksanakan apa yang 
dinamakan system invoice tracking. 
 
Sistem ini, insya-Allah, akan 
membolehkan setiap tuntutan   yang 
diterima oleh agensi-agensi kerajaan 
dipantau status pembayarannya agar 
jika terdapat permasalahan mengenai 
prosesnya akan dapat dikenal pasti 
dengan lebih awal lagi. 
 
Sistem ini juga akan menyediakan 
laporan secara online atau dicetak 
mengenai status setiap tuntutan yang 
masih tertunggak di setiap kementerian 
atau jabatan-jabatan berkenaan.  
 
Laporan ini juga boleh dilihat oleh 
ketua-ketua jabatan masing-masing 
pada bila-bila masa jika terdapat 
pertanyaan dari pihak pembekal  atau 
kontraktor. Perkara ini secara langsung 
diharap akan dapat meningkatkan 
akauntabiliti setiap pegawai yang 
terlibat dalam proses pembayaran 
tuntutan-tuntutan berkenaan.  

Walau bagaimanapun pada  peringkat 
ini, sistem ini masih  lagi di peringkat 
ujian pengguna di Jabatan 
Perbendaharaan. Insya-Allah jika semua 
berjalan lancar, penggunaan sistem ini 
akan dapat dilaratkan kepada semua 
kementerian secara berperingkat-
peringkat pada tahun ini juga. 
 
Yang kedua, iaitu Pelaburan Bijak. 
Terima kasih jua di atas saranan Yang 
Berhormat tadi,  tapi dalam keadaan 
market pada masa ini, nampak-
nampaknya apa yang dinyatakan oleh 
Yang Berhormat Tuan Haji tadi,  yang 
pulangan 6% itu, adalah sukar untuk                   
kita dapatkan. Tapi, walau 
bagaimanapun, pada waktu ini                
di Negara Brunei Darussalam, terdapat 
peluang-peluang pelaburan yang 
diusahakan oleh Financial Institutions di 
negara ini yang mana ditawarkan 
bergantung kepada selera ataupun 
risiko pelaburan masing-masing.  
 
Misalnya, bank-bank ada menawarkan 
capital protected invesment yang pada 
lazimnya akan menjana peluang yang 
rendah seperti deposit simpanan, 
simpanan tetap (fixed deposit), dan 
structured deposit. Bagi pelabur-pelabur 
yang lebih investment survey dan 
mempunyai selera risiko atau pun risk 
appetite yang lebih tinggi,              
bank-bank dan lain-lain institusi 
kewangan juga menyediakan 
perkhidmatan wealth management 
untuk memenuhi keperluan mereka. 
Pada masa ini sebanyak 23 buah 
product mutual funds, telah pun 
dilesenkan oleh AMBD  dan ditawarkan 
di pasaran di mana kebanyakan institusi 

perbankan menawarkan kadar pulangan 
sebanyak 3% hingga 5.5% setahun. 
 
Kaola juga ingin menyentuh mengenai 
dengan apa yang dinamakan Skim 
Cepat Kaya sepertimana yang telah  
dibentangkan oleh Yang Berhormat 
Tuan Haji Tahamit tadi. Apa tindakan-
tindakan yang telah dilaksanakan oleh 
AMBD, yang antara lainnya, kita telah 
bekerjasama dengan agensi-agensi 
berkenaan dalam meneruskan program 
memberikan taklimat kesedaran awam 
(public awareness) dan pendidikan 
kepada orang ramai. Menerusi 
perancangan dan usaha untuk memberi 
kesedaran kepada orang ramai yang 
bermula pada tahun 2012 iaitu bulan 
Januari, 20,000 risalah mengenai Skim            
Cepat Kaya telah diagih-agihkan                         
ke beberapa bank-bank, institusi 
pengajian tinggi, hospital-hospital dan 
klinik-klinik kesihatan serta masjid-
masjid. Sebanyak 30,000 risalah lagi 
akan diagihkan kepada  jabatan-jabatan 
kerajaan, pasukan-pasukan beruniform 
dan beberapa syarikat swasta di negara 
ini. Di samping itu, pesanan ringkas 
melalui radio Brunei iaitu Pelangi FM, 
Nasional FM, Nur Islam dan Harmoni FM 
mula disiarkan pada 14 Februari 2012 
dan juga pesanan melalui siaran TV 
mula di siarkan pada 21 Februari 2012. 
 
Jadi, kita ingin mengingatkan kepada 
orang ramai supaya akan menolak offer 
atau tawaran Skim-Skim Cepat Kaya ini 
yang mana ianya bukanlah sebenarnya 
menguntungkan tapi amat merugikan. 
Ini berasaskan kepada pengalaman kita 
pada 2 tahun lepas di mana salah            
satu syarikat telah pun dibawa               

ke mahkamah dan pelaku-pelakunya 
telah pun dihukum penjara dan             
juga didenda. Dan apa yang 
mendukacitakan ialah duit-duit  yang 
dilaburkan tidak dapat dikembalikan 
kepada orang ramai. Dan itulah, kita 
menyeru kepada orang ramai supaya 
akan dapat menolak skim ini sejauh-
jauhnya  dan jangan cepat terperangkap 
mengenai dengan tawaran-tawaran 
yang tidak munasabah ini. 
 
Yang ketiga, mengenai Pelaburan Halal 
ini. Perkara ini memanglah dalam 
penelitian-penelitian pihak-pihak yang 
berkenaan, tapi apa pun pelaburan-
pelaburan ini memanglah itu tergantung 
kepada individu-individu itu sendiri. Dari  
segi pelaburan-pelaburan kerajaan, 
memang perkara-perkara ada mandat-
mandat yang tertentu yang            
mana menolak pelaburan-pelaburan 
berasaskan kepada perkara-perkara 
yang cara yang tidak halal ini. Terima 
kasih Yang Berhormat Pehin. 
 
Yang Berhormat Pengerusi: Yang 
Berhormat Menteri Perhubungan. 
Silakan. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim. Terima 
kasih Yang Berhormat Pehin. Kaola ini 
kalau diizinkan akan menjawab soalan 
Datin Hajah Salbiah kelmarin mengenai 
tambang RBA.  Terima kasih Pehin. 
Kelmarin Yang Berhormat Datin Hajah 
Salbiah ada menanyakan mengapa tiket 
yang dijual di destinasi lebih  murah 

daripada tiket-tiket yang dijual bagi 
destinasi yang dekat.  Perkara ini telah 
abis kaola tanyakan ke pihak RBA dalam 
beberapa             masa yang lepas. 
Kerana kalau  kitani lihat, tiket untuk ke 
London yang kitani beli daripada 
Melbourne  adalah lebih murah, 
daripada  kalau kitani membeli di sini 
misalnya. 
 
Jadi, sebagai jawapan RBA memberitahu 
bahawa kalau RBA hanya berharap 
kepada locally generated traffic, ertinya 
rakyat Brunei ke luar negeri atau rakyat 
luar negeri ke Brunei, RBA tidak akan 
dapat bertahan. RBA hanya akan dapat 
bertahan atau melihat  viabillity jika 
lebih banyak penumpang itu hubbing 
atau berpusat di Brunei untuk terbang                
ke tempat lain. 
 
Dalam nomenclature air traffic  
freedom, ini dinamakan third freedom 
bagi rakyat Brunei ke destinasi sebuah, 
forth freedom daripada sebuah ke 
Brunei. Tapi fifth freedom ialah 
penumpang yang daripada destinasi 
jauh ke Brunei dan ke destinasi 
seterusnya melalui Brunei memakai 
RBA.  
 
Jadi, oleh kerana itu, mereka misalnya 
yang berhajat untuk terbang dari 
Melbourne ke Brunei terus ke London, 
mereka ini ditawarkan harga yang lebih 
menarik supaya terbang Melbourne - 
Brunei, Brunei - London mereka ini 
digalakkan memakai RBA bagi kedua 
route ini supaya passenger load bagi 
kedua route atau sektor ini dalam 
keadaan yang tinggi. 

Passengger load inilah yang 
menyumbang kepada revenue laluan 
itu, jika route ini mengandung 
passenger load yang rendah, ini akan 
membawa kerugian kepada RBA. 
Strategi ini digunakan oleh semua 
syarikat penerbangan dan malah 
digunakan dengan lebih agresif lagi oleh 
mereka.  
 
Kita selalu gembira dengan syarikat 
penerbangan negara jiran yang 
menawarkan harga yang rendah bagi 
penerbangan ke London dari Brunei 
yang berhenti di ibu negara jiran dan 
dipakej dengan penginapan. Jadi 
strategi yang biasa malar digunakan 
oleh syarikat penerbangan negara lain 
dengan lebih agresif. 
 
Yang Berhormat Pengerusi: Terima 
kasih Yang Berhormat Tuan Haji Mohd. 
Shafiee bin Ahmad, dipersilakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh. 
 
Sebagaimana yang kita maklum pada 
tahun ini bahawa Kerajaan Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam telah pun 
bermurah hati memberi pertimbangan 
kepada kepentingan-kepentingan 
peniaga-peniaga di sektor-sektor swasta 
dan orang ramai. Dengan penurunan 
beberapa cukai barangan yang                 
diimport dari luar negeri, kita 

sepatutnya bersyukur dan berterima 
kasih kepada kerajaan.  Kaola, Yang 
Berhormat Pehin Pengerusi mempunyai 
4 perkara untuk diutarakan. 

 
1. Ialah bagaimanakah keadaan 

transaction pertukaran mata wang 
Negara Brunei Darussalam dengan 
negara-negara luar pada tahun ini 
atau pada tahun selepasnya? Adakah 
ianya berkeadaan positif? Jika tidak, 
apakah langkah-langkah untuk 
memperbaikinya?  

 
2. Dapatkah Kementerian Kewangan 

mempertimbangkan untuk mewujud- 
kan Dana Bantuan Pinjaman Bayar 
Balik selepas lulus pengajian pelajar-
pelajar lepasan universiti yang tidak 
dapat peluang dermasiswa dan 
pinjaman dari bank atau pun ibu 
bapa yang tidak berkemampuan 
seperti yang terdapat  di sesetengah 
negara Asean. 

 
3. Kaola melihat dalam peruntukan 

Kementerian Kewangan mengenai 
dengan pembayaran perkhidmatan 
perubatan di JPMC bahawa 
peruntukan pada tahun ini meningkat 
sebanyak $7 juta dibandingkan pada 
tahun lepas, perbelanjaan perkara 
yang berkenaan adalah sebanyak   
$13 juta.  Jadi kaola ingin mendengar 
huraian di atas pertambahan 
tersebut, dan soalan kaola yang 
terakhir. 

4. Mohon izin masa sedikit 
menghuraikan latar belakangnya iaitu 
lazimnya pihak bank akan mengambil 
peranan menyediakan kemudahan 
pinjaman kredit kepada sesetengah 

Hansard Jilid 2 pg 501-700.indd   539 11/6/12   9:06:36 AM



PAGI HARI ISNIN, 19 RABIULAKHIR 1433 / 12 MAC 2012  540 

projek pembangunan rumah-rumah 
perseorangan di Negara Brunei 
Darussalam.  Biasanya pembayaran 
kepada pemaju-pemaju akan dibuat 
secara berperingkat-peringkat  
mengikut perjanjian yang dibuat 
antara pemaju, pemilik bangunan 
atau landlord dan pihak bank.  Tetapi 
kadang-kadang pihak bank, oleh 
sebab mungkin mempunyai 
kepentingan dengan pemaju telah 
membuat pembayaran tanpa 
diketahui oleh landlord.  Ada 
sesetengah kes, di mana pemilik 
bangunan atau landlord itu terpaksa 
menyiapkan bangunannya dengan 
mengeluarkan wang sendiri 
disebabkan pemaju berkenaan telah 
lari dan gagal untuk menyiapkan 
projek tersebut.   

Jadi pertanyaan koala ialah dalam hal 
yang sedemikian ini, apakah tindakan 
yang dapat diambil oleh pihak 
Kementerian Kewangan terhadap bank-
bank yang saya sebutkan sebentar tadi.  
Sekian Yang Berhormat Pehin.  Terima 
kasih. 
 
Yang Berhormat Pengerusi:  Yang 
Berhormat Menteri Kewangan, saya fikir 
biar tah diorang mengemukakan soalan 
saja kemudian menjawab adakah sesuai 
dengan itu.  Sebab sebelah sini ada 
suara, sebelah kanan tidakada suara. 
Boleh? Yang Berhormat Tuan Haji Ramli 
bin Haji Lahit. Silakan. 
 
Yang Berhormat Awang Haji Ramli 
bin Haji Lahit: Terima kasih Yang            
Di-Pertua Majlis, Bismillahir Rahmanir 
Rahim.  Assalamu’alaikum Warah- 

matullahi Ta’ala Wabarakatuh dan salam 
sejahtera.  Ahli-Ahli Yang Berhormat 
sekalian, mengenai dengan Jabatan  
Kementeiran Kewangan yang 
diperuntukkan perbekalan negaranya 
2012/2013 yang berjumlah 
$317,210,390.00 kaola ingin 
menyuarakan hasrat kakitangan 
Bahagian IV dan ke bawah iaitu 
berkenaan dengan pemberian elaun dari 
rumah ke pejabat.   
 
Berdasarkan Surat Keliling Jabatan 
Perdana Menteri bilangan 18/1988 
bertarikh 29 Jun 1988 sehingga 
sekarang belum ada perubahan iaitu 
sejumlah $58.00 paling tinggi walaupun 
perjalanan rumah pejabatnya melebihi 
dari perjalanan maksimum yang 
disyaratkan.   
 
Soalan kaola, apakah tidak ada 
perancangan untuk mengkaji semula 
Elaun Perjalanan ini demi kesejahteraan 
kakitangan berkenaan. 
 
Yang kedua, sekarang ini terdapat 
banyak pasangan suami isteri yang 
sudah mempunyai ramai anak belum 
mempunyai rumah sendiri tetapi 
mempunyai tanah TOL bersyarat 
perumahan. Masalah ini adalah kerana 
sukar mendapatkan pembiayaan 
membina rumah dari bank-bank.  
Sebelum pembiayaan pinjaman peribadi 
di bank-bank dikawal, seseorang boleh 
meminjam 35 hingga 55 kali dari gaji 
bersih dengan tempoh pembayaran 
balik 6 hingga 10 tahun. Kelonggaran 
seperti ini memberi kemudahan kepada 
orang-orang yang membina rumah 
secara berkongsi suami isteri di tanah 

TOL bersyarat perumahan dan kini telah 
selesai membayar balik dengan masa 10 
tahun. 
 
Yang Berhormat Pengerusi, apakah 
kiranya pembiayaan peribadi ini diberi 
kelonggaran kepada orang-orang yang 
betul-betul ingin membuat rumah 
sahaja dengan diberikan syarat-syarat 
yang tertentu.  Yang kedua, supaya 
pihak bank memberi pinjaman membina 
rumah di tanah TOL bersyarat 
perumahan kerana sekarang ini sudah 
ada dikurniakan geran tanah oleh 
Kebawah Duli Yang Maha Mulia Paduka 
Seri Baginda Sultan dan Yang Di-
Pertuan Negara Brunei Darussalam 
terhadap tanah-tanah TOL yang ada 
rumah kediaman lebih 5 tahun. Sekian 
terima kasih. 
 
Yang Berhormat Pengerusi:  Belum 
ada?  Jadi kaola persilakan Ahli Yang 
Berhormat yang lain mengemukakan 
soalan. Yang Berhormat Datin Paduka 
Dayang Hajah Zasia, silakan. 
 
Yang Berhormat Datin Paduka 
Dayang Hajah Zasia binti Sirin:  
Terima kasih Yang Berhormat Pehin 
Pengerusi. Sebelum kaola meneruskan 
pada perkara yang akan kaola 
timbulkan, kaola juga ingin menyatakan 
sokongan kaola akan cadangan Yang 
Berhormat Awang Haji Jumat semalam 
bagi balu yang mendapat pencen suami 
tetapi tidak berkahwin lagi untuk 
diteruskan pencen itu sehingga akhir 
hayat.   
Sebagai misalan, suaminya meninggal 
ketika berumur 68 ataupun 69 tahun 
bererti balu hanya akan menerima 

pencen suaminya selama lebih kurang 1 
atau 2 tahun. Ketiadaan sumber 
kewangan yang sedia ada akan hilang 
dalam sekelip mata ataupun dalam 
tempoh yang pendek. Dan ini akan 
menjadikan satu kejutan bagi keluarga 
tersebut dan sekiranya balu itu tidak 
mempunyai sumber lain selain daripada 
pencen suaminya dan ia akan 
mengalami kesusahan kerumitan 
meskipun ia akan boleh meminta 
bantuan kepada agensi-agensi lain. Jadi 
diharap perkara ini dapat diambil 
perhatian. 
 
Yang Berhormat Pehin Pengerusi, yang 
ingin kaola timbulkan di sini ialah 
berhubung dengan aspek kebajikan 
rakyat dan penduduk warga emas yang 
menerima Elaun Pencen Tua. Perkara ini 
juga telah disentuh serba sedikit oleh 
Yang Berhormat rakan kaola pada 
ucapan menyokong usul menjunjung 
kasih yang lalu. Cuma kaola hanya ingin 
menambah sedikit untuk memberikan 
pandangan semata-mata untuk 
menyampaikan hajat golongan warga 
emas ini. 
 
Elaun Pencen Tua ini bagi sebahagian 
penerima yang kurang bernasib baik 
merupakan sumber pendapatan yang 
ditunggu-tunggu setiap bulan untuk 
dibelanjakan bukan sahaja untuk 
keperluannya malah juga untuk 
keperluan keluarga, tanggungan yang 
ramai yang tinggal bersama mereka 
atau ia jua dijadikan untuk membayar 
bil air atau elektrik dan sebagainya.  
Ditambah lagi dengan kenaikan barang-
barang makanan dan keperluan asasi 
yang bukan saja dirasakan oleh mereka 

akan kenaikannya tetapi juga oleh kita 
semua. 
 
Pihak JAPEM pernah mengadakan kaji 
selidik atau temuduga secara 
bersemuka dengan penerima-penerima 
Elaun Bantuan Kebajikan seperti orang 
kurang upaya untuk mengetahui status 
apakah masih diperlukan atau adakah 
mencukupi dan sebagainya?  Jadi untuk           
Pencen Tua ini juga kaola fikir sudah 
sampai masanya diadakan semacam kaji 
selidik khusus kepada penerima-
penerima Pencen Tua supaya keluhan 
sesetengah penerima ini diambil 
perhatian.  Seterusnya kajian tersebut 
bolehlah dianalisa dan dirumuskan sama 
ada ia dapat dipertimbangkan untuk 
kenaikan ataupun sebaliknya. 
 
Adalah juga disedari sekiranya kadar 
Elaun Pencen Tua ini ditambah maka 
akan bertambah jugalah jumlah 
Peruntukan Kewangan Kerajaan.  
Namun kita juga boleh menimbangkan 
berdasarkan faktor umur mereka yang 
menerima pencen tua ini meski pun 
ketetapan umur seseorang itu hanya 
ada di tangan Allah Ta’ala. Dan 
seterusnya boleh juga menimbangkan 
atas asas sumbangan mereka kepada 
pembangunan negara terutama 
golongan warga emas, wanita yang 
tidak mempunyai pencen perkhidmatan 
selepas bersara dan hanya 
mengharapkan Pencen Tua semata-
mata.  Terima kasih Yang Berhormat 
Pengerusi. 
 
Yang Berhormat Pengerusi:  Silakan 
Yang Berhormat Menteri Kewangan II 
(Kedua). 

Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin.Ada beberapa soalan tadi 
daripada 3 Ahli Yang Berhormat iaitu 
Yang Berhormat Tuan Haji Mohd. 
Shafiee, Yang Berhormat Tuan Haji 
Ramli dan juga Yang Berhormat Datin 
Paduka Dayang Hajah Zasia. 
 
Kaola ingin menjawab dulu perkara 
yang dikemukakan oleh Yang Berhormat 
Datin Paduka Dayang Hajah Zasia 
mengenai dengan pencen turunan balu 
yang mana dicadangkan supaya 
diberikan sehingga ke akhir hayat. 
 
Perkara ini diambil maklum, memang 
dari masa ke semasa kementerian 
memang meneliti perkara-perkara ini. 
Tetapi dalam penelitian-penelitian 
tersebut sebagaimana yang telah kaola 
nyatakan, ianya mengambil kira 
beberapa perkara-perkara yang 
fundamental terutamanya dari segi 
kemampuan kerajaan untuk 
membiayainya secara berterusan. 
Misalnya kaola  dapat menquote  
sahaja, pencen perkhidmatan yang telah 
dibayar oleh kerajaan setakat ini 
misalnya pada Tahun 2010/2011 sahaja 
ialah sebanyak $205 juta, baksis dan 
grant sebanyak $108.5 juta manakala 
Pencen Tua adalah dalam $62.5 juta. 
Jadi kita telah membelanjakan untuk 
pencen saja ini ialah sebanyak kira-kira 
hampir $370 juta setahun. 
   
Mengenai soalan kedua iaitu warga 
emas yang mana menurut Yang 
Berhormat Datin Paduka Dayang Hajah 

Zasia, cadangannya ialah untuk supaya 
kerajaan akan dapat meneliti perkara 
ini.  Memang sebagaimana yang kaola 
sentiasa nyatakan, kerajaan dari masa                 
ke semasa memang meneliti perkara-
perkara seperti ini untuk kesejahteraan 
rakyat dan penduduk Negara Brunei 
Darussalam.   
 
Dalam pada itu, kaola ingin 
mengongsikan juga dalam tempoh              
8 tahun kebelakangan ini, kerajaan 
sebenarnya telah pun menaikkan Elaun 
Pencen Tua sebanyak 2 kali iaitu pada 1 
Julai 1998 dari  $150 kepada $200 dan 
mulai 1 Oktober 2006 dinaikkan lagi 
sebanyak $50 dari $200 kepada $250 
sebulan. 
 
Berdasarkan kajian, kadar tersebut 
adalah lebih tinggi dari kos minima 
keperluan asas negara.  Setentunyalah 
dengan penjimatan yang dibuat semasa 
berkhidmat, ianya akan dapat 
membantu menampung lagi kos sara 
hidup semasa bersara nanti. Oleh itu, 
semasa dalam perkhidmatan              
adalah dinasihatkan jua supaya           
kita sebagai kakitangan perlulah 
memberi penekanan kepada  financial 
planning bagi keperluan-keperluan  
kecemasan dan juga semasa persaraan. 
 
Kerajaan memang menyedari isu 
berhubung dengan umur persaraan ini. 
Sebab itulah sebagaimana yang saya 
nyatakan kajian dan penelitian tertentu 
telah pun dibuat sebelum sebarang 
keputusan dan kesimpulan mengenai 
perkara ini diambil termasuk meneliti 
isu-isu yang berkaitan dengan  
kebajikan, pengangguran di samping 

mengambil kira faktor-faktor seperti 
sosio-ekonomi keperluan dan 
sumbangannya pada menggerakkan 
ekonomi negara sama ada melalui 
perkhidmatan awam atau swasta. 
 
Mengenai dengan persoalan-persoalan 
yang dikemukakan oleh Yang Berhormat 
Tuan Haji Shafiee mengenai dengan 
transaction sama ada positif ataupun 
apa yang dimaksudkan ini, kaola kurang 
faham sedikit apakah sebenarnya 
perkara ini. Adakah ia melibatkan 
berapakah transaksi kerajaan ataupun 
apakah transaksi antara kita dengan 
negara-negara luar begitu. 
 
Yang Berhormat Pengerusi: Silakan 
Yang Berhormat Tuan Haji Mohd. 
Shafiee. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. Apa 
yang kaola maksudkan ialah setiap 
tahun rakyat Negara Brunei Darussalam 
ke luar negeri baik di Asean, di Eropah 
di mana sahaja dan sebagainya, 
membawa duit kitani Brunei, ditukar 
duit di sana, jadi pulangan duit Brunei 
itu ke Brunei, itu yang saya maksudkan 
adakah ia berlebihan kitani membelanja 
wang Brunei itu membawa ke luar 
negeri, tentu orang luar negeri itu 
membalikkan wang kitani itu. Jadi itu 
yang dimaksudkan, terima kasih.   
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin, terima kasih juga Yang 

Hansard Jilid 2 pg 501-700.indd   543 11/6/12   9:06:36 AM



PAGI HARI ISNIN, 19 RABIULAKHIR 1433 / 12 MAC 2012  544 

Berhormat Tuan Haji Shafiee, memang 
perkara ini sebenarnya perkara yang 
bersangkut paut dengan AMBD pulang 
ni. Tapi dari pengalaman saja, kaola 
menjawab dari segi pengalaman 
sebelum AMBD diserahkan sebagai 
independent body. Memang dari 
setahun ke setahun memang wang yang 
kita bawa balik ke Negara Brunei 
Darussalam memang banyak daripada 
wang asing yang kita keluarkan ke 
negara-negara misalnya Singapura, 
sebabnya apabila dikira ianya lebih 
daripada 10 kali ganda wang Brunei 
dibalikkan ke Negara Brunei Darussalam 
daripada kita membalikkan wang 
Singapura ke negara Singapura 10 kali 
ganda, itulah barangkali soalan Yang 
Berhormat tadi.  
 
Mengenai dengan soalan diadakan dana 
pinjaman dermasiswa ini adalah satu 
cadangan yang baik dan kita insya-Allah 
akan meneliti cadangan ini secara 
terperinci mengenai dengan 
keperluannya dari masa ke semasa 
dengan mengambil kira jua apa yang 
sudah kita hulurkan kepada rakyat di 
negara ini. Misalnya baru-baru ini pun 
kita sudah menghulurkan elaun untuk 
anak-anak tempatan yang bekerja di 
bawah Skim TAP untuk mendapatkan 
elaun untuk belajar di institusi-institusi 
Treasury di negara ini. Jadi, insya-Allah 
perkara ini akan kita selidiki secara 
mendalam dan hal ehwal pendidikan itu 
sebagaimana yang dinyatakan nanti 
ianya akan dibuat secara menyeluruh. 
 
Mengenai dengan pembayaran 
perubatan JPMC meningkat daripada 
$13 juta kepada $20 juta, ini adalah 

berasaskan kepada perbelanjaan-
perbelanjaan tahun-tahun yang lepas. 
Nampak-nampaknya apa yang dilihat 
pesakit-pesakit yang dihantar ke JPMC 
ini makin bertambah dari setahun ke 
setahun terutamanya yang menghidap 
penyakit-penyakit kronik seperti jantung 
dan sebagainya. Jadi kita melihat trend 
perbelanjaan itu dari setahun ke 
setahun meningkat sebab itulah kita 
naikkan daripada  $13 juta kepada $20 
juta. 
 
Mengenai dengan soalan yang keempat 
ini, iaitu mengenai dengan pinjaman 
kredit dan sebagainya. Ini adalah 
berkaitan dengan AMBD perkara ini 
insya-Allah akan dipanjangkan kepada 
pihak AMBD Yang Berhormat Pehin, 
sebabnya ini adalah jurisdiction AMBD 
untuk memikirkan perkara-perkara yang 
berkaitan dengan bank-bank di negara 
ini. Jadi Authority Monetory Brunei 
adalah autoriti yang akan mengawal 
urus niaga bank-bank di negara ini. 
 
Yang kedua, soalan-soalan daripada 
Yang Berhormat Tuan Haji Ramli, ini 
pun nampak-nampaknya suami isteri 
yang belum ada rumah pinjaman-
pinjaman untuk TOL dan sebagainya. Ini 
nampak-nampaknya pun ini adalah yang 
berkaitan dengan   bank-bank di negara 
ini juga usul-usulnya, di mana Yang 
Berhormat Tuan Haji       Ramli men- 
cadangkan mana-mana perumahan-
perumahan yang akan dibangunkan di 
TOL itu akan diberikan pinjaman-
pinjaman pada bank-bank dan 
sebagainya itu juga. Jadi nampak-
nampaknya perkara ini pun ada kaitan 
dengan soal-soal bank-bank di negara 

ini direction of landing mereka. Jadi 
kaola insya-Allah akan memanjangkan 
saja kepada AMBD mengenai perkara 
ini.  
 
Mengenai dengan satu soalan iaitu 
Elaun Perjalanan untuk pegawai-
pegawai Divisyen IV dan ke bawah yang 
mana $58.00 sebulan. Perkara ini 
adalah sebagaimana yang dinyatakan 
oleh Yang Berhormat tadi adalah selaras 
dengan Surat Keliling yang telah 
dikeluarkan oleh Jabatan Perdana 
Menteri. Dan perkara        ini insya-Allah 
akan diteliti secara mendalam kesan-
kesannya, mengambil kira jua secara 
menyeluruh nanti mengenai dengan 
perancangan-perancangan kerajaan 
dalam perkara-perkara seperti ini. 
Terima kasih Pehin. 
 
Yang Berhormat Pengerusi:Yang 
Berhormat Tuan Haji Ahmad bin Husain 
silakan. 
 
Yang Berhormat Awang Haji A. 
Ahmad bin Husain: Assalamu’alaikum 
Warahmatullahi Wabarakatuh. 
Bismillahir Rahmanir Rahim. Yang 
Berhormat Pehin Pengerusi, Ahli-Ahli 
Yang Berhormat, hadirin yang dirahmati 
Allah. Kaola ada dua permasalahan atau 
perkara yang mahu dihadapkan. 
 
Pertama, suara dari para peniaga kecil 
dan sederhana, mereka menyuarakan 
titah Kebawah Duli Yang Maha Mulia 
Paduka Seri Baginda Sultan dan Yang 
Di-Pertuan Negara Brunei Darussalam 
memberikan arahan meminjam untuk 
peniaga-peniaga kecil dan sederhana 
itu, nampaknya mereka masih 

kesusahan kerana pihak-pihak 
berkenaan untuk memberikan pinjaman 
menggunakan cagaran yang agak berat 
kepada mereka. Jadinya adakah jalan 
lain untuk mereka keluar atau perkara 
tersebut disedari untuk difikirkan 
semula? 
 
Kedua Pehin, ramai penduduk yang 
suka mengikuti pelaburan yang ada 
tetapi mereka tidak terdaya untuk 
mengikutinya. Apa kiranya pihak 
kerajaan memberikan pinjaman kepada 
penggemar-pengemar pelabur ini untuk 
mengikuti bersama-sama. Mengenai 
bayaran akan dikenakan atau akan 
diarahkan mengikut dividen-dividen 
yang diperolehi pada setiap tahun untuk 
penjelasan, mudah-mudahan adanya 
pinjaman-pinjaman yang begini akan 
lebih memperelokkan ekonomi orang-
orang berkenaan dengan pelaburan dan 
sesuai dengan menyokong Wawasan 
2035, untuk itu Yang Berhormat Pehin 
pantun ada juga: 
 
Orang Aceh pergi ke Bima, 
Dari Bima ke Surabaya, 
Ada kasih biskaola terima, 
Kalau tiada apakan daya. 
 
Assalamu’alaikum Warahmatullahi Ta’ala 
Wabarakatuh. 
 
Yang Berhormat Pengerusi:Terima 
kasih, Yang Berhormat Menteri 
Kewangan II (Kedua). 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 

Pehin. Terima kasih juga saranan Yang 
Berhormat Tuan Haji A. Ahmad bin 
Husain kaola tidak dapat berpantun 
menjawab, minta maaf saja. Jadi 
mengenai dengan peniaga kecil dan 
sederhana ini Yang Berhormat Pehin, 
kerajaan memang meneliti perkara-
perkara seperti ini dan kesusahan-
kesusahan daripada peniaga kecil dan 
sederhana. 
 
Sebab itulah, beberapa skim 
sebagaimana sebenarnya sudah juga 
diterangkan dalam menjawab soalan-
soalan mengenai dengan skim-skim 
tertentu yang diberikan oleh kerajaan. 
Misalnya BEDB hari itu ada sudah dan 
dalam pembentangan kertas pun ada 
juga disebut-sebutkan perkara-perkara 
ini dan MIPR pun ada juga sebenarnya 
sudah membuat beberapa skim yang 
sudah dikenal pasti untuk menolong 
peniaga-peniaga kecil dan sederhana 
ini, misalnya micro credit  untuk bisnes 
dan sebagainya. Skim itupun sudah 
dinaikkan dari segi threshold dan 
sebagainya. Jadi memang sudah 
perkara-perkara ini difikirkan, cuma dari 
segi pelaksanaan-pelaksanaan itu akan 
dikukuhkan lagi insya-Allah. 
 
Soalan kedua, mengenai dengan 
cadangan supaya kerajaan meminjami 
orang ramai untuk pelaburan, ini 
terpaksa juga difikirkan secara 
mendalam sebabnya meminjami orang-
orang untuk rumah pegawai kerajaan 
saja pun pada waktu ini out standing 
balance kerajaan adalah $485 juta dan 
untuk kereta saja sudah pun mencapai 
dalam $81 juta. 

Jadi kalau kitani juga meminjami orang 
ramai untuk melabur ini memang tidak 
terdaya barangkali bagi kerajaan untuk 
berbuat demikian lagipun baik juga 
kitani memikirkan jangan juga sampai 
semua ini ditanggung oleh kerajaan. 
Sendiri-sendirilah, individu itu sendiri 
perlu juga mengambil inisiatif-inisiatif 
tertentu supaya kita sebagai rakyat dan 
penduduk negara ini akan dapat berdiri 
di atas kaki kita sendiri. Janganlah kita 
sampai sentiasa mengharapkan 
bantuan-bantuan dari kerajaan nanti 
susah kitani di masa akan datang. 
Terima kasih Yang Berhormat Pehin. 
 
Yang Berhormat Pengerusi: Yang 
Berhormat Menteri Kebudayaan Belia 
dan Sukan.  Silakan. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pengerusi. Bismillahir 
Rahmanir Rahim, kaola ingin menyusul 
kepada soalan yang dikemukakan oleh 
Yang Berhormat Datin Paduka Dayang 
Hajah Zasia binti Sirin mengenai dengan 
Pencen Tua. Kaola ingin menjelaskan 
bahawa Pencen Tua yang dikurniakan 
oleh Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam kepada orang-orang tua di 
Negara Brunei Darussalam apabila 
mencapai umur 60 tahun itu adalah 
khusus kepada orang tua tidak kira apa 
peringkatnya sama ada mereka itu 
tergolong daripada orang berada 
ataupun orang susah. 

Dan mengenai dengan cadangan Yang 
Berhormat tadi bagi Pencen Tua itu 
untuk dibuat kajian ataupun review, 
kaola berpendapat pada peringkat ini 
kadar Pencen Tua belumlah lagi sesuai 
untuk direview memandangkan kepada 
perkara-perkara yang dinyatakan oleh 
Yang Berhormat Menteri Kewangan II 
(Kedua), akan tetapi bagi mereka yang 
tergolong dalam golongan susah yang 
menerima pencen tua dan mendapati 
kadar pencen tua yang diterima itu tidak 
mencukupi bagi menampung keperluan 
seharian mereka, bolehlah memohon 
bagi bantuan kebajikan bulanan yang 
mana memang dikhususkan bagi 
mereka yang susah ataupun yang 
berpendapatan rendah. Terima kasih 
Yang Berhormat Pengerusi. 
 
Yang Berhormat Pengerusi: Ahli-Ahli 
Yang Berhormat ada baiknya Mesyuarat 
Jawatankuasa ini ditangguhkan untuk 
kita semua berehat selama 45 minit. 
Terima kasih. 
 
(Mesyuarat Jawatankuasa berehat 

sebentar) 
 

(Mesyuarat Jawatankuasa 
Ditangguhkan) 

 
(Mesyuarat Jawatankuasa  

bersidang semula) 
 
Yang Berhormat Pengerusi: 
Bismillahir Rahmanir Rahim. Ahli-Ahli 
Yang Berhormat, sekarang mesyuarat 
Peringkat Jawatankuasa disambung 
semula masih lagi membincangkan 
Jabatan Kementerian Kewangan. Yang 

Berhormat Menteri Kewangan II 
(Kedua) silakan.  
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Bismillahir Rahmanir Rahim. 
Assalamu’alaikum Warahmatullahi 
Wabarakatuh. Terima kasih Yang 
Berhormat Pehin Pengerusi. Kaola kalau 
diizinkan Yang Berhormat Pehin, kan 
menambah sedikit sahaja, 
mengongsikan maklumat saja ni 
mengenai dengan persoalan yang 
ditimbulkan oleh Yang Berhormat Datin 
Paduka Hajah Salbiah kelmarin 
mengenai dengan social safety dan 
Elaun Sara Hidup.  
 
Untuk makluman sahaja, sebenarnya 
jumlah ahli TAP pada waktu ini adalah 
dalam 113,282 orang,  yang mana 
jumlah dari sektor kerajaan sebanyak 
48,141 orang manakala pihak swasta 
adalah 65,141 orang. Di samping itu, 
kaola jua mengongsikan sebagaimana 
yang sudah kaola nyatakan  beberapa 
inisiatif-inisiatif telahpun diperkenalkan 
untuk membantu pekerja-pekerja 
tempatan di Negara Brunei Darussalam 
ini.  
 
Ada lagi beberapa bantuan langsung 
juga disediakan oleh kerajaan kepada 
sektor swasta misalnya, mulai 1 Januari 
2011, kerajaan   telah menghulurkan 
pekerja-pekerja swasta yang cuti 
beranak bayaran gaji penuh bagi 
tempoh 5 minggu selepas 8 minggu 
yang dibayar oleh majikan masing-
masing. Jadi kerajaan jua menampung 

pembayaran gaji 5 minggu untuk 
maksud itu.   
 
Kedua, menghulurkan Elaun Pelajaran 
tertiary bagi ahli-ahli TAP termasuk bagi 
mereka yang bekerja di sektor swasta 
bagi anak-anak mereka yang belajar di 
institusi tempatan pada kadar-kadar 
tertentu. Manakala di pihak kerajaan 
pula, dengan kemudahan bagi pegawai 
dan kakitangan wanita diseimbangkan 
dengan pegawai dan kakitangan laki-laki 
seperti kemudahan tambang cuti 4 
tahun dan tambang cuti haji. Ini telah 
membolehkan pegawai dan kakitangan 
wanita yang bekerja di sektor awam 
untuk juga dihulurkan tambang itu bagi 
suami yang bekerja di sektor swasta 
seperti jua Elaun Cuti Tambang  yang 
dihulurkan bagi anak-anak mereka.  
 
Jadi langkah memperseimbangkan 
kemudahan di antara pegawai dan 
kakitangan laki-laki di dalam 
perkhidmatan awam ini adalah diharap 
akan meningkatkan lagi galakan kepada 
pekerja-pekerja lelaki untuk memilih 
pekerjaan di sektor swasta.  
 
Walau bagaimanapun, sebagaimana 
yang sudah kaola nyatakan dalam 
menjawab soalan-soalan ini, usaha-
usaha untuk menarik anak-anak 
tempatan bekerja di sektor swasta 
tidaklah sepatutnya dibebankan kepada 
kerajaan semata-mata. Majikan-majikan 
dan pengusaha-pengusaha di sektor 
swasta juga mempunyai tanggungjawab 
sosial untuk membantu kerajaan untuk 
mencapai objektif berkenaan misalnya 
dengan menawarkan pakej gaji yang 
lebih menarik, memperbaiki persekitaran 

kerja yang kondusif, menyediakan 
kemudahan-kemudahan yang ber- 
sesuaian dan sebagainya. Terima kasih 
Yang Berhormat Pehin Pengerusi.  
 
Yang Berhormat Pengerusi: Terima 
kasih, Yang Berhormat Awang Haji 
Sulaiman bin Haji Ahad, silakan.  
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat           Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi 
Wabarakatuh dan salam sejahtera. Yang 
Berhormat Pehin Pengerusi dan Ahli-Ahli 
Yang Berhormat, dua perkara yang 
kaola akan timbulkan di Dewan Majlis 
yang mulia ini. Iaitu perkara yang 
pertama, perkara yang ingin kaola 
tanyakan iaitu mengenai dengan isu 
menangani tunggakan hasil kutipan 
negara yang melibatkan kelambatan 
pembayaran dari pihak orang ramai 
mahupun swasta. Perkara yang pernah 
ditimbulkan di mesyuarat tahun lepas di 
dewan yang mulia ini. Kaola ingin tahu 
akan penyelesaiannya sejauh ini.  
 
Mengenai dengan isu berkenaan, kaola  
menyokong penuh perkara yang sudah 
ditimbulkan oleh Yang Berhormat 
Awang Haji Tahamit dan telah jua pun 
mendapat jawapan dari Yang Berhormat 
Pehin Menteri Kewangan II (Kedua) 
mengenainya, dalam isu berkaitan 
perkara yang sering disuarakan dan 
menjadi rungutan para peniaga 
tempatan yang berurusan dengan pihak 
jabatan-jabatan berkenaan mengenai 
dengan masalah kelambatan 
pembayaran dari pihak jabatan kerajaan 

kepada syarikat-syarikat swasta yang 
berkenaan sama ada dalam memberi 
perkhidmatan perbekalan, barangan dan 
pihak pembinaan di mana kelambatan 
pembayaran ini akan menjejaskan 
perniagaan mereka terutama faktor 
penyebab kelambatan pembayaran 
supaya rungutan-rungutan dapat 
ditangani dengan baik.  
 
Yang Berhormat Pehin Pengerusi, kaola 
memohon maaf di dewan yang mulia ini 
kiranya perkara yang kaola timbulkan 
sedikit tersasar ke agensi yang lain. 
Hanya kaola mengharapkan dari tajuk 
ini mudah-mudahan ianya dipertimbang- 
kan untuk mendapat perhatian jua. Iaitu 
mengenai dengan isu pelaburan halal, 
bertolak dari proses kematangan negara 
kitani di mana pada masa ini kesedaran 
rakyat dalam isu halal haram semakin 
menyerlah dalam perbagai aspek seperti 
pemakanan, pengurusan makanan, 
perubatan, urusan perniagaan dan tidak 
juga lupa dalam hal ehwal pelaburan. 
 
Yang Berhormat Pehin Pengerusi, 
sukacita kaola ingin mengajukan soalan 
mengenai dengan pelaburan-pelaburan 
yang dilaksanakan oleh kerajaan ini 
sama ada dalam mahupun luar negara 
yang dipertanggungjawabkan kepada 
Brunei Investment Agency (BIA). 
 
Soalan kaola ialah, sejauh mana 
pelaburan-pelaburan yang sedang 
dilaksanakan atau dalam perancangan 
pihak BIA yang betul-betul halal 
menurut syarak? Bagaimana pihak BIA 
melihat perkara ini dan apakah sudah 
ada perkara ini diambil kira dalam 
perancangan dan pelaksanaan pihak BIA 

berhubung dengan pelaburan-
pelaburan? Terima kasih Yang 
Berhormat Pehin Pengerusi.   
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih juga 
dengan soalan-soalan dari Yang 
Berhormat Awang Haji Sulaiman bin Haji 
Ahad tadi mengenai dengan isu-isu 
kelambatan pembayaran. Ini telah pun 
kaola nyatakan dan jawab semasa 
menjawab soalan daripada Ahli Yang 
Berhormat di sebelah sana tadi seperti 
yang sudah dinyatakan.  
 
Cuma kaola ingin mengongsikan saja 
mengenai dengan tunggakkan. Jadi 
sebagai hasil pendapatan negara yang 
diperlukan bagi membantu menampung 
keperluan perbelanjaan negara sudah 
tentunya pihak kerajaan secara 
berterusan meneliti langkah-langkah 
serta inisiatif yang bersesuaian bagi 
mengukuhkan   dan memperkesankan 
pengurusan kutipan hasil ini. 
 
Secara ringkas saja, berbagai usaha 
telah pun dilaksanakan yang mana kaola 
akan mengongsikan beberapa usaha-
usaha tersebut. Misalnya: 
 
1)  Membuat penelitian dengan agensi-

agensi berkenaan melalui 
Jawatankuasa Khas bagi menangani 
masalah tunggakan hasil. Ini 
membolehkan apa jua isu berkaitan 
pengurusan kutipan hasil untuk 
dibincangkan melalui perkongsian 
maklumat dan juga buah fikiran.   

2) Menubuhkan Unit Kawalan Kredit 
CCU di Jabatan Perbendaharaan bagi 
melaksanakan tuntutan hasil-hasil 
yang tertunggak dan juga Audit 
Dalaman di agensi-agensi kerajaan 
bagi memastikan perkara ini juga 
dipantau di peringkat Pegawai 
Pengawal. 

 
3) Membuat penagihan secara bersurat 

serta menyediakan laporan bagi 
persediaan untuk mengambil 
tindakan undang-undang atau 
langkah-langkah pentadbiran yang 
bersesuaian seperti penggantungan 
lesen-lesen atau permit dan 
sebagainya. 

 
4) Menyediakan kemudahan pada orang 

ramai untuk membuat pembayaran 
melalui kemudahan-kemudahan yang 
disediakan oleh pihak bank di negara 
ini termasuk bagi pembayaran secara 
online yang ditawarkan oleh pihak 
bank. Pada masa ini Jabatan 
Perbendaharan juga dalam proses 
melaksanakan projek e-payment 
gateway bagi membolehkan berbagai 
jenis perkhidmatan pembayaran 
online disediakan oleh jabatan-
jabatan kerajaan.   

 
Pihak kerajaan melalui Kementerian 
Kewangan dan Jabatan Perbendaharan 
akan terus berusaha untuk 
meningkatkan pemantauan di samping 
mengambil langkah-langkah berkesan 
bagi memastikan jumlah tunggakan 
akan dapat dikawal dari masa ke 
semasa termasuk melalui tindakan 
penguatkuasaan dan undang-undang 
jika perlu.   

Mengenai dengan pelaburan halal, 
perkara ini ada kaitannya dengan BIA, 
jadi kaola minta maaf tidak dapat 
menjawab mengenai dengan soal 
berkaitan dengan BIA, kerana pertama 
ialah dikawal oleh satu Secrecy Act yang 
tersendiri dan jua perkara ini tidak ada 
dalam jadual. Tapi walau 
bagaimanapun, kaola ingin 
mengongsikan saja secara general saja, 
bukan saja BIA tapi secara general 
mengenai dengan pelaburan-pelaburan 
kerajaan yang dibuat oleh kerajaan.   
 
Ianya selalunya dipastikan mana-mana 
aktiviti atau operasi pelaburan, ianya 
tidak akan melibatkan perkara-perkara 
yang di luar daripada kategori yang 
dimaksudkan, misalnya ia tidak 
melibatkan pelaburan-pelaburan dalam 
bidang hiburan, minuman keras, 
perjudian ataupun gaming dan jua yang 
berkaitan dengan khinzir dan lain-lain 
berkaitan dengan perkara itu. Terima 
kasih Yang Berhormat Pehin Pengerusi. 
 
Yang Berhormat Pengerusi: Terima 
kasih. Yang Berhormat Tuan Haji Mohd. 
Yusof bin Haji Dulamin. Silakan. 
 
Yang Berhormat Awang Haji Yusof 
bin Haji Dulamin: Terima kasih Yang 
Berhormat Pehin Pengerusi. Bagi tujuan 
menangani masalah berhutang dari 
kalangan pegawai-pegawai dan pekerja-
pekerja bergaji hari dalam mengatasi 
masalah keperluan iaitu membeli 
kenderaan, berhutang melalui 
perbadanan kewangan atau bank, maka 
adalah dicadangkan juga supaya 
pekerja-pekerja bergaji hari itu akan 
dapat dipertimbangkan untuk memohon 

wang pendahuluan bagi membeli 
kenderaan dengan menaikkan kadar 
pinjaman yang sesuai dan dengan harga 
bersesuaian jua dengan harga 
kenderaan di pasaran pada masa ini dan 
juga tempoh bayaran baliknya daripada 
4 tahun sepertimana yang ada pada 
masa ini dilanjutkan hingga kepada 10 
tahun mengikut sistem perbankan Islam 
yang sedang berjalan di Negara Brunei 
Darussalam.   
 
Perkara ini diajukan sekaligus untuk 
langkah berjimat cermat dari 
pembaziran seperti tabiat kitani yang 
seringkali menukar kereta dalam 
tempoh yang terdekat yang mana akan 
menambahkan lagi bebanan hutang 
hingga tidak berpenghujungan.  
Menyentuh dengan kemudahan untuk 
mendapatkan pinjaman peribadi melalui 
bank daripada pegawai atau pekerja-
pekerja bergaji hari haruslah juga 
dipantau oleh pihak kerajaan kerana 
perkara ini menjadi beban hutang yang 
ditanggung oleh pegawai dan 
kakitangan kerajaan secara langsung 
serba sedikit perlanggaran peraturan 
tatatertib sebagai seorang pegawai 
dalam kesusahan kewangan yang berat 
yang hanya becagarkan gaji sahaja. Jadi 
itulah dua pandangan atau cadangan 
dari kaola.  Sekian terima kasih Pehin 
Pengerusi. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih jua di 
atas soalan-soalan dan saranan Yang 
Berhormat Tuan Haji Mohd. Yusof tadi. 

Mengenai dengan pinjaman kenderaan 
supaya ianya akan dapat diberikan 
secara penuh mengikut harga 
kenderaan tersebut. Sebenarnya 
sebagaimana abiskita sedia maklum jua, 
kemudahan pinjaman kenderaan ini 
adalah dimaksudkan bagi membantu 
menampung saja perbelanjaan bagi 
pembelian kenderaan ini. Dalam 
hubungan ini, jika harga kenderaan 
adalah melebihi daripada jumlah 
pinjaman yang diberikan adalah menjadi 
tanggungjawab pegawai berkenaan bagi 
memastikan bahawa mereka 
mempunyai sumber kewangan yang 
mencukupi untuk membiayai pembelian 
kenderaan tersebut. Kerajaan juga telah 
pun memberikan kemudahan bagi 
pinjaman semula reloan  setelah selesai 
pembayaran pinjaman mengikut tempoh 
4 tahun tersebut.    
 
Jadi barangkali persoalan untuk 
melanjutkan tempoh itu sudah dijawab 
mengenai dengan reloan ini nanti.  
Dalam meneliti rintihan ini, kerajaan 
perlu mengambil kira implikasi dari segi 
keupayaan kerajaan untuk menanggung 
kos berkenaan secara berterusan dalam 
jangka masa panjang dengan 
mengambil kira jua kemudahan-
kemudahan lain yang telah dihulurkan. 
Jadi sebagaimana yang sudah kaola 
nyatakan tadi kerajaan telah pun 
membuat pembayaran sebanyak $47.18 
juta dalam Tahun Kewangan 2010/2011 
bagi membiayai saja pinjaman 
kemudahan kenderaan dan baki hutang 
ataupun outstanding pinjaman 
kenderaan pada 31 Mac 2011 ini adalah 
sebanyak lebih dari $80 juta.   

Mengenai dengan saranan Yang 
Berhormat tadi, mengenai pinjaman 
peribadi supaya AMBD akan 
mengadakan cek yang tara kepada 
bank-bank ini, insya-Allah perkara itu 
akan disampaikan kepada pihak AMBD 
dan mudah-mudahan jua perkara ini 
akan dapat dikawal apabila AMBD akan 
menubuhkan apa yang digelar Biro 
Kredit nanti di mana segala maklumat-
maklumat peribadi mengenai dengan 
mana-mana pihak atau pelanggan yang 
ingin membuat pinjaman kepada 
institusi-institusi kewangan akan dapat 
dikongsikan bersama kepada institusi-
institusi kewangan tersebut sebelum 
mereka membuat pinjaman-pinjaman 
kepada pihak-pihak yang tertentu. 
Terima kasih Yang Berhormat Pehin.                                                               
 
Yang Berhormat Pengerusi: Yang 
Berhormat Awang Haji Jumat bin Akim. 
Silakan. 
 
Yang Berhormat Awang Haji Jumat 
bin Akim: Assalamu’alaikum Warah- 
matullahi Wabarakatuh. Yang Berhormat 
Pehin Pengerusi. Kaola masih lagi 
bercakap mengenai dengan wang 
caruman. Wang caruman Tabung 
Amanah Pekerja memang banyak 
mungkin berbilion-bilion, dalam perkara 
ini Yang Berhormat Pengerusi, kaola 
ingin bertanya dan ingin memberikan 
pandangan kaola sekiranya tidak 
menyalahi peraturan dewan yang mulia 
ini dan seterusnya memberi respons 
positif kepada cadangan Yang 
Berhormat Menteri Kewangan II 
(Kedua). 
 

Soalan kaola Pehin, adakah pihak 
Kementerian Kewangan membuat 
perancangan khusus bagi memberikan 
kemudahan kepada pencarum bagi 
menggunakan kumpulan wang 
simpanan tersebut dengan berbagai 
kaedah bagi meningkatkan keuntungan 
dan kemudahan kepada ahli-ahli 
pencarum seperti: 
 
1) Memberikan pinjaman kepada ahli-

ahli pencarum dengan kadar (faedah) 
ataupun yang disebut keuntungan 
yang lebih rendah berbanding 
dengan institusi kewangan yang lain 
Pehin; 

 
2) Adakah pihak kementerian berhasrat 

bagi membuat pelaburan seperti 
mengujudkan peluang perniagaan 
dengan membuka syarikat-syarikat di 
bawah kalau boleh dinamakan 
Lembaga Tabung Amanah Pekerja.  
Dengan yang demikian, ianya akan 
memberikan bantuan kepada semua 
ahli TAP mengembangkan potensi 
mereka melalui skim-skim yang 
dipelbagaikan oleh Tabung Amanah 
Simpanan Pekerja; dan 

 
3) Mewujudkan koperasi Tabung 

Amanah Pekerja dengan membina 
ataupun membuka kedai-kedai runcit 
di bandar-bandar dan di kampung-
kampung.  Kita tidak khuatir tentang 
keahlian kerana secara automatis 
semua pencarum ataupun TAP 
adalah sebagai ahli dan mereka 
dikehendaki menyokong koperasi 
dengan memberikan mereka bonus 
point apabila mereka membeli di 
kedai Tabung Amanah Pekerja. 

Dengan yang demikian, mereka 
merasakan ada rasa tanggungjawab 
sebagai ahli dan membeli di kedai 
koperasi dengan faedah melalui point 
bonus daripada belian mereka.  Melalui 
kaedah ini Yang Berhormat Pehin 
diharapkan akan dapat menambahkan 
kadar peruntukan koperasi dan 
memberikan pulangan kepada ahli-ahli 
dan dana akan meningkat selagi mereka 
memberikan sokongan penuh kepada 
koperasi. 
 
Rasionalnya Yang Berhormat Pehin, kita 
akan dapat mengurangkan parasit-
parasit yang wujud di kampung-
kampung sebagai cendawan tumbuh di 
musim hujan akan dapat dikurangkan 
dan digantikan dengan kedai koperasi 
Tabung Amanah Pekerja. Ini telah 
terbukti berjaya di kebanyakan negara 
seperti di Singapura misalnya melalui 
institusi (sebuah syarikat yang giant 
yang digeruni oleh semua peniaga-
peniaga di sana). Di mana semua 
kakitangan perkhidmatan awam 
dikehendaki menjadi ahli kepada 
institusi (koperasi)  tersebut. Begitu 
juga ada negara melaksanakan KWSP 
(Kumpulan Wang Simpanan Pekerja) di 
mana pekerja diberi dua pilihan melalui 
KWSP sama ada menerima pencen 
bulanan ataupun memilih KWSP yang 
dijadikan sebagai korporat. Ternyata 
banyak yang memilih KWSP kerana 
memberikan kadar faedah yang lebih 
menguntungkan daripada berpencen. 
 
Jika ini dapat dilaksanakan Yang 
Berhormat Pehin, kaola menjangkakan 
dalam jangka masa pendekdan jangka 
panjang akan dapat menjana ekonomi 

para ahli TAP dan seterusnya 
meningkatkan ekonomi negara dan 
inilah inti pati yang telah dititahkan oleh 
Kebawah Duli Yang Maha Mulia Paduka 
Seri Baginda Sultan dan Yang             
Di-Pertuan Negara Brunei Darussalam 
melalui titah Baginda dalam upacara 
perasmian Majlis Mesyuarat Negara 
Musim Kelapan pada 1 Mac 2012 yang 
mana supaya kitani memikirkan secara 
kreatif perkara-perkara yang boleh 
dilaksanakan dan boleh diguna pakai 
bagi meningkatkan ekonomi dan juga 
memberi keselesaan dan faedah kepada 
masyarakat. Terima kasih Yang 
Berhormat Pengerusi. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin, terima kasih jua di atas saranan 
Yang Berhormat Tuan Haji Jumat tadi.  
Kaola akan menjawab satu sahaja 
barangkali mengenai dengan 
memberikan pinjaman kepada orang 
ramai dan maksud mencarum TAP. 
 
Perkara ini sudah pun kaola nyatakan 
tadi, apabila ada satu cadangan 
daripada Yang Berhormat Tuan Haji A. 
Ahmad tadi mengenai dengan kerajaan 
juga memberikan pinjaman-pinjaman 
tertentu kepada orang ramai untuk 
melabur. Jadi sama jua konsepnya 
perkara-perkara macam ini, nampak-
nampaknya jawapannya memang tidak 
ada kerajaan akan memberi pinjaman-
pinjaman sedemikian kerana perkara ini 
sudah pun kaola nyatakan tadi apa 
komitmen-komitmen kerajaan dalam hal 
ini dan kalau kerajaan juga meminjami 

perkara-perkara macam ini mungkin 
akan membebankan lagi komitmen-
komitmen kerajaan kerana sebagaimana 
yang dinyatakan tadi jumlah ahli-ahli 
TAP ialah 114,000 orang dan jumlah ini 
akan bertambah tiap-tiap tahun. Jadi, 
itulah sebabnya tidak ada kerajaan akan 
membuat perkara sedemikian. 
 
Mengenai dengan Koperasi Tabung 
Amanah Pekerja ini, mungkin rakan 
sejawat kaola daripada Pengerusi TAP 
akan dapat menjelaskan. 
 
Yang Berhormat Awang Haji Jumat 
bin Akim: Yang Berhormat Pehin, kaola 
memohon izin untuk memperjelaskan 
persoalan yang kaola timbulkan, jika 
diizinkan Yang Berhormat Pehin.  
Maksud kaola itu, supaya kumpulan 
wang simpanan daripada pekerja itu 
dijadikan sebagai satu dana bagi 
mewujudkan satu koperasi ataupun 
syarikat, itu maksud kaola Pehin. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Pehin, kaola 
faham Yang Berhormat Pehin. Iatah 
barangkali karang rakan sejawat kaola 
akan menjawab persoalan-persoalan 
tersebut.  Kaola faham yang kitani akan 
mengadakan Koperasi Tabung Amanah 
Pekerja tapi jangan lupa jua dalam 
melaksanakan koperasi atau syarikat-
syarikat ini ada jua risikonya.  Risiko 
tidak semestinya ia akan untung tetapi 
mungkin jua risikonya ia akan rugi.  Dari 
sebab itulah, pelaburan-pelaburan TAP 
yang diadakan adalah mengikut garis 
pandu-garis pandu yang ditetapkan 

supaya akan menjamin wang-wang 
daripada ahli-ahli itu supaya ia tidak 
akan kerugian dan dari tahun ke 
setahun kita akan mendapat dividen-
dividen yang tertentu, terima kasih 
Pehin. 
 
Yang Berhormat Pengerusi:  Yang 
Berhormat Menteri Kebudayaan, Belia 
dan Sukan. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pehin Pengerusi, iaitu bagi 
menjawab kepada soalan dan 
pandangan-pandangan yang diberikan 
oleh Yang Berhormat Awang Haji Jumat 
bin Akim iaitu mengenai dengan 
pelaburan wang-wang caruman Tabung 
Amanah Pekerja iaitu dengan 
mengadakan Koperasi Tabung Amanah 
Pekerja, perkara ini telah pun 
diperjelaskan oleh Yang Berhormat 
Menteri Kewangan II (Kedua) sebentar 
tadi, dalam mana pelaburan yang dibuat 
oleh Tabung Amanah Pekerja kepada 
wang-wang caruman majikan dan 
pekerja adalah mengikut garis pandu-
garis pandu  yang telah ditetapkan 
dengan memastikan  bahawa pelaburan 
itu tidak mendatangkan risiko yang 
besar. 
 
Dan pada ketika ini, Tabung Amanah 
Pekerja melaburkan  wang-wang 
caruman dalam bentuk equity, bond 
simpanan tetap dan hartanah dan 
Tabung Amanah Pekerja belum 
bercadang atau berura-ura untuk 
menubuhkan syarikat kerjasama Tabung 

Amanah Pekerja dan sukacita jua kaola 
menjelaskan mengenai dengan 
pengeluaran simpanan ahli dalam mana 
simpanan Ahli-Ahli Tabung Amanah 
Kerja adalah mengikut kepada Bab 17 
(1) dan Bab 18 dari akta Tabung 
Amanah yang mana simpanan-simpanan 
ahli  hanya akan dapat dikeluarkan  
apabila ahli mencapai umur 55 tahun, 
jika ahli meninggal dunia dan waris akan 
mengeluarkan melalui pentadbir pusaka 
yang dinamakan probate officer, ahli 
hilang keupayaan secara fizikal atau 
mental dan ahli meninggalkan Negara 
Brunei Darussalam dan tidak berhasrat 
untuk kembali lagi dan dalam waktu 
yang sama juga peruntukan dalam akta 
berkenaan juga memberikan kebenaran 
bagi pengeluaran caruman secara 
separa iaitu bagi pembelian ataupun 
pembinaan rumah iaitu tidak melebihi 
dari 45% dari jumlah simpanan dengan 
syarat ahli telah mencarum tidak kurang 
dari 10 tahun  atau mempunyai 
simpanan tidak kurang dari $40,000.00 
dan ahli mencapai umur 50 tahun iaitu 
25% dari jumlah simpanannya. Dengan 
kadar caruman yang maksimum ini dan 
jika simpanan TAP dibenarkan untuk 
dikeluarkan selain daripada jenis-jenis 
pengeluaran yang dibenarkan  di dalam 
perundangan maka adalah dikhuatiri 
jumlah terkumpul simpanan ahli tidak 
mencukupi untuk membiayai  hari-hari 
persaraan mereka dan sukacita juga 
kaola membuat perbandingan di sini 
dalam mana amalan yang dilaksanakan 
oleh Tabung Amanah Pekerja mengenai 
pengeluaran wang-wang caruman 
adalah serupa dengan negara jiran 
seperti Singapura dan Malaysia, sekian 
Yang Berhormat Pengerusi. 

Yang Berhormat Pengerusi: Terima 
kasih, Yang Berhormat Pehin Orang 
Kaya Maharaja Kerna Dato Haji Yaakub, 
silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi, 
Ahli-Ahli Yang Berhormat, kaola ingin 
saja mengusulkan mengenai dengan  
Skim TAP ini juga iaitu supaya kerajaan 
memberikan pertimbangan untuk 
membenarkan peserta  di bawah Skim 
TAP ini yang masih berkhidmat supaya 
dibenarkan mereka untuk mengeluarkan 
wang TAP mereka pada kadar yang 
berpatutan bagi maksud kegunaan 
perbelanjaan pengubahsuaian rumah 
kediaman. 
 
Pada masa ini, para pencarum yang 
masih dalam perkhidmatan hanya 
dibenarkan untuk mengeluarkan wang 
simpanan TAP pada kadar tertentu jika 
mereka bercadang untuk membina 
rumah baru saja maka para pencarum 
yang berhajat untuk mengubah suai 
rumah kediaman mereka seperti 
menambah bilik-bilik tidur untuk 
menampung anak-anak yang ramai 
sudah setentunya kalau tidak 
dibenarkan terpaksa mereka meminjam 
wang daripada bank-bank ini dan sudah 
setentunya akan menambahkan beban 
hutang mereka.  
 
Kaola selidiki kebanyakan sebab atau 
cadangan untuk membuat 
pengubahsuaian rumah ini bukanlah 

Hansard Jilid 2 pg 501-700.indd   555 11/6/12   9:06:38 AM



PAGI HARI ISNIN, 19 RABIULAKHIR 1433 / 12 MAC 2012  556 

disebabkan mereka ini untuk bermegah-
megah tetapi ianya adalah keperluan di 
mana ada di antara pencarum TAP 
terutama sekali yang mempunyai ramai 
tanggungan terdesak untuk menambah 
bilik-bilik tidur anak-anak mereka 
terutamanya untuk mengasingkan anak-
anak mereka iaitu lelaki dan perempuan 
yang sudah berbesaran di mana amat 
perlu diasingkan tidur mereka, itu saja 
permintaan kaola, terima kasih Yang 
Berhormat Pehin. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pehin Pengerusi, mengenai 
cadangan yang dibawakan oleh Yang 
Berhormat Pehin Orang Kaya Maharaja 
Kerna iaitu bagi membenarkan wang-
wang caruman dapat dikeluarkan bagi 
tujuan pengubahsuaian rumah, sukacita 
kaola menyatakan di sini bahawa dalam 
syarat-syarat pengeluaran wang 
caruman yang seperti kaola nyatakan 
tadi tidak membenarkan bagi 
pengeluaran wang caruman bagi tujuan 
pengubahsuaian rumah.  
 
Dan pada ketika ini, pihak Tabung 
Amanah Pekerja membuat pengkajian 
bagi menilai semula kepada peraturan-
peraturan yang ada. Walau 
bagaimanapun, dalam membuat 
penilaian berkenaan Tabung Amanah 
Pekerja membuat perbandingan dengan 
amalan-amalan yang dibuat oleh 
institusi yang serupa di negara jiran 
seperti Malaysia dan Singapura yang 
mana hingga ke saat ini  institusi-
institusi berkenaan juga tidak 

membenarkan bagi pengeluaran wang 
caruman bagi untuk pengubahsuaian             
rumah-rumah kediaman. Sekian Yang 
Berhormat Pehin Pengerusi. 
 
Yang Berhormat Pengerusi: Yang 
Berhormat Orang Kaya Maha Bijaya 
Awang Haji Othman bin Uking. 
 
Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Berhormat 
Pehin Pengerusi, Assalamu’alaikum 
Warahmatullahi Ta’ala Wabarakatuh.  
Bismillahir Rahmanir Rahim. Ramai 
penduduk-penduduk Daerah Tutong 
menyuarakan masalah pembayaran 
cukai termasuklah cukai tanah, 
pembayaran letrik, air dan sebagainya 
yang mengenai pembayaran dengan 
jabatan-jabatan kerajaan. Mereka sering 
kali berdepanan dengan tidak dapat 
menjelaskan pembayaran apabila mesin 
komputer rosak dan tenaga elektrik.  
 
Oleh kerana perkara ini sering kali 
berlaku dan sukar diatasi serta merta, 
majlis menyarankan supaya semua 
jabatan-jabatan kerajaan perlu 
menggunakan buku resit sepertimana 
yang diamalkan semasa era komputer, 
tujuannya ialah bagi kemudahan orang 
ramai terutama pelanggan-pelanggan 
yang datang dari jauh atau dari 
kawasan pedalaman, tidak lagi perlu 
berulang-alik ke pejabat berkenaan 
kerana mereka tidak mengetahui bila 
mesin-mesin komputer itu rosak dan bila 
akan diperbaiki.  
 
Dengan adanya buku resit seorang 
pegawai atau petugas, dibolehkan 

menerima pembayaran dari orang 
ramai, justeru akan memudahkan 
urusan orang ramai dengan jabatan-
jabatan kerajaan dan yang utama ialah 
mengurangkan tunggakkan sepertimana 
yang dialami pada masa ini. Sebagai 
contoh, pihak bank, mereka biasanya 
menggunakan cara-cara biasa (bertulis 
tangan) dalam buku simpanan tatkala 
mereka menerima dan mengeluarkan 
wang dari bank. Sekian Yang Berhormat 
Pehin Pengerusi. 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih juga 
di atas saranan Yang Berhormat Orang 
Kaya Maha Bijaya Awang Haji Othman 
bin Uking. Saranan tersebut adalah 
diambil maklum. Sebenarnya  kerajaan 
di samping langkah-langkah yang 
dilaksanakan untuk pembayaran-
pembayaran ini, banyak juga perkara-
perkara yang telah diimproved, misalnya 
insya-Allah apabila ada perlaksanaan 
projek e-payment service nanti di mana 
semua jenis perkhidmatan kerajaan 
akan dapat dibuat secara online melalui 
one common  e-payment gateway, yang 
mana dijangka digunakan pada awal 
tahun 2013.  
 
Mengenai dengan komputer rosak ini, 
terima kasih juga di atas maklumat-
maklumat yang disampaikan tersebut 
dan insya-Allah perkara ini akan diusai 
kalau sekiranya belum berusai tapi apa 
yang lagi perlu diingati di sini ialah pada 
waktu ini kerajaan juga ada 
menyediakan satu e-portal,                  

e-Darussalam Portal. Ini pun dapat 
digunakan untuk pembayaran tertentu 
dan jua mengenai dengan perkhidmatan 
utiliti, kerajaan juga menyediakan 
perkhidmatan supaya ianya boleh 
dibayar melalui bank-bank. Walau 
bagaimanapun, terima kasih di atas 
saranan Yang Berhormat tadi. Terima 
kasih Pehin. 
 
Yang Berhormat Pengerusi: Yang 
Berhormat Haji Awang Ahmad Morshidi, 
silakan. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 
Pehin Pengerusi. Bismillahir Rahmanir 
Rahim, Assalamu’alaikum Warah- 
matullahi Ta’ala Wabarakatuh dan salam 
sejahtera. Yang Berhormat Pehin 
Pengerusi, kaola cuma menyarankan 
saranan ini kepada kaola sendiri 
ditujukan dan kepada Ahli-Ahli Yang 
Berhormat semua yang berada di dewan 
yang mulia ini. Semasa Majlis 
Pembukaan Musim Permesyuaratan 
yang Kelapan, Majlis Mesyuarat Negara 
pada hari Khamis, 1 Mac 2012 yang 
dirasmikan oleh Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam. 
 
Yang Berhormat Pehin, keratan titah 
Kebawah Duli Yang Maha Mulia iaitu 
seperti berikut: 

“bagi faedah pembangunan negara 
supaya kekal menjadi Baldatun 
Tayyibatun Warabbun Ghafur”.  
 
Jika pembayaran yang tidak dijelaskan 
sepertimana ianya dijanjikan, negara 
kita ini mengamalkan MIB, ia boleh 
diertikan raja disokong, ugama 
diamalkan, bangsa diutamakan. Dengan 
demikian kita patut berpandukan 
dengan hadith yang berbunyi, “bayarlah 
gaji pekerja kamu sebelum peluh 
mereka kering”. 
 
Apa yang ditakutkan, kalau kita masih 
lagi melambat-lambatkan pembayaran, 
maka keberkatan akan tidak didapati 
oleh kita nanti. Itu saja, terima kasih. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih juga 
di atas saranan Yang Berhormat Tuan 
Haji Awang Ahmad Morshidi. 
Alhamdulillah, nampak-nampaknya 
kitani pun sama-sama berusaha untuk 
melajukan atau mempercepatkan 
pembayaran-pembayaran di pihak 
kerajaan tetapi dalam pada itu juga, 
kaola ingin menyeru jugalah orang-
orang ramai, banyak tunggakan kepada 
kerajaan juga. Tunggakan yang private 
sector yang kaola dapati disini sehingga 
pada tahun 2010/2011 ialah kira-kira 
$489 juta, hutang private sector kepada 
kerajaan.  
 
Jadi mudah-mudahanlah dengan adanya 
kesedaran seperti yang dinyatakan oleh 
Yang Berhormat Tuan Haji Ahmad 

Morshidi tersebut, tunggakan-tunggakan 
ini akan dapat diselesaikan oleh pihak-
pihak yang tertentu daripada rakyat, 
kepada kerajaan dan mudah-mudahan 
tunggakan itu akan dapat kita gunakan 
untuk membangun lagi kesejahteraan 
rakyat dan penduduk di negara ini. 
 
Yang Berhormat Pengerusi: Yang 
Berhormat Tuan Haji Gapor @ Tuan Haji 
Md. Daud, silakan. 
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormat Pehin Pengerusi. 
Assalamu’alaikum Warahmatullahi Ta’ala 
Wabarakatuh dan salam sejahtera. Yang 
Berhormat Pehin Pengerusi dan Ahli-Ahli 
Yang Berhormat, kaola ringkas saja 
soalannya, mengenai dengan simpanan 
kewangan Elaun Sara Hidup sebanyak 
25 persen. Adakah wang simpanan itu 
dilaburkan kepada syarikat-syarikat 
kewangan tertentu dan berapa 
persenkah diperoleh setiap 
penyimpanan itu? Sekian terima kasih. 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih juga 
di atas saranan Yang Berhormat Tuan 
Haji Gapor tadi. Soalannya adakah 
dilaburkan? Memang dilaburkan tapi 
berapa persen dapat dividen, kaola tidak 
dapat menjawab pada hari ini kerana 
ianya tertakluk kepada keadaan-
keadaan market, jadi kadang-kadang 
ada ia turun, ada ia naik, tapi insya-
Allah memang masih lagi  Elaun Sara 
Hidup ini memang dilaburkan dan 

memang disimpan masih oleh kerajaan 
dan pengkajian-pengkajian telah pun 
dibuat, possibility kemungkinan untuk 
distribute ESH ini kepada pegawai-
pegawai yang berhak tersebut dalam 
sedikit masa lagi dan insya-Allah dalam 
sedikit masa lagi satu surat keliling akan 
dikeluarkan. Pada waktu ini Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam telah 
melimpahkan kurnia titah perkenan 
supaya ianya dikeluarkan tetapi 
bukannya pada waktu ini tetapi dalam 2 
- 3 bulan yang akan datang kerana 
kerajaan sedang membuat perkiraan-
perkiraan tertentu termasuk untuk 
memberikan dividen kepada pelaburan 
ini. Terima kasih. 
 
Yang Berhormat Pengerusi: Ada 
baiknya Tajuk SD01A - Jabatan 
Kementerian Kewangan, diundi. Silakan 
siapa bersetuju?  
 

(Semua ahli mengangkat tangan 
bersetuju) 

 
Terima kasih. Tajuk SD01A - Jabatan 
Kementerian Kewangan, diluluskan. 
 
Jurutulis II: Tajuk SD01A - Jabatan 
Kementerian Kewangan dijadikan 
sebahagian daripada Jadual. 
 
Yang Berhormat Pengerusi: Ahli-Ahli 
Yang Berhormat, mesyuarat                
di Peringkat Jawatankuasa ini 
ditangguhkan dahulu dan kita sebentar 
lagi bersidang semula sebagai Majlis 
Mesyuarat Negara.  
 

(Mesyuarat Jawatankuasa 
Ditangguhkan) 

 
(Mesyuarat bersidang semula) 

 
Yang Di-Pertua: Ahli-Ahli Yang 
Berhormat, Persidangan Majlis 
Mesyuarat Negara ini ditangguhkan 
sehingga jam 2.30 petang hari ini. 
Terima kasih.  
 
(Majlis Mesyuarat Ditangguhkan) 

Mesyuarat  disambung pukul 2.30 
petang 

 
Yang Di-Pertua:  Bismillahir Rahmanir 
Rahim. Assalamua’laikum Warah- 
matullahi Ta’ala Wabarakatuh dan 
selamat sejahtera. Ahli-Ahli Yang 
Berhormat, persidangan  pagi tadi masih 
lagi membincangan tajuk di bawah 
Kementerian Kewangan dan kita telah 
berbincang di Peringkat Jawatankuasa. 
Maka bagi membolehkan mesyuarat di 
Peringkat Jawatankuasa itu disambung 
semula, maka saya tangguhkan 
persidangan mesyuarat ini. Terima 
kasih. 
 
(Majlis Mesyuarat Ditangguhkan) 

 
( Mesyuarat bersidang sebagai 

Jawatankuasa) 
 

Yang Berhormat Pengerusi: Ahli-Ahli 
Yang Berhormat sekarang kita bersidang 
balik ke Peringkat Jawatankuasa. Tajuk 
seterusnya adalah SD03A - Jabatan 
Kastam dan Eksais Diraja Brunei. Saya 
bukakan perkara ini untuk dibahaskan. 
 
Jurutulis II: Tajuk SD03A - Jabatan 
Kastam dan Eksais Diraja Brunei. 
 
Yang Berhormat Pengerusi: Yang 
Berhormat Tuan Haji Mohd.  Yusof bin 
Dulamin, silakan. 
 
Yang Berhormat Haji Mohd. Yusof 
bin Dulamin: Terima kasih Yang 
Berhormat Pehin Pengerusi, dalam 
membincangkan tajuk di bawah SD03A - 
Jabatan Kastam dan Eksais Diraja 
Brunei.  Kaola sukacita akan 

membentangkan sedikit maklumat dan 
seterusnya cadangan. Sepertimana yang 
kita ketahui bahawa Perkhidmatan 
Pegawai Kastam di pintu keluar masuk 
ke negara ini adalah merupakan satu 
nadi utama dalam melancarkan 
perjalanan keluar masuk ke negara ini, 
sebagai contoh di Pos Kawalan Sungai 
Tujuh, kalau kaola tidak silap terdapat 6 
buah pondok kawalan kastam. 
 
Apa yang mendukacitakan ialah 
nampaknya terdapat kekurangan 
pegawai kakitangan yang bertugas yang 
sedikit sebanyak akan melambatkan 
kelancaran pemeriksaan oleh pegawai 
kastam. Difahamkan juga kelambatan 
sistem data  komputer bagi merekod 
kenderaan keluar atau masuk.  Perkara 
kekurangan pegawai ini ada hubung 
kaitnya sepertimana yang kaola 
sentuhkan  di dalam Jadual SA05A-Biro 
Mencegah Rasuah. Sehubungan dengan 
itu adalah dipohonkan supaya 
kekurangan  pegawai kastam di Pos 
Kawalan Sungai Tujuh itu dapat diatasi 
terutama sekali pada musim hujung 
minggu atau hari-hari kelepasan awam. 
  
Mengenai dengan kawasan bekas tapak 
bangunan Jabatan  Kastam dan Eksais 
di Pekan Kuala Belait, sepertimana 
difahamkan akan digunakan sebagai 
tempat membina bangunan 
Penguatkuasa Kastam.  Di kesempatan 
ini, kaola ingin mengetahui bilakah 
agaknya rancangan tersebut akan dapat 
dilaksanakan? Sekian terima kasih. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 

Ibrahim: Terima kasih Yang Berhormat 
Pehin Pengerusi, Bismillahir Rahmanir 
Rahim. Assalamua’laikum Warah- 
matullahi Ta’ala Wabarakatuh dan salam 
sejahtera.  Diucapkan berbanyak-
banyak terima kasih di atas saranan dan 
soalan Yang Berhormat Tuan Haji Mohd. 
Yusof bin Dulamin.  Saranannya ialah 
kekurangan pegawai yang bertugas di 
Sungai Tujuh dan data sistem yang 
agak lambat. Insya-Allah perkara-
perkara ini setentunya akan diatasi.  
 
Mudah-mudahan dengan adanya 
recruitment baru kita akan dapat 
menambah pegawai-pegawai yang akan 
bertugas di pos-pos kawalan bukan saja 
di Sungai Tujuh tetapi juga di pos-pos 
kawalan yang lain.  Sebabnya di Jabatan 
Kastam, sebenarnya kenapa ianya tidak 
ditambah di dalam bajet kita ini 
memandangkan terdapat 46 jawatan 
kosong yang belum lagi diisi dan insya-
Allah pengisiannya akan disegerakan 
oleh Jabatan Kastam. 
 
Mengenai dengan status  tapak bekas 
pejabat Jabatan Kastam dan Eksais 
Diraja di Kuala Belait yang mana 
sebenarnya kerja-kerja  meroboh 
bangunan selesai sudah pada bulan Jun 
2010.  Sebagaimana yang disuarakan 
oleh Yang Berhormat Tuan Haji Mohd. 
Yusof tadi,  memang perancangan ialah 
untuk membangun sebuah pejabat baru  
bagi kegunaan Bahagian Pencegahan 
Daerah Belait. Jadi berdasarkan kepada 
keperluan Unit Penguatkuasaan 
Undang-Undang dan Operasi, Bahagian 
Pencegahan dan dalam menangani 
penyiasatan kes-kes. 
 

Perancangan ini masih lagi di peringkat 
awal pada waktu ini iaitu untuk 
merangka keperluan-keperluan ruang 
yang dikehendaki bagi bangunan itu 
nanti. Ianya akan dihadapkan kepada 
Jabatan Kerja Raya  bagi penyediaan 
design dan spesifikasinya dan insya-
Allah proses pengeluaran tawaran bagi 
tender pembinaan bangunan ini 
dijangka akan dilaksanakan pada bulan 
Disember tahun ini dan pembinaannya 
dijangka akan bermula pada bulan April 
tahun hadapan dengan tempoh 
penyiapan selama 12 bulan.  Terima 
kasih, Yang Berhormat Pehin Pengerusi. 
 
Yang Berhormat Pengerusi: Yang 
Berhormat Tuan Haji Mohd. Shafiee bin 
Ahmad, silakan. 
 
Yang Berhormat Haji Mohd Shafiee 
bin Ahmad: Terima kasih Yang 
Berhormat Pehin Pengerusi. Kaola cuma 
ada satu perkara untuk  diutarakan atau 
disuarakan iaitu Brunei LNG membuat 
pemunggahan kargo LNGnya di loading 
jetinya di laut, demikian juga pihak 
BMC. Kapal-kapal tanker akan berada di 
tempat pemunggahan-pemunggahan 
seperti kaola sebutkan di atas tadi 
mengikut jadual-jadual yang ditentukan 
oleh kedua-dua syarikat tersebut.  Di 
samping itu, ada sebuah syarikat 
tempatan iaitu Belait Shipping yang 
menggunakan bot-bot kecil bagi 
memberi khidmat membantu dalam 
menghantar pekerja-pekerja sebagai  
perkhidmatan dukungan kepada 
syarikat-syarikat BMC.  

Kaola ingin bertanya sama ada Jabatan 
Kastam dan Eksais menempatkan 
pegawai-pegawainya di dalam kedua-
dua aktiviti pemunggahan bagi kedua-
dua syarikat tersebut kerana bagi 
memastikan supaya tidak ada aktiviti-
aktiviti yang lain berlaku. Sekian terima 
kasih Yang Berhormat Pehin Pengerusi. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi.  Kaola telah 
difahamkan bahawa memang ada 
ditempatkan untuk mengawal aktiviti-
aktiviti seperti ini terima kasih Pehin. 
 
Yang Berhormat Pengerusi: Yang 
Berhormat Tuan Haji Jumat bin Akim. 
Silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat  Pengerusi.  Kaola ada juga 
beberapa sedikit soalan yang ingin 
disampaikan kepada Jabatan Kastam 
dan Eksais. 
 
Kaola melihat agensi penguatkuasa 
undang-undang masih berkurangan jua  
di Jabatan Kastam, kemudian kitani 
melihat jua keperluan-keperluan yang 
harus ada kepada Jabatan Kastam 
seperti umpamanya peralatan-peralatan 
yang canggih umpamanya alat-alat 
pengesan keperluan-keperluan di pintu-
pintu masuk di semua kawalan.  
Kemudian kapal-kapal peronda pun 
kalau perlu dibekalkan kepada Jabatan 
Kastam. Demikian juga kenderaan-
kenderaan yang boleh digunakan dalam 

membuat operasi-operasi di darat dan 
juga di kawasan-kawasan yang 
berpatutan. Itu saja Yang Berhormat 
Pehin, terima kasih. 

Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih juga  
di atas saranan-saranan Yang 
Berhormat Tuan Haji Jumat. Memang 
peralatan-peralatan yang canggih ini 
sudah pun ada disediakan di Jabatan-                 
Jabatan Kastam di kawalan-kawalan. 
Sebabnya peralatan ini sebenarnya 
sudah pun dipinta pada dua tahun lepas 
dan ada sudah dideliver di tempat-
tempat tertentu. Begitu juga perahu-
perahu peronda ada juga disediakan 
dan jua kenderaan-kenderaan. Terima 
kasih. 
 
Yang Berhormat Pengerusi: Yang 
Berhormat Tuan Haji Ramli bin Haji 
Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pengerusi Majlis.  Mengenai 
dengan Jabatan Kastam dan Eksais 
Diraja Brunei yang  telah diperuntukkan 
Perbelanjaan Perbekalan 2012/2013 
berjumlah $15,736,520.00, kaola ingin 
menyentuh berkenaan dengan 
rampasan barangan yang diseludup ke 
negara ini kerana mengelakkan cukai 
atau barangan tegahan, termasuk 
rampasan kenderaan yang membawa 
barangan seludup tersebut dan 
barangan import yang tidak dituntut. 

Kemudian barangan tersebut  ada      di 
antaranya yang dimusnahkan, ada 
dikembalikan dan ada dilelong termasuk 
barangan  yang tidak dituntut. Soalan 
kaola ialah: 
 

i. Mengapakah barangan yang 
dimusnahkan itu tidak boleh dijual 
atau dilelong sebagai hasil negara? 

 
ii. Adakah tidak terjejas pendapatan 

daripada cukai apabila adanya 
beberapa perjanjian FTA atau Free 
Trade Agreement. Sekian terima 
kasih. 

Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih juga 
soalan-soalan yang diajukan oleh Yang 
Berhormat Tuan Haji Ramli. Memang 
kenderaan-kenderaan yang dirampas 
misalnya, lama jua sebenarnya terpaksa 
untuk dilelong dan sebagainya. 
Sebabnya  ini adalah sebagai bahan 
bukti. Sebab itulah ia kadang-kadang 
lama untuk kita melelong dan 
sebagainya.  Kalau kitani menang, 
Alhamdulillah dapat kitani lelong, tapi 
kalau kalah terpaksa dibalikkan. 
 
Mengenai dengan barang-barang yang 
lain itu, ada yang dimusnahkan. Ini 
adalah mengikut peraturan-peraturan 
tertentu, ada barang-barang yang perlu 
dimusnahkan dan ada barang-barang  
yang dapat dilelong. Tapi ini tergantung 
kepada barang-barang spesifik yang 
tersebut itu. 
 

Mengenai dengan sama ada terjejaskah 
kita, apabila kita mengadakan Free 
Trade Area, sebenarnya dalam Free 
Trade Area ini memang import duties 
akan dikurangkan, tapi ada jua dalam 
hal itu apa yang dinamakan satu senarai 
pengecualian daripada barang-barang 
yang dikecualikan dari tidak dikenakan 
impot ini. Dan ada kalanya juga kita 
sebagai negara yang banyak mengimpot 
barang-barang keperluan asas yang 
lain.  
 
Kita akan mengadakan apa yang 
dinamakan excise duties, supaya  import 
duties itu misalnya sudah ditiadakan, 
tapi kita masih lagi mengenakan excise 
duties supaya hasil daripada barang-
barang yang diimport itu tidaklah 
berkurangan sepertimana yang kita 
jangkakan. Terima kasih Yang 
Berhormat Pehin. 
 
Yang Berhormat Pengerusi: Tajuk 
Jabatan Kastam dan Eksais Diraja 
Brunei  ini dibuka untuk diundi. Sila 
angkat tangan. Yang bersetuju.  
 

(Semua ahli mengangkat tangan 
bersetuju) 

 
Terima kasih. Tajuk SD03A - Jabatan 
Kastam dan Eksais Diraja Brunei  
diluluskan. 
 
Jurutulis II: Tajuk SD03A - Jabatan 
Kastam dan Eksais Diraja Brunei 
dijadikan sebahagian daripada Jadual. 
Beralih ke Tajuk SD05A - Jabatan 
Perbendaharaan. 

Yang Berhormat Pengerusi: Tajuk 
Jabatan Perbendaharaan ini dibukakan 
untuk dibahaskan. Yang Berhormat 
Tuan Haji Mohd. Shafiee, silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. Kaola 
mempunyai satu cadangan saja iaitu 
Elaun Sara  Hidup pekerja pihak 
perkhidmatan awam akan dibayar 
apabila seseorang pekerja perkhidmatan 
awam sudah berhenti dari berkhidmat 
sepertimana yang kaola difahamkan.  
 
Ada sesetengah kakitangan per- 
khidmatan menyuarakan, kiranya dapat 
dipertimbangkan elaun tersebut untuk 
dikeluarkan sejumlah 25% dari jumlah 
keseluruhannya sementara  pekerja 
pegawai tersebut masih berkhidmat  
dengan kerajaan dengan tujuan bagi 
membantu pegawai-pegawai tersebut 
dalam membiayai perbelanjaan 
kakitangan tersebut untuk menunaikan 
fardhu haji kerana Kementerian  Hal 
Ehwal Ugama pun telah sama-sama kita 
dengar tidak dapat mempertimbangkan 
tentang Pakej Haji. Sekian Yang 
Berhormat Pehin Pengerusi. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi. Terima kasih juga di 
atas cadangan Yang Berhormat Tuan 
Haji Shafiee tadi. Apa yang berlaku pada 
waktu ini, Elaun Sara Hidup ini, 
sebenarnya dikeluarkan seratus peratus 
sudah semenjak tahun memperkenalkan 
skim SCP. Mungkin yang dimaksudkan 

oleh Yang Berhormat Tuan Haji Mohd. 
Shafiee ini yang 25% yang masih lagi 
dipegang oleh kerajaan pada waktu ini, 
sebagaimana yang kaola sudah 
terangkan tadi perkara ini akan 
dikeluarkan dan  Surat Keliling pun akan 
dikeluarkan dalam sikit masa lagi dan 
insya-Allah, Elaun Sara Hidup ini akan 
dikeluarkan tapi bukan pada bulan ini 
tapi 2/3 bulan yang akan datang.  Kita 
hanya menasihatkan kepada orang-
orang yang akan menerima elaun ini 
supaya akan dapat berjimat cermat 
dalam penggunaan elaun yang akan 
dikeluarkan dalam sedikit masa lagi.  
Terima kasih Pehin. 
 
Yang Berhormat Pengerusi: Tajuk 
Jabatan Perbendaharaan ini dibukakan 
untuk diundi.  Bersetuju?  
 

(Semua ahli mengangkat tangan 
bersetuju) 

 
Terima kasih.  Tajuk SD05A - Jabatan 
Perbendaharaan diluluskan. 
 
Jurutulis II: Tajuk SD05A - Jabatan 
Perbendaharaan dijadikan sebahagian 
daripada Jadual.  Beralih ke Tajuk 
SD05A - Perkhidmatan Rampaian. 
 
Yang Berhormat Pengerusi:  Tajuk 
Perkhidmatan Rampaian ini dibukakan 
untuk dibahaskan.  Yang Berhormat 
Tuan Haji Mohd. Shafiee.  Silakan. 
 
Yang Berhormat Awang Haji Mohd. 
Shafiee bin Ahmad:  Terima kasih 
Yang Berhormat Pehin Pengerusi, yang 
sebenarnya soalan yang akan kaola 
ajukan itu kaola tarik balik.  Jadi 

bermakna tidak ada soalanlah.  Terima 
kasih Pehin Pengerusi. 
 
Yang Berhormat Pengerusi:  Oleh 
yang demikian, Tajuk Perkhidmatan 
Rampaian ini ada baiknya diundi.  
Setuju?   
 

(Semua ahli mengangkat tangan 
bersetuju) 

 
Terima kasih,  Tajuk SD05A - 
Perkhidmatan Rampaian diluluskan. 
 
Jurutulis II: Tajuk SD05A - 
Perkhidmatan Rampaian dijadikan 
sebahagian daripada Jadual.  Beralih ke 
Tajuk SD06A - Jabatan Teknologi 
Maklumat dan Stor Negara. 
 
Yang Berhormat Pengerusi:  Silakan. 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Yang Berhormat Pehin 
Pengerusi, untuk membetulkan saja, 
bukannya Teknologi Maklumat, Stor 
Negara saja, Jabatan Stor Negara.  
Sebab Teknologi Maklumat sebenarnya 
sudah berpindah kepada Jabatan 
Perdana Menteri dan sudah pun 
dibincangkan 2,3 hari yang lepas. 
 
Yang Berhormat Pengerusi: Apa 
yang ada di kertas kerja di hadapan 
kaola ialah Jabatan Perbekalan                
dan Stor Negara, itu betulkah?  Maka 
Tajuk ini akan dibahaskan, Yang 
Berhormat Pehin Datu Imam, silakan. 
 

Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: Yang 
Berhormat Pehin Pengerusi.  Berhubung 
dengan Tajuk SD06A - Jabatan 
Perbekalan dan Stor Negara, 
sebagaimana yang kitani tahu, beras 
adalah bahan makanan utama bagi 
rakyat dan penduduk Negara Brunei 
Darussalam dan oleh kerana kita belum 
lagi mencapai tahap sara diri dalam 
pengeluaran beras di dalam negara, 
maka Kerajaan Kebawah Duli Yang 
Maha Mulia masih terus mengimpot 
beras daripada negara Thailand.  Baru-
baru ini berlaku banjir besar di negara 
Thailand.   
 
Soalnya adakah pembekalan beras yang 
diimpot daripada Thailand terjejas 
dengan peristiwa tersebut?  Dan untuk 
menjamin bekalan beras mencukupi 
sepanjang masa, adakah sebarang 
inisiatif kerajaan untuk mengimpot 
bekalan beras daripada negara-negara 
lain selain daripada Thailand, misalnya 
daripada Vietnam yang mungkin 
harganya lebih murah daripada 
Thailand.  Sekian. 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih juga 
di atas soalan Yang Berhormat Pehin 
Dato Imam mengenai dengan impot 
beras.  Jawapannya, Alhamdulillah tidak 
terjejas apabila negara Thailand 
mengalami banjir besar kerana tempat 
kita mengimpot adalah di tempat yang 

lain bukannya di tempat-tempat yang 
dialami oleh banjir. 
 
Walau bagaimanapun, kerajaan dalam 
memikirkan perkara ini memang sudah 
memikirkan bahawa kita tidak akan 
bergantung kepada satu sumber. Sebab 
itulah baru-baru ini, kita telah 
menghantar pegawai-pegawai kita 
untuk meneliti kemungkinan kita akan 
mengimport di negara-negara lain 
misalnya Vietnam. Vietnam pun sudah 
kita import sebenarnya secara trial dan 
pada waktu yang sama, pegawai-
pegawai tersebut juga sedang meneliti 
kemungkinan untuk mengimport dari 
Cambodia dan Laos. Jadi itu saja Yang 
Berhormat Pehin. 
 
Yang Berhormat Pengerusi:  Terima 
kasih.  Yang Berhormat Tuan Haji Ramli 
bin Haji Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pengerusi dan Ahli-Ahli Yang 
Berhormat.  Tadi Pehin Datu Imam telah 
pun mengemukakan tentang beras, jadi 
kaola pun mengenai beras jua dan 
soalan yang tadi sudah pun dijawab tapi 
walau bagaimanapun ada kelainan 
daripada apa yang ditanya oleh Yang 
Berhormat Pehin Datu Imam tadi.   
 
Stor dan Perbekalan Negara adalah 
gudang tempat penyimpanan berbagai 
barangan keperluan negara yang tidak 
tahan disimpan lama dan barangan 
yang disimpan sementara, jadi 
termasuklah beras.   
 

1. Berapakah jumlah simpanan beras 
yang paling banyak dalam satu 
musim?   

 
2. Berapa lamakah penyimpanan beras 

ini sebelum diambil oleh syarikat 
pengedar?  

 
3. Berapakah kuantiti yang dibenarkan 

untuk dibekalkan kepada syarikat-
syarikat kecil seperti koperasi 
kampung?   

 
Sekian terima kasih. 

Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi.  Barangkali mengenai 
dengan berapa jumlah stok kitani itu, 
nanti karang barangkali saya akan 
membisikkan kepada Yang Berhormat 
Tuan Haji Ramli kerana perkara ini 
adalah maklumat yang tertutup untuk 
kita. Ini adalah food security kita, jadi 
kaola tidak akan memberikan jumlah-
jumlah tersebut memadailah nanti 
karang kaola akan berbisik dengan Yang 
Berhormat Tuan Haji Ramli. Mengenai 
lama simpanan itu pun ada jua nanti 
kaola nyatakan kepada Yang Berhormat 
nanti. 
 
Mengenai dengan berapa jumlah yang 
akan di distribute kepada syarikat-
syarikat yang akan mendistribute beras-
beras ini, ia memang ada quota system 
dan quota system itu memang ada 
sukat-sukatnya dan insya-Allah kaola   
akan mendapatkan secara terperinci 
mengenai dengan quota system ini 
untuk dihadapkan kepada Yang 

Berhormat nanti. Terima kasih Yang 
Berhormat Pehin. 
 
Yang Berhormat Pengerusi: Yang 
Berhormat Tuan Haji Tahamit bin Haji 
Nudin, silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi. Kaola 
ingin mencadangkan supaya Jabatan 
Perbekalan dan Stor Negara itu, 
bangunannya dibuat bangunan baru 
sebab apa lama sudah bangunan itu, 
barangkali tahun 60an kah 70an kaola 
pun kurang ingat yang mana tempat itu 
adalah dulunya selalu dibanjiri. Takut-
takut nanti kalau ada banjir besar akan 
mengakibatkan kemusnahan yang 
banyak kepada beras kitani. Sekian 
terima kasih. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih jua di 
atas saranan Yang Berhormat Tuan Haji 
Tahamit. 
 
Sebenarnya, Jabatan Perbekalan  dan 
Stor Negara sudah pun merangka satu 
perancangan untuk membangun semula 
bangunan-bangunan stor beras dan gula 
ini di Kompleks Stor Negara        
Gadong secara berperingkat-peringkat 
dengan meroboh bangunan-bangunan 
stor yang lama secara bergilir-gilir untuk 
memberi ruang bangunan-bangunan 
stor beras dan gula yang baru di tapak-
tapak tersebut. 
 

Jabatan Perbekalan dan Stor Negara 
telah menghadapkan cadangan 
peruntukan bagi pembangunan semula 
Kompleks Stor Gadong di bawah 
penyediaan Rancangan Kemajuan 
Negara Ke-10. Pada masa yang sama, 
jabatan juga telah bekerjasama dengan 
Jabatan Kerja Raya untuk melaksanakan 
beberapa kerja membaikpulih bangunan 
stor di Kompleks Stor Negara Gadong 
bagi mempastikan stor beras dan gula 
yang telah berusia lebih 60 tahun 
sebagaimana yang dinyatakan oleh 
Yang Berhormat Tuan Haji Tahamit tadi 
sentiasa dalam keadaan baik dan 
selamat. Terima kasih Yang Berhormat 
Pehin Pengerusi. 
 
Yang Berhormat Pengerusi: Yang 
Berhormat Tuan Haji Mohd. Shafiee, 
silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. Kaola 
ingin mengimbas kembali akan soalan 
dalam permesyuaratan yang ketujuh 
pada tahun lepas mengenai dengan 
usahasama joint ventures Negeri Brunei 
dengan syarikat-syarikat yang ada di 
Bangkok, Thailand untuk mengeluarkan 
beras. Kalau tidak silap kaola, jawapan 
yang diberikan oleh Yang Berhormat 
Menteri Kewangan II (Kedua) di Jabatan 
Perdana Menteri  ialah memang ada dan 
akan dilaratkan kepada negara-negara 
ASEAN yang lain. 
 
Kaola ingin, kalau dapat Yang 
Berhormat Pehin Menteri Kewangan II 
(Kedua) mengupdate kitani sejauh ini, 
setakat ini berapa usahasama telah pun 

diusahakan oleh kementerian. Sekian 
terima kasih Yang Berhormat Pehin 
Pengerusi. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih jua di 
atas soalan Yang Berhormat Tuan Haji 
Mohd. Shafiee. 
 
Sebenarnya setakat ini kita masih lagi 
meneliti usahasama-usahasama yang 
akan diadakan dengan syarikat-syarikat 
di negara lain daripada Thailand. 
Thailand ini memang sudah ada di mana 
kontrak yang ditandatangani dengan 
syarikat yang ada pada waktu ini adalah 
selama 3 tahun 8 bulan yang mana 
kontrak ini adalah fleksibel kepada 
kerajaan untuk mengurangkan jumlah 
kuantiti impot tahunan sehingga jumlah 
minima. 
 
Jadi yang lain-lain itu sebagaimana yang 
telah kaola terangkan bahawa kita 
masih lagi meneliti usahasama-
usahasama dengan negara-negara lain 
misalnya di Viet Nam, Cambodia dan 
lain-lain. Tetapi apa yang didapati 
mungkin model ataupun contoh 
kerjasama tersebut agak berlainan 
daripada yang kita usahakan dengan 
Thailand. Ini memandangkan kita 
hanyalah mengimport sedikit sahaja dari 
negara-negara yang lain itu nanti.  
Terima kasih Yang Berhormat Pehin 
Pengerusi. 
 

Yang Berhormat Pengerusi: Yang 
Berhormat Tuan Haji Jumat bin Akim, 
silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat Pengerusi. Kaola ada juga 
sedikit soalan. Pertama, beras ini adalah 
merupakan subsidi yang telah diberikan 
oleh Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam di mana ianya harus 
dimanfaatkan oleh rakyat dan penduduk 
negara kitani Brunei Darussalam. 
 
Tetapi sering juga kitani mendengar 
atau melihat sebahagian ataupun 
kadang-kadang terdapat penyeludupan 
beras ini ke luar negeri. Jadi banyak 
jalan-jalan ataupun lokasi-lokasi yang 
perlu diberi perhatian supaya jalan-jalan 
tikus ini akan dipantau sepertimana jua 
tadi cadangan, supaya penguatkuasa 
undang-undang kastam dan juga 
pemantauan-pemantauan di lokasi-
lokasi yang berkenaan itu memerlukan 
tenaga daripada agensi-agensi 
penguatkuasa undang-undang supaya 
apa yang dihasratkan oleh Kerajaan 
Kebawah Duli Yang Maha Mulia Paduka 
Seri Baginda Sultdan dan Yang           
Di-Pertuan Negara Brunei Darussalam  
itu tidak akan disia-siakan sepenuhnya. 
Terima kasih Yang Berhormat Pehin 
Pengerusi. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi, terima kasih jua di atas 

cadangan Yang Berhormat Tuan Haji 
Jumat tadi. Memang sebagaimana yang 
sudah dinyatakan dalam kita menjawab 
soalan-soalan bagi penyeludupan-
penyeludupan untuk minyak  dan untuk 
rokok, memang juga ianya juga 
dilaratkan kepada penyeludupan 
mengenai dengan beras dan gula ini.   
 
Jadi insya-Allah, memang Jawatankuasa 
Keselamatan untuk meneliti 
menguatkan penguatkuasaan ini telah 
pun dibentuk dan dari masa ke semasa 
jawatankuasa ini akan meneliti cara-cara 
yang lebih berkesan untuk menangani 
isu-isu penyeludupan seperti ini. Jadi 
apa yang kaola  minta saja supaya 
semua pihak di negara ini akan dapat  
memberikan maklumat-maklumat dan 
bekerjasama sekiranya ada terdapat 
maklumat-maklumat penyeludupan-
penyeludupan yang dilaksanakan oleh 
penyeludup-penyeludup supaya perkara 
ini akan dapat ditangani dengan 
sempurna dan teratur. Terima kasih 
Yang Berhormat Pehin. 
 
Yang Berhormat Pengerusi: Terima 
kasih, Tajuk Jabatan Perbekalan dan 
Stor Negara ini dibukakan untuk diundi. 
Setuju? 
 

(Semua ahli mengangkat tangan 
bersetuju) 

 
Terima kasih. 
 
Jurutulis II: Tajuk SD06A - Jabatan 
Perbekalan dan Stor Negara dijadikan 
sebahagian daripada Jadual. Beralih ke 
tajuk SD08A - Perkhidmatan Rampaian 
HMSF. 

Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Yang Berhormat Pehin 
Pengerusi kaola ingin mencadangkan 
dengan izin Yang Berhormat Pehin 
Pengerusi supaya tajuk ini tidak akan 
kita bincangkan secara terbuka kerana 
ianya adalah salah satu agensi tertutup. 
Terima kasih Pehin.                    
 
Yang Berhormat Pengerusi: Ahli-Ahli 
Yang Berhormat dengan adanya 
penjelasan dari Yang Berhormat Menteri 
Kewangan II (Kedua) di Jabatan 
Perdana Menteri, maka Perkhidmatan 
Rampaian HMSF ini hanyalah saya pinta 
supaya Ahli-Ahli yang bersetuju supaya 
diluluskan angkat tangan.  
 

(Semua ahli mengangkat tangan 
bersetuju) 

 
Terima kasih. Tajuk SD08A - 
Perkhidmatan Rampaian HMSF 
diluluskan. 
 
Jurutulis II: Tajuk SD08A - 
Perkhidmatan Rampaian HMSF dijadikan 
sebahagian daripada Jadual. Beralih ke 
Tajuk SE01A – Jabatan Kementerian Hal 
Ehwal Dalam Negeri. 
 
Yang Berhormat Pengerusi: Tajuk 
Jabatan Kementerian Hal Ehwal Dalam 
Negeri ini dibukakan untuk dibahaskan. 
Silakan, Yang Berhormat Dato Paduka 
Awang Haji Abdullah bin Haji Mohd. 
Jaafar silakan. 
 
Yang Berhormat Dato Paduka 
Awang Haji Abdullah bin Haji 

Mohd. Jaafar: Terima kasih Yang 
Berhormat Pehin Pengerusi dan  Ahli-
Ahli Yang Berhormat.  Assalamu’alaikum 
Warahmatullahi Ta’ala Wabarakatuh dan 
salam sejahtera. Kerajaan Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam telah menyediakan 
kemudahan-kemudahan perumahan 
bagi pegawai-pegawai kerajaan 
termasuklah bagi pegawai-pegawai 
utama di semua daerah.  Kemudahan ini 
adalah bagi memudahkan pegawai-
pegawai dan kakitangan yang bertugas 
di daerah berkenaan menetap di 
kawasan atau daerah di mana ianya 
bertugas.   
 
Oleh yang demikian, hubungan antara 
rakyat dan pegawai-pegawai kerajaan 
akan lebih erat dan memudahkan lagi 
perhubungan. Peranan mereka lebih 
berkesan dan ianya dapat melahirkan 
rasa sense of belonging terhadap 
daerah yang mereka ditugaskan. 
 
Umpamanya di Daerah Tutong, 
pegawai-pegawai utama adalah Pegawai 
Daerah, Pegawai Pemerintah Polis 
Daerah, Ketua Bahagian Ugama, Ketua 
Bomba dan Penyelamat dan Pengerusi 
Bandaran selayaknya diberi atau 
disediakan perumahan untuk mereka 
menetap.  
 
Ini adalah untuk membolehkan mereka 
dapat bertindak jika sekiranya 
berkemungkinan berlaku kejadian 
kecemasan dan hal-hal yang rumit yang 
memerlukan penglibatan pegawai-
pegawai utama tersebut dalam 
menanganinya. 

Oleh yang demikian, dengan adanya 
pegawai-pegawai utama ini sentiasa 
berada di daerahnya adalah sangat-
sangat diperlukan. Yang Berhormat 
Pehin Pengerusi, kaola ingat semasa 
kaola menjadi Pegawai Daerah dulu, di 
mana Pegawai Daerah tidak boleh 
keluar dari daerahnya tanpa mendapat 
kebenaran dari pihak berkuasa terlebih 
dahulu.  Dalam hal ini, kaola ingin 
bertanya, adakah peraturan ini sudah 
diubah? Terima kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pengerusi dan terima kasih kepada Yang 
Berhormat Dato Haji Abdullah. 
 
Kita di dewan ini tentulah bersetuju 
sebagaimana pandangan dan saranan 
yang dikemukakan oleh Yang Berhormat 
itu tadi iaitu pegawai-pegawai kerajaan 
yang disebutkan di dalam jawatan-
jawatan seperti Pegawai Daerah, 
Jurutera Daerah, Pegawai Ugama 
Daerah dan Pegawai Bandaran untuk 
menetap di daerah dengan disediakan 
perumahan-perumahan dan itu memang 
pun telah dilakukan oleh kerajaan 
terutama sekali bagi Pegawai Daerah 
kecuali Pegawai Daerah Brunei dan 
Muara tidak ada perumahan khas tapi 
pegawai-pegawai di daerah-daerah lain 
ada perumahan-perumahan khas dan 
Kementerian Hal Ehwal Dalam Negeri 
mempastikan supaya pegawai-pegawai 
itu menetap di daerah dan mendiami 
perumahan tersebut. 

Kaola rasa Yang Behormat itu sendiri 
maklum bahawa peraturan yang lama 
itu masih terpakai sehingga sekarang 
ini. Terima kasih. 
 
Yang Berhormat Pengerusi: Yang 
Berhormat Tuan Haji Ramli Haji Lahit. 
Silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pengerusi. Jabatan 
Kementerian Hal Ehwal Dalam Negeri 
diperuntukkan perbelanjaan perbekalan 
2012/2013 berjumlah B$26,948,000.00. 
Kerajaan telah membelanjakan 
kewangan yang banyak bagi 
menyediakan berbagai-bagai pelan 
pembangunan bagi setiap daerah dan 
pembangunan tempatan ataupun local 
development dilaksanakan oleh 
Perancang Bandar dan Desa. Walau 
bagaimanapun, terdapat pelan 
perancangan tersebut tidak dapat 
dilaksanakan kerana tidak ada proses 
pemantauan dan kurangnya sokongan 
terutamanya dari segi peruntukan 
kewangan.   
 
Soalan kaola siapakah sepatutnya yang 
bertanggungjawab atau berkuasa untuk 
memantau perancangan daerah 
terutamanya memastikan pelan-pelan 
perancangan tersebut mempunyai 
peruntukan kewangan yang cukup.  
 
Yang kedua, kaola menyentuh terus 
iaitu berhubung dengan mencantikkan 
Bandar Seri Begawan, walaupun bukan 
diwakili oleh kaola tapi oleh sebab 
Bandar Seri Begawan adalah ibu negara 
jadi sekurang-kurangnya kaola pun 

mengambil peranan jua. Jadi 
menyentuh dengan kedudukan 
mengindahkan dan mencantikkan 
Bandar Seri Begawan sering 
dilaksanakan oleh pihak-pihak 
berkenaan termasuk Kementerian Hal 
Ehwal Dalam Negeri. Kita tahu Masjid 
Omar ‘Ali Saifuddien adalah merupakan 
salah satu landmark negara. 
 
Jadi sudah tentunya para pelancong 
ataupun pelawat-pelawat luar negara 
akan melawat dan melihat bangunan 
masjid berkenaan. Dalam masa yang 
sama para pelancong atau pelawat akan 
melihat dan meninjau-ninjau kawasan 
sekelilingnya seperti kawasan keliling 
lagun Masjid Omar ‘Ali Saifuddien. 
 
Selain daripada itu, tumpuan pelancong-
pelancong atau pelawat akan tertumpu 
ke bangunan Yayasan Sultan Haji 
Hassanal Bolkiah yang berhampiran 
dengan kawasan Masjid Omar ‘Ali 
Saifuddien. Tidak jauh dari kawasan 
lagun ini juga terdapat bekas tapak 
rumah yang dikenali sebagai Sungai 
Kedayan yang telah mengalami musibah 
kebakaran pada tahun 1990-an yang 
lalu. 
 
Apa yang mendukacitakan ialah bekas 
tapak-tapak rumah berkenaan telah 
ditumbuhi oleh tumbuhan-tumbuhan air 
seperti pokok-pokok api yang begitu 
subur yang mana tumbuhan-tumbuhan 
ini telah menyebabkan halangan 
sampah sarap seperti plastik, botol-botol 
plastik kosong yang tersekat dan 
terdampar di kawasan tebing tanah 
Yayasan. 
 

Hansard Jilid 2 pg 501-700.indd   571 11/6/12   9:06:41 AM



PETANG HARI ISNIN, 19 RABIULAKHIR 1433 / 12 MAC 2012  572 

Jadi keadaan ini akan lebih parah 
apabila waktu air tuhur. Jadi apakah 
tindakan yang dibuat oleh pihak 
Lembaga Bandaran Bandar Seri 
Begawan dan pihak berkenaan untuk 
mengatasi perkara ini dan apakah 
pemikiran perancangan yang akan 
dibuat di kawasan berkenaan dan yang 
ketiga yang terakhir dalam bahagian ini 
iaitu Kementerian Hal Ehwal Luar Negeri 
dan Perdagangan, institusi penghulu 
dan ketua-ketua kampung telah lama 
wujud di negara ini peranannya menjadi 
mata  telinga dan lidah kerajaan, juga 
memeduli kesejahteraan dan kebajikan 
penduduk-penduduk kampung.   

 
Dulunya penghulu dan ketua-ketua 
kampung mempunyai bilangan yang 
sedikit jumlahnya dan juga rumah-
rumah kediaman bagi penduduk-
penduduk juga sedikit bilangannya jika 
dibandingkan dengan keadaan pada 
masa ini. Terutama sekali setelah 
wujudnya perumahan ataupun 
perpindahan yang ada pada masa ini. 
Sehingga setiap kawasan perpindahan 
atau perumahan itu terdapat beberapa 
buah rumah      dan penduduk yang 
ramai. Jadi sudah setentunya 
tanggungan setiap ketua kampung itu 
tentunya berbeza ataupun tidak sama 
dengan kampung yang lain.   
 
Kepada ketua kampung yang menjadi 
ketua kampung di kawasan perpindahan 
atau perumahan juga setentunya 
berbeza dengan tanggungannya. Ketua 
kampung yang sedikit penduduknya 
sudah tentu akan ringan dan mudah 
pengurusannya atau bebannya kalau 

dibandingkan dengan ketua kampung 
yang memegang penduduk yang ramai.   

 
Jadi saranan kaola bagi kampung-
kampung yang ramai  penduduknya 
seperti kawasan-kawasan perpindahan 
diwujudkan Penolong Ketua Kampung. 
Bagi kampung yang penduduknya yang 
sedikit disatukan dengan kampung yang 
berdekatan yang juga mempunyai 
penduduk yang sedikit atau dengan erti 
kata lantikan-lantikan bagi kampung-
kampung    ini biarlah mengikut nisbah 
keramaian penduduk kampung-
kampung berkenaan. Sekian, Terima 
kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pengerusi, dan terima kasih juga kepada 
Yang Berhormat Tuan Haji Ramli bin 
Haji Lahit. Untuk soalan yang        
pertama, siapa yang menyelaraskan 
pembangunan di daerah-daerah dari 
segi penyelarasan itu pada umumnya 
tentulah Kementerian Pembangunan. 
Tetapi bagaimanapun kaola  meminta 
betulkan karang oleh Kementerian 
Pembangunan. 
 
Dari segi tanggungjawab memantau 
pembangunan di daerah, itu 
tanggungjawab masing-masing 
kementerian yang mempunyai 
rancangan-rancangan pembangunan di 
daerah tersebut. 
 
Mudah-mudahan perkara seumpamanya 
ini akan kita haluskan lagi terutama 

sekali dengan adanya sebuah 
jawatankuasa di peringkat kebangsaan 
iaitu jawatankuasa yang berhubung 
dengan pembangunan dan 
perkembangan daerah namanya, yang 
dipengerusikan oleh Timbalan Menteri di 
Kementerian Hal Ehwal Dalam Negeri 
dan Timbalan Menteri Kewangan dan 
anggota-anggotanya terdiri daripada 
beberapa agensi yang berkenaan untuk 
pembangunan daerah, mudah-mudahan 
perkara ini dapat kita halusi lagi 
perkaranya. 
 
Jadi pendek kata siapa yang menyelaras 
buat sementara ini, jawapan kaola yang 
kaola fahamkan penyelarasan 
keseluruhan pembangunan di daerah-
daerah seluruh negara adalah 
Kementerian Pembangunan. 
 
Sementara soalan yang kedua, apakan 
dibuat mengenai kebersihan, kecantikan 
di sekeliling masjid terutama sekali 
kampung yang disebut tadi ialah 
Kampung Sungai Kedayan disebutkan di 
sana tapak-tapak. Jadi menunjukkan 
Yang Berhormat itu memahami bahawa 
kampung itu sudah banyak rumah-
rumah yang dikosongkan dan ada 
rumah yang masih kosong ada juga 
rumah yang sudah roboh dan keadaan 
robohnya itulah yang tidak menentu. 
Jadi memanglah perkara ini mendapat 
perhatian, terutama sekali ia dikatakan 
berhampiran dengan bandar dan 
memang ada usaha kerajaan untuk 
memindahkan penduduk-penduduk di 
Mukim Sungai Kedayan ini yang di 
kampung yang berkenaan itu iaitu dari 
Bukit Salat membawa ke Sungai 
Kedayan membawa kepada Ujong 

Tanjung dan apalagi namanya kampung 
yang berdekatan dengan bandar iaitu 
Pemancha Lama. 
 
Jadi usaha ini dalam proses 
perlaksanaan yang kaola difahamkan 
dan mudah-mudahan kawasan yang 
dimaksudkan tadi yang berhampiran 
dengan lagun akan dapat kitani lihat 
dalam empat lima tahun yang akan 
datang sudah bersih. Cuma kalau kitani 
kan berfikir mengenai keindahan ibu 
kota ini itulah misalnya nanti kawasan 
yang dimaksudkan tadi sudah bersih 
kawasan yang di seberangnya, yang 
seberang sungainya, yang disebelah 
bangunan Mahkamah masih akan juga 
dalam keadaan biasa. 
 
Tetapi sesungguhnya perhatian-
perhatian yang diberikan dalam negeri 
kitani bukan memikirkan semata-mata 
orang luar negeri beberapa hari saja 
duduk di sini tetapi kitani sebenarnya 
yang melihat keadaan negeri kitani, 
kitani mahukan bisai, insya-Allah rakyat 
dan kerajaan akan bersama-sama 
memikirkan untuk kebisaian. 
 
Mengenai saiz kampung dan bilangan 
penduduknya sudah pun diterangkan 
dalam sesi dewan ini, itu soalan bertulis 
jawapan mulut kaola telah menjelaskan 
ada rancangan rezoning atau              
zoning semula kawasan-kawasan 
perkampungan dan permukiman dan 
apa yang disebutkan oleh Yang 
Berhormat tadi. 
 
Dari segi saiz kawasan besar, kecilnya 
ditentukan macamana keadaan untuk 
ketua kampungnya tapi kaola dengan 

rancangan rezoning itu melihat kalau 
nanti dilaksanakan tidak memerlukan 
ada Penolong Ketua Kampung jawatan 
tambahan Penolong Ketua Kampung 
tidak memerlukan. Kemudian mana 
kampung yang kecil disatukan itupun 
dalam konsep rezoning dan insya-Allah 
perkara ini sebagaimana yang kaola 
nyatakan dalam jawapan mulut tempoh 
hari ia akan dirundingkan dengan pihak 
agensi-agensi kerajaan yang berkenaan 
terutama sekali dari segi pemetaan dan 
kepada orang ramai di kawasan-
kawasan yang terlibat dengan rezoning 
ini melalui majlis-majlis perundingan 
mukim dan perundingan kampung akan 
diajak sama berbincang untuk 
mendapatkan maklum balas sebelum ia 
dilaksanakan.  Terima kasih Yang 
Berhormat. 
 
Yang Berhormat Pengerusi: Yang 
Berhormat Menteri Perhubungan. 
Silakan. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Terima kasih Yang Berhormat Pehin 
Pengerusi. Bismillahir Rahmanir Rahim. 
Kaola sebenarnya memangku Menteri 
Pembangunan pada masa ini, jadi 
izinkanlah kaola memberikan jawapan 
setakat yang kaola boleh mengikut 
memori kaola semasa   di sana.  
 
Pelan-pelan daerah dan pelan-pelan 
local plan itu diselaras oleh Kementerian 
Pembangunan dan didesign dengan 
mengambil input daripada semua 
stakeholder. Ertinya semua stakeholder 

dibawa berunding. Mengenai pelan itu, 
kadang-kadang pelan itu mengandungi 
beberapa lane re-alignment atau lane 
reparceling digelarkannya terpaksa 
diubah-ubah.  
 
Jadi, inisiatif seperti ini akan 
memerlukan kerjasama daripada tuan-
tuan punya tanah. Tetapi beberapa 
perkembangan juga dalam local plan itu 
tergantung kepada 2 investment. Satu 
dari private sector dan kedua daripada 
kerajaan. Mana yang private sector 
selalunya kalau ada opportunity atau 
ada value kepada private sector, private          
sector itu akan mengadakan 
peruntukannya. Tetapi mana           
yang dibuat oleh kerajaan akan 
dilaksanakan mengikut keutamaannya, 
apabila ada nanti dipohonkan 
peruntukannya. Terima kasih Yang 
Berhormat Pehin Pengerusi.  
 
Yang Berhormat Pengerusi: Terima 
kasih, Yang Berhormat Datin Hajah 
Salbiah binti Haji Sulaiman, silakan.  
 
Yang Berhormat Datin Paduka 
Dayang Hajah Salbiah binti           
Haji Sulaiman: Bismillahir Rahmanir 
Rahim. Assalamu’alaikum Warah- 
matullahi Wabarakatuh. Terima kasih 
Yang Berhormat Pehin Pengerusi. Kaola 
hanya hendak menimbulkan satu isu 
saja pada ketika ini iaitu isu berhubung 
dengan pencapaian sebilangan Ketua 
Kampung yang telah dititahkan oleh 
Kebawah Duli Yang Maha Mulia Paduka 
Seri Baginda Sultan dan Yang Di-
Pertuan Negara Brunei Darussalam.  

Di sini kaola ingin menimbulkan 
prosedur pemilihan ketua-ketua 
kampung di mana menurut kaola 
terdapat 2 senario yang perlu diperbaiki. 
Pertama, terdapat semasa Majlis 
Pemilihan ketua-ketua kampung, jumlah 
penduduk yang hadir untuk 
menjalankan undian adalah dalam 
jumlah yang sedikit. Kedua, terdapat jua 
keadaan di mana hanya terdapat 
seorang calon yang hendak diundi bagi 
mengisi jawatan Ketua Kampung dan 
calon ini hanya mendapat undi yang 
sedikit.  
 
Jadinya, soalan kaola, bagi memastikan 
calon yang berjaya diundi sebagai Ketua 
Kampung adalah calon yang benar-
benar diterima oleh penduduk kampung, 
kenapakah kehadiran penduduk-
penduduk kampung yang layak untuk 
mengundi tidak diwajibkan untuk hadir 
untuk membuang undi mereka?  
 
Kedua, jika seorang calon yang berjaya 
diundi hanya memperolehi jumlah undi 
yang kecil jika dibandingkan dengan 
jumlah penduduk yang layak untuk 
mengundi, ia membayangkan calon 
tersebut tidak mendapat sokongan yang 
padu daripada penduduk kampung. 
Jadinya soalan kaola, kenapakah 
perlantikan tersebut diteruskan juga? 
 
Ketiga, kalau kaum wanita telah berjaya 
dilantik menjadi Timbalan Menteri dan 
juga dilantik menjadi Ahli Majlis 
Mesyuarat Negara, kenapakah kaum 
wanita belum dapat melibatkan diri 
dalam jawatan Ketua Kampung? Terima 
kasih Yang Berhormat Pehin Pengerusi.  
 

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Jawapannya kaola rasa ialah 
kerana ketiadaan daftar pengundi yang 
tetap. Jadi, benar pun diketahui 
penduduk-penduduk sekian-sekian 
jumlahnya dan iklan pemberitahuan 
untuk datang ke Majlis Pemilihan dibuat 
dan oleh kerana daftar pengundi tidak 
ada bilangannya yang tertentu, maka 
yang hadir itulah pengundi-pengundi. 
Itulah puncanya.  
 
Kementerian dalam hal ini sangat 
mengambil berat Yang Berhormat Pehin 
Pengerusi. Kerana itulah dalam 
Rancangan Skim Perkhidmatan 
Penghulu dan Ketua Kampung yang 
sedang ditunduki pada masa ini ialah 
termasuk juga bagaimana cara-cara 
mereka dipilih. Proses pencalonan 
mendapatkan calon, seterusnya proses 
pengundian.  
 
Jadi dalam proses-proses ini 
menghendaki pendaftaran bukan 
penduduk, pendaftaran pengundi-
pengundi. Jadi, inilah sedang ditunduki 
oleh Kementerian Hal Ehwal Dalam 
Negeri untuk mengemaskan supaya kita 
pun bersetuju kadang-kadang penduduk 
misalnya 300 orang dewasa, yang kitani 
katakan orang layak mengundi tetapi 
pada hari mengundi membuang undi, 
mereka yang datang cuma dalam di 
bawah 100, jadi 200 itu ke mana? 
Kemudian di bawah 100 ini kalau 
pengundian, kalau ada 2 calon yang 
calon menang majoriti sedikit yang 
menang dengan satu undian itu sistem 

kitanilah sistem yang dinamakan 
walaupun satu undi ia tetap menang.  
 
Tetapi sepertimana Yang Berhormat 
Datin Hajah Salbiah tadi, yang ganjilnya 
calon seorang pun diundi. Memang 
inilah yang sebenarnya mahu diperbaiki 
dalam keadaaan macam itu. Kemudian 
untuk memastikan kelayakannya dan 
sebagainya. Ini termasuklah dalam 
kajian semula dan mengenai Skim 
Perkhidmatan Ketua Kampung. Bukan 
saja dari segi imbalan dan kelebihan-
kelebihannya tetapi ialah juga dari segi 
tugas-tugasnya dan bagaimana mereka 
sampai kepada peringkat ini.  
 
Kerana ini penting. Brunei harus 
mempertahankan institusi Ketua 
Kampung ini sebagai satu budayanya 
yang akan mengesankan kepimpinan di 
peringkat akar umbi dan mempengaruhi 
hubungan kerajaan dengan rakyat. 
Hubungan rakyat dengan rajanya. Ini 
penting. Jadi kerana itulah, Kementerian 
Hal Ehwal Dalam Negeri memikirkan 
perkara ini dengan serius.   
 
Adapun, sampaikah waktunya wanita 
menjadi Ketua Kampung? Itu kalau 
sudah sampai waktunya, kitani inda jua 
akan mengapa-apakan lagi. Tapi ganya 
dari segi praktikalnya. Ketua Kampung 
ini Yang Berhormat Pehin, bebasah 
bekaring yang kitani ketahui. Bebasah 
bekaring, siang malam, tengah malam 
berdini hari tah apa kalau diperlukan, 
jadi galak jua kalau seorang wanita 
Ketua Kampung terpaksa didangani oleh 
suaminya karang tu payah jadi 
suaminya pun payah-payahan jua.  
 

Sedangkan kalau Ketua Kampung itu 
orang lelaki cuma menggamit bininya 
memadahkan ia akan keluar ada 
panggilan khas. Ani terpaksa ia minta 
dangani ke suaminya. Jadi payah tu. 
Jadi belum lagilah, bagi kaola 
Kementerian Hal Ehwal Dalam Negeri 
tidak melihat kemungkinan itu tepat 
waktunya untuk kitani fikirkan Yang 
Berhormat Pehin Pengerusi. Terima 
kasih.  
 
Yang Berhormat Pengerusi:  Yang 
Berhormat Haji Awang Ahmad Morshidi 
bin Pehin Orang Kaya Digadong Seri 
Diraja Dato Laila Utama Haji Awang 
Abdul Rahman, silakan.  
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman:Terima kasih Yang Berhormat 
Pehin Pengerusi. Bismillahir Rahmanir 
Rahim. Assalamu’alaikum Warah- 
matullahi Wabarakatuh dan salam 
sejahtera.  
 
Soalan kaola, keperluan Sijil Halal bagi 
restoran kedai makan. Untuk 
memastikan pelaksanaannya berjalan 
dengan baik, sempurna lagi 
memuaskan, beberapa persoalan timbul. 
Sudahkah undang-undang Lesen 
Rampaian, Lesen Bandaran dipinda 
untuk mengambilkira peraturan yang 
telah dikenalkan ini? Dan jika belum, 
apakah memadai hanya dengan 
mewujudkan membuat peraturan 
dalaman saja local rules tanpa disokong           
oleh undang-undang kerana 
permohonan dan pengeluaran Lesen 

Rampaian, Lesen Bandaran adalah 
menurut Akta Undang-Undang tertentu. 
Sekian sahaja Yang Berhormat 
Pengerusi soalan kaola. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Walaupun soalan itu 
mengenai bandaran dan daerah, di 
bawah pihak berkuasa mengeluar lesen 
tapi kementerian boleh menerangkan di 
sini Yang Berhormat Pehin. Kuatkuasa 
semua premis-premis, restoran, kedai 
makan dan juga pembuatan makanan 
dan minuman dikehendaki untuk 
mendapatkan sijil halal dan juga label 
halal.   
 
Ia dimulai daripada 1hb Januari tahun 
ini dan akan berakhir tempohnya itu 
dalam perlaksanaan prosesnya itu 
memakan masa sehingga kepada 1 
Januari 2014 jadi ada tiga tahun 
sebenarnya. Jadi dalam tempoh-tempoh 
itu ada beberapa period yang 
diperuntukkan untuk pemegang-
pemegang lesen yang ada yang akan       
membaharui pemegang-pemegang 
lesen seterusnya yang memohon jadi 
bagaimana prosesnya semua ada sudah 
dijelaskan.   
 
Yang penting jua dijelaskan                 
di sana ialah keperluan untuk melihat 
sokongan undang-undang sebagaimana 
Yang Berhormat nyatakan tadi. Memang 
ini disedari dan perkara ini dalam 
perundingan dengan pihak-pihak 
stakeholders yang lain iaitu terutama 
sekali dengan pihak Peguam Negara 

untuk menunduki sejauh mana dasar 
baharu ini memberikan implikasinya 
kepada peraturan dan undang-undang 
yang ada sekarang ini. Kalau perlu 
undang-undang itu perlu dipinda 
ataupun ditambah, diperkukuhkan, 
kalau belum ada supaya diadakan. Jadi 
tempoh masa tiga tahun ini insya-Allah 
akan cukup untuk mengadakan 
sokongan-sokongan undang-undang 
apabila diperlukan. Terima kasih. 
 
Yang Berhormat Pengerusi: Yang 
Berhormat Tuan Haji Jumat bin Akim, 
silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat Pengerusi. Kaola ingin 
bercakap mengenai dengan                
Dewan Kemasyarakatan. Dewan 
Kemasyarakatan adalah merupakan 
suatu perkara yang amat penting yang 
diperlukan oleh setiap mukim dan 
kampung. 
 
Jadi dalam kesempatan ini memang 
banyak terdapat dewan-dewan 
kemasyarakatan yang telah dibina oleh 
Kementerian Hal Ehwal Dalam Negeri 
dan ianya amat berfungsi dan berguna 
kepada penduduk setempat di kawasan 
berkenaan dan malahan ianya laris 
apabila ada acara-acara perkahwinan.   
 
Jadi kaola terus saja Yang Berhormat 
Pehin memohonkan supaya Dewan 
Kemasyarakatan di Mukim Lumapas 
akan dibina bagi kepentingan seluruh 
penduduk dan masyarakat yang tinggal 
di Mukim Lumapas kerana Yang 
Berhormat Pehin, Mukim Lumapas 

mempunyai kapasiti penduduk yang 
ramai dan juga satu kawasan yang 
terpencil jauh walaupun dekat dilihat 
dari Bandar Seri Begawan tetapi jauh 
untuk dihubungi.  Jadi perkara ini 
sangat penting membina Dewan 
Kemasyarakatan bagi kepentingan 
masyarakat.  
 
Yang kedua Yang Berhormat Pehin, 
Jabatan Daerah Brunei dan Muara 
memainkan peranan yang sangat 
penting dalam menghulurkan bantuan 
kepada golongan yang memerlukan 
bantuan di samping beberapa agensi 
lain di negara ini.  Peranan ini tidak 
dapat dinafikan kerana Jabatan Daerah 
adalah sebagai pemudah cara bagi 
menghulurkan bantuan kepada orang-
orang yang memerlukan bantuan seperti 
orang-orang yang rumahnya daif, di 
samping bantuan-bantuan yang telah 
dihulurkan oleh berbagai agensi dan 
juga sektor swasta.   
 
Jadi kaola ingin mencadangkan agar 
pihak Kementerian Hal Ehwal Dalam 
Negeri akan memberikan peruntukan 
khusus kepada Jabatan Daerah Brunei 
dan Muara sekurang-kurangnya $200 
ribu pada setiap tahun, bagi 
menyediakan satu keperluan sebelum 
bantuan yang dihulurkan oleh pihak 
agensi yang bekenaan itu dapat 
dihulurkan dan ini merupakan budget 
contingency namanya, Yang Berhormat 
Pehin.  
  
Jadi perkara ini sangat penting kerana 
Daerah Brunei dan Muara mempunyai 
kapasiti penduduk yang ramai dan 
banyak. Orang-orang yang memerlukan 

bantuan dan kadang-kadang ada 
mereka ini terpaksa mencari rumah 
dengan secepatnya.  Jadi kalau ada 
bajet yang diperuntukkan itu adalah 
senang bagi Jabatan Daerah untuk 
membuat tindakan segera. Terima kasih 
Yang Berhormat Pehin Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Tuan Haji 
Jumat. Mengenai keperluan Dewan 
Kemasyarakatan bagi mukim-mukim 
memanglah kerajaan sendiri memaklumi 
bukan saja Kementerian Hal Ehwal 
Dalam Negeri.  Sokongan daripada 
Kementerian Kewangan dalam perkara 
ini dan juga sokongan daripada JPKE 
dalam RKN dalam perkara ini sangat 
nyata kerana beberapa buah Dewan 
Kemasyarakatan telah pun didirikan di 
daerah-daerah dan juga di beberapa 
mukim tapi belum rapus Yang 
Berhormat Pehin.   
 
Dasar yang dipakai pada masa ini ialah 
mana-mana kawasan yang belum ada 
kemudahan-kemudahan, kemudahan itu 
maksudnya kalaulah di kawasan-
kawasan itu mempunyai kemudahan 
dewan yang sedia ada boleh 
dipergunakan seperti dewan sekolah-
sekolah, atau dewan-dewan yang 
komersial sifatnya ada maka itu kurang 
keutamaan untuk diadakan.   
 
Kemudian di kawasan-kawasan yang 
memang tidak mempunyai apa-apa 

keperluan seperti Lumapas sebenarnya 
ada sekolah menengahnya itu, tapi 
kitani pun mengetahui juga sekolah 
menengah itu sendiri mempunyai apa 
namanya peraturan-peraturan dan juga 
mempunyai keperluan-keperluan untuk 
kegunaan mereka. Jadi di sini kerajaan 
mengambil perhatian.   
 
Umpamanya dalam peruntukan yang 
akan datang dan RKN yang akan 
datang, kementerian akan diberikan 
peruntukan membangun dua buah 
dewan. Jadi dua buah dewan ini akan 
kitani gunakanlah di mana dalam masa 
lima tahun itu akan kitani gunakan di 
mana kita patutkan membangun.  Kalau 
Lumapas merasakan ada keperluannya 
kemudian Mukim Kota Batu jua 
barangkali akan merasakan demikian 
atau Mukim Kampong Ayer mungkin 
juga merasakan demikian.    
 
Nanti kitani timbangkanlah mana-mana 
yang benar-benar memerlukan akan kita 
gunakan di samping peruntukan dalam 
RKN, peruntukan riadah yang 
diperuntukkan dalam Perbelanjaan Khas 
sebanyak $5 juta itu pun akan kita 
pergunakan sebaik-baiknya bagi 
keperluan-keperluan ini Yang Berhormat 
Pehin. Jadi kaola mengambil maklum 
apa yang dihajatkan oleh Yang 
Berhormat Awnag Haji Jumat tadi yang 
mewakili Daerah Brunei dan Muara Zon 
4 termasuklah Mukim Lumapas itu tadi. 
Yang kedua, kegiatan yang dilakukan 
oleh Jabatan Daerah Brunei dan Muara 
dalam kerja-kerja kebajikan membantu 
orang susah, membangun orang susah.  
Perkara itu dapat kitani fahamkan ialah 
suatu kerja-kerja sosial, itulah suatu 

kerja sosial yang di co-ordinate yang 
diambil inisiatif oleh Jabatan Daerah dari 
dahulu  lagi sampailah sekarang ini.   
 
Jadi, ia melibatkan sukarelawan-
sukarelawan dari segi mendapat dana 
dan sukarelawan-sukarelawan dari 
pelaksanaannya.  Jadi, kitani dalam 
menghidupkan, kena istilahkan sekarang 
civic society ini, inilah unsur-unsurnya di 
mana  orang ramai dan orang-orang 
perseorangan yang berkemampuan 
untuk sama-sama terlibat dalam kerja-
kerja kebajikan.  Jadi pihak kerajaan 
iaitu Jabatan Daerah adalah sebagai 
penyelaras, walaupun di sana ada dana-
dana yang datang daripada yayasan 
umpamanya, daripada JAPEM, daripada 
Majlis Ugama Islam, tetapi daripada 
orang ramai juga, daripada pemborong-
pemborong dan sebagainya. 
 
Jadi, tidaklah kitani mahu mematikan 
trent yang sudah sedia ada ini dan 
sudah pun berjalan dengan baik malah 
kitani menggalakkan. 
 
Seterusnya, kalau kitani  jua 
menyediakan peruntukan-peruntukan, 
maka itu bukan lagi namanya 
sukarelawan, hilang tia namanya 
kegiatan-kegiatan sosial yang dilakukan 
oleh Jabatan  Daerah.  Bukan Daerah 
Brunei  Muara malah daerah-daerah lain  
pun sedemikian itu. Kaola rasa tidak 
perlu ada peruntukan khas diberikan 
kepada Jabatan Daerah untuk sebagai 
peruntukan contingency namanya. 
 
Yang Berhormat Pengerusi:  Terima 
kasih Yang Berhormat. Ahli-Ahli Yang 

Berhormat perbincangan Jawatankuasa 
ini ditangguhkan selama 30 minit. 
 
(Mesyuarat Jawatankuasa berehat 

sebentar) 
 

(Mesyuarat Jawatankuasa 
Ditangguhkan) 

 
(Mesyuarat Jawatankuasa 

bersidang semula) 
 
Yang Berhormat Pengerusi: 
Bismillahir Rahmanir Rahim, Ahli-Ahli 
Yang Berhormat perbincangan majlis ini 
di peringkat Jawatankuasa disambung 
semula dan kita masih lagi 
membincangkan Tajuk SE01A - Jabatan 
Kementerian Hal Ehwal Dalam Negeri. 
Sekarang saya bukakan perkara ini 
untuk dibahaskan.  Yang Berhormat 
Pehin Orang Kaya Maharaja Kerna Dato 
Paduka Seri Awang Haji Yaakub, silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi 
dan Ahli-Ahli Yang Berhormat.  Kaola 
inginkan membawa isu keselamatan 
ketua-ketua kampung semasa mereka 
membawa balik wang Pencen Umur Tua 
ke rumah mereka. Setiap hujung bulan 
tibalah masanya ketua-ketua kampung 
mengambil Elaun Pencen Tua daripada 
bangunan Kementerian Kebudayaan, 
Belia dan Sukan  di bawa balik ke rumah 
masing-masing. 
 

Yang Berhormat Pengerusi:  Maaf 
Yang Berhormat, saya telah ditarik 
perhatian bahawa perkara ini telah pun 
ditimbulkan dalam soal bertulis yang 
diberikan jawapan lisan tempoh hari. 
Jadi adakah soalan Yang Berhormat ini 
sama seperti perkara itu mengenai 
dengan keselamatan Penghulu-Penghulu 
dan Ketua-Ketua Kampung  yang 
dikehendaki mengambil wang Pencen 
Tua dan menyimpan  di rumahnya yang 
beribu-ribu ringgit,  perkara ini sudah 
dijelaskan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat, hanya kaola 
akan menceritakan kisah yang benar-
benar berlaku kepada mereka. Terima 
kasih Yang Berhormat. 
 
Jadi risikonya ialah keselamatan mereka 
terdedah kepada risiko jenayah seperti 
curi, ragut, rompak atau samun. Jadi 
kaola ingin mengongsikan satu cerita 
yang benar yang kaola perolehi 
daripada seorang Ketua Kampung yang 
pernah mengalami satu percubaan 
jenayah yang mencemaskan                
kepada dirinya. Seorang Ketua 
Kampung ini membawa wang pencen 
yang baru diterimanya  dalam 
perjalanan ke rumah, jumlah wang itu 
dalam $120,000.00. Di dalam perjalanan 
diekori oleh seorang yang tidak 
dikenalinya dan dia cuba untuk 
overtaking, diovertakingnya kereta 
Ketua Kampung ini tapi Ketua Kampung 
sudah menyedari yang dia telah diekori 

oleh orang ini, Ketua Kampung itu pun 
melajukan keretanya  dan ia sudah 
mengetahui orang yang di belakang 
cuba untuk menahan.  Tapi dalam 
perjalanan syukur Alhamdulillah dia 
terlihat di depannya beberapa kumpulan 
pekerja-pekerja yang sedang membina 
rumah ia pun terus  ke tempat itu dan 
orang yang mengekori ini terus cabut 
lari dan kaola tanya berapa nombor 
kereta itu, apa warnanya langsung ia 
tidak ingat kerana masa itu ia cemas. 
 
Jadi itu satu kejadian yang pertama, 
yang kedua lagi satu kejadian juga        
di mana seorang Ketua Kampung 
setelah menerima wang pencen dalam 
$10,000.00 tetapi dalam perjalanan 
dalam beliau singgah di satu tempat 
dikunci kereta itu dan ditinggalkan wang 
itu di dalam kereta, dalam kurang lebih 
15 minit ia balik keretanya dipecah dan 
wangnya $10,000.00 sudah lesap.  
 
Jadi Ketua Kampung ini memang berasa 
sedih dan dia cuba memaklumkan 
kepada semua warga-warga emas yang 
akan menerima wang ini tetapi untuk 
meminta keizinan ataupun dihalalkan 
supaya wang ini tidak payah digantinya, 
hanya dua tiga orang saja yang 
menghalalkan yang lain itu masih lagi 
berkehendakkan duit itu. Jadi semenjak 
itu perasaannya sudah sangat sedih dan 
memangnya kita sebagai orang Islam 
sudah janji, di mana-mana pun janji kita 
berdasarkan kepada kepercayaan kitani 
sudah ada janjinya.  
 
Jadi, dalam masa tiga ke empat lima 
bulan rasanya tidak bagus dan 
meninggal dunia, jadi kaola tidak akan 

membincangkan panjang lebar perkara 
ini hanya kaola untuk berhajat kalau 
dipersetujui untuk menubuhkan satu 
jawatankuasa untuk memikirkan perkara 
ini yang dipengerusikan oleh pengerusi 
bersama pegawai-pegawai daerah dan 
terdiri ahli-ahlinya daripada pihak 
Angkatan Bersenjata Diraja Brunei, 
pihak Polis Diraja Brunei, pihak 
Kementerian Kewangan, pihak 
Kementerian Kebudayaan, Belia dan 
Sukan, pihak bank dan pihak Ketua 
Kampung untuk membincangkan 
perkara ini. Cara-caranya apa 
formulanya untuk kitani sama-sama 
berfikir untuk menghindarkan perkara 
jenayah ini berlaku, mudah-mudahan 
tidak berlaku, kalau suatu hari nanti 
berlaku, baru kita akan memikirkan 
barangkali sudah terlambat, itulah yang 
perkara kaola ingin nyatakan di sini, 
terima kasih Yang Berhormat Pehin 
Pengerusi. 
 
Yang Berhormat Pengerusi: Terima 
kasih Yang Berhormat, Yang Berhormat 
Menteri Hal Ehwal Dalam Negeri. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Kaola pun Yang Berhormat 
Pehin Pengerusi tidak akan panjang-
panjang hal ini kerana sudah dijawab 
secara lisan dalam sesi yang lalu 
mengenai keselamatan. Mengenai 
saranan ataupun cadangan supaya 
ditubuhkan jawatankuasa yang 
disebutkan tadi, kaola ingin mencatitkan 
sebagai diambil maklum dan jika 
difikirkan sesuai kita buat 

penubuhannya nanti untuk mengkaji 
keselamatannya yang difikirkan sesuai, 
terima kasih. 
 
Yang Berhormat Pengerusi:  Yang 
Berhormat Orang Kaya Maha Bijaya 
Awang Haji Osman bin Uking. 
 
Yang Berhormat Orang Kaya Maha 
Bijaya Awang Haji Osman bin 
Uking: Terima kasih Yang Berhormat 
Pehin Pengerusi.  Assalamu’alaikum 
Warahmatullahi Ta’ala Wabarakatuh. 
Bismillahir Rahmanir Rahim. Ia 
mengenai produk-produk kampung ada 
saranan daripada pengusaha-pengusaha 
mukim dan kampung  ingin mengetahui 
bahawa ada kampung dan mukim telah 
pun mengeluar produk-produk mereka 
masing-masing berasaskan satu mukim, 
satu kampung dan satu produk. Oleh 
kerana mukim dan kampung masing-
masing ingin mengetengahkan hasil 
produk masing-masing secara 
bersendirian dalam segi pemasaran dan 
lain-lain urusan maka majlis 
menyarankan supaya satu badan 
jawatankuasa ditubuhkan di peringkat 
daerah dan juga di peringkat negara 
supaya satu program penyelarasan akan 
dapat diwujudkan bagi mukim dan 
kampung supaya produk-produk yang 
keluar tidak akan bertindih antara satu 
dengan yang lain. 
 
Dan begitu juga di peringkat negara 
supaya dapat mengusahakan untuk 
memasarkan produk-produk yang 
dikeluarkan oleh mukim dan kampung 
ke peringkat luar negara.   Dengan cara 
demikian akan menggalakkan 
pengusaha-pengusaha mukim dan 

kampung bergiat terus dalam 
pengeluaran tempatan. Yang kedua 
Yang Berhormat Pehin, ingin kaola 
memohon kebenaran menyentuh 
mengenai cadangan bagi mengatasi 
masalah Ketua Kampung ini tadi.   
 
Tadi ada satu cadangan daripada 
menubuhkan satu jawatankuasa untuk 
mengatasi masalah ini jadi Ketua 
Kampung ini ada dua peranan, satu 
peranannya ialah Ketua Kampung 
adalah barisan paling depan dengan 
anak-anak buah kampung sebagai 
menjaga hubungan mesra di antara 
rakyat dan raja (pemerintah) seperti 
yang nyatakan oleh Yang Berhromat 
Menteri Hal Ehwal Dalam Negeri tadi. 
Kedua tugasnya sebagai tugas 
tambahan ialah menjaga dan mengurus 
kewangan wang pencen dan elaun-
elaun dimestikan dalam keadaan 
selamat dan mesti disampaikan dalam 
waktu-waktu yang tertentu oleh Ketua 
Kampung itu sendiri kepada yang 
berhak menerimanya. Oleh kerana itu, 
majlis mencadangkan supaya elaun 
khas diberi kepada semua Ketua 
Kampung  kerana tugas-tugas yang 
dijalankannya. Elaun itu ialah elaun 
tanggungjawab kerana sebagai menjaga 
kewangan itu, sekian Yang Berhormat 
Pehin Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Orang Kaya 
Maha Bijaya Awang Haji Osman. 

Mengenai produk kampung, ada dua 
perkara yang patut diketahui dengan 
jelas mengenai Satu Kampung Satu 
Produk atau Satu Mukim Satu Produk. 
Produk kampung ialah apa yang 
diusahakan secara persendirian itu 
namanya, produk kampung kemudian 
yang diusahakan oleh anak-anak 
kampung secara Majlis Perundingan 
Kampung ialah Satu Kampung Satu 
Produk. Jadi kedua-duanya ini boleh 
berjalan bersama kemudian ada 
cadangan di sini untuk menyelaras 
supaya ia tidak bertindih. Memang 
dalam jangka panjangnya apabila satu 
kampung satu produk ini 
penghasilannya itu sudah kita lihat 
sampai ke satu tahap yang sesuai yang 
mana kita dapat menentukan katalah 
yang kraftangan membuat tudung 
dulang yang paling patut kita 
ketengahkan hanyalah dari kampung ini 
atau yang membuat tongkat dan 
pertukangan kayu yang lainnya dari 
kampung ini, maka pada ketika itu 
barulah kita perlu untuk membuat 
penyelarasan.  Pada masa ini kita 
seboleh-bolehnya menggalakkan apa 
saja yang boleh dihasilkan oleh 
kampung itu sama ada secara produk 
kampung orang perseorangan atau 
secara kumpulan iaitu ahli-ahli Majlis 
Perundingan Kampungnya sehingga ia 
mencapai kepada satu tahap produk 
yang boleh kitani ketengahkan, jadi 
peringkat ini biar mereka membuat 
dahulu dan setelah itu barulah kita lihat 
apa hasilnya dan pada ketika itu kita 
perlu penyelarasan kita akan buat 
penyelarasannya. 
 

Adapun mengenai tanggungjawab 
dalam hal menyampaikan pencen elaun 
bantuan kepada anak-anak kampung 
oleh ketua-ketua kampung. Rakan saya 
Yang Berhormat Menteri Kebudayaan, 
Belia dan Sukan sudah menjelaskan 
dengan terang bahawa ia bukanlah 
tanggungjawab tambahan, ia adalah 
tanggungjawab yang diaktakan sebagai 
tanggungjawab sebahagian daripada co-
business, co-responsibility yang 
dipikulkan ke atas Ketua Kampung. Jadi 
oleh kerana yang demikian itu, ia tidak 
dapat dinamakan ia khas, lalu 
diadakanlah elaun khas atau 
tanggungjawab tambahan. Hal-hal yang 
lain mengenai keselamatannya 
sudahpun kitani cakapkan tadi dan tidak 
perlu kaola menambah lagi. Terima 
kasih Yang Berhormat. 
 
Yang Berhormat Pengerusi:Terima 
kasih. Yang Berhormat Tuan Haji Mohd.  
Shafiee, silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. Yang 
Berhormat Pehin Pengerusi, di akhir-
akhir ini subjek Institusi Penghulu-
Penghulu Mukim dan Ketua-Ketua 
Kampung banyak dipercakapkan. Ada 
yang positif  dan tidak kurang juga yang 
negatif. Kaola pernah dalam 
permesyuaratan dua tahun yang lepas, 
pernah menimbulkan dan menyarankan 
supaya proses dan syarat-syarat 
pelantikan Penghulu-Penghulu Mukim 
dan Ketua-Ketua Kampung patutlah 
diselaraskan. Kalau ketua-ketua 
kampung dilantik secara pemilihan, 
demikian juga dengan perlantikan 

penghulu-penghulu mukim harus dibuat 
dengan cara yang sama supaya mereka 
ini benar-benar mendapat sokongan 
yang padu daripada penduduk mukim 
dan kampung. Ini untuk menghindar,  
ada cemuhan dari penduduk-penduduk 
mukim dan kampung.  
 
Kedua, kaola pernah menimbulkan juga 
supaya tempoh perkhidmatan penghulu-
penghulu dan ketua-ketua kampung itu 
harus juga dikaji. Dicadangkan supaya 
diadakan pengundian-pengundian 
selama   5 atau 10 tahun sekali kecuali              
kalau prestasi penghulu dan ketua 
kampung itu sangat cemerlang dan 
kalau tidak biarlah penghulu dan ketua 
kampung itu direhatkan bagi memberi 
laluan kepada calon-calon yang lebih 
muda, yang lebih bertenaga, yang lebih 
berkaliber, yang berpengalaman 
pendidikan. Kaola tidak menafikan 
bahawa Kementerian Hal Ehwal Dalam 
Negeri pernah atau telah mengkaji term 
and condition penghulu dan ketua 
kampung, kalau tidak silap kaola pada 
tahun lepas. Tetapi ianya dikaji di 
peringkat umur 65 tahun ke bawah, apa 
halnya dengan penghulu dan ketua 
kampung yang berusia 65 tahun ke 
atas? Mereka ini tidak dapat apa-apa di 
atas perubahan dan hasil pengkajian 
tersebut, sedangkan tugas dan 
tanggungjawab tetap masih sama dan 
tidak berubah.  
 
Di majlis yang mulia ini Yang Berhormat 
Pehin Pengerusi, ingin mengambil 
kesempatan jua bertanya tentang 
pekembangan koperasi KOKAMI, hasil 
dari Resolusi Perhimpunan Penghulu 
dan Ketua Kampung di seluruh negara 

yang diadakan pada tahun 2007 yang  
lalu. Adakah ianya berjaya? 
 
Dan akhirnya Yang Berhormat           
Pehin Pengerusi, bila mendengar 
peruntukan yang diperuntukkan kepada 
khusus untuk aktivti perekonomian 
mukim dan kampung, kaola berharap 
akan dapat diagih-agihkan sebaik 
mungkin kepada mukim dan kampung di 
seluruh negara. Sekian, terima kasih 
Yang Berhormat Pehin Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi  dan terima kasih juga 
Yang Berhormat Tuan Haji Mohd. 
Shafiee. Kaola dan Kementerian Hal 
Ehwal Dalam Negeri sangat mengalu-
alukan buah fikiran yang dikemukakan 
oleh Yang Berhormat itu tadi, khasnya 
berhubung dengan Institusi Penghulu 
dan Ketua Kampung. Inilah sebahagian 
daripada perkara yang sedang ditunduki 
oleh Kementerian Hal Ehwal Dalam 
Negeri dan maklum balas seumpama ini 
sangat berguna terutama sekali ia 
datang dan disuarakan di dalam dewan 
ini. 
 
Ia hampir selari dan sejajar dengan 
pemikiran yang ada di Kementerian Hal 
Ehwal Dalam Negeri iaitu untuk 
menyelaraskan pemilihan Penghulu 
dengan pemilihan Ketua Kampung dan 
mengadakan tempoh-tempoh tertentu 
perkhidmatan dan mudah-mudahan ada 
lagi maklumat, maklum balas yang lain 
untuk menjadi bahan kepada 

merumuskan suatu dasar yang akan 
diikuti dalam Skim Perkhidmatan 
Penghulu dan Ketua Kampung nanti. 
Selain daripada yang kaola pernah 
nyatakan tadi, iaitu untuk mengemaskan 
cara-cara pemilihan dan pendaftaran 
pengundi-pengundi dan sebagainya. Itu 
satu. 
 
Yang kedua, berhubung dengan 
perkembangan koperasi KOKAMI, ia 
benar dan tidak dinafikan ia lahir 
daripada satu persidangan pada tahun 
2007, jadi ia sebagai anak yang 
dilahirkan oleh Majlis-Majlis Perundingan 
Mukim dan Kampung, tetapi sejauh ini 
Kementerian Hal Ehwal Dalam Negeri 
cuba sedaya upaya untuk mengetahui 
anaknya yang dilahirkan ini, macamana 
sudah. Sedaya upaya dari semasa ke 
semasa ingin benar mengetahui 
daripada pihak yang menjalankan 
koperasi ini pada masa ini. Jadi setakat 
ini, boleh dikatakan, Kementerian Hal 
Ehwal Dalam Negeri belum lagi 
mempunyai maklumat yang teguh, yang 
benar-benar datang daripada pihak 
yang berkenaan itu sendiri. 
 
Mengenai peruntukan ekonomi bantuan 
untuk memajukan perancangan 
ekonomi kampung yang sudah ditambah 
ini, Kementerian Hal Ehwal Dalam 
Negeri sebenarnya sudah mengadakan 
formula, formula untuk pembahagian 
yang dikirakan saksama dengan 
kampung-kampung yang terlibat dengan 
produk-produk atau dengan program-
program, satu kampung satu produk itu. 
Ia akan diberikan pengagihan itu 
mengikut daerah dan untuk 
mempercepatkan proses pengagihannya 

itu kepada yang berkenaan di kampung-             
kampung, maka Pejabat Daerah                   
diberikan ataupun  autoriti untuk 
melaksanakannya. Kementerian cuma 
akan mengeluarkan pembayaran saja, 
insya-Allah perkara itu adalah perkara 
operasi yang boleh nanti akan diketahui 
di peringkat Jabatan Daerah.  Sekian 
Yang Berhormat. 
 
Yang Berhormat Pengerusi: Yang 
Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal.  Silakan.  

 
 Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: 
Barangkali soalan ini sensitif sedikit 
berangkali mudah-mudahan dapat jua 
dijawab. Bilangan kehadiran 
warganegara asing terutama daripada 
India semakin ramai  ke Negara Brunei 
Darussalam memang ada keperluan 
mendatangkan mereka itu, kalau inda 
ada warga asing sedemikian itu sukar 
jua kitani mendapatkan perkhidmatan 
seumpamanya Tukang Gunting, Tukang 
Jahit dan lain-lain.  Tetapi keramaian 
mereka itu nampaknya semakin 
bertambah dari semasa ke semasa.  
Kaola ingin tahu berapa sebenarnya 
bilangan  warga asing dari India yang 
datang untuk bekerja ke Negara Brunei 
Darussalam. 
 
Sudahkah ada pemikiran Kementerian   
Hal Ehwal Dalam Negeri untuk 
menghadkan bilangan kehadiran warga-
warga India itu? Itu saja.  

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi dan terima kasih jua 
kepada Yang Berhormat Pehin Datu 
Imam Dato Paduka Seri Setia Ustaz Haji 
Awang Abdul Hamid bin Bakal kerana 
menimbulkan perkara ini yang walaupun 
menurut Yang Berhormat itu barangkali 
sensitif, tetapi tidaklah sesensitif mana 
kalau kitani fikirkan perkara  ini secara 
objektifnya.   
 
Memanglah orang-orang asing masuk 
dan datang bekerja di negeri ini ialah 
untuk memenuhi keperluan yang kitani 
rasakan iaitu di mana pertama sekali 
pekerjaan-pekerjaan itu ada yang tidak 
dapat dilakukan oleh rakyat tempatan 
atau penduduk tempatan, penduduk 
tetap dan kerana itu kitani bergantung 
kepada mereka itu asasnya kedatangan 
mereka adalah berdasarkan keperluan 
kitani, tetapi keperluan ini patut jua dari 
dewan ini kitani bersuara untuk sampai 
di luar patut jua kitani berhemah dalam 
menentukan keperluan ini.   
 
Pada asasnya, mereka datang secara 
dijemput dalam erti kata majikan-
majikannya ada, dan majikan-majikan 
ini adalah orang-orang kita, rakyat dan 
penduduk tetap. Mereka memohonkan 
lesen menubuhkan syarikat dan 
syarikatnya berjalan atas nama syarikat, 
ini keperluan-keperluannya diperlukan.  
 
Jadi didatangkanlah dan kalau begitu 
berduyun-duyunlah datang kemari.  
Kitani mengatakan itu keperluan tetapi 

sejauh mana keperluan ini benar-benar 
kitani sukat dengan mengambil kira apa 
implikasinya dalam jangka panjang. 
Yang Berhormat Pehin Datu Imam tadi 
menimbulkan itu barangkali sensitif 
isunya kerana mereka itu didapati ramai 
berada di sini. 
 
Ia kembali semula kepada kesedaran 
pihak kitani sendiri, rakyat dan 
penduduk tetap yang memegang lessen, 
yang mempunyai syarikat yang 
menubuhkan syarikat. Kalaulah misalnya 
sepanjang jalan daripada Jalan 
Residency, Jalan Kota Batu dari Pintu 
Malim sampai ke hujung Sungai Buloh, 
straight lebih kurang dalam lapan batu, 
dalam 12, 13 Km. Di sana ratusan kedai 
runcit, di samping ada supermarket, 
pasar raya di sana berbagai-bagai 
kemudahan-kemudahan lain lagi Tukang 
Jahit, Tukang Keriting, Tukang Dobi dan 
sebagainya.  
 
Jadi adakah penduduk sepanjang Jalan 
Kota Batu umpamanya memerlukan 
sebanyak itu kedai runcit, kedai-kedai 
runcit ini dipunyai oleh orang kita. Dan 
mengikut dasar untuk memberikan 
peluang penyertaan ekonomi kepada 
rakyat.  Kerajaan telah memberikan 
kebenaran untuk   tanah digunakan 
dengan perniagaan sampingan.                  
Di samping perumahan dijadikan 
perniagaan sampingan, jadi menjadilah 
sebahagian daripada rumah dijadikan 
rumah kedai di bawahnya atau ada lagi 
pembangunan-pembangunan yang lain 
dibenarkan jua di kawasan-kawasan 
perumahan jadi keperluan itu tidak 
disukat sepenuhnya dengan keperluan 

yang sebenarnya melainkan keperluan 
pemilik-pemilik syarikat.   
 
Pemilik-pemilik lesen memanglah                  
di sini tujuan untuk memberikan 
penyertaan kepada rakyat dan 
penduduk untuk menyertai 
pembangunan ekonomi. Iaitu mereka 
mendapat faedah daripadanya, ganya 
faedah itu  ialah faedah memiliki lesen 
yang disewakan, yang dijalankan oleh 
orang luar itu faedahnya.  Dan faedah 
mendapat sewa daripada bangunan 
rumah.  Kalau dilihat  kepada kedai-
kedai runcit atau kedai-kedai yang lain 
lagi   berapa ramai anak-anak tempatan 
yang ikut serta dalam faedah ini 
melainkan bahkan boleh dikatakan 
pemegang lesen yang di bawahnya itu 
ada kedai, dikedai itu tidak ada pun 
anak pemegang lesen, cucu pemegang 
lesen atau siapa-siapa yang berkenaan 
dengan pemegang lesen yang 
mengganggur bekerja di sana.  
Ditambah lagi dengan misalnya car 
wash, mencuci kereta dan sebagainya. 
Dan semuanya peluang-peluang ini diisi 
oleh orang luar.  
 
Jadi soalnya memang kemasukan 
mereka kemari ialah kerana mengisi 
untuk keperluan tetapi keperluan kitani 
ini setakat mana? Setakat mana 
keperluan kitani ini? Dalam jangka 
panjangnya kalau misalnya  penduduk 
pada tahun 2010 dari  segi perangkaan 
ini Pehin, kaola dapat menyebutkan di 
sini untuk maklumat dalam dewan ini 
dan di luar dewan nantinya.  Rakyat dari 
penduduk yang seramai 414,400 orang 
yang bertaraf rakyat hanyalah 64.8%, 
penduduk tetap 8% sementara 

penduduk sementara pendatang-
pendatang adalah 27%. Jadi 
perimbangan ini agak kalau  dikatakan 
orang sampai  50% itu. Tahun 2010, 
2011 bilangan orang-orang sebagai 
pekerja di Brunei ini saja lebih dari             
angka-angka yang diberikan di sini pada 
2010 iaitu 112,500 orang  tetapi pada 
tahun lepas kita mencatatkan 120,000 
lebih. 
 
Jadi, kaola mengambil kesempatan di 
sini Yang Berhormat Pehin untuk 
mengajak              orang-orang kitani 
sendiri, rakyat dan penduduk 
memikirkan apa implikasi jangka 
panjangnya, kita menerima kedatangan 
yang dikatakan didasarkan kepada 
keperluan tetapi dalam masa yang 
sama, kita tidak menyukat sejauh mana 
keperluan itu benar-benar perlu. Sekian, 
Yang Berhormat Pehin. 
 
Yang Berhormat Pengerusi: Yang 
Berhormat Tuan Haji Jumat  bin Akim, 
silakan. 
 
Yang Berhormat Awang Haji Jumat 
bin Akim: Terima kasih sekali lagi Yang 
Berhormat Pengerusi, kaola bercakap 
mengenai dengan struktur organisasi 
Jabatan-Jabatan Daerah di seluruh 
negara, bukan Jabatan Daerah Brunei                 
dan Muara. Memandangkan peranan 
dan fungsi Jabatan Daerah adalah amat 
penting dalam usaha memajukan 
daerah, kampung dan mukim di negara 
ini, maka perlu   ada perubahan, 
dengan penyusunan beberapa jawatan 
yang penting dalam usaha menambah 
baik sistem pengurusan jabatan 
berkenaan. Beberapa jawatan perlu 

dinaikkan taraf dan beberapa               
orang pegawai yang mempunyai 
komitmen. 
 
Yang Berhormat Pengerusi: Maaf 
Yang Berhormat, Tajuk Jabatan Daerah 
nanti adakan dibincangkan, tapi ada 
baiknya diselesaikan dulu Tajuk Jabatan 
Kementerian Hal Ehwal Dalam Negeri. 
 
Yang Berhormat Awang Haji Jumat 
bin Akim:  Menarik balik usul ini kerana 
mungkin dapat dimasukkan ke dalam 
Jabatan Daerah masing-masing 
barangkali Pehin. Tapi bagaimanapun 
kaola  tadi sudah memberi penjelasan 
bahawa Jabatan Daerah-Daerah adalah 
didukung oleh Kementerian Hal Ehwal 
Dalam Negeri. Terima kasih Pehin. 
 
Yang Berhormat Pengerusi: Tajuk 
Jabatan Kementerian Hal Ehwal Dalam 
Negeri saya bukakan untuk diundi. 
Siapa bersetuju? 
 

(Semua ahli mengangkat tangan 
bersetuju) 

 
Terima kasih, Tajuk SE01A - Jabatan 
Kementerian Hal Ehwal Dalam Negeri 
diluluskan. 
 
Jurutulis II: Tajuk SE01A - Jabatan 
Kementerian Hal Ehwal Dalam Negeri 
dijadikan sebahagian daripada Jadual. 
 
Yang Berhormat Pengerusi: Ahli-Ahli 
Yang Berhormat perbincangan kita di 
Peringkat Jawatankuasa ini 
ditangguhkan dulu dan kita bersidang 
semula sebagai Majlis Mesyuarat 
Negara. Terima kasih. 

 
(Mesyuarat  Jawatankuasa 

Ditangguhkan) 
 

(Mesyuarat bersidang semula) 
 
Yang Di-Pertua: Bismillahir Rahmanir 
Rahim,  Ahli-Ahli Yang Berhormat, 
Persidangan Majlis Mesyuarat Negara  
ini ditangguhkan dan kita akan 
bersidang semula esok hari Selasa, 20 
Rabiulakhir 1433 bersamaan 13 Mac 
2012, jam 9.30 pagi. Sekian terima 
kasih. 

 
(Majlis Mesyuarat Ditangguhkan) 

DEWAN MAJLIS 
 

Selasa, 20 Rabiulakhir 1433 / 13 Mac 2012 
 

 
 

YANG DI-PERTUA 
DAN AHLI-AHLI MAJLIS 

MESYUARAT NEGARA 
 
 
YANG DI-PERTUA  
 
Yang Berhormat Pehin Orang Kaya Laila 
Setia Bakti Diraja Dato Laila Utama Haji 
Awang Isa bin Pehin Datu Perdana 
Manteri Dato Laila Utama Haji Awang 
Ibrahim, DK., SPMB., DSNB., PHBS., 
PBLI., PJK., PKL., Yang Di-Pertua, Majlis 
Mesyuarat Negara,  
Negara Brunei Darussalam. 
 
AHLI RASMI KERANA JAWATAN 
(PERDANA MENTERI DAN 
MENTERI-MENTERI) 
 
Kebawah Duli Yang Maha Mulia Paduka  
Seri Baginda Sultan Haji Hassanal 
Bolkiah Mu’izzaddin Waddaulah ibni     
Al-Marhum Sultan Haji Omar ‘Ali 
Saifuddien Sa‘adul Khairi Waddien, 
Sultan dan Yang Di-Pertuan Negara 
Brunei Darussalam, Perdana Menteri, 
Menteri Pertahanan   dan Menteri 
Kewangan, Negara Brunei Darussalam. 
 
 
 
 
 
 
 

 
Duli Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah ibni Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, DKMB., DPKT., 
King Abdul Aziz Ribbon, First Class 
(Saudi Arabia), The Order of the 
Renaissance (First Degree) (Jordan), 
Medal of Honour (Lao), DSO 
(Singapore), Order of Lakandula with 
the Rank of Grand Cross (Philippines), 
The Order of Prince Yaroslav the Wise, 
Second Class (Ukraine), DSO (Military) 
(Singapore), PHBS., Menteri Kanan       
di Jabatan Perdana Menteri, Negara 
Brunei Darussalam. 
 
Duli Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran Muda 
Mohamed Bolkiah ibni Al-Marhum Sultan 
Haji Omar ‘Ali Saifuddien Sa‘adul Khairi 
Waddien, DKMB., DK., PHBS., PBLI., 
PJK., Menteri Hal Ehwal Luar Negeri dan 
Perdagangan, Negara Brunei 
Darussalam.      

Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, PSNB., DSLJ., 
SMB., PHBS., PIKB., PKL., Menteri 
Pendidikan, Negara Brunei Darussalam. 
 
Yang Berhormat Pehin Orang Kaya 
Johan Pahlawan Dato Seri Setia Awang 
Haji Adanan bin Begawan Pehin Siraja 
Khatib Dato Seri Setia Awang Haji Mohd. 
Yusof, PSNB., DPMB., PHBS., PJK.,  
PIKB., PKL., Menteri Kesihatan, Negara 
Brunei Darussalam. 
 
Yang Berhormat Pehin Orang Kaya 
Indera Pahlawan Dato Seri Setia Awang 
Haji Suyoi bin Haji Osman, PSNB., 
DPMB., PJK., PIKB., PKL., Menteri 
Pembangunan, Negara Brunei 
Darussalam. (Tidak hadir atas 
urusan rasmi) 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar, PSNB., 
DPMB., PKL., Menteri Perhubungan, 
Negara Brunei Darussalam. 
 
Yang Berhormat Pehin Orang Kaya Seri 
Utama Dato Seri Setia Awang Haji 
Yahya bin Begawan Mudim Dato Paduka 
Haji Bakar, PSNB., SPMB., PJK., PIKB., 
PKL., Menteri Perindustrian dan Sumber-
Sumber Utama, Negara Brunei 
Darussalam. 
 
 
 
 
 

Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, PSNB., 
DPMB., PHBS., PIKB., PKL., Menteri 
Kewangan II (Kedua), di Jabatan 
Perdana Menteri, Negara Brunei 
Darussalam.  
 
Yang Berhormat Pehin Orang Kaya 
Pekerma Dewa Dato Seri Setia Awang 
Lim Jock Seng, PSNB., SPMB., PHBS., 
PJK., PKL., Menteri Hal Ehwal Luar 
Negeri   dan Perdagangan II (Kedua),                 
Negara Brunei Darussalam. (Tidak 
hadir sebelah petang atas urusan 
rasmi)  
 
Yang Berhormat Pehin Datu 
Singamanteri Kol. (B) Dato Seri Setia 
Awang Haji Mohammad Yasmin bin Haji 
Umar, PSNB., SPMB., PHBS., Menteri 
Tenaga (Minister of Energy), di Jabatan 
Perdana Menteri, Negara Brunei 
Darussalam. (Tidak hadir atas 
urusan rasmi)  
 
Yang Berhormat Pengiran Dato Seri 
Setia Dr. Haji Mohammad bin Pengiran 
Haji Abd Rahman, PSNB., DSSUB., 
PIKB., PKL., Menteri Hal Ehwal Ugama, 
Negara Brunei Darussalam. 
 
Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Haji Awang Othman, PSSUB., 
DPMB., PHBS., PBLI., PJK., PKL., 
Menteri Hal Ehwal Dalam Negeri, 
Negara Brunei Darussalam. 

Yang Berhormat Pehin Orang Kaya 
Pekerma Laila Diraja Dato Seri Setia 
Awang Haji Hazair bin Haji Abdullah, 
PSNB., DPMB., PJK., PIKB., PKL., 
Menteri Kebudayaan, Belia dan Sukan, 
Negara Brunei Darussalam.  
 
AHLI YANG DILANTIK ORANG 
YANG BERGELAR: 
 
Yang Amat Mulia Pengiran Setia Negara 
Pengiran (Dr.) Haji Mohd. Yusof bin 
Pengiran Haji Abdul Rahim, DK., SPMB., 
DSNB., POAS., PHBS., PBLI., PJK., PKL.  
 
Yang Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, PSSUB., DSNB., 
PHBS., PBLI., PKL. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal, DPKT., DSLJ., PBLI., 
PJK., PIKB., PKLP.  
 
AHLI YANG DILANTIK ORANG-
ORANG YANG TELAH MENCAPAI 
KECEMERLANGAN: 
 
Yang Berhormat Pehin Kapitan Lela 
Diraja Dato Paduka Awang Goh King 
Chin, DPMB., PHBS., PJK. 
 
Yang Berhormat Orang Kaya Maha 
Bijaya Awang Haji Othman bin Uking, 
SNB., SMB., PSB., PJK., PKL. 
 
 

Yang Berhormat Datin Paduka Dayang 
Hajah Salbiah binti Haji Sulaiman, 
DPMB., SNB., PJK., PKL. 
 
Yang Berhormat Dato Paduka Awang 
Haji Abdullah bin Haji Mohd. Jaafar,  
DPMB., SLJ., PJK., PKL. 
 
Yang Berhormat Haji Awang Ahmad 
Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, SNB., SMB., 
PSB. 
 
Yang Berhormat Awang Haji Zulkipli bin 
Haji Abdul Hamid, PSB., PIKB. 
 
Yang Berhormat Datin Paduka Dayang 
Hajah Zasia binti Sirin, DPMB., SSUB., 
PIKB. 
 
AHLI YANG DILANTIK MEWAKILI 
DAERAH-DAERAH: 
 
Yang Berhormat Awang Haji A. Ahmad 
bin Husain, PSB., PIKB., PKL., Penghulu 
Mukim Berakas ‘A’, Zon 1 - Daerah 
Brunei Muara. 
 
Yang Berhormat Awang Haji Gapor @ 
Haji Md. Daud bin Karim, PSB., PIKB., 
PKL., Ketua Kampung Belimbing, Zon 2 - 
Daerah Brunei Muara. 
 
Yang Berhormat Awang Haji Tahamit 
bin Haji Nudin, PIKB., Penghulu Mukim 
Gadong ‘A’, Zon 3 - Daerah Brunei 
Muara. 

Yang Berhormat Awang Haji Jumat bin 
Akim, PJK., PIKB., PKL., Ketua Kampung 
Putat, Zon 4 - Daerah Brunei Muara. 
 
Yang Berhormat Awang Haji Mohd. 
Shafiee bin Ahmad, SMB., Ketua 
Kampung Lumut 1, Zon 1 - Daerah 
Belait. 
  
Yang Berhormat Awang Haji Mohd. 
Yusof bin Haji Dulamin, PIKB., PKL., 
Ketua Kampung Mumong, Zon 2 -  
Daerah Belait. 
 
Yang Berhormat Orang Kaya Jaya 
Putera Dato Paduka Awang Haji 
Muhammad Taha bin Abd. Rauf, DPMB., 
PSB., PJK., PIKB., Penghulu Mukim 
Keriam, Zon 1 - Daerah Tutong. (Tidak 
hadir atas sebab kesihatan) 
 
Yang Berhormat Awang Haji Ramli bin 
Haji Lahit, PIKB., PKL., Penghulu Mukim 
Telisai, Zon 2 - Daerah Tutong. 
 
Yang Berhormat Awang Haji Sulaiman 
bin Haji Ahad, SNB., SMB., PSB., Ketua 
Kampung Belingos - Semua Kawasan 
Daerah Temburong. 
 
HADIR BERSAMA: 
 
Yang Dimuliakan Pehin Orang Kaya 
Pekerma Jaya Dato Paduka Haji Judin 
Haji Asar, DPMB., SLJ., POAS., PHBS., 
PBLI., PJK., PKL., Jurutulis I (Pertama) 
Majlis Mesyuarat Negara, Negara Brunei 
Darussalam. 
 
 
 

Yang Mulia Dato Paduka Awang  Sa Bali 
bin Abas, DPMB., SNB., PJK., PIKB., 
PKL.,Jurutulis II (Kedua) Majlis 
Mesyuarat Negara, Negara Brunei 
Darussalam. 
 
Yang Mulia Dayang Rose Aminah binti 
Haji Ismail, PIKB., Timbalan Jurutulis 
Majlis Mesyuarat Negara, Negara Brunei 
Darussalam. 
 

Majlis Mesyuarat bersidang pada 
pukul 9.30 pagi 

 
Jurutulis II: Bismillahir              
Rahmanir Rahim.  Assalamu’alaikum 
Warahmatullahi Ta’ala Wabarakatuh dan 
selamat sejahtera. Mesyuarat Pertama 
Dari Musim Permesyuaratan Kelapan 
bagi Mesyuarat Negara iaitu bagi hari 
yang kesebelas disambung semula 
dengan didahului oleh bacaan Doa 
Selamat. 
 

DOA SELAMAT 
 

Doa Selamat dibacakan oleh Yang 
Dimuliakan Pehin Khatib Awang Haji 
Emran bin Haji Kunchang (Imam Masjid 
Omar ‘Ali Saifuddien). 
 
Yang Di-Pertua: Bismillahir Rahmanir 
Rahim.  Assalamu’alaikum Warah- 
matullahi  Ta’ala Wabarakatuh dan 
selamat sejahtera.  Alhamdulillah, 
segala puji dan syukur ke hadrat Allah 
Subhanahu Wata’ala kerana dengan 
izin-Nya jua kita pada pagi ini dapat 
bersama-sama hadir bagi meneruskan 
Persidangan Mesyuarat Pertama Dari 
Musim Permesyuaratan Kelapan Majlis 
Mesyuarat Negara. Selawat serta salam 

ke atas junjungan besar kita Sayyidina 
Muhammad Sallallahu Alaihi Wasallam 
kaum kerabat, para sahabat serta 
pengikut-pengikut Baginda yang taat 
lagi setia hingga ke akhir zaman. 
 
Ahli-Ahli Yang Berhormat, kelmarin hari 
Isnin 12 Mac, kita telah                  
selesai membincangkan Tajuk    SE01A - 
Jabatan Kementerian Hal Ehwal Dalam 
Negeri di peringkat Jawatankuasa dan 
pada hari ini kita akan meneruskan 
perbincangan terhadap jabatan-jabatan 
lain di bawah kementerian yang 
berkenaan. Bagi membolehkan 
Mesyuarat di Peringkat Jawatankuasa 
diadakan maka dengan ini saya 
menangguhkan Persidangan Majlis 
Mesyuarat Negara. Terima kasih. 
 
(Majlis Mesyuarat Ditangguhkan) 

 
(Mesyuarat bersidang sebagai 

Jawatankuasa) 
 

Yang Berhormat Pengerusi: Ahli-Ahli 
Yang Berhormat, kita sekarang 
bersidang di Peringkat Jawatankuasa 
dan beralih ke Tajuk  SE02A - Lembaga 
Bandaran,  Bandar Seri Begawan. 
 
Jurutulis II: Tajuk SE02A - Lembaga 
Bandaran, Bandar Seri Begawan. 
 
Yang Berhormat Pengerusi: Tajuk 
Lembaga Bandaran, Bandar Seri 
Begawan ini saya bukakan untuk 
dibahaskan. Yang Berhormat Tuan Haji 
Zulkipli bin Haji Abdul Hamid, silakan. 
 
 

Yang Berhormat Awang Haji 
Zulkipli bin Haji Abdul Hamid:  
Terima kasih Yang Berhormat              
Pehin Pengerusi.  Assalamu’alaikum 
Warahmatullahi Ta’ala Wabarakatuh dan 
salam sejahtera. Bismillahir Rahmanir 
Rahim. Izinkan kaola menimbulkan isu 
perancangan fizikal Bandar Seri 
Begawan lagi sekali walaupun ia sudah 
ditimbulkan oleh beberapa ahli yang 
lain.  Satu perkara yang kaola rasa 
kurang sesuai dari segi perancangan 
bandar ialah terpisahnya kawasan 
komersil Kiulap dengan kawasan 
komersil Gadong oleh lebuhraya yang           
sibuk yang tidak kondusif bagi pejalan 
kaki di antara kedua kawasan ini dan 
mungkin juga tidak selamat. Ini 
termasuk pelancong-pelancong yang 
ingin melawat Masjid Jame’ ‘Asr Hassanil 
Bolkiah  yang berdekatan yang kadang-
kadang hanya berjalan kaki dari 
kawasan Gadong. 
 
1. Apakah cadangan Lembaga Bandaran 

atau mana-mana pihak berkenaan 
untuk mengatasi perkara ini? 

 
2. Kaola juga ingin mengetahui akan 

perancangan jangka panjang 
kawasan Pasar Gadong dan kawasan 
sekelilingnya.  Ini memandangkan 
kawasan itu adalah prime area yang 
dikelilingi oleh bangunan yang 
bertaraf tinggi serta berpotensi dari 
segi nilai komersilnya. 

3. Kaola juga ingin mengetahui, bilakah 
kemudahan Tamu Baru Gadong 
bersebelahan di Pasar Gadong akan 
digunakan?  Sekian terima kasih 
Yang Berhormat Pehin Pengerusi. 

ke atas junjungan besar kita Sayyidina 
Muhammad Sallallahu Alaihi Wasallam 
kaum kerabat, para sahabat serta 
pengikut-pengikut Baginda yang taat 
lagi setia hingga ke akhir zaman. 
 
Ahli-Ahli Yang Berhormat, kelmarin hari 
Isnin 12 Mac, kita telah                  
selesai membincangkan Tajuk    SE01A - 
Jabatan Kementerian Hal Ehwal Dalam 
Negeri di peringkat Jawatankuasa dan 
pada hari ini kita akan meneruskan 
perbincangan terhadap jabatan-jabatan 
lain di bawah kementerian yang 
berkenaan. Bagi membolehkan 
Mesyuarat di Peringkat Jawatankuasa 
diadakan maka dengan ini saya 
menangguhkan Persidangan Majlis 
Mesyuarat Negara. Terima kasih. 
 
(Majlis Mesyuarat Ditangguhkan) 

 
(Mesyuarat bersidang sebagai 

Jawatankuasa) 
 

Yang Berhormat Pengerusi: Ahli-Ahli 
Yang Berhormat, kita sekarang 
bersidang di Peringkat Jawatankuasa 
dan beralih ke Tajuk  SE02A - Lembaga 
Bandaran,  Bandar Seri Begawan. 
 
Jurutulis II: Tajuk SE02A - Lembaga 
Bandaran, Bandar Seri Begawan. 
 
Yang Berhormat Pengerusi: Tajuk 
Lembaga Bandaran, Bandar Seri 
Begawan ini saya bukakan untuk 
dibahaskan. Yang Berhormat Tuan Haji 
Zulkipli bin Haji Abdul Hamid, silakan. 
 
 

Yang Berhormat Awang Haji 
Zulkipli bin Haji Abdul Hamid:  
Terima kasih Yang Berhormat              
Pehin Pengerusi.  Assalamu’alaikum 
Warahmatullahi Ta’ala Wabarakatuh dan 
salam sejahtera. Bismillahir Rahmanir 
Rahim. Izinkan kaola menimbulkan isu 
perancangan fizikal Bandar Seri 
Begawan lagi sekali walaupun ia sudah 
ditimbulkan oleh beberapa ahli yang 
lain.  Satu perkara yang kaola rasa 
kurang sesuai dari segi perancangan 
bandar ialah terpisahnya kawasan 
komersil Kiulap dengan kawasan 
komersil Gadong oleh lebuhraya yang           
sibuk yang tidak kondusif bagi pejalan 
kaki di antara kedua kawasan ini dan 
mungkin juga tidak selamat. Ini 
termasuk pelancong-pelancong yang 
ingin melawat Masjid Jame’ ‘Asr Hassanil 
Bolkiah  yang berdekatan yang kadang-
kadang hanya berjalan kaki dari 
kawasan Gadong. 
 
1. Apakah cadangan Lembaga Bandaran 

atau mana-mana pihak berkenaan 
untuk mengatasi perkara ini? 

 
2. Kaola juga ingin mengetahui akan 

perancangan jangka panjang 
kawasan Pasar Gadong dan kawasan 
sekelilingnya.  Ini memandangkan 
kawasan itu adalah prime area yang 
dikelilingi oleh bangunan yang 
bertaraf tinggi serta berpotensi dari 
segi nilai komersilnya. 

3. Kaola juga ingin mengetahui, bilakah 
kemudahan Tamu Baru Gadong 
bersebelahan di Pasar Gadong akan 
digunakan?  Sekian terima kasih 
Yang Berhormat Pehin Pengerusi. 

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi  dan terima kasih jua 
kepada Yang Berhormat Tuan Haji 
Zulkipli yang bertanyakan dua perkara.            
Pertama berhubung dengan  keadaan 
kesesuaian fizikal dua kawasan komersil 
iaitu Kiulap dan Gadong yang 
dihubungkan dengan lebuhraya           
di sebelah pemisahnya itu kemudian 
dihubungkan, ada hubungan lagi 
sebenarnya itu dari jalan lama, dari 
Jalan Kumbang Pasang menuju kepada 
Jalan Gadong pun juga dapat 
dihubungkan. 
 
Perkara ini mungkin lebih tepat  kalau 
dapat dijelaskan dari segi pembangunan 
jalan raya oleh Kementerian 
Pembangunan.  Dalam masa yang 
sama, setakat ini Kementerian Hal 
Ehwal Dalam Negeri iaitu melalui 
Jabatan Bandaran sejauh ini 
Kementerian Hal Ehwal Dalam Negeri 
tidak mendapatkan feedback daripada 
Lembaga Bandaran maksudnya ialah 
mesyuarat Lembaga Bandaran                  
di mana ahli-ahlinya yang bermesyuarat 
untuk mencadangkan sesuatu bagi 
pertimbangan.  Alhamdulillah, ini adalah 
suatu feedback yang baik bagi 
kegunaan Kementerian Hal Ehwal Dalam 
Negeri untuk menjelaskannya              
dalam dewan ini bagi soalan itu. Jadi 
adalah Kementerian Pembangunan 
barangkali yang berhubung              
dengan pembinaan-pembinaan jalan 
raya, itu yang pertama. 
 

Mengenai Pasar Tamu Gadong              
yang sudah lama siap, sebenarnya           
ia sudah disiapkan sekitar bulan 
Jun/Julai tahun lepas. Projek tersebut, 
yang dimaksudkannya di sini ialah yang 
berpayung cantik itu yang kaola 
difahamkan, ia adalah satu projek yang 
dibuat untuk pedagang-pedagang tamu                      
di Kianggeh. Tapi bila setelah          
siap, didapati bilangan Penamu-Penamu  
Kianggeh lebih banyak daripada tempat 
yang disiapkan, itu satu. Yang kedua, 
didapati dari segi tekniknya, payung itu 
tidak melindungi daripada panas dan 
hujan. Jadi Kementerian dan Jabatan 
Bandaran mengambil inisiatif ialah untuk 
memperbaiki keadaan, satu dan yang 
kedua, membuat kajian bilangan yang 
setepatnya bagi penamu-penamu           
di Kianggeh itu untuk kemungkinan ia 
dipindahkan ke sana sebagaimana 
projek itu asalnya untuk mereka dan 
sekarang ini prosesnya sedang berjalan. 
 
Adapun penamu-penamu di Kianggeh 
itu terbahagi kepada dua. Satu yang 
menggunakan secara pondok, satu yang 
menggunakan payung.  Jadi yang 
payung itu sebenarnya ialah untuk 
hujung minggu, Jumaat dan Ahad 
sahaja dan pondok ialah orang yang 
bertamu secara kekal di sana. Tetapi 
keadaan itu nampaknya sudah didapati 
banyak pondok-pondok yang kosong 
kerana penamu-penamu yang 
sepatutnya di pondok itu jua 
menggunakan kemudahan untuk yang 
bertamu secara berpayung. Jadi 
keadaan itu kurang selesa            
kepada pengunjung-pengunjung tetapi 
dirasakan baik oleh penamu-penamu 
kerana perniagaan mereka laris, 

keadaan mereka semua menuju               
ke hadapan. 
 
Jadi hal ini, insya-Allah dengan adanya 
kemudahan tamu di sebelah Pasar 
Gadong itu yang sudah siap yang 
baharu dengan ada sedikit pembisaian 
dari segi perlindungan matahari dan 
sebagainya dalam sedikit masa lagi, 
keadaan tamu di Kianggeh itu akan 
dapat diperbaiki dan penggunaan projek 
yang   sudah disiapkan itu akan dapat 
disempurnakan, insya-Allah dalam 
sedikit masa lagi. Terima kasih. 
 
Yang Berhormat Pengerusi:  Yang 
Berhormat Tuan Haji Jumat bin Akim, 
silakan. 
 
Yang Berhormat Awang Haji Jumat                   
bin Akim:  Assalamu’alaikum 
Warahmatullahi Ta’ala Wabarakatuh. 
Yang Berhormat Pehin Pengerusi, terima 
kasih banyak.  Bandar Seri Begawan 
adalah merupakan ibu kota Negara 
Brunei Darussalam yang telah banyak 
menempah sejarah sejak ianya wujud 
dalam beberapa kurun yang lampau.  
Dengan keunikan  dan keindahan 
Kampong Ayer menjadikan ianya 
sebagai tarikan pelancong yang datang 
dari berbagai pelosok dunia. Keindahan 
ini akan lebih menarik jika beberapa 
kemudahan dan apa jua kekurangan 
akan dapat ditingkatkan.   
 
Yang Berhormat Pehin Pengerusi, kaola 
ingin bertanya adakah Lembaga 
Bandaran, Bandar Seri Begawan 
bercadang untuk memasang spotlight 
bermula dari Kampung Tamoi Ujung 
hingga ke Kampung Saba Ujung.  

Ertinya tidak payah banyak cuma 
barangkali kira-kira empat, lima batang             
tiang, Pehin.  Dengan pemasangan ini 
ianya akan dapat mencantikkan lagi 
pemandangan yang indah dan menarik 
ketika waktu malam. Selain daripada 
mengindahkan pemandangan ianya juga 
akan dapat memberikan keselesaan dan 
mengurangkan gejala-gejala yang 
kurang sihat yang berlaku                         
di kawasan yang gelap itu Yang 
Berhormat Pehin.   
 
Yang kedua, sudah jua disentuh              
tadi oleh Yang Berhormat Pehin 
mengenai dengan Tamu Sungai 
Kianggeh. Walau bagaimanapun, ianya 
merupakan tempat yang  sering 
dikunjungi oleh orang ramai 
terutamanya pada hari Jumaat dan 
Ahad. Peluang ini memberikan 
kesempatan kepada peniaga-peniaga 
yang aktif menjalankan perniagaan yang 
terdiri daripada orang-orang yang 
datang dari kampung-kampung            
di seluruh Daerah Brunei dan  Muara. 
Orang ramai juga berpeluang mencari 
selera masing-masing di kawasan 
tersebut. 
 
Apa yang perlu diberikan perhatian 
Yang Berhormat Pehin:- 
 
1. Kebersihan.  
 
2. Ruang-ruang perniagaan tidak 

mencukupi dan kurang tersusun. 
 
3. Keselamatan dan kebersihan 

barang-barang yang diperniagakan 
juga perlu dipantau.   

Kemudian premis-premis perniagaan             
di Bandar Seri Begawan juga 
merupakan satu tarikan pelancong 
terutamanya di Gerai Selera berdekatan 
dengan Bangunan Alat-Alat Kebesaran 
Diraja. 
 
Apa yang perlu diberikan perhatian ialah 
tahap kebersihan di kawasan gerai 
tersebut.  Kadangkala kita akan 
terserempak dengan tikus dan lipas 
berkeliaran, oleh kerana itu 
kebersihannya perlu ditingkatkan. 
 
Kemudian tandas-tandas awam  perlu 
juga ditingkatkan kebersihannya dari 
semasa  ke semasa. Ada premis-premis 
perniagaan yang jalan masuk     kurang 
memuaskan dan kadang-kadang 
berlubang-lubang seperti di kawasan 
Batu Satu dan Kiulap.  Apabila semua 
perkara ini dapat dipertingkatkan maka 
Bandar Seri Begawan akan lebih 
menyerlah  dan akan setanding dengan 
bandar-bandar lain di rantau ini. 
 
Kita juga tidak lupa mengucapkan 
ribuan terima kasih kepada Pengerusi 
Lembaga Bandaran Bandar Seri 
Begawan kerana telah banyak 
mengubah lanskap Bandar Seri 
Begawan dengan meningkatkan Taman 
Jubli Perak, Taman Rekreasi Tasek 
Lama dan tempat-tempat menarik yang 
lain. Sebelum kaola mengakhiri 
pandangan ini Yang Berhormat Pehin, 
satu lagi perkara iaitu bas terminal 
(perhentian bas), perlu dicari satu 
tempat yang lebih sesuai bagi 
mengurangkan kesesakan bandar dan 
dapat mengurangkan pencemaran 
udara. Sekiranya pusat perhentian bas 

ini ditumpukan di satu kawasan ianya 
akan dapat mempertingkatkan kualiti 
pengangkutan di negara ini di samping 
memberikan peluang kepada pengusaha 
bas dan teksi untuk mendapatkan 
keuntungan, kerana semakin jauh 
terminal bas semakin banyak peluang 
penggunaan bas dan teksi beroperasi.  
  
Di samping itu juga, ruang-ruang 
perniagaan akan dapat disediakan 
seperti restoran, kedai-kedai runcit dan 
beberapa kemudahan lain, semuanya ini 
akan dapat memberikan manfaat 
kepada peniaga terutama sekali 
bumiputera.  Sekian barangkali setakat 
itu dulu Pehin terima kasih. 
 
Yang Berhormat Pengerusi: Tadi 
Yang Berhormat Menteri Perhubungan 
selaku Pemangku Menteri Pembangunan 
silakan. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim.  Terima 
kasih Yang Berhormat Pehin Pengerusi.  
Assalamua’laikum Warahmatullahi 
Wabarakatuh dan salam sejahtera.  Tadi 
ada Yang Berhormat Awang Haji Zulkifli 
menimbulkan linking Kiulap dan 
Gadong. Belum ada jawapan yang kaola 
terima masa ini Yang Berhormat Pehin.  
Insya-Allah selepas dalam the course of 
the day kaola akan memberikan 
jawapannya.  Terima kasih Pehin. 
 
Yang Berhormat Pengerusi: Yang 
Berhormat Menteri Hal Ehwal Dalam 
Negeri silakan. 

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Awang Haji 
Jumat yang menimbulkan untuk 
menambah lagi bisai Kampong Ayer dan 
keindahannya di waktu malam dan juga 
keselamatan dengan pemasangan 
lampu-lampu, adakah Jabatan Bandaran 
ataupun Jabatan Daerah, kaola 
menambah Jabatan Daerah untuk 
mengadakan lampu spotlight, lampu 
teranglah maksudnya di sana, setakat 
ini tidak ada tapi maklumat ini sangat 
berguna dan insya-Allah akan dilihat 
keperluannya sebenar-benarnya.   
 
Yang kedua, mengenai Tamu Kianggeh 
itu memanglah diakui kebersihannya 
perlu dijaga, kemudian keadaan 
peniaga-peniaga juga perlu dipantau, 
tapi statement mengatakan ruangan 
tidak cukup itu, sebenarnya sudah 
didapati, setelah kajian yang terakhir ini, 
ruangan itu benar berlebihan, jadi ia 
inda teratur saja. Orang yang 
berpondok yang ada bangku 
meninggalkan ruangnya pergi ke 
hadapan berpayung. Padahal 
sepatutnya mereka tidak patut 
berpayung, yang berpayung itu ialah 
orang yang bertamu pada hujung 
minggu. 
 
Jadi keadaan ini sedang dan akan diatur 
dan insya-Allah keadaan itu akan baik 
dan dengan itu kebersihan di sana pun 
akan dapat dikawal sebaik-baiknya.  
Yang dimaksudkan dengan keadaan 

Tamu yang berhampiran dengan 
Bangunan Alat-Alat Kebesaran Diraja, 
bukan tamu sebenarnya, Taman Selera 
iaitu Stall makanan, Stall 
menghidangkan makanan-makanan.   
 
Ini adalah dalam perancangan sudah, 
dan ia di peringkat  akan dipindahkan       
ke satu kawasan di Taman Jubli. Sudah 
diputuskan sedemikian dan 
perancangannya sedang berjalan, 
peruntukan untuk initial perancangan 
sudah ada diperolehi dan insya-Allah ia 
dalam jangka masa rancangan 
pembangunan kitani, seboleh-bolehnya 
kitani akan menyiapkan tamu itu.  Kita 
akan melihat dalam reka bentuknya dan 
kemudahan-kemudahan yang ada kita 
akan mengangkat taraf sebenarnya 
gerai-gerai makanan ini, kalaupun tidak 
mengatasi negeri-negeri yang 
mempunyai taraf gerai makanan yang 
baik, kitani sebanding dengannya pun 
sudah baik, sesuai dengan keadaan 
Bandar Seri Begawan sebagai ibu kota.   
 
Keadaan Tamu Selera pada masa ini 
Alhamdulillah ianya adalah inisiatif 
daripada Persatuan Guru-Guru dan 
Perbadanan TAIB kerana masa 
pembangunan Bangunan Persatuan 
Guru-Guru dan pembesaran Bangunan 
Taib tamu yang ada di sana itu terjejas 
dan mereka dipindahkan di kawasan 
yang ada sekarang ini.  Tapi oleh kerana 
sudah lama, dan ianya berkeadaan 
perkembangannya masing-masing 
sebagai menakutkanlah jua, jadi kerana 
itulah kementerian telah meminta 
Jabatan Bandaran berinisiatif dan 
Alhamdulillah sebagaimana yang kaola 

nyatakan tadi ia sekarang dalam 
perancangan yang aktif. 
 
Yang keempat, ialah mengenai pusat 
perhentian bas perlu dicari tempat lain 
macam itu jua perhentian teksi dan 
disediakan kemudahan-kemudahan 
yang juga ada untuk kemudahan 
komersial perdagangan perniagaan 
kedai dan apa yang bersesuaian.  Tapi 
sebenarnya kitani terdapat bangunan 
Parking Bertingkat, di bawahnya 
terminal bas dan teksi, di atasnya ialah 
parking kereta-kereta biasa dan               
di sampingnya terdapat beberapa kedai-
kedai dan juga terdapat restoran. 
 
Jadi, Parking Bertingkat ini memenuhi 
sudah keperluan sedemikian, mengikut 
pandangan Yang Berhormat cuma ia 
kurang sesuai untuk pada masa ini.  
Kementerian tidak pula memikirkan dari 
segi lokasinya itu sesuai atau tidak 
sesuai tapi perancangan asalnya 
memanglah di situ kerana ia pusat 
bandar penduduk, pengunjung-
pengunjung ke bandar dan juga orang-
orang bertugas di bandar berpusat             
di sekitarnya.  Dan keadaan 
pembinaannya itu adalah tepat buat 
masa ini. 
 
Cuma yang menjadi perhatian berat 
kepada kementerian ialah keadaannya, 
di mana misalnya bukan terminal bas itu 
menjadi masalah ataupun terminal teksi 
itu ataupun parking-parking kereta itu 
tetapi ialah kedai-kedai di sana 
sebahagiannya sudah tidak lagi 
melambangkan ataupun tidak lagi 
sebagaimana ianya tujuannya kerajaan 
mengadakan.  Di mana peniaga-

peniaganya bukan orang-orang kitani,  
dan inilah yang menjadi pemerhatian, 
macam itu jua bangunan di sebelahnya 
Kompleks Bumiputera yang diseberang 
itu, jadi sekarang ini untuk makluman 
dewan kaola ingin menekankan Yang 
Berhormat Pehin Pengerusi, sedang 
dalam pemerhatian yang aktif untuk 
kementerian menilai semula kegunaan 
bangunan-bangunan sedemikian itu; 
tujuan asalnya adakah tercapai; dan 
adakah jua memang benar-benar 
peniaga-peniaga kitani yang akan 
dibantu itu dengan membantu mereka 
berkedai sedemikian yang ternyata 
mereka tidak aktif atau peniaga-peniaga 
sedemikian itu hanya sesuai untuk 
berkedai secara bazar. Ini sedang dalam 
pemikiran insya-Allah, terima kasih. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato  Paduka Haji Bakar: 
Bismillahir Rahmanir Rahim.  Kaola 
menjawab sebagai Menteri 
Perhubungan Yang Berhormat Pehin 
mengenai dengan terminal bas. Ada 
sebenarnya rancangan untuk membuat 
satu central bus terminal di Kampung 
Rimba. Masa ini sedang diusahakan dan 
apa yang diusahakan juga ialah untuk 
mengubah rutin bas itu supaya bas 
terminal ini adalah  satu confluence atau 
tempat bas itu berkumpul. Insya-Allah 
projek itu dalam pelaksanaan dan kaola 
belum dapat memberikan butir-butir 
yang lanjut tapi ada orang-orang untuk 
membuatkan satu central bus terminal 
baru.  Sekian 

Yang Berhormat Pengerusi: Terima 
kasih.  Yang Berhormat Tuan Haji 
Tahamit bin Haji Nudin.  Silakan. 
 
Yang Berhormat Awang Haji 
Tahamit bin Haji Nudin:  Terima 
kasih Yang Berhormat Pengerusi.  Kaola 
ada tiga soalan:- 
 
1. Apakah langkah-langkah supaya 

Bandar Seri Begawan itu tidak mati 
di waktu malam? 

 
2. Parking motosikal yang ada hanya 

di Bandar Seri Begawan, kalau       
di tempat-tempat lain itu belum ada 
lagi.  Jadi penunggang-penunggang 
motosikal susahlah untuk mencari 
parking? 

 
3. Kaola usulkan di setiap gedung-

gedung perniagaan itu ada tempat 
beribadat?  Itu saja Yang Berhormat 
Pehin Pengerusi. Terima kasih. 

 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih kepada Yang 
Berhormat Pengerusi dan terima kasih 
juga kepada Yang Berhormat Awang 
Haji Tahamit. Untuk menghidupkan, 
kitani sudah mengistilahkan, istilah 
hidup mati mengenai Bandar Seri 
Begawan, ini memberi ijap bunyinya.  
Bunyinya sunyi pada waktu malam 
kecuali sehingga jam 10.00 di Jalan 
Sultan masih aktif oleh kerana adanya 
restoran-restoran sepanjang Jalan 
Sultan daripada Dermaga Kastam Lama 
(sekarang ini Waterfront) membawa 

kepada hujung kepada bangunan 
simpang Hongkong  and Shanghai Bank 
itu aktif kerana ada beberapa restoran 
Alhamdulillah.  
 
Tetapi sebelahnya yang di Jalan 
Pemancha, Jalan McArthur (kecuali        
di bangunan Kompleks Yayasan), jadi 
usaha untuk mengaktifkan ataupun nya 
orang menghidupkan suasana Bandar 
Seri Begawan sebelah malam ini antara 
yang dapat dilakukan ialah dengan 
menawarkan kepada beberapa pihak 
termasuk pihak-pihak kerajaan, agensi-
agensi kerajaan untuk mengadakan 
kegiatan-kegiatan yang sesuai                   
di Waterfront. Ada ruang, ada kawasan 
yang memang dapat dipergunakan 
umpamanya mengadakan tamu hujung 
minggu, gerai-gerai makanan yang siap 
untuk dijual ataupun gerai-gerai untuk 
menjual pakaian-pakaian dan selain itu 
juga ialah pentas untuk menarik 
perhatian orang datang ke bandar, 
kalau ada kegiatan-kegiatan seperti 
bulan lalu Kementerian Hal Ehwal 
Ugama telah menggunakannya  untuk 
peraduan Tausyeh dan juga beberapa 
kegiatan sudah diaturkan melalui 
sebuah task force  untuk Waterfront 
yang ada.   
 
Kemudian mengenai bangunan-
bangunan yang komersil di sana 
sebagaimana ianya aktif, memanglah 
kerana aturan kitani menentukan  pukul 
10.00 tutup, ini biasa di mana-mana 
bandar besar.  Kalau bandar itu bandar 
komersil dan bandar bisnes pada 
sebelah malam ia menjadi haunted itu 
biasa di mana-mana pun terjadi kerana 
penduduknya ialah penduduk orang 

yang hanya aktif pada di sebelah siang 
kerana bekerja dan sebagainya, tetapi 
ialah kitani menarik orang ke sana kalau 
ada perkara-perkara yang menarik          
di sana supaya orang ramai datang lagi 
pada sebelah malam. Itu usaha kitani 
untuk menghidupkan semula Bandar 
Seri Begawan itu. 
 
Adapun parking motosikal Alhamdulillah, 
itu disebutkan oleh Yang Berhormat             
di Bandar Seri Begawan yang lain tidak 
ada. Mungkin ini menjadi perhatian 
kepada Pejabat Daerah dan juga agensi-
agensi kerajaan yang lain untuk 
menimbangkan kesesuaian mengadakan 
parking motosikal di kawasan luar               
di Bandar Seri Begawan.   
 
Dan di setiap gedung-gedung perlu 
dikehendaki menyediakan tempat 
ibadah, ini memang satu perkara yang 
baik, ia patut termasuk dalam apa juga 
planning bangunan-bangunan yang 
akan diluluskan di dalam Bandar Seri 
Begawan. Gedung-gedung yang 
berniaga setakat yang kitani ketahui, 
gedung-gedung besar seperti Yayasan, 
Rizqun dan juga bangunan-bangunan 
besar yang mempunyai kemudahan 
untuk beribadat. Hatta di mana-mana.   
Di Rizqun ada panggung di sana,  jadi 
ada kekhuatiran keluarga apabila anak-
anaknya ke panggung untuk melihat 
wayang, kekhuatiran waktu 
sembahyang antara Maghrib dengan 
Isyak tapi diberitahu oleh anaknya 
mereka bersembahyang, di mana 
sembahyang?  Ada tempat sembahyang 
di tempat bukan di panggung itu, di 
bangunan itu, di kompleks itu, jadi 
indung bapa tidak juga berapa yakin 

kadang-kadang benarkah tidak, sebab 
itulah di spy-on nyalah anaknya ini dan 
ternyata benar kemudahan itu 
digunakan dengan sebaik-baiknya oleh 
orang yang mahu menggunakannya 
Alhamdulillah.  Dan kita boleh 
mengadakan apa namanya itu, 
mempastikan hal ini dalam masa kalau 
gedung-gedung itu merancang untuk 
memohon kebenaran membangun 
dalam membenarkannya, kita mestilah 
memerhati perkara seperti ini.  Sekian. 
Yang Berhormat Pengerusi. 
 
Yang Berhormat Pengerusi: Terima 
kasih Yang Berhormat.  Yang Berhormat 
Tuan Haji Yusof bin Haji Dulamin.  
Silakan. 
 
Yang Berhormat Awang Haji Mohd. 
Yusof bin Haji Dulamin: Minta maaf 
Yang Berhormat Pehin Pengerusi.  
Soalan ini akan kaola ajukan semasa 
membincangkan Tajuk SE03A Lembaga 
Bandar Kuala Belait dan Seria. 
 
Yang Berhormat Pengerusi: Terima 
kasih.  Yang Berhormat Datin Paduka 
Dayang Hajah Salbiah binti Haji 
Sulaiman. Silakan. 
 
Yang Berhormat Datin Paduka 
Dayang Hajah Salbiah binti Haji 
Sulaiman:  Terima kasih Yang 
Berhormat Pehin Pengerusi.  Bismillahir 
Rahmanir Rahim. Assalamu’alaikum 
Warahmatullahi Ta’ala Wabarakatuh.  
Kaola ada dua soalan, kurang pasti 
sama ada sebahagian daripada jawapan 
yang telah diberikan oleh Yang 
Berhormat Menteri Hal Ehwal Dalam 
Negeri telah menjawab soalan kaola ini. 

yang hanya aktif pada di sebelah siang 
kerana bekerja dan sebagainya, tetapi 
ialah kitani menarik orang ke sana kalau 
ada perkara-perkara yang menarik          
di sana supaya orang ramai datang lagi 
pada sebelah malam. Itu usaha kitani 
untuk menghidupkan semula Bandar 
Seri Begawan itu. 
 
Adapun parking motosikal Alhamdulillah, 
itu disebutkan oleh Yang Berhormat             
di Bandar Seri Begawan yang lain tidak 
ada. Mungkin ini menjadi perhatian 
kepada Pejabat Daerah dan juga agensi-
agensi kerajaan yang lain untuk 
menimbangkan kesesuaian mengadakan 
parking motosikal di kawasan luar               
di Bandar Seri Begawan.   
 
Dan di setiap gedung-gedung perlu 
dikehendaki menyediakan tempat 
ibadah, ini memang satu perkara yang 
baik, ia patut termasuk dalam apa juga 
planning bangunan-bangunan yang 
akan diluluskan di dalam Bandar Seri 
Begawan. Gedung-gedung yang 
berniaga setakat yang kitani ketahui, 
gedung-gedung besar seperti Yayasan, 
Rizqun dan juga bangunan-bangunan 
besar yang mempunyai kemudahan 
untuk beribadat. Hatta di mana-mana.   
Di Rizqun ada panggung di sana,  jadi 
ada kekhuatiran keluarga apabila anak-
anaknya ke panggung untuk melihat 
wayang, kekhuatiran waktu 
sembahyang antara Maghrib dengan 
Isyak tapi diberitahu oleh anaknya 
mereka bersembahyang, di mana 
sembahyang?  Ada tempat sembahyang 
di tempat bukan di panggung itu, di 
bangunan itu, di kompleks itu, jadi 
indung bapa tidak juga berapa yakin 

kadang-kadang benarkah tidak, sebab 
itulah di spy-on nyalah anaknya ini dan 
ternyata benar kemudahan itu 
digunakan dengan sebaik-baiknya oleh 
orang yang mahu menggunakannya 
Alhamdulillah.  Dan kita boleh 
mengadakan apa namanya itu, 
mempastikan hal ini dalam masa kalau 
gedung-gedung itu merancang untuk 
memohon kebenaran membangun 
dalam membenarkannya, kita mestilah 
memerhati perkara seperti ini.  Sekian. 
Yang Berhormat Pengerusi. 
 
Yang Berhormat Pengerusi: Terima 
kasih Yang Berhormat.  Yang Berhormat 
Tuan Haji Yusof bin Haji Dulamin.  
Silakan. 
 
Yang Berhormat Awang Haji Mohd. 
Yusof bin Haji Dulamin: Minta maaf 
Yang Berhormat Pehin Pengerusi.  
Soalan ini akan kaola ajukan semasa 
membincangkan Tajuk SE03A Lembaga 
Bandar Kuala Belait dan Seria. 
 
Yang Berhormat Pengerusi: Terima 
kasih.  Yang Berhormat Datin Paduka 
Dayang Hajah Salbiah binti Haji 
Sulaiman. Silakan. 
 
Yang Berhormat Datin Paduka 
Dayang Hajah Salbiah binti Haji 
Sulaiman:  Terima kasih Yang 
Berhormat Pehin Pengerusi.  Bismillahir 
Rahmanir Rahim. Assalamu’alaikum 
Warahmatullahi Ta’ala Wabarakatuh.  
Kaola ada dua soalan, kurang pasti 
sama ada sebahagian daripada jawapan 
yang telah diberikan oleh Yang 
Berhormat Menteri Hal Ehwal Dalam 
Negeri telah menjawab soalan kaola ini. 

Soalan pertama, pada tahun 2009, 
sebuah syarikat konsultan asing HOK 
Planning Group kali namanya, telah 
diarahkan untuk menyediakan pelan 
bagi Bandar Seri Begawan berubah 
wajah menjadi sebuah kota raya yang 
bertaraf world class city.  
 
Bagi Tahun Kewangan 2012/2013 ini, 
nampaknya perbelanjaan yang 
diperuntukkan di bawah Lembaga 
Bandaran, Bandar Seri Begawan untuk 
menaiktarafkan, mencantikkan kawasan 
dan kemudahan-kemudahan awam 
hanya sejumlah $700,000. Sementara    
di bawah perbelanjaan pembangunan 
tidak tercatat sebarang Peruntukan Khas 
bagi Pembangunan Bandar Seri 
Begawan kecuali pembaikan dan 
pembesaran sebahagian jalan raya        
di beberapa kawasan yang termasuk 
dalam kawasan Bandar Seri Begawan.  
 
Jadinya soalan kaola, pada ketika ini, 
sejauh manakah yang sudah dicapai 
atau dilaksanakan cadangan-cadangan 
yang telah diusulkan oleh pihak 
konsultan tersebut. 
 
Soalan kedua, apabila Bandar Seri 
Begawan diperluaskan kawasannya 
hampir 8 kali ganda barangkali, 
sekaligus melibatkan beberapa buah 
kampung di sekitarnya. Di kampung-
kampung tersebut terdapat rumah-
rumah persendirian yang telah 
disewakan kepada peniaga-peniaga 
telah diarahkan untuk membayar cukai 
bangunan komersial ditarafkan sebagai 
bangunan komersial atau bangunan 
perniagaan. 
 

Pada lazimnya, cukai dikutip adalah bagi 
tujuan-tujuan tertentu. Bagi kawasan 
bandar, cukai yang dipungut adalah 
bagi menampung kos pemberian 
perkhidmatan atau kemudahan-
kemudahan seperti perkhidmatan 
pembuangan sampah, pembersihan 
longkang, tandas-tandas awam dan lain-
lainnya. Jadinya, dalam mengarahkan 
mereka yang diam atau tinggal            
di kawasan Bandar Seri Begawan untuk 
membayar cukai, adakah penduduk-
penduduk dalam kawasan ini telah 
diberikan perkhidmatan-perkhidmatan 
yang lazimnya diberikan kepada 
penduduk kawasan bandar. Terima 
kasih Yang Berhormat Pehin Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Datin Hajah 
Salbiah. Memang betul HOK itu ada 
diengaged diminta untuk merancang 
Master Plan kitani dan dalam 
perancangan termasuklah menjadikan 
Bandar Seri Begawan ini bandar yang 
vibrant dan apa namanya tu yang indah. 
Itu termasuk dalam Master Plan. 
 
Mengenai pencapaiannya sejauh mana 
Master Plan ataupun perancangan yang 
dimaksudkan di sana ada disokong 
dalam peruntukan yang ada pada 
sekarang ini $700,000 peruntukan dan 
sebagainya itu.  Sebenarnya $700,000 
itu adalah perbelanjaan-perbelanjaan 
biasa, ditambah lagi dengan adanya 
kemudahan-kemudahan di bawah 

Hansard Jilid 2 pg 501-700.indd   601 11/6/12   9:06:47 AM



PAGI HARI SELASA, 20 RABIULAKHIR 1433 / 13 MAC 2012  602 

peruntukan kemudahan riadah sebanyak 
$5 juta yang diberikan kepada 
kementerian dan juga akan diagihkan 
kepada Lembaga Bandaran, Bandar Seri 
Begawan.  
 
Jadi peruntukan-peruntukan ini ialah 
digunakanlah sebaik-baiknya nanti 
untuk pembisaian dan bukan 
perancangan dalam jangka panjang 
untuk menjadikannya sebagai sebuah 
city dan sebagainya itu dalam Master 
Plan kitani. 
 
Yang kedua, mengenai rumah-rumah 
persendirian yang sudah termasuk 
dalam kawasan perbandaran yang baru. 
Rumah-rumah persendirian ini, rumah-
rumah yang disewakan. Mereka 
dikenakan cukai, jadi adakah mereka ini                
diberikan kemudahan-kemudahan 
sebagaimana kemudahan yang 
diberikan kepada pemilik-pemilik    
rumah ataupun bangunan-bangunan 
perniagaan seperti pengangkutan 
sampah dan sebagainya.  
 
Perkara-perkara seperti ini sebenarnya 
memanglah menjadi hujah atau 
argument  di kalangan orang-orang 
yang berkenaan kerana dalam sukat-
sukat sekarang ini untuk menentukan 
kadar-kadar cukai. Ini, untuk baru ini 
dasar yang sedang dilaksanakan ialah 
rumah-rumah persendirian yang 
disewakan yang akan mendatangkan 
keuntungan kepada pemiliknya, jadi, 
akan dikenakan cukai. Tapi kaedah 
mengenakan cukai ini tengah dalam 
kajian kerana orang ramai sebagaimana 
Yang Berhormat Pehin ketahui, yang 
diketahui juga, beralasan, kalaulah 

ukuran itu mengenai lampu, lampu jalan 
(street light) jadi sebagai ukurannya 
percentagenya macam ini ia punya 
pengundian kemudahan telefon, talian 
telefon, macam ini. Kemudahan untuk 
didatangi oleh Perkhidmatan Bomba, 
macam ini. Kemudahan longkang. 
 
Jadi mereka bertanya di sempadan ku 
ini yang di luar daripada kawasan 
bandaran iaitu dalam kawasan daerah 
juga menerima kemudahan yang sama. 
Jadi apakah sukat-sukat ini bertepatan. 
 
Sekarang ini, di kementerian ada 
seorang pakar sedang menggubal 
kaedah-kaedah yang bersesuaian bagi 
dasar pencukaian rumah-rumah 
persendirian yang disewakan setakat ini. 
Mudah-mudahan dasar itu tidaklah akan 
menyakitkan benar, kerana kitani bila 
ada, sensitivity sedikit ni, bila 
dinamakan cukai pintu dalam sejarah 
kitani inda baik tu sejarah Brunei. Cukai 
pintu itunya, negeri koloni ganya tu nya, 
orang lagi dahulu. Yang Berhormat 
Pehin Pengerusi barangkali lebih tahu tu 
kalau orang menyebut cukai pintu ini 
negeri koloni saja yang masa itu 
diorang. Ini adalah kaedah-kaedah 
dalam kitani, revenue kerajaan 
ditambah. Sekian Yang Berhormat Pehin 
Pengerusi. 
 
Yang Berhormat Pengerusi: Yang 
Berhormat Pehin Orang Kaya Maharaja 
Kerna Dato Paduka Seri Awang Haji 
Yaakub bin Pehin Orang Kaya Maharaja 
Diraja Dato Paduka Awang Haji Zainal, 
silakan.  

Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi. 
Rungutan orang ramai terutamanya 
penduduk-penduduk di Kampong Ayer 
ialah tentang ketiadaan pasar basah 
untuk menjual ikan. 
 
Pada masa ini, mereka daripada 
Kampong Ayer terpaksa pergi               
ke Gadong. Daripada rumah, pergi             
ke Waterfront ataupun tambing Bandar 
Seri Begawan, mereka membayar 50 
sen memakai teksi air. Daripada Bus 
Station dari bandar ke Gadong, terpaksa 
mereka membayar 50 sen lagi sebabnya 
warga emas hanya membayar 50 sen 
Yang Berhormat Pehin Pengerusi, bukan 
$1.00, balik daripada Gadong ke Bandar 
Seri Begawan 50 sen lagi dan 
kerumahnya 50 sen. Ertinya $2.00 
diorang mengeluarkan kewangan 
mereka. 
 
Jadi, penduduk-penduduk kampung 
mengesyorkanlah, mencadangkan 
ataupun memohon apalah kiranya 
sebuah pasar dapat dibina di Kampong 
Ayer di tempat yang bersesuaian bagi 
kemudahan penduduk-penduduk               
di sana.  
 
Perkara yang kedua, kaola ingin 
mengusulkan di sini mengenai dengan 
kebersihan sungai sudah pun dipantau 
dari masa ke semasa di kawasan 
Kampong Ayer. Kaola ingin tahu iaitu 
ada sebuah bot untuk mengutip 
sampah-sampah ini kelihatan kalau kita 

berdiri di Waterfront, tetapi sejauh 
manakah dan daripada kawasan 
manakah bot-bot ini mengutip sampah. 
Adakah di keliling Waterfront sahaja 
ataupun mulai daripada Bolkiah ‘A’ 
hingga ke Tamoi dan balik, sebabnya 
kaola pernah jua menengok bot ini 
sentiasa berlegar-legar di kawasan 
Kampong Ayer yang boleh kita nampak 
kalau kita berdiri  diWaterfront.   
 
Jadi kalaulah sekiranya di sana saja jika 
mengutip sampah, apa hal di tempat-
tempat yang lain. Jadi kaola fikir ada 
baiknya juga barangkali kawasan-
kawasan yang lain daripada Kampung 
Bolkiah ‘A’ hingga ke Kampung Burong 
Pingai menyeberang ke Tamoi hingga   
ke Bendahara Lama akan juga dikalinga 
mengutip sampah itu.   
 
Yang ketiga, walaupun rakan kaola 
sudah barangkali menyentuh sedikit 
mengenai dengan bangunan di Bandar 
Seri Begawan, tapi kaola ingin bertanya 
lagi mengenai dengan bangunan yang 
tinggi di tengah-tengah bandar yang 
berhadapan dengan Topekong Cina itu. 
Kalau tidak silap, lebih 10 tahun sudah 
berdiri di sana tapi tidak siap-siap juga, 
di mana salahnya tu.   
 
Sebabnya terpaksa kitani mengambil 
tindakan, kalau sudah 2-3 tahun tidak 
diambil kira atau tidak dikalinga, apa 
salahnya itu. Sama ada kalau sekiranya 
kerajaan akan mengambil tindakan, 
apakah tindakan-tindakan yang 
bersesuaian sama ada ia diarahkan 
diroboh ataupun diarahkan meneruskan 
sehingga siap, tapi sudah sampai 

sekarang ini Yang Berhormat tidak ada 
apa-apa tindakan yang dibuat.   
 
Kaola berharap barangkali bahagian 
Kementerian Hal Ehwal Dalam Negeri 
akan dapat menyelesaikan. Kalaupun 
tidak kalau, sekiranyalah syor kaola ini 
dipertimbangkan, kerajaan mengambil 
alih bangunan itu, yang sesuainya 
barangkali ialah untuk Kementerian 
Kebudayaan, Belia dan Sukan sebabnya 
berhampiran dengan Pusat Belia 
barangkali macam itu. 
 
Banyak kebaikan juga kalau diambil 
sebabnya barangkali di bawah itu 
dijadikan satu Dewan Serbaguna bagi 
kegunaan orang-orang ramai, disewa 
oleh orang-orang ramai barangkali 
mengadakan majlis- majlis perkahwinan 
ataupun permesyuaratan dan 
sebagainya, dan juga boleh dijadikan 
tempat membuat aktiviti-aktiviti indoor 
game, apa saja jenis-jenis sukan 
ataupun permainan dalam boleh            
di sana.   
 
Kaola tidak berapa pasti berapa tingkat 
bangunan itu barangkali tingkat yang 
kedua dijadikan bowling dan barangkali 
ada lagi tingkat atas pejabat-pejabat 
dan juga tempat-tempat rehat ataupun 
tempat bilik-bilik tidur untuk disewakan 
kepada orang ramai. Itu saja Yang 
Berhormat. Terima kasih. 
 
Yang Berhormat Pengerusi: Terima 
kasih, Yang Berhormat Menteri mana 
ingin yang mahu menjawab dahulu. 
Yang Berhormat Menteri Perhubungan. 
 

Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Kaola akan menjawab selepas Yang 
Berhormat Pehin Menteri Hal Ehwal 
Dalam Negeri menjawab pasal bot-bot 
mengutip sampah di Kampong Ayer 
Pehin. 
 
Yang Berhormat Pengerusi: Silakan 
Yang Berhormat Menteri Hal Ehwal 
Dalam Negeri. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Pehin Maharaja 
Kerna Dato Haji Yaakub mengenai 
dengan sungutan orang Kampong Ayer 
berhubung dengan pasar ini. Kalau 
kitani mengenang balik 10 ke 20 tahun 
dahulu apabila Pasar Gadong dibuka 
macam inilah kedengaran bunyinya ni.   
 
Apa halnya orang di Kampong Ayer, apa 
halnya orang yang sudah biasa dengan 
pasar lama, terpaksa jauh ke Gadong 
dan sebagainya dan diucapkanlah pada 
masa itu pasar itu tidak akan popular 
tapi ternyata keadaannya pada masa ini 
pasar itu benar-benar dipergunakan 
mengikut hajat ia dibangunkan.   
 
Cuma betul, bahawa ada  kesulitan bagi 
penduduk-penduduk di Kampong Ayer 
untuk mendapatkan bekalan atau 
membeli ikan. Kalau sayur-sayuran tidak 
ada masalah kerana di tamu ada tapi 

ikan tidak sentiasa ada. Cuma pada 
hujung minggu saja tidak ada sentiasa 
setiap hari, ada di Tamu Kianggeh. Jadi 
hal seperti ini kesulitan di Kampong 
Ayer ini dalam perhatian kementerian 
dan pemikiran untuk mengadakan pasar 
di tapak yang bersesuaian di Kampong 
Ayer juga dalam perhatian. 
 
Cuma kitani ingat kerajaan pernah 
membangun pasar di Kampung Menjalin 
iaitu di kawasan antara Sungai Asam 
dengan Sungai Panga. Abis kaola ganya 
tahu ni Yang Berhormat Pehin, orang 
Kampong Ayer kawasan-kawasan itu. 
Tapi di hujung jalan Sungai Kebun 
perjalanan ke Lumapas, ada pasar 
dibangunkan untuk kegunaan orang 
Kampong Ayer tapi nampaknya tidak 
dapat digunakan kerana tidak popular, 
tidak ada orang datang ke sana. Jadi 
peniaga-peniaga tutup, jadi pasar itu 
sampai sekarang ini tidak diketahui apa-
apa keadaannya. 
 
Jadi kenalah berhati-hati jua ni kalau 
pun membangunkan pasar untuk 
kegunaan Kampong Ayer ini mesti 
sesuaikan dengan kawasannya. Kalau 
tah misalnya diadakan di tengah-tengah 
kampung itu, adakah orang akan dapat 
akses berjalan ke sana dengan berjalan 
kaki mengikut jambatan-jambatan 
disiapkan oleh Pejabat Daerah ataupun 
kalau di sebelah sini, bagaimana orang 
yang di sebelah sana.   
 
Ertinya tebing seberang dengan tebing 
seberang yang satu lagi sebelah Tamoi, 
sebelah Pengiran Tajuddin Hitam 
daripada di depan Bandar Seri Begawan 
menuju ke Burong Pingai jadi di mana? 

Kena berhati-hatilah. Dalam baru-baru 
ini seorang ganya Yang Berhormat wakil 
Daerah Zon yang ke 4, Brunei Muara 
Yang Berhormat Awang Haji Jumat 
pernah menimbulkan perkara ini dalam 
dialog dengan kementerian dan jawapan 
kaola macam itulah jua kita kena 
berhati-hati dalam perkara ini.   
 
Yang kedua ialah sampah di Kampong 
Ayer, kutipan itu bukan dilakukan oleh 
Kementerian Hal Ehwal Dalam Negeri 
baik bandaran ataupun daerah, itu 
dilakukan oleh JASTRE. Kaola ingin 
menjelaskan anggapan bahawa ia cuma             
di kawasan yang nampak di mata saja. 
Sebenarnya, benar tu ia nampak           
di mata, kebetulan kitani berada             
di kawasan itu. Kitani inda berada                 
di Tamoi, kitani inda berada di Burong 
Pingai. Sebenarnya operasi mengutip ia 
dari kawasan hujung membawa sampai 
ke hujung. Kalau kitani berada              
di kampung berkenaan itu, kitani tahu 
operasi ini berjalan dengan sebaik-
baiknya dan kerana itulah sampah sarap 
di Kampong Ayer dapat dikawal. 
 
Yang ketiga, bangunan yang 
dimaksudkan itu barangkali bangunan 
City Plaza yang kementerian 
mengetahui, kementerian diberi maklum 
bahawa ada sekarang ini langkah-
langkah usaha untuk pemindahan hak 
milik daripada pemilik asal kepada 
pemilik institusi-institusi kewangan. 
Dalam proses itu, Kementerian Hal 
Ehwal Dalam Negeri terutama sekali 
Jabatan Bandaran tinggal memantau 
lagi sejauh mana perkembangannya. 
Terima kasih Yang Berhormat Pehin. 

Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim, terima 
kasih Yang Berhormat Pehin. 
Sebenarnya semasa kaola                      
di Kementerian Pembangunan, kaola 
dapat mengesahkan bahawa seluruh 
Kampong Ayer itu dikutipkan 
sampahnya, malah ada perahunya 
mengambil dengan kontrak yang 
berjumlah hampir beratus ribu untuk 
mengutip sampah itu daripada ditaruh 
saja di satu tempat bot itu akan 
mengambil dan menaruhnya ke satu 
tempat yang digelarkan tempat 
membuang sampah di sungai dekat 
Kampong Bolkiah A, tidak semua 
Kampong Ayer itu Pehin, kaola 
disahkan. 
 
Dalam pada itu jua, kaola minta confirm 
lagi, adakah masih ada satu operation 
yang digelarkan hopper untuk memutik 
sampah yang terapung di air itu dan 
membuangnya di sana jua Pehin. Jadi 
yang pada masa itulah kaola melihat, 
walaupun ada perkhidmatan pada masa 
itu, usulnya lebih senang membuang            
di tabuk, terima kasih Yang Berhormat 
Pehin. 
 
Yang Berhormat Pengerusi: Yang 
Berhormat Haji Awang Ahmad Morshidi 
silakan. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 

Pehin Pengerusi. Kawasan Bandar Seri 
Begawan yang asal tahap kebersihannya 
tidak  dapat diragui. Apa yang 
menyedihkan kebanyakan kawasan-
kawasan tambahan bercorak-corak 
kebersihannya ada yang terlalu bersih 
dan ada yang terlalu kotor.  Kenapakah 
ianya sedemikian, jauh perbezaannya. 
 
Tempat berjaja dengan Pasar Gadong 
amatlah berjaya, sentiasa ramai 
dikunjungi oleh pembeli-pembeli dan 
malah pelancong-pelancong. Adakah 
rancangan untuk membisaikan tempat 
itu kerana kem-kem tidak elok 
dipandang terutama sekali semasa 
hujan.  Pembeli-pembeli akan basah            
di badan dan kaki mereka oleh hujan 
dan didalami oleh air. Kalaulah ianya di 
atap keseluruhan ditambah lagi dengan 
tandas dengan tempat minuman dan 
makan dan tempat bersembahyang 
ianya akan lebih baik.  Sekian, terima 
kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pengerusi dan terima kasih jua kepada 
Yang Berhormat Awang Haji Ahmad 
Morshidi memberikan compliment 
kepada Bandar Seri Begawan yang asal 
bersih itu, Alhamdulillah dan kawasan-
kawasan tambahan yang baru termasuk 
di sini Kiulap, Kiarong dan Gadong ada 
yang bersih, ada yang tidak terjaga dan 
sebagainya.   
 
Ini, dari segi langkah-langkah yang 
diambil di bawah peraturan-peraturan 

dan undang-undang yang ada dari masa 
ke semasa, memanglah langkah diambil 
untuk mempastikan kawasan-kawasan 
itu adalah sentiasa bersih dan sampah-
sampahnya dapat dibuang di tempat 
yang teratur dan tidak dijurit-jurit                 
di sana sini. Kalau ada pelanggaran 
dikenakan denda kompaun, dari masa 
ke semasa orang ramai mengetahui 
perkara ini ada dimediakan, ada 
disiarkan di media. 
 
Dalam masa yang sama jua kawasan-
kawasan itu adalah kawasan komersil, 
jadi tabiat pemilik-pemilik atau peniaga-
peniaga, pengusaha-pengusaha di sana 
itu yang boleh dikatakan patutlah 
mendapat perhatian mereka untuk 
memperbaiki keadaan, terutama sekali 
di belakang-belakang kedai. Patut ada 
perasaan civic minded yang jelas 
berhubung dengan menjaga kebersihan 
ini dari kalangan kitani sendiri bukan 
berharap kepada penguatkuasa  
undang-undang dan sebagainya. Ini 
sangat penting,  jikalau yang 
sedemikian itu terjadi, Alhamdulillah 
keadaan kitani bersih dan teratur. Ada 
tadi, soalan berhubung dengan keadaan 
tandas-tandas awam yang patut dibaiki. 
Itu sentiasa diambil perhatian dan 
langkah-langkah macamana misalnya 
bukan sahaja dibuat oleh Jabatan 
Bandaran atau Jabatan Daerah malah 
oleh Jabatan Kemajuan dan 
Pelancongan pernah mengadakan 
semacam grading atau  semacam 
peraduan mengenai perkara ini tempat 
tandas-tandas awam, terima kasih. 
 
Yang Berhormat Pengerusi:Yang 
Berhormat Tuan Haji Gapor. 

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Kaola minta maaf Pehin, ada 
tempat berjaja dekat kawasan Pasar 
Gadong sebelah malam itu dikatakan 
bagus dan adakah rancangan untuk 
membisaikannya dengan mengadakan 
tempat beratap yang teratur dengan 
kemudahan-kemudahan seperti tandas 
dan sebagainya.  Tempat itu sebenarnya 
sementara kerana itu ia secara 
berkhemah dan apabila kawasan          
di samping pasar yang berpayung siap, 
hari itu ada usaha kementerian untuk 
memindahkan mereka itu ke sana 
sementara mencari lagi, untuk projek 
asal memang untuk Kianggeh tapi 
ditawarkan terlebih dahulu kepada 
peniaga-peniaga di pasar malam yang 
berkhemah itu. Mereka rata-rata 
menolak dengan alasan keadaannya 
tidak sesuai, keadaan sudah bisai di sini 
dan sebagainya. 
 
Jadi langkah yang ada pada masa ini 
ialah memindahkan mereka itu                  
ke kawasan sebelah pasar lagi, 
memindahkan di sana sekurang-
kurangnya khemah-khemah itu tidak 
ketara sangat nampak di lebuhraya 
kerana lebuhraya kitani itu dapat 
diistilahkan namanya protokol, jalan 
protokol yang harus dilihat sekitarnya 
itu adalah sekitar yang indah dan bersih. 
 
Jadi usaha sekarang ini untuk 
memindahkan mereka ke kawasan-
kawasan di sebelah pasar dan kawasan 
ini memang akan berkhemah juga 
sementara, dalam masa yang  sama 

memikirkan kemungkinan sebagaimana 
yang dikatakan tadi oleh Yang 
Berhormat Haji Awang Ahmad Morshidi 
untuk mengadakan tempat itu dengan 
secara permanent dalam erti kata 
beratap dan kemudahan-kemudahan 
yang lain, insya-Allah diambil perhatian, 
terima kasih. 
 
Yang Berhormat Pengerusi: Yang 
Berhormat Tuan Haji Gapor @ Haji Md. 
Daud bin Karim, silakan. 
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh dan salam sejahtera. Yang 
Berhormat Pehin Pengerusi dan Ahli-Ahli 
Yang Berhormat, kaola hanya satu 
soalan saja, yang ringkas saja, kaola 
ingin mengetahui apakah langkah-
langkah atau tindakan yang telah dibuat 
oleh Lembaga Bandaran Bandar Seri 
Begawan kepada syarikat-syarikat yang 
belum menjelaskan cukai tertunggak 
setakat ini? Sekian terima kasih.   
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi, terima kasih juga 
kepada Yang Berhormat Tuan Haji 
Gapor, langkah-langkah itu biasalah. Ini 
sebahagian daripada yang disebutkan 
oleh rakan sejawat kaola Menteri 
Kewangan II (Kedua) di mana 
tunggakan daripada sektor swasta 
kepada kerajaan sekian-sekian juta-juta 

jumlahnya ini sebahagian besar. Jadi 
apakah tindakan ke arah itu, tindakan 
dilakukan umpamanya dengan jadual-
jadual waktu itu, jadi dalam beberapa 
tempoh tertentu, surat pemberitahuan 
menagih dan tempoh tertentu lagi, surat 
amaran tempoh-tempoh tertentu lagi, 
tindakan akan dilakukan dan perkara itu 
dirujukkan kepada pejabat Peguam 
Negara, itulah setakat ini.  
 
Yang diharapkan tanggungjawab untuk 
melunaskan pembayaran sepertimana 
yang teratur dan tunggakan-tunggakan 
diharap akan diambil perhatian oleh 
pengusaha-pengusaha ini. Kementerian 
dan Jabatan Lembaga Bandaran boleh 
menyumbangkan beberapa perkara, 
antaranya misalnya menggantungkan 
lesen boleh, tetapi implikasinya kitani 
sebenarnya akan mendenda ataupun 
mengenakan hukuman kepada orang 
yang melanggar hukuman atau tidak 
menepati undang-undang. Tetapi 
implikasinya, perniagaan mereka itu 
adalah berhubung dengan orang ramai, 
perniagaan mereka itu juga adalah 
berhubung dengan keadaan ekonomi 
dan sebagainya dan lagi mereka ini 
tidak mempunyai perasaan untuk 
bersama-sama dengan kerajaan 
memenuhi hasrat itu sambil 
memberikan khidmat; sambil 
membangunkan ekonomi; ialah 
menyumbang juga kepada 
perkhidmatan yang diberikan oleh 
kerajaan melalui sumbangan-
sumbangan cukai seperti ini, terima 
kasih.     
 
Yang Berhormat Pengerusi:  Ahli-
Ahli Yang Berhormat, Mesyuarat 

Jawatankuasa ini ditangguhkan selama 
30 minit, terima kasih. Maaf ada baiknya 
Tajuk Lembaga Bandaran Bandar Seri 
Begawan ini diundi, siapa bersetuju? 
 

(Semua ahli mengangkat tangan 
bersetuju) 

 
Terima kasih. Tajuk SE02A - Lembaga 
Bandaran Bandar Seri Begawan 
diluluskan. 
 
Jurutulis II: Tajuk SE02A - Lembaga 
Bandaran Bandar Seri Begawan 
dijadikan sebahagian daripada Jadual.  
 
Yang Berhormat Pengerusi: 
Sekarang mesyuarat ini ditangguhkan 
selama 30 minit. 
 

(Mesyuarat  Jawatankuasa 
Ditangguhkan) 

 
(Mesyuarat  Jawatankuasa 

bersidang semula) 
 
Yang Berhormat Pengerusi: 
Bismillahir Rahmanir Rahim, Ahli-Ahli 
Yang Berhormat, Mesyuarat Peringkat 
Jawatankuasa ini disambung semula 
dan masih lagi membincangkan 
Jabatan-Jabatan di bawah Kementerian 
Hal Ehwal Dalam Negeri. Tajuk 
seterusnya ialah Tajuk SE03A - 
Lembaga Bandaran Kuala Belait dan 
Seria. 
 
Jurutulis II: Tajuk SE03A - Lembaga 
Bandaran Kuala Belait dan Seria. 
 

Yang Berhormat Pengerusi: Yang 
Berhormat Tuan Haji Mohd. Yusof bin 
Haji Dulamin. 
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin Pengerusi. Dalam 
membahaskan Tajuk di bawah SE03A – 
Lembaga Bandaran Kuala Belait dan 
Seria, berjumlah $8.8 juta lebih. Kaola 
sekali lagi mengajukan soalan kaola iaitu 
soalan bertulis. Sebagai mengukuhkan 
lagi terhadap soalan kaola yang diberi 
notis mengenai dengan pemecahan tiket 
letak kereta di kawasan Bandaran            
di Kuala Belait dan Seria yang telah 
diperjelaskan oleh Yang Berhormat 
Menteri Hal Ehwal Dalam Negeri. Adalah 
diakui memang benar bayaran tersebut 
adalah meningkat daripada $1.00 ke 
$1.30 sejam, akan tetapi haruslah juga 
diambil kira bagi orang-orang yang 
hanya meletakkan kereta mereka di 
dalam jangka masa yang kurang 
daripada 10 minit, yang hanya 
bertujuan untuk membeli surat khabar, 
membeli rokok ataupun mancis yang 
terpaksa membayar 50 sen iaitu caj bagi 
jangka masa 30 minit. Maka kedua-dua 
senario ini haruslah dipandang dari segi 
untung ruginya, maka perkara ini kaola 
ajukan untuk diambil perhatian. Perkara 
ini tidaklah perlu dijawab asalkan 
mendapat perhatian. 
 
Soalan kaola yang kedua, dalam 
memberikan kemudahan kepada 
penamu-penamu di Pekan Kuala Belait 
dan Seria, adalah dicadangkan supaya 
sebuah bangunan yang kekal dapat 
dibina bagi tujuan tersebut bagi 
mengatasi masalah cuaca panas dan 

hujan. Bangunan ini juga dicadangkan 
adalah bertujuan bagi kegunaan-
kegunaan lain. Kaola rasa sangat 
tertarik minda dengan bangunan tamu 
yang ada di Daerah Tutong, kerana 
bangunan tersebut bukan sahaja untuk 
menempatkan tamu bahkan juga boleh 
digunakan bagi mengadakan majlis-
majlis yang lain yang boleh digunasama 
oleh masyarakat umum di sekelilingnya. 
 
Mengenai dengan terminal bas di Kuala 
Belait, nampaknya kurang selesa. Maka 
adalah dicadangkan agar ianya dapat 
dipindah buat sementara ke terminal 
teksi yang berdekatan bagi memberikan 
keselesaan kepada penumpang-
penumpang terutama sekali pada masa 
hari hujan, lagipun jumlah teksi dan bas 
di Daerah Belait tidaklah begitu banyak. 
Manakala terminal bas dan teksi                
di Pekan Seria haruslah juga diambil 
perhatian bagi tujuan yang sama. Kalau 
sudah ada perancangan mengenainya, 
bilakah akan dilaksanakan? Sekian, 
terima kasih Yang Berhormat Pehin. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Tuan Haji 
Mohd. Yusof untuk Yang Berhormat itu 
menjelaskan lagi saranan beliau bagi 
pemecahan bayaran tiket letak kereta, 
walaupun telah dijelaskan mengikut 
beliau tapi ada alasan juga bagi 
pengguna-pengguna letak kereta yang 
cuma sekejap, yang cuma akan membeli 
surat khabar, dan membeli apa yang 

dalam sekejap saja. Jadi itu akan 
diambil perhatian, yang penting kitani 
mengambil kira kenyataannya bahawa 
majoriti pengguna-pengguna letak 
kereta itu ialah menggunakan dalam 
jangka-jangka waktu yang bukan 
sekejap. Kalau kan mereka meletakkan 
sekejap, sama ada mereka meletakkan 
di dalam parking di dalam petaknya 
ataupun mereka turun sekejap memberi 
signal, kalau ada polis diberitahu 
sekejap untuk mengambil surat khabar 
saja, macam itu saja. Tapi kitani 
mengambil kira orang yang meletakkan 
kereta betul-betul dalam jangka waktu, 
walau bagaimanapun hal-hal ini kitani 
boleh perhatikan lagi Yang Berhormat 
Pehin. 
 
Bagi kegunaan penamu di Daerah Seria 
dan Kuala Belait, supaya diadakan 
tempat bertamu yang selesa 
sebagaimana di Daerah Tutong, ini juga 
diberi perhatian. Model tamu Daerah 
Tutong ini bukan sahaja menarik Yang 
Berhormat dari Daerah Belait, Zone II, 
Yang Berhormat Tuan Haji Mohd. Yusof, 
malah juga sangat menarik kementerian 
sendiri untuk memikirkannya di tempat-
tempat yang lain termasuk juga             
di Daerah Brunei dan Muara. Jadi 
mudah-mudahan dalam perancangan 
masa depan yang dekat ataupun yang 
jauh untuk mengadakan tamu-tamu, 
model seperti inilah yang akan kitani 
fikirkan yang baik. 
 
Mengenai terminal bas di Daerah Belait 
dipindahkan ke terminal teksi yang ada 
sekarang ini, barangkali ada hubungan 
juga dengan pihak Kementerian 
Pembangunan. Biarlah perkara ini dapat 

kitani perhatikan saja. Jadi kaola note 
saja. Terima kasih. 
 
Yang Berhormat Pengerusi: Ada 
baiknya Tajuk SE03A – Lembaga 
Bandaran Kuala Belait dan Seria ini 
diundi. Siapa bersetuju? 
 

(Semua ahli mengangkat tangan 
bersetuju) 

 
Terima kasih. Tajuk SE03A - Lembaga 
Bandaran Kuala Belait dan Seria 
diluluskan. 
 
Jurutulis II: Tajuk SE03A - Lembaga 
Bandaran Kuala Belait dan Seria 
dijadikan sebagai sebahagian daripada 
Jadual. Tajuk SE04A - Lembaga 
Bandaran Tutong. 
 
Yang Berhormat Pengerusi: Tajuk 
SE04A - Lembaga Bandaran Tutong ini 
dibukakan untuk dibahaskan. Yang 
Berhormat Orang Kaya Maha Bijaya 
Awang Haji Othman bin Uking, silakan. 
 
Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Berhormat 
Pehin Pengerusi. Kaola ingin menyentuh 
mengenai rancangan kawasan Bandaran 
Tutong akan diperluaskan sejak 
beberapa tahun yang lepas tetapi 
sehingga sekarang belum ada 
kepastiannya. Majlis ingin tahu: 
 
1) Bilakah atau apakah kemajuan 

rancangan tersebut seterusnya? 
 
2) Ingin saya menyentuh mengenai  

tempat tamu       di Pekan Tutong 

adalah menarik semua peminat 
ataupun penduduk-penduduk 
setempat, cuma apa yang kaola ingin 
sentuhkan mengenai tempat tamu, 
kedudukan pasar sayur yang ada       
di Pekan Tutong dicadangkan dalam 
bangunan tersebut hingga sekarang 
tidak dapat digunakan. Jadi kalau ia 
dijadikan model saya khuatir             
di tempat lain pun serupa, jadi 
adalah dikaji kedudukan tempat 
menjual sayur boleh digunakan              
di tempat-tempat lain.  Sekian Yang 
Berhormat Pehin Pengerusi. 

 
Yang Berhormat Pehin Udana 
Khatib Dato Paduka Seri setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin dan terima kasih kepada Yang 
Berhormat Orang Kaya Maha Bijaya 
Tuan Haji Othman. 
 
1. Mengenai rancangan perluasan 

kawasan Bandaran Pekan        
Tutong, kawasan Bandaran      
Tutong diperluaskan, kertas-kertas 
cadangannya sudah disiapkan oleh 
pihak Lembaga Bandaran, Tutong 
sendiri dan sudah pun dihadapkan 
dan insya-Allah sedang dalam kajian. 

 
2. Mengenai tamu iaitu memang benar 

jua yang ini hendak dijadikan model 
tapi ada perkara yang patut diambil 
perhatian apabila bahagian sayur           
di dalam bangunan tamu itu sampai 
sekarang ini tidak digunakan. Jadi 
ambillah perhatian ertinya kalau kan 
menggunakan model ini aspek-aspek 
macam ini supaya diperhatikan. Jadi 

Hansard Jilid 2 pg 501-700.indd   611 11/6/12   9:06:49 AM



PAGI HARI SELASA, 20 RABIULAKHIR 1433 / 13 MAC 2012  612 

perkara ini diambil perhatian 
mengapa ia tidak dapat di gunakan 
dan macam mana penggunaannya              
di ambil perhatian Yang Berhormat 
Pehin.  

 
Yang Berhormat Pengerusi: Yang 
Berhormat Dato Paduka Awang Haji 
Abdullah bin Haji Mohd. Jaafar. Silakan. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar: Terima kasih, Yang 
Berhormat Pehin Pengerusi dan Ahli-Ahli 
Yang Berhormat. Bismillahir Rahmannir 
Rahim. Assalamualaikum Warah- 
matullahi Ta’ala Wabarakatuh dan salam 
sejahtera. Yang Berhormat Pehin 
Pengerusi. Satu perkara dalam 
perhatian kaola berhubung dengan 
Pekan Tutong ianya kurang menarik. 
Tidak nampak keceriaan yang 
dipamerkan di Daerah Tutong di mana 
gerai-gerai tidak teratur, tidak ada 
lanskap yang menarik dan kedai-kedai 
tidak teratur dan kotor. Jalan-jalan 
masuk ke kawasan kedai tidak baik dan 
rumput-rumput panjang dan keadaan 
kedai tidak teratur.  Soalannya apakah 
langkah-langkah yang akan diambil oleh 
pihak-pihak yang berkenaan untuk 
mengatasi masalah ini? Terima kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi dan terima kasih jua 
kepada Yang Berhormat Dato Paduka 
Awang Haji Abdullah. Kaola mengambil 
note perkara ini Yang Berhormat Pehin, 

macamanakan membisaikan mengenai 
keadaan yang tidak teratur, landskap 
yang kurang, dari segi peruntukan, 
insya-Allah peruntukan boleh dapat 
digunakan daripada Peruntukan Public 
Amenities termasuklah juga daripada 
peruntukan riadah. Insya-Allah.Terima 
kasih. 
 
Yang Berhormat Pehin Pengerusi: 
Yang Berhormat Awang Haji Ramli bin 
Haji Lahit. Silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi. Mengenai 
dengan Lembaga Bandaran Tutong yang 
diperuntukkan perbekalan 2012 /2013 
berjumlah $2,405,730, kaola menyentuh 
mengenai sebahagian tugas dan 
peranan Lembaga Bandaran Tutong.   
Di antara tugas dan peranannya ialah 
melaksanakan penguatkuasaan undang-
undang pemeliharaan bangunan dan 
alam sekitar, pembersihan dan 
mencantikkan kawasan kawalan 
Lembaga Bandaran Tutong, termasuk 
menyediakan kemudahan awam. 
 
Yang Berhormat Pehin Pengerusi, dalam 
usaha memastikan kesihatan         
orang ramai terjamin, Bahagian 
Penguatkuasaan Lembaga Bandaran 
Tutong akan terus mengambil tindakan 
tegas ke atas restoran dan gerai makan 
yang tidak menepati keperluan standard 
kebersihan yang ditetapkan oleh  
Kementerian Kesihatan. Di bawah 
peraturan penutupan itu, restoran dan 
gerai makan yang diarahkan supaya 
ditutup sementara, hanya boleh 
membuka semula setelah Bahagian 

Kualiti dan Makanan, Kementerian 
Kesihatan memastikan pencapaian 
kebersihan sekurang-kurangnya 70%. 
 
Jadi setakat ini, tidak ada restoran             
di daerah ini yang mendapat gred ‘A’ 
kalau adapun dulu dan sekarang 
diturunkan kepada ‘B’ dan ‘C’. Jadi 
soalan kaola, 
 
1) Apakah kriteria bagi memberikan 

gred-gred ini kepada restoran? 
 

2) Disarankan supaya gerai-gerai 
makan juga diberi gred misalnya 
gerai makan di kawasan tamu 
Tutong, gerai makan Waterfront 
Tutong dan gerai makan di Pasar 
Lama, Tutong. 
 

3) Dicadangkan juga supaya gerai 
makan di Pasar Lama, Tutong          
diubahsuai menjadi bangunan Pusat 
Jualan Aneka Makanan           yang 
cantik, memandangkan 
kedudukannya di tepi Sungai 
Tutong dan seterusnya diusulkan 
juga supaya Bangunan Lama Istana 
Pantai yang dibina pada akhir tahun 
1940an dipelihara dan dicantikkan 
kawasannya dan kalau boleh 
dijadikan Pusat Warisan Sejarah 
Heritage Centre  kerana ianya lebih 
memberi impak kepada generasi 
sekarang dan akan datang. Sekian 
Yang Berhormat Pehin Pengerusi.  

 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 

Pehin Pengerusi dan terima kasih jua 
kepada Yang Berhormat Tuan Haji Ramli 
iaitu yang pertama itu ringkas saja apa 
kriteria-kriteria yang digunakan untuk 
penggredan, ada yang sudah terjadi 
yang gred ‘A’ ke gred ‘B’ dan gred ‘C’. 
Jadi kriterianya secara umum ialah dari 
segi aspek kesihatan, kebersihan itu 
ialah aspek kesihatan, tempat 
penyediaan hidangan-hidangan, 
kemudahan seperti tandas, bagaimana 
dan juga keselesaan pengunjung-
pengunjung ataupun orang-orang yang 
masuk ke kedai–kedai itu semua sekali 
diambil kira. Jadi tentang darjat-
darjatnya itu di sanalah dapat dilihat. 
Memang perkara ini kementerian 
diberikan maklumat ada juga masalah 
yang agak subjektif misalnya bangunan 
lama dengan bangunan baru. Jadi hatta,  
bangunan lamanya memanglah susah 
untuk mengadakan pembaikan-
pembaikan, memakan masa, sedangkan 
bangunan baru pun tentulah mudah 
untuk mencapai gred-gred yang 
tertentu. Tapi ternyata sebenarnya 
bangunan lama bangunan baru dari segi 
penggredan ini pun sama.  Bukan 
ertinya, bangunan baru kerana ianya 
baru itu sudah pun bersih. Keadaannya 
itu kadang-kadang, bangunan baru 
sekali pun. 
 
Tapi keadaan, sebagai restoran, kalau 
tidak teratur dengan sebaik-baiknya, 
inda boleh jua mencapai  gred ‘A’. Ada 
yang jatuh kepada  gred ‘B’. Macam 
bangunan lama, walaupun ia lama tetapi 
diusahakan dengan sebaik-baiknya 
dijaga dengan sebaik-baiknya dan 
menepati kriteria-kriteria dari aspek 
kesihatan, dari aspek keselesaan dan 

dari segi aspek penyediaan makanan, 
peralatan. Mereka mendapat gred ‘B’ 
atau gred ‘A’. Jadi hal-hal seperti ini 
memanglah diperhatikan. 
 
Yang menjadi objektif kepada kerajaan 
dan juga kepada orang ramai yang 
memerhatikan ialah restoran-restoran 
yang mengikuti skim penggredan ini 
adalah besar manfaatnya bagi faedah 
orang ramai. 
 
Gerai-gerai makan juga patut digred. Ini 
memanglah patut kitani lakukan. Sama 
juga, kerana ianya menyediakan 
makanan untuk orang ramai. Tapi 
keutamaan pada masa ini, Yang 
Berhormat Pehin Pengerusi,  ialah 
kepada restoran-restoran dahulu. 
Keutamaan itu dalam erti kata, 
keupayaan yang ada di pihak yang 
berkuasa dalam perkara ini. Bukan saja 
bandaran yang terlibat dalam team atau 
pasukan penggredan ini, dari kesihatan 
dan sebagainya. 
 
Kemudian gerai makan di pasar lama 
Tutong patut diubahsuai dengan 
keadaannya. Ini kaola mengambil 
perhatian. 
 
Kemudian bangunan lama Istana Pantai 
supaya dipelihara, barangkali dapat 
dijawab oleh pihak lain terutama sekali 
untuk menjadikannya sebagai satu 
bangunan heritage oleh agensi lain, 
rakan  kaola di sini KKBS barangkali 
yang berkenaan dalam perkara ini  
boleh memberikan penjelasan mengenai 
perkara ini. 
 

Jadi keseluruhannya kaola 
mengucapkan terima kasih di atas 
maklumat-maklumat yang sangat 
berguna kepada abis kaola Yang 
Berhormat Pehin. Terima kasih. 
 
Yang Berhormat Pengerusi: Yang 
Berhormat Menteri Kebudayaan, Belia 
dan Sukan, silakan. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pehin Pengerusi. Kaola ini 
memperjelaskan mengenai dengan 
kedudukan Istana Pantai seperti yang 
ditimbulkan oleh Yang Berhormat 
Awang Haji Ramli sebentar tadi. 
Kedudukan Istana Pantai, ianya telah 
pun diwartakan   di bawah Akta Barang 
Purbakala  dan Harta Terpendam pada 
Tahun 2006. 
 
Dan mengenai dengan penjagaan Istana 
Pantai tersebut, ianya ialah              
bagi  monumen-monumen ataupun 
bangunan-bangunan  di bawah kawalan 
institusi-institusi  atau agensi-agensi 
berkenaan, merekalah yang 
bertanggungjawab  ke arah untuk 
menjaga dan menaikkan taraf.  
Manakala monumen-monumen yang 
tidak mempunyai tuan ataupun owner, 
maka pihak muzium adalah 
bertanggungjawab untuk 
pemeliharaannya. Terima kasih  Yang 
Berhormat Pehin Pengerusi. 
 
Yang Berhormat Pengerusi: Yang 
Berhormat Orang Kaya Maha Bijaya 
Awang Haji Othman. 

Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Berhormat 
Pehin  Pengerusi. Kaola terlupa lagi 
satu, mengenai Pasar Tamu di Tutong 
itu. Ada satu masalahnya ialah 
kedudukan pasar ikan. Kedudukan pasar 
ikan pada masa ini ialah dekat kanopi  
iaitu yang berada beratap. Sering kali 
bila mengadakan keraian seperti 
menarik bendera kebangsaan dan hari-
hari keraian kebangsaan, kedudukan 
pasar ikan itu terlampu dekat. Baunya  
menghampiri majlis-majlis yang 
diadakan. Jadi kalau dapatlah, kerana ia 
dicadangkan jadi model tadi, 
dijauhkanlah daripada pasar daripada 
tempat-tempat majlis keraian supaya 
orang tidak bertutup hidung. Sekian. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Kaola mengambil maklum 
Yang Berhormat Pehin. Terima kasih. 
 
Yang Berhormat Pengerusi: Tajuk 
Lembaga Bandaran Tutong ini ada 
baiknya diundi. Maaf Yang Berhormat 
Menteri Kebudayaan, Belia dan Sukan 
ingin menambah, silakan. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Yang Berhormat Pengerusi. 
Kaola hanya ingin memperbetulkan 
mengenai dengan nama, orang yang 
bertanya mengenai dengan kedudukan 

Istana Pantai tadi yang mana kaola 
menyatakan, ianya ditanyakan oleh 
Yang Berhormat Awang Haji Ramli, yang 
sebenarnya Yang Berhormat Orang 
Kaya Maha Bijaya Awang Haji Othman 
bin Uking. Terima kasih. 
Yang Berhormat Pengerusi: Tajuk 
Lembaga Bandaran Tutong ini ada 
baiknya diundi. Siapa bersetuju? 
Silakan.  
 

(Semua ahli mengangkat tangan 
bersetuju) 

 
Terima kasih.Tajuk SE04A - Lembaga 
Bandaran Tutong diluluskan. 
 
Jurutulis II: Tajuk SE04A - Lembaga 
Bandaran Tutong dijadikan sebahagian 
daripada Jadual.  Beralih kepada Tajuk 
SE05A - Jabatan Buruh. 
 
Yang Berhormat Pengerusi: Tajuk 
Jabatan Buruh ini dibukakan untuk 
dibahaskan. Yang Berhormat Tuan Haji 
Mohd. Yusof Dulamin, silakan. 
 
Yang Berhormat Awang Haji Mohd. 
Yusof bin Haji Dulamin:  Terima 
kasih Yang Berhormat Pehin Pengerusi.  
Dalam membahaskan Tajuk SE05A - 
Jabatan Buruh yang berjumlah $5.9 juta 
lebih. Di kesempatan ini kaola ada dua 
perkara untuk diajukan: 
 
Dalam 2, 3 bulan  yang lepas, Pegawai 
Daerah telah mengeluarkan satu arahan 
kepada penghulu-penghulu dan ketua-
ketua kampung untuk menyenaraikan 
tempat tinggal dan nama-nama pekerja 
asing yang tinggal di mukim atau 
kampung di Daerah Belait. Perkara ini 

telah dijalankan, tetap nampaknya                 
tidak mendapat tindak balas dari 
majikan-majikan yang berkenaan, 
makanya  arahan tersebut tidak 
mendapat kejayaan. 
 
Dalam hubungan ini, untuk 
memperkesankan lagi usaha tersebut, 
adalah disyorkan supaya Jabatan Buruh 
menekankan sebagai satu kewajipan 
kepada majikan-majikan yang 
menempatkan pekerja-pekerja mereka 
di rumah-rumah sewa di mukim dan            
di kampung untuk menghadapkan 
senarai nama dan status pekerjaan itu 
kepada penghulu dan ketua kampung, 
di mana mereka itu ditempatkan.  
Dalam masa yang sama juga, Jabatan 
Buruh telah pun memperkenalkan Pusat 
Pencari Kerja yang hanya tertumpu           
di Bandar Seri Begawan sahaja, maka 
untuk memberi kemudahan kepada 
pencari-pencari kerja di daerah-daerah 
di negeri ini, adalah disarankan juga 
supaya pusat-pusat tersebut diadakan di 
ketiga-tiga daerah bagi memudahkan 
kepada pencari pekerja berhubung 
dengan pusat-pusat yang berkenaan.  
Terima kasih Yang Berhormat Pehin. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Pehin Yang 
Berhormat Pengerusi dan terima kasih 
juga kepada Yang Berhormat Tuan Haji 
Mohd. Yusof. Arahan daripada Pejabat 
Daerah itu tentulah difahamkan 
maksudnya supaya ketua-ketua 
kampung dan penghulu dapat 
mengetahui isi penduduk atau anak 

kampung mereka sekalipun penduduk 
mereka itu dari penduduk sementara 
yang bekerja ataupun tinggal di rumah-
rumah sewa, itu tujuannya. 
 
Tapi nampaknya, sebagaimana yang 
dinyatakan oleh Yang Berhormat tadi, 
tidak mendapat sambutan daripada 
pihak majikan dan kerana itu Yang 
Berhormat menyarankan sebaiknya 
Pejabat Buruh mengambil inisiatif 
mensyaratkan/menghendaki kepada 
majikan-majikan untuk memberikan 
maklumat tersebut kepada Pejabat 
Buruh dan seterusnya maklumat 
tersebut diberikan kepada Pejabat 
Daerah.  Perkara ini kaola mengambil 
perhatian Yang Berhromat Pehin, 
Kementerian Hal Ehwal Dalam Negeri 
mengambil perhatian apa yang 
praktikalnya.   
 
Tapi tujuan kitani ialah untuk pekerja-
pekerja asing yang didatangkan            
ke negeri ini berdasarkan keperluan 
yang kitani memerlukannya, ada tentu 
dengan majikan-majikannya. Mereka ini 
akan tinggal teratur sama ada di rumah 
sewa atau di rumah-rumah ataupun              
di perumahan sementara yang 
dibangunkan untuk mereka dan                  
di kawasan-kawasan kampung             
dalam mukim tertentu.   
 
Jadi kitani ingin mengetahui supaya 
mereka itu teratur dan kerana 
kegunaannya juga ialah dari segi 
pemantauan orang keluar masuk                 
ke dalam kawasan kampung kitani.  
Ertinya pemantauan itu dengan 
sendirinya, sekurang-kurang dengan bila 
kitani bertanya, di rumah sana itu siapa 

isinya?  Jadi ada jua ertinya 
pengawasan, ada jua erti kata 
pemedulian kitani kepada anak buah 
kampung. 
 
Bagaimanapun apa yang disarankan 
oleh Yang Berhormat itu kaola             
ambil perhatian Yang Berhormat Pehin. 
Mengenai Pusat Pencari Kerja juga 
untuk dilaratkan ke daerah-daerah    
juga kaola ambil perhatian.             
Pada  masa ini APTK ada     di bandar 
tapi dari segi pencari kerja ini Pejabat 
Buruh di daerah boleh juga dihubungi 
untuk pendaftaran dan sebagainya. 
Tidak terhalang Yang Berhormat Pehin. 
Terima kasih. 
 
Yang Berhormat Pengerusi:  Yang 
Berhormat Tuan Haji Zulkipli bin Haji 
Abdul Hamid, silakan. 
 
Yang Berhormat Awang Haji 
Zulkipli bin Haji Abdul Hamid:  
Terima kasih Yang Berhormat            
Pehin Pengerusi. Masalah untuk 
mendapatkan Juruaudit daripada 
penduduk tempatan untuk bekerja                
di sektor swasta telah ditimbulkan 
dalam sesi muzakarah kaola dengan 
Kumpulan Ahli Profesional yang 
berkenaan yang memohonkan agar 
dilonggarkan kuota untuk pengambilan 
Juruaudit dari luar negara. 
 
Pada pandangan kaola, perkara               
ini dapatlah patutnya dipertimbangkan 
sebagai langkah sementara dan 
tindakan jangka panjang ialah untuk 
memberi latihan kepada anak-anak 
tempatan supaya dapat memenuhi 
kekosongan-kekosongan jawatan ini.  

Bersangkutan dengan isu kuota ini juga 
ialah permohonan pengambilan 
Juruaudit yang berpengalaman secara 
short-term misalnya 1 ke 3 bulan sahaja 
bagi membuat kerja-kerja audit, syarikat 
yang specialize business yang 
memerlukan kepakaran dari luar negara 
dan isu ini juga kaola laratkan bagi 
bidang profesional lain di mana kita 
hanya memerlukan khidmat jangka 
pendek sahaja.   
 
Jadi soalan kaola, apakah tindakan yang 
boleh dibuat oleh Jabatan Buruh untuk 
menangani perkara ini?Sekian Yang 
Berhormat Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pengerusi dan terima kasih Yang 
Berhormat Tuan Haji Zulkipli.  Mengenai 
Juruaudit ini ada 2 macam ni, kitani pun 
tahu Juruaudit berkanun dan yang 
semacam lagi yang dalam kategori 
jawatan-jawatan ialah yang Jurukira 
diistilahkan sebagai akauntan              
biasa saja. Tapi perkara untuk 
melonggarkan keperluan ini memanglah 
ada diberikan kelonggaran.  Kalau ia 
bidang-bidang profesional, memang 
ditimbangkan. Bukan saja oleh kerana 
ketiadaan atau kekurangan anak-anak 
tempatan tapi bidang expertise itu 
sendiri yang kitani perlukan.  Jadi kalau 
dihadapkan kepada Pejabat Buruh, 
Pejabat Buruh menimbangkannya dan 
akan recommend kepada Jabatan 
Imigresen untuk mengeluarkan pas 
kerja yang bukan ertinya mengetepikan 

keperluan pengambilan pekerja-pekerja 
tempatan tapi dalam bidang yang 
seperti ini memanglah diberikan 
pertimbangan. 
 
Kaola tertarik mengenainya, bukan saja 
Juruaudit dalam soalan keduanya bukan 
saja Juruaudit tapi bidang-bidang 
profesional yang lain supaya diadakan 
short-term, kebenaran.  Sebenarnya 
perkara ini memang berlaku, ada visa 
untuk profesional dikeluarkan oleh 
Jabatan Imigresen. Ertinya dengan 
recommend daripada Pejabat Buruh.  
Short-term, jadi berapa lama                    
ia diperlukan bukan saja oleh pihak 
kerajaan tetapi juga oleh pihak-pihak 
swasta dengan mengemukakan bukti-
bukti yang terang, keperluan-keperluan 
yang nyata, maka short-term visa ini 
agar dapat dikeluarkan.  Terima kasih. 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi. Bismillahir Rahmanir 
Rahim. Assalamu’alaikum Warah- 
matullahi  Ta’ala Wabarakatuh.  
Kaola/saya akan menambah Pehin 
mengenai dengan soalan Juruaudit di 
negara ini.  Sebenarnya bukan kitani 
kekurangan, anak-anak tempatan yang 
kurang qualification.  Memang banyak 
anak-anak tempatan kitani ada 
qualification dalam bahagian Accounting 
dan sebagainya. 
 
Tapi apa yang didapati, gaji yang 
ditawarkan oleh syarikat-syarikat audit 
di negara ini bagi graduate tempatan 
tidak memuaskan.  Jadi itulah sebabnya 

Kementerian Kewangan cuba dengan 
sedaya upaya untuk menggalakkan 
syarikat-syarikat audit untuk 
menawarkan reasonable package dan 
bukan terlalu rendah supaya sekurang-
kurangnya ia akan menarik lebih banyak 
anak-anak tempatan untuk bekerja           
di syarikat-syarikat audit ini daripada 
mereka lebih bergantung kepada 
pekerja-pekerja luar.  Terima kasih Yang 
Berhornat Pehin. 
 
Yang Berhormat Pengerusi:  Yang 
Berhormat Tuan Haji Mohd. Shafiee, 
silakan. 
 
Yang Berhormat Awang Haji Mohd. 
Shafiee bin Ahmad:  Terima kasih 
Yang Berhormat Pehin Pengerusi.  
Perkara yang kaola ingin ajukan pernah 
dibawa berbincang dengan kementerian 
tetapi walau bagaimanapun kaola ingin 
membangkitnya di majlis yang mulia ini 
iaitu tentang pembayaran kepada agen-
agen yang mendatangkan pembantu 
rumah di mana pembayaran tidak sama 
di antara satu agen dengan agen yang 
lain. 
 
Mengapakah perkara ini tidak dapat 
diselaraskan oleh Jabatan Buruh?  Kaola 
mencadangkan supaya agen-agen 
tersebut akan dapat menerangkan 
perkara-perkara yang mereka tuntut itu 
sebelum meletakkan harga bayaran 
kepada pelanggan-pelanggan mereka. 
 
Yang kedua, mengapakah majikan itu 
sendiri tidak dibenarkan untuk 
mengurus hal tersebut dengan 
sendirinya kerana ini akan dapat 
sekurang-kurangnya menjimatkan kos 

Hansard Jilid 2 pg 501-700.indd   618 11/6/12   9:06:51 AM



PAGI HARI SELASA, 20 RABIULAKHIR 1433 / 13 MAC 2012  619 

mendatangkan pembantu rumah.  Jika 
pihak Jabatan Buruh merasa khuatir 
yang hal atau perkara tersebut akan 
disalahgunakan oleh majikan maka 
kaola rasa perkara ini boleh ditangani 
dengan memperuntukkan tindakan 
undang-undang jika ianya disalahkan.  
Sekian Yang Berhormat Pehin, terima 
kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih sekali lagi 
kepada Yang Berhormat Pengerusi dan 
terima kasih juga kepada Yang 
Berhormat Tuan Haji Mohd. Shafiee.  
Benar perkara ini sudah pun kitani 
bincangkan dalam dialog dan memang 
menarik juga untuk kepentingan orang 
ramai mengetahui mengenai 
pembayaran kepada agen pengambilan 
pekerja asing yang sudah dilesenkan 
mulai dikuatkuasakan di bawah Undang-
Undang Perintah Pekerjaan 2004 yang 
mulai daripada 1 haribulan Januari 
tahun ini dikuatkuasakan, dan 
termasuklah juga pengambilan amah 
dan sebagainya iaitu pekerja asing oleh 
agen-agen. 
 
Jadi yang berbangkit ialah kerana agen-
agen itu mengenakan caj atau bayaran 
yang tidak sama.  Jadi kementerian 
sebenarnya telah mengambil langkah itu 
melalui Jabatan Buruh untuk 
mendapatkan maklumat yang terperinci 
daripada agen-agen berkenaan meminta 
mereka menyatakan pakej-pakej yang 
ditawarkan.  Kalau pakej sepenuhnya 
daripada awal sehingga ke akhirnya 

ertinya daripada mula untuk 
mendatangkan pekerja itu dari negeri 
asalnya sampai ke Brunei kemudian 
urusannya di airport, kemudian urusan 
kad pengenalan, urusan pemeriksaan 
kesihatan dan sebagainya yang 
berkenaan itu.  Jadi berapa yang dicaj, 
dapatlah diketahui di sana.   
 
Tetapi bukanlah nanti Jabatan Buruh 
akan menetapkan suatu kadar yang 
standard ini untuk menetapkan  ceiling 
sahaja. Ada juga maklumat yang sudah 
dikutip sepanjang dalam masa 2 bulan 
lebih perintah ini dikuatkuasakan. Dalam 
perkara pembantu rumah ini, ada 
majikan yang berhubung terus dengan 
agensi berkenaan berunding, ia 
meminta dapatkan sahaja kerana ia 
tidak mengambil terus berjumpa 
berurusan kepada Pejabat Buruh kerana 
ini sudah ditetapkan oleh undang-
undang, hanya melalui agensi dan itu 
saja yang ia minta lakukan.  Selepasnya 
itu mereka melakukan sendiri dan caj 
yang dikenakan sangat minimum antara 
$50 ke $100.   
 
Jadi hal-hal macam ini, kementerian 
sedang memantau Yang Berhormat 
Pehin bersama dengan Jabatan Buruh.  
Yang perlu kaola tekankan di sini, 
pemantauan ini ialah untuk mengadakan  
suatu kadar ceiling charge yang  boleh 
dikenakan. Bukan untuk menetapkan 
kerana ia akan berbeza-beza antara 
satu agen dengan satu agen terutama 
sekali operasi agen itu, ada yang 
menyewa misalnya kedai ruang yang 
besar, ada yang kecil operasinya, ada 
yang mempekerjakan beberapa pekerja 

maka operasinya tinggi dan juga servis 
yang ditawarkannya.   
Jadi cuma yang penting ialah 
mengadakan ceiling, dan yang kedua 
kementerian ataupun Jabatan Buruh 
tidak dapat mengawal apa yang 
dikenakan caj oleh agensi-agensi di luar 
negeri. Itu antara agensi di luar negeri 
dengan perkara itu kementerian tidak 
dapat turut campur, perkara itu antara 
agensi di sini dengan agensi di luar 
negeri.   
 
Jadi mengapakah misalan majikan tidak 
dibenarkan dalam perkara amah ini, 
bukan pekerja-pekerja tapi dalam 
perkara pembantu rumah, majikan tidak 
dibenarkan untuk mengurangkan kos 
yang terpaksa ditanggung oleh majikan 
sepertimana sekarang ini?   
 
Jadi perkara ini sebenarnya bolehlah 
kitani ambil perhatian. Dari segi tujuan 
Perintah Pekerjaan 2004 ialah untuk 
mengawal supaya kedatangan pekerja-
pekerja asing ke negeri ini sama ada ia 
pembantu rumah atau pekerja-pekerja 
dalam bidang apa jua dalam 
construction dan sebagainya.  
Kedatangan mereka itu adalah 
kedatangan yang teratur.  Teratur itu 
dalam makna ia diatur oleh undang-
undang sekiranya ada perlanggaran 
kepada undang-undang, maka ia akan 
dikenakan. Betul, majikan sekalipun ia 
boleh mengadakan mendatangkan 
orang itu kalau dalam sebelum perintah 
ini dikuatkuasakan, kalau mereka 
melanggar undang-undang mereka juga 
dikenakan. Tetapi terjadi dalam 
kebanyakan hal majikan ini bukan saja 
melakukan kesalahan tetapi majikan ini 

juga dimanipulasi oleh pekerja yang 
akan diambilnya.   
Jadi hal-hal seperti ini kitani terpaksa 
menimbangkan iaitu pertama sekali 
kedatangan pekerja asing ke dalam 
negeri secara teratur, yang kedua tidak 
ada manipulasi terhadap pekerja-
pekerja itu dan tidak ada manipulasi 
terhadap majikan-majikan yang 
memesankan pekerja itu, dan yang 
ketiga ialah juga melindungi 
kepentingan kerajaan iaitu negeri kitani 
dari segi rekod kitani dalam layanan 
terhadap pekerja-pekerja asing yang 
berada di dalam negeri ini, bagaimana 
aturan undang-undang berjalan 
bagaimana untuk mengelakkan human 
trafficking dan sebagainya.   
 
Semuanya ini diambil kira dan kerajaan 
dalam mengambil kira itu, inilah 
Perintah Pekerjaan 2004 itu baru 
dilaksanakan pada tahun ini. Jadi 
bermakna 7 tahun perkara itu, 
bukannya itu tidak difikirkan, difikirkan 
oleh kerajaan melalui Kementerian Hal 
Ehwal Dalam Negeri dan hanya pada 
tahun lepaslah setelah beberapa perkara 
ditimbangkan maka ia dikuatkuasakan 
Yang Berhormat Pehin.   
 
Jadi pada setakat ini, semua kedatangan 
pekerja asing hendaklah melalui agen 
yang berlesen, itu untuk mendatangkan, 
tetapi apabila mereka itu datang di sini 
dengan majikannya, dengan majikan 
untuk membaharui kontrak pekerja 
asing itu boleh dilakukan oleh majikan 
sendiri inda payah kepada agensi. 
Terima kasih Yang Berhormat Pehin. 

Yang Berhormat Pengerusi:  Yang 
Berhormat Tuan Haji Ramli bin Haji 
Lahit, silakan. 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi.  Kaola akan 
menyentuh berhubung dengan orang-
orang kitani yang mencari kerja yang 
dilabelkan sebagai memilih kerja, jadi 
tidak semuanya orang-orang kitani ini 
memilih pekerjaan.  Jadi kalau adapun 
yang memilih kerja ada sebab-sebab 
tertentu. Di antaranya ialah suasana 
pekerjaan, umur pekerjaan tersebut 
tidak bertahan lama, misalnya satu 
syarikat tersebut hanya bertahan dalam 
3 tahun berdasarkan kontrak.  Kontrak 
yang diperolehi kemudian selepas 
kontraknya sudah tamat, maka belum 
tahu kontrak tersebut kontrak yang 
lama itu akan diambil balik untuk 
mendapatkan projek yang baru.  Jadi ini 
adalah salah satu daripadanya yang 
menyebabkan orang-orang kitani inda 
bertahan dan inda sanggup bekerja           
di tempat tersebut. 
 
Yang kedua, berhubung dengan gaji. 
Gaji adalah terlalu rendah iaitu 
berdasarkan kuota ataupun tender yang 
diperolehi oleh syarikat tersebut. 
 
Jadi dengan sendirinya kalau sudah gaji 
yang rendah tentulah orang-orang kita 
tidak sanggup dengan gaji tersebut 
memandangkan kalau dibezakan 
dengan orang-orang asing tentulah, 
walaupun gaji mereka rendah tetapi 
komitmen diorang dengan 
tanggungjawab harian tidak sama 
dengan tanggungjawab harian orang-
orang kitani di Brunei.  Jadi apa yang 

kaola sarankan ialah pertama, supaya 
dikaji semula tentang tawaran yang 
memilih tawaran yang terlalu rendah 
kerana ianya melibatkan bayaran gaji 
rendah juga kepada pekerja.   
 
Jadi yang seterusnya ialah kalau boleh 
ditambah lagi pemberian Elaun Sara 
Hidup sepertimana dengan kakitangan 
kerajaan supaya yang mereka ini yang 
berstatus kad pengenalan kuning dapat 
diberikan elaun supaya mereka ini juga 
akan dapat bertahan di dalam syarikat 
swasta.  
 
Selain daripada itu iaitu kerja-kerja 
pembersihan longkang, memotong 
rumput dan pemeliharaan jalan-jalan 
kecil di kampung-kampung dan               
di pedalaman supaya dapat 
dikembalikan kepada anak tempatan 
sepertimana yang berlaku pada zaman 
awal 90an, jadi hal ini boleh membantu 
untuk mengurangkan kadar meminta-
minta bantuan dan mengurangkan 
kadar pengangguran.  Sekian terima 
kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Tuan Haji 
Ramli.  Ya, betul kalau kata-kata anak 
tempatan  memilih kerja. Bagi 
kementerian, sekurang-kurangnya bagi 
kementerian, Yang Berhormat Pehin, 
kaola dapat menjamin bahawa kata-kata 
itu tidak lagi dipakai kerana kementerian 
memilih pendekatan sebagaimana yang 

kaola pernah terangkan di dewan ini 
juga iaitu memilih pendekatan yang 
realistik. Kitani menghilangkan lagi nya 
orang sebutan yang seperti inilah 
memilih kerja dan sebagainya, tetapi 
menemukan mereka itu dengan 
majikan-majikan dan menyediakan 
mereka dengan latihan-latihan untuk 
bekerja di bidang yang bakal menjadi 
majikannya itu.  
 
Jadi tidak lagi berbangkit memilih kerja, 
soalnya memang betul bahawa suasana 
pekerjaan di sektor swasta ini belumlah 
menjamin. Antaranya yang memang 
dikenal pasti ialah umur sesuatu syarikat 
itu. Walaupun umur syarikat itu 
panjang, tetapi ia bergantung kepada 
projek-projek jobs yang akan 
didapatinya. Jadi kalau jobs itu inda 
panjang misalnya,  kontrak pembersihan  
katalah 2 tahun, maka selepas itu, 
majikan bukan sahaja akan berfikir 
macam itu, pekerja ini berfikir selepas 2 
tahun ini kan ke mana kitani?  
 
Jadi, perasaan itulah timbul cadangan-
cadangan daripada Yang Berhormat ini 
Yang Berhormat Pehin, semasa dalam 
dialog dengan kementerian ini pun juga 
sudah ada. Dan kaola pada masa itu 
sudah noted perkara ini supaya dikaji 
semula tawaran-tawaran yang 
memikirkan yang menimbangkan hanya 
semata-mata tawaran yang paling 
rendah atau yang kedua terendah 
sedangkan aspek lain lagi umpamanya 
dilihat jugalah aspek orang yang, 
syarikat yang menawarkan itu pada 
masa ini menggaji ataupun mengambil 
pekerja tempatan seramai berapa orang 
dan perkara ini sebenarnya sudah 

disiasat, memang dilakukan dalam 
memberikan award kontrak-kontrak 
supaya tidak semata-mata memilih yang 
terendah ataupun yang second rendah 
daripadanya.  
 
Jadi saranan daripada Yang Berhormat 
itu Pehin, adalah sangat relevan untuk 
bukan saja diperhatikan oleh pihak 
kerajaan, juga diperhatikan oleh 
majikan-majikan sendiri untuk 
memberikan suasana pekerjaan yang 
sebaik-baiknya yang boleh menjamin 
perasaan secure.  Undang-undang 
untuk melindungi pekerja tempatan              
di sektor swasta sudah ada. Kaola 
menjelaskan itu jadi undang-undang ini 
ialah untuk menggalakkan kepada 
pekerja-pekerja tempatan merasa 
secure merasa selamat bekerja di sektor 
swasta dengan kitani memikirkan 
sekarang ini langkah sedang diambil 
bukan kitani menetapkan gaji minima. 
Kerana implikasi gaji minima ini sektor 
swasta kitani pertama sekali kecil, yang 
kedua saiznya berskala SME atau                  
di bawah SME.  Jadi kalau kitani 
mengatakan gaji minima sekian-sekian 
adalah mendatangkan implikasi yang 
negatif kepada keseluruhan 
perkembangan sektor swasta tetapi apa 
yang dapat dibuat ialah mengadakan 
skim-skim perkhidmatan, yang skim-
skim perkhidmatan itu ialah untuk 
menentukan apa yang ditentukan hak-
hak yang dilindungi oleh undang-
undang dilaksanakan dengan sebaik-
baiknya di sektor swasta.  Itu yang tidak 
kitani ambil oleh Kementerian Yang 
Berhormat Pehin Pengerusi, kaola 
mengucapkan terima kasih. 

Yang Kedua, ada lagi barangkali Yang 
Berhormat Pehin Pengerusi, kerja 
pembersihan, seperti kerja membersih 
longkang dan jalan-jalan kecil                    
di kampung-kampung yang pada masa 
dulu memang inilah sebenarnya 
dilakukan oleh anak-anak kampung  
pada masa dulu.   Masyhur di kalangan 
orang ramai, iaitu jalan kecil dibuat oleh 
anak-anak kampung, apa namanya itu 
menyiangi sungai pun dibuat oleh anak-
anak kampung. Jadi dengan itu anak-
anak kampung mendapat bahagian 
daripada perkembangan di kawasannya. 
Jadi perkara ini bagi kaola sedang 
mendapat perhatian dari pihak 
berkenaan. Terima kasih. 
 
Yang Berhormat Pengerusi: Yang 
Berhormat Menteri Kewangan II 
(Kedua). 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim:  Terima kasih Yang 
Berhormat Pehin dan terima kasih juga 
di atas cadangan Yang Berhormat 
disebelah sana tadi, kaola sebenarnya 
akan menambah sedikit sahaja 
mengenai tawaran ini.   
 
Mengenai tawaran tadi, sebagaimana 
yang dinyatakan oleh rakan sejawat 
kaola dari Kementerian Hal Ehwal Dalam 
Negeri memang penilaian mengenai 
dengan tawaran ini sama ada                    
di peringkat LTN atau LTK tidaklah 
semuanya bergantung kepada harga 
yang rendah semata-mata.   Perkara ini 
sebenarnya anggapan itu adalah kurang 
benar, kurang tepat kerana kita apabila 

menimbangkan sokongan-sokongan 
tawaran adalah berpandukan kepada 
spesifikasi kementerian / jabatan yang 
telah ditetapkan dalam dokumen 
tawaran. Jadi spesifikasi biasanya akan 
mengambil kira kualiti barangan atau 
perkhidmatan deliveralles dan 
sebagainya.  Jadi apabila kontraktor itu 
menspesifikasi dengan menawarkan 
harga yang berpatutan juga dan apa 
yang kita lihat ialah track record, 
syarikat-syarikat yang akan membuat 
tawaran tersebut,  jadi itulah yang 
sebenarnya kriteria kita dalam 
menimbangkan apa juga tawaran dalam 
kerajaan.  
 
Mengenai dengan  pemberian Elaun 
Sara Hidup barangkali perkara ini sudah 
dijawab, jadi kaola tidak akan menjawab 
lagi perkara itu.  Terima kasih. 
 
Yang Berhormat Pengerusi:  Terima 
kasih.  Yang Berhormat Pehin Orang 
Kaya Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal. Silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal:  Terima 
kasih Yang Berhormat Pehin Pengerusi, 
Ahli-Ahli Yang Berhormat.  Permohonan 
daripada syarikat-syarikat perniagaan 
dan swasta serta kontraktor bangunan 
di negara ini semakin meningkat dari 
masa ke semasa. Untuk mendatangkan 
pekerja mahir, tidak mahir ataupun 
separuh mahir mengikut makluman 

yang kaola perolehi ada juga                     
di antaranya menyalahgunakan pihak 
permit.  Seperti permit lain tetapi 
kerjanya lain majikan di dalam permit 
tetapi bekerja di tempat lain.  Kerja 
yang dilakukan tidak sama seperti di 
dalam permit kerja,  bekerja sendiri 
malah ada yang berniaga dan banyak 
lagi masalah yang timbul daripada 
penyalahgunaan surat kebenaran Buruh 
kepada majikan.  Perkara ini seharusnya 
diberikan perhatian serius kerana ianya 
boleh mengancam kesejahteraan rakyat 
dan keselamatan Negara. Itu saja Yang 
Berhormat Pehin Pengerusi. 
 
Yang Berhormat Pengerusi: Terima 
kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih kepada Yang 
Berhormat Pehin Pengerusi dan terima 
kasih kepada Yang Berhormat Pehin 
Orang Kaya Maharaja Kerna Dato 
Paduka Seri Awang Haji Yaakub 
mengenai perkara ini. Sebagaimana 
yang diketahui bahawa permohonan 
untuk mendatangkan pekerja asing                  
ke negeri ini dari sektor swasta terus 
menerus meningkat tetapi dalam masa 
yang sama juga ada beberapa perkara 
yang antaranya termasuklah 
penyalahgunaan Pas Kerja iaitu dari segi 
jawatan dan sebagainya.  Jadi apa 
tindakan-tindakan yang dapat dilakukan. 
 
Orang ramai pun mengetahui bahawa 
dari masa kesemasa bahawa tindakan-
tindakan ke atas perkara ini dilakukan 

bukan saja yang berterang-terangan 
tapi malah dilakukan secara serbuan-
serbuan bersama operasi bersama,             
di mana didapati kesalahan-kesalahan, 
dan kesalahan itu ada yang menyalahi 
di bawah Akta Buruh, ada yang 
menyalahi di bawah Akta Imigresen 
ataupun Peraturan-Peraturan di bawah 
Akta Pasport dan sebagainya dan 
semuanya ini diambil kira. 
 
Jadi termasuklah umpamanya 
pengusaha-pengusaha meminjamkan 
lesen perniagaan mereka sebagaimana 
yang sudah diterangkan sebahagiannya 
pada sesi semalam termasuklah 
antaranya juga isu-isu di mana pekerja-
perkerja yang sudah didatangkan tidak 
diberikan tempat tinggal yang 
sempurna, semuanya ini menyalahi 
termasuk misalnya iaitu dengan 
kedatangan mereka ini telah mengambil 
peluang pekerjaan bagi anak-anak 
tempatan, jadi isu-isu kedatangan 
pekerja asing ke negeri kitani banyak 
yang dilibatkan.  
 
Jadi pihak Buruh dan pihak Imigresen 
yang juga terlibat dalam perkara ini 
sangatlah mengambil berat perkara ini 
supaya jangan sampai nanti satu 
perkara, senario yang paling kitani patut 
ingati      di dalam dan di dewan ini 
ialah apabila kemasukan mereka ke 
dalam negeri ini, setelah itu keluar 
mereka setelah berada di negeri ini, 
tidak kita pastikan satu atau kemasukan 
mereka secara tidak teratur iaitu 
menyalahi secara pendatang haram 
sehinggakan menjadikan suatu keadaan 
di mana nanti orang-orang asing           
di negeri ini yang uncounted. Yang 

uncounted inilah yang sangat 
merbahaya bagi sebuah negeri yang 
dinamakan sebagai receiving country 
sebagaimana kitani di Brunei ini. 
 
Jadi usaha itu, bukan sahaja usaha 
kerajaan malah juga usaha di peringkat 
orang ramai terutama sekali di peringkat 
kampung dan mukim bagi memastikan 
hal-hal seperti ini tidak terjadi. 
 
Mengenai penyalahgunaan,  oleh sektor 
swasta terhadap jawatan-jawatan 
ataupun lesen-lesen yang mereka 
punyai dan setelah mendapat lesen 
perniagaan, lesen rampaian kemudian 
dengan itu mereka mendapatkan lesen 
untuk mendatangkan pekerja iaitu  
sebagai majikan lalu perkara ini 
disalahgunakan. Penyalahgunaan 
sedemikian itu kitani namakanlah, ini 
pun nya orang galak kitani akan 
menyebut, penyalahgunaan-
penyalahgunaan seperti yang 
dinamakan Ali Baba dan sebagainya. 
Kerana cerita Ali Baba dan sebagainya 
ini kalau dari segi perkara seumpama ini 
telah menjadi cerita dongeng rakyat.  
 
Tapi ia tidak menjadi dongeng 
sekurang-kurangnya bagi Kementerian 
Hal Ehwal Dalam Negeri Yang 
Berhormat Pehin Pengerusi, kerana satu 
insiden yang ditemui oleh kementerian, 
di mana pemegang lesen iaitu swasta 
mendapatkan lesen untuk satu 
perusahaan iaitu restoran. Kemudian 
daripada lesen ini ia dapat untuk 
mendatangkan pekerja. Setelah pekerja 
datang dalam jawatan tertentu, pekerja 
ini telah membuat suatu perjanjian yang 
disahkan didaftarkan di mahkamah yang 

meletakkan ianya sebagai investor 
digunakan dalam dokumennya, ada 
banyak  di meja kaola ni, Yang 
Berhormat Pehin.  
 
Pekerja itu sebagai investor dan majikan 
itu ditentukan dalam peruntukan 
perjanjian itu tidak lagi sebagai partner. 
Yang sebenar-benarnya kitani menyebut 
Sleeping Partner tetapi disebutnya 
sebagai Passive Partner. Yang tidak 
mempunyai apa-apa peranan mengenai 
syarikat, perjalanan syarikat, hariannya 
dan sebagainya, tidak mempunyai 
peranan. Cuma mempunyai peranan 
untuk berurusan dengan pihak perkara-
perkara lesen, pembaharuannya dan 
perkara-perkara mengenai imigresen 
dan buruh dengan imbalan sebanyak 
$500 sebulan. 
 
Jadi, ini satu contoh di mana perkara 
seperti ini patut mendapat perhatian 
daripada orang ramai sendiri 
menimbangkan apa akibatnya dalam 
jangka panjang kepada Brunei yang 
kitani cintai ini dalam keadaan macam 
ini. Untungnya, syarikat itu telah 
didapati, kemudian tindakan telah 
diambil, lesennya dibatalkan. Setelah 
lesennya dibatalkan, didapati investor ini 
tadi berjawatan Tukang Masak, sudah 
menyalahi permitnya. Jadi, tindakan 
entah macam mana ia melakukan apa-
apa, ia cepat-cepat memindahkan 
majikannya kepada yang lain tetapi 
kementerian berpendapat ini bukan 
perkara memindahkan satu majikan 
kepada satu majikan. Tetapi ia didapati 
satu perkara yang sudah menyalahi 
jawatan yang mana ia asalnya 
didatangkan kemari.  

Jadi tindakan yang bersesuaian telah 
pun diambil dalam perkara ini, macam 
itulah contoh-contohnya bahawa dari 
masa ke semasa untuk maklumat Yang 
Berhormat Pehin Orang Kaya Maharaja 
Kerna Dato Paduka Seri Awang Haji 
Yaakub bin Pehin Orang Kaya Maharaja 
Diraja Dato Paduka Awang Haji Zainal 
dari masa ke semasa tindakan-tindakan 
adalah kitani jalankan sedaya upaya 
kitani yang termampu. Sekian Terima 
kasih Yang Berhormat Pehin Pengerusi. 
 
Yang Berhormat Pengerusi: Seorang 
saja lagi mengemukakan soalan Yang 
Berhormat Awang Haji Jumat bin Akim, 
silakan. Harap Yang Berhormat dapat 
menghadapkannya secara ringkas 
sahaja. 
 
Yang Berhormat Awang Haji Jumat 
bin Akim: Terima kasih Yang 
Berhormat Pehin Pengerusi. Kaola sudah 
mendengar sudah banyak penjelasan 
oleh Yang Berhormat Menteri Hal Ehwal 
Dalam Negeri. Tapi bagaimanapun, ada 
jua kaola kan bertanya, berapa buah 
syarikat yang diberikan lesen setakat ini 
dan kedua, kaola mencadangkan supaya 
Jabatan Buruh akan dapat memberikan 
senarai-senarai syarikat yang telah 
diberikan lesen bagi keperluan orang 
ramai untuk membuat urusan.  
 
Dan satu perkara yang penting jua Yang 
Berhormat Pehin, supaya Jabatan Buruh 
akan memberikan syarat yang 
bersesuaian kepada majikan-majikan 
kerana kitani mengambil contoh kalau 
mengambil Pembantu Rumah. Kadang-
kadang ia didatangkan ke Brunei 

kemudian selepas 6 bulan ia sudah 
balik. Jadi, perkara ini harus 
dipertanggungjawabkan kepada majikan 
yang berkenaan kalau boleh. Jadi, 
perkara sedemikian ini kalau dapat 
dilaksanakan ianya akan dapat 
mengurangkan beban orang ramai 
dengan pengambilan Pembantu Rumah. 
Terima kasih Yang Berhormat Pehin 
Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman:      Terima kasih kepada Yang 
Berhormat Tuan Haji Jumat bin Akim. 
Barangkali yang dimaksudkan Yang 
Berhormat Pehin Pengerusi, yang 
dimaksudkannya mengenai syarikat 
yang berlesen itu,  lesen syarikat-
syarikat pengambilan pekerja asing di 
bawah Perintah Pekerjaan 2004.  
 
Jadi setakat ini yang beroperasi yang 
sudah dilesenkan ada sebanyak 37 
syarikat. Dan ada lagi beberapa hari ini 
mungkin bertambah kepada mencapai 
angka 50 syarikat agen. Dan yang 
penting diketahui lagi ialah ada lebih 
100 lagi permohonan yang sudah 
diterima oleh Jabatan Buruh dan 
sebahagiannya sudah didapati 
mempunyai kelayakan-kelayakan. 
 
Jadi, yang diminta disarankan oleh Yang 
Berhormat itu tadi supaya syarikat-
syarikat itu diberitahu kepada orang 
ramai apa syarikatnya. 
 
Dalam jerayawara Jabatan Buruh               
di semua daerah perkara ini ada 

disebutkan, ada diterangkan syarikat-
syarikat yang ada setakat pada masa 
itu. Dan, insya-Allah saranan itu akan 
diambil kira bagi kemudahan orang 
ramai jua.  
 
Yang kedua itu kurang jelas untuk 
dikenakan kepada majikan apabila 
pekerja itu belum cukup tempoh 
kontraknya balik tia sudah. Dikenakan 
kepada majikankah dikenakan kepada 
pekerja itu? Kaola kurang pasti Yang 
Berhormat Pehin. 
  
Yang Berhormat Awang Haji Jumat 
bin Akim: Kaola memberi penjelasan, 
kepada majikan kerana majikan adalah 
orang yang bertanggungjawab 
mendatangkan pekerja atau buruh 
tersebut umpamanya kalau amah, 
kadang-kadang didatangkan ke Brunei, 
diberikan oleh majikan kepada pihak 
pelanggan, belum sampai 6 bulan pun ia 
sudah balik ke negerinya, memohon 
balik. Jadi, perkara ini kadang-kadang 
merugikan kepada pelanggan ataupun 
orang yang mengambil pembantu 
tersebut. Itu maksud kaola Yang 
Berhormat Pehin. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman:   Terima kasih Yang 
Berhormat. Izinkan kaola menjelaskan, 
Yang Berhormat  kalau yang dalam 
senario tersebut, kalau majikan itu ialah 
majikan kepada pekerja itu, jadi majikan 
itu sebenarnya menjadi mangsa tu Yang 
Berhormat Pehin, bukan kali yang 

dimaksudkan ini bukan majikan kali 
sebenarnya lesen.  
Yang Berhormat Pengerusi: Agensi 
barangkali.. 
 
Yang Berhormat Awang Haji Jumat 
bin Akim:  Agensi Pekerja Asing 
Yang Berhormat Pehin.  
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman:  Kalau dalam Agensi Pekerja 
Asing, tanggungjawab agensi pekerja 
asing ialah mendatangkan dan segala 
proses-proses untuk pekerja asing itu 
diserahkan kepada majikannya. Apabila 
sudah diserahkan kepada majikan, maka 
agensi tidak lagi tu, kecuali ada 
perjanjian antara majikan  dengan 
agensi untuk garis period barangkali 
diberikan 3 bulan percubaan dan 
sebagainya. 
 
Kalau di luar daripada perjanjian-
perjanjian itu tapi dari segi undang-
undang, setelah pekerja itu diserahkan 
kepada majikan, dan menandatangani 
kontrak dengan majikan, maka itu 
adalah tanggungjawab majikan. ika 
pekerjanya balik sebelum habis kontrak 
maka majikan yang rugi. Jadi, kan 
dikenakan kepada agensi pekerja yang 
di bawah undang-undang tidak lagi ada 
Pehin. Terima kasih. 
 
Yang Berhormat Pengerusi: Terima 
kasih. Tajuk Jabatan Buruh ada baiknya 
diundi. Ahli yang bersetuju sila angkat 
tangan. 

(Semua ahli mengangkat tangan 
bersetuju) 

 
Terima kasih. Tajuk SE05A – Jabatan 
Buruh diluluskan.   
 
Jurutulis II: Tajuk SE05A - Jabatan 
Buruh dijadikan sebahagian daripada 
Jadual.  
 
Yang Berhormat Pengerusi: Ahli-Ahli 
Yang Berhormat, ada 7 tajuk lagi di 
bawah Kementerian Hal Ehwal Dalam 
Negeri ini. Saya berharap dengan 
kerjasama Ahli-Ahli Yang Berhormat 
sekalian kita akan dapat menyelesaikan 
Kementerian Hal Ehwal Dalam Negeri 
bila kitani bersidang nanti sebelah 
petang. Ahli-Ahli Yang Berhormat, 
mesyuarat Peringkat Jawatankuasa ini 
ditangguhkan dan kita kembali 
bersidang selaku Majlis Mesyuarat 
Negara. Terima kasih. 
 

(Mesyuarat  Jawatankuasa 
Ditangguhkan) 

 
 

(Mesyuarat bersidang semula) 
 

Yang Di-Pertua Majlis: Bismillahir 
Rahmanir Rahim. Ahli-Ahli Yang 
Berhormat. Persidangan Majlis 
Mesyuarat Negara ini ditangguhkan dan 
kita akan bersidang semula pada jam 
2.30 petang nanti. Terima kasih. 

 
(Majlis Mesyuarat Ditangguhkan) 

Majlis Mesyuarat  disambung pada 
pukul 2.30 petang 

 
Yang Di-Pertua: Bismillahir Rahmanir 
Rahim. Assalamu’alaikum Warah- 
matullahi Wabarakatuh dan Selamat 
Sejahtera. Ahli-Ahli Yang Berhormat 
pada mesyuarat Peringkat 
Jawatankuasa pagi tadi masih lagi 
membincangkan jabatan-jabatan          
di bawah Kementerian Hal Ehwal Dalam 
Negeri. Oleh yang demikian, bagi 
membolehkan mesyuarat di Peringkat 
Jawatankuasa bersidang semula, maka 
saya tangguhkan Persidangan Majlis 
Mesyuarat Negara ini. Sekian terima 
kasih. 
 
(Majlis Mesyuarat Ditangguhkan) 

 
 (Mesyuarat bersidang sebagai 

Jawatankuasa) 
 

Yang Berhormat Pengerusi: 
Bismillahir Rahmanir Rahim.  Ahli-Ahli 
Yang Berhormat. Mesyuarat Peringkat 
Jawatankuasa disambung semula untuk 
membincangkan jabatan-jabatan atau 
tajuk-tajuk di bawah Kementerian Hal 
Ehwal Dalam Negeri. Tajuk seterusnya 
ialah SE06A-Pejabat Daerah Brunei dan 
Muara. 
 
Jurutulis II: Tajuk SE06A - Pejabat 
Daerah Brunei dan Muara. 
 
Yang Berhormat Pengerusi: Tajuk ini 
saya bukakan untuk dibahaskan. Yang 
Berhormat Awang Haji Jumat bin Akim, 
Ahli-Ahli Yang Berhormat sepertimana 
saya telah menzahirkan harapan tadi 
mudah-mudahan kita akan             

dapat menyelesaikan perkara-perkara                   
di bawah Kementerian Hal Ehwal Dalam 
Negeri ini dan saya meminta kerjasama 
Ahli-Ahli Yang Berhormat semua supaya 
soalan-soalan itu biarlah dengan 
seberapa tepat tetapi ringkas.  Tidak 
payahlah panjang-panjang mukadimah- 
nya dan begitu juga jawapan-
jawapannya seberapa boleh tepat pada 
menjawab soalan yang dikemukakan. 
Sekian. Silakan Yang Berhormat Awang 
Haji Jumat bin Akim. 
 
Yang Berhormat Awang Haji Jumat 
bin Akim: Terima kasih Yang 
Berhormat Pengerusi. Kaola seboleh-
bolehnya meringkaskan soalan kaola. 
Pertama, terus saja kali kepada point 
soalan. Kaola mengucapkan tahniah 
kepada Jabatan Daerah Brunei dan 
Muara kerana telah banyak 
melaksanakan berbagai-bagai projek di 
mukim-mukim dan kampung Daerah 
Brunei dan Muara. Soalan kaola dan 
juga merupakan cadangan,  kaola ingin 
memberikan cadangan perlu 
mengujudkan beberapa orang pegawai 
di setiap daerah bukan saja di Daerah 
Brunei Dan Muara tetapi khusus            
di Daerah Brunei dan Muara bagi 
membantu kelangsungan dan 
perjalanan apa jua produk yang 
diungkayahkan oleh setiap kampung 
dan mukim mengikut zon masing-
masing.   
 
Dengan adanya pegawai yang 
berkenaan ianya akan fokus 
memberikan tumpuan kepada zon 
masing-masing bagaimana pelaksanaan 
projek-projek ataupun produk-produk 
yang dijalankan di mukim-mukim dan 

kampung. Itu yang pertama Yang 
Berhormat Pehin. 
 
Yang kedua, aspek yang lain jua harus 
jua diambil perhatian seperti 
peruntukan.  Kaola ingin mencadangkan 
supaya peruntukan Jabatan Daerah 
Brunei dan Muara ini akan dapat 
ditambah sedikit kerana Daerah Brunei 
dan Muara adalah daerah yang banyak 
penduduk dan mempunyai banyak 
projek-projek yang akan dilaksanakan. 
Jadi dapat kiranya Yang Berhormat 
Pehin untuk ditambah sedikit 
peruntukan Daerah Brunei dan Muara 
agar dapat melaksanakan apa jua 
projek-projek yang sedang dan akan 
dilaksanakan. Itu saja kali Yang 
Berhormat Pehin. Terima kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi. Terima kasih juga 
kepada Yang Berhormat Awang Haji 
Jumat mengenai dua perkara tersebut. 
 
Yang Berhormat Pehin Pengerusi, kaola 
memohon izin Yang Berhormat Pehin 
untuk balik semula kepada Jabatan 
Lembaga Bandaran yang kitani sudah 
selesaikan tadi kerana kaola ada limpas 
kepada satu persoalan yang 
dibangkitkan oleh Yang Berhormat dari 
kalangan Orang-Orang Cemerlang iaitu 
Yang Berhormat Awang Haji Zulkipli 
berhubung dengan perkembangan masa 
depan Pasar Gadong dan juga kawasan 
di sekitarnya.    
 

Jadi apakah perancangan untuk masa 
depan kawasan tersebut kerana dikira 
kawasan tersebut dalam lingkungan 
prime area dan prime land. Jadi apakah 
perancangan di sana? Dalam hal ini, 
kaola ingin menerangkan bahawa dalam 
master plan Bandar Seri Begawan,  
kawasan itu dinamakan kawasan yang 
dikenal pasti sebagai mixed 
development . 
 
Mixed development ialah akan 
mengandungi residential office dan juga 
komersil. Jadi dalam perancangan masa 
depan mengikut master plan, Bandar 
Seri Begawan. Oleh yang demikian, 
ianya ada hubungan Yang Berhormat 
Pengerusi, dengan perancangan untuk 
membangun semula pasar yang ada 
sekarang ini dibangunkan semula, yang 
mana tawaran-tawaran untuk 
perancangan-perancangannya sudah 
dibuat dan sebagainya tapi dalam masa 
yang sama kaola ingin menjelaskan jua 
kementerian sendiri meneliti semula 
perancangan itu kerana satu mengambil 
kira adanya master plan yang 
meletakkan kawasan itu adalah dalam 
kategori mixed development dan 
memikirkan jua ia kawasan yang prime, 
maka kementerian dalam melaksanakan 
rancangan pasar baharu itu akan 
berhemahlah, dalam ertikata kalau ada 
peruntukannya maka peruntukannya itu 
setakat untuk memperbaiki dan 
menambah kemudahan-kemudahan 
yang ada bukan membangunkan semula 
pasar itu.   
 
Terima kasih kepada Yang Berhormat 
Tuan Hj Zulkipli. Kembali semula kepada 
soalan mengenai Jabatan Daerah Brunei 

dan Muara daripada Yang Berhormat 
Awang Haji Jumat. Kaola secara ringkas 
saja tidak perlu mengadakan pegawai-
pegawai tambahan di setiap daerah 
bukan saja, di Daerah Brunei dan Muara 
untuk memantau kelangsungan ataupun 
pelaksanaan Satu Kampung Satu Produk 
kerana keutamaan pada masa ini kitani 
ialah untuk mendapatkan pakar yang 
akan memantau sambil memberikan 
khidmat nasihat bagaimana produk yang 
sedia ada dapat diangkat tarafnya. 
Diangkat tarafnya, ertinya diperbaiki 
mutunya bukan sahaja packaging malah 
juga pembuatannya. Pada masa-masa 
yang lalu, kita mendatangkan pakar 
sekejap-sekejap memberikan ceramah 
dan mengadakan lawatan-lawatan ke 
produk kampung-kampung yang 
berkenaan. Tapi dalam perancangan 
kementerian untuk mengembangkan 
produk satu kampung satu produk ini 
ialah kementerian memerlukan tenaga 
pakar yang akan memberikan khidmat 
nasihat yang sebenar-benarnya. 
 
Jadi peruntukkannya: 
 
1) Barangkali akan kita rundinglah 

dengan pihak yang berkenaan 
kewangan untuk mendatangkan 
secara locum atau macamana atau 
menggunakan peruntukan-
peruntukan yang ada yang diberikan 
dalam tahun ini. Jadi jelasnya tidak 
perlu ada pegawai-pegawai yang 
untuk memantau secara khusus. 

 
2) Untuk menambah peruntukan 

memandangkan Jabatan Daerah 
Brunei Muara jabatan besar, jadi 
kaola ingin menjelaskan peruntukan 

yang ada ini sangat munasabah, 
kalau ia dikira tidak mencukupi di 
sana, sebenarnya beberapa projek 
yang dirancang oleh Jabatan Daerah 
Brunei Muara dan juga jabatan 
daerah-daerah lain akan              
ditanggung perbelanjaannya, diambil 
perbelanjaannya dari Perbelanjaan 
Khas kementerian dan juga 
sebahagiannya nanti daripada 
rancangan pembangunan. Jadi, apa 
yang ada ini adalah dikira 
munasabah.  Sekian Yang Berhormat 
Pengerusi. 

 
Yang Berhormat Pengerusi: Yang 
Berhormat Menteri Perhubungan. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim, 
Assalamu’alaikum Warahmatullahi 
Wabarakatuh. Terima kasih Yang 
Berhormat Pengerusi. Kaola hanya akan 
menambah saja jawapan yang 
ditimbulkan oleh Yang Berhormat 
Awang Haji Zulkipli mengenai 
menghubungkan kawasan komersial 
Kiulap dan kawasan komersial Gadong. 
Pada masa ini Kementerian 
Pembangunan sedang meneliti beberapa 
rancangan-rancangan untuk membuat 
jejambat-jejambat di tempat-tempat 
tertentu bagi menghubungkan kedua-
dua kawasan ini. Itu saja Yang 
Berhormat Pengerusi, terima kasih. 
 
Yang Berhormat Pengerusi: Terima 
kasih Yang Berhormat. Yang Berhormat 

Hansard Jilid 2 pg 501-700.indd   631 11/6/12   9:06:53 AM



PETANG HARI SELASA, 20 RABIULAKHIR 1433 / 13 MAC 2012  632 

Tuan Haji Gapor @ Haji Md. Daud, 
silakan. 
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormat Pehin Pengerusi, 
Bismillahir Rahmanir Rahim, 
Assalamu’alaikum Warahmatullahi 
Wabarakatuh dan salam sejahtera.   
 
Yang Berhormat Pehin Pengerusi, Ahli-
Ahli Yang Berhormat. Alhamdulillah 
jumlah peruntukan bagi Jabatan Daerah 
Brunei Muara pada tahun ini ialah $13.6 
juta. Apa yang kaola harapkan di sini 
dalam $13 juta itu termasuklah juga 
untuk membina membaik pulih 
jambatan dan jalan-jalan kecil. Kaola 
cadangkan bagi pembinaan jambatan          
di Kampong Ayer supaya tiangnya 
dibuat dengan concrete supaya 
keteguhannya memakan masa yang 
lama. 
 
Yang Berhormat Pehin Pengerusi, dalam 
kesempatan ini di Dewan yang mulia ini, 
kaola mengucapkan penghargaan dan 
terima kasih kepada Jabatan Daerah 
Brunei Muara yang telah dapat 
menangani permasalahan dalam 
memberikan bantuan membaik pulih 
rumah orang-orang daif dan balu-balu 
bagi zon kawasan dua melalui tabung 
kebajikan Jabatan Daerah Brunei Muara 
dengan kerjasama agensi-agensi 
kerajaan seperti JAPEM, Majlis Ugama 
Islam, Yayasan Sultan Haji Hassanal 
Bolkiah serta syarikat-syarikat swasta 
dan orang perseorangan. Sekian, terima 
kasih. 
 

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Kaola mengambil maklum 
Yang Berhormat Pengerusi dan Ahli 
Yang Berhormat Tuan Haji Gapor yang 
mengharapkan peruntukan yang ada 
akan dipergunakan juga untuk 
membangun dan memperbaiki jalan-
jalan dan jambatan-jambatan yang 
mana khusus juga kepada Kampong 
Ayer, Yang Berhormat itu memberikan 
perhatian, memberikan saranan  supaya 
tiang jambatan itu dibuatlah daripada 
bahan yang kekal bukan daripada 
sekarang ini daripada kayu. 
 
Tapi ada jambatan, kalau di Kampong 
Ayer itu ada dinamakannya jambatan 
boleh dikatakan sebagai main road ada 
sebagainya orang jalan kampung 
sahaja. Kalau yang main road itu 
memang tiangnya tiang simen, tapi 
yang menghubungkan ke rumah-rumah 
tiang kayu tia. Jadi itulah barangkali 
yang dimaksudkan oleh Yang Berhormat 
Tuan Haji Gapor supaya ke semua 
jambatan itu bertiangkan simen. Jadi 
diambil perhatian Yang Berhormat 
Pehin, terima kasih. 
 
Yang Berhormat Pengerusi: Yang 
Berhormat Pehin Orang Kaya Maharaja 
Kerna Dato Haji Yaakub, silakan.  
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal:  Terima 
kasih Yang Berhormat Pehin Pengerusi, 

sebuah jambatan terletaknya              
di Kampung Dato Gandi, orang-orang 
kampung selalu memanggil Jambatan 
Queen, Queen’s Jetty. Ia digelar 
barangkali sempena lawatan Queen 
Elizabeth dalam tahun 1972 di mana 
Baginda masa itu naik di jambatan ini 
dan daripada jambatan sana, ia                 
di bawah Muzium untuk membuka 
rasmi. Jadi, kaola memikirkan jambatan 
ini ada mempunyai nilai sejarah dan  
berpendapat tempat ini sesuai untuk 
dijadikan tempat beriadah dengan 
syarat jeti ini perlu diperbaiki dan 
diubah suai, disediakan tempat 
memancing ikan yang sempurna, 
dibuatkan pondok-pondok berjual 
barang-barang termasuk perkakas 
memancing ikan, disediakan gerai-gerai 
makanan dan minuman ringan, 
disediakan tandas awam, pondok 
telefon, tempat membuang sampah 
yang khas, tempat penaruhan kereta,  
dipasang juga lampu-lampu supaya 
kawasan ini terang pada waktu malam. 
 
Kawasan ini juga kalau dapat di lanskap 
dan juga boleh dijadikan kawasan 
camping dan berpiknik, menyediakan 
tempat-tempat duduk untuk 
membolehkan orang ramai berehat dan 
bersantai. Tempat ini juga bersesuaian 
untuk membina waterfront yang akan 
menjadi tempat peranginan yang 
menarik. Akhirnya kaola mencadangkan 
supaya satu papan tanda dipasang di 
satu lokasi yang sesuai bagi 
memperingati sempena lawatan rasmi 
Queen Elizabeth II Negara Brunei 
Darussalam. Sekian Yang Berhormat, 
terima kasih. 
 

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Pehin Pengerusi 
dan terima kasih juga Yang Berhormat 
Pehin Orang Kaya Maharaja Kerna Dato 
Haji Yaakub. Memang kitani ketahui 
jambatan itu tidak kitani namakan 
Jambatan Queen kerana memang dalam 
sejarahnya sempenanya sedemikian dan 
ia sesuai mengikut Yang Berhormat itu 
sesuai untuk dijadikan tempat riadah 
dan mencadangkan supaya diadakan 
segala kemudahan-kemudahan yang 
bersesuaian di sana. Koala menyambut 
baik tapi ada satu saranan balas 
daripada kerajaan daripada kementerian 
khususnya Yang Berhormat Pehin dalam 
perkara ini. 
 
Kitani ada Majlis Perundingan Mukim 
dan Kampung, jadi dalam konteks ini 
perundingan kampung, di sana 
Kampung Dato Gandi ini sebaik-baiknya 
majlis perundingan ini merundingkan 
apa sepatutnya lagi untuk menjadi 
tempat ini tempat yang sesuai 
sebagaimana yang disarankan oleh 
Yang Berhormat tadi sebagai tempat 
riadah.  
 
Jadi keperluan-keperluan bagaimana 
kitani rundingkan dengan Jabatan 
Daerah di sana ada penyertaan daripada 
anak-anak kampung dalam membangun 
kawasannya, jadi ini yang kita 
kehendaki kerana kalau kerajaan 
semata-mata karang menyediakan 
keperluan-keperluannya, anak-anak 
kampung tidak ikut disertakan jadi 
rasanya tidak seimbang. Jadi kalau 

datang anak buah kampung difikirkan 
sesuai dan insya-Allah peruntukannya 
dari peruntukan riadah akan dapat 
diusahakan, kalau pun tidak siap 
setahun kitani sambung setahun 
berikutnya. Jadi kaola sarankan semula 
supaya Majlis Perundingan Mukim dan 
Kampung               di Kampung Datu 
Gandi di mana letaknya Jambatan 
Queen yang bersejarah ini akan 
memikirkan perkara ini Pehin, insya-
Allah, terima kasih 
 
Yang Berhormat Pengerusi: Terima 
kasih, Ahli-ahli Yang Berhormat Tajuk 
Pejabat Daerah Brunei Muara ini ada 
baiknya diundi. Yang bersetuju sila 
angkat tangan. 
 

(Semua ahli mengangkat tangan 
bersetuju) 

 
Terima kasih. Tajuk SE06A - Pejabat 
Daerah Brunei dan Muara diluluskan. 
 
Jurutulis II: Tajuk SE06A - Pejabat 
Daerah Brunei dan Muara dijadikan 
sebahagian daripada Jadual. Beralih ke 
Tajuk SE07A - Pejabat Daerah Belait. 
 
Yang Berhormat Pengerusi: Tajuk 
Pejabat Daerah Belait ini dibukakan 
untuk dibahaskan, Yang Berhormat 
Tuan Haji Mohd. Shafiee, silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi, kaola 
apabila melihat peruntukan Jabatan 
Daerah Belait fokus kepada 
Perbelanjaan Berulang-ulang terdapat 
Pemeliharaan Aset Kerajaan 

diperuntukkan sebanyak $380,000 dan 
Perbelanjaan Operasi $207,000, kaola 
mengharapkan peruntukan ini akan 
termasuk juga membaik pulih balai-balai 
raya dan jalan-jalan kecil di daerah 
tersebut kerana terdapat beberapa balai 
raya di daerah tersebut memerlukan 
tindakan pengubahsuaian yang 
sewajarnya, demikian juga jalan-jalan 
kecil yang dikenal pasti di kawasan-
kawasan pedalaman dalam zon dua. 
 
Jalan pasir dari Mukim Sukang ke Mukim 
Melilas yang di bawah kuasa Jabatan 
Daerah Belait telah pun siap dibina 
cuma belum ditabur batu, kaola 
berharap kerja-kerja penaburan batu 
sepanjang kira-kira 7 kilometer itu akan 
dapat diusahakan mengikut jadual. 
Demikian juga Jalan Kecil Singap                  
di Kampung Merangking yang sering 
dilanda banjir akan dapat diperbaiki 
secara berfasa-fasa kalau ianya tidak 
dapat dilaksanakan keseluruhannya, 
sekian Yang Berhormat Pehin. Terima 
kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Yang Berhormat Pehin 
Pengerusi dan terima kasih kepada Yang 
Berhormat Tuan Haji Mohd. Shafiee. 
Dalam perkara ini kementerian 
mengalu-alukan pandangan dan 
cadangan ini dimana diharapkan 
peruntukan yang ada bagi Jabatan 
Daerah Belait mengikut Yang Berhormat 
itu akan mengambil kira juga rancangan 
membaik pulih balai raya, jalan-jalan 
kecil dan sebagainya kemudian supaya 

jalan pasir yang dari Sukang dan Melilas 
yang sudah siap akan disegerakan untuk 
ditabur batu dan begitu juga jalan kecil 
Kampung Merangking supaya akan 
diperbaiki semuanya. Jadi kaola 
mengucapkan terima kasih Pehin 
Pengerusi, insya-Allah. 
 
Yang Berhormat Pengerusi: Terima 
kasih, Yang Berhormat Tuan Haji Mohd. 
Yusof bin Haji Dulamin, silakan   
 
Yang Berhormat Awang Haji Mohd. 
Yusof bin Haji Dulamin:  Minta maaf 
Yang Berhormat Pehin Pengerusi tidak 
ada apa-apa soalan dan kaola 
cadangkan supaya diluluskan. 
 
Yang Berhormat Pengerusi: Tajuk 
Pejabat Daerah Belait ini ada baiknya 
diundi.  
 

(Semua ahli mengangkat tangan 
bersetuju) 

 
Terima kasih. Tajuk SE07A - Pejabat 
Daerah Belait diluluskan. 
 
Jurutulis II: Tajuk SE07A - Pejabat 
Daerah Belait dijadikan sebahagian 
daripada Jadual. Beralih ke Tajuk SE08A 
-  Pejabat Daerah Tutong. 
 
Yang Berhormat Pengerusi: Tajuk 
Pejabat Daerah Tutong ini sekarang 
dibahaskan dan saya mempersilakan 
Yang Berhormat Tuan Haji Othman bin 
Uking. 
 
Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Berhormat 

Pehin Pengerusi, kaola cuma beberapa 
perkara iaitu mengenai jalan kecil yang 
diawasi oleh Jabatan Daerah Tutong 
masih dalam keadaan tidak selesa 
kepada pengguna-penggunanya sebagai 
contoh; 
 
1) Jalan Kecil Kandang di Kampung 

Serambangun, Sengkarai simpang 
18839, jalan ini terbiar dan apabila 
hujan lebat dan air pasang sering kali 
tenggelam banjir dan menyebabkan 
kereta-kereta rendah tidak boleh 
melaluinya. 

 
2) Jalan Kecil Bangbingul iaitu              

di Kampung Bukit ini yang menuju                 
ke Kampung Merangking Bukit Sawat 
ke dalam jalannya yang tidak terurus. 

 
3) Jalan Kecil Melaboi, panjangnya lebih 

kurang 2 1/2 batu menuju                     
ke Nungtadiyong. Jalan ini didiami 
lebih kurang 30 buah rumah. 
Masalah mereka apabila hujan lebat 
berlaku banjir sehingga 1 meter, 
ramai anak-anak mereka tidak dapat 
hadir sekolah. Oleh itu penduduk                   
di kampung berkenaan memohon 
masalah mereka akan dapat diatasi 
dan jalan tersebut dipohonkan 
supaya ditembok segera, sekian, 
terima kasih Yang Berhormat Pehin 
Pengerusi. 

 
Yang Berhormat Pengerusi:  Yang 
Berhormat saya minta maaf tadi pada 
menyebut nama Yang Berhormat 
ketinggalan gelaran Orang Kaya Maha 
Bijaya. 

Yang Berhormat Orang Kaya Maha 
Bijaya Awang Haji Othman bin 
Uking: Tidak apa Yang Berhormat 
Pehin Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi, terima kasih kepada 
Yang Berhormat Orang Kaya Maha 
Bijaya Tuan Haji Othman. Yang menarik 
perhatian Kementerian Hal Ehwal Dalam 
Negeri padaperkara-perkara pembaikan 
jalan di kawasan-kawasan Yang 
Berhormat sebutkan itu tadi. Kaola ingin 
menyatakan kementerian mengambil 
catitan perkara ini dan akan melihatnya 
bersama-sama dengan Jabatan Daerah 
Tutong, Yang Berhormat Pehin, terima 
kasih. 
 
Yang Berhormat Pengerusi: Yang 
Berhormat Tuan Haji Ramli bin Haji 
Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi. Selain 
Pegawai Daerah mahupun pegawai-
pegawai dan kakitangan termasuk 
penghulu dan ketua kampung, 
melakukan lawatan kerja menggunakan 
sama ada kenderaan darat ataupun 
kenderaan sungai. 
 
Di Daerah Tutong terdapat sungai-
sungai iaitu daripada Ulu Sungai 
Telamba hingga ke Ulu Sungai Tutong. 
Jadi apa yang dipohonkan menerusi 
peruntukan ini ialah jika sekiranya 

kementerian dapat menyediakan perahu 
dan enjin bersama trailer. 
 
Yang kedua, mengambil kesempatan 
berdasarkan daripada kisah yang 
disampaikan oleh Yang Berhormat Pehin 
Haji Yaakub kelmarin, iaitu berhubung 
dengan kehilangan duit pencen dan 
percubaan rompakan. Maka di sini, 
tidakkah ada perancangan pihak 
kementerian mengenai kesesuaian 
kiranya penghulu-penghulu dan ketua-
ketua kampung untuk diberikan insurans 
ataupun takaful keselamatan? Sekian, 
terima kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Mengenai keperluan untuk 
mengadakan perahu dan enjin itu, 
barangkali masalah operasi Yang 
Berhormat Pehin, jadi dapat karang 
diatasi ataupun dilihat sebenar-
benarnya oleh jabatan yang berkenaan. 
Terima kasih juga menarik perhatian            
ke arah itu. 
 
Adakah untuk lebih secure benar, 
adakah rancangan bagi ketua-ketua 
kampung yang mengambil dan 
menyampaikan pencen bulanan dan 
juga bantuan-bantuan kebajikan yang 
jumlahnya banyak itu diberikan 
perlindungan insurans. Perkara ini abis 
kaola lihat Yang Berhormat Pehin, 
sebagai satu perkara yang untuk dilihat 
oleh kementerian sejauh mana 
kesesuaiannya kerana umpamanya 
kitani sudah menjelaskan semalam 
bahawa untuk mengadakan elaun khas 

itu tidak appropriate, tidak tepat kerana 
ia bukan tugas khas, ia memang tugas 
ketua kampung yang diperuntukkan 
oleh undang-undang sedemikian tetapi 
bebanan, risiko-risiko yang kitani ambil 
kira. Sebagaimana juga abis kaola 
menyelesaikan isu mengenai gaji 
anggota bomba, untuk dimasukkan             
ke dalam pencen memang tidak dapat 
lagi diungkit-ungkit kerana perkara itu 
sudah tetap, tidak ada perkhidmatan 
berpencen. 
 
Kitani pun sudah memperkenalkan tidak 
ada perkhidmatan berpencen sejak 1993 
tapi cara menyelesaikan masalah itu 
ialah dengan mengadakan insurans 
berkelompok bagi mereka ini. Insurans 
kelompok itu ertinya ada perlindungan 
insurans apabila mereka mendapat 
kemalangan ataupun sebagainya. Jadi 
sedemikianlah barangkali formulanya 
dapat difikirkan oleh kementerian Yang 
Berhormat Pehin dalam hal ini. Terima 
kasih. 
 
Yang Berhormat Pengerusi: Terima 
kasih Yang Berhormat. Tajuk SE08A - 
Pejabat Daerah Tutong ini dibukakan 
untuk diundi. Yang bersetuju? 
 

(Semua ahli mengangkat tangan 
bersetuju) 

 
Terima kasih. Tajuk SE08A - Pejabat 
Daerah Tutong diluluskan. 
 
Jurutulis II: Tajuk SE08A - Pejabat 
Daerah Tutong dijadikan sebahagian 
daripada Jadual. Beralih kepada Tajuk 
SE09A – Pejabat Daerah Temburong. 
 

Yang Berhormat Pengerusi: Tajuk 
SE09A - Pejabat Daerah Temburong ini 
dibukakan untuk dibahaskan. Yang 
Berhormat Tuan Haji Sulaiman bin Haji 
Ahad silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi. 
Bismillahir Rahmanir Rahim, 
Assalamu’alaikum Warahmatullahi 
Wabarakatuh dan salam sejahtera. Yang 
Berhormat Pehin Pengerusi dan Ahli 
Yang Berhormat, Alhamdulillah juga 
jumlah peruntukan bagi Daerah 
Temburong pada tahun ini yang 
berjumlah $5,395,600. Jumlah  
bertambah daripada tahun lepas dengan 
lebihan $92,990. Dengan jumlah 
peruntukan tersebut kaola 
mengharapkan mudah-mudahan 
perkembangan projek yang dibuat 
mengikut jadual-jadual yang ditetapkan 
dan pentadbiran Jabatan Daerah 
Temburong akan berjalan lancar dan 
sempurna. 
 
Yang Berhormat Pehin Pengerusi, kaola 
ingin mengutarakan 3 perkara di dewan 
yang mulia ini iaitu: 
 
1) Khusus mengenai dengan Lembaga 

Bandaran. Soalan kaola, apakah 
sudah ada dalam pemikiran dan 
perancangan Kementerian Hal Ehwal 
Dalam Negeri melalui Lembaga 
Bandaran untuk mewujudkan atau 
menubuhkan Lembaga Bandaran 
Bangar di Daerah Temburong agar 
dapat membangun seperti Lembaga 
Bandaran Kuala Belait dan Lembaga 
Bandaran Tutong. Kaola yakin bila 

Lembaga Bandaran Bangar dapat 
ditubuhkan di Daerah Temburong, 
maka Bangar akan lebih cepat 
berkembang dan Jabatan Daerah 
pula dapat menumpukan 
perkembangan kemajuan luar 
bandar. 

 
Pekan Bangar juga akan 
membangun, lebih terancang dan 
teratur, juga akan menambahkan 
tenaga kerja dan peluang pekerjaan 
untuk penduduk Daerah Temburong 
yang sering sahaja berhijrah ke 
Bandar Seri Begawan untuk mencari 
pekerjaan. 
 

2) Seperti yang kita tahu bahawa pada 
masa ini ada terdapat sebuah kedai 
bangunan lama di Pekan Bangar, 
Temburong yang sudah berusia lebih 
50 tahun. Kedai 12 pintu itu adalah 
tumpuan masyarakat Daerah 
Temburong dalam urusan keperluan 
harian.      Di samping itu terdapat 
juga bangunan Kompleks Kedai 
Bumiputera yang sedia ada di 
belakang kedai lama tersebut. Walau 
bagaimanapun, ruang-ruang kedai 
yang terdapat di bangunan Kompleks 
Bumiputera sebenarnya ruang-ruang 
yang kurang luas untuk peniaga-
peniaga tempatan menjalankan 
perniagaan. 

 
Yang Berhormat Pehin Pengerusi, 
kaola maklum bahawa Jabatan 
Daerah Temburong telah mengambil 
perhatian dan inisiatif mengenai 
dengan keadaan kedai lama ini 
kepada peniaga-peniaga yang tinggal 
di kedai tersebut bagi pembisaian 

(mengecat) kedai tersebut, bisai-
bisainya pun masih jua kedai lama 
juga. 
 
Soalan kaola, apakah pihak 
kementerian melalui jabatan yang 
berkenaan, mempunyai rancangan 
serta hasrat untuk menaik taraf 
bangunan kedai lama yang sudah 
cukup umur ini. Sudah tiba masanya  
dapat dipertimbangkan bagi 
tambahan bangunan kedai yang 
berwajah baru mengikut trend masa 
kini dalam menggalakkan peniaga-
peniaga tempatan lebih bersemangat 
bagi mencapai pelbagai bidang 
perniagaan dan menggalakkan juga 
kepada Peniaga-Peniaga Kecil dan 
Sederhana (PKS) melibatkan dalam 
aktiviti perniagaan. 

 
3) Perkara yang terakhir Yang 

Berhormat Pehin Pengerusi, perkara 
kesesakan kenderaan-kenderaan 
mengenai dengan ketiadaan tempat 
meletak kereta atau penaruhan 
kereta di kawasan-kawasan Pekan 
Bangar menjadi masalah kepada 
orang ramai. Tempat-tempat 
tersebut adalah seperti berikut:- 

 
1) Kawasan Kedai Pekan Bangar; 
 
2) Kawasan Kedai Kompleks 

Bumiputera. 
 
3) Kawasan terminal, tempat 

penaikan tambang jeti Bangar, 
Temburong.  

 
Soalannya, bagaimanakah kementerian 
melalui jabatan berkenaan akan dapat 

mengatasi masalah ini? Sekian Yang 
Berhormat Pehin Pengerusi. 
  
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi dan terima kasih jua 
kepada Yang Berhormat Tuan Haji 
Sulaiman dan terima kasih kaola 
khususnya kerana  pada penghargaan 
daripada Yang Berhormat itu   terhadap 
peruntukan Jabatan Daerah yang 
meningkat lebih $90 ribu daripada tahun             
lepas dan berharap supaya ia digunakan 
dan dilaksanakan kalau tambahan-
tambahan itu untuk melaksanakan 
membuat rancangan-rancangan dan 
berharap supaya rancangan-rancangan 
itu dilaksanakan pada waktunya. Terima 
kasih sebagai ingatan daripada             
Yang Berhormat itu. 
 
Mengenai menaikkan taraf sebenarnya 
Pekan Bangar untuk menjadi Bandar 
Bangar dan mempunyai sebuah 
Lembaga Bandaran. Apakah ada 
rancangan? Kaola boleh menjelaskan 
bahawa memang ada rancangan pada 
satu masa dahulu dan telah pun 
ditubuhkan Jawatankuasa Mengkaji.  
Hasil daripada kajian itu mendapati 
belum masanya, kaola ingin menambah 
di sini,  penaikan taraf dari sebuah 
pekan kepada bandar, adalah 
mengambil kira terutama sekali bilangan 
penduduknya iaitu keramaiannya, 
kemudahan-kemudahan yang ada dari 
segi pembangunan infrastruktur dan       
juga perkembangan ekonomi                           

di dalamnya.  Ini asas-asas bagi untuk 
menimbangkan. 
 
Apakah sebuah kawasan itu boleh 
diangkat tarafnya menjadi bandar atau 
tidak? Jadi buat pada masa itu  keadaan 
itu kitani pantaulah mudah-mudahan 
dalam jangka waktu yang dekat umur  
kitani ini akan dapat melihat 
perkembangan di Pekan Bangar, 
Temburong akan pesat membangun dan 
bila sampai masanya ia akan naik taraf 
kepada bandar. Insya-Allah. 
 
Mengenai bangunan kedai-kedai yang 
sudah lama berusia  50 tahun,  
kompleks Bumiputera kurang ruang 
untuk berniaga,  jadi apakah ada 
rancangan menaik taraf kedai lama itu 
dan  macamana mengatasi kekurangan 
ruang tersebut.  Jadi perkara ini kaola 
mengambil maklum saja, kalau ia 
barangkali bukan dalam bidang 
Kementerian Hal Ehwal Dalam Negeri 
atau Jabatan Daerah untuk 
mengembangkan dari segi kedai ini, 
bangunan-bangunan kedai ini dengan 
agensi-agensi lain, kementerian-
kementerian lain.  Abis kaola akan 
melihat berunding bersama-sama Yang 
Berhormat Pehin. 
 
Kesesakan kenderaan disebabkan oleh 
letak kereta di tempat-tempat seperti 
Pekan Bangar, Kompleks Bumiputera 
dan juga tempat kenaikan jeti itu.  Jadi 
ini abis kaola akan mengambil perhatian 
saja Yang Berhormat Pehin Pengerusi 
untuk diatasi seperlunya yang 
mungkinlah.  Terima kasih Yang 
Berhormat Pehin Pengerusi. 

Yang Berhormat Pengerusi: Yang 
Berhormat Pehin Orang Kaya Maharaja 
Kerna Dato Paduka Seri Awang Haji 
Yaakub bin Pehin Orang Kaya Maharaja 
Diraja Dato Paduka Awang Haji Zainal. 
Silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang  Haji Zainal: Terima 
kasih Yang Berhormat Pehin Pengerusi 
sedikit saja.  Isu keselamatan di Daerah 
Temburong. Temburong  sekarang 
popular sebagai laluan  transit          ke 
negara-negara jiran termasuk jugalah 
kegiatan-kegiatan jenayah kecil 
sehinggalah membawa jenayah yang 
besar.  Seperti transit penyeludupan 
barang-barang kawalan penyeludupan 
manusia, transit counters sempadan, 
penyeludupan diesel ataupun  dadah.  
 
Jadi pada pandangan kaola, mungkin 
keselamatan dan kesejahteraan rakyat 
di sana akan terjejas sekiranya 
kekurangan kawalan keselamatan                
di daerah ini.  Tambahan pula 
sebahagian besar Daerah Temburong 
masih diliputi oleh hutan tebal 
memudahkan penjenayah melarikan diri 
atau merentas sempadan. Jadi kaola 
mencadangkan sudah tiba masanya 
Pasukan Polis Diraja Brunei menambah 
anggotanya. Sekian  Yang Berhormat 
Pehin Pengerusi. Terima kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 

Othman: Kalau cadangan itu Yang 
Berhormat Pehin Pengerusi dan Yang 
Berhormat Pehin Orang Kaya Maharaja 
Kerna, sudah limpas waktunya masa 
perkara ini dibangkitkan semasa 
membahaskan peruntukan belanjawan 
Jabatan Polis, jadi kaola tidak ingin akan 
menambahkan apa-apa Yang Berhormat 
Pehin di sini. Terima kasih. 
 
Yang Berhormat Pengerusi:  Ahli-
Ahli Yang Berhormat Tajuk Pejabat 
Daerah Temburong ini ada baiknya 
diundi. Setuju, terima kasih. 
 

(Semua ahli mengangkat tangan 
bersetuju) 

 
Terima kasih. Tajuk SE09A - Pejabat 
Daerah Temburong ini diluluskan. 
 
Jurutulis II: Tajuk SE09A - Pejabat 
Daerah Temburong dijadikan 
sebahagian daripada Jadual. Beralih              
ke Tajuk SE10A - Pejabat Imigresen dan 
Pendaftaran Kebangsaan. 
 
Yang Berhormat Pengerusi: Tajuk 
SE10A - Pejabat Imigresen dan 
Pendaftaran Kebangsaan ada baiknya 
dibahaskan. Yang Berhormat Tuan Haji 
Yusof bin Haji Dulamin. 
 
Yang Berhormat Awang Haji Mohd. 
Yusof bin Haji Dulamin: Terima kasih  
Yang Berhormat Pehin Pengerusi dalam 
membahaskan  di bawah Tajuk 
perbelanjaa  SE10A - Pejabat Imigresen 
dan Pendaftaran Kebangsaan yang 
berjumlah $19.1 juta lebih, kaola 
mengambil kesempatan untuk 
mengajukan sebanyak 3 persoalan.  

Sepertimana yang kaola ketengahkan             
di dalam membahaskan peruntukan 
Jabatan Kastam dan Eksais Diraja, maka 
kaola mengambil iktibar mengenai 
dengan kekurangan tenaga kerja dalam 
bidang keimigresenan yang 
mengendalikan urusan keluar masuk             
ke negara ini disebabkan kekurangan 
pegawai dengan secara langsung 
melambatkan urusan. Maka melalui 
persidangan di Dewan Majlis yang mulia 
ini, kaola mencadangkan supaya 
kakitangan Jabatan Imigresen ditambah 
bagi tujuan mempercepatkan lagi              
di pos-pos kawalan sempadan. 

Menyentuh dengan permohonan-
permohonan untuk mendapatkan atau 
memperbaharui kad pengenalan, 
penukaran alamat juga harus 
ditekankan kepada  semua pemegang-
pemegang kad pengenalan  sekiranya 
mereka itu berpindah menetap dari satu 
tempat ke satu tempat di negara ini.   
 
Perkara ini perlu diambil perhatian yang 
sehalus-halusnya iaitu mengenai dengan 
alamat tempat tinggal yang dianggap 
tidak tepat sebagai contoh ada terdapat 
masih menggunakan nombor lot-lot 
tanah, nombor EDR tanah dan TOL, 
sedangkan ada nombor-nombor rumah 
atau nombor simpang dan nama jalan 
yang telah disediakan oleh Jabatan 
Ukur.   
 
Ke arah keberkesanannya adalah 
disarankan supaya pengesahan daripada 
penghulu atau ketua kampung perlu 
bagi tujuan mempastikan yang alamat 
tersebut betul dan tepat dan boleh 
diguna pakai sebagai satu kemestian 

yang dicatat di dalam setiap kad 
pengenalan yang dipegang oleh setiap 
penduduk di Negara Brunei Darussalam 
ini. 
 
Di kesempatan ini juga, kaola 
menyarankan supaya Jabatan 
Imigeresen Pendaftaran Kebangsaan  di 
Daerah Belait itu dapat dipindahkan                    
ke tingkat  bawah  Bangunan Pejabat-
Pejabat Kerajaan  di Daerah Belait. Ini 
adalah bertujuan untuk memberi 
kemudahan dan membolehkan kepada 
pemohon-pemohon yang sudah tua dan 
kurang upaya untuk naik tangga 
berurusan dengan jabatan yang 
berkenaan. Sekian terima kasih Yang 
Berhormat Pehin. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi dan terima kasih juga 
kepada Yang Berhormat Tuan Haji 
Yusof. Kaola mengalu-alukan supaya 
cadangan supaya ditambah tenaga 
pegawai bagi melancarkan lagi tugas-
tugas Jabatan Imigresen terutama sekali 
tugas-tugas di pos-pos kawalan. Itu 
memang menjadi perhatian abis kaola 
Yang Berhormat Pehin di kementerian. 
Dan  dalam masa yang sama juga 
kementerian menerima hakikat bahawa 
kitani dalam mengadakan tambahan-
tambahan itu ialah mengadakan dengan 
sendirinya menambah peruntukan-
peruntukan. Jadi peruntukan yang abis 
kaola dapati pada masa ini, sekira-kira 
insya-Allah dipergunakanlah. 

Dan mengatasi kekurangan-kekurangan 
itu akan dapat diatasi dengan 
menambahkan working hoursnya iaitu, 
Alhamdulillah Yang Berhormat Pehin 
abis kaola  dibantu dengan  baik dengan 
penuh simpati oleh Kementerian 
Kewangan dengan mengadakan 
peruntukan tambahan dari segi 
overtime. Jadi inilah antaranya abis 
kaola mengatasi untuk kerja-kerja 
seumpama ini.  Bukan saja di pos-pos 
kawalan malah juga untuk Ibu Pejabat 
untuk menambah working hours dan 
working days bagi permohonan-
permohonan kad pengenalan 
umpamanya. Jadi peruntukan 
sedemikian itu sangat membantu Yang 
Berhormat Pehin. Dan untuk 
pengetahuan Yang Berhormat, itulah 
cara kitani sambil menerima yang 
realistik, kita tidak mahu mengadakan  
tambahan pada masa yang sama ada 
cara kitani menyelesaikannya. 
 
Penukaran alamat kepada kad 
pengenalan. Ini memang, menjadi 
headache kepada yang berkenaan               
di Jabatan Imigeresen dan Pendaftaran 
Kebangsaan. Itulah  alamat yang 
diberikan oleh pemohon.  Itulah 
alamatnya. Jadi kan dipisi-pisi, 
dilihatkan pulang kalau akan menukar 
itu, itu jua alamatnya, alamat dalam IC 
lama. Macam itulah. Jadi ada cadangan                
di sini supaya diminta pengesahan 
daripada ketua kampung atau penghulu 
sama ada alamat itu betul atau tidak.  
 
Ini terpaksa juga difikirkan. Kalau 
saranan ini dipakai dengan sendiri 
melambatkan lagi proses orang itu 
mendapatkan kad pengenalan.  

Sedangkan  isu pada masa ini ialah 
supaya kad pengenalan itu dipohonkan 
dan dikeluarkan dengan segera. Ini                  
kalau memakan masa lagi untuk 
melakukan pengesahan dan sebagainya. 
 
Mungkin ada caranya, si pemohon           
itu sebelum  datang ke Pejabat 
Imigresen dan Pendaftaran Kebangsaan 
membawa borangnya itu terlebih dahulu 
kepada ketua. Jadi ketua di sana 
barangkali akan membuat pembetulan. 
Jadi dengan pengesahan cop ketua, jadi 
itulah yang dipakai oleh Imigresen.                 
Jadi itulah yang dimaksudkan oleh Tuan 
Haji Mohd.Yusof. Macam itu kaola fikir 
maksudnya Yang Berhormat Pehin. 
 
Berhubung dengan Pejabat Imigresen           
di Daerah Belait itu,  yang di atas 
supaya dipindahkan ke bawah. Perkara 
ini sudah ditimbulkan pada tahun lepas 
Yang Berhormat Pehin oleh Yang 
Berhormat Tuan Haji Shafiee. Dan kaola 
pada masa                 itu, menjawab 
akan dilihat kesesuaiannya.  Tapi sudah 
dilihat sebenar-benarnya Yang 
Berhormat Pehin. Oleh kerana jabatan 
ini jabatan yang menumpang Yang 
Berhormat Pehin, menumpang di 
bangunan Pejabat Daerah, jadi tidaklah 
dapat membuat apa-apa. Apa yang 
dapat dibuat oleh Jabatan Imigresen 
ialah untuk memohonkan  satu 
bangunan berasingan yang baru. Dan 
itu sedang dalam rancangan untuk 
memohon Yang Berhormat Pehin. 
Terima kasih. 
 
Yang Berhormat Pengerusi: Yang 
Berhormat Menteri Perhubungan. 
Silakan. 

Hansard Jilid 2 pg 501-700.indd   642 11/6/12   9:06:56 AM



PETANG HARI SELASA, 20 RABIULAKHIR 1433 / 13 MAC 2012  643 

Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Terima kasih Yang Berhormat Pehin 
Pengerusi, kaola hanya ikut menampung 
dalam pasal alamat ini saja.  Sebab apa 
kaola difahamkan, Kementerian 
Pembangunan melalui Jabatan Ukur 
telah pun ada kaedah  yang paling logik, 
kaola rasa bagi menerangkan alamat ini. 
Alamat ini ialah nombor berapa, 
simpang berapa. Kalau kitani menaruh 
lot tanah, jangan tah posmen apa, 
waima di Pejabat Tanah pun payah 
orang mencari. Jadi kaola sarankanlah 
minta tolong kepada ketua-ketua 
kampung, kalau boleh, kepada semua 
pihaklah, termasuk kaola sendiri jua tu 
ertinya, pakai alamat yang bisai itu. 
Bukannya alamat lot tanah atau lot TOL 
itu. Itu saja Yang Berhormat Pehin, 
terima kasih. 
 
Yang Berhormat Pengerusi: Terima 
kasih. Yang Berhormat Pehin Kapitan 
Lela Diraja Dato Goh King Chin. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Terima kasih Yang 
Berhormat Pehin Pengerusi. Kaola ingin 
mengucapkan terima kasih kepada Yang 
Berhormat Menteri Hal Ehwal Dalam 
Negeri kerana memberikan jawapan 
kepada soalan dan usul bertulis 
tersebut. Kaola telah terima dan faham 
dengan jelasnya. Kaola ingin 
menimbulkan sedikit tentang isu 
Penduduk Tetap wanita Brunei. Ini telah 
dinyatakan di dalam titah Kebawah Duli 
Yang Paduka Seri Baginda Sultan dan 

Yang Di-Pertuan Negara Brunei 
Darussalam Maha Mulia di Pembukaan 
Rasmi Majlis Mesyuarat Negara pada 1 
Mac 2012 yang lalu. Antaranya 
menyentuh tentang peranan institusi-
institusi keluarga yang mampu 
mengatasi  isu sosial dengan lebih 
berkesan. 
 
Tentang Penduduk Tetap, kaola ingin 
mencadangkan jika kita ingin menarik 
pelabur asing dan orang profesional, 
syarat Penduduk Tetap mestilah 
disemak semula. Ini kerana jika kita 
ingin mengembangkan ekonomi negara, 
kita perlulah menggalakkan pelabur 
asing untuk menetap di Brunei. Mereka 
perlu mendapat status Penduduk Tetap 
untuk menyenangkan urusan mereka. 
Kaola harap syarat ini dilonggarkan 
untuk kebaikan ekonomi Brunei. Dan 
dengan kata we need quality people not 
quantity. 
 
Yang Berhormat Pengerusi: Dapat 
Yang Berhormat terjemahkan dalam 
Bahasa Melayu. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Kitani gunakan orang yang 
mahir bukannya orang yang banyak.  
Bah, thank you.  Yang Berhormat 
Pengerusi, pada masa ini Penduduk 
Tetap ada 2 jenis.  
 
1. Penduduk Tetap orang Brunei. 

 
2. Penduduk Tetap orang asing 

Kaola bercadang supaya Penduduk 
Tetap orang asing dibezakan menjadi 
penduduk tetap sementara ataupun 
long-term visiting pass. 
 
Yang Berhormat Pengerusi, nombor tiga 
perkara tentang penghulu menghantar 
Pencen Tua kepada warga emas.  Ini 
telah dibahaskan di dewan ini setiap kali 
dan perkara ini belum lagi diselesaikan. 
Ini adalah satu isu yang serius untuk 
keselamatan penghulu. 
 
Kaola mencadangkan dalam dewan 
yang mulia ini, seperti duit-duit pencen 
tua ini tidaklah perlu ketua kampung 
bertungkus lumus dalam hujan ribut 
menghantarkan wang pencen ini kepada 
orang-orang yang berkenaan.  Yang 
Berhormat Pengerusi, ini adalah cara 
yang lama digunakan, kita mesti mahu 
mengubah lagi sikit. 
 
Yang Berhormat Pengerusi:  Yang 
Berhormat, kita merundingkan 
Imigresen, bagaimana timbul Pencen 
Tua ani? 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Boleh kaola sambungkan 
sekali lagi? Terima kasih. Jikalau boleh 
tiap-tiap orang menerima Pencen Tua 
ini membukakan satu saving account             
di bank yang terdekat ataupun wakil-
wakil anaknya atau cucunya mempunyai 
saving account, inilah yang baik untuk 
keselamatan penghulu-penghulu. 
Terima kasih. 
 
Yang Berhormat Pehin Udana 
Khatib Dato Paduka Seri Setia 

Ustaz Haji Awang Badaruddin bin 
Pengarah Dato Paduka  Haji Awang 
Othman: Kaola Yang Berhormat Pehin 
Pengerusi dan Yang Berhormat Pehin 
Kapitan Lela Diraja Dato Goh King Chin 
mengucapkan terima kasih  terutama 
sekali terima kasih Yang Berhormat itu 
kepada jawapan atas soalan bertulis 
Yang Berhormat yang ditujukan kepada 
Kementerian Hal Ehwal Dalam Negeri 
dan telah pun diterimanya dan Yang 
Berhormat itu berasa berpuas hati atas 
jawapan atau penjelasan ke atas soalan 
yang bertulis yang dikemukakannya. 
 
Sekarang Yang Berhormat 
mengemukakan isu Penduduk  Tetap.  
Kaola memang menghargai concern 
atau keprihatinan yang diberikan oleh 
Yang Berhormat ini kepada satu segmen 
daripada penduduk negeri kitani iaitu 
Penduduk Tetap ini yang mana abis 
kaola sendiri juga sangat memberikan 
perhatian Pehin.  Terutama sekali 
Penduduk Tetap yang berstatus 
stateless yang  tadi mengikut Yang 
Berhormat Pehin itu patut dibezakan 
Penduduk Tetap  stateless dengan 
Penduduk tetap warganegara asing, 
yang warganegara asing itu, biarlah ia 
sementara. Memanglah ia sementara, 
resident permit mereka itu sementara 
dan boleh direvoke oleh Pengarah 
Imigresen di bawah kuasa-kuasa yang 
ada jikalau difikirkan bersesuaian dari 
segi keselamatan dan sebagainya. 
 
Tapi bagi stateless yang memang 
Penduduk Tetap di Brunei tapi            
tidak mempunyai kewarganegaraan 
Brunei memanglah mereka itu Penduduk 
Tetap dalam Brunei tapi berbeza 

daripada rakyat. Jadi usaha pada masa 
ini yang sangat aktif dalam 2 tahun ini 
ialah untuk mempercepatkan proses 
Penduduk Tetap yang stateless ini yang 
layak untuk menjadi rakyat.  Proses  
mereka itu dilayakkan atau menerima 
kelayakan untuk menerima kerakyatan 
itu dipercepatkan iaitu proses            
terutama sekali dari segi ujian bahasa. 
 
Pada masa dahulu ujiannya itu                   
2 kali setahun memang sama tapi 
bilangannya itu oleh kerana kekurangan 
Ahli-Ahli Lembaga Bahasa tidak ramai 
dan tempat jua pada masa itu untuk 
mengadakan peperiksaan yang serentak 
dalam jumlah yang ramai tidak didapati 
sebagaimana pada masa ini.  Maka pada 
masa ini peperiksaan diadakan 2 kali 
setahun juga tapi dalam bilangan yang 
ramai dan ada usaha-usaha lagi 
memikirkan sekiranya mereka itu sudah 
berkali-kali duduk dalam peperiksaan 
bertulis tetapi tidak juga lulus-lulus. Jadi 
ada difikirkan untuk menimbangkan 
mereka ini di masukkan ke dalam 
kategori orang yang dibenarkan 
mengikuti peperiksaan bahasa secara 
lisan. 
 
Jadi hal-hal seperti ini samalah concern 
keprihatinan Yang Berhormat Pehin itu, 
jadi abis kaola telah mengambil 
tindakan yang berpatutan. Memang 
benar ada isu-isu warga asing bahawa 
Penduduk Tetap yang stateless ini, 
umpamanya mereka mempunyai suami 
warganegara asing. Jadi pada masa ini, 
kategorinya belum termasuk Yang 
Berhormat Pehin.  Ertinya ia tidak dapat 
memohon atau dalam istilah, ia tidak 

dapat menjamin suaminya   ini untuk 
memohon menjadi Penduduk Tetap.  
 
Jadi abis kaola dalam tinjauan kajian 
semula akan melihatlah perkara                
ini sebagaimana jawapan kaola kepada 
Yang Berhormat itu. Cuma jangan pula 
dikatakan oleh kerana mereka itu tidak 
termasuk dalam kategori pemohon-
pemohon yang dibolehkan untuk 
menjadi Penduduk Tetap di Brunei, 
mereka itu tidak boleh duduk di sini, 
mereka masih duduk di sini diberikan 
imigresen  pas dalam tempoh yang 
panjang Yang Berhormat Pehin, dan 
anak-anak mereka pun diberikan 
imigresen pas malah dibantu lagi untuk 
mendapatkan student pas dan 
sebagainya, ada recommendation.  
 
Dalam kes-kes tertentu misalnya terjadi 
perceraian atau anak itu anak yang 
bermasalah yang lahir di luar 
pernikahan, maka pertimbangan khas 
diberikan supaya ia mendapat taraf 
Penduduk Tetap sebagaimana ibunya.  
Jadi hal-hal seperti ini sama-samalah 
kitani akan lihat untuk 
perkembangannya masa depan, mudah-
mudahan kitani berjaya 
mempercepatkan proses kerakyatan 
bagi penduduk-penduduk tetap ini.  
Terima kasih Yang Berhormat Pehin. 
 
Yang Berhormat Pengerusi:  Yang 
Berhormat Tuan Haji Sulaiman bin Haji 
Ahad, silakan. 
 
Yang Berhormat Awang Haji 
Sulaiman bin Haji Ahad: Terima 
kasih Yang Berhormat Pehin Pengerusi. 

Kaola menimbulkan 2 perkara di Dewan 
Majlis yang mulia ini. 
 
Perkara pertama, kaola bagi                
mewakili penduduk Daerah               
Temburong  merakamkan setinggi-tinggi 
penghargaan dan terima kasih kepada 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam melalui Kementerian Hal 
Ehwal Dalam Negeri dan terima kasih 
juga kepada agensi-agensi yang 
berkenaan atas terbinanya Pos Kawalan 
Ujung Jalan yang baru di Temburong 
bagi menggantikan Pos Kawalan Puni.  
Mudah-mudahan segala sokongan yang 
disediakan di Pos Kawalan tersebut akan 
lebih selesa dan cepat.  Sukacita kaola 
juga ingin bertanya, bilakah jangkanya 
Pos Kawalan Ujung Jalan tersebut akan 
mula beroperasi? 
 
Perkara yang kedua Yang Berhormat 
Pehin Pengerusi, kaola di dewan yang 
mulia ini juga ingin bertanya mengenai 
dengan kemudahan perjalanan kerap 
Frequent Travellers Facility (FTF). Orang 
ramai ada yang belum maklum 
keseluruhannya, apakah sistem ini 
hanya untuk pegawai kerajaan sahaja 
atau kemudahan ini dibukakan kepada 
orang ramai? Sekian terima kasih Yang 
Berhormat Pehin Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pengerusi dan terima kasih kepada Yang 
Berhormat Tuan Haji Sulaiman.  Kaola 

terima penghargaan dan terima kasih 
daripada Yang Berhormat itu. 
 
Pos Kawalan Ujung Jalan sudah pun 
siap dan insya-Allah akan beroperasi 
sedikit masa lagi, dalam jangkaannya 
akan beroperasi bulan depan. Tinggal 
lagi persiapan-persiapan yang dari segi 
perabot dan sebagainya saja. 
Perundingan-perundingan dengan 
penduduk-penduduk di sana juga telah 
diadakan dengan pihak-pihak berkenaan 
oleh pihak imigresen bersama dengan 
pihak-pihak polis dan sebagainya.  
Semuanya ini sudah persiapan untuk 
membukanya Yang Berhormat Pehin 
dalam masa yang dekat ini. 
 
Pos Kawalan itu ialah pos yang popular 
juga, kalau dilihat daripada lalu lintas           
di sana kenaikannya itu daripada tahun 
2008 iaitu 3 tahun yang lalu sekitar 
632,578 meningkat pada tahun lepas 
671,000 jadi ada peningkatan sekitar 39 
atau 38 ribu.  Jadi memanglah ia sangat 
penting Yang Berhormat Pehin, insya-
Allah ia akan beroperasi sedemikian. 
 
FTF, kemudahan perjalanan yang kerap 
digunakan, apakah untuk pegawai 
kerajaan sahaja?  Jawapannya terbuka 
kepada keseluruhan rakyat yang 
terbukti mengalami perjalanan yang 
kerap ertinya bukan daripada siapa-
siapa yang tidak tentu-tentu tapi 
memang orang yang berulang-alik 
kerana pasport itu akan dicap sekali 
saja, ia akan laku untuk jangka panjang 
bagi pihak Malaysia dan bagi pihak 
Brunei sama.  Jadi ia terbuka kepada 
rakyat pemegang-pemegang pasport 
yang sah, begitu juga di pihak Malaysia. 

Juga yang patut diketahui bahawa FTF 
ini pada masa ini statusnya ialah final 
project saja dalam trial selama 6 bulan 
dari bulan Ogos tahun lepas dan akan 
berakhir pada bulan April.  Kemudian 
ada mesyuaratnya, mesyuarat dua hala 
di pihak Imigresen Malaysia dengan 
Imigresen Brunei akan diadakan sedikit 
masa lagi untuk meninjau sejauh mana 
kejayaannya.  Nampaknya kalau dari 
segi perangkaan, belum popular lagi 
Yang Berhormat Pehin. Sedikit benar 
baru pemohon-pemohonnya, belum 
popular benar. Jadi kali betul, oleh 
kerana orang ramai tidak banyak 
mengetahui ataupun memang orang 
yang kerap melakukan perjalanan yang 
kerap itu bilangannya pun sedikit Yang 
Berhormat Pehin. Jadi kaola 
mengucapkan terima kasih di atas 
perhatian yang diberikan oleh Yang 
Berhormat itu. 
 
Yang Berhormat Pengerusi:  Terima 
kasih Yang Berhormat. Yang  Berhormat 
Tuan Haji Tahamit bin Haji Nudin, 
silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pengerusi.  Kaola tidak 
mengangkat tangan tadi, minta maaf. 
 
Yang Berhormat Pengerusi:  Yang 
Berhormat Pehin Datu Imam.  Yang 
Berhormat Tuan Haji Jumat bin Akim, 
ada mahu bercakap? 
 
Yang Berhormat Awang Haji Jumat 
bin Akim: Kaola Pehin, terima kasih 
Yang Berhormat Pehin Pengerusi. 
 

Kaola ingin bertanya saja sini mengenai 
dengan penyelesaian status kanak-
kanak yang dilahirkan di luar negeri 
yang keluar tanpa dokumen yang sah 
dan juga masuk tanpa dokumen yang 
sah. Kanak-kanak ini sudah berusia 9 
tahun dan Alhamdulillah kanak-kanak 
ini, dengan ihsan 2 buah kementerian 
iaitu Kementerian Hal Ehwal Ugama dan 
Kementerian Pendidikan telah diterima 
bersekolah tanpa sebarang dokumen 
yang sah ataupun yang diperlukan. 
 
Jadi persoalannya Yang Berhormat 
Pehin, kanak-kanak ini sudah berusia 9 
tahun dan banyak usaha-usaha telah 
dibuat oleh ibu kepada anak  ini bagi 
menyelesaikan masalahnya. Ianya 
dilahirkan, kalau kaola dapat menyebut, 
di negara jiran kitani yang berdekatan. 
Ia ke sana pun tanpa kebenaran 
ataupun dokumen yang sah dan balik 
pun sama jua tapi membawa anak                  
ini balik ke Brunei. 
 
Jadi persoalan ini barangkali mungkin 
bukan sahaja di kampung kaola, 
mungkin juga di kawasan-kawasan lain. 
Boleh kitani katakan isolated cases yang 
banyak jua dialami di kampung-
kampung yang lain. Pada misalnya 
mengikut rakan kaola Yang Berhormat 
Pehin, ada pernah seorang minta 
pengesahan untuk berkahwin umurnya 
sudah 21 tahun, tidak ada apa-apa, kad 
pengenalannya, surat beranaknya dan 
sebagainya. Jadi perkara ini, perlu kitani 
ambil perhatian yang serius di mana 
nanti status kanak-kanak ini kerana ibu 
bapa anak berkenaan tidak dapat 
menyelesaikan masalahnya kerana 
masalahnya terlalu rumit. Pada misalan, 

ia kan menyelesaikan di negeri yang 
berkenaan:- 
 
1. Ia masuk sana tanpa kebenaran, satu 

kes. 
 
2. Melahirkan anak tanpa membuat 

report, satu kes. 

Jadi berbagai-bagai masalah           
timbul. Oleh kerana berbagai-bagai            
masalah timbul, terbiarlah begitu 
sahaja. Jadi kitani mahu melihat 
bagaimana penyelesaian bagi  kitani 
pihak kerajaan melalui Jabatan 
Imigresen.  Terima kasih Pehin. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi dan terima kasih Yang 
Berhormat Tuan Haji Jumat.  Sebagai 
penjelasannya, kalau dari segi 
pendaftaran kebangsaan masalahnya ini 
masalah di mana kitani berhati-hati 
untuk mendaftarkan seseorang sama 
ada menjadi penduduk tetap atau 
menjadi rakyat atau menerima ia 
sebagai pelawat dan sebagainya. Ini 
bagi kepentingan kebangsaan kitani dari 
seginya. 
 
Jadi perkara yang tidak cukup 
keterangan dan seperti yang dinyatakan 
tadi ini adalah termasuk dalam kitani 
berhati-hati dan secara realistiknya 
memang perkara ini sudah menarik 
perhatian kementerian sejak lama jua 
dan cara penyelesaiannya Yang 
Berhormat Pehin bukan dengan 

mengadakan polisi yang tertentu yang 
apply kepada umum.  Applicable to 
general application, tetapi satu 
penyelesaian case by case.   
 
Jadi kalau adalah kes itu dikemukakan 
kepada pihak imigresen, jadi macam 
mana pihak imigresen akan melihatnya 
dan beberapa kes dapat diselesaikan 
Yang Berhormat Pehin.  Memanglah 
kitani mengambil perhatian, kadang-
kadang orang anakmu itu sudah 
berumur, kenapa ia tidak bersekolah? 
Akibatnya apa dan mereka itu kalau ibu 
bapanya penduduk tetap tentu ia tidak 
akan ke mana-mana tu.  Jadi kitani 
melihat kes itu bagaimana  
menimbangkannya dari segi peri 
kemanusiaan dan sebagainya. 
 
Alhamdulillah, pihak Kementerian 
Pendidikan menerima untuk bersekolah, 
pada masa dahulu tidak ada keterangan 
mengenai kelahiran, tidak ada 
keterangan mengenai kemasukan tidak 
dapat masuk sekolah.  Tapi inilah cara 
penyelesaiannya dibuat oleh 
kementerian yang berkenaan.  Terima 
kasih. 
 
Yang Berhormat Pengerusi: Yang 
Berhormat Pehin Datu Imam silakan.  
 
Yang Berhormat Pehin Datu Imam 
Datu Paduka Seri Setia Ustaz Haji 
Awang Abdul Hamid bin Bakal: 
Terima kasih Yang Berhormat Pehin 
Pengerusi, kaola hanya ringkas, kaola 
hanya ingin menimbulkan isu kanak-
kanak tidak sah taraf, yang tidak 
mempunyai bapa yang sebenar atau 
bapa yang sah, sedangkan ibunya 

warganegara Brunei, bagaimana 
kerajaan melihat mengenai isu ini? Itu 
saja. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Dalam pelaksanaan pada 
masa ini Yang Berhormat Pehin 
Pengerusi dan Yang Berhormat Pehin 
Datu Imam, anak yang sedemikian itu 
adalah mengikut taraf ibunya, taraf 
kependudukan ibunya.  Kalau ia rakyat, 
ia akan diberi taraf kerakyatan dan 
kalau ia penduduk tetap ia akan 
diberikan status penduduk tetap. 
 
Yang Berhormat Pengerusi:  Terima 
kasih. Tajuk Pejabat Imigresen dan 
Pendaftaran Kebangsaan ada baiknya 
diundi. 
 

(Semua ahli mengangkat tangan 
bersetuju) 

 
Yang Berhormat Pengerusi: Setuju. 
Terima kasih. Tajuk SE10A - Pejabat 
Imigresen dan Pendaftaran Kebangsaan 
diluluskan. 
 
Jurutulis II: Tajuk SE10A - Pejabat 
Imigresen dan Pendaftaran Kebangsaan 
dijadikan sebahagian daripada Jadual.   
 
Yang Berhormat Pengerusi: Ahli-ahli 
Yang Berhormat, sebelum kita 
meneruskan perbincangan terhadap dua 
tajuk seterusnya, ada baiknya 
persidangan Jawatankuasa ini 
ditangguhkan selama 30 minit. 
 

(Mesyuarat  Jawatankuasa 
Ditangguhkan) 

 
(Mesyuarat  Jawatankuasa 

bersidang semula) 
 
Yang Berhormat Pengerusi: Ahli-Ahli 
Yang Berhormat, ada banyak            
lagi perkara-perkara yang akan 
dibincangkan di Mesyuarat 
Jawatankuasa ini. Terdapat enam 
Kementerian Kemajuan dan ketetapan 
kumpulan wang kemajuan yang perlu 
dibincangkan nanti. 
 
Saya memohonkan Ahli-Ahli Yang 
Berhormat supaya dapat bertanya 
secara ringkas tetapi tepat demikian 
juga bagi Yang Berhormat Menteri-
Menteri yang berkenaan supaya dapat 
memberikan jawapan-jawapan yang 
ringkas dan tepat juga.  Maka kita 
sekarang bincangkan Tajuk SE11A - 
Jabatan Penjara. 
 
Jurutulis II:  Tajuk SE11A - Jabatan 
Penjara. 
 
Yang Berhormat Pengerusi: Saya 
bukakan Tajuk ini untuk dibahaskan. 
Yang Berhormat Awang Haji Mohd. 
Yusof bin Haji Dulamin. Silakan. 
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin Pengerusi. Dalam 
membahaskan Tajuk di bawah SE11A - 
Jabatan Penjara yang berjumlah 
$13,055,000.00, kaola mengambil 
kesempatan untuk mengemukakan satu 
pertanyaan saja. Iaitu sepertimana yang 
kitani sedia maklum bahawa setiap 

pegawai / pekerja di dalam 
Perkhidmatan Awam di dalam bahagian 
IV dan termasuk juga pekerja-pekerja 
bergaji hari telah dikurniakan dengan 
Elaun Khas sebanyak $200.00 sebulan.   
 
Kaola ingin mengetahui akan sebab-
sebabnya mengapa pegawai di bahagian 
yang sama di Jabatan Penjara hanya 
menerima Elaun Khas sebanyak $100.00 
sahaja.  Dalam menyokong perkara ini 
supaya dipertimbangkan semula supaya 
pemberian Elaun Khas ini akan dapat 
disamakan dengan kakitangan di dalam 
bahagian yang sama di sektor 
Perkhidmatan Awam di jabatan-jabatan 
kerajaan di negara ini. Sekian terima 
kasih Yang Berhormat Pehin. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Terima kasih Yang Berhormat 
Pehin Pengerusi dan Yang Berhormat 
Tuan Haji Mohd. Yusof barangkali dapat 
rakan sejawat saya dari Kementerian 
Kewangan II (Kedua), Jabatan Perdana 
Menteri menjelaskan perkara ini. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Yang Berhormat Pehin 
Pengerusi. Kaola mencek dulu Yang 
Berhormat Pehin. 
 
Yang Berhormat Pengerusi:  Terima 
kasih, oleh kerana tidak ada lagi Ahli-
Ahli Yang Berhormat lain mahu. Yang 
Berhormat Tuan Haji Tahamit, silakan. 
 

Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi.  Kaola 
ingin bertanya saja masalah warga 
Brunei yang dipenjara di luar negeri 
adalah lebih baik jika di penjara di 
negeri Brunei. Terima kasih. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman: Soalan cepu macam ini Yang 
Berhormat Pehin, untung kaola Yang 
Berhormat Pehin baik juga Yang 
Berhormat Pehin memberi rehat tadi, 
soalan cepu pun keluar, ini bukan kaola 
yang dapat menjawab, rakan-rakan 
kaola. Yang Berhormat Menteri Hal 
Ehwal Luar Negeri dan Perdagangan II 
(Kedua) barangkali dapat menjawab 
perkara ini kerana rakyat kitani di luar 
negeri mendapat perlindungan 
perhatian daripada kedutaan-kedutaan 
kitani secara diplomatik. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng: Terima kasih 
Yang Berhormat Pehin Pengerusi dan 
terima kasih juga kepada Yang 
Berhormat atas soalan berkenaan 
dengan orang-orang tahanan yang 
terdapat di luar negeri, barangkali kaola 
tidak ada information yang tepat, 
barangkali hanya dalam ingatan kaola 
ada beberapa orang-orang tahanan 
yang terdapat di Australia, negara China 
dan pernah juga di Chile. 
 
Dan mereka ini telah dihadapkan ke 
mahkamah dengan satu-satu perkara 

dan dijatuhkan hukuman dan mereka 
dipenjarakan dan ini memanglah 
mengikut peraturan-peraturan negara-
negara di mana mereka membuat 
kesalahan itu dan barangkali jika ada 
cadangan untuk mereka itu diaturkan 
supaya mereka dapat balik ke Brunei 
itu. Itu perkara yang dapat rundingkan, 
tapi selama ini memanglah mengikut 
peraturan di mana mereka telah 
dijatuhkan hukuman dan mereka 
dikenakan serving termnya itu di negara 
yang pada masa itu di mana hukuman 
itu dijatuhkan. Sekian. 
 
Yang Berhormat Pengerusi:  Ingin 
juga kaola memberikan sedikit 
pendapat, pada fahaman kaola mungkin 
perkara pemindahan banduan di antara 
satu negeri dan negeri lain biasanya 
tertakluk kepada perjanjian reciprocal 
ataupun kalau tidak ada perjanjian 
sedemikian tertakluk kepada 
perundingan di antara kedua-dua belah 
pihak kerajaan, begitu fahaman kaola 
Yang Berhormat Pehin. 
 
Yang Berhormat Pehin Orang Kaya 
Pekerma Dewa Dato Seri Setia 
Awang Lim Jock Seng:  Terima kasih 
Yang Berhormat Pehin Pengerusi, 
memanglah perkara itu benar dan pada 
masa ini belum ada apa-apa bilateral 
agreement di antara negara-negara 
yang di mana orang-orang kitani ada 
dipenjarakan.  Terima kasih. 
 
Yang Berhormat Pengerusi: Tajuk 
Jabatan Penjara ini ada baiknya diundi.  
Siapa bersetuju sila angkat tangan. 
 

(Semua ahli mengangkat tangan 
bersetuju) 

  
Terima kasih. Tajuk SE11A - Jabatan 
Penjara diluluskan. 
 
Jurutulis II: Tajuk SE11A - Jabatan 
Penjara dijadikan sebahagian daripada 
Jadual dan beralih ke Tajuk SE12A - 
Jabatan Bomba dan Penyelamat. 
 
Yang Berhormat Pengerusi: SE12A - 
Jabatan Bomba dan Penyelamat 
dibahaskan. Yang Berhormat Tuan Haji 
Mohd Yusof bin Haji Dulamin, silakan.  
 
Yang Berhormat Awang Haji Mohd 
Yusof bin Haji Dulamin: Terima kasih 
Yang Berhormat Pehin Pengerusi. Sama 
juga sepertimana  di bawah tajuk SE11A 
– Jabatan Penjara tadi iaitu mengenai 
Elaun Khas yang diberikan kepada ahli-
ahli bomba di dalam bahagian IV dan V. 
Mereka ini difahami menerima jua $100 
sebulan. Terima kasih. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih jua           
di atas soalan daripada Yang Berhormat 
tadi. Mengikut maklumat yang kaola 
terima  Pasukan Bomba dan Penjara ini 
sebenarnya mereka ini mempunyai 
special elaun sudah iaitu Elaun P 
namanya.  Kalau melihat daripada 
Jadual itu, Elaun P ini seperti Jabatan 
Penjara ada dalam $591,600 telah 
disediakan dan Bomba ada juga 
mempunyai Elaun P ini dalam $1.864 
juta. Jadi, kadar-kadarnya itu mengikut 

kadar-kadar tertentulah Yang Berhormat 
Pehin Pengerusi sebab itu ertinya elaun 
ini ekstra lagi bagi Pasukan Bomba dan 
Penjara ini. Terima kasih. 
 
Yang Berhormat Pengerusi: Terima 
kasih Yang Berhormat. Yang Berhormat 
Awang Haji Sulaiman bin Haji Ahad, 
silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi. Kaola 
menimbulkan masalah yang dihadapi 
oleh orang ramai khususnya                     
di Temburong bagi penggunaan 
panggilan kecemasan seperti kebakaran, 
kemalangan jalan raya dan sebagainya. 
Iaitu sistem perhubungan telefon 
kecemasan 995, Bomba dan Penyelamat 
yang digunakan oleh keempat-empat 
daerah, kiranya dapat dipertimbangkan 
supaya dapat dikaji atau dapat 
diselaraskan sistemnya. Iaitu bagi 
penerima atau si pemanggil sebaiknya 
dapat di tempatkan satu tempat sahaja 
iaitu berpusat di Bandar Seri Begawan. 
 
Masalah yang dihadapi, jika terjadi satu 
kecemasan berlaku untuk memanggil 
menggunakan dengan talian DST atau 
B-Mobile jawapan yang berbeza. Kaola 
dalam mengambil contoh ada terjadi 
satu kebakaran di Temburong dan untuk 
membuat panggilan menggunakan 
nombor tersebut dengan talian DST 
atau B-Mobile oleh mangsa kebakaran, 
ianya dijawab oleh Balai Bomba Seria, 
Kuala Belait. Maka orang ramai masih 
keliru dalam perkara ini. Kaola bertanya 
apakah boleh diadakan talian 
kecemasan khas untuk setiap daerah 

bagi mengelakkan kekeliruan dan 
mempercepatkan tindakan Pasukan 
Bomba dan Penyelamat di setiap 
daerah. Terima kasih Yang Berhormat 
Pehin Pengerusi. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pehin Pengerusi dan terima kasih Yang 
Berhormat Tuan Haji Sulaiman wakil 
dari Daerah Temburong yang 
membangkitkan mengenai penggunaan 
nombor kecemasan bomba daerah-
daerah. Jadi, apakah boleh dibuat 
nombor lain daripada nombor 995 itu 
bagi daerah-daerah.  
 
Mengikut keterangan dari segi teknikal 
boleh dilakukan tertakluk kepada 
perundingan daripada pihak syarikat 
telekom yang berkenaan. Tapi perlu 
dikatakan juga sistem yang ada pada 
masa ini iaitu sistem 995 itu adalah 
terus kepada Bilik Common yang ada di 
pusat. Dan panggilan itu jua serentak 
boleh diberikan kepada semua-semua 
daerah. 
 
Dengan peralatan yang canggih yang 
dimiliki oleh Jabatan Bomba dan 
Penyelamat pada masa ini, ia 
mengurangkan waktu penyerahan 
apabila menerima panggilan kecemasan 
bagi kebakaran yang pada masa dahulu 
dalam satu tempoh 4 minit, sekarang 
dikurangkan daripada 4 minit jadi 3 
minit, dengan adanya sistem berkenaan. 
Dan ini boleh diterima langsung jua 
kepada daerah-daerah. 

Jadi pendek kata sistem yang ada 
sekarang ini adalah workable, bukan 
tidak cacat untuk dipakai bagi ke semua 
daerah. Tinggal lagi apakah perlu ada 
lagi nombor yang khusus bagi daerah 
itu, kitani lihatlah jika benar-benar perlu 
difikirkan, insya-Allah kitani akan 
fikirkan. Bukan tidak boleh, ia boleh tapi 
sistem yang ada pada sekarang ini kitani  
sudah berbelanja dan sistem itu 
memang terbukti workable dan tidak 
ada sebab untuk nya orang kan                   
di abandon. Itu yang jawapan kaola 
Yang Berhormat  Pehin Pengerusi. 
 
Yang Berhormat Pengerusi: Terima 
kasih Yang Berhormat Dato Paduka 
Awang Haji Abdullah bin Haji Mohd. 
Jaafar, silakan. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar: Terima kasih Yang 
Berhormat Pehin Pengerusi dan Ahli-Ahli 
Yang Berhormat. Assalamu’alaikum 
Warahmatullahi Wabarakatuh dan salam 
sejahtera. Kaola ada dua soalan;  
 
1) Adakah Jabatan Bomba dan 

Penyelamat mempunyai rancangan 
untuk menubuhkan unit bagi 
menangani kecemasan dan 
kebakaran di pelantaran luar pantai 
Brunei Darussalam ataupun atas 
kapal di perairan Brunei Darussalam. 

 
2) Bagaimana kesediaan Jabatan Bomba 

dan Penyelamat dalam menghadapi 
kebakaran di industri minyak dan gas 
iaitu dari segi peralatan, kakitangan 
sistem dan kemudahan. Terima kasih 
Yang Berhormat Pehin Pengerusi.  

Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka  Haji Awang 
Othman:  Soalannya walaupun dua 
Yang Berhormat Pehin Pengerusi tetapi 
ada pertalian iaitu adakah mempunyai 
unit yang sedemikian untuk menghadapi 
kejadian-kejadian di luar pantai dan 
kejadian-kejadian di kapal minyak dan 
kalau kaola tidak silap namanya 
barangkali dapat dibetulkan nanti. Tapi 
ada namanya di Perkhidmatan Bomba 
dan Penyelamat, ada nama khas iaitu 
satu unit untuk menghadapi misalnya 
seperti tumpahan minyak, tumpahan 
minyak di jalan, kimia dan sebagainya. 
Memang ada unit itu.  
 
Dan untuk keperluan umpamanya               
di Liang sekarang ini, ada industri 
metanol dan juga kitani melihat disana 
di Liang ialah berhampiran dengan 
Lumut maka apa namanya tu Balai 
Bomba di sana cuma dianggotai, tapi 
bangunan   dan peralatan-peralatannya 
adalah untuk keperluan-keperluan yang 
sedemikian itu. Maka kaola percaya       
apa juga keperluan-keperluan                     
di laut ada sedia.  Kalau inda 
mencukupi, akan kitani cukupkan 
kerana memanglah selain daripada 
syarikat minyak yang berkenaan 
mempunyai Unit Bomba sendiri ialah 
tanggungjawab kerajaan jua untuk 
bersama-sama mengatasi masalah ini.  
Itu tertakluk jikalau ada pembetulan 
Yang Berhormat  Pehin. Terima kasih. 
 
Yang Berhormat Pengerusi: Terima 
kasih.  Yang Berhormat Tuan Haji Ramli 
bin Haji Lahit.  Silakan. 

Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi. Kaola ingin 
bertanya dulu, jika diizinkan untuk 
kembali kepada jabatan Penjara tadi, 
kerana kaola tidak disebut nama, kaola 
ada sedikit saranan demi kebajikan 
bekas banduan.   
 
Yang Berhormat Pengerusi: Panjang 
soalan itu Yang Berhormat? 
 
Yang Berhormat Awang Haji Ramli 
bin Haji Lahit: Tidak panjang Yang 
Berhormat, saranan saja Yang 
Berhormat. 
 
Yang Berhormat Pengerusi: Bah 
cuba tah. 
 
Yang Berhormat Awang Haji Ramli 
bin Haji Lahit: Bekas-bekas banduan 
dianggap masalah di sepanjang hayat.  
Jadi apakah tidak ada perancangan 
untuk mengeluarkan sijil atau 
pengesahan bersih seperti individu biasa 
selepas 7 tahun ke atas ia keluar dari 
pusat pemulihan atau penjara seperti 
setengah-tengah di negara luar.   
 
Jadi tujuannya agar mereka ini dapat 
bekerja di sektor kerajaan kerana sektor 
kerajaan adalah sebagai contoh atau 
role model kepada sektor swasta supaya 
tidak ada alasan bagi sektor swasta 
menolak permohonan kerja bekas 
banduan-banduan ini. Sebab ini sebagai 
pengalaman,  ada banduan yang pernah 
berjumpa dengan kaola yang mana 10 
tahun sudah keluar dari penjara tapi 
tidak dapat pekerjaan. Jadi mohon 

sokongan bagi mendapatkan pekerjaan. 
Jadi itu soalan yang tadi. 
 
Sekarang kaola akan meneruskan 
kepada jadual berikutnya iaitu Jabatan 
Bomba dan Penyelamat.   
 
Dulu pernah Jabatan Bomba dan 
Penyelamat mengadakan kursus untuk 
penduduk-penduduk mukim dan 
kampung. Jadi nampaknya disambut 
baik. Setiap kampung dibekalkan 
dengan jentera pam air dan juga hos 
untuk kegunaan kecemasan. Pada 
hemat kaola, kursus yang ditubuhkan 
oleh sukarelawan bekenaan adalah 
sangat baik dan diucapkan           
tahniah     dan perlulah diteruskan. 
Soalan kaola apakah kedudukan-
kedudukan sukarelawan-sukarelawan 
bekenaan dan kedudukan skim latihan 
dan juga peralatan-peralatan pada masa 
kini? Sekian terima kasih Yang 
Berhormat Pehin. 
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Terima kasih Yang Berhormat 
Pengerusi dan terima kasih daripada 
Yang Berhormat Tuan Haji Ramli.   
 
Balik pada masalah penjara tadi, suatu 
saranan untuk mengeluarkan sijil. 
Keperluan sijil ini dikatakan untuk 
memudahkan ia mendapat pekerjaan. 
Kalau sijil itu, kalau ia tidak bersijil pun 
ia kalau diketahui sebagai orang bekas 
penjara ada sedikit keengganan 
daripada pihak-pihak majikan dengan 
sijil mengesahkan ianya bekas penjara 

lagipun tidak akan mengubah. Tapi 
barangkali sijil itu, sijil sebagai satu 
pengakuan tentang kelakuan 
perkembangannya dan potensinya 
setelah menjalani pemulihan ertinya 
menjalani hukuman di dalam penjara, 
apa kemahiran-kemahiran yang 
diperolehinya.  
 
Itu barangkali dimaksudkan Yang 
Berhormat. Kalau yang sedemikian itu, 
insya-Allah kitani akan lihat 
kemungkinan untuk mengadakannya. 
Kemudian Skim Latihan-Latihan 
Memadam Api oleh Pasukan Bomba 
kepada penghulu dan ketua kampung, 
di kampung-kampung, kemudian ada 
sukarelawan dengan ada padanya, apa 
kedudukannya pada  masa ini.  Latihan-
latihan seumpama itu apabila diakui ada 
kebaikannya seperti ini maka tidak ada 
masalah untuk meneruskannya Yang 
Berhormat Pehin pada masa akan 
datang.  Insya-Allah, terima kasih. 
 
Yang Berhormat Pengerusi: Terima 
kasih. Ada baiknya tajuk Jabatan Bomba 
dan Penyelamat ini diundi, yang 
bersetuju sila angkat tangan. 
 

(Semua ahli mengangkat tangan 
bersetuju) 

 
Terima kasih. Tajuk SE12A - Jabatan 
Bomba dan Penyelamat diluluskan. 
 
Jurutulis II: Tajuk SE12A - Jabatan 
Bomba dan Penyelamat dijadikan 
sebahagian daripada Jadual. Beralih ke 
Tajuk SF - Kementerian Pendidikan. 
 

Yang Berhormat Pengerusi: Saya 
telah difahamkan sebelum kita 
memulakan perbincangan mengenai 
dengan Kementerian Pendidikan ini, 
Yang Berhormat Pendidikan ada 
membuat sedikit kenyataan. Silakan  
Yang Berhormat. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar  bin Haji 
Apong: Terima kasih  Pehin Pengerusi. 
Assalamu’alaikum Warahmatullahi 
Wabarakatuh. Bismillahir Rahmanir 
Rahim. 
 
Kaola memohon izin Yang Berhormat 
Pehin Pengerusi untuk memberikan 
penjelasan terhadap soalan-soalan yang 
dikemukakan oleh Ahli-Ahli Yang 
Berhormat semasa majlis mesyuarat 
bersidang menyokong cadangan 
Menjunjung Kasih Kehadapan Majlis 
Kebawah Duli Yang Maha Mulia Paduka  
Seri Baginda Sultan dan Yang            
Di-Pertuan Negara Brunei Darussalam 
dan juga semasa bersidang mengenai 
Rang Undang-Undang Yang Bergelar 
Akta Perbekalan 2012/2013.   
 
Yang Pertama ialah soalan yang 
dikemukakan oleh Yang Berhormat 
Pehin Orang Kaya Maharaja Kerna Dato 
Paduka Seri Awang Haji Yaakub bin 
Pehin Orang Kaya Maharaja Diraja Dato 
Paduka Awang Haji Zainal mengenai 
dengan peruntukan $3 juta untuk 
keluarga yang memerlukan.   
 
Ini adalah merupakan maklumat 
tambahan sahaja,  bahawa Kementerian 
Pendidikan dalam membuat 

perancangan bagi tatacara 
membahagikan bantuan itu kepada 
orang yang berkeperluan ialah pada 
menentukan hanya memberikan kepada 
yang berhak. Dan dalam hubungan ini, 
telah pun meneliti beberapa cara untuk 
menyampaikan ataupun menggunakan 
peruntukan berkenaan. Jadi untuk 
perkongsian saja di majlis ini, kaola 
ingin memaklumkan bahawa Jabatan 
Sekolah-Sekolah sehingga bulan 
Februari ini telah pun menerima 10, 037 
permohonan. 
 
Iaitu 6,229 dari sekolah rendah dan 
3,808 dari sekolah menengah. Walhal 
pada tahun 2011 bila kita memberikan 
bantuan ini hanyalah kepada 2,328. Jadi 
ini menunjukkan mentaliti orang kitani. 
Apabila saja diberi bantuan terus 
beruyung-uyung untuk memohon 
bantuan itu. Sebab itulah kaola 
menekankan bahawa bantuan ini hanya 
diberikan kepada mereka yang berhak 
sahaja, bukan kepada semua. 
 
Perkara kedua, soalan kedua yang 
ditimbulkan juga oleh Yang Berhormat 
Pehin ialah mengenai dengan 
keselamatan bas sebagai maklumat 
tambahan saja bahawa memang 
Kementerian Pendidikan mengambil 
maklum akan keperluan identification 
semasa bekerja tetapi bagi pemandu-
pemandu bas sekolah adalah 
dipersyaratkan untuk mengikuti latihan 
yang berkaitan dengan keselamatan dari 
masa ke semasa.  Dan untuk pemandu 
ini dihadkan umurnya di antara 21 
hingga 60 tahun sahaja dan tertakluk 
kepada pemeriksaan kesihatan setiap 6 
bulan sekali. 

Soalan ketiga, mengenai dengan model 
school yang dikemukakan oleh Yang 
Berhormat Orang Kaya Maha Bijaya 
Awang Haji Othman bin Uking.  
Sebenarnya model school  ini adalah 
dibentuk dalam usaha Kementerian 
Pendidikan melalui beberapa bengkel 
yang dijalankan khususnya apa yang 
kita panggil sebagai Head of 
Department Executive Leadership sejak 
tahun 2010 dan ia mempunyai 4 
dimensi iaitu Teaching Learning and 
Assessment. Pengajaran dan 
Pembelajaran, Meningkatkan Kapasiti 
Kepimpinan dan juga Inovasi. 
 
Kementerian Pendidikan telah 
mengambil keputusan untuk 
menjalankan konsep model school ini 
kepada 5 buah sekolah yang terdiri dari 
3 buah sekolah rendah, satu di Daerah 
Brunei Muara, satu di Temburong dan 
satu di Kuala Belait, sebuah sekolah 
menengah di Tutong dan sebuah 
Sekolah teknikal di Brunei dan Muara. 
Sekolah ini dihasratkan dapat bertindak 
sebagai pemangkin dalam 
mempercepatkan secara cekap dan 
berkesan pencapaian objektif dan 
matlamat pendidikan dalam Sistem 
Pendidikan Abad 21  atau SPN 21 dan 
juga pada mencapai Wawasan Negara 
Brunei Darussalam 2035. 
 
Sekolah-sekolah ini adalah di kalangan 
sekolah-sekolah biasa iaitu tanpa 
membuat penapisan dari segi 
pelajarnya, bukan seperti sekolah sains 
dan ia akan diberikan empat pemudah 
atau enabling instrument ke arah urus 
tadbir atau governance untuk 

perancangan bagi tatacara 
membahagikan bantuan itu kepada 
orang yang berkeperluan ialah pada 
menentukan hanya memberikan kepada 
yang berhak. Dan dalam hubungan ini, 
telah pun meneliti beberapa cara untuk 
menyampaikan ataupun menggunakan 
peruntukan berkenaan. Jadi untuk 
perkongsian saja di majlis ini, kaola 
ingin memaklumkan bahawa Jabatan 
Sekolah-Sekolah sehingga bulan 
Februari ini telah pun menerima 10, 037 
permohonan. 
 
Iaitu 6,229 dari sekolah rendah dan 
3,808 dari sekolah menengah. Walhal 
pada tahun 2011 bila kita memberikan 
bantuan ini hanyalah kepada 2,328. Jadi 
ini menunjukkan mentaliti orang kitani. 
Apabila saja diberi bantuan terus 
beruyung-uyung untuk memohon 
bantuan itu. Sebab itulah kaola 
menekankan bahawa bantuan ini hanya 
diberikan kepada mereka yang berhak 
sahaja, bukan kepada semua. 
 
Perkara kedua, soalan kedua yang 
ditimbulkan juga oleh Yang Berhormat 
Pehin ialah mengenai dengan 
keselamatan bas sebagai maklumat 
tambahan saja bahawa memang 
Kementerian Pendidikan mengambil 
maklum akan keperluan identification 
semasa bekerja tetapi bagi pemandu-
pemandu bas sekolah adalah 
dipersyaratkan untuk mengikuti latihan 
yang berkaitan dengan keselamatan dari 
masa ke semasa.  Dan untuk pemandu 
ini dihadkan umurnya di antara 21 
hingga 60 tahun sahaja dan tertakluk 
kepada pemeriksaan kesihatan setiap 6 
bulan sekali. 

Soalan ketiga, mengenai dengan model 
school yang dikemukakan oleh Yang 
Berhormat Orang Kaya Maha Bijaya 
Awang Haji Othman bin Uking.  
Sebenarnya model school  ini adalah 
dibentuk dalam usaha Kementerian 
Pendidikan melalui beberapa bengkel 
yang dijalankan khususnya apa yang 
kita panggil sebagai Head of 
Department Executive Leadership sejak 
tahun 2010 dan ia mempunyai 4 
dimensi iaitu Teaching Learning and 
Assessment. Pengajaran dan 
Pembelajaran, Meningkatkan Kapasiti 
Kepimpinan dan juga Inovasi. 
 
Kementerian Pendidikan telah 
mengambil keputusan untuk 
menjalankan konsep model school ini 
kepada 5 buah sekolah yang terdiri dari 
3 buah sekolah rendah, satu di Daerah 
Brunei Muara, satu di Temburong dan 
satu di Kuala Belait, sebuah sekolah 
menengah di Tutong dan sebuah 
Sekolah teknikal di Brunei dan Muara. 
Sekolah ini dihasratkan dapat bertindak 
sebagai pemangkin dalam 
mempercepatkan secara cekap dan 
berkesan pencapaian objektif dan 
matlamat pendidikan dalam Sistem 
Pendidikan Abad 21  atau SPN 21 dan 
juga pada mencapai Wawasan Negara 
Brunei Darussalam 2035. 
 
Sekolah-sekolah ini adalah di kalangan 
sekolah-sekolah biasa iaitu tanpa 
membuat penapisan dari segi 
pelajarnya, bukan seperti sekolah sains 
dan ia akan diberikan empat pemudah 
atau enabling instrument ke arah urus 
tadbir atau governance untuk 

menghasilkan kecekapan, keberkesanan 
dan kualiti yang diharapkan iaitu:- 
 
1) Autonomy dan accountability, 

sekolah-sekolah ini diperkasa dengan 
autonomi dari berbagai operasi, urus 
tadbir, pelaksanaan kurikulum 
pedagogi, kaedah penilaian kendiri 
dan juga termasuk kewangan. 

 
2) Dari segi capacity building, sekolah 

ini akan mempunyai guru-guru yang 
berkualiti, mempunyai kemahiran 
Abad 21, proaktif, berinisiatif dan 
kreatif dalam menyusun strategi 
pengajaran mereka dalam mencapai 
keberkesanan pengajaran, 
pembelajaran dan kemantapan 
sekolah, ini diperkuatkan lagi dengan 
penyediaan pemimpin sekolah 
melalui berbagai program 
kepimpinan. 

 
3) Ethos ataupun budaya, sekolah ini 

akan mengujudkan ethos dan budaya 
sendiri yang bersifat positif, maju, 
menuju ke arah kecemerlangan dan 
ia akan diasaskan kepada 
membentuk unsur ke arah 
sebagaimana yang terdapat dalam 
falsafah Melayu Islam Beraja. 

 
4) Community Partnership ataupun 

perkongsian dengan masyarakat iaitu 
usaha dan inisiatif sekolah 
diperkukuhkan,  dijalankan oleh 
sekolah bersama-sama dengan 
masyarakat sekeliling sebagai rakan 
kerjasama. Kerana itu di dalam 
sekolah contoh ini kita akan berusaha 
supaya tadbir urus sekolah ini akan 
dikendalikan oleh Lembaga Pentadbir 

Sekolah atau Board of Governance 
nya sendiri. 

 
Jika ia berjaya, maka kita akan berusaha 
untuk melaratkan model school ini 
kepada beberapa sekolah lain.  
 
Soalan seterusnya ialah soalan daripada 
Yang Berhormat Dato Paduka Haji 
Abdullah bin Haji Mohd Jaafar mengenai 
dengan sumbangan pesara-pesara yang 
berkelulusan PhD dan Masters.  Jadi, ini 
juga sebagai tambahan kepada apa 
yang telah kaola jelaskan, bahawa 
dalam hubungan ini institusi pengajian 
tinggi telah mengambil berkhidmat 
seramai 20 orang pesara yang 
berkelulusan Phd ataupun Masters iaitu 
mereka ini ialah ditahap Associate 
Professor seramai 6 orang, Senior 
Lecturer 13 orang dan Lecturers seramai 
4 orang yang kebanyakannya adalah di 
Universiti Brunei Darussalam. 
 
Dan berkaitan dengan ada satu soalan 
daripada Yang Berhormat Dato Paduka 
Haji Abdullah: 
 
1) Mengenai dengan perkhidmatan 

awam, jadi di sini kaola ingin 
mengongsikan bahawa iaitu 
bagaimana mereka yang berumur 
lebih 40 tahun yang pada masa ini 
menurut peraturan tidak akan dapat 
melanjutkan pengajian untuk 
mengambil kelulusan yang lebih 
tinggi di luar negeri. Jadi berhubung 
dengan ini, dalam usaha kita untuk 
menyerapkan pembelajaran 
sepanjang hayat atau life long 
education, life long learning, 
Kementerian Pendidikan melihat open 

Hansard Jilid 2 pg 501-700.indd   657 11/6/12   9:07:00 AM



PETANG HARI SELASA, 20 RABIULAKHIR 1433 / 13 MAC 2012  658 

distance learning atau ODL sebagai 
satu alternatif penyediaan 
perkhidmatan pendidikan yang boleh 
menjimatkan kos. Maknanya 
sekarang sudah banyak program-
program yang boleh diambil secara 
online ataupun program-program 
distance education. Jadi, mana-mana 
mereka yang berhasrat untuk 
melanjutkan pelajaran silalah rujuk 
kepada Majlis Pengiktirafan Kelulusan 
di Kementerian Pendidikan untuk 
mengambil mana-mana kursus yang 
dikendalikan secara distance 
learning.  Jadi kitani mengiktiraf 
kursus-kursus ini sudah. 
 

2) Institusi-institusi pengajian tinggi             
di Brunei iaitu UBD, ITB dan UNISSA 
sendiri menawarkan kursus-kursus 
part time, jadi barangkali kalau kaola 
tidak silap syarat daripada Jabatan 
Perkhidmatan Awam asalkan saja 
tidak menjejaskan waktu bekerja. 
Jadi, ada di antara kursus-kursus ini 
dijalankan di waktu malam atau 
hujung minggu. Jadi ini lagi satu 
modaliti di mana pegawai-pegawai 
kerajaan ataupun siapa saja boleh 
mengikuti program untuk 
meningkatkan kelulusan mereka. 

 
Kemudian kaola juga ingin memberi 
penjelasan terhadap soalan yang 
dikemukakan oleh Yang Berhormat 
Awang Haji Zulkipli bin Haji Abd. Hamid 
mengenai dengan penyertaan dalam 
Program Penilaian Perbandingan 
(benchmarking) antarabangsa bagi 
membantu Kementerian Pendidikan 
menilai secara objektif dan menyeluruh 

akan keberkesanan pembelajaran dan 
pengajaran di sekolah-sekolah. 
 
Kaola mengucapkan terima kasih atas 
cadangan ini yang merupakan adalah 
satu usaha kita ke arah menjadikan 
sistem negara kita ini mempunyai kualiti 
yang tinggi. Perbandingan kualiti 
pencapaian pelajar-pelajar kita dengan 
pelajar-pelajar dari negara luar yang lain 
akan sudah setentunya memberikan kita 
maklumat akan sukat-sukat dan tahap 
pencapaian pelajar-pelajar di negara ini 
secara global. Jadi Kementerian 
Pendidikan sebenarnya pada tahun 2008 
dan sehingga 2010 telah pun menyertai 
satu projek yang dikendalikan oleh 
konsultan dari Australia iaitu Australian 
Council For Eductional Research (ACER) 
yang menjalankan penilaian ke atas 
pencapaian pelajar-pelajar di negara ini 
dalam mata pelajaran matematik dan 
bahasa Inggeris. 
 
Projek ini telah banyak membantu 
Kementerian Pendidikan dalam bukan 
saja melihat akan tahap pengetahuan 
dan kefahaman pelajar secara nasional, 
secara kebangsaan tetapi juga memberi 
kita banyak pendedahan mengenai 
dengan instrumen-instrumen penilaian 
yang bertaraf antarabangsa. Dari usaha 
ini Kementerian Pendidikan ketika itu 
sedang dalam proses program-program 
benchmarking antarabangsa, yang 
difikirkan bersesuaian untuk disertai 
sebagaimana yang kita ketahui terdapat 
umpamanya TIMMS iaitu Trends in 
International Mathematics and Science 
Study dan juga PISA Program for 
International Student Assessment.  

Untuk makluman kitani di sini, TIMMS 
ini sebenarnya ialah menilai pencapaian 
pelajar-pelajar gred 4 dan gred 8 dalam 
mata pelajaran matematik sementara 
PISA menilai kefahaman atau kebolehan 
pelajar-pelajar berumur 15 tahun dalam 
literacy, matematik dan juga sains. 
Kedua-dua program ini adalah bagi 
menyukat tahap pencapaian dan 
seterusnya membandingkan pencapaian 
pelajar-pelajar dari sebuah negara 
dengan pelajar negara lain, program ini 
dikendalikan oleh DECD. Selain daripada 
itu,  Kementerian Pendidikan melihat  
bukan saja kepada perbandingan pelajar 
tetapi juga  kepada aspek kecekapan 
guru-guru. Jadi Program Antarabangsa 
yang kita sertai ialah LEAP 21 Learning 
Educators Advancing Paedologist for 21st 
Century ini akan menilai kemahiran 
kitani dalam 21st Century skill  dan pada 
masa ini program ini disertai oleh 7 
negara iaitu Finland, Russia, Mexico, 
Senegal, Australia, Indonesia dan United 
Kingdom. 
 
Ia akan memberikan Kementerian 
Pendidikan panduan untuk mengetahui 
tahap kecekapan ataupun kemahiran 
guru-guru kitani di negara ini 
berbanding dengan guru-guru dari 6 
buah negara yang kaola sebutkan itu. 
Jadi program ini akan kita laksanakan 
kerana kita memberi penekanan kepada 
guru-guru ini kerana menurut satu lagi 
laporan antarabangsa bahawa guru-
guru yang cekap cemerlang boleh 
membuat performance yang baik dalam 
bilik darjah. 
 
Selain daripada itu, pada masa ini 
perbincangan juga dimulakan                 

bagi merundingkan kemungkinan-
kemungkinan Kementerian Pendidikan 
akan ikut serta dalam Program SABER 
iaitu System Assessment Bench Marking 
for Education Result yang dikelolakan 
oleh World Bank. Program ini membantu 
negara-negara secara untuk membuat 
penilaian sistematik dan memperkukuh 
prestasi sistem pendidikan masing-
masing. World Bank dengan kerjasama 
rakan-rakan kolaborasinya di seluruh 
dunia sedang membentuk alat-alat 
diagnostik yang akan membuat 
perbandingan ataupun benchmark 
dasar-dasar pendidikan mengikut 
standard  atau piawaian global yang 
berasaskan bukti dan amalan-amalan 
yang terbaik. Jadi kita mengharapkan 
dengan memanfaatkan pengetahuan 
global ini, program yang ini akan dapat 
membantu negara kita di dalam 
mengisikan jurang persediaan data 
mengenai dasar, maklumat dan juga 
pengetahuan yang mempunyai 
kepentingan dalam meningkatkan tahap 
pendidikan negara ini. 
 
Mengenai soalan daripada Yang 
Berhormat Awang Haji Mohd. Yusof bin 
Haji Dulamin dan juga Yang Berhormat 
Pehin Datu Imam Datu Paduka Seri 
Setia Haji Awang Abdul Hamid bin Bakal 
mengenai kedudukan sekolah-sekolah di 
kawasan-kawasan perumahan, perkara 
itu telah pun dijawab oleh Menteri 
Pembangunan beberapa hari lepas. 
Sekian saja jawapan-jawapan kaola 
kepada beberapa soalan yang 
dikemukakan oleh Ahli-Ahli Yang 
Berhormat. 

Yang Berhormat Pengerusi: Terima 
kasih Yang Berhormat Pehin, Ahli-Ahli 
Yang Berhormat dengan adanya 
penjelasan yang terperinci yang telah 
diberikan oleh Yang Berhormat Menteri 
Pendidikan itu walaupun tujuannya 
untuk menjawab sebagai tambahan 
kepada jawapan yang terdahulu, saya 
harap perkara-perkara yang diliputi oleh 
penjelasan itu ada juga membabit 
soalan-soalan Ahli-Ahli Yang Berhormat 
sebelah sini sedang memikirkan untuk 
bertanya mudah-mudahan ada             
di antaranya sudah pun dijawab oleh 
Yang Berhormat Menteri Pendidikan itu. 
Yang Berhormat Tuan Haji Ramli bin 
Haji Lahit, silakan. 
 
Yang Berhormat Awang Haji Ramli 
bin Haji Lahit:  Terima kasih Yang 
Berhormat Pengerusi dan Ahli-Ahli Yang 
Berhormat. Kegagalan untuk 
mempamerkan kemahiran insaniah 
ataupun soft skill kepada majikan 
menyebabkan majikan menolak lamaran 
mencari pekerjaan. Tanpa soft skill atau 
kemahiran insaniah, para calon pencari 
pekerjaan tidak mampu bersaing dalam 
dunia pekerjaan sebenar. Jadi 
kebiasaannya mengikut kehendak 
majikan, selain dari kelulusan akedemik 
sama ada sektor swasta atau sektor 
kerajaan,  ada 4 kemahiran yang dikenal 
pasti yang diperlukan oleh mereka iaitu 
komunikasi, etika, kepimpinan dan 
pemikiran geratis.  
 
Soalan kaola, adakah sudah ada 
kemahiran-kemahiran ini dimasukkan ke 
dalam kurikulum sekolah bermula dari 
peringkat rendah kerana ini adalah 
penting bagi membantu sumber tenaga 

manusia. Kerana Sumber Tenaga 
Manusia mempunyai peruntukan 
perbelanjaan Kemajuan Negara RKN Ke-
10, $83,423,000.00 dengan peruntukan 
tahunan 2012/2013, $30,200,000.00. 
 
Kemudian berikutnya, yang kedua, kini 
walaupun banyak lepasan pelajar dari 
sekolah-sekolah kejuruteraan dan 
vokasional, namun belum ada seorang 
pun yang menjadi pengusaha 
menghasilkan produk tempatan 
melainkan mereka lebih suka bekerja 
makan gaji sama ada di sektor swasta 
atau sektor kerajaan. Malah sekadar 
untuk membuat mesin pembuka kelapa 
pun kita dapatkan dari luar negara. Jadi 
apakah kiranya jika mereka  ini diberi 
bantuan untuk menubuhkan berbagai 
industri penghasilan tempatan misalnya 
membuat mesin domestik, mesin 
pertanian, elektronik, pekerjaan dan 
lain-lain. 
 
Dan yang terakhir, beberapa tahun 
kebelakangan ini, Bahagian Pendidikan 
Lanjutan banyak membuat atau 
menambah kursus untuk ramai khasnya 
kepada student drop out, untuk 
mengikuti kelas-kelas yang bercorak 
keusahawanan seperti membuat dan 
menjahit songkok, pereka fesyen dan 
kursus keusahawanan sehingga pada 
masa itu terdapat pusat  jualan            
di bangunan Bahagian Pendidikan 
Lanjutan yang menempatkan hasil 
buatan ataupun hasil-hasil pelajar 
lanjutan.  
 
Jadi di sini, kaola menyarankan supaya 
kegiatan ini diteruskan, diperkembang 
majukan di seluruh daerah di negara ini 

untuk memberi peluang kepada 
penduduk-penduduk di tempat-tempat 
berkenaan khususnya kepada pelajar-
pelajar drop out yang tidak 
berkesempatan untuk mengikuti kursus-
kursus yang ditawarkan oleh institusi-
institusi yang memerlukan kelulusan 
yang tinggi. 
 
Dan saranan yang kedua, diharapkan 
Bahagian Pendidikan Lanjutan 
sepatutnya berusaha mewujudkan 
kursus-kursus yang lebih mencabar bagi 
membantu pelajar-pelajar yang kurang 
bernasib baik dan boleh menjana 
kehidupan masa hadapan melalui hasil 
pelajaran yang diperolehi mereka dari 
pendidikan lanjutan ini. Sekian, terima 
kasih Yang Berhormat Pehin Pengerusi. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Awang Haji 
Ramli bin Haji Lahit di atas keprihatinan 
Yang Berhormat mengenai dengan 
bidang-bidang kemahiran yang 
diperlukan oleh pelajar-pelajar kita 
untuk dapat peluang bekerja selepas 
menamatkan pengajian.  
 
Jadi mengenai dengan kemahiran-
kemahiran yang dinyatakan itu,            
iaitu kemahiran berkomunikasi, 
kemahiran kritis, etika dan sebagainya 
itu, inilah di antara kemahiran-
kemahiran yang terdapat dalam SPN21. 
Oleh kerana SPN21 atau Sistem 
Pendidikan Negara ini baru kita 
laksanakan dalam tahun 2009, jadi 

hasilnya itu hanya akan nampak atau 
dapat kitani lihat beberapa tahun yang 
akan datang. Tetapi Alhamdulillah, 
daripada penelitian kita di sekolah 
rendah pada masa ini dengan adanya 
perubahan di dalam cara pengajaran 
dan penekanan kepada aspek ini, maka 
sudah nampak Tahun 2 hingga Tahun 4, 
pelajar-pelajar kitani melalui sistem 
fonik misalnya sudah dapat kemahiran 
literacy yang tinggi, membaca literacy              
yang tinggi dan ini adalah penting 
sebelum mereka berkomunikasi. 
 
Untuk bercerita saja, saya melawat 
Sekolah Dato Ahmad di Kampong Ayer, 
yang kalau demografinya di sana itu 
bukanlah terdiri daripada orang-orang 
yang kelas pertengahan tetapi kanak-
kanak pra di sana, pra sahaja, sudah 
dapat mempunyai kepercayaan sendiri 
(confident) bercakap dalam bahasa 
Inggeris dan diasuh oleh seorang guru 
bahasa Inggeris.  Di hadapan saya, ia 
bukan dengan teks tetapi tidak ada teks.  
 
Jadi ini satu, kalaulah ini dapat menjadi 
contoh, menjadi gambaran bagaimana 
pembelajaran bermula dari pra itu               
di sekolah-sekolah lain,  ia menunjukkan 
adanya perubahan. Jadi perkara ini 
insya-Allah, melalui usaha kitani yang 
berterusan akan dapat menjelmakan 
pelajar-pelajar yang mempunyai 
kemahiran-kemahiran yang 
dimaksudkan. 
 
Kemudian mengenai dengan yang 
kedua, dalam soft skill ini juga, kaola 
ingin menekankan di sini bahawa 
perlaksanaan penilaian School Based 
Assessment for Learning (SBAFL) yang 

sedang kita laksanakan pada masa ini, 
dalam mana kitani meniadakan 
peperiksaan awam, form III tidak ada 
lagi peperiksaan awam, cuma ‘O’ level. 
Di sekolah rendah tidak ada  
peperiksaan darjah III. Dari tahun 1 
hingga tahun 6, hanya peperiksaan PSR 
di tahun 6. Dan di dalam Penilaian 
Darjah 6 PSR ini pun, kitani memberikan 
ratio di antara peperiksaan bertulis 
written exam dengan school based 
assessment iaitu pada lazimnya 60 
adalah school based assessment, 40 
peperiksaan. Dengan ini memberikan 
peluang kepada guru-guru memberikan 
fokus kepada kanak-kanak di dalam bilik 
darjah. 
 
Kalau dulu-dulu, kitani semua sekali ini 
berasaskan peperiksaan hujung tahun. 
Apa yang terjadi, didrillnya kanak-kanak 
di dalam kelas itu.  Untuk pass monthly 
test, untuk pas peperiksaan setengah 
tahun, untuk lulus peperiksaan hujung 
tahun, jadi kemahiran itu diketepikan. 
 
Sekarang ini kitani dapat 
mengumpulkan kanak-kanak itu 
mengikut tahap pembelajaran mereka. 
Jadi mana-mana mereka yang lemah, 
memerlukan bantuan, kita jalankan 
program intervensi iaitu ditolong mana-
mana kanak-kanak yang maju, boleh 
ditolong untuk dimajukan lagi. Jadi 
dengan cara inilah kemahiran-
kemahiran yang dinyatakan oleh Yang 
Berhormat tadi itu akan dapat kitani 
usahakan untuk dilaksanakan. 
 
Mengenai Sekolah Vokasional,  belum 
ada lahirnya pengusaha, saya ingin 
mengongsikan di sini, dari sekolah 

perdagangan sudah lahir dua orang 
pengusaha sendiri.   
 
Insya-Allah, di Sekolah Wasan pada 
masa ini sebagaimana kaola terangkan 
hari itu Yang Berhormat Pehin, semasa 
menjawab soalan, bahawa pelajar-
pelajar di sana sudah mempunyai 
syarikatnya sendiri semasa belajar ini.  
Jadi mereka akan melahirkan produk-
produk. Dan diharap dengan program 
entrepreneurship, mereka ini akan dapat 
berkembang untuk ada kepercayaan 
pada diri sendiri untuk berniaga dan  
tidak akan mengharapkan kerja di 
tempat lain.  Tetapi saya bersetuju  
bahawa mungkin mereka ini perlu 
sokongan daripada segi kewangan. 
  
Dan kaola berterima kasih atas 
pemerhatian Yang Berhormat mengenai 
dengan kemanfaatan kursus-kursus 
lanjutan yang dikendalikan di Bandar 
Seri Begawan, insya-Allah, kita akan 
melihat kemungkinan jika kursus-kursus 
seperti ini juga akan dapat diadakan            
di daerah-daerah lain. Terima kasih 
Yang Berhormat Pehin. 
 
Yang Berhormat Pengerusi: Yang 
Berhormat Datin Hajah Zasia, silakan. 
 
Yang Berhormat Datin Paduka 
Dayang Hajah Zasia binti Sirin:  
Terima kasih Yang Berhormat Pehin 
Pengerusi. Kaola ada tiga soalan yang 
insya-Allah disebutkan dengan ringkas: 
 
Pengurniaan Skim Perkhidmatan 
Perguruan pada Tahun 2008 yang 
antara lain bertujuan membangun 
profesionalisme perguruan yang lebih 

berkesan. Guru-guru rasa bersyukur dan 
berusaha meningkatkan profesionalisme 
mereka sehingga ke peringkat PhD. 
Soalan kaola; 
 
1. Kalau melihat kepada jadual 

peruntukan kewangan Kementerian 
Pendidikan, mengapakah perubahan 
Skim Perkhidmatan Perguruan belum 
diselaraskan kepada setiap guru dan 
tenaga pengajar dan adakah guru-
guru yang memperolehi Ijazah 
Sarjana dan Phd.  yang diambil kira 
sebagai guru pakar telah diberikan 
peluang kenaikan pangkat selaras 
dengan kepakaran mereka. Kerana 
sekiranya perkara ini  dilaksanakan, 
ia adalah sebagai suntikan semangat 
kepada guru untuk lebih komited 
dengan kerjaya sekaligus kerjaya 
guru tidak lagi menjadi pilihan 
terakhir bagi sesetengah graduan 
kita. 

 
2. Mengenai dengan Relief Teacher, 

yang perkara ini sudah berlarut-larut 
dan pernah disiarkan di dalam akhbar 
bahawa pihak Kementerian 
Pendidikan sudah menerangkan, ia 
menyangkut dengan jumlah 
kekosongan jawatan. Jadi, kalau kita 
melihat sebenarnya perkara ini 
mungkin ada hubungannya dengan 
pengurusan sumber tenaga manusia 
yang masih kekurangan, tetapi 
kekosongan jawatan pula yang 
menjadi masalah.   

 
Jadi pandangan kaola, bolehkah 
Kementerian Pendidikan dalam 
menyediakan peruntukan kewangan 
merancang tambahan peruntukan 

untuk pengurusan sumber tenaga 
manusia lebih tinggi ataupun secara 
seimbang. Dengan peruntukan bagi 
penyediaan infrastruktur seperti 
membina bangunan-bangunan 
sekolah baru yang mana apabila 
bangunan sekolah baru itu siap dan 
beroperasi, ia juga akan memerlukan 
kepada sumber tenaga manusia yang 
mencukupi. Jadi sekiranya ada 
keseimbangan antara tambahan 
peruntukan untuk sumber tenaga 
manusia dengan tambahan 
peruntukan untuk infrastruktur, besar 
kemungkinan keperluan kepada 
mengadakan Relief Teacher ini akan 
berkurangan. 

 
3. Penggunaan prasarana sukan  dan 

dewan yang terdapat  di beberapa 
institusi pendidikan, termasuk 
sekolah-sekolah rendah dan 
menengah. Dengan kemudahan-
kemudahan yang disediakan, adakah 
dibukakan juga kepada penggunaan 
orang ramai untuk tujuan beriadah 
dan sukan. Sebagaimana sebahagian 
dewan-dewan sekolah telah juga 
digunakan oleh orang ramai               
seperti mengadakan majlis-majlis 
perkahwinan dan lain-lain. Kerana 
sekiranya dapat digunakan oleh 
orang ramai banyak manfaat yang 
akan dapat diambil. Antaranya; 

 
i. Menyahut seruan Kementerian 

Kesihatan bagi meningkatkan 
kesihatan orang ramai. 

 
ii. Boleh mengurangkan penggunaan 

tapak-tapak tanah yang terhad 
dan juga mengurangkan duplikasi 

daripada agensi-agensi lain untuk 
menyediakan prasarana yang 
sama. Terima kasih. 

 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Pehin Pengerusi 
dan terima kasih kepada Yang 
Berhormat Datin Hajah Zasia mengenai 
dengan soalan-soalan yang 
dikemukakan. 
 
Mengenai dengan Skim Perkhidmatan 
Perguruan atau dalam pendeknya SPG 
sebenarnya skim ini baru diperkenalkan 
pada 1 Jun 2008. Jadi dalam usaha kita 
untuk memindah / menyelaraskan 
terdapatlah juga beberapa masalah-
masalah. Kaola ingin menerangkan 
sahaja di sini, bahawa setakat ini jumlah 
keseluruhan keramaian tenaga pengajar 
di sekolah-sekolah kerajaan ialah 
seramai 6,925 orang. Dan dari jumlah 
ini seramai 2,749 orang yang telah 
diserapkan ke dalam Skim Perkhidmatan 
Guru ini sehingga 31 Disember 2011. 

 
Seramai 684 orang masih lagi dalam 
proses penyerapan di Peringkat 
Suruhanjaya Perkhidmatan Awam. 
Manakala seramai 3,353 orang lagi 
belum diserapkan. Dan dari jumlah 
2,749 itu, mereka adalah terdiri 
daripada Pegawai Pendidikan Tingkat 
Khas, pemegang PG4 iaitu seramai 121 
orang. Pegawai Pendidikan PG3 seramai 
1,837 orang iaitu yang terdiri daripada 
penyerapan dari jawatan yang bergaji 
hari ke gaji bulan ada 500 orang          
di sana.  Dan penyerapan secara 
kenaikan pangkat 167 dan penyerapan 

dalam skim ini 1,170.  Manakala  Guru 
Tingkat I iaitu  PG2  ada 88 orang, 53 
orang daripada bergaji hari kepada 
bergaji bulan, 16 orang kerana kenaikan 
pangkat dan 19 penyerapan. 

 
Kemudian kategori IV, Guru Tingkat II, 
PG1 seramai 703 orang yang terdiri dari 
142 orang dari gaji hari 9 kenaikan 
pangkat dan penyerapan 552 orang.  
Jadi boleh kaola menerangkan sebab-
sebab kelambatan itu Yang Berhormat 
Pehin atau tidak payah. Kelambatan-
kelambatan ini adalah disebabkan 
ketidak  selarasan di dalam laporan, 
penyerapan dan laporan sulit daripada 
Jabatan Sekolah-Sekolah, Jabatan 
Kenaziran , borang prestasi dari sekolah 
dan maktab masing-masing.  Jadi ke 
arah ini,  kita telah menyelaraskan 
untuk mengambil tindakan bagi 
memastikan semua fakta-fakta adalah 
selari, format telah dibuat supaya 
masalah-masalah yang telah dihadapi 
itu tidak akan berulang kembali.  Proses 
penyemakan dan proses menyemak ini 
juga mengambil masa, khususnya dari 
segi rekod perkhidmatan dan ditambah 
jua dengan pada masa ini walaupun 
kitani menggunakan sistem komputer ia 
masih stand alone. 

 
Beberapa orang tenaga pengajar juga 
didapati bahawa prestasi mereka belum 
lagi memenuhi  syarat.  Jadi kaola 
berharap perkara-perkara ini dapat 
diatasi nanti.  Insya-Allah pemindahan 
atau penyerapan kepada Skim SPG itu 
akan dapat dilaksanakan. Mengenai 
dengan Guru Relief sebenar Guru Relief 
ini dalam bahasa Melayunya Guru 
Sandaran daripada perkataan relief itu 

konitasinya ialah guru sementara yang 
diambil berkhidmat bagi menampung 
kekurangan guru secara serta merta 
kerana sebab-sebab kemungkinan guru 
bersalin (wanita), guru-guru berkursus 
jangka pendek atau jangka panjang.  

 
Jadi persepsi ini kepada orang kitani 
kadang-kadang persepsinya masuk 
sebagai Guru Relief dengan antisipasi 
atau harapan mereka akan diambil 
menjadi guru bergaji bulan.  Tapi 
sebenarnya tidak ada masalah sekiranya 
ada kekosongan mereka  bolehlah 
memohon.  Tapi bukanlah merupakan 
satu jaminan Guru Relief itu akan 
diambil terus sebagai guru bergaji 
bulan. Ini yang harus difahami. 
 
Pada masa ini kitani memerlukan guru-
guru relief ini kerana sebab-sebab              
di antaranya sepertimana yang 
diterangkan oleh Yang Berhormat Datin 
tadi, pembukaan sekolah baru, 
kekurangan guru-guru iaitu seramai 140 
orang guru pada masa ini diambil 
berkhidmat sebagai guru relief. 

 
Kemudian mengenai dengan soalan ke 3 
prasarana sukan.  Alhamdulillah              
di bawah Rancangan Kemajuan Negara, 
prasarana sukan di sekolah-sekolah 
rendah dan menengah telah pun 
dinaikkan taraf. Ada sebanyak 42 buah 
sekolah, kalau kaola tidak silap yang 
diberikan prasarana ini. Dan memanglah  
ditimbulkan juga dalam beberapa dialog 
dengan orang ramai bahawa 
kemudahan-kemudahan ini dapat 
dioptimise dengan cara kita 
mengongsikan dengan masyarakat 
sekeliling.  Sebab itu satu daripada 

macam kaola nyatakan tadi model 
school community development 
partnership cuma saja adalah syarat-
syarat dalam peminjaman itu: 
 
1. Syaratnya menjaga kebersihan. 
 
2. Menjaga keselamatan. Kadang-

kadang perkara yang ditimbulkan 
oleh Pengetua dan Guru Besar 
apabila dipinjamkan tong sampah 
tidak dimasukkan tong sampah 
sekolah, kadang-kadang tidak 
terdapat buruh-buruh yang ramai 
untuk menutup pintu keselamatan. 
Jadi perkara-perkara ini kita berharap 
kalau adanya kerjasama daripada 
semua pihak insya-Allah prasarana 
seperti ini sebaik-baiknya                   
dioptimisekan  untuk kegunaan 
masyarakat. Dan ini meoptimisekan 
juga resources kerajaan dengan tidak 
payah lagi pihak-pihak agensi lain,                 
di mana prasarana ini disediakan 
untuk dapat dikongsi sama. Terima 
kasih Pehin. 

 
Yang Berhormat Pengerusi:  Yang 
Berhormat Tuan Haji Tahamit, silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi.  Kaola 
ada 3 soalan. 
 
1. Elaun Penuntut sudah lama             

tidak dinaikkan mahupun yang di luar 
negeri ataupun yang di dalam negeri. 
Kitani semua tahu bahawa Elaun 
Penuntut tidak mencukupi 
memandangkan  sewa rumah, harga 
barang semua naik sedangkan elaun 

masih jua tahan-tahan seperti dulu. 
Dipohonkan Elaun Penuntut ditambah 
sewajarnya.  Saya difahamkan 
penuntut yang mengambil jurusan 
lukisan iaitu art di luar negara jauh                 
dari mencukupi. Ini adalah 
disebabkan terpaksa membeli 
peralatan-peralatan art. 
 

2. Pada masa ini di sekolah menengah, 
sekolah vokasional, pengajian tinggi 
dan lain-lain mesti terdapat laptop 
(komputer riba), kalau tidak terdapat 
maka ketinggalanlah penuntut itu.  
Apa halnya orang yang ramai anak 
dan tidak berkemampuan?  Tentunya 
ini akan membebankan penjaga 
penuntut tersebut.  Perkara ini patut 
diambil kira, supaya mereka ini celik 
IT. Oleh itu seharusnya ada bantuan 
khusus buat mereka untuk memiliki 
laptop sendiri. 

 
3. Sekolah Tingkatan Enam nampaknya 

tidak mencukupi di Mukim Gadong.  
Masa ini ada 2 buah sekolah 
tingkatan enam  di Mukim Gadong.  
Pertama, Maktab Duli Pengiran Muda 
Al-Muhtadee Billah, Gadong. Kedua, 
Pusat Tingkatan Enam Katok. Oleh 
kerana kedua-dua sekolah tingkatan 
enam ini tidak dapat menampung 
penduduk Mukim Gadong maka 
penuntut yang tinggal                       
di kawasan Rimba akan di tempatkan 
di Pusat Tingkatan Enam Meragang. 
Banyak keluhan didengar dari ibu 
bapa yang jauh menghantar anak-
anak mereka ke Pusat Tingkatan 
Enam Meragang, sedangkan sekolah 
tingkatan enam itu ada di Gadong.  
Saya berpendapat, setiap mukim 

yang ramai penduduknya hendaklah 
dibuat sekurang-kurangnya sebuah 
tingkatan enam. Ini akan 
memudahkan penghantaran pergi 
balik penuntut tersebut.  Kalau dilihat 
penuntut yang ada di kedua-dua 
sekolah tersebut, datang dari jauh 
dan dekat, bagi mereka yang 
menghantar jauh tentulah akan 
merasa susah ditambah lagi dengan 
kesesakan jalan raya di waktu pagi.  
Terima kasih Yang Berhormat Pehin 
Pengerusi. 

Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Awang Haji 
Tahamit.   
 
Mengenai dengan Elaun Penuntut dalam 
negeri, pada masa ini kaola boleh 
menyatakan belum ada  usaha untuk 
menimbangkannya semula atau 
menaikkannya. Walau bagaimanapun, 
mengenai dengan Elaun Penuntut              
di luar negeri khususnya di United 
Kingdom, kementerian sedang meneliti 
pada masa ini akan kadar-kadar elaun 
itu terutama bagi bandaraya-bandaraya  
seperti London, Glasgow dan kita akan 
mendapatkan maklumat-maklumat 
seterusnya daripada agensi-agensi 
berkenaan kerana ada kebenarannya 
bahawa kos perumahan adalah 
meningkat. Tapi bagaimana cara kitani 
akan bentuk pemberian elaun itu akan 
kitani teliti sebab ada juga agensi-agensi 
lain yang tidak menaikkan Elaun Sara 
Hidup tapi diberinya Elaun Perumahan 

saja dan ia tidak menyeluruh.  Jadi 
perkara ini sedang diteliti dengan 
aktifnya oleh Kementerian Pendidikan. 
 
Dan mengenai pelajar seperti yang 
dinyatakan oleh Yang Berhormat Awang 
Haji Tahamit tadi membuat Kursus Art 
yang memerlukan peralatan itu, perkara 
itu barangkali boleh dihadapkannya 
kerana keperluan kursus itu. 
 
Mengenai dengan sekolah-sekolah kitani 
untuk kanak-kanak mempunyai laptop, 
sebenarnya di bawah rancangan             
e-hijrah Kementerian Pendidikan.  
Insya-Allah, kitani  akan sampai ke satu 
tahap nanti di mana  kanak-kanak akan 
mempunyai iPadnya.  Kaola tidak 
membawa hal ini di sini. Banyak 
kemudahan daripada iPad ini. Kalau 
tidak kaola silap 6 juta diperuntukkan 
pada tahun ini untuk dibahagikan 
kepada sekolah-sekolah, insya-Allah, 
kerana timbul hari itu, satu soalan 
mengenai buku teks.  Biar kaola 
terangkan sedikit, sekarang ini dengan 
kemudahan iPad ini, buku-buku teks ini 
sudah pun boleh di masukkan ke dalam  
iPad dan kita sudah memulakan ini 
dengan mata pelajaran MIB.   
 
Jadi, nanti kaola membawa contohnya 
itu untuk melihatkan kepada Ahli-Ahli 
Yang Berhormat, ia interactive akan 
menyukakan lagi kanak-kanak di tahun 
1 hingga  tahun 6, kerana bila sampai 
kepada muzik macam gulingtangan, ia 
akan membunyikan lagu   gulingtangan  
untuk mengetahui, itu sebagai contoh 
saja. 
 

Mengenai dengan Pusat Tingkatan 
Enam, kita memahami akan masalah 
pada masa ini.  Insya-Allah, apabila 
Sekolah Pusat Tingkatan Enam 
Sengkurong yang di Jalan Mulaut 
berdekatan dengan masjid baru 
kampung Mulaut siap, ia                  
akan mengurangkan pelajar-pelajar                   
di Pusat Tingkatan Enam Katok yang 
pada masa ini datang daripada tedahan 
sebelahan Lumapas, Jalan Mulaut, 
Sengkurong itu ke Pusat Tingkatan 
Enam Sengkurong.  
 
Jadi demikian juga dengan di Kuala 
Belait, kerja-kerja tanah sedang dibuat 
untuk Pusat Tingkatan Enam Kuala 
Belait.  Di Tutong baru saja kitani buka 
pusat tingkatan enam pada tahun lepas 
dan itu akan dapat menampung pelajar-
pelajar  di kawasan Tutong.  
 
Jadi, insya-Allah dengan adanya 
prasarana ataupun bangunan-bangunan 
pusat tingkatan enam ini, kitani akan 
dapat mengurangkan kesesakan dan 
kesulitan yang dihadapi oleh para ibu 
bapa untuk menghantar anaknya jauh 
daripada tempat tinggal mereka pada 
masa ini. Terima kasih Yang Berhormat 
Pehin. 
 
Yang Berhormat Pengerusi:  Terima 
kasih Yang Berhormat Pehin. Ahli-Ahli 
Yang Berhormat, perbincangan                         
di Peringkat Jawatankuasa ini 
ditangguhkan dan kita berbalik kepada 
Persidangan Majlis Mesyuarat Negara.  
Terima kasih. 
 

(Mesyuarat  Jawatankuasa 
Ditangguhkan) 

(Mesyuarat bersidang semula) 

 
Yang Di-Pertua: Bismillahir Rahmanir 
Rahim. Ahli-Ahli Yang Berhormat, 
Persidangan Majlis Mesyuarat ini 
ditangguhkan dan kita akan bersidang 
lagi insya-Allah pada esok hari iaitu hari 
Rabu, 21 Rabiulakhir 1433 Hijrah 
bersamaan 14 Mac 2012,  jam 9.30 
pagi.  Sekian terima kasih. 
 
(Majlis Mesyuarat Ditangguhkan) 

DEWAN MAJLIS 
 

Rabu, 21 Rabiulakhir 1433 / 14 Mac 2012 
 

 
 

YANG DI-PERTUA 
DAN AHLI-AHLI MAJLIS 

MESYUARAT NEGARA 
 
YANG DI-PERTUA  
 
Yang Berhormat Pehin Orang Kaya Laila 
Setia Bakti Diraja Dato Laila Utama Haji 
Awang Isa bin Pehin Datu Perdana 
Manteri Dato Laila Utama Haji Awang 
Ibrahim, DK., SPMB., DSNB., PHBS., 
PBLI., PJK., PKL., Yang Di-Pertua, Majlis 
Mesyuarat Negara, Negara Brunei 
Darussalam. 
 
AHLI RASMI KERANA JAWATAN 
(PERDANA MENTERI DAN 
MENTERI-MENTERI) 
 
Kebawah Duli Yang Maha Mulia Paduka  
Seri Baginda Sultan Haji Hassanal 
Bolkiah Mu’izzaddin Waddaulah ibni     
Al-Marhum Sultan Haji Omar ‘Ali 
Saifuddien Sa‘adul Khairi Waddien, 
Sultan dan Yang Di-Pertuan Negara 
Brunei Darussalam, Perdana Menteri, 
Menteri Pertahanan dan Menteri 
Kewangan, Negara Brunei Darussalam. 
 
 
 
 
 
 
 
 

 
Duli Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah ibni Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, DKMB., DPKT., 
King Abdul Aziz Ribbon, First Class 
(Saudi Arabia), The Order of the 
Renaissance (First Degree) (Jordan), 
Medal of Honour (Lao), DSO 
(Singapore), Order of Lakandula with 
the Rank of Grand Cross (Philippines), 
The Order of Prince Yaroslav the Wise, 
Second Class (Ukraine), DSO (Military) 
(Singapore), PHBS., Menteri Kanan di 
Jabatan Perdana Menteri, Negara Brunei 
Darussalam. 
 
Duli Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran Muda 
Mohamed Bolkiah ibni Al-Marhum Sultan 
Haji Omar ‘Ali Saifuddien Sa‘adul Khairi 
Waddien, DKMB., DK., PHBS., PBLI., 
PJK., Menteri Hal Ehwal Luar Negeri dan 
Perdagangan, Negara Brunei 
Darussalam.      

Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, PSNB., DSLJ., 
SMB., PHBS., PIKB., PKL., Menteri 
Pendidikan, Negara Brunei Darussalam. 
 
Yang Berhormat Pehin Orang Kaya 
Johan Pahlawan Dato Seri Setia Awang 
Haji Adanan bin Begawan Pehin Siraja 
Khatib Dato Seri Setia Awang Haji Mohd. 
Yusof, PSNB., DPMB., PHBS., PJK.,  
PIKB., PKL., Menteri Kesihatan, Negara 
Brunei Darussalam. 
 
Yang Berhormat Pehin Orang Kaya 
Indera Pahlawan Dato Seri Setia Awang 
Haji Suyoi bin Haji Osman, PSNB., 
DPMB., PJK., PIKB., PKL., Menteri 
Pembangunan, Negara Brunei 
Darussalam. (Tidak hadir atas sebab 
urusan rasmi) 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar, PSNB., 
DPMB., PKL., Menteri Perhubungan, 
Negara Brunei Darussalam. 
 
Yang Berhormat Pehin Orang Kaya Seri 
Utama Dato Seri Setia Awang Haji 
Yahya bin Begawan Mudim Dato Paduka 
Haji Bakar, PSNB., SPMB., PJK., PIKB., 
PKL., Menteri Perindustrian dan Sumber-
Sumber Utama, Negara Brunei 
Darussalam. 
 
 
 
 
 

Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, PSNB., 
DPMB., PHBS., PIKB., PKL., Menteri 
Kewangan II (Kedua), di Jabatan 
Perdana Menteri  Negara Brunei 
Darussalam.  
 
Yang Berhormat Pehin Orang Kaya 
Pekerma Dewa Dato Seri Setia Awang 
Lim Jock Seng, PSNB., SPMB., PHBS., 
PJK., PKL.,    Menteri Hal Ehwal Luar 
Negeri dan Perdagangan II (Kedua),                 
Negara Brunei Darussalam.               
 
Yang Berhormat Pehin Datu 
Singamanteri Kol. (B) Dato Seri Setia 
Awang Haji Mohammad Yasmin bin Haji 
Umar, PSNB., SPMB., PHBS., Menteri 
Tenaga (Minister of Energy), di Jabatan 
Perdana Menteri, Negara Brunei 
Darussalam. (Tidak hadir atas sebab 
urusan rasmi) 
 
Yang Berhormat Pengiran Dato Seri 
Setia Dr. Haji Mohammad bin Pengiran 
Haji Abd Rahman, PSNB., DSSUB., 
PIKB., PKL., Menteri Hal Ehwal Ugama, 
Negara Brunei Darussalam. 
 
Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Haji Awang Othman, PSSUB., 
DPMB., PHBS., PBLI., PJK., PKL., 
Menteri Hal Ehwal Dalam Negeri, 
Negara Brunei Darussalam. 

Yang Berhormat Pehin Orang Kaya 
Pekerma Laila Diraja Dato Seri Setia 
Awang Haji Hazair bin Haji Abdullah, 
PSNB., DPMB., PJK., PIKB., PKL., 
Menteri Kebudayaan, Belia dan Sukan,  
Negara Brunei Darussalam.  
 
AHLI YANG DILANTIK ORANG 
YANG BERGELAR: 
 
Yang Amat Mulia Pengiran Setia Negara 
Pengiran (Dr.) Haji Mohd. Yusof bin 
Pengiran Haji Abdul Rahim, DK., SPMB., 
DSNB., POAS., PHBS., PBLI., PJK., PKL.  
 
Yang Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, PSSUB., DSNB., 
PHBS., PBLI., PKL. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal, DPKT., DSLJ., PBLI., 
PJK., PIKB., PKLP.  
 
AHLI YANG DILANTIK ORANG-
ORANG YANG TELAH MENCAPAI 
KECEMERLANGAN: 
 
Yang Berhormat Pehin Kapitan Lela 
Diraja Dato Paduka Awang Goh King 
Chin, DPMB., PHBS., PJK. 
 
Yang Berhormat Orang Kaya Maha 
Bijaya Awang Haji Othman bin Uking, 
SNB., SMB., PSB., PJK., PKL. 
 
 
 

Yang Berhormat Datin Paduka Dayang 
Hajah Salbiah binti Haji Sulaiman, 
DPMB., SNB., PJK., PKL. 
 
Yang Berhormat Dato Paduka Awang 
Haji Abdullah bin Haji Mohd. Jaafar,  
DPMB., SLJ., PJK., PKL. 
 
Yang Berhormat Haji Awang Ahmad 
Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, SNB., SMB., 
PSB. 
 
Yang Berhormat Awang Haji Zulkipli bin 
Haji Abdul Hamid, PSB., PIKB. 
 
Yang Berhormat Datin Paduka Dayang 
Hajah Zasia binti Sirin, DPMB., SSUB., 
PIKB. 
 
AHLI YANG DILANTIK MEWAKILI 
DAERAH-DAERAH: 
 
Yang Berhormat Awang Haji A.Ahmad 
bin Husain, PSB., PIKB., PKL., Penghulu 
Mukim Berakas ‘A’ Zon 1 - Daerah 
Brunei Muara. 
 
Yang Berhormat Awang Haji Gapor @ 
Haji Md. Daud bin Karim, PSB., PIKB., 
PKL., Ketua Kampung Belimbing, Zon 2 - 
Daerah Brunei Muara. 
 
Yang Berhormat Awang Haji Tahamit 
bin Haji Nudin, PIKB., Penghulu Mukim 
Gadong ‘A’, Zon 3 - Daerah Brunei 
Muara. 

Yang Berhormat Awang Haji Jumat bin 
Akim, PJK., PIKB., PKL., Ketua Kampung 
Putat, Zon 4 - Daerah Brunei Muara. 
 
Yang Berhormat Awang Haji Mohd. 
Shafiee bin Ahmad, SMB., Ketua 
Kampung Lumut 1, Zon 1 - Daerah 
Belait. 
 
Yang Berhormat Awang Haji Mohd. 
Yusof bin Haji Dulamin, PIKB., PKL., 
Ketua Kampung Mumong, Zon 2 -  
Daerah Belait. 
 
Yang Berhormat Orang Kaya Jaya 
Putera Dato Paduka Awang Haji 
Muhammad Taha bin Abd. Rauf, DPMB., 
PSB., PJK., PIKB., Penghulu Mukim 
Keriam, Zon 1 - Daerah Tutong. (Tidak 
hadir atas sebab kesihatan) 
 
Yang Berhormat Awang Haji Ramli bin 
Haji Lahit, PIKB., PKL., Penghulu Mukim 
Telisai, Zon 2 - Daerah Tutong. 
 
Yang Berhormat Awang Haji Sulaiman 
bin Haji Ahad, SNB., SMB., PSB., Ketua 
Kampung Belingos - Semua Kawasan 
Daerah Temburong. 
 
HADIR BERSAMA: 
 
Yang Dimuliakan Pehin Orang Kaya 
Pekerma Jaya Dato Paduka Haji Judin 
Haji Asar, DPMB., SLJ., POAS., PHBS., 
PBLI., PJK., PKL., Jurutulis I (Pertama) 
Majlis Mesyuarat Negara, Negara Brunei 
Darussalam. 
 
 
 

Yang Mulia Dato Paduka Awang          
Sa Bali bin Abas, DPMB., SNB., PJK., 
PIKB., PKL., Jurutulis II (Kedua) Majlis 
Mesyuarat Negara, Negara Brunei 
Darussalam. 
 
Yang Mulia Dayang Rose Aminah binti 
Haji Ismail, PIKB., Timbalan Jurutulis 
Majlis Mesyuarat Negara, Negara Brunei 
Darussalam. 
 

Mesyuarat mula bersidang pada 
pukul 9.30 pagi 

 
Jurutulis I:  Bismillahir Rahmanir 
Rahim.  Mesyuarat Pertama Dari Musim 
Permesyuaratan Kelapan bagi Majlis 
Mesyuarat Negara bersidang pada hari 
ini iaitu hari yang kedua belas didahului 
dengan bacaan Doa Selamat. 

 
 DOA SELAMAT 

 
Doa Selamat dibacakan oleh Yang 
Dimuliakan Pehin Khatib Awang Haji 
Emran bin Haji Kunchang (Imam Masjid 
Omar ‘Ali Saifuddien). 
 
Yang Di-Pertua: Bismillahir Rahmanir 
Rahim.  Assalamu’alaikum Warah- 
matullahi Ta’ala Wabarakatuh dan 
selamat sejahtera.  Alhamdulillah, 
segala puji dan  syukur ke hadrat Allah 
Subhanahu Wata’ala kerana dengan 
izin-Nya jua kita pada pagi ini dapat 
bersama-sama lagi hadir bagi 
meneruskan Persidangan Mesyuarat 
Pertama Dari Musim Permesyuaratan 
Kelapan Majlis Mesyuarat Negara. 
Selawat serta salam ke atas junjungan 
besar kita Sayyidina Muhammad 
Sallallahu ‘Alaihi Wasallam, kaum 

kerabat, para sahabat serta pengikut-
pengikut Baginda yang taat lagi setia 
hingga ke akhir zaman. 
 
Ahli-Ahli Yang Berhormat, kelmarin hari 
Selasa 13 Mac, kita telah memulakan 
perbincangan Tajuk  SF - Kementerian 
Pendidikan di Peringkat Jawatankuasa 
dan pada hari ini kita akan meneruskan 
perbincangan terhadap kementerian 
tersebut. Maka bagi membolehkan 
mesyuarat di Peringkat Jawatankuasa 
disambung semula maka saya dengan 
ini menangguhkan Persidangan Majlis 
Mesyuarat Negara.  Terima kasih. 
 
(Majlis Mesyuarat  Ditangguhkan) 

 
 (Mesyuarat bersidang sebagai 

Jawatankuasa) 
 

Yang Berhormat Pengerusi:  Ahli-
Ahli Yang Berhormat, sekarang kita 
bersidang di Peringkat Jawatankuasa 
dan akan meneruskan perbincangan ke 
atas Tajuk SF - Kementerian Pendidikan.  
Sekiranya ada Ahli-Ahli yang belum 
bercakap kelmarin dan ingin bercakap 
pada pagi ini silakan, terima kasih. Yang 
Berhormat Awang Haji Jumat bin Akim, 
silakan. 
 
Yang Berhormat Awang Haji Jumat 
bin Akim: Bismillahir Rahmanir Rahim.  
Assalamu’alaikum Warahmatullahi Ta’ala 
Wabarakatuh dan selamat sejahtera. 
Yang Berhormat Pehin Pengerusi, kaola 
hanya akan mengemukakan beberapa 
soalan sahaja kerana beberapa 
penjelasan telah pun diberikan oleh 
Yang Berhormat Menteri Pendidikan 

mengenai dengan beberapa isu 
pendidikan. 
 
Untuk makluman Yang Berhormat Pehin 
Pengerusi, beberapa masalah telah pun 
dapat diselesaikan melalui unit khas 
yang telah disediakan oleh Yang 
Berhormat Menteri Pendidikan tanpa 
kaola menunggu dibawa ke dewan yang 
mulia ini. Ucapan syabas dan tahniah 
kepada Yang Berhormat Menteri 
Pendidikan kerana telah menyediakan 
unit bagi Ahli-Ahli MMN untuk 
menghadapkan berbagai-bagai masalah. 
 
Apa yang menarik perhatian kaola, Yang 
Berhormat Pehin Pengerusi bila 
mendengar bahawa Sekolah Model 
Insan yang akan diberikan autonomi.  
Kaola ingin bertanya; 
 
1. Apakah autonomi ini merupakan 

kebebasan pengurusan membuat 
keputusan seperti pada misalan 
menentukan tenaga pengajar yang 
mereka pilih sendiri? 

 
2. Adakah peruntukan diberikan 

sepenuhnya kepada sekolah 
berkenaan? Seperti yang terdapat di 
setengah-setengah negara maju, 
misalnya sekolah menentukan 
kurikulumnya sendiri, sekolah boleh 
mengambil guru apabila kekurangan 
guru dan seterusnya mengeluarkan 
peruntukan bagi membiayai             
gaji guru yakni misalnya guru 
sandaran dan sekolah itu boleh 
merancang apa jua cita rasa 
mengikut budaya sekolah dan 
masyarakat di sekelilingnya. 

3. Adakah pihak Kementerian 
Pendidikan akan mewujudkan lagi 
maktab perguruan ataupun institusi 
perguruan, bagi melatih guru-guru 
sepertimana yang sekian lama 
diamalkan di negara ini dan di negara 
lain di dunia? 

 
Kaola menimbulkan persoalan ini kerana 
latihan perguruan,   baik  di peringkat 
Sijil Diploma ataupun seterusnya Ijazah 
adalah amat berkesan untuk melahirkan 
guru yang dedikasi, berdisiplin, kreatif  
dan inovatif serta boleh membentuk 
sahsiah murid ataupun pelajar.  Kerana 
melalui kursus perguruan selama 3 ke 4 
tahun dapat memenuhi komponen 
keperluan pendidikan dalam erti kata 
bukan setakat mengajar tetapi mendidik 
dan membentuk sakhsiah dan potensi 
anak-anak ataupun pelajar-pelajar baik 
di peringkat rendah mahu pun di 
peringkat menengah. 
 
Kedua Yang Berhormat Pehin, kita 
mengucapkan syabas dan tahniah 
kepada Kementerian Pendidikan yang 
telah melaksanakan berbagai-bagai 
projek ataupun program semata-mata 
meningkatkan mutu ataupun kualiti 
pendidikan bagi guru-guru di sekolah-
sekolah. Kaola ingin bertanya, adakah 
dengan banyaknya aktiviti ataupun 
program yang dirancang ini tidak akan 
memberikan tekanan kepada guru-guru 
dan mungkin menjejaskan pengajaran 
dan tumpuan mengajar dan mendidik?   
 
Yang ketiga Yang Berhormat Pehin 
Pengerusi, adakah pihak kementerian 
bercadang untuk membina Pusat 
Tingkatan Enam di kawasan Mukim 

Lumapas kerana ada 2 buah sekolah 
menengah di kawasan tersebut iaitu 
Sekolah Menengah Awang Semaun dan 
Sekolah Menengah Sayyidina Umar Al-
Khattab.  Dengan membina Pusat 
Tingkatan Enam ini, akan dapat 
memberikan kemudahan kepada 
penduduk-penduduk di sekitarnya 
seperti mukim-mukim di bawah 
Kampong Ayer dan Mukim Lumapas.   
 
Dan yang terakhir Yang Berhormat 
Pehin Pengerusi, kaola ingin juga 
membangkitkan mengenai dengan 
beberapa kemudahan ataupun fasiliti 
sekolah, cuma kaola hanya menjuruskan 
kepada fizikal sekolah Yang Berhormat 
Pehin Pengerusi. 
 
Sekolah-sekolah rendah khususnya             
di kawasan zon 4 bagi  meningkatkan 
umpamanya padang-padang permainan 
sekolah rendah seperti Sekolah Rendah 
Putat, Kasat, Junjungan, Pengkalan 
Batu, Bebuloh, Kilanas dan Bengkurong.  
Barangkali setakat itu dulu Yang 
Berhormat Pehin dan diucapkan ribuan 
terima kasih. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Assalamu’alaikum Warah- 
matullahi Ta’ala Wabarakatuh.  
Bismillahir Rahmanir Rahim.  Terima 
kasih Yang Berhomat Pehin Pengerusi 
dan terima kasih kepada Yang 
Berhormat Awang Haji Jumat bin Akim 
yang telah mengutarakan beberapa 
soalan.   

Mengenai dengan model school              
atau sekolah contoh berkaitan dengan 
autonomi. Dalam konteks kita di negara 
ini apa yang kita maksudkan dengan 
autonomi itu ialah autonomi kepada 
Pengetua Sekolah di dalam bidang 
kurikulum pengajaran. Maknanya tidak 
semestinya ia akan mengikut apa yang 
diprescribe atau ditetapkan tetapi ia 
boleh bersikap inovatif dan kreatif untuk 
memperkasakan cara-cara pengajaran 
di sekolah.   
 
Dari segi pengambilan tenaga pengajar, 
kitani belum sampai kepada had itu, 
demikian juga dari segi kewangan tetapi 
akan diberikan sebagaimana pada masa 
ini, tiap-tiap sekolah akan diberikan 
peruntukan oleh Jabatan Sekolah-
Sekolah.  Dalam bidang itu, kita akan 
melihat macamana cara autonomi yang 
akan diberikan dalam kuasa berbelanja 
kepada sekolah tersebut. 
 
Memanglah modality yang ada                  
di negara-negara lain seperti                      
di United Kingdom ataupun di US.  
Mereka mempunyai beberapa model 
sekolah contoh ini, ada yang kalau  di 
United Kingdom digelarkannya sebagai 
taraf akademi dan ada                     
lagi taraf akademi ini adalah  sekolah-
sekolah yang diberikannya khusus 
kepada private sector untuk 
melaksanakannya, sekolah kepunyaan 
kerajaan tetapi dijalankan oleh private 
sector.  Kitani belum sampai ke sana, 
kitani akan berusaha untuk melihat 
sekolah di dalam tanggungjawab 
Kementerian Pendidikan dulu, tetapi 
memberikan kelonggaran-kelonggaran 
supaya beberapa perkara itu dapat 

dilaksanakan oleh Pengetua itu atau 
Guru Besar itu tanpa ia perlu merujuk 
kepada pihak atasan.  Jadi within dalam 
bidang kuasa yang telah ditetapkan 
kepadanya, kita akan melihat 
perkembangannya. 
 
Yang kedua, mengenai dengan Maktab 
Perguruan, pada masa ini memang 
benar, selepas Institut Pendidikan 
Sultan Hassanal Bolkiah dijadikan 
sebagai graduate school, ia telah 
mengambil pelajar-pelajar yang lulus 
dengan ijazah pertama untuk 
mengambil Masters of teaching 
(Mteach).  Ini adalah berasaskan 
kepada kepercayaan kita bahawa kita 
memerlukan kualiti guru kerana kalau 
kitani mengikuti perkembangan 
pendidikan, satu laporan yang banyak 
dirujuk oleh negara-negara ialah 
McKinsey report.  McKinsey adalah 
penasihat pendidikan kepada Perdana 
Menteri Tony Blair dulu yang 
menekankan kepada pendidikan, 
education, dan McKinsey telah pun 
membuat penelitian secara global  di 
mana ia melihat kemajuan pendidikan di 
Finland, di Korea,  di Singapura dan 
banyak lagi negara maju di mana 
mereka ini memberi penekanan kepada 
kualiti guru.  Kerana itulah Kementerian 
Pendidikan dan Kerajaan Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam mengorak langkah 
untuk menaik taraf Institut Pendidikan 
itu menjadi graduate school, di mana 
kitani akan nanti mempunyai guru-guru 
yang akan keluar mengajar itu 
mempunyai MTeach (Master of 
Teaching).   

Tetapi dalam masa peralihan ini, sejajar 
dengan itu, kita tidak menafikan bahawa 
graduate-graduate yang mempunyai 
kelulusan ijazah pertama masih boleh 
mengikuti apa yang digelar sebagai Post 
Graduate Diploma atau Post Graduate 
Certificateof Education.  Dan mengenai 
dengan program-program yang 
berkaitan dengan sijil dan diploma ini, 
Institut Pendidikan juga akan 
mengendalikan setelah bermuzakarah 
dengan Kementerian Pendidikan dari 
keperluan-keperluan khusus seperti sijil 
dalam kaunseling, sijil dalam pendidikan 
awal kanak-kanak atau early child hood 
dan sebagainya.  Perkara-perkara ini 
masih akan dapat dilaksanakan oleh 
institut pendidikan itu.  Kaola amat 
bersetuju dengan pandangan Yang 
Berhormat Awang Haji Jumat mengenai 
dengan kepentingan guru ini dalam 
pembentukan model insan bukan saja 
mengajar  tetapi juga mendidik kanak-
kanak berkenaan. 
 
Mengenai dengan beberapa program 
yang dijalankan oleh Kementerian 
Pendidikan di sekolah-sekolah, 
sebenarnya program-program tersebut 
adalah untuk memperkasakan guru-guru 
itu di dalam beberapa bidang-bidang 
yang diperlukan.  Saya/kaola ingin 
menerangkan lebih lanjut perkara ini, 
apabila kita memulakan SLP bukan Skim 
Latihan Pekerja, tetapi School 
Leadership Program.  Dua tahun yang 
lepas, kita telah melatih semua 
pengetua-pengetua, guru besar 
mengenai dengan kepimpinan  sekolah 
dan bukan guru besar atau pengetua 
sahaja yang hadir, kita memastikan 
Pengetua mesti disertai dengan dua 

orang lagi penolongnya sama ada 
Penolong Guru Besar, Penolong 
pengetua dan seorang guru kanannya 
atau guru biasa untuk menghadiri. Jadi 
ada tiga orang bagi tiap sekolah yang 
hadir dan kita tidak saja melaksanakan 
program ini kepada sekolah kerajaan 
tetapi juga sekolah bukan kerajaan 
sekolah swasta dan Alhamdulillah semua 
pengetua guru besar telah pun berlatih. 
 
Melalui program ini, mereka mengenal 
pasti apakah masalah yang dihadapi 
oleh sekolah-sekolah masing-masing 
dan mencari apakah projek yang boleh 
dilaksanakan untuk meningkatkan atau 
dalam bahasa yang selalu digunakan 
transformasi,  membuat transformasi 
iaitu di sekolah masing-masing. 
Kebanyakan, hampir 75 peratus atau ¾ 
daripada pengetua-pengetua itu memilih 
program literacy numeracy, iaitu 
meningkatkan tahap numeracy literacy  
pelajar-pelajar di sekolah, itu adalah 
satu program. 
 
Jadi program-program begini dilihat 
tidak akan membebankan guru-guru 
tapi kalau mereka dapat melihat 
program-program yang berjalan itu 
sebagai satu, nya orang putih big 
picture, gambaran yang besar daripada 
usaha untuk membuat usaha ke arah 
peningkatan kualiti pendidikan.  Jadi 
inilah perkara yang selalu kita cuba 
fahamkan kepada guru-guru kerana 
apabila ia melihat program itu secara 
entitinya sendiri secara satu-satu ialah 
melihat bebanan tetapi apabila ia 
melihat sebagai satu kesatuan mereka 
akan melihatnya sebagai salah satu 

usaha dalam mempertingkatkan kualiti 
pendidikan. 
 
Mengenai dengan Pusat Tingkatan 
Enam Lumapas, semalam kaola telah 
pun menerangkan adanya bangunan 
baru Pusat Tingkatan Enam Sengkurong 
di Jalan Mulaut yang diharap akan dapat 
menerima tadahan penuntut-penuntut 
dari sebelah kawasan Lumapas. Walau 
bagaimanapun kementerian akan 
meneliti akan tadahan penuntut-
penuntut di sekolah-sekolah yang 
berkenaan di Zon 4 yang diwakili oleh 
Yang Berhormat sekiranya ada 
keperluan, maka kita akan 
menimbangkannya pada masa akan 
datang. 
 
Mengenai dengan fasiliti fizikal ini, 
padang-padang permainan dan sekolah-
sekolah, sebenarnya kita mempunyai 
rancangan projek BISAI iaitu building 
improvement untuk sekolah-sekolah, 
iaitu sekolah-sekolah yang tidak dibina 
sekolah barunya, akan cuba diusahakan 
pembaikan kepada sekolah-sekolah 
berkenaan. Untuk makluman Yang 
Berhormat, kementerian pada masa ini 
meneliti untuk mencantumkan Sekolah 
Kasat dengan Putat dan dibina sekolah 
baru berdasarkan kepada bilangan 
pelajar-pelajar di sana.  Demikian juga 
di sekolah-sekolah lain yang terdapat di 
Zon 4 itu, perkara itu diteliti dari masa 
ke semasa.  Terima kasih Yang 
Berhormat Pehin Pengerusi. 
 
Yang Berhormat Pengerusi:  Yang 
Berhormat Awang Haji Sulaiman bin Haji 
Ahad. Silakan.  
 

Yang Berhormat Awang Haji 
Sulaiman bin Haji Ahad:  Terima 
kasih Yang Berhormat Pehin Pengerusi.  
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh dan salam sejahtera.  
Yang Berhormat Pehin Pengerusi dan 
Ahli Yang Berhormat kaola sukacita 
akan menimbulkan tiga perkara dalam 
tajuk Kementerian Pendidikan: 
 
1. Bahawa bangunan jabatan-jabatan di 

bawah Kementerian Pendidikan di 
Daerah Temburong sejak ianya 
diadakan di daerah ini telah beberapa 
kali berpindah dari satu bangunan 
lama ke satu bangunan lama yang 
lain. Jabatan ini tidak pernah 
ditempatkan di bangunan baru. 
Bangunan jabatan-jabatan di bawah 
Kementerian Pendidikan yang ada 
sekarang  ditempatkan di sebuah 
bangunan bekas Sekolah Menengah 
Sultan Hassan yang dibina pada 
dalam tahun 50an.  Berdasarkan 
fakta-fakta di atas,  adakah ada 
dalam pertimbangan dan 
perancangan atau cadangan 
Kementerian Pendidikan menaik taraf 
untuk membina bangunan baru dan 
kekal lengkap dan lebih selesa untuk 
guru dan kakitangan di Daerah 
Temburong agar pentadbiran 
pelajaran boleh berfungsi lebih 
efisien dan sempurna menempatkan 
semua cawangan              di bawah 
satu bangunan. 

 
2.  Yang Berhormat Pehin Pengerusi, 

kaola di dewan yang mulia ini dengan 
izin, dengan tidak kendur-kendurnya 
menyentuh dalam beberapa tahun 

kebelakangan ini Kementerian 
Pendidikan telah banyak membuat 
perubahan-perubahan dalam sistem 
pendidikan untuk meningkatkan 
pelajaran di negara ini.  Apa yang 
kaola suarakan di dewan yang mulia 
ini, di Temburong masih juga ada 
keluhan dan kedengaran daripada ibu 
bapa, penjaga  dan murid-murid 
yang hendak membeli buku-buku 
kerja tidak pernah mencukupi               
di Temburong setiap tahun.  Maka 
ibu bapa terpaksa copy buku kerja 
tersebut dan perkara ini difahami 
adalah menyalahi dalam undang-
undang hak cipta terpelihara. Kaola 
bertanya, apakah usaha pihak 
kementerian dalam mengatasi 
masalah ketidakcukupan buku kerja               
di Temburong yang berlarutan setiap 
tahun? 

 
3. Perkara yang terakhir, Yang 

Berhormat Pehin Pengerusi              
bagi kefahaman kepada orang ramai 
yang ingin mahu tahu dan seperti 
yang kaola difahami bahawa 
pelajaran Pengajian Islam Usuluddin 
dan Syariah tidak ada matlamatnya 
dari universiti dalam aliran Melayu.  
Bahawa 10 tahun dahulu, diakui 
bahawa pelajaran Usuluddin dan 
Syariah dapat meneruskan di dalam 
aliran Melayu ke Universiti Brunei 
Darussalam (UBD). Maka dengan 
tertubuhnya Universiti Islam Sultan 
Sharif Ali (UNISSA) bahawa pelajaran 
Usuluddin   dan Syariah di aliran                 
Melayu ditiadakan.  Sukacita kaola 
memohon penjelasan, mengapakah 
pelajaran  Pengajian Islam Usuluddin 
dan Syariah tidak ada           

diadakan dalam bahasa Melayu di 
UNISSA seperti ada dahulunya        
di Universiti Brunei Darussalam?  
Sekian Yang Berhormat Pehin 
Pengerusi. Terima kasih. 

 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang  Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Awang Haji 
Sulaiman bin Haji Ahad.  Mengenai 
dengan jabatan-jabatan Kementerian 
Pendidikan di daerah-daerah, memang 
sudah ada rancangan untuk 
mengusahakan pembinaan jabatan-
jabatan ini umpamanya untuk 
rancangan yang akan datang ini 
digunakan di Kuala Belait dulu.  Jadi 
terima kasih kerana mengemukakan 
perkara ini yang menunjukkan rasa 
prihatin Yang Berhormat terhadap 
kedudukan pegawai-pegawai kitani di 
sana.   
 
Walaupun sekolah itu sekolah lama 
tetapi keadaannya adalah masih dapat 
digunakan dan masih selesa untuk 
dijadikan sebagai jabatan kerana saya 
sendiri melawat  ke tempat-tempat ini.  
 
Yang kedua, mengenai dengan 
kedudukan buku teks ini telah pun kaola 
terangkan semasa soalan bertulis. Jadi,  
perkara ini akan cuba diusahakan, 
bagaimana cara mengatasi di Daerah 
Temburong kerana sebagaimana yang 
kaola nyatakan dalam penjelasan kaola 
dulu bahawa Kementerian Pendidikan 
sendiri iaitu Jabatan Kurikulum 
mengadakan kedai buku di kementerian 

mungkin dari sana kita akan dapat 
membantu para ibu bapa di Daerah 
Temburong.  
 
Yang ketiga, mengenai dengan 
kedudukan mata pelajaran Pengajian 
Islam, Syariah dan Usuluddin. Memang 
betul dulu pelajar-pelajar yang 
mengikuti mata pelajaran Syariah dan 
Usuluddin di peringkat ‘A’ Level ini 
mengikuti mata pelajaran ini dalam 
Bahasa Melayu. Dan sebelum ini mereka 
boleh mengikuti pengajian Syariah 
Usuluddin dalam Bahasa Melayu yang 
ditawarkan pada masa itu di Universiti 
Brunei Darussalam.  
 
Tetapi UNISSA, penubuhannya adalah 
bertujuan untuk menggunakan Bahasa 
Arab dan Bahasa Inggeris sebagai 
bahasa pengantarannya. Dan 
seandainya pelajar-pelajar itu 
mempunyai kemampuan Bahasa Arab, 
mereka boleh diterima. Atau sekiranya              
pun Bahasa Arab mereka rendah sedikit, 
pihak UNISSA berusaha untuk 
merancang apa yang digelarnya sebagai 
Bridging Course. 
 
Sebagaimana juga di Universiti Brunei 
Darussalam, kita mempunyai Bridging 
Programme dalam mana calon-calon 
yang tidak mempunyai kelayakan yang 
mencukupi untuk diterima, diberikan 
masa 2 semester atau 3 semester 
sebelum mereka ini dapat memasuki 
pengajian sepenuhnya. Jadi, yang kedua 
ialah untuk menasihatkan pelajar ini 
dalam kefahaman kaola, mereka hanya 
dibenarkan mengambil 1 saja mata 
pelajaran ini tidak boleh 2 di peringkat 

‘A’ level. Syariah mesti dengan mata 
pelajaran lain.  
Dan inilah yang penting bahawa mereka 
mesti memilih salah satu daripada mata 
pelajaran itu, ialah mata pelajaran yang 
terdapat dalam Bahasa Inggeris. Dan 
dengan cara itu laluan untuk mereka ini 
melanjutkan pelajaran ke UBD. Tetapi, 
bagi mereka yang mempunyai 
kelayakan yang lebih baik, mereka ini 
boleh juga mengikuti pengajian di luar 
negeri kerana ada di antaranya telah 
mengikuti pengajian lanjutan ini 
umpamanya di Universiti Islam 
Antarabangsa. Jadi, itu saja yang dapat 
kaola jelaskan. 
 
Yang Berhormat Pengerusi:  Yang 
Berhormat Tuan Haji Mohd. Shafiee bin 
Ahmad. 
 
Yang Berhormat Awang Haji Mohd. 
Shafiee bin Ahmad: Assalamu’alaikum 
Warahmatullahi Ta’ala Wabarakatuh. 
Bismillahir Rahmanir Rahim. Terima 
kasih Yang Berhormat Pehin Pengerusi. 
Kaola ingin mengucapkan syabas dan 
tahniah dan terima kasih kepada 
Kementerian Pendidikan yang               
telah berusaha dan terus berusaha 
untuk membangun sekolah-sekolah                    
di Negara Brunei Darussalam.              
Tidak ketinggalan sebuah sekolah                       
di Kampung Lumut I iaitu sebuah 
sekolah menengah sedang dibina ketika 
ini dan dijangka akan siap pada tahun 
hadapan, insya-Allah.  
 
Apa yang kaola ingin suarakan                  
di majlis yang mulia ini ialah 
kebimbangan tentang kedudukan 
sekolah menengah tersebut iaitu 

mengenai dengan jalan keluar 
masuknya kerana sekolah tersebut 
betul-betul di tempatkan di kawasan di 
mana kesesakan sering belaku. Jadi, 
kaola memohon pihak-pihak yang 
berkenaan akan mengambil perhatian 
mengenainya.  
 
Kedua, ialah di Mukim Labi, di Kampung 
Rampayuh, terdapat sebuah sekolah ko-
kurikulum. Kaola tidak pasti bilangan 
penuntut-penuntutnya  pada masa ini. 
Kaola berpendapat bahawa sekolah 
tersebut adalah tidak sesuai diadakan di 
tempat di kampung tersebut kerana 
pada pemikiran kaola bahawa Kampung 
Rampayuh, Mukim Labi itu adalah suatu 
mukim yang aktif dengan aktiviti-aktiviti 
pertanian. Adalah dalam pemikiran 
kaola dan orang kampung di sana, lebih 
sesuai diadakan sebuah sekolah yang 
menghasilkan hasil pertanian 
sepertimana sekolah yang didirikan di 
Kampung Wasan.  
 
Yang terakhir, terima kasih kepada Yang 
Berhormat Menteri Pendidikan kerana 
semalam telah memberi keterangan 
definasi tentang Guru Sandaran (relief 
teacher). Walau bagaimanapun, di 
kesempatan ini, kaola ingin 
menghighlightkan, jika sekiranya ada 
keperluan untuk mengambil guru-guru 
sandaran, jika boleh biarlah diberi 
pertimbangan kepada calon-calon yang 
sesuai  dari lepasan UBD atau ITB dan               
jika boleh kurangkan pengambilan guru-
guru yang telah bersara bagi 
mengurangkan bilangan pengangguran 
di Negara Brunei Darussalam. Sekian, 
Yang Berhormat Pehin Pengerusi.   
 

Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Awang Haji 
Mohd. Shafiee. Mengenai dengan 
Sekolah Menengah Lumut, terima kasih 
di atas kerjasama dan kefahaman 
penduduk-penduduk kampung sana, 
sebenarnya sekolah ini terlewat sedikit 6 
bulan barangkali untuk dapat digunakan 
atau  dideliver oleh pihak kontraktor. 
  
Jadi, memanglah soal mengenai keluar 
masuk itu adalah perkara yang diambil 
perhatian dan telah pun disuarakan oleh 
penduduk kampung dulu kepada 
Kementerian Pendidikan. Kita akan 
berusaha macamana cara-cara untuk 
mengadakan jalan keluar yang kedua, 
kerana pada masa ini sekolah ini 
terletak berdekatan dengan perumahan-
perumahan penduduk-penduduk di 
kampung sana dan ada di antaranya 
tinggal di tanah tumpang sementara.  
Jadi proses-proses sebegini akan 
mengambil masa, diharap barangkali 
penduduk-penduduk di sana akan 
bersabar dulu.   
 
Mengenai dengan Sekolah Kurikulum di 
Rampayuh, terima kasih atas 
pandangan Yang Berhormat.  Tujuan 
asalnya ialah kita berusaha untuk 
mengadakan satu tempat yang boleh 
dijadikan seakan outbound school, di 
mana pelajar-pelajar kita akan dibawa 
ke satu tempat dan Rampayuh boleh 
diiktiraf sebagai tempat yang jauh 
terpencil sedikit daripada Bandar, di 
mana aktiviti-aktiviti dari segi 

menanamkan nilai-nilai model insan itu 
dapat dilaksanakan di sana.  Itulah 
tujuannya. Walau bagaimanapun 
pandangan Yang Berhormat itu akan 
kita teliti semula.    
 
Terima kasih juga mengenai dengan 
Guru Relief ini dan terima kasih atas 
cadangan untuk sekolah-sekolah 
mengambil berkhidmat mereka yang 
telah lulus daripada institusi-institusi 
pendidikan tinggi. Cuma kita mengambil 
juga guru-guru yang bersara itu 
memandangkan pengalaman mereka 
dalam bidang-bidang atau mata 
pelajaran-mata pelajaran tertentu.  
Terima kasih. 
 
Yang Berhormat Pengerusi: Yang 
Berhormat Pehin Kapitan Lela Diraja 
Dato Goh King Chin.  Silakan. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Terima kasih Yang 
Berhormat Pengerusi.  Seperti sudah 
kita maklum, pendidikan memainkan 
peranan yang penting di dalam 
pembangunan negara.  Ibu bapa juga 
turut mengambil berat tentang 
perkembangan pendidikan anak-anak 
mereka.   
 
Di samping itu, rakyat amat menjunjung 
kasih kepada Kerajaan Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam  kerana mengambil 
berat dan serius dan memberikan 
kemudahan pendidikan melalui 
Kementerian Pendidikan. Bantuan-
bantuan diberikan bukan saja untuk 

sekolah-sekolah kerajaan malah juga 
sekolah bukan kerajaan seperti Chung 
Hwa School dan lain-lainnya.   
 
Yang Berhormat Pehin Pengerusi, dalam 
pendidikan penilaian melalui 
peperiksaan adalah perlu sebagai 
contoh Penilaian Sekolah Rendah (PSR), 
peperiksaan ini perlu diambil oleh 
pelajar Tahun 6 untuk melayakkan 
mereka ke Sekolah Menengah.  Bagi ibu 
bapa sangat mengambil berat akan 
pendidikan anak-anak mereka, begitu 
juga dengan hal ehwal kemajuan 
mereka dari segi workload yang 
diberikan oleh guru-guru.  
 
Dalam hal ini, guru-guru memberikan 
workload yang sangat berat termasuk 
projek yang aktiviti lain.   Ini boleh 
memberikan tekanan terhadap murid-
murid, tambah lagi bagi dengan PSR.  
PSR telah dilaksanakan pada tahun 
2002 dan untuk menekankan kualitinya 
PSR di review pada tahun 2010.  Ini 
merupakan satu inisiatif yang baik.  
Pada masa ini PSR adalah cuma 5 
subjek sahaja.  Dan pada pendapat 
kaola, ini pun sudah cukup untuk 
menilai prestasi pelajaran ini.   
 
Walau bagaimanapun, jikalau murid-
murid ingin menambah subjek ini tidak 
ada masalah, tertakluk kepada 
kemampuan murid-murid.an.  Yang 
Berhormat Pehin Pengerusi, setiap 
pelajar warga asing yang bersekolah                     
di negara ini  perlu memohonkan Pas 
Sekolah. Walau bagaimanapun, 
kemudahan ini tidak diberikan juga 
kepada anak-anak ibu yang bertaraf 
Penduduk Tetap Brunei.  Kaola berharap 

perkara ini dapatlah dipertimbangkan 
pasal pendidikan adalah penting untuk 
keperluan masa hadapan kanak-kanak.   
 
Kaola berharap isu ini dapatlah 
dipertimbangkan dengan serius.  Kaola 
seterusnya mencadangkan dalam dewan 
yang mulia supaya Pas Pelajar akan 
dilonggarkan dengan Surat Akuan dari 
sekolah yang berkenaan kepada Pejabat 
Pendidikan supaya pas ini bolehlah 
diberi tanpa mengambil keterangan 
seperti pas ibu bapa mereka daripada 
Pejabat Buruh.  Ini bolehlah dibezakan 
seperti mengambil work pass. Terima 
kasih. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Pehin Kapitan 
Lela Diraja Dato Paduka Awang Goh 
King Chin.   
 
Dan kaola mengucapkan penghargaan 
di atas perhatian   atau concern para ibu 
bapa di sekolah swasta khususnya                   
di Sekolah Chung Hwa yang disuarakan 
oleh Yang Berhormat mengenai 
kedudukan workload murid-murid.   
Perkara ini barangkali boleh 
dibincangkan oleh bukan sahaja sekolah 
cina atau mana-mana sekolah sebab di 
dalam sistem pendidikan kita, kita 
mempunyai apa yang disebut sebagai 
Persatuan Guru dan Ibu Bapa dan 
digalakkan bagi Persatuan Guru dan Ibu 
Bapa ini untuk mengadakan 
permuzakarahan mereka, mesyuarat 
mereka sekerap yang mungkin              

bagi membincangkan perkara-perkara 
yang memberi perhatian, diambil 
perhatian oleh kedua-duanya.   
 
Jadi perkara-perkara seperti ini boleh 
dibincangkan dan diselesaikan                   
di peringkat sekolah.  Mungkin apa yang 
dinyatakan sebagai perubahan di dalam 
sistem peperiksaan PSR ialah mengenai 
dengan tambahan mata pelajaran 
Pengetahuan Ugama Islam yang 
menjadi subjek teras pada masa ini, dan 
wajib diduduki dan wajib dipelajari dari 
peringkat rendah ke peringkat 
menengah dan di dalam PSR.  
Kementerian nanti akan mengeluarkan 
peraturan  bila mata pelajaran ini akan 
diperiksakan di peringkat PSR.  Tentulah 
kita mengikut tatacara-tatacara 
peperiksaan awam di mana notis yang 
memadai diberikan ke sekolah-sekolah 
dan kita juga dengan perundingan 
bersama dengan Kementerian Hal Ehwal 
Ugama mengadakan syllabus yang 
khusus bagi mereka yang bukan 
berugama Islam untuk mengambil mata 
pelajaran Pegetahuan Ugama Islam 
yang berbeza daripada kandungan yang 
dipelajari oleh penuntut-penuntut Islam. 
Jadi perkara ini diteliti dengan sebaik-
baiknya oleh kedua-dua kementerian ini 
sebelum ianya dilaksanakan di sekolah-
sekolah. 
 
Mengenai dengan work pass ini, 
sebenarnya hanya mereka yang 
memegang warga negara asing saja 
yang diperlukan untuk membaharui 
pada setiap tahun. Permanent Resident 
dan sebagainya hanya sekali saja 
diperlukan untuk meminta ataupun 
memohon work pass ini. Walau 

bagaimanapun, kalau ada spesifik isu 
mengenai dengan mereka yang 
menghadapi masalah ini barangkali 
perkara itu boleh kaola bincangkan 
dengan Yang Berhormat Pehin. 
 
Yang Berhormat Pengerusi:  Yang 
Berhormat Tuan Haji Mohd. Yusof bin 
Dulamin, silakan. 
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin Pengerusi, dalam 
membahaskan peruntukan di bawah 
Tajuk SF - Kementerian Pendidikan. 
Kaola mengambil kesempatan untuk 
mengajukan beberapa persoalan yang 
ada hubung kaitnya dengan 
kementerian berkenaan, iaitu; 
 
1) Mengenai dengan cadangan 

pembinaan sekolah rendah di 
kawasan kampung yang mempunyai 
ramai penduduknya khasnya di 
kawasan Skim Tanah Kurnia Rakyat 
Jati Kampung Mumong. 
Alhamdulillah, setelah mendengar 
kenyataan yang dibuat oleh Yang 
Berhormat Menteri Pendidikan dan 
ditambah lagi dengan kenyataan 
terbinanya sebuah Pusat Tingkatan 
Enam  di Kuala Belait. Kaola dengan 
penuh harapan mudah-mudahan 
ianya akan terlaksana dengan 
secepat mungkin dan mengambil 
kesempatan untuk mengucapkan 
berbanyak-banyak terima kasih 
kepada kementerian yang berkenaan. 

 
2) Mengenai dengan tenaga pengajar di 

sekolah menengah, di sekolah-
sekolah menengah di Kuala Belait 

khasnya terdapat kekurangan tenaga 
pengajar di sekolah-sekolah menegah 
dan rendah di Daerah Belait khasnya 
yang kaola pohonkan harus diambil 
perhatian oleh pihak kementerian. 
Perkara ini termasuklah juga tenaga 
pengajar daripada kalangan guru-
guru relief atau sandaran yang mana 
tenaga mereka itu masih diperlukan 
bagi menangani masalah kekurangan 
guru dan menangani juga masalah 
keramaian penuntut-penuntut yang 
kian bertambah dari tahun ke 
setahun. Jika perkara ini benar, 
diharaplah diambil perhatian dengan 
segera dan untuk tidak menjejaskan 
pembelajaran penuntut-penuntut di 
sekolah-sekolah menengah atau 
rendah yang berkenaan. 

 
3) Mengenai dengan proses 

permohonan cuti atas sebab-sebab 
yang tertentu di kalangan para guru-
guru perempuan yang mempunyai 
anak, yang bertugas di sekolah 
menengah di Daerah Belait, guru-
guru yang bekenaan diarahkan untuk 
memohon cuti tanpa gaji bagi urusan 
membawa anak-anak mereka untuk 
mendapatkan rawatan di hospital 
atau menjaga anak-anak mereka 
bertahan di hospital. Sedangkan 
guru-guru perempuan yang 
berkenaan masih ada mempunyai 
hak cuti tahunan. Adakah beberapa 
aturan tambahan mengenai dengan 
perkara ini yang dikeluarkan oleh 
pihak Kementerian Pendidikan selain 
dari ketetapan yang dibuat melalui 
Surat Keliling Jabatan Perdana 
Menteri yang ada hubungkaitnya 

dengan pemberian hak-hak cuti bagi 
perkhidmatan awam. 

 
4) Dalam mengetengahkan tentang 

Projek BISAI di sekolah-sekolah 
menengah dan rendah di Daerah 
Belait yang masih lagi menunggu 
giliran pembinaannya, perkara ini 
harus juga diambil perhatian 
termasuklah juga projek-projek BISAI 
yang telah dilaksanakan dan masih 
belum selesai atau sempurna yang 
terdapat di Sekolah Menengah 
Pengiran Jaya Negara Kampung 
Pandan, Kuala Belait. 

  
Itulah saja barangkali 4 isu yang kaola 
hadapkan kepada pihak Kementerian 
Pendidikan dan diucapkan berbanyak-
banyak terima kasih kepada Yang 
Berhormat Pehin Pengerusi. Terima 
kasih. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Awang Haji 
Mohd. Yusof bin Dulamin. 
 
1) Mengenai dengan cadangan 

pembinaan sekolah di kawasan 
perumahan itu, insya-Allah ianya 
akan dapat dilaksanakan dengan 
kerjasama semua agensi  yang 
berkenaan. Haruslah difahamkan 
bahawa masalah yang kita hadapi di 
Kuala Belait ialah mencari tapak 
tanah. Oleh kerana kedudukan tanah 
di Kuala Belait ini peat soil, jadi 
perbelanjaan untuk membina sekolah 

ini lebih besar kerana kita terpaksa 
mengeluarkan peat soil  itu dengan 
mengganti dengan tanah pasir atau 
biasa dan ini saja memakan kos yang 
tinggi. 
 
Kementerian dalam hubungan ini 
dulu berusaha untuk mencari di 
mana ada tapak-tapak tanah, di 
mana kerja-kerja tanah ini dapat 
dikurangkan untuk dapat 
menjimatkan kos. Walau 
bagaimanapun, oleh kerana tidak ada 
lagi tanah yang sesuai, maka projek 
itu tergendala sedikit. Tapi, 
Alhamdulillah kita telah menetapkan 
tidak ada lagi alternatif lain 
melainkan untuk membina di tapak 
yang telah diberikan. 

 
2) Mengenai dengan tenaga pengajar 

akan diambil maklum, masalahnya 
mengapa kitani menggunakan Guru 
Sandaran itu sebagaimana yang 
diterangkan dalam penjelasan saya 
kelmarin ialah terdapatnya guru-guru 
yang bercuti. Di Kementerian 
Pendidikan ini,  di sekolah rendah 75 
peratus guru-guru adalah kaum 
wanita. Manakala di sekolah 
menengah 70 peratus juga kaum 
wanita. Walau bagaimanapun, insya-
Allah pada tahun ini, seramai lebih 
170 orang graduates yang diikat 
menjadi pendidik akan balik ke tanah 
air untuk bertugas. Kita berharap 
mungkin 179 sebenarnya mereka ini 
terpaksa lagi mengikuti sijil 
perguruan sebelum dapat mengajar. 
Diharap dengan tambahan pelajar-
pelajar kita yang mengikuti pengajian 
di luar negeri diikat jadi pendidik 

akan dapat menampung kekurangan-
kekurangan guru. 
 
Maafkan kalau saya bibiran sedikit di 
sini, bila Kementerian Pendidikan 
menganugerahkan biasiswa kepada 
pelajar-pelajar kitani untuk diikat 
menjadi pendidik ada yang balik ke 
Brunei, bapa tidak menyuruh menjadi 
cikgu, ada lagi memohon untuk 
dilepaskan menjadi pendidik ramai ini 
yang minta lepaskan menjadi 
pendidik. Jadi pada saya macam 
stepping stone saja atau  batu 
loncatan untuk dapat biasiswa ke luar 
negeri saja dan kerana itu kita akan 
mengetatkan lagi prosedur-prosedur 
untuk pelajar-pelajar memohon 
untuk mengambil scholarship 
menjadi guru, balik tidak mahu 
menjadi guru. Ini masalah kitani 
bersama biskita menyuarakan 
masalah kekurangan guru di sini. Ibu 
bapa mendorong anaknya tidak 
menjadi guru setelah diikat menjadi 
guru. 

 
3) Masalah perkara ketiga ialah cuti. 

Sebenarnya kalau Pegawai Pelajaran 
sebagaimana juga Pegawai-Pegawai 
Divisyen II di dalam Perkhidmatan 
Awam, mereka ini mempunyai hak 
cuti yang tertentu dalam setahun. 
Walau bagaimanapun mereka itu jika 
bertugas, digalakkan untuk 
mengambil cuti itu semasa cuti 
sekolah. Kalau guru-guru biasa 
mereka itu mempunyai masa bercuti 
sewaktu cuti sekolah dan kalau kitani 
kira cuti sekolah dengan pegawai 
dalam Bahagian III cuti mereka 
adalah lebih panjang daripada cuti 

biasa. Walau bagaimanapun, kalau    
ada masalah-masalah yang 
dikemukakan  oleh Yang Berhormat 
tadi misalnya untuk menemani 
pesakit keluar negeri cuti masa 
sekolah, perkara itu boleh 
dihadapkan. Memanglah peraturan 
biasa itu kalau tidak ada baki cuti 
dalam perkhidmatan awam pun kalau 
habis sudah cuti terpaksa mengambil 
cuti tidak bergaji. Perkara ini dapat 
dirunding secara dibincangkan di 
pejabat. 
 

4) Projek BISAI memang diakui, 
bahawa perlaksanaannya terdapat 
juga kelambatan. Walau 
bagaimanapun, mulai tahun ini kita 
akan meningkatkan, mengubah 
prosedur-prosedur ini, mencari 
cara-cara yang boleh 
mempercepatkan lagi perlaksanaan 
Projek BISAI ini dan untuk tujuan 
ini kita akan mencari beberapa cara 
di mana pembaikan-pembaikan 
kecil akan dapat dilaksanakan 
dengan segera.  Pembaikan besar 
mungkin akan memerlukan proses-
proses tender biasa, terima kasih 
Yang Berhormat Pehin Pengerusi. 

 
Yang Berhormat Pengerusi:  Yang 
Berhormat Datin Hajah Salbiah, silakan. 
 
Yang Berhormat Datin Paduka 
Dayang Hajah Salbiah binti Haji 
Sulaiman: Terima kasih Yang 
Berhormat Pehin Pengerusi, Bismillahir 
Rahmanir Rahim. Assalamu’alaikum 
Warahmatullahi Ta’ala Wabarakatuh. 
Kaola hanya ingin menimbulkan tiga 
soalan, dua soalan berhubung dengan 

meningkatkan  kapasiti sumber tenaga 
manusia. 
 
Alhamdulillah, pada Tahun Kewangan 
2012/2013 kerajaan telah bermurah hati 
meningkatkan lagi perbelanjaan bagi 
kapasiti sumber tenaga manusia 
sebanyak 10% dari tahun lepas. Jadinya 
mengenai perkara ini, ada dua perkara 
yang kaola hendak timbulkan.  
 
Pertama ialah supaya peluang-peluang 
untuk meningkatkan kapasiti ini 
diberikan kepada semua golongan, 
kaola telah memahami penjelasan yang 
telah diberikan oleh Yang Berhormat 
Menteri Pendidikan semasa menjawab 
soalan bertulis berhubung dengan 
pendidikan bagi anak-anak istimewa.  
 
Alhamdulillah, menurut penjelasan Yang 
Berhormat Menteri Pendidikan, 
kementerian telah memulakan projek 
dengan memilih Sekolah Rendah Rimba 
II sebagai model bagi Inclusive School, 
yang mana kalau berjaya, kaola akan 
harap dapat dilaratkan kepada daerah-
daerah yang lainnya dan kita                  
juga dimaklumkan Kementerian 
Pendidikan telah juga mempunyai lebih 
300 orang guru yang terlatih dalam 
mendidik anak-anak istimewa dan 
diharap guru-guru ini akan lebih 
memahami masalah-masalah yang 
dihadapi oleh penuntut-penuntut 
istimewa.  
 
Di sini kaola ingin menimbulkan satu 
soalan dan satu cadangan; 
 
1) Setahu kaola pembelajaran di 

Sekolah Rendah Rimba II ini adalah 

bagi kanak-kanak yang berumur 5 
tahun hingga 11 atau 12 tahun, 
jadinya bagi pembelajaran yang 
berterusan  atau continuous learning 
di manakah anak-anak istimewa akan 
dapat meneruskan pembelajaran 
sehingga mereka mencapai ‘A’ level 
atau peringkat vokasional, sebab apa 
yang diperlukan bagi mereka ini 
untuk mendapat atau memperolehi 
kemahiran teknikal dan vokasional 
yang diiktiraf yang membolehkan 
mereka sama-sama dapat mencari 
pekerjaan. 

 
Di sini kaola ingin mencadangkan 
supaya bangunan-bangunan sekolah 
yang akan dibina pada akan datang 
supaya dapat mengambil kira 
kemudahan-kemudahan bagi anak-
anak istimewa kerana apa yang juga 
sering ditimbulkan oleh ibu bapa 
kepada anak-anak istimewa ialah 
keadaan di mana bangunan sekolah 
tidak memberikan kemudahan bagi 
pemakaian kerusi roda, itulah 
sebabnya terdengar ada cerita di 
mana seorang ibu terpaksa 
mengangkat anaknya, mendukung 
anaknya ke tingkat satu setiap hari 
apabila anaknya bersekolah. 

 
2) Mengenai dengan peluang untuk 

meningkatkan kapasiti ini supaya 
diberikan kepada semua kawasan 
atau daerah. Apabila kaola meneliti 
keputusan ‘O’ level tahun 2011 yang 
baru dikeluarkan, jumlah penuntut di 
Daerah Temburong yang tidak dapat 
melanjutkan pelajaran ke sekolah-
sekolah Tingkatan Enam di Daerah 
Brunei Muara mungkin lebih kurang 

150 ataupun lebih dari kira-kira 200 
orang yang menduduki peperiksaan 
tersebut, kaola difahamkan jumlah ini 
hampir sama setiap tahun. Soalan 
kaola dalam jumlah kira-kira 150 
orang penuntut yang tidak berjaya 
pada setiap tahun, kenapakah 
Kementerian Pendidikan tidak 
mengadakan pembelajaran teknik 
dan vokasional di Bangar, tidakkah 
keperluan ini in line dengan 
pelaksanaan SPN 21 yang cuba 
menggalakkan pelajar-pelajar dari 
tercicir dengan tidak mempunyai 
sebarang kemahiran.  

 
Mungkin ada yang berpandangan, 
membina sekolah vokasional di Bangar 
dinilai tidak berbaloi dengan keramaian 
penuntut yang sedikit. Di sini kaola 
menghadapkan cadangan supaya pada 
peringkat awal ini Kementerian 
Pendidikan boleh menggunakan School 
within School Scheme iaitu melalui 
projek pembangunan semula Sekolah 
Menengah Sultan Hassan Bangar nanti 
bangunannya diperluaskan dan 
dipergunakan sebahagiannya sebagai 
sekolah teknik dan vokasional. Dengan 
menggunakan skim ini, ianya mungkin 
mengurangkan sedikit perbelanjaan 
pentadbiran dan hanya memerlukan  
tenaga pelajar dalam bidang-bidang 
vokasional dan teknikal tertentu.  
 
Memang lebih mudah bagi kerajaan 
kalau mereka ini memasuki sekolah-
sekolah teknik dan vokasional di Daerah 
Brunei Muara, akan tetapi tidak semua 
ibu bapa yang  berkemampuan sama 
ada untuk menyediakan kewangan atau 
mempunyai sanak saudara  yang boleh 

membantu menyediakan tempat tinggal 
di luar Daerah Temburong, dalam masa 
yang sama, menyediakan asrama bagi 
mereka ini di sekolah-sekolah teknik dan 
vokasional juga memakan perbelanjaan. 
 
Kaola difahamkan ketika ini sebilangan 
penuntut di Daerah Temburong yang 
menjalani kursus-kursus vokasional atau 
teknikal di Daerah Brunei Muara telah 
menyewa asrama-asrama seperti di 
UBD, ini mungkin dapat dilakukan dalam 
jangka pendek, bagaimanapun dalam 
jangka panjang perlu juga difikirkan 
supaya lebih mendalam.  
 
Jika satu hari nanti Pekan Bangar 
mempunyai bangunan sekolah teknik 
dan vokasional sendiri, mungkin ianya 
boleh dibukakan kepada penuntut-
penuntut asing yang berada di kawasan 
Limbang atau Lawas untuk mengikuti 
pengajian di sana dan menjadikan satu 
sumber kewangan kepada Kementerian 
Pendidikan. Ketika ini diketahui 
penuntut-penuntut di kawasan tersebut 
terpaksa pergi ke Kota Kinabalu atau 
Miri untuk melanjutkan pelajaran 
mereka.  
 
Jadinya, sekali lagi disarankan supaya 
Kementerian Pendidikan memikirkan 
keperluan untuk mengadakan 
pembelajaran sekolah teknik dan 
vokasional di Daerah Temburong supaya 
penuntut-penuntut di daerah tersebut 
tidak tertinggal dalam pembangunan 
negara seperti yang dijanjikan oleh 
Wawasan 2035 bagi rakyat Brunei 
mempunyai pendidikan kemahiran dan 
kualiti kehidupan yang tinggi. 

Soalan kaola yang terakhir, jika dilihat 
dari segi produktiviti perkhidmatan 
awam dalam bulan Ramadhan, waktu 
pejabat bermula pukul 8.00 pagi dan 
berakhir pukul 2.00 petang. Sementara 
ibu bapa yang terpaksa keluar 
mengambil anak-anak dari sekolah, 
mereka keluar pada pukul 11.00 atau 
11.30 pagi dan sebilangan mereka tidak 
akan kembali ke pejabat. Terutama 
kanak-kanak yang baru berada di 
sekolah rendah yang baru mula belajar 
puasa bulan Ramadan, adalah sukar 
bagi mereka untuk menumpukan 
perhatian kepada apa yang diajar oleh 
guru semasa bulan Ramadan.  
 
Jadinya soalan kaola, kenapakah 
Kementerian Pendidikan tidak 
menjadikan bulan Ramadan sebagai cuti 
penggal sekolah? Tidakkah dapat jika 
cuti di penggal-penggal lain seperti cuti 
bulan Mac, Jun atau September 
dikurangkan sedikit atau diubahsuai 
bagi menampung cuti bulan Ramadan. 
Pada pandangan kaola, pembelajaran 
yang berkesan lebih penting daripada 
mengejar masa untuk menghabiskan 
syllabus semua mata pelajaran. Terima 
kasih Yang Berhormat Pehin. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Datin Paduka 
Dayang Hajah Salbiah. Mengenai 
dengan capacity building, penambahan 
anggaran dalam bidang tenaga 
manusia, insya-Allah, kita akan 
berusaha mengagihkannya mengikut 

keperluan-keperluan yang tertentu 
untuk meliputi semua golongan.  
 
Mengenai dengan anak-anak istimewa, 
pada masa ini kita berusaha, 
sebenarnya ada dua buah sekolah selain 
daripada Sekolah Rimba II, tertakluk 
kepada bilangan pelajar-pelajar yang 
menghadapi masalah istimewa ini, 
untuk mewujudkan cluster of school 
ertinya tidak semestinya setiap sekolah 
akan mempunyai bangunan kelas 
istimewa ini. Tertakluk kepada tadahan-
tadahan ataupun bilangan pelajar-
pelajar dalam satu kawasan-kawasan 
tertentu itu. Dan bagi mereka yang 
sudah dapat diserapkan masuk bersama 
dengan kanak-kanak biasa (normal 
student), mereka akan dapat memasuki 
pengajian di peringkat menengah itu di 
normal school, cuma masalah ialah yang 
the degree of severity, kalau keseriusan 
masalahnya itu barangkali menjadi 
perkara yang diberi perhatian pada 
masa ini. 
 
Mengenai dengan peluang mereka 
untuk mengikuti teknikal, vokasional, 
perkara ini sedang diteliti, dulu ada 
peluang itu diberikan kepada mereka ini. 
Lagi sekali pemberian kemudahan-
kemudahan pendidikan kepada mereka 
yang berlainan daripada pelajar biasa. 
Jadi terima kasih atas cadangan supaya 
peluang-peluang diberikan kepada 
kanak-kanak istimewa ini di peringkat 
yang lebih tinggi. 
 
Mengenai dengan kemudahan sekolah, 
mungkin sekolah-sekolah bangunan 
lama tidak ada kemudahan untuk 
kanak-kanak istimewa tapi bangunan-

bangunan baru, khasnya sekolah-
sekolah menengah kalau kitani lihat 
yang telah dibina, hatta Sekolah Pusat 
Tingkatan Enam Meragang misalnya 
mempunyai kemudahan lif pada masa 
ini. Lif itu bukan untuk cikgu-cikgu 
bukan untuk apa, ialah     untuk pelajar-
pelajar istimewa, sebenarnya. 
 
Mengenai dengan kapasiti bagi kawasan 
Daerah Temburong, memang perkara 
ini sedang diambil perhatian di dalam 
cadangan pembinaan semula Sekolah 
Menengah Sultan Hassan Bangar, 
Temburong dan pembinaan Sekolah 
Menengah Baru Rataie. Bagaimana 
kitani dapat mengoptimakan bangunan 
itu bagi tujuan masa akan datang dan 
terima kasih atas cadangan Yang 
Berhormat Datin, satu option yang boleh 
dipertimbangkan ialah sekolah teknikal. 
 
Izinkan saya untuk bercakap mengenai 
dengan ‘O’ level ini, satu pendekatan 
baru kita pada masa ini kepada 
penuntut-penuntut yang tidak mencapai 
‘O’ level yang memadai untuk 
meneruskan pengajian ke tingkatan 
enam ataupun ke institusi-institusi lain 
dan ini perlu mendapat kefahaman 
daripada ibu bapa ialah kita sedang 
meneliti sama ada pelajar-pelajar ini 
perlu mengulang lagi ‘O’ levelnya kerana 
kalau ia mengulang ‘O’ levelnya dan 
hanya mendapat ‘O’ level dalam Bahasa 
Melayu, Pengetahuan Ugama Islam, 
mata-mata pelajaran yang tidak dapat 
menjamin mereka untuk dapat 
meneruskan ke pusat tingkatan enam 
ataupun untuk mencari pekerjaan. 
 

Kita sedang menimbangkan 
kemungkinan pelajar-pelajar ini akan 
kita salurkan untuk mengambil mata 
pelajaran lain di bawah Examination 
Syndicate Edexcel kerana kitani belum 
lagi melaksanakan SPN21 ini 
sepenuhnya, jadi akan terdapat pelajar-
pelajar yang pada masa dua tahun ini 
mempunyai subjek-subjek yang ‘O’level 
saja. Manakala peperiksaan Edexcel 
akan menawarkan mata-mata pelajaran 
seperti Hospitality, Art and Design, yang 
lebih berguna untuk mereka ini apabila 
mereka ini akan melamar kerja nanti 
selepas menamatkan pengajian ataupun 
memasuki institusi teknikal kitani. 
 
Jadi itu satu lagi perkara yang bila 
sudah payu nanti mengharapkan semua 
kitani memberi kefahaman kepada ibu 
bapa supaya jangan ibu bapa semua 
sekali menaruh harapan untuk duduk ‘O’ 
level saja bagi tujuan mencapai 
pengajian tinggi kerana saluran-saluran 
lain juga boleh membawa pelajar-
pelajar itu mencapai ke pengajian tinggi 
ertinya teknikal dan vokasional pun akan 
memberi laluan untuk mereka itu 
mencapai kelulusan Higher National 
Diploma dan juga Ijazah. 
 
Aktiviti bulan Ramadan ini barangkali 
kitani sudah pernah dulu bulan 
Ramadhan ini cuti bagi semua sekali 
sekolah, cuma masalahnya Ramadan ini 
bersasar tidak mengikut kalendar biasa 
jadi untuk mengaturkan cuti penggal 
akan menyulitkan kitani di mana dua 
tahun yang lepas ia bertembung dengan 
cuti penggal, jadi cuti penggal 
persekolahan sebahagiannya di masa 
bulan Ramadan, tetapi apabila Ramadan  

nanti bersasar  awal, kerana bulan Islam 
10 hari lebih awal  daripada bulan biasa, 
maka mungkin menimbulkan masalah. 
Walau bagaimanapun, perkara ini boleh 
menjadi satu pemikiran. Terima kasih. 
 
Yang Berhormat Pehin Pengerusi: 
Ahli-Ahli Yang Berhormat, mesyuarat 
Peringkat Jawatankuasa ini di 
tangguhkan selama 30 minit. 
 

(Mesyuarat Jawatankuasa 
Ditangguhkan) 

 
(Mesyuarat Jawatankuasa 

bersidang semula) 
 
Yang Berhormat Pengerusi: 
Bismillahir Rahmanir Rahim, Ahli-Ahli 
Yang Berhormat, Mesyuarat di Peringkat 
Jawatankuasa ini disambung semula 
dan masih lagi membincangkan Tajuk 
SF - Kementerian Pendidikan. Yang 
Berhormat Tuan Haji Gapor @ Haji Md. 
Daud, silakan. 
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh dan salam sejahtera. Yang 
Berhormat Pehin Pengerusi dan Ahli-Ahli 
Yang Berhormat. Kaola ingin 
mengetahui mengenai dengan 
kedudukan Sekolah Rendah Batu 
Marang yang mana pada masa ini 
mereka belajar  menggunakan Sekolah 
Ugama Batu Marang. Kaola difahamkan 
bahawa tapak kawasan Sekolah Rendah 
Batu Marang sudah pun diperolehi. 
Bilakah sekolah rendah ini akan dibina? 

Sebagaimana yang dimaklumkan oleh 
Yang Berhormat Pehin semalam 
mengenai dengan permohonan untuk 
memberi bantuan kepada orang-orang 
yang tidak berkemampuan yang mana 
pada masa ini pun abis kaola di 
kalangan penghulu dan ketua kampung 
dihujani oleh penduduk kampung untuk 
menandatangani pengesahan mengenai 
dengan perkara tersebut.  Abis kaola 
dukacita sedikit, mengenai borang yang 
diedarkan adalah tidak seimbang antara 
sekolah rendah dan sekolah menengah. 
Seharusnya perkara ini adalah 
diselaraskan. 

 
Di samping itu juga, kaola ingin 
mengetahui jua ada di antaranya 
pelajar-pelajar ini menerima bantuan 
sebanyak $65.00 sebulan daripada 
Jabatan Pembangunan Masyarakat dan 
Majlis Ugama Islam pun ada 
mengagihkan juga kepada ibu bapa 
mereka. Adakah mereka ini berhak juga 
untuk memohon bantuan tersebut. 
Sekian terima kasih. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Awang Haji 
Gapor bin Karim. Izinkan kaola Yang 
Berhormat Pehin sebelum menjawab 
soalan Yang Berhormat Awang Haji 
Gapor untuk memberikan tambahan 
jawapan kaola kepada soalan yang 
dikemukakan oleh Yang Berhormat 
Datin Paduka Hajah Salbiah mengenai 
dengan sekolah inklusif.  

Sebenarnya terdapat 9 buah sekolah 
inklusif atau untuk pelajar yang 
berkeperluan khas ini di seluruh negara 
iaitu 5 buah di sekolah rendah dan 4 
buah di sekolah menengah. Sekolah 
rendah itu ialah; Sekolah Rendah 
Keriam, Sekolah Rendah Jalan 49, 
Sekolah Rendah Bukit Beruang, Sekolah 
Rendah Pandan dan Sekolah Rendah 
Rimba. Manakala bagi sekolah 
menengah ialah Sekolah Menengah 
Sharif Ali, Sekolah Menengah Menglait, 
Sekolah Menengah Pengiran Anak Puteri 
Rashidah dan Sekolah Menengah Bukit 
Beruang. 
 
Berhubung  dengan soalan yang 
dikemukakan oleh Yang Berhormat Tuan 
Haji Gapor, iaitu mengenai  Sekolah 
Rendah Batu Marang. Disebabkan, 
Rancangan Kemajuan Negara yang lalu 
telah pun berakhir, maka  insya-Allah 
perkara ini akan kitani lihat dalam 
Rancangan Kemajuan Negara yang baru 
nanti. 
 
Kemudian mengenai dengan perkara 
bantuan ini, iaitu  borang yang tidak 
selaras, ianya akan diambil perhatian. 
Asas untuk menimbangkan 
permohonan-permohonan ini ada 
kriteria-kriteria yang tertentu yang 
disediakan oleh Kementerian Pendidikan 
yang mengambil kira juga akan 
bantuan-bantuan yang telah pun 
dihulurkan oleh Jabatan Pembangunan 
Masyarakat dan juga Majlis Ugama 
Islam. Sebab itulah, semalam kaola 
memaklumkan bahawa berdasarkan 
kepada kriteria itu, ia hanya diberikan 
kepada yang berhak untuk menerima. 
Terima kasih Yang Berhormat Pehin. 

Yang Berhormat Pengerusi: Yang 
Berhormat Pehin Datu Imam. 
 
Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: 
Terima kasih Yang Berhormat Pehin 
Pengerusi. Kaola sangat mengalu-alukan 
langkah-langkah yang dibuat oleh 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam dalam usaha mewajibkan 
setiap murid berugama Islam 
mempelajari mata pelajaran Ugama 
Islam di sekolah-sekolah di bawah 
Kementerian Pendidikan dan sekolah-
sekolah ugama di bawah Kementerian 
Hal Ehwal Ugama.   
 
Dengan demikian di masa-masa akan 
datang mudah-mudahan tidak ada 
murid Islam yang akan tercicir daripada 
mempelajari mata-mata pelajaran 
ugama. Kewajipan mempelajari mata-
mata pelajaran ugama itu telah 
diperkuatkan oleh undang-undang yang 
mana di peringkat Kementerian 
Pendidikan sudah pun barangkali 
dikuatkuasakan dan di peringkat 
Kementerian Hal Ehwal Ugama, insya-
Allah akan dikuatkuasakan tidak berapa 
lama lagi. 
 
Cuma ada dua soalan; 
 
1) Kaola ingin mendapat penjelasan 

sama ada sukatan pelajaran atau 
kurikulum mata-mata pelajaran 
ugama yang diajarkan di sekolah-
sekolah Kementerian Pendidikan 
telah diselaraskan dengan sukatan 

pelajaran kurikulum mata-mata 
pelajaran ugama di sekolah ugama di 
bawah Kementerian Hal Ehwal 
Ugama bagi mengelak timbulnya 
masalah pertindihan di antara kedua-
dua sukatan mata pelajaran ugama 
itu. 

 
2) Adakah tenaga pengajar yang 

mencukupi untuk mengajar mata 
pelajaran Pengetahuan Ugama Islam 
di sekolah-sekolah di bawah 
Kementerian Pendidikan pada masa 
ini.  

 
Sekian, Wabillahit Taufik Walhidayah, 
Wassalamu’alaikum Warahmatullahi 
Ta’ala Wabarakatuh. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Pehin Datu 
Imam Dato Paduka Seri Setia Ustaz Haji 
Awang Abdul Hamid bin Bakal. 
Mengenai dengan mata pelajaran 
Pengetahuan Ugama Islam yang 
ditawarkan di sekolah-sekolah 
Kementerian Pendidikan. Penyelarasan 
telah pun dibuat dan sedang diusahakan 
di bawah antara Kementerian 
Pendidikan dengan Jabatan Pengajian 
Islam di Kementerian Hal Ehwal Ugama. 
Sebagaimana Yang Berhormat Pehin 
nyatakan itu, penyelarasan bertujuan 
supaya tidak ada duplikasi dari segi 
kandungan mata pelajaran yang 
dipelajari di sekolah ugama di bawah 
kelolaan Kementerian Hal Ehwal Ugama 
dengan Kementerian Pendidikan.  

Jadi perkara ini, perlunya untuk direview 
dari masa ke semasa kerana barangkali 
kalau ada pertindihan ataupun duplikasi, 
mungkin pelajar-pelajar pun merasa 
kurang berminat. Jadi, ada penumpuan-
penumpuan atau fokus-fokus tertentu di 
dalam kurikulum dan dalam sukatan 
pelajaran yang sedang diteliti oleh 
Kementerian Pendidikan bersama 
dengan Jabatan Pengajian Islam. 
 
Dari segi tenaga pengajar, semua 
tenaga pengajar untuk mengajar mata 
pelajaran Ugama Islam, baik di sekolah-
sekolah di bawah Kementerian 
Pendidikan begitu juga termasuk 
sekolah swasta akan diberikan oleh 
Kementerian Hal Ehwal Ugama dan 
kaola difahamkan bahawa kita 
mempunyai cukup tenaga pengajar 
pada masa ini untuk memulakan mata 
pelajaran ini di sekolah-sekolah 
termasuk ke sekolah swasta. Terima 
kasih. 
 
Yang Berhormat Pengerusi: Yang 
Berhormat Pehin Orang Kaya Maharaja 
Kerna Dato Haji Yaakub, silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi 
dan Ahli-Ahli Yang Berhormat.  Kaola 
ucapkan tahniah juga kepada 
Kementerian Pendidikan kerana berjaya 
memperkenalkan beberapa kaedah dan 
sistem pendidikan di negara kitani ini.  
Kaola ada dua perkara saja yang ingin 
kaola tanyakan iaitu mengenai dengan: 

1. Perkataan Standard Guru Brunei 
(Brunei Teachers Standard).  Soalan 
kaola, apakah yang dimaksudkan 
dengan perkataan standard itu dan 
adakah penilaian standard itu juga 
dimaksudkan atau ditujukan juga 
kepada guru-guru luar negara yang 
berkhidmat di negara ini? 

 
2. Kita sekarang mempunyai 3 buah 

universiti.  Kolej Universiti dan 
Maktab Jururawat yang menghasilkan 
ratusan lepasan di peringkat tinggi.  
Kita juga mempunyai penuntut-
penuntut Biasiswa Kerajaan dan 
persendirian yang belajar di luar 
negara.  Jadi sudah tentunya 
bilangan lepasan daripada universiti 
dan kolej ini akan meningkat setiap 
tahun. Jadi kaola ingin bertanya, 
secepat manakah pihak Kementerian 
Pendidikan menyerapkan lepasan-
lepasan universiti ini ke dalam 
pasaran pekerjaan yang memberikan 
peluang kepada mereka untuk 
menggelakkan belajar ke luar negeri 
lagi bagi menggelakkan 
pengangguran di kalangan mereka 
yang memegang ijazah dan diploma 
ini.  Sekian terima kasih. 
 

Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Pehin Orang 
Kaya Maharaja Kerna Dato Paduka Seri 
Awang Haji Yaakub. Perkataan Brunei 
Teachers  Standard  adalah merupakan 
satu sukat-sukat untuk kitani mengukur 
akan kecekapan performance seorang 

guru.  Yang biasa kitani dulu ialah 
adanya nazir-nazir untuk datang ke 
sekolah-sekolah menilai akan prestasi 
pengajaran guru-guru tapi penilaian-
penilaian seumpama itu dibuat 
berdasarkan observation dan amat 
subjektif berdasarkan kepada 
pengalaman nazir itu dari segi cara 
pengajar, kaedah penyampaian, 
penerimaan pelajar, peralatan audio 
visual yang digunakannya dan 
sebagainya.   
 
Tapi sekarang kitani akan mengadakan 
satu guidelines untuk mengukur 
keupayaan performance seorang guru 
itu di bawah nama Brunei Teachers 
Standard ini.  Adakah guru itu menepati 
macam ISO standard, ibaratnya. Adakah 
guru itu menepati akan guidelines yang 
ditetapkan. Kemudian apa 
kelemahannya dan  apa bidang yang 
perlu diperbaikinya.  Ini adalah 
bertujuan untuk performance appraisal 
jua bila guru itu akan dinaikkan pangkat 
dan  bila guru itu akan mengikuti 
pengajian lanjutan. Kita akan  
mengukurnya  ia dari segi sejauh mana 
pencapaiannya dalam Brunei Teachers 
Standard ini. 
 
Kalau di negeri lain, pengukuran, 
penilaian ini tidak lagi dibuat oleh agensi 
dalam kerajaan. Ia  sudah, diswastakan. 
Ada badan-badan tertentu, misalnya 
kalau di UK, off state yang 
melaksanakan penilaian itu kepada 
guru-guru. Jadi di Brunei untuk 
permulaan ini, kitani akan 
melaksanakannya melalui Jabatan 
Kenaziran dan ini akan memerlukan 
juga kemahiran-kemahiran dari segi 

1. Perkataan Standard Guru Brunei 
(Brunei Teachers Standard).  Soalan 
kaola, apakah yang dimaksudkan 
dengan perkataan standard itu dan 
adakah penilaian standard itu juga 
dimaksudkan atau ditujukan juga 
kepada guru-guru luar negara yang 
berkhidmat di negara ini? 

 
2. Kita sekarang mempunyai 3 buah 

universiti.  Kolej Universiti dan 
Maktab Jururawat yang menghasilkan 
ratusan lepasan di peringkat tinggi.  
Kita juga mempunyai penuntut-
penuntut Biasiswa Kerajaan dan 
persendirian yang belajar di luar 
negara.  Jadi sudah tentunya 
bilangan lepasan daripada universiti 
dan kolej ini akan meningkat setiap 
tahun. Jadi kaola ingin bertanya, 
secepat manakah pihak Kementerian 
Pendidikan menyerapkan lepasan-
lepasan universiti ini ke dalam 
pasaran pekerjaan yang memberikan 
peluang kepada mereka untuk 
menggelakkan belajar ke luar negeri 
lagi bagi menggelakkan 
pengangguran di kalangan mereka 
yang memegang ijazah dan diploma 
ini.  Sekian terima kasih. 
 

Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Pehin Orang 
Kaya Maharaja Kerna Dato Paduka Seri 
Awang Haji Yaakub. Perkataan Brunei 
Teachers  Standard  adalah merupakan 
satu sukat-sukat untuk kitani mengukur 
akan kecekapan performance seorang 

guru.  Yang biasa kitani dulu ialah 
adanya nazir-nazir untuk datang ke 
sekolah-sekolah menilai akan prestasi 
pengajaran guru-guru tapi penilaian-
penilaian seumpama itu dibuat 
berdasarkan observation dan amat 
subjektif berdasarkan kepada 
pengalaman nazir itu dari segi cara 
pengajar, kaedah penyampaian, 
penerimaan pelajar, peralatan audio 
visual yang digunakannya dan 
sebagainya.   
 
Tapi sekarang kitani akan mengadakan 
satu guidelines untuk mengukur 
keupayaan performance seorang guru 
itu di bawah nama Brunei Teachers 
Standard ini.  Adakah guru itu menepati 
macam ISO standard, ibaratnya. Adakah 
guru itu menepati akan guidelines yang 
ditetapkan. Kemudian apa 
kelemahannya dan  apa bidang yang 
perlu diperbaikinya.  Ini adalah 
bertujuan untuk performance appraisal 
jua bila guru itu akan dinaikkan pangkat 
dan  bila guru itu akan mengikuti 
pengajian lanjutan. Kita akan  
mengukurnya  ia dari segi sejauh mana 
pencapaiannya dalam Brunei Teachers 
Standard ini. 
 
Kalau di negeri lain, pengukuran, 
penilaian ini tidak lagi dibuat oleh agensi 
dalam kerajaan. Ia  sudah, diswastakan. 
Ada badan-badan tertentu, misalnya 
kalau di UK, off state yang 
melaksanakan penilaian itu kepada 
guru-guru. Jadi di Brunei untuk 
permulaan ini, kitani akan 
melaksanakannya melalui Jabatan 
Kenaziran dan ini akan memerlukan 
juga kemahiran-kemahiran dari segi 

penilai-penilai itu supaya penilaian itu 
selaras.  Tetapi  mungkin juga ini akan 
dapat menimbulkan atau pun create 
satu bidang untuk diceburi oleh orang-
orang yang mempunyai kepakaran 
dalam bidang ini untuk menawarkan 
penilaian-penilaian ini. 
 
Mengenai dengan soal graduate dengan 
employment ini, sebenarnya kalau 
berdasarkan kepada penawaran 
biasiswa, Kementerian Pendidikan 
lazimnya pada setiap tahun akan 
mengelilingkan kepada semua 
kementerian-kementerian akan 
keperluan-keperluan  kementerian-
kementerian dalam tempoh masa 4 ke 5 
tahun akan datang dari segi kursus-
kursus dan tenaga-tenaga yang 
diperlukan oleh kementerian-
kementerian itu supaya biasiswa bagi 
memenuhi keperluan-keperluan itu 
dapat ditebarkan. 
 
Umpamanya pada tahun ini untuk kali 
pertamanya kita di dalam iklan atau 
tawaran biasiswa terdapat 2 muka surat 
lagi kursus-kursus yang diperlukan oleh 
Kementerian Kesihatan. Ia memberikan 
secara detailnya bidang-bidang yang 
diperlukan oleh Kementerian Kesihatan.   
 
Jadi berdasarkan ini kita berusaha 
supaya akan dapat menyelaraskan 
pelajar yang mengikuti pengajian 
dengan bidang pekerjaan yang 
ditawarkan dalam pekerjaan.  Tetapi 
dalam hal yang sama, tidak juga semua 
mereka yang mengikuti pengajian tinggi 
itu akan terus masuk berkhidmat 
kepada kerajaan. Alhamdulillah, pada 
masa ini pun kalau daripada institusi 

pengajian tinggi tempatan kitani,  
sebahagiannya bekerja dengan sektor 
swasta. Kalau kitani masih ingat 
penjelasan yang diberikan  oleh Yang 
Berhormat Menteri Tenaga pada 
membincangkan Jabatan Tenaga hari 
itu, keperluan Negara Brunei 
Darussalam di tahun 2035 ialah 40,000 
orang yang pada masa ini akan kita 
cuba usahakan bersama dengan 
Jabatan Tenaga untuk mentranslate 
40,000 ini kepada apakah level 
kelayakan yang diperlukan? Iaitu berapa 
orang craftsman, berapa technician, 
berapa technocrat, berapa profesional 
supaya ianya dapat diselaraskan dengan 
peluang-peluang untuk mengikuti 
pengajiannya di institusi pengajian 
tinggi tempatan, ITB ataupun untuk kita 
salurkan kalau kursus-kursus sedemikian 
tidak ada di sini ke institusi-institusi 
yang kita mempunyai kerjasama di luar 
negeri.  Sekian saja Yang Berhormat 
Pehin. 
 
Yang Berhormat Pengerusi:  Yang 
Berhormat Haji Awang Ahmad Morshidi, 
silakan. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 
Pehin Pengerusi.  Pertanyaan kaola 
berkenaan dengan bilangan calon 
menduduki dan lulus peperiksaan-
peperiksaan awam yang dipetik dari 
Brunei Darussalam Statistical Yearbook 
2010. 

Kaola ingin tahu ke manakah           
calon yang menduduki peperiksaan-
peperiksaan peringkat ‘O’ yang tidak 
lulus?  Kerana kalau dilihat dari jumlah 
yang menduduki peperiksaan adalah 
seramai 7,781 calon, manakala yang 
lulus hanya 4,078. Dengan sendirinya, 
3,703 calon gagal iaitu 47 persen 
daripada calon awal. 
 
Biasanya kebanyakan kerja-kerja 
ditawarkan melalui kelulusan sekurang-
kurangnya mempunyai kelulusan 
peringkat ‘O’. Macamanakah caranya 
mengurangkan peratus kegagalan ini?  
Adakah program yang dirancangkan 
bagi menangani calon-calon yang gagal 
dalam peperiksaan ini? 
 
Selain daripada itu, kaola ingin 
mencadangkan kalau belum ada, supaya 
dapat ditubuhkan Jabatan School 
Psychologist dan Director of School Well 
Being seperti terdapat di beberapa 
negeri yang lain bagi menolong 
mengurangkan kegagalan ini supaya 
dapat membantu bahagian penaikan 
akademik, memudahkan kerja-kerja 
mereka untuk menaikkan jumlah lulus 
calon-calon di peringkat ‘O’ ini. Sekian 
terima kasih. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Haji Awang 
Ahmad Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman mengenai 
dengan soalannya. 

Memanglah pada masa ini kitani 
sebelum melaksanakan sepenuhnya 
Sistem Pendidikan Abad Ke-21 itu 
mempunyai ramai calon yang 
menduduki ‘O’ Level kerana inilah saja 
satu sistem peperiksaan yang diikuti 
oleh semua orang.  Dan usaha kita ialah 
secara jangka pendek untuk 
meningkatkan kemasukan pelajar-
pelajar itu menyalurkannya ke Sekolah 
Teknikal dan Vokasional.  Dan insya-
Allah sebagaimana yang pernah saya 
terangkan bahawa salah satu daripada 
strategi Kementerian Pendidikan pada 
masa ini ialah untuk meneliti semula 
pengajian atau kursus Teknikal dan 
Vokasional di Kementerian Pendidikan 
kerana kalau kitani melihat kepada 
keperluan tenaga manusia masa akan 
datang dan yang akan dapat 
menjelamai industri dan perkembangan 
sektor swasta ialah daripada pendidikan 
vokasional ini.  Di beberapa negara, 
peratus mereka yang mengikuti teknikal 
vokasional ini sudah meningkat tinggi 
ada yang hampir kepada 40 peratus dan 
kita belum sampai ke tahap itu. 
 
Bila saya bercakap tadi mengenai 
dengan Sistem Pendidikan Abad Ke-21, 
di Sekolah Menengah selepas pelajar-
pelajar itu menamatkan Tahun 7 dan 8 
bila memasuki Tahun 9 mereka 
mempunyai saluran-saluran Apply 
Program. Apply Program ini ialah bagi 
pelajar-pelajar yang kurang 
berkemampuan dalam bidang akademik 
dan mereka akan menduduki 
Peperiksaan Edexcel yang menawarkan 
mata-mata pelajaran seperti Business, 
Art and Technology, Hospitality dan 
subjek-subjek lain.  Dengan cara itu 

apabila mereka tamat Tahun 11, mereka 
ini mempunyai kemahiran-kemahiran 
tertentu.  Manakala yang lain akan 
mengikuti aliran biasa, Normal Channel 
Apply Program, program biasa iaitu 
menduduki ‘O’ Level. 
 
Jadi kita berharap apabila ini terlaksana 
nanti, ia bermula pada tahun ini Year 9 
insya-Allah tahun depan Year 10 dan 
Year 11, dalam 3 tahun lagi. Jadi 
pelajar-pelajar yang akan lulus 3 tahun 
lagi itu yang kurang berkemampuan 
dalam akademik, mereka itu menduduki 
Peperiksaan Edexcel dan mata 
pelajarannya pun berbeza.  Jadi 
masalah yang kitani hadapi pada masa 
ini, penuntut yang lulus tetapi tidak 
mempunyai kemahiran-kemahiran 
tertentu itu mungkin sedikit sebanyak 
dapatlah kitani atasi kalaupun tidak 
semuanya. Dan cadangan yang kedua 
daripada Yang Berhormat itu diambil 
maklum. 
 
Yang Berhormat Pengerusi:  Yang 
Berhormat Dato Paduka Awang Haji 
Abdullah bin Haji Mohd. Jaafar, silakan. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar: Terima kasih Yang 
Berhormat Pehin Pengerusi dan Ahli-Ahli 
Yang Berhormat. Bismillahir Rahmanir 
Rahim. Assalamu’alaikum Warah- 
matullahi Ta’ala Wabarakatuh dan salam 
sejahtera. 
 
Yang Berhormat Pehin Pengerusi, 
Sistem Pendidikan Negara telah pun 
dilaksanakan bagi mencapai aspirasi 

Negara 2035.  Dalam hal ini kaola 
sukacita bertanya: 
 
 Apakah penilaian yang digunakan 

bagi pelaksanaan SPN21? 
 
 Apakah perancangan jangka              

pendek dan jangka panjang bagi 
memperbaiki,  SPN21? 

 
Apakah visi bagi menggalakkan dan 
membantu pelajar gifted dalam bidang 
Sains dan Sastera untuk mencapai 
kecemerlangan dalam teknologi 
pendidikan dan subjek Humanity dan 
Generation Y? 
 
Apakah strategi kementerian 
mengimbangi (to balance) jumlah guru 
expatriate dengan guru tempatan bagi 
memperkayakan (enrich system 
pendidikan sekolah-sekolah.  
 
Soalan bagi perkhidmatan pendidikan 
bagi tajuk peruntukan BO1201 - 
Perkhidmatan Pendidikan, kenaikan 
sejumlah 12% bersamaan dengan  $6 
juta telah pun diperuntukkan, sukacita 
mendapat penjelasan Yang Berhormat 
Pehin Menteri mengenai kenaikan ini. 
 
Soalan kaola yang penghabisan 
mengenai dengan kebersihan 
persekitaran sekolah.  Kebelakangan ini 
kebersihan dan persekitaran sekolah 
termasuk kebersihan tandas menjadi isu 
bagi pelajar-pelajar. Jika kerja ini 
membebankan pihak sekolah mengapa 
tidaknya perkhidmatan penjagaan 
kebersihan sekolah di contract out 
kepada syarikat profesional yang 
memberikan khidmat pembersihan.  

Sekian terima kasih Yang Berhormat 
Pehin Pengerusi. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Dato Paduka 
Awang Haji Abdullah bin Haji Mohd. 
Jaafar.  Banyak soalan ini tapi mungkin 
ada kaitan antara satu dengan yang 
lain.   
 
Mengenai dengan Sistem Pendidikan 
Abad 21 yang telah kita laksanakan 
mulai tahun 2009,   cara-cara 
penilaiannya  telah pun kaola jawab 
semalam bahawa selain daripada 
penilaian kitani berasaskan kepada 
peperiksaan yang mereka duduki diakhir 
pengajian mereka, kita telah pun 
mengadopt atau pun menggunakan 
benchmarking yang digunakan            
di peringkat antarabangsa.  Dua 
daripadanya semalam telah pun 
diterangkan satu Acer yang dikendalikan 
dari Australia.    
 
Yang Berhormat Pengerusi:  Yang 
Berhormat sekiranya soalan        itu 
telah pun dijawab kelmarin barangkali 
inda payah… tolong jawab soalan 
seterusnya saja.  Terima kasih. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong:  Terima kasih Yang Berhormat 
Pehin Pengerusi.  Jadi begitu juga 
dengan soalan bagaimana cara improve         
kualiti pendidikan ini jangka panjang 

dan jangka pendek yang tadi pun telah 
pun kaola terangkan melalui beberapa 
program yang dilaksanakan di sekolah-
sekolah pada masa ini.  Termasuk 
mencuba misalnya program phonics 
bagi improve communications skills 
kanak-kanak. Kita juga tidak 
mengabaikan kemahiran dalam bahasa 
Melayu dan kita memperkasakan ini 
dengan kaedah yang dibuat oleh 
profesor daripada Universiti Sultan Idris 
Tanjong Malim yang pada masa ini 
sedang mengendalikan kursus ini 
kepada 300 orang guru-guru Bahasa 
Melayu.   
 
Jadi berbagai cara kitani (multiple 
approach) untuk meningkatkan dari 
jangka pendek dan jangka panjang tapi 
yang penting ialah bahawa semua ini 
bukan bebanan Kementerian 
Pendidikan.  Para ibu bapa memainkan 
peranan penting sebab itu we engaged, 
kitani membawa para ibu bapa masuk 
ke sekolah.  Berbincang dengan sekolah 
dan meminta macamana para ibu           
bapa dapat membantu pihak   sekolah 
untuk meningkatkan kualiti pendidikan 
dan daripada pemerhatian kaola, dari 
lawatan-lawatan yang kaola buat di 
sekolah rendah dan menengah, 
sebahagiannya perkara ini dapat 
berjalan dengan baik.  Umpamanya di 
Sekolah Kiarong, partisipasi komuniti 
atau para ibu bapa di sana sangat 
menggalakkan dan perlu dicontohi.  
 
Program-program gifted ini pun berjalan 
pada masa ini.  Alhamdulillah,  dalam 
gifted program  ini kita juga 
memberikan  kemudahan supaya pelajar 
biasa boleh menduduki peperiksaan ‘O’ 

Level dalam 5 tahun sementara  gifted 
student mendudukinya dalam 4 tahun. 
Dan kelulusan mereka pada tahun lepas 
di peringkat ‘O’ Level amat 
menggalakkan iaitu 98% mendapat 5 ‘O’ 
Level ke atas.  Dan kita akan berusaha 
mencari macamana cara-cara lagi untuk 
menggalakkan mereka yang mempunyai 
kecenderungan dalam mata pelajaran 
yang tertentu sebagaimana yang 
disuarakan oleh Yang Berhormat tadi.   
 
Jumlah guru tempatan dan luar negeri 
di peringkat menengah kita masih 
mempunyai 5% guru-guru luar negeri 
dan di peringkat rendah tidak begitu 
ramai kurang daripada 3%. Caranya 
ialah ada dua: 
 
1. Ialah daripada latihan perguruan 

yang dikendalikan di Universiti 
Brunei Darussalam,  

 
2. Sebagaimana diterangkan tadi 

bahawa kita menawarkan 
dermasiswa untuk membuat ‘A’ 
Level ke negara luar dengan 
harapan bahawa, ia merupakan 
special scheme sebagaimana           
jua special scheme yang pernah 
kitani buat dulu untuk tujuan-tujuan 
perubatan.  Kitani berharap ini 
adalah satu perjalanan atau journey 
yang insya-Allah barangkali akan 
dapat kita capai dalam masa akan 
datang. 

 
Mengenai dengan pertambahan 
kewangan dalam perkhidmatan–
perkhidmatan itu, ini adalah bagi 
menampung pelaksanaan usaha-usaha 
yang dijalankan oleh Kementerian 

Pendidikan yang telah pun kaola 
terangkan serba sedikit tadi.  
 
Kebersihan tandas memang diakui dan 
baru-baru ini jua, ada peraduan 
kebersihan tandas, telah pun 
dilancarkan pada tahun lepas bertujuan 
untuk meningkatkan kesedaran 
pentingnya membersihkan tandas.  
Cuma saja bagi setengah sekolah kitani 
ada mempunyai ratio.  Kalau di Jabatan 
Estate Kementerian Pendidikan, satu 
tandas untuk berapa orang murid, tapi 
apabila pertambahan pelajar dalam satu 
sekolah itu melebihi daripada 
kemampuannya sebab itulah tandas itu 
lebih dipakai kerana pertambahan 
pelajar itu tidak lagi menurut ratio yang 
sebenarnya.  
 
Jadi itu akan melibatkan kebersihannya 
dan memang diakui bahawa 
pembersihan ini penting sekali. 
Kementerian berusaha di mana terdaya 
kerana ini memerlukan peruntukan di 
mana boleh. Kementerian sudah 
outsource pemeliharaan kebersihan ini 
kepada sektor swasta.  Jadi secara 
perlahan-lahan kitani melihat akan 
aspek kebersihan sekolah khasnya 
kebersihan tandas. Tetapi kalau 
kebersihan sekolah kita mesti  melihat ia 
sebagai satu aspek pendidikan bahawa 
macam juga masa kitani dulu  
bersekolah, dimana  salah satu daripada 
tugas kitani juga adalah untuk 
membersihkan bilik darjah.   
 
Itulah sebahagian daripada pendidikan 
juga kitani lihat, tapi pembersihan 
tandas ini memerlukan barangkali 
pekerja tertentu untuk membuat 

pembersihannya. Terima kasih            
Yang Berhormat Pehin. 
 
Yang Berhormat Pengerusi:  Yang 
Berhormat Orang Kaya Maha Bijaya 
Awang Haji Othman bin Uking. 
 
Yang Berhormat Orang Kaya Maha 
Bijaya Awang Haji  Othman bin 
Uking: Terima kasih Yang Berhormat 
Pehin Pengerusi. Kaola tidak panjang, 
cuma mengambil kesempatan untuk 
mengulang apa yang disarankan oleh 
Yang Berhormat mengenai                    
elaun pendidikan penuntut-penuntut             
di luar negeri khas di UK. Majlis ini 
mencadangkan untuk mengatasi 
masalah penuntut-penuntut berbelanja 
tinggi atau berbelanja besar. Jika 
sekiranya institut tempat itu banyak 
penuntut ataupun ramai penuntut di 
sebuah kawasan universiti itu, jadi apa 
kiranya pihak kerajaan mencari satu 
tempat atau rumah disewakan kepada 
penuntut-penuntut ini dan sewanya 
akan diambil daripada sebahagian elaun 
penuntut-penuntut itu.   
 
Jadi dengan cara ada satu kawasan 
kebajikan penuntut-penuntut ini akan 
dapat dikawal oleh pihak-pihak yang 
berkenaan dan kalau ada                       
di antaranya mereka itu mempunyai 
keluarga dan keluarga itu akan dapat 
membantu sama ada ia sebagai tukang 
masak dan sebagainya. 
 
Mengenai cuti sekolah bulan Ramadan 
tadi yang mana ada ditimbulkan. Cuti 
sekolah ini adalah penting dan telah pun 
diamalkan sebelum tahun 70an.  Di sini 
tujuan utamanya ialah memberi peluang 

supaya budak-budak itu ada rehat dan 
guru-guru itu ada rehat. Yang satu lagi 
ialah untuk memberi peluang guru-guru 
yang berminat untuk mengerjakan 
umrah. Cuti yang ada sekarang ini 
hanya 7, 9 dan 11 hari.  Jadi kalau 
untuk mengerjakan umrah tidak cukup 
kalau mereka mengerjakan umrah 
terpaksa mengambil cuti tidak bergaji, 
jadi itulah kaola menyokong pendapat 
tadi Yang Berhormat  Datin Paduka 
Dayang Hajah Salbiah supaya cuti bulan  
Ramadhan itu dijalankan. Terima kasih. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih 
kepada Yang Berhormat Orang Kaya 
Maha Bijaya Awang Haji Othman bin 
Uking.  Mengenai dengan usaha untuk 
mengatasi elaun penuntut dengan 
mengadakan rumah, ini satu perkara 
yang barangkali perlu diberi penelitian 
yang sebaik-baiknya kerana terlalu 
banyak institusi pengajian tinggi               
di luar negeri dan kalau kitani bercakap 
mengenai dengan United Kingdom ia 
bertaburan di merata tempat.  
 
Keramaian pelajar-pelajar kitani               
di suatu tempat itu juga bergantung 
kepada fluctuatenya tidak menentu.  
Pada masa ini, yang besar misalnya  di 
Loughborough, di Keele University yang 
dulu tidak ramai, jadi pada suatu masa 
dulu lagi ramai di Cardiff. Jadi keadaan-
keadaan macam ini tidak memberikan 
kitani satu jaminan bahawa adanya 
pelajar itu berterusan tetapi kalau di 
negeri England, kitani kalau di London  

sudah mempunyai Brunei Hall yang 
menyediakan kemudahan tempat 
tinggal di sana.   
 
Jadi walau bagaimanapun, itu satu 
cadangan yang perlu dilihat 
dipertimbangkan daripada kebaikan dan 
keburukannya dalam jangka yang 
panjang. Dalam masa yang sama juga 
kitani mahu pelajar-pelajar itu hidup 
berdikari.  Proses mencari rumah, 
berunding dengan landlord adalah satu 
proses pendidikan juga, itu yang 
barangkali tidak dapat di sini 
mempelajarinya. Out of the school 
curriculum atau di luar daripada 
pembelajaran yang akan memberikan 
dia manfaat untuk masa akan 
datangnya. 
 
Mengenai cuti sekolah ini diambil 
maklumlah dan akan kita lihat lagi sekali 
apa kebaikannya dan keburukannya 
tetapi kalau misalnya memberikan 
kesempatan untuk mengerjakan umrah, 
yang biasanya umrah ini 10 hari atau 11 
hari kecuali orang ingin berlama-lama 
kalau apa yang ditawarkan oleh pihak-
pihak travel agent pada masa ini, itulah 
lingkungannya kita melihat sama ada 
cuti pada masa ini memadai atau tidak 
untuk diteliti semula. Terima kasih Yang 
Berhormat Pehin Pengerusi. 
 
Yang Berhormat Pengerusi:  Yang 
Berhormat Tuan Haji A. Ahmad bin 
Husain.  Silakan. 
 
Yang Berhormat Awang Haji A. 
Ahmad bin Husain: Terima kasih Yang 
Berhormat Pengerusi. Assalamu’alaikum 
Warahmatullahi Ta’ala Wabarakatuh. 

Bismillahir Rahmanir Rahim. Yang 
Berhormat Pengerusi, Ahli Yang 
Berhormat hadirin yang dirahmati Allah. 
 
1. Kita mengucapkan tahniah kepada 

Kementerian Pendidikan bila kaola 
mengikuti dan mendengar tentang 
dasar pendidikan pengajaran baru 
SPN Ke-21. Sepanjang dasar  itu jelas 
kelihatan bahawa menjamin masa 
depan pelajar-pelajar dari peringkat 
yang utamanya dari peringkat rendah 
Tahun 1, Tahun 2 sampai kepada 
Tahun 8, ada baiknya dan tidak 
diragukan. Barangkali ibu bapa tidak 
meragukan bahawa bila sampai ke 
Tahun 8 ada penuntut yang keciciran 
tidak lulus di ‘O’ Level maksudnya ‘O’ 
Level tetapi ada aliran-aliran lain 
yang akan dimajukan kepada pelajar-
pelajar tersebut. 
  
Apa yang dirisaukan setelah ‘O’ Level 
itu berjaya dan disambung kepada 
yang lain selepas itu barangkali,  ia 
mengikuti teknikal dan lain-lain, ia 
menemui  kegagalan-kegagalan 
mencari pekerjaan. Di samping itu 
pun kalau pelajar itu benar-benar 
berusaha ia akan boleh berjaya 
sendiri dengan pendidikan 
lanjutannya itu.   

 
2. Kita melihat bahawa pendidikan jawi 

telah lama dicadangkan dan diura-
urakan sehingga barangkali kalau kita 
mengambil kepada titah Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam 
memajukan jawi ini kerana ia ada 
hubungan rapat dengan  falsafah 

Melayu Islam Beraja.  Kaola melihat 
dan mendengar bahawa Pendidikan 
Jawi itu belum benar-benar 
ditarafkan, ertinya masih dalam 
kekaburan dalam pendidikan yang 
khusus. Walau bagaimanapun, 
barangkali kaola tidak tahu apa 
sudah dalamnya, kalau ada suatu 
jawatankuasa yang menangani jawi 
itu jelas kitani melihat bahawa 
kejayaan jawi itu sudah ternampak.  

 
3. Menyentuh sedikit pasal pengajaran 

Sastera  di menengah atas ‘A’ Level. 
Ramai guru-guru yang menyebutkan 
bahawa Kertas Sastera di ‘A’ level 
dalam Bahagian C, yang belajar 
novel-novel. Novel-novel itu kata 
mereka sudah lama terpakai dan 
belum bertukar lagi. Umpamanya 
novel itu novel Saga dan Atheis, 
belum bertukar lagi. Apa kiranya 
difikirkan semula supaya novel-novel 
tersebut dipindahkan kepada novel-
novel orang Brunei, kerana novel 
Saga itu daripada Malaysia dan Novel 
Atheis itu daripada Indonesia. Jadi 
apa baiknya, salahnya, kalau kitani 
pindahkan kepada novel-novel Brunei 
kerana novel-novel Brunei pun sudah 
banyak diterbitkan.  

 
Begitu juga dalam Bahagian D, kalau 
salah betulkan saya, betulkan kaola. 
Bahagian D, pengajaran sastera 
membanyak-banyakkan tokoh-tokoh 
sastera di luar negeri umpamanya 
jelas daripada Malaysia. Mengapa 
tidak kitani jelaskan dan bentangkan 
bahawa kitani mempunyai tokoh-
tokoh sastera di dalam negeri kita 
sendiri. Umpamanya ada pejuang-

pejuang sastera kalau kita izinkan 
kaola menyebut-nyebut dengan 
Badarudin HO, Yahya  MS dan lain-
lain yang dapat kitani tonjolkan 
kepada pelajar-pelajar itu. Dan inda 
boleh tinggal kaola sendiri pun jua 
berpantun. Makanya, itulah 
diharapkan oleh sebahagian pelajar-
pelajar yang mengikuti subjek 
tersebut dan juga guru-guru yang 
mengajar; dan akhirnya, 
 

4. Dalam Pendidikan SPN21 ini, 
menyentuh tadi ada menyebut soal 
kebersihan tandas. Kaola pun rajin 
jua berjalan-jalan ke kawasan 
sekolah-sekolah di mukim-mukim. 
Yang sudah-sudah, yang lepas-lepas, 
kedapatan kebersihan tandas ini 
memang betul, tidak bersih. Tetapi 
yang akhir-akhir ini, bila kaola 
berjalan melihat-lihat masuk ke 
sekolah-sekolah sudah ada 
perubahan. Ini satu kejayaan. Ini 
patut kitani menyokong kepada 
kementerian bahawa kejayaannya 
sudah ada.  

 
Kalau kitani gabungkan lagi dengan 
sekolah lain, umpamanya sekolah 
ugama. Waktu kaola berjalan-jalan 
bukan lagi bersih, harum lagi. Kaola pun 
tercengang, mengapa ia boleh harum 
itu, tandasnya boleh harum itu. Jadi, 
mudah-mudahanlah kejayaan-kejayaan 
macam ini akan dapat kitani tempuh, 
hadapi dari masa ke semasa dan 
semakin baik lagi.  
 
Walau bagaimanapun, kaola barangkali 
bekas guru-guru tua sukalah sama-
sama berfikir mengadakan lawatan ke 

sekolah itu harus diperbanyakkan dari 
masa ke semasa. Jangan ada waktunya 
melawat ke satu sekolah saja kitani 
buatkan satu time yang tepat. Ertinya 
semua sekolah dapat dilawati kitani 
boleh melihat mendengar apa 
permasalahan di sekolah masing-
masing. Untuk itu Yang Berhormat 
Pehin Pengerusi, kaola tutup dengan 
pantun,  
 
Pergi ke kebun menggali ubi, 
Ubi digali berkati-kati,  
Kaola berpantun sebagai hobi,  
Jangan ada terusik hati. 
 
Jangan disingkap tabir luangga, 
Tuan Pemagat bersilat panggung, 
Jangan diturut hati yang suka,  
Malu didapat aib ditanggung. 
 
Assalamu’alaikum Warahmatullahi Ta’ala 
Wabarakatuh. 
 
Yang Berhormat Pengerusi:  Terima 
kasih Yang Berhormat. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi dan terima kasih Yang 
Berhormat kepada Awang Haji A. 
Ahmad bin Haji Hussin. Mengenai 
dengan soalan pertama, juga ada 
berkaitan dengan apa yang kaola 
jelaskan tadi dalam soal kelulusan 
dengan pekerjaan ini.  
 
Walau bagaimanapun, ingin kaola 
nyatakan sahaja bahawa Kementerian 
Pendidikan, khasnya Bahagian 

Pendidikan Teknik, berusaha untuk 
menyelaraskan kursus-kursus atau 
program-program yang ditawarkan 
dengan keperluan pihak swasta, industri 
dan agensi-agensi yang memerlukan 
program-program tersebut supaya 
masalah-masalah yang timbul dihadapi           
oleh kedua-kedua pihak iaitu industri 
dan juga pelajar itu akan dapat diatasi.  
 
Dalam masa yang sama, ingin juga 
kaola mengulangi bahawa pendekatan 
kita dalam perkara ini adalah jua untuk 
menggalakkan graduan-graduan kita 
daripada institusi-institusi ini untuk 
mewujudkan atau memulakan 
perusahaan atau pekerjaan mereka 
sendiri.  
 
Terima kasih mengenai dengan 
pemerhatian dan sikap prihatin Yang 
Berhormat terhadap Pendidikan  Jawi, 
yang pada masa ini sedang diteliti, ia 
bukan saja merupakan penting dari segi 
bahasa tetapi adalah asas kepada           
pengajian Al-Quran. Kementerian 
mengharapkan supaya Pendidikan Jawi 
yang kita mulakan dari peringkat pra, 
tahun 1,2 dan 3 itu akan memberi asas 
apabila pelajar-pelajar itu akan 
mengikuti sekolah ugama mereka. Jadi, 
usaha ini sedang giat diteliti oleh 
Kementerian Pendidikan.  
 
Perkara ketiga, mengenai dengan 
sastera. Perkara ini akan diambil 
maklum dan akan dibawa kepada 
Lembaga Peperiksaan Negara Brunei 
Darussalam untuk diambil perhatian.  
 
Dan kaola mengucapkan terima kasih di 
atas pemerhatian Yang Berhormat 

mengenai dengan kebersihan tandas. 
Kaola sendiri mengharapkan akan 
feedback atau pun pandangan-
pandangan daripada lawatan-lawatan 
Yang Berhormat ke sekolah-sekolah 
juga supaya bersama-sama kita akan 
dapat meningkatkan mutu perkhidmatan 
pendidikan, mutu prasarana pendidikan 
di negara ini. Terima kasih.  
 
Yang Berhormat Pengerusi: Ahli-Ahli 
Yang Berhormat, masanya sudah tiba 
bagi Tajuk Kementerian Pendidikan ini 
diundi. Yang bersetuju, sila angkat 
tangan. 
 

(Semua Ahli mengangkat tangan 
bersetuju) 

 
Terima kasih. Tajuk SF - Kementerian 
Pendidikan diluluskan. 
 
Jurutulis I: Tajuk SF - Kementerian 
Pendidikan dijadikan sebahagian 
daripada Jadual.   
 
Yang Berhormat Pengerusi:  Ahli-
Ahli Yang Berhormat perbincangan  di 
Peringkat Jawatankuasa ini 
ditangguhkan dan kita beralih balik 
sebagai Majlis Mesyuarat Negara.  
 

(Mesyuarat   Jawatankuasa 
Ditangguhkan) 

 
( Mesyuarat  bersidang semula) 

 
Yang Di-Pertua: Bismillahir Rahmanir 
Rahim. Persidangan Majlis Mesyuarat 
Negara ini ditangguhkan dan kita akan 
bersidang semula pada jam 2.30 petang 
nanti. 

 
(Majlis Mesyuarat Ditangguhkan) 

Majlis Mesyuarat disambung pada 
pukul 2.30 petang 

 
Yang Di-Pertua: Bismillahir Rahmanir 
Rahim. Ahli-Ahli Yang Berhormat, 
Alhamdulillah mesyuarat di Peringkat 
Jawatankuasa yang telah diadakan pagi 
tadi telah meluluskan Tajuk SF -
Kementerian Pendidikan. Untuk 
membolehkan mesyuarat di Peringkat 
Jawatankuasa bersidang lagi maka saya 
tangguhkan Persidangan Majlis 
Mesyuarat Negara ini. 
 
(Majlis Mesyuarat  Ditangguhkan) 

 
 (Mesyuarat bersidang sebagai 

Jawatankuasa) 
 
Yang Berhormat Pengerusi: 
Bismillahir Rahmanir Rahim.  Ahli-Ahli 
Yang Berhormat, sekarang mesyuarat di 
Peringkat Jawatankuasa disambung 
semula. Tajuk seterusnya ialah        
Tajuk SH01A-Jabatan Kementerian 
Perindustrian dan Sumber-Sumber 
Utama. Ahli-Ahli Yang Berhormat, saya 
ingin menyatakan dan menarik 
perhatian bahawa jika sekiranya ada di 
antara soalan-soalan dari Ahli-Ahli Yang 
Berhormat itu telah pun diliputi oleh  
jawapan terhadap soalan-soalan bertulis 
maka saya memohonkan Yang 
Berhormat Menteri-Menteri Kabinet yang 
berkenaan menyatakan saja soalan ini 
sudah pun dijawab dalam jawapan 
kepada soalan bertulis. Sekian. 
 
Jurutulis II: Tajuk SH01A - Jabatan 
Kementerian Perindustrian dan Sumber-
Sumber Utama. 
 

Yang Berhormat Pengerusi: Yang 
Berhormat Menteri Perindustrian dan 
Sumber-Sumber Utama ada Yang 
Berhormat Pehin akan membuat apa-
apa kenyataan pendahuluan? 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Tidak ada 
Yang Berhormat Pengerusi.   
 
Yang Berhormat Pengerusi: Kaola 
teruskan saja memanggil Ahli-Ahli Yang 
Berhormat yang ingin untuk 
mengemukakan soalan. Yang Berhormat 
Tuan Haji Zulkipli bin Haji Abd. Hamid. 
Silakan. 
 
Yang Berhormat Awang Haji 
Zulkipli bin Haji Abd. Hamid: Terima 
kasih Yang Berhormat Pehin Pengerusi. 
Soalan kaola yang sebenarnya adalah 
bersangkutan dengan Badan Kemajuan 
Industri Brunei (BINA). Kaola teruskan 
saja soalan kaola. Persoalan yang kaola 
timbulkan ialah sejak BINA ditubuhkan, 
sejauh manakah pencapaian dalam 
mempromosi perindustrian dan 
membawa pelaburan-pelaburan seperti 
yang dihasratkan dan bersangkutan, 
dengan itu apakah perancangan jangka 
pendek dan jangka panjang 
kementerian menjadikan BINA sebagai 
agensi yang bertanggungjawab 
mengawal, menggalak dan mempromosi 
perindustrian di negara ini dengan lebih 
berkesan. Adakah sasaran tertentu 
dikenal pasti untuk dicapai? 
 
Dan adakah agensi-agensi dikenal pasti 
sebagai model bagi BINA dari segi 

pengawalan ikutan amalan terbaik 
dalam memajukan dan mempromosikan 
perkembangan industri keseluruhannya? 
Sekian terima kasih Yang Berhormat 
Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi, 
Ahli-Ahli Yang Berhormat. 
Assalamu’alaikum Warahmatullahi 
Wabarakatuh. Sebelum menjawab 
soalan pertama itu, BINA   sebenarnya 
di samping beertanggungjawab 
terhadap pembangunan perusahaan ia 
juga memantau perkembangan 
koperasi.   
 
Dari segi untuk menarik Foreign Direct 
Investment dalam tahun 2011 ini kalau 
dipandang dari segi FDI, memang ada 
peningkatan dalam usaha untuk menarik 
pelabur-pelabur asing, melalui 
menawarkan tapak-tapak perusahaan di 
bawah kawalan BINA dan juga dengan 
memberi kemudahan-kemudahan dan 
perkhidmatan dukungan serta  juga 
bantuan-bantaun kewangan, bukan 
melalui BINA, tetapi melalui satu unit di 
Kementerian Perindustrian dan Sumber-
Sumber Utama. Jadi dipandang dari segi 
usaha menarik pelabur-pelabur asing 
memang ada pencapaian tapi belum lagi 
mencukupi.  
 
Soalan kedua, mengenai dengan 
sasaran. Kementerian telah pun 
mengenal pasti apa yang digelarkan 
preferred industries (industri-industri 
yang difokuskan untuk ditarik ataupun 

digalakkan untuk datang ke negara). 
Industri-industri ini bersandarkan 
kepada kekuatan (our strength) negara 
ini seperti yang berdasarkan kepada 
food processing, halal dan sebagainya. 
Memang ditargetkan bentuk industri 
yang  kementerian panggilkan preferred 
list of industries yang akan ditarget 
untuk didatangkan ke Negara Brunei 
Darussalam.   
 
Soalan ketiga, apakah agensi yang 
digunakan sebagai model  panduan? 
Banyak yang gunakan. Memandangkan 
keunikan Negara Brunei Darussalam ini 
dari segi pasaran yang kecil, kos 
pengeluaran yang  tinggi dan 
bermacam-macam yang berbeza 
dengan lain-lain negara.  Apa yang 
diambil daripada luar negara itu sebagai 
panduan sahaja bukan  untuk diguna 
pakai di Negara Brunei Darussalam. 
Sebagai panduan memang ada, 
termasuklah dari Singapura dan juga di 
Malaysia. Terima kasih Yang Berhormat 
Pengerusi. 
 
Yang Berhormat Pengerusi: Yang 
Berhormat Awang Haji Jumat bin Akim. 
 
Yang Berhormat Awang Haji Jumat 
bin Akim: Terima kasih Yang 
Berhormat Pehin Pengerusi. 
Assalamu’alaikum Warahmatullahi 
Wabarakatuh. Kementerian 
Perindustrian dan Sumber-Sumber 
Utama memainkan peranan yang sangat 
penting pada menjana ekonomi negara. 
Dalam perkara ini Yang Berhormat 
Pengerusi, kaola menumpukan 
perhatian kepada koperasi saja kerana 
koperasi adalah merupakan sebahagian 

daripada gerakan yang boleh 
mengujudkan perpaduan, kesepakatan 
dan memberikan peluang kepada 
masyarakat yang menjadi ahlinya untuk 
dapat memberikan impak yang sangat 
penting dalam sama-sama 
meningkatkan dan memberikan saingan 
kepada pengusaha-pengusaha bukan 
bumiputera.  
 
1) Soalan kaola Yang Berhormat Pehin, 

adakah Kementerian Perindustrian 
dan Sumber-Sumber Utama 
bercadang akan menubuhkan 
Jabatan Koperasi. 

 
Memang kita tidak menafikan akan 
beberapa bantuan yang telah dibuat 
melalui Jabatan BINA, akan tetapi 
kiranya wujud Jabatan Koperasi, 
maka ianya akan dapat memberikan 
sepenuh tumpuan kepada menangani 
masalah koperasi sesuai dengan 
pandangan bekas Menteri 
Perindustrian dan Sumber-Sumber 
Utama, beliau berpendapat bahawa 
koperasi akan dijadikan sebagai satu 
ejen, kedua menjana ekonomi 
negara. 

 
Perkara ini tidak mustahil boleh 
dicapai, kiranya ada usaha yang 
berterusan dan suntikan semangat 
kepada semua koperasi dengan 
memberikan kemudahan seperti 
kemudahan pinjaman mudah, 
bantuan kepakaran, penggunaan 
teknologi dan pemantauan yang 
berterusan. 

 
2) Yang Berhormat Pehin Pengerusi, 

ada beberapa koperasi yang tidak 

dapat menyediakan laporan penyata 
kewangan secara konsisten 
disebabkan kekurangan tenaga mahir 
seperti pengurus yang tidak cekap, 
akauntan dan juga audit yang 
berkelayakan. Adakah pihak Jabatan 
BINA akan memberikan bantuan 
kepakaran kepada mana-mana 
koperasi yang menghadapi masalah. 

 
3) Terima kasih kepada Jabatan BINA 

kerana telah memberikan kemudahan 
lesen perniagaan kepada semua 
koperasi yang berdaftar kepada 
Jabatan BINA bagi menjalankan apa 
jua aktiviti perniagaan tanpa 
menunggu menggunakan Akta Lesen 
Rampaian 16 dan 17. 

 
Persoalannya Yang Berhormat Pehin, 
ada setengah agensi kerajaan 
memerlukan Lesen 16 dan 17 
sedangkan setiap koperasi tidak 
diperlukan cukup hanya sijil koperasi 
saja. Apa yang diperlukan supaya 
Jabatan BINA akan dapat memainkan 
peranan yang penting dalam 
memberigakan perkara sedemikian. 

 
4) Kaola juga ingin bertanya akan 

kedudukan dan pencapaian koperasi 
nasional yang mana dianggotai oleh 
banyak koperasi di negara ini. 
Adakah ianya dapat memberikan 
sumbangan kepada semua koperasi. 
Sekian Yang Berhormat Pehin. 

 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi, 

Yang Berhormat Tuan Haji Jumat bin 
Akim dan juga terima kasih kepada 
Tuan Haji Zulkipli bagi soalan pertama 
tadi. 
 
Soalan daripada Yang Berhormat Tuan 
Haji Jumat mengenai dengan 
penubuhan ataupun menghidupkan 
balik Jabatan Koperasi. Memang dalam 
rancangan kementerian untuk 
menghidupkan balik Jabatan Koperasi. 
Seperti yang kita fahami dulu memang 
ada Jabatan Kerjasama Koperasi, 
setelah dipindah ke Kementerian 
Perindustrian dan Sumber-Sumber 
Utama ia telah dimasukkan di bawah 
BINA. Jadi ada usaha dan memang ada 
rancangan untuk menghidupkan balik 
Jabatan Koperasi. Seperti jua apa yang 
disebutkan oleh Yang Berhormat 
tujuannya antara lain memang untuk 
membantu pergerakan koperasi. 
 
Mengenai dengan bantuan kerja-kerja 
audit bagi koperasi-koperasi yang tidak 
berupaya untuk mendatangkan pakar-
pakar audit, usaha itu memanglah 
usaha yang patut dilakukan oleh 
koperasi itu sendiri untuk mengaudit 
akaun syarikat. Jika ada keperluan 
kementerian akan menimbangkan 
secara case by case.  
 
Mengenai dengan soalan ketiga, bagi 
koperasi tidak perlu menggunakan Akta 
Lesen Rampaian  16 dan 17. Seperti 
yang disarankan oleh Yang Berhormat 
tadi untuk diberigakan, insya-Allah, abis 
kaola akan cuba memberigakan. Itu 
memang  bagi BINA untuk 
memberigakan tentang maklumat ini 
dan juga kepada koperasi-koperasi itu 

boleh berniaga, berurusniaga  dengan 
menggunakan peruntukan-peruntukan 
tertentu. 
 
Mengenai dengan Gerakan Koperasi 
Nasional ini, memang sudah ditubuhkan 
Gerakan Koperasi Nasional yang 
merupakan indung ataupun apex body 
kepada semua pergerakan koperasi di 
Negara Brunei Darussalam ini. 
 
Jadi, buat masa ini belum ada 
peruntukan dalam Chapter 84, 
mengakui bahawa diperlukan satu apex 
body ataupun satu badan yang menjadi 
indung kepada pergerakan koperasi. 
Jadi, kementerian pada masa ini sedang 
menggubal balik untuk memasukkan 
perlunya ditubuhkan satu badan indung 
bagi semua pergerakan koperasi bagi 
membolehkan Gerakan Koperasi 
Nasional ini (GKN) ini hidup secara sah 
dalam segi undang-undang.  Tapi masa 
ini memang sudah hidup secara de facto 
tapi secara undang-undang belum dapat 
diakui ia boleh bergerak. Itu saja Yang 
Berhormat Pehin Pengerusi. 
 
Yang Berhormat Pengerusi: Terima 
kasih, Yang Berhormat Datin Paduka 
Hajah Salbiah. 
 
Yang Berhormat Datin Paduka 
Dayang Hajah Salbiah binti Haji 
Sulaiman: Terima kasih Yang 
Berhormat Pehin Pengerusi, Bismillahir 
Rahmanir Rahim, Assalamu’alaikum 
Warahmatullahi Wabarakatuh.   
 
Soalan kaola yang pertama ialah: 

1) Dalam rancangan untuk 
mengembangkan pengusaha-
pengusaha kecil dan sederhana, 
adakah Kementerian Perindustrian 
dan Sumber-Sumber Utama 
mempunyai master plan dan adakah 
master plan tersebut disebarkan dan 
difahami oleh pengusaha-pengusaha 
kecil dan sederhana. 

 
2) Kita berasa bangga apabila negara 

dikatakan berjaya menaiki 
kedudukannya di taraf antarabangsa 
seperti Ease Of Doing Business 
keluaran The World Bank di mana 
pada tahun ini Brunei dilaporkan 
berjaya naik tiga lagi anak tangga 
kepada kedudukan 83. 

 
Soalan kaola, adakah  segala 
perundangan-perundangan dan 
peraturan-peraturan yang melibatkan 
perniagaan dan perusahaan telah 
menjalani auditing   yang terperinci 
untuk mengurangkan kekangan 
bureaucratic atau bureaucratic 
constraint atau red-tape. 
Memandangkan kerajaan sedang 
berusaha untuk mengembangkan 
sektor swasta, pada pandangan kaola 
sebarang undang-undang dan 
peraturan-peraturan yang disediakan 
mestilah bertujuan untuk 
memudahkan atau facilitate sektor 
swasta dan bukannya untuk 
menyekat atau hinder  tersebut.  

 
3) Soalan ketiga, pada tahun lepas, 

dilaporkan satu projek Business 
Licensing System telah ditubuhkan 
untuk memperbaiki proses 
memulakan perniagaan di mana 

projek ini akan menyediakan online 
single window processing untuk 
memproses setiap borang 
permohonan.  

 
Pada Tahun Kewangan 2012 dan 2013, 
projek ini telah diberikan peruntukan 
sejumlah $7.76 juta. Soalan kaola 
seperti yang dilaporkan dalam laporan 
yang sama kenapakah setiap 
permohonan untuk memulakan 
perniagaan masih memerlukan 
penelitian daripada 13 buah agensi 
kerajaan sebelum ia diluluskan? Adakah 
ini menunjukkan bahawa undang-
undang jenayah negara tidak mencukupi 
untuk menghadapi sebarang kes 
jenayah yang akan dilakukan oleh 
syarikat-syarikat tersebut. 
 
Kedua, siapakah yang akan memastikan 
kesemua 13 buah agensi kerajaan ini 
akan menjalankan kerja-kerja mereka 
dengan cepat dan sempurna dalam 
memproses permohonan-permohon 
tersebut supaya masalah yang dihadapi 
sebelum ini dimana terdapat 
permohonan mengambil masa lebih 
daripada 6 bulan hingga 1 tahun untuk 
mendapat kelulusan tidak akan berlaku 
lagi. 
 
Yang terakhir, melihat peruntukan 
perbelanjaan beberapa tahun 
kebelakangan ini, kerajaan telah 
memberikan peruntukan yang 
meningkat kepada pengusaha-
pengusaha kecil dan sederhana, sebagai 
misalan Skim Kemudahan Micro Credit  
di mana jumlah pengusaha yang berjaya 
menerima bantuan ialah lebih daripada 
544 buah syarikat. Apabila kaola 

mendengar perihal Scheme Micro Credit 
ini, ia selalu mengingatkan kaola kepada 
sebuah rancangan dokumentari 
berhubung dengan kejayaan Scheme 
Micro Credit membantu beratus-ratus 
wanita di India dan Bangladesh keluar 
dari taraf kemiskinan. 
 
Dengan hanya melalui pinjaman wang 
yang kecil dan tidak memerlukan 
sebarang jaminan keselamatan, wanita-
wanita ini dapat menjalankan kegiatan 
ekonomi secara kecil-kecilan. Dalam 
konteks Negara Brunei Darussalam, 
kaola melihat Scheme Micro Credit ini 
yang disediakan oleh Kementerian 
Perindustrian dan Sumber-Sumber 
Utama  juga boleh mengeluarkan hasil 
yang sama. Di sini yang kaola 
maksudkan ialah membantu peniaga-
peniaga bumiputera yang berdagang 
secara kecil-kecilan di pasar-pasar, 
tamu-tamu dan gerai-gerai yang mana 
kebanyakan mereka ini adalah terdiri 
daripada bumiputera warga tua. 
 
Di sini kaola tidak bermaksud kepada 
pemegang-pemegang lesen yang 
bersikap Ali Baba seperti yang dikatakan 
oleh Yang Berhormat Menteri Hal Ehwal 
Dalam Negeri semalam di mana 
memang diakui bahawa bidang 
perusahaan kedai runcit dan 
perkhidmatan-perkhidmatan seperti 
kedai gunting, dobi dan lain-lain telah 
dimonopoli oleh orang-orang asing. 
Akan tetapi kita juga akan mengalami 
perkara sama kalau perkara ini tidak 
diselesaikan dalam hal perniagaan kecil-
kecilan yang dilakukan di pasar-pasar, 
tamu-tamu dan gerai-gerai, kaola fikir 
tanda-tanda untuk menuju ke arah 

senario yang sama mungkin tidak lama 
akan berlaku sebagai misalan seperti 
yang sedang berlaku ketika itu di Pasar 
Borong yang terletak di kawasan 
Sengkurong. 
 
Pada pendapat kaola bagi rakyat Brunei 
dapat bersaing dengan perniaga-
peniaga asing ini, mereka memerlukan 
bantuan melalui micro credit sebab 
menurut mereka model kewangan yang 
mereka perlukan  tidaklah begitu besar 
maksima ialah kira-kira $5,000. Akan 
tetapi apabila kaola meneliti syarat-
syarat permohonan bagi mendapatkan 
micro credit ini, ianya bukan perkara 
yang mudah bagi peniaga-peniaga yang 
beroperasi secara kecil-kecilan, kaola 
nilai skim ini lebih ditujukan kepada 
syarikat-syarikat dan bukannya kepada 
peniaga-peniaga yang kaola maksudkan 
di atas. 
 
Dari itu melalui dewan yang mulia ini, 
kaola memohon kepada Kementerian 
Perindustrian dan Sumber-Sumber 
Utama supaya memikirkan dan 
berusaha untuk membantu peniaga-
peniaga kecil-kecilan yang terdiri 
daripada bumiputera ini. Di sini bantuan 
yang kaola maksudkan bukan hanya 
sekadar memberikan peminjaman wang 
dalam jumlah yang kecil, akan tetapi 
juga supaya pihak-pihak kementerian 
berjumpa dengan mereka ini di pasar-
pasar yang ada di daerah-daerah, 
seperti di Daerah Temburong, untuk 
memberikan taklimat berhubung skim 
pinjaman yang ada, cara-cara memohon 
untuk meminjam dan juga memberi 
sedikit kursus bagaimana untuk 
mengembangkan perniagaan mereka  

jika perkara ini tidak ditangani dengan 
segera, peniaga-peniaga bumiputera ini 
tidak akan dapat bertahan lama dan 
mereka ini akan hilang dan dihapuskan 
dengan kehadiran oleh peniaga-peniaga 
asing. Sekian, terima kasih. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Sekali lagi 
terima kasih Yang Berhormat Pehin 
Pengerusi dan juga terima kasih kepada 
Yang Berhomat Datin Paduka Dayang 
Hajah Salbiah mengenai dengan 
beberapa soalan. Mengenai dengan 
master plan ini, masa ini kementerian 
telah pun mendapatkan satu konsultan 
merangka master plan. Di samping itu 
kementerian telah mengenal pasti 
bahawa dekad  2010 ke 2020 sebagai 
dekad memacu perkembangan SME. 
Kementerian telah mengarahkan 
konsultan untuk mempertimbangkan 
apa yang perlu dilakukan bagi mencapai 
hasrat supaya SME itu 
perkembangannya melonjak.  
 
Mengenai dengan ease of doing 
business ini, dalam kriteria-kriteria yang 
telah diberikan dalam menilai ease of 
doing business memang ada beberapa 
champion telah ditugaskan untuk 
menilai dan untuk membuat perubahan 
yang perlu dalam kriteria-kiteria masing-
masing. Ini termasuklah meneliti 
perundangan dan juga peraturan-
peraturan yang berjalan pada masa ini. 
Terdapat 11 ke 12 kriteria champion 
yang dilantik daripada jabatan-jabatan 
yang terlibat secara langsung dalam 
kriteria-kriteria tersebut. Salah satu 

tugas champion ialah untuk mengenal 
pasti perubahan perundangan dengan 
berdasarkan kepada kerja-kerja 
pengauditan sama ada ia memenuhi 
keperluan-keperluan pada masa ini. Ia 
memang berdasarkan kepada 
pemeriksaan audit kepada perundangan 
yang ada pada masa ini sama ada ia 
sesuai untuk diubah atau tidak. 
 
Mengenai dengan BLS ini, kementerian 
telah diberikan peruntukan dan tahun ini 
pun ada peruntukannya untuk 
menambah kakitangan menjalankan 
Business Licensing System.  
 
Mengenai  dengan micro credit, ia 
memang telah berjaya di Bangladesh 
dan sebagainya. Ia menggunakan skim-
skim kemudahan yang minima dan 
barangkali keperluannya tidaklah ketat. 
 
Di Kementerian Perindustrian dan 
Sumber-Suber Utama,  skim micro credit  
itu melibatkan bank. Jadi 
requirementnya memang ketat seperti 
memerlukan sekuriti dan 
sebagainya.Tetapi di samping itu dalam 
kerajaan terutamanya dalam Lembaga 
Kemajuan Ekonomi Brunei, juga ada 
memberikan kemudahan-kemudahan  di 
bawah $5,000 untuk meminjamkan 
tanpa memerlukan kawalan ketat. Yang 
kementerian kawal pada masa ini, ada 
dua peringkat: 
 
1) Skim Kemudahan Perusahaan (SKP) 

yang jumlahnya tinggi; dan juga; 
 
2) Skim Kewangan Micro Credit, 

jumlahnya rendah. 

Dan yang menjadi KPI kementerian 
ialah jumlah hutang lapok atau non-
performing loan yang makin meningkat. 
Itu yang menjadi salah satu daripada 
KPI Kementerian Perindustrian dan 
Sumber-Sumber Utama untuk 
memastikan hutang lapok itu ataupun 
hutang yang non-performing itu 
berkurangan. Kementerian juga ingin 
memberikan pengajaran yakni 
mentoring ertinya orang-orang itu 
sebelumnya meminjam diajar secara 
lebih terurus tentang menyiapkan 
business plan, menyiapkan rancangan-
rancangan lain, pembelian bahan-bahan 
mentah dan sebagainya. Kementerian 
memang ada usaha untuk memastikan; 
 
1) KPI Kementerian tentang non-

performing loan itu tidak ke tahap 
yang paling tinggi; dan 

 
2) Dengan usaha untuk mengajar dan 

membimbing pengusaha-pengusaha. 
 
Mengenai dengan cadangan untuk 
berunding dengan pengusaha-
pengusaha itu memang sudah ada.i 
Walau macamanapun kementerian akan 
melaratkan usaha untuk menjumpai 
orang-orang yang terlibat dalam 
perusahan-perusahan itu terutamanya 
yang tidak ada capital base. Di samping 
itu, di kementerian juga ada incubator 
yang boleh digunakan mereka untuk 
berkembang maju. Kalau sekiranya 
perlu, mereka boleh menjadi salah 
seorang incubatee di Kementerian 
Perindustrian dan Sumber-Sumber 
Utama. Itu saja, terima kasih Yang 
Berhormat Pehin Pengerusi. 
 

Yang Berhormat Pengerusi: Yang 
Berhormat Tuan Haji Mohd. Shafiee, 
silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. Kaola 
hanya mempunyai satu pertanyaan, 
persoalan. Seperti mana yang kaola 
telah dimaklumkan bahawa projek Heart 
of Borneo (HoB) telah pun dilancarkan 
dan berjalan pada masa ini. Kaola ingin 
mengetahui lebih lanjut lagi tentang 
peluang-peluang pekerjaan dan 
peluang-peluang membuka bisnis 
perekonomian bagi penduduk setempat 
selain daripada diberi peluang atau 
diambil bekerja sebagai tour guide. 
Pertanyaan kaola setakat ini, berapa 
ramaikah yang telah ditawarkan 
pekerjaan atau yang mendapat peluang-
peluang membuka bisnis perekonomian 
di kawasan HOB yang kaola maksudkan 
itu. Sekian, terima kasih. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Sekali lagi 
terima kasih Yang Berhormat Pehin 
Pengerusi dan terima kasih kepada Yang 
Berhormat Tuan Haji Mohd. Shafiee, 
tentang Heart of Borneo ini, pada masa 
ini belum dapat menjanjikan peluang-
peluang pekerjaan. Yang pasti ialah 
menentukan boundary ataupun 
sempadan-sempadan Heart of Borneo 
itu tidak berkurangan dan 
memaklumkan tentang apa yang dapat 
dilakukan dalam kawasan-kawasan 
Heart of Borneo itu. Ia bukan 
semestinya orang ramai tidak boleh 

membuat kegiatan di dalam kawasan-
kawasan tersebut. Pembangunan dan 
juga apa-apa perekonomian boleh 
dilakukan dalam kawasan Heart of 
Borneo itu. 
 
Pada peringkat awal ini, usaha-usaha itu 
memang pada peringkat awal. Walau 
macamanapun, ada beberapa kawasan 
yang telah dapat dimajukan walaupun 
bukan dalam program Heart of Borneo 
seperti Jabatan Perhutanan telah 
mengadakan perundingan dengan 
Rumah Panjang di Mandaram dan di 
Teraja bagi memastikan penghuni-
penghuni Rumah Panjang di Teraja 
dapat mengambil peluang dengan 
kegiatan-kegiatan yang akan membawa 
pelancong-pelancong melawat kawasan-
kawasan di sana.  
 
Bukit Teraja telah pun dibenarkan untuk 
di masukkan dalam kawasan sebagai 
kawasan hutan simpanan. Jadi ini 
secara langsung bukanlah faedah 
langsung dari Heart of Borneo tapi ini 
adalah usaha-usaha jabatan untuk 
memastikan orang-orang tempatan itu 
juga mendapat faedah daripada usaha-
usaha perhutanan. Jika Heart of Borneo 
ini berjaya dan dikekalkan, ia akan 
banyak memberikan peluang-peluang 
sebagai tour guide. Dengan adanya 
nanti Heart of Borneo itu, kawasan-
kawasan itu akan dapat dimajukan dan 
dapat diberikan maklum kepada 
pengunjung-pengunjung dan secara  
langsung akan menguntungkan 
perekonomian setempat melalui usaha 
untuk mengekalkan kawasan-kawasan 
Heart of Borneo itu sebagai kawasan 

yang terpelihara. Itu saja Yang 
Berhormat Pehin. 
 
Yang Berhormat Pengerusi: Terima 
kasih Yang Berhormat. Yang Berhormat 
Tuan Haji Mohd. Yusof bin Haji Dulamin, 
silakan. 
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin. Dalam 
membahaskan peruntukan di bawah 
SH01A – Jabatan Kementerian 
Perindustrian dan Sumber-Sumber 
Utama, kaola akan mengajukan satu 
pertanyaan saja iaitu sepertimana yang 
kaola mengambil maklum bahawa salah 
satu master plan Kementerian 
Perindustrian dan Sumber-Sumber 
Utama untuk meningkatkan sektor 
pelancongan di negara ini adalah 
pembangunan semula Kuala Balai. Pada 
tahun lepas, tahun 2011, Jabatan 
Daerah Belait telah menyediakan master 
plan bagi pembangunan semula Kuala 
Balai dan telah pun dihadapkan kepada 
kementerian yang berkenaan dan juga 
termasuk juga kos sebanyak $10 ribu 
juga dibiayai oleh kementerian 
berkenaan. Kaola bertanya,  apakah 
atau adakah rancangan tersebut akan 
diteruskan menurut Master plan yang 
telah disediakan itu. Sekian terima 
kasih. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Sekali lagi 
terima kasih Yang Berhormat Pehin 
Pengerusi dan terima kasih kepada Yang 
Berhormat Tuan Haji Mohd. Yusof bin 

Haji Dulamin. Terdapat dua master plan 
sebagai rujukan. Master plan    
Pelancongan di bawah Jabatan 
Pekembangan Pelancongan, 
Kementerian Perindustrian dan Sumber-
Sumber Utama. Salah satu daripada 
projek dikenal pasti ialah pembangunan 
Kuala Balai.  
 
Mengenai dengan pembangunan Kuala 
Balai, satu jawatankuasa telah pun 
ditubuhkan. Jawatankuasa ini 
dipengerusikan sendiri oleh Pegawai 
Daerah Belait dengan ahli-ahlinya terdiri 
daripada Jabatan Kemajuan 
Pelancongan dan juga lain-lain jabatan  
kerajaan. Jadi jawatankuasa ini telah 
pun menyiapkan satu master plan 
mereka. 
 
Dalam master plan itu ada cadangan 
untuk membangun Kuala Balai ini 
sebagai Taman Eco-Pelancongan yang 
akan mempunyai beberapa jenis taman 
dan lain-lain kemudahan seperti taman 
haiwan, taman buah-buahan, taman 
rama-rama, taman herbal dan 
tumbuhan pucuk dan taman permainan 
kanak-kanak dan sebagainya. 
 
Kementerian Perindustrian dan Sumber-
Sumber Utama akan membantu 
seboleh-bolehnya untuk memudahkan 
supaya pelan ini terlaksana. Salah satu 
caranya ialah melalui 3P Public, Private, 
Partnership kalau sekiranya ada private 
sector yang berminat untuk 
mengembangkan atau memajukan 
Kuala Balai ini. 
 
Di samping itu kementerian juga 
berusaha untuk mendapatkan 

peruntukan tertentu untuk memastikan 
pelan induk ini terlaksana kerana ianya 
termasuk dalam master plan untuk 
pembangunan pelancongan di Negara 
Brunei Darussalam. Itu saja Yang 
Berhormat Pehin Pengerusi. Terima 
kasih. 
 
Yang Berhormat Pengerusi: Yang 
Berhormat Dato Paduka Awang Haji 
Abdullah bin Haji Mohd. Jaafar. Silakan. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar: Terima kasih Yang 
Berhormat Pehin, kaola ingin mengambil 
tajuk nanti SH04A, menghadapkan 
soalan. 
 
Yang Berhormat Pengerusi: Tidak 
jadi tajuk ini. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar: Pasal tajuk Pertanian. 
 
Yang Berhormat Pengerusi: Yang 
Berhormat Datin Paduka Dayang Hajah 
Zasia binti Sirin. Silakan. 
 
Yang Berhormat Datin Paduka 
Dayang Hajah Zasia binti Sirin: 
Terima kasih Yang Berhormat Pehin 
Pengerusi.  Kaola hanya ingin 
menyentuh satu perkara iaitu mengenai 
dengan sumbangan kaum wanita dalam 
menjana pendapatan berasaskan 
penghasilan produk dan jualan, yang 
diuar-uarkan satu kampung, satu 
produk dan sebagainya. Iaitu di 
kalangan kaum wanita terutama yang 
tinggal di kawasan-kawasan pedalaman 

yang mahir dalam menghasilkan 
produk-produk tempatan secara 
tradisional. Kemahiran mereka dalam 
menghasilkan kraftangan misalnya 
adalah merupakan warisan budaya dan 
seni yang harus dipelihara. 
 
Ini berasaskan pengalaman kaola ketika 
bertugas di Pusat Dakwah Islamiah 
bersama-sama dengan saudara-saudara 
baru di kampung-kampung pedalaman. 
Sebagaimana yang kita ketahui 
Kementerian Perindustrian dan Sumber-
Sumber Utama mengadakan beberapa 
skim tertentu untuk membantu pihak-
pihak SME dalam usaha meningkatkan 
pembangunan ekonomi di kalangan 
mereka.  
 
Dan kaola tidak pasti,  adakah mereka 
ini juga termasuk di dalam sebagai 
peserta dalam skim-skim tersebut. 
Walau bagaimanapun, sekiranya tidak 
ada, bolehkah pihak MIPR mengambil 
peranan untuk membantu mereka ini 
dengan kepakaran yang ada di pihak 
MIPR seperti mengadakan program 
memberi kesedaran, kefahaman serta 
galakan kepada mereka untuk 
mempromosi dan mengkomersialkan 
produk mereka atau yang paling 
penting, tatacara atau teknik 
pembuatan yang moden dan 
berteknologi masa kini atau juga 
program teknik pemasaran bagi produk 
mereka dan seumpamanya. 
 
Kerana tanpa adanya pengetahuan yang 
berkaitan tahap kemahiran, penghasilan 
serta pendapatan mereka tidak akan 
berkembang maju. Begitu juga dengan 
adanya rancangan pembinaan Pusat 

Kraftangan Brunei yang disebutkan oleh 
Yang Berhormat Pehin Menteri 
Perindustrian dan Sumber-Sumber 
Utama, dapatkah diberi laluan kepada 
mereka ini selain daripada pengusaha-
pengusaha SME yang sudah beroperasi 
dengan  lebih maju untuk mereka ikut 
serta  mempamerkan serta menjual 
kraftangan atau hasil tangan mereka di 
pusat berkenaan? Terima kasih Yang 
Berhormat Pehin Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Datin Paduka Dayang Hajah 
Zasia mengenai dengan soalan kegiatan 
terutamanya pengusaha-pengusaha 
wanita atau pengusaha-pengusaha kecil 
dan sederhana terutamanya kaum 
wanita. 
 
Memang  bantuan berbentuk secara 
one-off ada diberikan oleh kementerian 
dengan memberikan kemudahan-
kemudahan seperti inkubator tempat-
tempat untuk mereka memulakan 
perusahaan dan juga bantuan-bantuan 
seperti  bantuan-bantuan nasihat. Yang 
penting ialah kementerian memastikan 
apa yang dikeluarkan oleh pengusaha-
pengusaha ini memenuhi piawaian 
keselamatan, kesihatan dan lain-lain.   
 
Kementerian ingin memastikan supaya 
perusahaan-perusahaan itu dalam 
suasana bersih dan dalam keadaan di 
mana tidak ada pencemaran dan 
sebagainya. Kementerian juga 

mengadakan inkubator dan 
menggalakkan pengusaha-pengusaha 
berpindah daripada kawasan-kawasan 
rumah kepada kawasan-kawasan 
perusahaan perindustrian. Yang perlu 
ditangani ialah, mereka ini bertahan 
lama bukannya sekali jalan saja dan  
hasil mereka bukan untuk keperluan 
dalam negara saja.  Kementerian  turut 
memastikan ia dapat dijual di luar 
negara.  Dengan usaha-usaha itu, 
mestilah dipastikan mereka memenuhi 
piawaian kesihatan dan perusahaan. Di 
samping itu juga, seperti yang 
disebutkan tadi, Lembaga Kemajuan 
Ekonomi Brunei juga ada menyediakan 
beberapa inkubator, kali dalam sektor 
yang mereka banyak tangani  masa ini 
ialah IT.  
 
Dan mengenai dengan pasaran, 
kementerian juga telah menubuhkan 
marketing agency atau agensi pasaran 
untuk membantu mereka  menjual 
barang-barang mereka. Itu saja Yang 
Berhormat Pehin Pengerusi, terima 
kasih. 
 
Yang Berhormat Pengerusi: Terima 
kasih Yang Berhormat.  Tajuk SH01A - 
Jabatan Kementerian Perindustrian dan 
Sumber-Sumber Utama, ada baiknya 
diundi. Yang bersetuju? 
 

(Semua ahli mengangkat tangan 
bersetuju) 

 
Terima kasih. Tajuk SH01A - Jabatan 
Kementerian Perindustrian dan Sumber-
Sumber Utama diluluskan. 
 

Jurutulis II: Tajuk SH01A - Jabatan 
Kementerian Perindustrian dan Sumber-
Sumber Utama dijadikan sebahagian 
daripada Jadual. Beralih ke Tajuk 
SHO2A - Jabatan Perhutanan. 
 
Yang Berhormat Pengerusi: Tajuk 
Jabatan Perhutanan ini  saya bukakan 
untuk dibahaskan. Yang Berhormat 
Tuan Haji Mohd. Shafiee, silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. Kaola 
cuma ada satu soalan jua. Di sepanjang 
Jalan Sungai Liang dan Labi terdapat 
beberapa kilang papan yang 
mengeluarkan produk kayu-kayuan 
untuk seluruh negara. Kaola ingin 
bertanya, adakah dalam perancangan  
Jabatan Perhutanan  di masa     
hadapan untuk memberi peluang                 
kepada pengusaha-pengusaha yang 
berpengalaman untuk membuka kilang 
membuat produk plywood di kawasan 
tersebut? Sekian Yang Berhormat Pehin 
Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat  Pehin Pengerusi. 
Terima kasih Yang Berhormat Tuan Haji 
Mohd. Shafiee. Mengenai dengan 
peluang-peluang untuk membuka 
kilang-kilang plywood ini.  Kementerian 
melalui Jabatan Perhutanan, sebenarnya 
tidak menggalakkan penebangan pokok-
pokok hutan terutamanya hutan-hutan 
prime, terutamanya dalam kawasan-
kawasan yang sensitif. 

Jabatan Perhutanan di samping             
itu menggalakkan jika sekiranya    ada 
pengusaha-pengusaha yang berminat 
untuk memaksimakan sisa-sisa kayu, 
ertinya yang telah dibuang dijadikan 
seperti finger joint atau pun joint yang 
berbentuk jari tetapi menggunakan 
bahan-bahan sisa daripada kayu 
tujuannya untuk memaksimakan bahan-
bahan hutan. 
 
Mengenai dengan pengeluaran plywood  
ini, ada pengusaha sudah pada masa 
ini, seperti yang dicadangkan oleh Yang 
Berhormat tadi, supaya proses 
perusahaan plywood diadakan di sini,  
sekiranya mencukupi kayu yang ada 
pada masa ini, mungkin akan 
ditimbangkan.  
 
Tetapi dalam keadaan perhutanan kita 
pada masa ini, kegiatan ini akan 
dihadkan. Jenis hutan pula                            
kementerian menimbangkan untuk  
mengembangmajukan hutan yang 
berbentuk plantation style di mana 
pokok-pokok itu akan ditanam dalam 
masa kurang daripada 60 tahun. 
Mungkin dalam 15 ke 20 tahun, pokok-
pokok ini akan dituai sebagai 
perusahaan. Jabatan Perhutanan akan 
menilai, dinilai balik pembukaan ladang-
ladang yang ada pada masa ini supaya 
ladang-ladang yang tumbuh secara asli 
itu tidak dikacau dan kita akan 
memastikan  penuaian hutan-hutan 
dalam bentuk plantation. 
 
Pada masa ini, ada kawasan telah 
dikenal pasti di antara kawasan Sungai 
Kuala Belait dan Sungai Tutong yang 
digelarkan inter-riverine zone untuk 

dijadikannya plantation forest. Jadi 
usaha pada masa ini, diteruskan untuk 
menanam pokok-pokok di kawasan 
tersebut sebagai hutan  plantation.  
Sekiranya kemudian hari ada minat 
untuk memajukan hasil daripada hutan 
plantation itu, memang digalakkan oleh 
kementerian. Terima kasih Yang 
Berhormat Pehin Pengerusi. 
 
Yang Berhormat Pengerusi: Yang 
Berhormat Tuan Haji Jumat bin Akim, 
silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat Pehin Pengerusi. Kaola terus 
saja soalan. Kaola ingin bertanya:  
 
1. Berapa banyak sumber hutan yang 

sudah dikenal pasti berpotensi untuk 
dijadikan produk mempunyai nilai 
komersial yang tinggi? 

 
2. Pokok gaharu merupakan sumber 

hutan yang sangat bernilai tinggi dan 
menjadi buruan dan sering diambil 
kesempatan oleh orang-orang yang 
tidak bertanggungjawab dan ada 
kalanya diambil secara haram oleh 
orang-orang asing yakni pendatang 
haram. Soalan kaola, apakah usaha-
usaha Jabatan Perhutanan bagi 
melindungi bahan tersebut? 

 
3. Adakah cadangan pihak Jabatan 

Perhutanan untuk menjadikan pokok 
gaharu untuk dijadikan tanaman 
utama yang dikira akan 
mendatangkan hasil kerana Yang 
Berhormat Pehin, tumbuh-tumbuhan 
ini banyak terdapat di beberapa 

kampung di luar bandar dan mudah 
untuk dihidupkan kerana ianya 
sentiasa membiak melalui biji benih.  
Terima kasih Yang Berhormat Pehin. 

Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Tuan Haji Jumat bin Akim. 
Hasil hutan pada masa ini memenuhi 
keperluan negara dalam 100,000 metrik 
tan hasil kayu kayan. Jadi pada masa ini 
didapatkan daripada pengeluar-
pengeluar negara. Ada sedikit untuk 
eksport tapi tidak banyak.  
 
Mengenai dengan gaharu, yang 
sebenarnya memang ada beberapa 
percubaan untuk menuai dan 
mengambil gaharu-gaharu liar daripada 
perhutanan-perhutanan kitani di Kuala 
Belait dan Tutong. Ini memang dipantau 
oleh Jabatan Perhutanan dan juga lain-
lain agensi Kerajaan Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam seperti Jabatan Pasukan 
Polis Diraja Brunei memerhatikan 
kegiatan-kegiatan ini. Memang ada 
tangkapan yang sudah dilakukan ke atas 
orang-orang yang mengambil gaharu 
yang ditanam secara liar ini. 
 
Dan soalan ketiga, mengenai dengan 
apakah sekiranya gaharu ini kita jadikan 
satu bahan untuk bahan pengeluaran? 
Yang ada pada masa ini gaharu yang 
terkenal adalah gaharu yang hidup di 
hutan liar. Apa yang hendak dilakukan 

pada masa ini, usaha-usaha  ini telah 
pun dilakukan oleh beberapa private 
sector untuk mengadakan secara 
komersial. Jadi ditanam, dihidupkan di 
ladang-ladang dan diharap akan 
menjadikan kayu gaharu. 
 
Tetapi dalam keadaan ini, ini perlu 
diterangkan kepada pengusaha-
pengusaha dan juga orang-orang yang 
telah dijanjikan tentang hasil gaharu ini.  
Pokok gaharu ini akan hanya 
menghasilkan gaharu itu kalau ada 
dipanggilkan vector iaitu semut atau 
serangga dan fusarium sejenis fungus. 
Fungus itu akan dibawa oleh semut, 
semut itu yang akan membawa ke 
dalam kayu dan kayu itu akan buruk 
dengan fungus tersebut.  Jadi kalau 
tidak ada fungus (fusarium) dan tidak 
ada vectornya, semut, gaharu itu tinggal 
batang kayu sahaja.  Tidak ada bunga, 
tidak jadi gaharu harum, tinggal 
pokoknya sahaja. Kalau sekiranya 
dijanjikan ada baiknya dikaji proses 
menjadikan gaharu itu di hutan. 
 
Jadi itulah secara ringkas proses 
menggaharukan kayu. Kementerian 
bersetuju kalau kena janjikan gaharu ini 
akan jadi dalam 7 tahun. Mungkin jadi 
batang kayu saja.  
 
Itu yang mesti diingati dan jangan ada 
yang menjanjikan sampai $5 bilion 
pendapatan.  Pada masa ini ada 
kegiatan dilakukan oleh sektor swasta. 
Kementerian menanam bukan untuk 
menghasilkan apa-apa. Kementerian 
menanam pokok gaharu di hutan 
dengan harapan ia akan menjadi gaharu 
sebenar. Usaha Jabatan Perhutanan 

memastikan ia banyak ditanam di 
hutan-hutan. 
  
Pokok gaharu ini juga adalah salah satu 
pokok di bawah The Convention on 
International Trade in Endangered 
Species of Wild Fauna and Flora, yakni 
CITES. Kalau didapati membawa pokok-
pokok ini keluar negara tanpa lesen, 
tanpa ada kebenaran daripada 
kementerian atau jabatan adalah 
menyalahi undang-undang CITES. Jadi 
orang-orang yang mendagangkan itu 
dipastikan ia tidak menyalahi undang-
undang. Maklumat ini memang ada di 
jabatan dan kementerian.  Itu saja Yang 
Berhormat Pehin Pengerusi. 
 
Yang Berhormat Pengerusi:  Terima 
kasih. Yang Berhormat Pehin Orang 
Kaya Maharaja Kerna Dato Haji Yaakub, 
silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Pehin Pengerusi dan Ahli-Ahli Yang 
Berhormat. Pada tahun 2011 Negara 
Brunei Darussalam dan Republik Rakyat 
China mengadakan mesyuarat dua hala 
berhubungkait dengan kerjasama 
perhutanan dan bersetuju secara 
tentative mengenai bidang-bidang yang 
berpotensi dan kemungkinan 
berkerjasama dalam bidang perhutanan, 
bidang kapasiti manusia dan 
pemindahan teknologi dalam konteks 
pengurusan hutan mapan, 
pembangunan industri hutan 
berasaskan kayu kayan. 

Jadi di sini kaola ingin memohon kalau 
sekiranya dapat Yang Berhormat Pehin 
memberikan makluman dengan ringkas 
mengenai dengan perkara ini iaitu 
tindakan susulan yang sudah dibuat 
bagi merealisasikan kerjasama 
berkenaan perkara ini. Sekian Yang 
Berhormat. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih Yang Berhormat Pehin 
Orang Kaya Maharaja Kerna Dato 
Paduka Seri Awang Haji Yaakub tentang 
kerjasama antara Republik Rakyat China 
dalam pengurusan hutan yang mapan.  
Memang kementerian telah pun 
mengadakan satu MoU dengan Republik 
Rakyat China mengenai dengan 
perhutanan. Jadi usaha-usaha yang 
masa ini dilakukan ialah seperti 
bertukar-tukaran maklumat tentang 
pengurusan hutan di China dan di 
Negara Brunei Darussalam, terutamanya 
tentang hutan-hutan yang kaola 
sebutkan tadi Plantation Style. Hutan-
hutan yang ditanam secara plantation 
dan juga pengawasan di Republik 
Rakyat  China telah lama ditubuhkn. 
Polis-polis hutan mereka itu diberi 
senjata untuk mengawal. Pengawalan 
hutan di Republik Rakyat China memang 
tinggi. Jadi itu yang kementerian 
usahakan untuk pelajari daripada 
negara berkenaan. 
 
MoU itu baru ditandatangani tahun 
lepas dan berikutan dengan itu ada 
Minister of State Forestry Republik 

Rakyat China datang ke Negara Brunei 
Darussalam. Dan abis kaola telah pun 
menyatakan tentang beberapa hasrat 
kementerian untuk menguatkan lagi 
kerjasama antara Republik Rakyat China 
dengan Negara Brunei Darussalam 
dalam pengurusan hutan yang mapan. 
Memang dialu-alukan usaha-usaha itu 
walaupun jenis hutan adalah lain tetapi 
pengurusannya memang satu 
pengurusan yang sama saja.   
 
Yang Berhormat Pengerusi:  Yang 
Berhormat Tuan Haji Ramli bin Haji 
Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi.  Dalam 
jadual Jabatan Perhutanan yang 
diperuntukkan berjumlah $8.5 juta ini, 
kaola ingin menyampaikan 2 perkara: 
 
1. Mengenai dengan kayu jati yang 

mudah tumbuh dan mudah tersebar 
di sana sini sehingga menyukarkan 
pertumbuhan pokok-pokok tempatan.  
Jadi soalan kaola, adakah sudah 
dalam cadangan ataupun dalam 
pemikiran Jabatan Perhutanan untuk 
menjadikan pokok ini sebagai sumber 
hasil negara? 

 
2. Berhubung dengan perburuan 

binatang-binatang liar tanpa kawalan 
seperti kijang, pelanduk, rusa dan 
berjenis-jenis spesies burung 
menyebabkan semakin pupus.    Jadi 
dalam hal ini, cita-cita negara ini 
untuk menjadikan negara ini sebagai 
Heart of Borneo akan terjejas sebab 
di antara pengisian dalam Heart of 

Borneo adalah spesies binatang-
binatang ini. Jadi apakah sudah ada 
perancangan untuk mengawal 
perburuan tanpa permit ini? Kalau 
sudah ada, apakah tindakan yang 
telah dibuat selama ini?  Sekian 
terima kasih Yang Berhormat Pehin 
Pengerusi. 

 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar:  Terima 
kasih Yang Berhormat Pehin Pengerusi 
dan terima kasih kepada Yang 
Berhormat Awang Haji Ramli bin Haji 
Lahit.  Dua perkara, perkara pertama itu 
tahun lepas sudah ditimbulkan 
mengenai dengan kayu jati. 
 
Tidak ada rancangan kementerian untuk 
menghidupkan kayu jati itu. Yang 
tumbuh di jalan raya bukan jenis kayu 
jati yang dijadikan kertas.  Yang 
dijadikan kertas itu adalah jenis kayu 
jati yang lurus bukan yang banyak 
cabang. Jadi yang ada pada masa ini di 
jalan-jalan raya itu adalah yang hidup 
liar dan itu adalah didatangkan luar 
negara dan kehidupannya lebih kuat 
daripada pokok-pokok tempatan kitani. 
Jadi pokok-pokok tempatan kalah oleh 
kayu jati ini. 
 
Dan soalan kedua ini saya ingin 
mengucapkan terima kasih kepada Yang 
Berhormat Awang Haji Ramli bin Haji 
Lahit kerana membawakan perkara ini 
dalam majlis dewan yang mulia ini. Di 
sini kaola ingin mengambil peluang 
untuk memaklumkan bahawa Kebawah 
Duli Yang Maha Mulia Paduka Seri 

Baginda Sultan dan Yang Di-Pertuan 
Negara Brunei Darussalam mulai 
daripada bulan Januari 2012 ini telah 
menitahkan supaya Kementerian 
Perindustrian dan Sumber-Sumber 
Utama diberikan mandat dan 
kepercayaan untuk menangani 
pengurusan dan pemeliharaan hidupan 
liar wadah di negara ini yang meliputi 
bukan saja hidupan liar di daratan dan 
juga di lautan.   
 
Jadi di antara langkah-langkah awal 
ialah mengadakan bengkel  mengenal 
pasti apakah perkara-perkara yang perlu 
dilakukan terutamanya perundangan 
dikuatkan ataupun perundangan itu 
diubah bagi memastikan ia berkesan 
dan bersesuaian.  
 
Memang seperti Yang Berhormat 
timbulkan tadi, hidupan liar ini adalah 
penting.  Jadi pada masa ini ada 
keluhan-keluhan daripada penduduk-
penduduk terutamanya di ulu-ulu Belait 
di mana berlakunya pemburuan yang 
menjejaskan kehidupan liar terutamanya 
di kawasan Sungai Ingai. Mereka 
menyatakan, mereka hanya 
memerlukan barangkali dalam seekor 
sebulan untuk keperluan makanan. 
Tetapi apa yang berlaku, orang 
memburu ini kadang-kadang memburu 
berguni-guni. 
 
Dalam dewan yang mulia ini, 
kaola/peramba/saya ingin menyeru          
melalui Yang Berhormat-Yang 
Berhormat ini supaya sama-sama 
mengawasi perkara ini. Bukan saja 
mengawasi orang-orang yang memburu 
itu, tetapi juga pembeli, sebab kalau 

ada permintaan memang ada 
pembelinya. Jadi dari peringkat 
permintaan kalau dapat dikawal tidak 
ada khasiatnya dan tidak ada bukti 
bahawa daging-daging liar ini adalah 
lebih baik daripada daging-daging yang 
ada dipelihara. Tidak ada scientific 
proof.   
 
Jadi adalah diseru supaya orang-orang 
tidak mengabaikan permintaan itu 
supaya senang mengawal dari segi 
pembekalannya dengan mengawal 
kegiatan-kegiatan pemburuan yang 
menjejaskan kehidupan liar di kawasan-
kawasan tersebut. Soalan ini tepat dan 
bermakna bagi kementerian dan kaola 
sekali lagi mengucapkan terima kasih 
kepada Yang Berhormat Awang Haji 
Ramli bin Haji Lahit kerana 
membawakan perkara ini. Terima kasih 
Yang Berhormat Pehin Pengerusi. 
 
Yang Berhormat Pengerusi:  Tajuk 
Jabatan Perhutanan ini dibukakan untuk 
diundi siapa bersetuju? 
 

(Semua ahli mengangkat tangan 
bersetuju) 

 
Terima kasih, Tajuk SH02A - Jabatan 
Perhutanandiluluskan.   
 
Jurutulis II: Tajuk SH02A - Jabatan 
Perhutanan dijadikan sebahagian 
daripada Jadual.   
 
Yang Berhormat Pengerusi:  Ahli-
Ahli Yang Berhormat perbincangan di 
Peringkat Jawatankuasa ini 
ditangguhkan selama 30 minit, terima 
kasih. 

(Mesyuarat  Jawatankuasa 
Ditangguhkan) 

 
(Mesyuarat  Jawatankuasa 

bersidang semula) 
 

Yang Berhormat Pengerusi:  
Bismillahir Rahmanir Rahim.  Ahli-Ahli 
Yang Berhormat, mesyuarat di Peringkat 
Jawatankuasa ini disambung semula, 
masih lagi membincangkan tajuk-tajuk 
di bawah Kementerian Perindustrian dan 
Sumber-Sumber Utama, Tajuk 
seterusnya ialah SH03A - Jabatan 
Perikanan. 
 
Jurutulis II: Tajuk SH03A - Jabatan 
Perikanan. 
 
Yang Berhormat Pengerusi:  Tajuk 
ini dibukakan untuk dibahaskan. Yang 
Berhormat Awang Haji Tahamit bin Haji 
Nudin silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi.  Kaola 
ada tiga usul;  
 
1. Ikan-ikan di Brunei semakin 

berkurang, ikan-ikan semakin 
berkurang di persisiran pantai dan 
sungai-sungai, ikan-ikan yang ada di 
pasar Brunei dan supermarket 
kebanyakannya didatangkan dari luar 
negeri.  Banyak sebab terjadinya 
demikian, antaranya banyak takat-
takat yang musnah disebabkan orang 
yang tidak bertanggungjawab meng-
gunakan racun cyanide dan bom. 
Penggunaan pukat berlebihan seperti 
pukat tunda, pukat lamas dan pukat 

lingkung.  Ada juga warga asing yang 
sewenang-wenangnya masuk ke 
perairan kita untuk menangkap ikan. 
Mereka ini kerap membuat 
kemusnahan kepada takat-takat 
kerana menggunakan racun cyanide 
dan bom.   

 
Para nelayan sepenuh masa kita 
tidak semewah dulu bahkan banyak 
yang bertukar pekerjaan. Pihak 
kerajaan banyak membuat langkah 
untuk membaik pulih pembiakan 
ikan-ikan ini. Saya mencadangkan 
supaya Peruntukan Undang-Undang 
dibuat untuk mengharamkan pukat 
tunda, pukat lingkung, pukat lamas, 
racun cyanide dan bom. Diharamkan 
dalam jangka masa tertentu, 
penangkapan juga diharamkan di 
persisiran pantai sejauh 5km bagi 
tempoh 2 tahun. Ini memberi 
peluang ikan-ikan membiak, perkara 
ini telah diguna pakai di negara jiran 
yang mana ternyata berjaya. Bagi 
nelayan sepenuh masa, berikan 
mereka pilihan seperti 
mengusahakan kolam sangkar. 

 
2. Kolam sangkar air tawar, demi 

mempelbagaikan ekonomi negara 
dan tidak banyak bergantung kepada 
negara luar, kita boleh manfaatkan 
alam semula jadi seperti sungai-
sungai, ampangan kolam sebagai 
tempat pemeliharaan ikan.  Kolam 
sangkar ini memberi pulangan yang 
lumayan jika diusahakan 
bersungguh-sungguh. Pihak kerajaan 
perlu membantu dari segi prasarana 
kursus yang berterusan sehingga 
mereka berjaya.   

Jika sekiranya kolam sangkar air 
tawar ini berkembang maju di 
kampung-kampung dan di ulu-ulu, 
saya percaya ini boleh 
mengurangkan penghijrahan 
penduduk luar bandar, ianya juga 
akan menambah peluang pekerjaan 
bagi penduduk tempatan. Sayugia 
jua diingatkan peluang pekerjaan ini 
nanti hendaklah seratus peratus 
penduduk tempatan. 

 
3. Sistem Tagal di Sabah amat berjaya, 

malah menjadi tarikan pelancong.  
Cara ini boleh kita jalankan di 
kampung-kampung khususnya yang 
ada potensi untuk membiakkan air 
tawar dan udang galah.  Kita masih 
banyak mempunyai sungai, wasai 
yang belum tercemar di kampung-
kampung khususnya di pedalaman.  
Ini peluang baik bagi Ahli Majlis 
Perundingan Kampung dan Mukim 
untuk menambahkan pendapatan 
atau boleh dikategorikan ekonomi 
kecil dan sederhana.  Ikan air tawar 
dan udang galah dipelihara mengikut 
adat, tidak boleh diambil sewenang-
wenang hanya hari-hari tertentu di 
dalam setahun boleh menangkap 
ikan atau udang galah.  Sistem ini 
memberi peluang kepada ikan-ikan 
dan udang galah membiak secara 
semula jadi.  Sistem Tagal ini 
menarik pelancong dalam dan luar 
negara, kerana ikan-ikannya jinak 
boleh makan di tangan, boleh 
dipegang dan boleh nampak ikan 
besar dan kecil beribu-ribu berenang 
di air yang jernih.  Sekian terima 
kasih Yang Berhormat Pehin 
Pengerusi. 

Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar:  Terima 
kasih Yang Berhormat Pehin Pengerusi 
dan terima kasih kepada Tuan Haji 
Tahamit bin Haji Nudin. 
 
Mengenai dengan stok ikan berkurangan 
memang diakui dan terima kasih kepada 
Yang Berhormat kerana membawa isu 
ini ke dewan kita ini. Memang usaha 
kementerian adalah untuk memastikan 
sumber-sumber perikanan ini 
meningkat. Jumlah ikan tersebut setelah 
menurun daripada 20% kepada 15% .  
 
Memang ada berlaku takat-takat rosak 
dengan menggunakan pukat-pukat 
tarik, tunda dan sebagainya yang 
dilakukan oleh manusia. Didapati juga 
beberapa kawasan telah berlaku 
bleaching dan lain-lain yang disebabkan 
oleh kegiatan manusia.  Takat itu kalau 
sudah bleaching ia akan mati. Bleaching 
disebabkan oleh sebahagian dari cuaca 
alam panas, kesan global warming.  
Kalau sekiranya air laut itu panas dan 
takat-takat itu mati, hidupan laut tidak 
akan hidup.  Tapi belum banyak berlaku 
bleaching ini, ada berlaku satu dua 
tempat. Begitu juga dengan serangan 
crown-of-thorns. Kementerian ada 
usaha untuk menimbangkan 
mengharamkan perikanan yang 
merosakkan ini dan kementerian pada 
masa ini sedang menimbangkan 
macamana orang-orang yang terlibat ini 
akan diberi pertimbangan dan 
sebagainya sebab ada beberapa 
pengusaha-pengusaha yang terlibat 

dalam pukat tunda, lingkung dan 
sebagainya.   
 
Dan terima kasih Yang Berhormat Tuan 
Haji Tahamit mencadangkan 
moratorium itu yang pada masa ini telah 
pun disambung sejak tahun 2008.  
Moratorium  akan disambung lagi.  Jadi 
moratorium itu adalah tujuannya 
memastikan hidupan liar itu terpelihara 
dan juga kementerian melalui Jabatan 
Perikanan bercadang untuk 
menubuhkan Marine Protected Areas 
atau pun kawasan-kawasan yang mana 
hidupan liar itu akan dipelihara dan 
tidak boleh mengambil hidupan laut 
atau zero take di kawasan-kawasan itu 
supaya hidupan di Marine Protected 
Area, (MPA) itu akan melarat kepada 
kawasan-kawasan lain.  Terima kasih 
Yang Berhormat Tuan Haji Tahamit 
menimbulkan cadangan itu akan dinilai 
dan akan diambil kira. 
 
Mengenai dengan Aqua-culture kolam 
air tawar  bukan saja kolam air tawar 
apakah kementerian juga sedang 
mengkaji apa yang dilakukan di negara-
negara serantau ini menggunakan 
inland lake ataupun tasik-tasik dalaman 
untuk menghidupkan sangkar-sangkar 
dan sebagainya.  Jadi ini usaha 
kementerian untuk mengimbangi 
kekurangan hasil laut daripada capture 
fishing.   
 
Mengenai dengan Sistem Tagal ini, 
ianya adalah  satu sistem yang baik. 
Kementerian akan berusaha untuk 
mempelajari seperti apa yang 
disebutkan oleh Yang Berhormat 
daripada negara Sabah tentang 

memelihara air tawar dan udang galah.  
Jadi terima kasih Yang Berhormat Tuan 
Haji Tahamit membawa pengetahuan 
kementerian tentang usaha-usaha ini. 
Terima kasih Yang Berhormat Pehin 
Pengerusi. 
 
Yang Berhormat Pengerusi: Yang 
Berhormat Tuan Haji Ramli bin Haji 
Lahit.  Silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi.  Jabatan 
Perikanan diperuntukkan perbelanjaan 
perbekalan berjumlah $8.7 juta. 
Peruntukan ini diharap dapat 
diperuntukkan juga kepada nelayan-
nelayan yang kurang mampu di negara 
ini yang sepenuh masa. Andainya 
mereka ini dibantu ke arah memajukan 
bidang ini sudah tentu pekerja ini 
mendatangkan sumber pendapatan 
kepada mereka.  Melalui majlis yang 
mulia ini kaola mencadangkan supaya 
Jabatan Perikanan dapat membantu 
perkara-perkara berikut: 
 
1. Pertama bantuan subsidi pembelian 

peralatan nelayan termasuk atendan 
perahu. 

 
2. Menubuhkan Bank Pinjaman Nelayan. 
 
3. Membantu menubuhkan Persatuan 

Nelayan di kampung-kampung. 
 
4. Jarak zon-zon penangkapan ikan di 

luar pantai supaya dikaji semula. 
 
5. Membanyakkan takat-takat tiruan. 

6. Membantu menubuhkan perusahaan 
ternakan perikanan, menyediakan 
kepakaran, pemantauan nasihat dan 
menyediakan kolam ternakan.  
Sekian Yang Pehin Pengerusi. 

 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar:  Terima 
kasih Yang Berhormat Pehin Pengerusi 
dan terima kasih kepada Yang 
Berhormat Tuan Haji Ramli. Diambil 
maklum cadangan-cadangan itu.  Mana 
yang dapat dilaksanakan akan 
dilaksanakan tapi apa yang biskaola 
perhatikan apa yang berlaku 
terutamanya nelayan-nelayan laut yang 
ada pada masa ini bukannya orang 
Brunei. Orang asing menggunakan lesen 
orang Brunei. Jadi itu satu perkara yang 
perlu dipantau juga kalau sekiranya 
diberikan. Terima kasih Yang Berhormat 
Pehin. 
 
Yang Berhormat Pengerusi:  Yang 
Berhormat Tuan Haji Jumat bin Akim. 
Silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat Pehin Pengerusi. Kaola ingin 
bercakap jua mengenai dengan nelayan. 
Usaha dan minat orang ramai terutama 
nelayan sangatlah tinggi dalam 
meningkatkan sumber makanan bagi 
keperluan sendiri dan sumber ekonomi 
mereka bagi yang menjadi nelayan 
sepenuh masa. Melalui usaha ini sedikit 
menyumbang untuk keperluan orang 
ramai. Mereka ini selalu turun ke laut 
setiap hujung minggu dan ada juga 

yang secara tetap. Lokasi utama ialah di 
Pantai Jerudong dan beberapa tempat-
tempat pendaratan yang telah dibina 
oleh Jabatan Perikanan. Terima kasih 
kepada Jabatan Perikanan. 
 
Yang Berhormat Pehin Pengerusi, kaola 
ingin mencadangkan untuk 
mendalamkan dan membaik pulih 
tempat-tempat pendaratan ikan yang 
pertama di Pantai Jerudong di mana 
tempat ini menjadi tumpuan nelayan 
berkala dan sepenuh masa. Di mana 
keadaan tempat tersebut perlu diberikan 
perhatian seperti mendalamkan, 
membaik pulih tembok-tembok yang 
sudah tidak lagi usai. 
 
Kedua, dicadangkan jua penambahan 
lot parking di tempat pendaratan ikan 
Kampung Putat. Untuk makluman Yang 
Berhormat Pehin, bahawasanya tempat 
ini adalah popular juga digunakan oleh 
semua penduduk-penduduk di mukim 
Lumapas dan juga di sekitar yang 
berdekatan. Jadi adalah diharapkan 
supaya perkara ini akan diambil 
perhatian. Terima kasih Yang Berhormat 
Pehin Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih juga kepada Yang 
Berhormat Tuan Haji Jumat tentang 
cadangan-cadangan itu, ini boleh dinilai 
nanti terutamanya yang di Kampung 
Putat itu boleh barangkali kementerian 
melalui Jabatan Perikanan mengadakan 
perundingan dengan Mukim Putat. 

Jerudong itu barangkali terpaksalah 
kaola menilai siapa yang empunya 
pendaratan di Pantai Jerudong itu. 
Terima kasih Yang Berhormat Pehin 
Pengerusi. 
 
Yang Berhormat Pengerusi: Yang 
Berhormat Haji Awang Ahmad Morshidi 
bin Pehin Orang Kaya Digadong Seri 
Diraja Dato Laila Utama Haji Awang 
Abdul Rahman, silakan.  
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 
Pehin Pengerusi. Kaola kan mengajukan 
soalan kepada Jabatan Pertanian. Minta 
maaf Yang Berhormat Pehin Pengerusi. 
 
Yang Berhormat Pengerusi:  Terima 
kasih. Yang Berhormat Tuan Haji Gapor 
@ Haji Md. Daud bin Karim, silakan.  
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh dan salam sejahtera. Yang 
Berhormat Pehin Pengerusi dan Ahli 
Yang Berhormat, barangkali ada jua 
soalan kaola tadi sudah pun ada, sama 
jua tapi satu saja kan kaola timbulkan 
pada masa ini.  
 
Mengenai dengan apa yang abis kaola 
sedari pada masa ini, majlis-majlis 
perundingan kampung dan mukim 
aktiflah mengadakan Pesta Pancing. Apa 
yang abis kaola maklumi, setiap Majlis 

Perundingan Kampung mengadakan 
Pesta Pancing ini mestilah dikenakan 
bayaran lesen sebanyak $50. Dalam 
Dewan Majlis yang mulia ini, kaola 
mencadangkan supaya Majlis 
Perundingan Mukim dan Kampung yang 
mengadakan aktiviti Pesta Pancing ini 
dikecualikan daripada bayaran lesen 
tersebut. Sekian, terima kasih. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Yang 
Berhormat Pehin Pengerusi, bukan kaola 
Yang Berhormat Pehin Pengerusi. Tapi 
kalau sekiranya Majlis Perundingan 
Kampung dan Mukim, Jabatan 
Perikanan cuma barangkali terlibat 
dalam menyediakan anak-anak ikan 
ataupun ikan-ikan yang kitani pancing. 
Tapi mengenakan yuran itu, kalau 
sekiranya kementerian, akan dinilai oleh 
kementerian. Saya akan mengarahkan 
Pengarah Perikanan menyiasat. Sekian 
Yang Berhormat Pehin Pengerusi. 
 
Yang Berhormat Awang Haji Gapor 
@ Haji Md. Daud bin Karim: 
Barangkali itu ada keluaran makluman 
daripada Jabatan Daerah daripada 
Kementerian Perindustrian bahawa 
semua aktiviti itu adalah dibayar. Ada 
makluman. 
 
Yang Berhormat Pengerusi: Yang 
Berhormat Awang Haji Sulaiman bin Haji 
Ahad, silakan.  
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi. 

Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh dan salam sejahtera. 
Kaola akan menimbulkan satu sahaja 
dalam tajuk ini. Satu Projek Ternakan 
Udang Galah yang dimiliki Koperasi 
Bersatu Ternakan Udang Galah dan Ikan 
Tropika Berhad di Kampung Selangan, 
Mukim Amo, Temburong yang 
diusahakan oleh penduduk-penduduk 
tempatan di kampung berkenaan. 
Projek yang awalnya dibiayai oleh 
Syarikat Minyak Marketing Shell Brunei 
Berhad berjumlah $700,000. Setelah itu 
projek berkenaan diselenggarakan oleh 
Livewire Brunei dan kemudiannya 
diserahkan kepada koperasi berkenaan. 
 
Masalah yang dihadapi oleh koperasi 
tersebut sejak bulan Oktober 2011, di 
mana benih-benih udang galah dan 
ikan-ikan serta lain-lain keperluan projek 
berjumlah $30,000 yang telah diuruskan 
pembeliannya dari Thailand, sehingga 
hari ini belum sampai-sampai sekalipun 
telah dibuat pembayaran kepada pihak 
konsultan.  
 
Di atas inisiatif dan keprihatinan 
Kementerian Perindustrian dan Sumber-
Sumber Utama melalui Jabatan 
Perikanan pada bulan Januari 2011 telah 
memberikan bantuan dan membekalkan 
20 ribu ekor benih udang galah dan 
hasilnya sangat membanggakan. Namun 
kos operasi lebih tinggi daripada 
pendapatan maka pihak koperasi tidak 
mampu membiayainya.  
 
Yang Berhormat Pehin Pengerusi, pada 
masa ini koperasi tersebut sudah tidak 
berjalan, tidak lagi dapat meneruskan 

projek tersebut. Kaola dalam 
menyuarakan dan menanyakan apakah 
pertimbangan yang boleh diambil oleh 
kementerian melalui jabatan berkenaan 
menangani masalah yang dihadapi 
koperasi berkenaan meneruskan 
perusahaan yang sudah dibuat. Terima 
kasih Yang Berhormat Pehin Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi, 
terima kasih Yang Berhormat Tuan Haji 
Sulaiman. Secara ringkas pengusaha-
pengusaha itu mestilah gigih.  
 
Kedua, di samping itu kementerian pun 
telah memberi bantuan secara awalnya 
one-off membantu dan juga start up 
memulakan usaha-usahanya itu dan 
juga seperti yang disebutkan Yang 
Berhormat tadi memberi benih udang 
galah. Jadi dalam perkara yang 
ditimbulkan dengan kontraktor itu ia 
adalah antara pengusaha dengan  
kontraktornya. Kementerian boleh 
membantu secara tidak langsung tapi 
untuk itu kaola nasihatkan supaya 
bertahan dan gigih.   
 
Sebab dalam perusahaan udang galah 
ini di Temburong itu yang pentingnya 
koperasi itu adalah the only koperasi. 
Koperasi itu saja yang berani untuk 
berladang udang galah. Udang galah ini 
jarang, tidak dapat dipelihara di ladang. 
Ia hidup dua alam air masin dan air 
tawar. Waktunya hidup ia air tawar 
brackish itu, jadi memang sensitif untuk 
dipelihara secara berkolam. Itupun perlu 

difahami oleh peladang-peladang dalam 
udang galah itu. Jadi dalam kementerian 
apabila approaching koperasi ini, 
kementerian menekankan strategi abis 
kaola supaya mereka ini lebih 
mengetahui tentang bisnis-bisnis yang 
akan mereka ceburi itu. 3 ‘P’ abis kaola 
panggil Pendidikan, Perekonomian dan 
Perpaduan. 
 
Jadi, pendidikan itu perlu memahami 
apa yang terlibat dalam bisnis 
menghidupkan udang galah itu. Satu: 
mendapatkannya, kedua menghidup-
kannya dan ketiga mendapatkan bahan-
bahan mentah itu sebagai bahan-bahan 
makanannya. Bahan-bahan makanannya 
itu beberapa persen daripada kos. 
Bahan makanan 60 peratus daripada 
cost of the operation. Jadi kalau itu 
tidak difahami 60 peratus itu bukanlah 
sedikit. Jadi itu perlu difahami, perlu 
ditangani dan perlu difahami macam 
mana kitani boleh mengurangkan kos 
itu.   
 
Jadi itu yang abis kaola tekankan ke 
arah ini mempelajarilah dan abis kaola 
iatah seperti yang kaola nasihatkan itu 
bertahan. Kalau sekiranya kementerian 
boleh menangani perikanan, kalau 
sekiranya sudah dilepaskan oleh livewire 
abis kaola tidak biarkan ia merana tapi 
terpaksa jua abis kaola di kementerian 
memantau dan barangkali kalau sudah 
livewire itu menyerahkan.  Sebenarnya 
livewire punya projek yang 
menggunakan duit mereka dalam $700 
ribu sudah. Jadi barangkali mereka 
terpaksa kitani runding macam mana 
melepaskan tanggungjawab mereka itu 
supaya jangan karang bersambung 

masalah-masalah itu kepada 
kementerian. 
 
Tapi kementerian memantau 
perusahaan itu seperti yang kaola 
sebutkan satu-satunya perusahaan 
udang galah dalam kolam. Udang galah 
ini payah dijadikan dalam kolam. Terima 
kasih Yang Berhormat Pengerusi. 
 
Yang Berhormat Pengerusi: Yang 
Berhormat Tuan Haji Mohd. Yusof bin 
Haji Dulamin. 
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin. Dalam Tajuk 
SH03A-Jabatan Perikanan, kaola ada 4 
persoalan; 
 
1) Mengenai dengan usaha 

pengimpotan ikan dari negara jiran 
ke negara ini adalah satu usaha 
untuk menampung kekurangan ikan. 
Kaola teringat ada terdengar Titah 
Kebawah Duli Yang Maha Mulia 
Paduka Seri Baginda Sultan dan Yang 
Di-Pertuan Negara Brunei 
Darussalam satu ketika dulu yang 
mana Baginda telah menekankan 
supaya pengimpotan ikan jua 
dipantau terhadap campuran bahan-
bahan pengawetnya.  Adakah 
sebarang tindakan telah diambil 
dalam menangani masalah tersebut 
bagi mempastikan ikan-ikan yang 
diimpot itu benar-benar selamat 
dimakan dan tidak mendatangkan 
kemudaratan kepada penduduk-
penduduk negara ini? 

2) Dalam satu perjumpaan ataupun 
permesyuaratan dengan Kementerian 
Perindustrian dan Sumber-Sumber 
Utama, kaola telah mengemukakan 
pertanyaan dan seterusnya 
mencadangkan supaya tasik-tasik 
dari kesan pengorekan tanah pasir 
seperti yang terdapat di Mukim 
Liang, Mukim Seria dan Kuala Belait 
itu dapat digunakan bagi aktiviti 
pemeliharan ikan air tawar.  Dan 
telah pun dapat penjelasan bahawa 
air tersebut tidak sesuai kerana 
airnya masam.   

 
3) Di dewan yang mulia ini kaola 

mencadangkan lagi supaya Jabatan 
Perikanan dapat mempastikan benih-
benih atau anak-anak ikan yang 
sesuai dengan keadaan air yang 
dikatakan masam itu dan dilepaskan 
di dalam tasik-tasik yang bekenaan 
itu seperti ikan-ikan keli, haruan, dan 
dalak dan lain-lain lagi yang terdapat 
di negeri ini kerana potensi harga 
ikan tersebut tidak kurang jua 
mahalnya bahkan lebih mahal dari 
ikan dari laut dalam. Mengenai 
dengan takat-takat tiruan yang telah 
lama diperkenalkan oleh Jabatan 
Perikanan, adakah sudah 
mendatangkan hasil sepertimana 
yang dihasratkan? Kalau sudah 
berhasil, adakah memuaskan atau 
berbaloi dengan harga kos 
pembinaan takat-takat tersebut? 

 
4) Mengenai dengan cadangan tempat 

penurunan perahu di Kuala Belait, 
bagaimana perkembangannya pada 
masa ini? Sekian terima kasih Yang 
Berhormat Pehin. 

Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Tuan Haji Mohd. Yusof bin 
Haji Dulamin. Kaola jawab dulu soalan 
mengenai membaik pulih tasik-tasik 
yang masa ini dikorek dan tidak 
digunakan.  
 
Seperti yang diterangkan Yang 
Berhormat tadi keadaan tanah itu tidak 
sesuai. Jikalau ph nya rendah  apa jua 
jenis kehidupan pun susah untuk hidup. 
Jadi kalau ikan terutamanya ikan yang 
sensitif, ini mungkin susah untuk 
dihidupkan. Seperti juga apa yang  
berlaku di Temburong itu, 
berkemungkinan tanahnya mempunyai 
ph rendah jadi acidity terlampau tinggi. 
Ini boleh menjejaskan   kehidupan dan 
menyebabkan udang galah di 
Temburong itu tidak hidup. 
 
Jadi, kementerian melalui Jabatan 
Perikanan merasakan jika tanahnya itu 
tidak sesuai mungkin kawasan itu tidak 
akan ditawarkan. Perusahaan lain 
mungkin sesuai dan juga kalau tanah itu 
tanah mempunyai water retention yang 
tidak berapa kuat, mungkin air itu akan 
cepat lari.  Memang diakui bahawa  
kementerian tidak menawarkannya. 
 
Walau macamanapun seperti yang 
dicadangkan Yang Berhormat itu tadi 
dinilai kesesuaian kawasan-kawasan itu 
akan dinilai supaya ia jangan terbiar 
begitu saja. Dan mengenai dengan takat 
ini seperti yang dikethui memang ada 

dibenamkan di laut-laut takat-takat 
tiruan itu. Untuk memastikan berapa 
hasilnya, memang kementerian tidak 
mencatatkan hasil ikan. Usaha itu 
dilakukan supaya ikan-ikan hidupan laut 
hidup di sana dan akan dijadikan untuk 
tempat nelayan-nelayan menangkap 
ikan di kawasan berdekatan. 
 
Walaupun sejauh ini ianya  tidak lagi 
diteruskan, kementerian sedang 
berusaha untuk menubuhkan kawasan-
kawasan marine protected areas, 
kawasan-kawasan yang dikawal 
kehidupannya. Mudah-mudahan dengan 
marine protected areas ini kawalan 
hidupan laut akan lebih baik, lebih 
berkesan daripada membenamkan takat 
tiruan, sebab marine protected areasia 
lebih besar daripada kawasan-kawasan 
takat tiruan dan ia tidak menggunakan 
simen, besi dan sebagainya. 
 
Dua soalan lagi tadi, kaola minta maaf 
kalau dapat diulang lagi oleh Yang 
Berhormat Tuan Haji Mohd. Yusof Haji 
Dulamin. 
 
Yang Berhormat Awang Haji Mohd. 
Yusof bin Haji Dulamin:  Terima 
kasih Yang Berhormat Pehin, mengenai 
dengan pengimpotan ikan, adakah 
pemantauan dari segi pencampuran 
pengawetannya ke negara ini. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Berikutan 
dengan titah Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 

Darussalam, kementerian melalui 
Jabatan Perikanan telah mengadakan 
pemantauan tentang ikan-ikan   yang 
dijual di pasar-pasar  yang dikenal pasti; 
mengadakan pemantauan secara 
berkala dan secara mengejut dan 
sebagainya. Untuk memastikan tidak 
ada bahan-bahan pengawet dan juga 
bahan kimia dan berikutan dengan titah 
Baginda itu, pemantauan itu telah 
dikuatkan dengan lebih meluas lagi. 
 
Memang ada pemantauan tentang 
penggunaan bahan-bahan pegawet di 
pasar-pasar yang dikenal pasti. Tetapi 
ada beberapa penjual tidak 
menggunakan pasar ataupun pondok-
pondok yang disahkan. Jadi kadang-
kadang mereka menggunakan pondok-
pondok yang di tepi jalan ataupun 
pondok-pondok di rumah. Kadang-
kadang menjual udang di rumah dan 
sebagainya. Kadang-kadang itu yang 
menjadi susah dikawal. Terutamanya 
semasa berlaku  penyakit white spot, 
sindrom virus yang menjangkiti udang. 
Udang-udang yang dijual di pasar 
memang dapat dikawal, tetapi ada 
penjualan udang-udang itu di luar 
daripada kawasan-kawasan yang 
dibenarkan seperti menjual di rumah 
ataupun menjual di pondok-pondok di 
tepi jalan.  Itu yang barangkali, ada 
akan dilaratkan sekiranya ada 
peruntukan atau kakitangan 
melakukannya.  
 
Yang Berhormat menimbulkan tentang 
pembangunan pendaratan ikan di Kuala 
Belait. Sekiranya diizinkan kaola 
menyiasat dulu  kedudukan sebenarnya 
di Kuala Belait itu. Kaola akan kembali 

untuk memberikan jawapan yang betul 
Yang Berhormat Pehin Pengerusi, terima 
kasih. 
 
Yang Berhormat Pengerusi: Yang 
Berhormat Tuan Haji Mohd. Shafiee bin 
Ahmad. 
 
Yang Berhormat Awang Haji Mohd. 
Shafiee bin Ahmad:  Maaf Yang 
Berhormat Pehin Pengerusi, Perikanan, 
kaola tidak ada akan disuarakan, terima 
kasih.   
 
Yang Berhormat Pengerusi: Terima 
kasih. Tajuk Perikanan ini ada baiknya 
diundi dan yang bersetuju sila angkat 
tangan. 
 

(Semua ahli mengangkat tangan 
bersetuju) 

 
Terima kasih. Tajuk SH03A - Jabatan 
Perikanan diluluskan. 
 
Jurutulis II:  Tajuk SH03A - Jabatan 
Perikanan dijadikan sebahagian 
daripada Jadual dan beralih kepada 
SH04A - Jabatan Pertanian dan        
Agrimakanan. 
 
Yang Berhormat Pengerusi: Tajuk 
Jabatan Pertanian dan Agrimakanan ini 
dibukakan untuk dibahaskan.  Yang 
Berhormat Tuan Haji Ramli bin Haji 
Lahit, silakan. 
 
Yang Berhormat Awang Haji Ramli 
bin Haji Lahit:  Terima kasih Yang 
Berhormat Pengerusi Majlis dan Ahli-Ahli 
Yang Berhormat. Jabatan Pertanian    
dan Agrimakanan diperuntukkan 

perbelanjaan perbekalan $29.4 juta bagi 
2012/2013. Berdasarkan peruntukkan ini 
kaola ingin menyentuh mengenai pusat 
pemasaran produk tani. Projek 
penanaman padi sudah berkembang di 
beberapa kawasan di daerah 
Temburong, Belait, dan Tutong. Ini 
disebabkan ada insentif, kemudahan biji 
benih, baja dan pemasaran. 
 
Tetapi bagi pertanian lain seperti sayur-
sayuran dan buah-buahan tidak 
terdapat outlet ataupun jalan keluar 
yang dapat menolong mereka, misalnya 
bantuan pemasaran.  Adalah 
dicadangkan supaya ada dibangunkan 
pusat pemasaran atau kilang yang 
bersesuaian dengan produk buah yang 
berpotensi    untuk dipasarkan termasuk 
pembungkusan, cara pemprosesan dan 
kawalan mutu. 
 
Kedua, Kampung Telisai terkenal 
dengan sekoinya, tetapi didapati 
sekarang ini pengusaha tanaman sekoi 
dulunya melebihi 10 orang hanya 
tinggal 2 orang saja yang tinggal 
sebagai pengusaha penuh masa kerana 
ketiadaan tapak tanah. Tapak tanaman 
sekoi yang dulunya diusahakan kini 
tapak tersebut telah diambil alih oleh 
Jabatan Perikanan dan sudah pun di 
pagar. Jadi dengan sendirinya 
pengusaha-pengusaha tersebut tidak 
ada tempat untuk mengusahakan 
tanaman sekoi. 
 
Mengikut penyiasatan kaola, tanah 
untuk Jabatan Perikanan saja melebihi 
600 ekar di Kampung Telisai dan untuk 
Jabatan Pertanian hanya 78 ekar. Jadi, 
kaola sarankan supaya Jabatan 

Pertanian dapat membantu mengadakan 
tapak tanaman sekoi dan jagung di 
Kampung Telisai. Sekian Yang 
Berhormat Pehin Pengerusi Majlis. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih Yang Berhormat Tuan 
Haji Ramli.  Mengenai dengan soalan 
pertama itu pusat pemasaran buah-
buahan tempatan,  memang pada 
awalnya  kementerian sudah ada usaha 
untuk menubuhkan marketing agency. 
 
Dan penanaman sekoi ini memang 
dikenal pasti ada yang terjejas 
disebabkan oleh pengambilan tanah 
sebab tanah itu tanah TOL.  
 
Walau macamanapun untuk memberi 
kelonggaran kepada pengusaha itu, 
digalakkan supaya ia  berjumpa dengan 
Jabatan Pertanian dan Agrimakanan 
untuk mengenal pasti kawasan yang 
sesuai untuk bertanam sekoi dengan 
kedudukan secara teratur. 
 
Yang Berhormat Pengerusi: Yang 
Berhormat Tuan Haji Sulaiman bin Haji 
Ahad, silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi, 
izinkan kaola untuk membawa 3 perkara 
mengenai Jabatan Pertanian dan Agri 
Makanan:  
 

1) Penduduk Daerah Temburong telah 
menyahut seruan kerajaan untuk 
berladang padi bagi menghasilkan 
beras tempatan untuk Negara Brunei 
Darussalam. Hasrat peladang padi 
Pedayan, Kampung Senukoh di 
Daerah Temburong untuk melihat 
saluran air dan parit disalurkan ke 
ladang-ladang padi mereka seperti 
yang dijanjikan oleh Kementerian 
Perindustrian dan Sumber-Sumber 
Utama melalui Jabatan Pertanian dan 
Agrimakanan belum lagi terlaksana. 
Ketiadaan keparitan dan saluran air 
yang teratur adalah antara faktor 
yang menjejaskan padi 
mengeluarkan hasil peladang yang 
terlibat. Kaola ingin tahu             
akan perkembangannya dan 
perlaksanaannya sejauh ini. 

 
2) Di Daerah Temburong ada terdapat 

tiga tempat projek kemajuan 
pertanian dahulu dikenali sebagai 
stesen pertanian, yang sudah wujud 
berpuluh tahun berfungsi sebagai 
tempat penyelidikan bagi tanaman 
buah-buahan dan sayur-sayuran. 
Kaola ingin bertanya apakah projek 
kemajuan pertanian tersebut hanya 
untuk penyelidikan sahaja tanpa ada 
perkembangan yang dicapai oleh 
pihak Jabatan Pertanian dan        
Agrimakanan dalam menyumbangkan 
kepada rakyat dan negara khususnya 
penduduk Daerah Temburong. 

 
Yang Berhormat Pehin Pengerusi, 
selama ini kaola tidak banyak melihat 
sumbangan yang diberikan oleh 
ketiga-tiga projek kemajuan 
pertanian kepada orang ramai 

melalui projek tersebut. Kaola juga 
bertanya, apakah Kementerian 
Perindustrian dan Sumber-Sumber 
Utama melalui Jabatan Pertanian dan 
Agrimakanan dapat memperkenalkan 
atau mengembangkan satu lagi 
fungsi projek kemajuan pertanian di 
Temburong daripada yang ada 
sekarang menjadi Pusat Latihan 
Pertanian secara formal terutama 
latihan penanaman padi, buah-
buahan, ternakan, membuat baja 
compose, pengawalan penyakit 
tanaman dan penjagaan tanaman 
yang bersistematik.  

 
3) Yang Berhormat Pehin Pengerusi, 

sepertimana yang juga kaola  fahami 
atas usaha projek yang berterusan 
dari Kementerian Perindustrian dan 
Sumber-Sumber Utama melalui 
Jabatan Pertanian dan Agrimakanan 
Daerah Temburong untuk 
kemudahan peladang-peladang padi 
di Kampung Selapon, satu projek 
pembinaan jambatan menyeberang 
Sungai Selapon yang akan 
dilaksanakan bagi kemudahan petani-
petani membawa hasil pertanian 
mereka nanti khususnya hasil 
penanaman padi dari ladang. Kaola 
ingin tahu, apakah perkembangan 
lanjut dalam melaksanakan projek 
tersebut dan bila jangkanya akan 
dapat dilaksanakan, apakah juga ada 
perancangan lanjutan dari pihak 
kementerian setelah projek 
pembinaan jambatan? Sekian Yang 
Berhormat Pehin Pengerusi, terima 
kasih. 

 

Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih Yang Berhormat Tuan 
Haji Sulaiman bin Haji Ahad, mengenai 
infrastruktur di Temburong ini memang 
kementerian melalui Jabatan Pertanian 
dan Agrimakanan sedang berusaha 
untuk menaik taraf iaitu membina 
sistem perairan dan sebagai di kawasan-
kawasan pertanian termasuklah 
kawasan Pedayan, Lakiun, Senukoh. 
Projek-projek itu melibatkan rumah 
pam, membangun rumah pam, 
memasang pam, empangan dan 
sebagainya memang diusahakan dan 
mengambil masa untuk menampakkan 
ia punya hasil tetapi sudah berjalan 
pada masa ini dan juga dengan bantuan 
daripada Jabatan Saliran dan 
Pembentungan, Kerja Raya, 
Kementerian Pembangunan. 
 
Mengenai dengan stesen-stesen 
pertanian di Temburong iaitu di 
Semabat, Perdayan dan Selangan. Di 
Semabat ini memang khusus 
menjalankan kajian dan penyelidikan 
tempatan ataupun regional trialclone-
clone buah-buahan yang berpotensi dan 
juga seterusnya menjadi stesen  
pengeluaran dan penjualan benih pokok 
buah-buahan bagi keperluan  penduduk-
penduduk Daerah Temburong clone-
clone itu telah pun dibeli oleh peladang-
peladang dan barangkali hasil-hasil yang 
pada masa ini buah-buah durian dari 
Temburong itu adalah hasil dari clone-
clone yang dijual di stesen  Semabat. 

Dan Stesen Kemajuan Pertanian 
Perdayan pula ini adalah sebagai  satu 
kawasan arboretum ataupun stesen 
mengumpul, mengkaji, memulihara dan 
memelihara jenis buah-buahan 
tempatan. 
 
Yang ketiga, di Selangan ini sama juga 
ialah untuk sebagai kawasan rujukan 
bagi penanaman dan sebagai tempat 
latihan kepada pengusaha-pengusaha 
Temburong. Dulunya stesen ini 
digunakan sebagai tempat untuk 
mengadakan kursus dan latihan kepada 
peladang-peladang. Pada masa ini 
kursus-kursus itu tidak lagi diadakan di 
ladang-ladang. Pegawai-pegawai 
pertanian datang  ke ladang-ladang itu 
untuk mengajar peladang-peladang. 
Memang ada perancangan pada masa 
depan untuk menggunakan kawasan-
kawasan tersebut seperti yang kaola 
sebutkan tadi untuk mengajar. 
Cadangan Yang Berhormat itu memang 
satu saranan yang baik. Abis kaola  
mengambil maklum mengenai dengan 
cadangan itu. 
 
Soalan ketiga dulu barangkali mengenai 
dengan ladang di Selapon. Memang ada 
perancangan untuk membina jambatan 
menyeberang Sungai Selapon itu dan 
yang sebenarnya sudah pun diiklankan 
di Pelita Brunei pada 15 Februari 2012 
dan ditutup pada kelmarin, 13 Mac. Jadi 
sudah ditawarkan untuk kerja-kerja itu 
dan akan dipertimbangkan oleh Jabatan 
Kerja Raya.  
 
Yang Berhormat Pengerusi: Yang 
Berhormat Dato Paduka Haji Abdullah 
bin Haji Mohd. Jaafar. 

Yang Berhormat Dato Paduka 
Awang Haji Abdullah bin Haji 
Mohd. Jaafar: Terima kasih Yang 
Berhormat Pehin Pengerusi dan Ahli-Ahli 
Yang Berhormat. Projek penanaman 
padi untuk menampung keperluan sara 
diri nampaknya sedang dan sudah 
dipergiatkan dengan gigih dan 
berkesan. Kita bersyukur dengan berkat 
usaha dan keazaman yang begitu tinggi 
yang dipamerkan oleh Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam sanggup turun 
padang bersama-sama rakyat 
mengusahakan tanaman padi hingga 
masa ini nampaknya projek tersebut  
mendapat sambutan yang luar biasa 
dan adalah diyakini projek 
mengeluarkan padi negara akan 
mencapai hasrat Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam, bagi menjadikan Negara 
Brunei Darussalam mampu bukan saja 
cukup untuk sara diri tetapi mampu 
menjadi pengeluar beras bagi rantau 
Asia. 
 
Persoalannya, apakah langkah 
constructive yang disumbangkan oleh 
Kementerian Perindustian dan Sumber-
Sumber Utama untuk menjadikan projek 
ini mantap dan berdaya saing bagi 
tempoh jangka panjang dan survivalnya 
masa depan? Terima kasih. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 

dan terima kasih Yang Berhormat Dato 
Paduka Awang Haji Abdullah, mengenai 
dengan usaha-usaha untuk 
mengeluarkan padi bagi menyara diri 
negara. Memang seperti Yang 
Berhormat sebutkan itu, untuk 
memantapkan, banyak usaha-usaha 
telah dilakukan terutamanya seperti 
membetulkan ladang-ladang padi. Jadi 
infrastructure itu dibaik pulih dan dibuat 
beberapa pembaikan dan pembetulan 
kepada ladang-ladang supaya ia lebih 
dapat menghasilkan hasil padi daripada 
ladang-ladang itu. Langkah-langkah 
supaya penanaman padi mantap dan 
berdaya saing adalah: 
 
1). Dari segi menyediakan infrastructure 

yang boleh menampung kegiatan 
tersebut; 

 
2). Dari segi capacity building. Ini 

termasuklah capacity building 
pegawai-pegawai dan kakitangan 
Jabatan Pertanian dan Agrimakanan 
dan juga petani-petani. Kementerian 
melalui Jabatan Pertanian dan      
Agrimakanan telah mengenalkan 
Farmers Field School atau Sekolah 
Peladang Padi bagi peladang-
peladang itu untuk menjalani kursus 
pendek tentang penanaman padi dan 
sebagainya. Ini nampaknya telah 
membuktikan dapat membantu 
meningkatkan hasil padi pada setiap 
ladang dengan mereka menghadiri 
Farmers Field School. 

 
3). Dengan mengenalkan padi-padi 

variety yang boleh menghasilkan 
hasil padi yang tinggi. Pada masa ini 
hasil tersebut adalah dalam satu ke 

satu perpuluhan lima metrik tan satu 
hektar. Sekarang kita telah mencapai 
kepada tiga ke empat metrik tan 
purata. Dengan mengenalkan padi-
padi yang lebih banyak menghasilkan 
ini, diharap akan dapat meningkatkan 
lagi sampai kepada tujuh metrik tan 
satu hektar, insya-Allah. Telah 
dikenal pasti padi-padi jenis ini dan 
juga padi-padi yang boleh bertahan 
kepada serangan-serangan musuh. 

 
4). Kita akan mengenalkan teknologi-

teknologi baru dan moden sama ada 
dalam penyediaan ladang, dalam 
ladang itu sendiri ataupun selepas 
tuai sebab kadang-kadang yang perlu 
ditangani dalam penghasilan ini 
bukan saja menghasilkan buah itu 
tetapi ialah penghasilan selepas tuai. 
Ertinya menyiapkan mesin pengisar, 
yakni milling, mesin yang lebih efisien 
dan juga mesin-mesin pengering 
serta mesin-mesin pengirik. Dengan 
menggunakan teknologi-teknologi ini 
akan mengurangkan penggunaan 
tenaga manusia. Itu saja Yang 
Berhormat Pehin Pengerusi, terima 
kasih. 

 
Yang Berhormat Pehin Pengerusi: 
Ahli-Ahli Yang Berhormat ada beberapa 
orang lagi telah menyatakan keinginan 
untuk bercakap. Kita telah berbahas 
membahaskan perkara ini dengan 
panjang lebar dan ada jua perkara itu 
dijawab sudah mendapat jawapan lebih 
awal tetapi berulang lagi. Jadi saya 
terpaksa menghadkan bilangan ahli 
seterusnya untuk mengemukakan 
pertanyaan secara ringkas saja. Yang 

Berhormat Haji Awang Ahmad Morshidi. 
Silakan. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul. 
Rahman: Terima kasih Yang Berhormat 
Pehin Pengerusi.  Barangkali soalan 
kaola itu kurang lebih sama soalan Yang 
Berhormat Dato Paduka Awang Haji 
Abdullah, tidak payah Pehin. Terima 
kasih. 
 
Yang Berhormat Pengerusi: Jadi 
Yang Berhormat berpuas hati mengenai 
dengan perkara ini. Terima kasih. Yang 
Berhormat Tuan Haji Jumat bin Akim.  
Silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat Pehin Pengerusi.  Hari 
Peladang, Penternak dan Nelayan 
merupakan usaha yang sangat tinggi 
nilainya dan memberikan suntikan 
semangat kepada semua pengusaha-
pengusaha yang bergiat aktif.  Yang 
Berhormat Pehin Pengerusi, cuma kaola 
ingin mencadangkan di dewan yang 
mulia ini supaya pihak Jabatan 
Pertanian akan dapat meluaskan lagi 
skop itu kepada memberikan anugerah 
kepada peladang-peladang persendirian 
di kampung-kampung yakni peladang 
yang aktif berusaha secara solo 
(berseorangan) dan usaha mereka ini 
tidak kurang juga pentingnya untuk 
memberikan sumbangan  kepada dirinya 
bagi menyara diri tanpa meminta-minta. 
Jadi ini dapat mengurangkan risiko 
kepada Jabatan Pembangunan 

Masyarakat. Terima kasih Yang 
Berhormat Pehin Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Yang 
Berhormat Pehin Pengerusi diambil 
maklum dan terima kasih Yang 
Berhormat Tuan Haji Jumat bin Akim, 
cadangan itu akan ditimbangkan kepada 
Hari Peladang depan.  Terima kasih. 
 
Yang Berhormat Pengerusi: Yang 
Berhormat Awang Haji Mohd. Shafiee. 
Ringkas saja. 
 
Yang Berhormat Awang Haji Mohd. 
Shafiee bin Ahmad:  Terima kasih, 
Yang Berhormat Pehin Pengerusi. Pada 
permesyuaratan kali ketujuh pada tahun 
lepas,  Yang Berhormat Menteri 
Perindustrian dan Sumber-Sumber 
Utama telah memaklumkan bahawa 
projek KPLB di seluruh negara akan 
dikaji keperluan dan matlamatnya.  
Antara lain usaha-usaha dalam 
perancangan yang difikirkan ialah 
dengan memberi status TOL kepada dua 
kawasan KPLB yang ada di Mukim 
Sungai Liang iaitu satu di Kampung 
Sungai Lalit dan yang satu lagi ialah di 
Kampung Pak Natu, Sungai Liang. 
 
Kaola Yang Berhormat Pehin Pengerusi, 
ingin mengetahui apakah 
perkembangan mengenai dengan 
perkara tersebut sejauh ini? Terima 
kasih. 

Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi.  
Tanah TOL memang sudah dibekukan 
sekarang ini. Kalau sekiranya tanah itu 
tanah baru untuk dibuka sebagai KPLB 
akan melalui proses seperti biasa.  
meminta Kementerian Pembangunan 
untuk menjadikan tanah itu sebagai 
tanah KPLB bukan lagi tanah TOL 
dengan syarat dan pengurusannya lain 
daripada tanah TOL. KPLB adalah tanah 
kumpulan ladang luar bandar ertinya  
dikumpulkan orang-orang yang ingin 
beladang itu, dan ditubuhkan satu 
koperasi untuk mengurus tanah-tanah 
itu.  Kaola akan memeriksa kedudukan 
perusahaan ini dan kaola akan 
sampaikan kepada Yang Berhormat itu 
sendiri.  Terima kasih. 
 
Yang Berhormat Pengerusi: Terima 
kasih seorang saja lagi mudah-mudahan 
soalannya ringkas.  Yang Berhormat 
Orang Kaya Maha Bijaya Haji Othman 
bin Uking. 
 
Yang Berhormat Orang Kaya Maha 
Bijaya Haji Othman bin Uking: 
Terima kasih Yang Berhormat Pehin 
Pengerusi.  Ada dua saja. 
 
Mengenai KPLB jua oleh kerana KPLB ini 
ialah projek kerajaan. Pada awalnya pun 
dibantu oleh kerajaan membuka jalan. 
Jadi banyak jalan-jalan KPLB ini rosak.  
Dipohonkan supaya dapat bantuan 
membubuh batu sepanjang  jalan KPLB 
supaya mudah petani-petani 
mengeluarkan hasil pertanian bila tiba 

masa hasil buah-buahan.  Satu lagi 
Yang Berhormat Pehin, minta izin 
kerana bahagian penurunan perahu tadi 
kaola mengangkat tangan tapi tidak 
nampak. 
 
Jadi mengenai penurunan perahu 
perikanan di Tutong telahpun 
disuarakan baru-baru ini ada diura-
urakan mengadakan penurunan perahu 
khas bagi nelayan-nelayan Daerah 
Tutong.  Jadi soalan bilakah penurunan 
perahu itu berkenaan akan dibuat? 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Yang 
Berhormat Pehin Pengerusi dan terima 
kasih Yang Berhormat Orang Kaya Maha 
Bijaya Awang Haji Othman bin Uking. 
Mengenai dengan bantuan-bantuan 
menyediakan jalan itu, yang sebenarnya 
KPLB pada masa ini di bawah kawalan 
Pejabat Daerah. Jadi kaola akan 
menyampaikan permohonan kepada 
Pejabat Daerah. 
 
Soalan tempat penurunan ini  
sebenarnya telah dibawa ke 
pengetahuan Lembaga Bandaran 
Tutong dan Pejabat Daerah. Jadi 
Lembaga Bandaran Tutong dan Pejabat 
Daerah Tutong sedang mengenal pasti  
kawasan yang sesuai bagi penurunan 
perahu yang baru dan yang lama itu 
usulnya tidak sesuai, jadi dicari kawasan 
yang sesuai. Jadi Jabatan Perikanan 
menasihatkan buat sementara waktu ani 
supaya nelayan-nelayan di kawasan 
berkenaan akan dapat menurunkan 
penurunan perahu yang terletak di 

kawasan di Kuala Tutong saja dulu. 
Terima kasih Yang Berhormat Pehin 
Pengerusi. 
 
Yang Berhormat Pengerusi: Terima 
kasih, Jabatan Pertanian dan            
Agrimakanan ini diundi. Siapa bersetuju. 
Sila angkat tangan. 
 

(Semua ahli mengangkat tangan 
bersetuju) 

 
Terima kasih, Tajuk SH04A - Jabatan 
Pertanian dan Agrimakanan diluluskan. 
 
Jurutulis II: Tajuk SH04A Tajuk 
SH04A - Jabatan Pertanian dan        
Agrimakanan dijadikan sebahagian 
daripada Jadual.  Seterusnya Tajuk 
SH05A - Jabatan Kemajuan Industri 
Brunei (BINA). 
 
Yang Berhormat Pengerusi: Tajuk ini 
sebenarnya sudahpun dibincangkan 
terlebih dahulu.  Jadi saya berpendapat 
tidak perlu untuk dihadapkan soalan-
soalan lagi. Ada baiknya diundi jua.Yang 
Bersetuju. 
 
(Semua ahli mengangkat tangan) 

 
Terima kasih, Tajuk SH05A - Jabatan 
Kemajuan Industri Brunei (BINA) 
diluluskan. 
 
Jurutulis II: Tajuk SH05A - Jabatan 
Kemajuan Industri Brunei (BINA) di 
jadikan sebahagian daripada jadual. Dan 
seterusnya Tajuk SH06A - Jabatan 
Kemajuan Pelancongan. 
 

Yang Berhormat Pengerusi: Tajuk ini 
dibukakan untuk dibahaskan ada 2 
orang Ahli Yang Berhormat memberikan  
menyatakan ingin untuk bercakap. Yang 
Berhormat Tuan Haji Ramli                       
bin Haji Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pengerusi Majlis. Jabatan 
Kemajuan Pelancongan diperuntukkan 
$1.5 juta, jadi  diharap peruntukan ini 
dapat bahagiannya apa yang  kaola 
akan usulkan. Sektor pelancongan 
adalah sektor yang boleh menyumbang 
kepada perkembangan ekonomi negara. 
Hutan dan alam sekitar semula jadi 
adalah salah satu kekayaan negara kita 
yang boleh dijadikan tarikan kepada 
pelancong. 
 
Di Daerah Temburong contohnya, ada 
Taman Batang Duri, Taman Rekreasi 
Bukit Patui. Di Daerah Belait ada Ayer 
Terjun Wang Kadir, ada Taman Rekreasi 
Anduki. Di Brunei Muara ada Mangrove 
Sungai Belukut dan di Tutong terkenal 
dengan Tasik Merimbunnya. Dan banyak 
lagi tempat-tempat menarik yang belum 
lagi diusahakan. Jadi saranan   kaola, 
supaya di kampung-kampung yang 
mempunyai tempat-tempat yang 
berpotensi ini agar dapat diusahakan. 
Misalnya di Daerah Tutong dengan 
bantuan Jabatan Pelancongan 
membersihkan Ulu Sungai Penyatang 
yang dikelilingi  oleh Sekolah Rendah 
Bukit Beruang 2, Sekolah Rendah 
Pengiran  Kesuma Negara, Sekolah 
Menengah Saydina Othman dan Sekolah 
Tingkatan VI Bukit Beruang. Agar Ulu 
Sungai Penyatang ini menjadi tasik dan 

dapat digunakan oleh pelajar-pelajar 
sekolah berkenaan, tempat mengadakan 
sukan air seperti aktiviti berkayak. 
Kebetulan Sekolah Menengah Saidina 
Othman, Kelab Kayaknya tersendiri. 
 
Juga diusulkan iaitu Tanjung Danau 
supaya dapat dimajukan juga kerana ia 
berpotensi menarik pelancong. Kerana 
jalan yang mudah dihubungi menerusi 
Jalan Danau. Yang kedua sering 
dikunjungi setiap hari oleh pemancing-
pemancing terutama sekali pada hujung 
minggu. Seterusnya pemandangan yang 
indah, yang menghadap Kuala Tutong 
dan Laut China Selatan. Sekian Yang 
Berhormat Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi.  
Terima kasih Tuan  Haji Ramli bin Haji 
Lahit. Di samping peruntukan tahunan, 
Peruntukan Kemajuan bagi Promosi 
Sektor Pelancongan pada tahun ini 
diperuntukkan $4.9 juta. Bagi RKN 10, 
disiapkan $12.97 juta. Termasuk dalam 
itu ialah penyediaan peningkatan 
infrastuktur kemudahan pelancongan, 
research and development dan 
sebagainya. Jika sekiranya projek itu 
sesuai dimajukan akan dipertimbangkan 
oleh jabatan untuk memasukkan dalam 
projek itu.  Terima kasih atas cadangan 
daripada Yang Berhormat itu jua. 
 
Yang Berhormat Pengerusi: Yang 
Berhormat Pehin Kapitan Lela Diraja 
Dato Paduka Awang Goh King Chin. 
 

Yang Berhormat Pehin Kapitan Lela 
Diraja Dato Paduka Awang Goh 
King Chin: Peruntukan Kewangan pada 
tahun ini sebanyak B$1.5 juta telah 
disediakan untuk pelancongan. Ini 
termasuklah gaji  38 orang kakitangan. 
Jika kita ingin mempromosi Brunei di 
luar negeri, Bajet ini adalah tidak 
mencukupi. Pelancongan merupakan 
salah  satu sumber yang boleh menjana 
ekonomi negara seperti membantu SME 
dan lain-lainnya. 
 
Negara Brunei Darussalam adalah 
sebuah negara yang aman dengan 
kerajaan yang kukuh. Kita mempunyai 
hotel yang istimewa di Asia seperti 
Empire Hotel, Golf and Country Club 
dengan golf  course yang cantik. 
Jerudong Park Play Ground dengan Adat 
Istiadat yang unik seperti Royal Regalia. 
Kuala Belalong Recreation Club di 
Temburong dan keunikan Kampong 
Ayer dan pelbagaian jenis makanan 
tradisi di Pasar Malam. 
 
Dengan  ini, kaola bercadang jikalau kita 
ingin menarik pelancong  ke negeri ini, 
fokuskanlah seperti Asia, Jepun, 
Hongkong, China, Taiwan, Korea dan  
Middle East.  Ini kerana kita ada direct 
flight  dari Shanghai ke Brunei, begitu 
juga Hongkong dan Dubai. 
 
Soalnya kita perlu ada satu dokumentari 
untuk mempromosi kebudayaan dan 
keunikan negara ini. Dokumentari ini 
perlulah international standard seperti 
yang dilakukan di negara lain, untuk 
disiarkan di tv luar negeri yang kita 
sasarkan. Kita perlu kreatif dengan 
melantik seorang promoter seperti 

superstar untuk promosikan Brunei 
Darussalam. Terima kasih. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Pehin Kapitan Lela Diraja 
Dato Paduka  Awang Goh King Chin. 
Yang sebenarnya memang sudah dalam 
perancangan Kementerian Perindustrian, 
Jabatan  Pembangunan Pelancongan. 
Yang sebenarnya dalam Rancangan RKN 
Ke-10 ini, tahun ini diberikan 
peruntukan dalam $4 juta untuk 
promosi dan pemasaran dalam tahun ini 
saja. 
 
Diambil maklum cadangan daripada 
Yang Berhormat Pehin Kapitan Lela 
Diraja itu dan kalau sekiranya sesuai 
akan dipertimbangkan, kawasan-
kawasan yang akan ditarget pada masa 
ini ialah  kawasan-kawasan Timur Jauh, 
Asia (Far East  Asia) seperti di China, 
Jepun dan sebagainya. Kementerian 
memang sudah melantik satu Market 
Representative di China dan 
Reprsentative di Australia.  Terima kasih 
atas cadangan Yang Berhormat itu. 
 
Yang Berhormat Pengerusi: Terima 
kasih, satu saja lagi soalan, Yang 
Berhormat Tuan Haji Sulaiman bin Hji 
Ahad, silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi. Kaola 

akan meringkaskan saja 2 soalan dalam 
Tajuk ini.  
 
1. Daerah Temburong adalah 

merupakan destinasi eko-
pelancongan yang mempunyai 
tarikan dengan keindahan alam 
semula jadi flora dan faunanya. Kaola 
ingin bertanya, apakah ada dalam 
pemikiran dan perancangan 
Kementerian Perindustrian dan 
Sumber-Sumber Utama untuk dapat 
mewujudkan Taman Pelancongan 
Pertanian di Temburong selain 
Taman Negara Ulu Belalong yang 
sedia ada. Adalah difikirkan jika ia 
dapat diadakan akan menambahkan 
lagi tarikan kepada orang ramai 
khususnya pelancong dalam dan luar 
negeri dan menjadi kesinambungan  
eko pelancongan di Daerah 
Temburong. 

 
2. Yang Berhormat Pehin Pengerusi, 

sepertimana yang diketahui 
pemandu-pemandu  pelancong yang 
bekerja di agensi pelancongan, 
kebanyakannya terdiri dari luar 
negeri. Kaola bertanya, apakah 
pekerjaan ini tidak boleh 
dilaksanakan oleh anak tempatan 
yang benar-benar mengetahui 
keidentitian Brunei  yang lebih 
mencerminkan kebudayaan Brunei.  
Sekian Yang Berhormat Pehin 
Pengerusi.  Terima kasih. 
 

Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 

dan terima kasih Yang Berhormat Tuan 
Haji Sulaiman mengenai 2 soalan 
mengenai pelancongan, Agro-
pelancongan. Yang sebenarnya 
Kementerian Perindustrian belumlah 
mempunyai sebarang perancangan 
khusus mengenai perkara ini. 
 
Walau macamanapun cadangan ini 
adalah satu cadangan yang baik dan di 
samping itu, sebelum diadakan 
pelancongan agro ini secara besar-
besaran, yang perlu diambil kira ialah 
jangan kegiatan itu menjejaskan nama 
ataupun imej Temburong sebagai 
permata hijau atau green jewel. Jadi 
kalau sekiranya pun diadakan secara           
agro tourism akan dipantau supaya 
jangan ia menjejaskan atau 
mencemarkan dan menjejaskan nama 
Temburong itu.  
 
Temburong adalah satu kawasan yang 
perlu dipelihara dan perlu dijaga dengan 
lestari. Terima kasih Yang Berhormat 
Tuan Haji Sulaiman cadangan itu akan 
dipertimbangkan. Mungkin kawasan-
kawasan yang ada pada masa ini boleh 
ditingkatkan untuk dijadikan kawasan-
kawasan agro pelancongan. Tetapi agro 
pelancongannya adalah berdasarkan 
kepada pelancongan yang bukan 
menggunakan kimia, mungkin 
menggunakan organik dan sebagainya. 
Sebab   kawasan itu  sensitif dan tidak  
mahu kumbahan-kumbahan air daripada 
pertanian itu akan mencemarkan 
kawasan-kawasan di Sungai 
Temburong. Pada masa ini Sungai 
Temburong itu sudah kekurangan  
udang galah disebabkan oleh kumbahan 

daripada kegiatan-kegiatan di haluan 
sungai. Jadi itu mesti dikawal jua. 
 
Mengenai dengan pekerjaan-pekerjaan   
masa ini, memang digalakkan orang-
orang tempatan untuk menjadi tour 
guide dan sebagainya. Dan Kementerian 
Perindustrian dan Sumber-Sumber 
Utama melalui Jabatan Kemajuan 
Pelancongan telah mengadakan 
perundingan dengan Maktab Teknik 
Sultan Saiful Rizal, SEAMEO Voctech dan 
sebagainya untuk memberitahu 
keperluan-keperluan ini.  
 
Di samping itu peluang-peluang itu 
bukan saja terdapat di Negara Brunei 
Darussalam, mungkin juga menjadi tour 
guide di negara lain. Terima kasih Yang 
Berhormat Pehin Pengerusi. 
 
Yang Berhormat Pengerusi: Ahli-Ahli 
Yang Berhormat Jabatan Kemajuan 
Pelancongan, ada baiknya diundi. Yang 
bersetuju, terima kasih. 

 
(Semua ahli  mengangkat tangan 

besetuju) 
 

Tajuk SH06A - Jabatan Kemajuan 
Pelancongan diluluskan. 
 
Jurutulis II: Tajuk SH06A - Jabatan 
Kemajuan Pelancongan dijadikan 
sebahagian daripada Jadual.  
 
Yang Berhormat Pengerusi: Ahli-Ahli 
Berhormat, Alhamdulillah Mesyuarat 
Jawatankuasa ini telah dapat 
meluluskan peruntukan bagi 
Kementerian Perindustrian dan Sumber-
Sumber Utama, maka mesyuarat di 

Peringkat Jawatankuasa ini 
ditangguhkan supaya kita dapat beralih 
balik sebagai Majlis Mesyuarat Negara. 
Terima kasih. 
 

(Mesyuarat  Jawatankuasa 
Ditangguhkan) 

 
(Mesyuarat bersidang semula) 

 
Yang Di-Pertua: Bismillahir Rahmanir 
Rahim, Ahli-Ahli Yang Berhormat, 
Persidangan Majlis Mesyuarat hari ini 
ditangguhkan dan akan bersidang 
semula pada esok hari, iaitu hari 
Khamis, 22 Rabiulakahir 1433 
bersamaan 15 Mac 2012 jam 9.30 pagi. 
Sekian terima kasih. 

 
( Majlis Mesyuarat  Ditangguhkan) 

DEWAN MAJLIS 
 

Khamis, 22 Rabiulakhir 1433 / 15 Mac 2012 
 

 
 
 

YANG DI-PERTUA 
DAN AHLI-AHLI MAJLIS 

MESYUARAT NEGARA 
 
YANG DI-PERTUA  
 
Yang Berhormat Pehin Orang Kaya Laila 
Setia Bakti Diraja Dato Laila Utama Haji 
Awang Isa bin Pehin Datu Perdana 
Manteri Dato Laila Utama Haji Awang 
Ibrahim, DK., SPMB., DSNB., PHBS., 
PBLI., PJK., PKL., Yang Di-Pertua, Majlis 
Mesyuarat Negara, Negara Brunei 
Darussalam. 
 
AHLI RASMI KERANA JAWATAN 
(PERDANA MENTERI DAN 
MENTERI-MENTERI) 
 
Kebawah Duli Yang Maha Mulia Paduka  
Seri Baginda Sultan Haji Hassanal 
Bolkiah Mu’izzaddin Waddaulah ibni     
Al-Marhum Sultan Haji Omar ‘Ali 
Saifuddien Sa‘adul Khairi Waddien, 
Sultan dan Yang Di-Pertuan Negara 
Brunei Darussalam, Perdana Menteri, 
Menteri Pertahanan dan Menteri 
Kewangan, Negara Brunei Darussalam. 
 
 
 
 
 
 
 

 
 
Duli Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah ibni Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, DKMB., DPKT., 
King Abdul Aziz Ribbon, First Class 
(Saudi Arabia), The Order of the 
Renaissance (First Degree) (Jordan), 
Medal of Honour (Lao), DSO 
(Singapore), Order of Lakandula with 
the Rank of Grand Cross (Philippines), 
The Order of Prince Yaroslav the Wise, 
Second Class (Ukraine), DSO (Military) 
(Singapore), PHBS., Menteri Kanan di 
Jabatan Perdana Menteri, Negara Brunei 
Darussalam. 
 
Duli Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran Muda 
Mohamed Bolkiah ibni Al-Marhum Sultan 
Haji Omar ‘Ali Saifuddien Sa‘adul Khairi 
Waddien, DKMB., DK., PHBS., PBLI., 
PJK., Menteri Hal Ehwal Luar Negeri dan 
Perdagangan, Negara Brunei 
Darussalam.      

Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, PSNB., DSLJ., 
SMB., PHBS., PIKB., PKL., Menteri 
Pendidikan, Negara Brunei Darussalam. 
 
Yang Berhormat Pehin Orang Kaya 
Johan Pahlawan Dato Seri Setia Awang 
Haji Adanan bin Begawan Pehin Siraja 
Khatib Dato Seri Setia Awang Haji Mohd. 
Yusof, PSNB., DPMB., PHBS., PJK.,  
PIKB., PKL., Menteri Kesihatan, Negara 
Brunei Darussalam. 
 
Yang Berhormat Pehin Orang Kaya 
Indera Pahlawan Dato Seri Setia Awang 
Haji Suyoi bin Haji Osman, PSNB., 
DPMB., PJK., PIKB., PKL., Menteri 
Pembangunan, Negara Brunei 
Darussalam. (Tidak hadir sebelah 
pagi dan petang atas urusan rasmi) 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar, PSNB., 
DPMB., PKL., Menteri Perhubungan, 
Negara Brunei Darussalam. 
                                                                                                                                                                                                                                                                               
Yang Berhormat Pehin Orang Kaya Seri 
Utama Dato Seri Setia Awang Haji 
Yahya bin Begawan Mudim Dato Paduka 
Haji Bakar, PSNB., SPMB., PJK., PIKB., 
PKL., Menteri Perindustrian dan Sumber-
Sumber Utama, Negara Brunei 
Darussalam. 
 
 
 
 
 

Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, PSNB., 
DPMB., PHBS., PIKB., PKL., Menteri 
Kewangan II (Kedua),  di Jabatan 
Perdana Menteri, Negara Brunei 
Darussalam.  
 
Yang Berhormat Pehin Orang Kaya 
Pekerma Dewa Dato Seri Setia Awang 
Lim Jock Seng, PSNB., SPMB., PHBS., 
PJK., PKL., Menteri Hal Ehwal Luar 
Negeri dan Perdagangan II (Kedua), 
Negara Brunei Darussalam. (Tidak 
hadir sebelah pagi dan petang atas 
urusan rasmi) 
 
Yang Berhormat Pehin Datu 
Singamanteri Kol. (B) Dato Seri Setia 
Awang Haji Mohammad Yasmin bin Haji 
Umar, PSNB., SPMB., PHBS., Menteri 
Tenaga (Minister of Energy), di Jabatan 
Perdana Menteri, Negara Brunei 
Darussalam. (Tidak hadir sebelah 
pagi dan petang atas urusan rasmi) 
                 
Yang Berhormat Pengiran Dato Seri 
Setia Dr. Haji Mohammad bin Pengiran 
Haji Abd Rahman, PSNB., DSSUB., 
PIKB., PKL., Menteri Hal Ehwal Ugama, 
Negara Brunei Darussalam. 
 
Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Haji Awang Othman, PSSUB., 
DPMB., PHBS., PBLI., PJK., PKL., 
Menteri Hal Ehwal Dalam Negeri, 
Negara Brunei Darussalam. 

Yang Berhormat Pehin Orang Kaya 
Pekerma Laila Diraja Dato Seri          
Setia Awang Haji Hazair bin Haji 
Abdullah, PSNB., DPMB., PJK., PIKB., 
PKL., Menteri Kebudayaan, Belia dan 
Sukan, Negara Brunei Darussalam.      
        
AHLI YANG DILANTIK ORANG 
YANG BERGELAR: 
 
Yang Amat Mulia Pengiran Setia Negara 
Pengiran (Dr.) Haji Mohd. Yusof bin 
Pengiran Haji Abdul Rahim, DK., SPMB., 
DSNB., POAS., PHBS., PBLI., PJK., PKL.  
 
Yang Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, PSSUB., DSNB., 
PHBS., PBLI., PKL. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal, DPKT., DSLJ., PBLI., 
PJK., PIKB., PKLP.  
 
AHLI YANG DILANTIK ORANG-
ORANG YANG TELAH MENCAPAI 
KECEMERLANGAN: 
 
Yang Berhormat Pehin Kapitan Lela 
Diraja Dato Paduka Awang Goh King 
Chin, DPMB., PHBS., PJK. 
 
Yang Berhormat Orang Kaya Maha 
Bijaya Awang Haji Othman bin Uking, 
SNB., SMB., PSB., PJK., PKL. 
 
 

Yang Berhormat Datin Paduka Dayang 
Hajah Salbiah binti Haji Sulaiman, 
DPMB., SNB., PJK., PKL. 
 
Yang Berhormat Dato Paduka Awang 
Haji Abdullah bin Haji Mohd. Jaafar,  
DPMB., SLJ., PJK., PKL. 
 
Yang Berhormat Haji Awang Ahmad 
Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, SNB., SMB., 
PSB. 
 
Yang Berhormat Awang Haji Zulkipli bin 
Haji Abdul Hamid, PSB., PIKB. 
 
Yang Berhormat Datin Paduka Dayang 
Hajah Zasia binti Sirin, DPMB., SSUB., 
PIKB. 
 
AHLI YANG DILANTIK MEWAKILI 
DAERAH-DAERAH: 
 
Yang Berhormat Awang Haji A.Ahmad 
bin Husain, PSB., PIKB., PKL., Penghulu 
Mukim Berakas ‘A’ Zon 1 - Daerah 
Brunei Muara. 
 
Yang Berhormat Awang Haji Gapor @ 
Haji Md. Daud bin Karim, PSB., PIKB., 
PKL., Ketua Kampung Belimbing, Zon 2 - 
Daerah Brunei Muara. 
 
Yang Berhormat Awang Haji Tahamit 
bin Haji Nudin, PIKB., Penghulu Mukim 
Gadong ‘A’, Zon 3 - Daerah Brunei 
Muara. 

Yang Berhormat Awang Haji Jumat bin 
Akim, PJK., PIKB., PKL., Ketua Kampung 
Putat, Zon 4 - Daerah Brunei Muara. 
 
Yang Berhormat Awang Haji Mohd. 
Shafiee bin Ahmad, SMB., Ketua 
Kampung Lumut 1, Zon 1 - Daerah 
Belait. 
 
Yang Berhormat Awang Haji Mohd. 
Yusof bin Haji Dulamin, PIKB., PKL., 
Ketua Kampung Mumong, Zon 2 -  
Daerah Belait. 
 
Yang Berhormat Orang Kaya Jaya 
Putera Dato Paduka Awang Haji 
Muhammad Taha bin Abd. Rauf, DPMB., 
PSB., PJK., PIKB.,  Penghulu Mukim 
Keriam, Zon 1 - Daerah Tutong. (Tidak 
hadir atas sebab kesihatan) 
 
Yang Berhormat Awang Haji Ramli bin 
Haji Lahit, PIKB., PKL., Penghulu Mukim 
Telisai, Zon 2 - Daerah Tutong. 
 
Yang Berhormat Awang Haji Sulaiman 
bin Haji Ahad, SNB., SMB., PSB., Ketua 
Kampung Belingos, Semua Kawasan 
Daerah Temburong, 
 
HADIR BERSAMA: 
 
Yang Dimuliakan Pehin Orang Kaya 
Pekerma Jaya Dato Paduka Haji Judin 
Haji Asar, DPMB., SLJ., POAS., PHBS., 
PBLI., PJK., PKL., Jurutulis I (Pertama) 
Majlis Mesyuarat Negara, Negara Brunei 
Darussalam. 
 
 
 

Yang Mulia Dato Paduka Awang          
Sa Bali bin Abas, DPMB., SNB., PJK., 
PIKB., PKL., Jurutulis II (Kedua) Majlis 
Mesyuarat Negara, Negara Brunei 
Darussalam. 
 
Yang Mulia Dayang Rose Aminah binti 
Haji Ismail, PIKB., Timbalan Jurutulis 
Majlis Mesyuarat Negara, Negara Brunei 
Darussalam. 
 
Majlis Mesyuarat  bersidang pada 

pukul 9.00 pagi 
 
Jurutulis I: Bismillahir Rahmanir 
Rahim. Mesyuarat Pertama Dari Musim 
Permesyuaratan Kelapan bagi Majlis 
Mesyuarat Negara bersidang lagi pada 
hari ini iaitu bagi hari yang ketiga belas 
didahului dengan bacaan Doa Selamat. 
 

DOA SELAMAT 
 

Doa Selamat dibacakan oleh Yang 
Dimuliakan Pehin Khatib Awang Haji 
Emran bin Haji Kunchang (Imam Masjid 
Omar ‘Ali Saifuddien) 
 
Yang Di-Pertua: Bismillahir Rahmanir 
Rahim Assalamu’alaikum Warah- 
matullahi Ta’ala   Wabarakatuh dan 
selamat  sejahtera.  Alhamdulillah, 
segala  puji dan syukur kepada Allah 
Subhanahu Wata’ala kerana dengan 
limpah rahmat serta Izin-Nya jua kita 
pada pagi ini dapat bersama-sama hadir 
lagi untuk meneruskan Persidangan 
Mesyuarat Pertama  Dari Musim 
Permesyuaratan Kelapan Majlis 
Mesyuarat Negara. Selawat serta salam 
ke atas junjungan besar kita Sayyidina 
Muhammad Sallallahu Alaihi Wasallam 

kaum kerabat, para sahabat serta 
pengikut-pengikut Baginda yang taat 
lagi setia hingga ke akhir zaman. 
 
Ahli-Ahli Yang Berhormat, kelmarin hari 
Rabu 14 Mac, kita telah  dapat 
menyelesaikan perbincangan mengenai 
dengan Kementerian Pendidikan dan 
juga Kementerian Perindustrian dan 
Sumber-Sumber Utama serta jabatan-
jabatan di bawah kementerian masing-
masing di Peringkat Jawatankuasa dan 
pada hari ini kita akan meneruskan 
perbincangan terhadap kementerian 
yang lain pula. Bagi membolehkan 
Mesyuarat di Peringkat Jawatankuasa 
diadakan maka saya dengan ini 
menangguhkan Persidangan Majlis 
Mesyuarat Negara ini. Sekian Terima 
kasih. 
 
(Majlis Mesyuarat Ditangguhkan) 

 
(Mesyuarat bersidang sebagai 

Jawatankuasa) 
 
Yang Berhormat Pengerusi:  
Bismillahir Rahmanir Rahim. Ahli-Ahli 
Yang Berhormat, sekarang mesyuarat di 
Peringkat Jawatankuasa disambung 
semula.  Tajuk seterusnya ialah SJ - 
Kementerian Hal Ehwal Ugama  untuk 
dibahaskan. 
 
Jurutulis I: Tajuk SJ - Kementerian Hal 
Ehwal Ugama. 
 
Yang Berhormat Pengerusi:  Ahli-
Ahli Yang Berhormat, Tajuk ini sekarang 
dibukakan untuk dibahaskan.  Yang 
Berhormat Pehin Datu Imam Dato 

Paduka Seri Setia Ustaz Haji Awang 
Abdul Hamid bin Bakal, dipersilakan. 
 
Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: 
Bismillahir Rahmanir Rahim. Yang 
Berhormat Pengerusi. Bismillahir 
Rahmanir Rahim, Alhamdulillah, 
Wassalaatu Wassalaamu ‘Alaa Rasullillah             
Wa’ala Aalihee Wasahbihee Wamaan 
Walah Waba’du. Kanak-kanak  Islam 
akan diwajibkan bersekolah ugama 
menerusi undang-undang yang  akan 
berkuatkuasa tidak lama lagi                     
di samping wajib juga belajar 
Pengetahuan Ugama Islam, sekolah-
sekolah di bawah Kementerian 
Pendidikan. 
 
Kaola ingin tahu, bila undang-undang 
berkenaan mula berkuatkuasa bagi 
Kementerian Hal Ehwal Ugama?  
Sudahkah Kementerian Hal Ehwal 
Ugama membuat persediaan yang 
mencukupi?  Sama ada bilik-bilik darjah 
akan mencukupi untuk menampung 
semua murid-murid di seluruh negara?  
Jika belum mencukupi, apakah langkah-
langkah yang telah dan sedang dibuat 
oleh Kementerian Hal Ehwal Ugama 
mengenainya? Adakah Kementerian Hal 
Ehwal Ugama ada rancangan membina 
bangunan-bangunan sekolah ugama? 
 
Selain daripada perkara tersebut, kaola 
ingin menarik perhatian Kementerian 
Hal Ehwal Ugama mengenai 
pembangunan masjid  bagi penduduk-
penduduk Kampung Tanjung Nangka. 
Adalah diperhatikan bahawa semua 
kampung-kampung di dalam Mukim 

Sengkurong ada mempunyai masjidnya 
sendiri. Kampung-kampung Sengkurong 
A dan B ada Masjid Sharif Ali, Kampung 
Jerudong ada Masjid Pengiran             
Isteri Hajah Mariam, di Kampung Lugu, 
Katimahar dan Kulapis ada Masjid Omar 
Ali Saifuddien Katimahar dan                
di Kampung Mulaut sedang dibina 
sebuah masjid yang besar dan akan siap 
tidak berapa lama lagi. Cuma di 
Kampung Tanjung Nangka belum ada             
masjid. Penduduk-penduduk Kampung 
Tanjung Nangka sebenarnya telah lama 
untuk memohonkan bangunan masjid                
di sana tapi oleh kerana sukar mencari 
tanah untuk tapak masjid tersebut, 
permohonan tersebut belum dapat 
dipertimbangkan. 
 
Tapi kaola sendiri belum lama ini telah 
menyiasat kepada Setiausaha Majlis 
Ugama Islam dan telah mendapat 
jawapan bahawa tanah tapak masjid 
untuk Kampung Tanjung Nangka telah 
pun disediakan barangkali lebih kurang 
dalam 5 ekar.  Maka kaola bagi 
menyampaikan hasrat penduduk-
penduduk Kampung Tanjung Nangka 
ingin memohonkan supaya disediakan 
peruntukan kewangan yang mencukupi 
dalam peruntukan Rancangan Kemajuan 
Negara ke-10, 5 tahun akan datang ini 
bagi membina Masjid Kampung Tanjung 
Nangka yang bersesuaian dengan 
keramaian penduduk-penduduk 
Kampung Tanjung Nangka yang mana 
saya difahamkan oleh Ketua Kampung 
Tanjung Nangka, penduduk Kampung 
Tanjung Nangka pada masa ini 
berjumlah sekitar 2,300 orang untuk 
memenuhi keperluan penduduk - 
penduduk tersebut. 

Untuk makluman majlis, penduduk-
penduduk Kampung Tanjung Nangka, 
kalau mengadakan Tedarus Al-Quran 
bulan Ramadan terpaksalah dari rumah 
ke rumah secara bergilir-gilir yang 
ditentukan giliran itu oleh Majlis 
Perundingan Kampung. Oleh kerana 
tidak ada masjid hampir yang ada di 
Kampung Tanjung Nangka dan banyak 
lagi kegiatan-kegiatan lain, kegiatan-
kegiatan keugamaan dan kegiatan-
kegiatan kemasyarakatan sukar untuk 
diadakan di Kampung Tanjung Nangka 
berikutan tiadanya masjid di sana. Jadi 
begitulah permohonan kaola supaya ada 
peruntukan dalam Rancangan Kemajuan 
Negara Ke-10 nanti.  Sekian Wabillahit 
Taufek Walhidayah, Wassalamu’alaikum 
Warahmatullahi Wabarakatuh. 
 
Yang Berhormat Pengerusi:  Yang 
Berhormat Menteri Hal Ehwal Ugama, 
silakan. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Bismillahir Rahmanir Rahim. 
Alhamdulillahi  Rabbil ’alameen Wabihee 
Nasta’in ‘Alaa Ummu Ridhunyawaddien 
Wassalaatu Wassalaamu ‘Alaa Sayyidina 
Muhammadin, Asyrafil Anbiyya’e  
Walmursalin Wa’alaa Aalihee 
Wasahbihee Ajma’een. 
 
Yang Berhormat Pehin Pengerusi, Yang 
Berhormat Pehin Datu Imam dan Ahli-
Ahli Dewan Majlis sekaliannya. Terlebih 
dahulu kaola mengucapkan berbanyak 
terima kasih atas peluang yang 
diberikan dan atas soalan yang 

dikemukakan oleh Yang Berhormat 
Pehin Datu Imam. 
 
Yang Berhormat Pehin Pengerusi, 
izinkan kaola bersuara bagi menyatakan 
pandangan dari hasil, lebih dahulu 
menyatakan pandangan dari hasil 
perbincangan semalam yang berkaitan 
dengan IRK.  Ada Ahli Yang Berhormat    
telah menimbulkan perkara ini          
yang mana telah dijawab oleh              
Yang Berhormat Pehin Menteri 
Pendidikan. Rasanya kaola juga  turut 
terpanggil untuk memberi penerangan 
tambahan dan memperjelas, sebelum 
lagi kaola menjawab Yang Berhormat 
Pehin Datu Imam tadi. 
 
Sebagaimana yang dimaklumi bahawa 
ada kerjasama yang erat antara dua 
buah kementerian iaitu Kementerian Hal 
Ehwal Ugama dan Kementerian 
Pendidikan dalam menangani mata 
pelajaran IRK sebagai mata pelajaran 
teras  dalam SPN21. Bukti kerjasama itu 
ialah kedua-dua pihak sering 
bermesyuarat dan mengambil 
kesepakatan.   
 
Pegawai kaola telah melaporkan bahawa 
hasil daripada mesyuarat mereka 
semalam, ada persepakatan bahawa 
semua sukatan pelajaran IRK adalah 
sama antara pelajar Muslim dan non-
Muslim. Tidak ada perbezaan dari segi 
isi kandungannya kecuali yang hanya 
berbeza hanyalah pelajar non-Muslim 
tidak dikehendaki mempelajari subjek 
Al-Quran dan Amali Ugama, Pehin.  
Juga yang berbeza ialah nama istilah 
mata pelajaran di peringkat rendah ialah 
Asas Pengetahuan Islam sementara                   

di peringkat menengah namanya 
Pengetahuan Ugama Islam. 
 
Kaola merasa bersyukur atas 
kesepakatan tersebut yang memang 
wajar dan cantik.  Ini kerana pelajar-
pelajar non-Muslim memanglah wajar 
ataupun bersesuaian tidak diajarkan 
subjek Al-Quran dan Amali Ugama tapi 
lain daripada itu mereka boleh       
belajar bersama-sama, tiada apa      
yang menghalang.  Pandangan Yang 
Berhormat Pehin Menteri Pendidikan 
adalah sama dengan pandangan kaola 
dalam hal ini. 
 
Latar belakang wujudnya mata 
pelajaran IRK ini sebenarnya bukan 
baru.  Ia sudah wujud sejak hampir 50 
tahun yang lalu.  Namanya pada masa 
itu bukan IRK, namanya kalau kaola 
tidak silap ialah “Pengetahuan Ugama 
Islam sebagai satu mata pelajaran”. 
Sebagai langkah permulaan, mata 
pelajaran tersebut diajarkan di Sekolah 
Melayu Sultan Muhammad Jamalul Alam 
ataupun SMJA pada 1hb Julai 1965.  
Kemudian secara perlahan-lahan mata 
pelajaran itu dikembangkan ke semua 
Sekolah Menengah  di Brunei sama ada 
Sekolah Melayu atau Inggeris 
termasuklah juga Sekolah Misi dan 
Pertukangan. 
 
Satu majlis telah ditubuhkan pada masa 
itu yang dipanggil Majlis Perunding 
antara Jabatan Pelajaran Negara dan 
Jabatan Hal Ehwal Ugama. Majlis 
tersebut dibentuk untuk membuat 
penyelarasan dalam semua hal yang 
berhubung dengan mata pelajaran itu.  
Antara objektif yang hendak dicapai 

dalam mengenalkan mata pelajaran itu 
ialah: 
 

1. Memupuk dan menggalakkan 
pendidikan pelajaran asas ugama 
Islam yang wajib di kalangan murid-
murid supaya dapat dijadikan amalan 
sehari-hari sebagai seorang Islam. 

 
2. Menanam dan memperkembangkan 

kerohanian yang sihat berpandukan 
asas keagamaan Islam untuk menjadi 
panduan hidup murid-murid dalam 
masyarakat dan untuk dapat 
dipergunakan bagi faedah ugama, 
nusa dan bangsa. 

 
3. Menanamkan kepercayaan bahawa 

Islam adalah satu cara hidup yang 
lengkap lagi sempurna yang menjadi 
sumber kekuatan dalam 
perlembagaan dan pembangunan 
masyarakat. 

 
4. Memperkenalkan kepada murid-

murid akan pengertian dan 
pengetahuan Islam yang sebenar 
dari segi hukuman, sejarah dan 
akhlaknya dan lain-lain lagi bagi 
memberi keinsafan kepada mereka 
bahawa ugama Islam adalah ugama 
yang benar, tinggi dan bertamadun 
sesuai untuk memenuhi syarat 
kehidupan. 

 
5. Memupuk perasaan per-saudaraan 

yang sihat di kalangan umat manusia             
yang berbilang bangsa dan ugama. 

Jika diperhatikan maksud objektif                
di atas, ianya menunjukkan bahawa 
ugama Islam itu adalah ugama              
yang menjadi satu cara hidup                

yang lengkap, sumber kekuatan 
perlembagaan dan pembangunan, 
benar, tinggi dan bertamadun yang 
mengajarkan kepada manusia hukum 
hakam sejarah dan akhlak yang murni 
yang jika diikuti dengan penuh ikhlas 
dan ketaatan akan dapat memandu 
manusia ke arah kesempurnaan dalam 
kehidupan.  Ajaran Islam itu juga 
memupuk rasa persaudaraan dan setia 
kawan serta hormat-menghormati tanpa 
mengira bangsa dan ugama.   
 
Di negara kitani Yang Berhormat Pehin, 
juga kita hidup dalam masyarakat yang 
pelbagai bangsa dan ugama namun 
yang dominan ialah ugama Islam dan 
bangsa Melayu.  Jika direnungi objektif 
ini masih relevan hingga sekarang. 
 
Dalam perkembangan dekad-dekad 
berikutnya, mata pelajaran ini telah 
menjadi sebahagian dari mata pelajaran 
dalam PMB yakni Penilaian Menengah 
Bawah. Dalam sistem pendidikan 
kebangsaan, semua pelajar dikehendaki 
mengikutinya pada masa itu dengan                
tidak menghadapi sebarang 
permasalahan, tiada persoalan dan tiada 
pun sebarang sungutan bahkan kadang-
kadang kita dapati pencapaian pelajar 
non-Muslim lebih menyerlah berbanding 
dengan pelajar Muslim sendiri.   
 
Berikutan dari titah Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam yang menyentuh kedudukan 
mata pelajaran Pengetahuan Ugama 
Islam yakni IRK, maka pada 29 April 
2009 dan 2 Mei 2009, Majlis Pelajaran 
Kebangsaan Negara Brunei Darussalam 

telah bersidang bagi mengambil 
keputusan bahawa mata pelajaran 
Pengetahuan Ugama Islam, IRK adalah 
satu mata pelajaran teras dalam 
Kurikulum Kebangsaan di bawah Sistem 
Pendidikan Negara Abad 21, SPN21 
yang dilaksanakan bermula pada tahun 
2010.  Dan seperti juga mata-mata 
pelajaran yang lain iaitu Melayu       
Islam Beraja, Bahasa  Melayu, Bahasa 
Inggeris, Matematik, dan Sains adalah 
dimestikan untuk diambil oleh semua 
pelajar sama ada Muslim ataupun non-
Muslim di semua peringkat persekolahan 
iaitu dari tahun 1 hingga ke tahun 10 
dan 11.  Sukatan mata pelajaran IRK 
untuk peringkat rendah dan menengah 
telah disediakan oleh Jabatan Pengajian 
Islam, Kementerian Hal Ehwal Ugama 
dan telah disusun begitu rupa supaya 
tidak bertindih dengan sukatan pelajar 
ugama di sekolah-sekolah ugama dari 
peringkat pra hingga ke darjah 6. 
 
Ia disampaikan dalam bahasa Melayu. 
Tentang penilaian mata pelajaran 
tersebut dilaksanakan di peringkat 
rendah telah dinilai dengan kaedah 
seratus peratus penilaian kendalian 
sekolah ataupun School Base 
Assessment SBA, iaitu 20% dari tahun 
4, 20% dari tahun 5 dan 60% dari 
tahun 6.  Mata pelajaran ini akan 
diperiksakan dalam penilaian sekolah 
rendah PSR yang dikelolakan oleh              
Jabatan Peperiksaan, Kementerian 
Pendidikan dan yang penting di sini 
penilaian tidak akan dibuat bagi 
komponen Al-Quran dan Amali Ugama 
kepada pelajar-pelajar bukan Islam. 
Manakala di peringkat menengah mata 
pelajaran ini akan diperiksakan dalam 

peperiksaan  GCE ‘O’ Level. Mengenai 
dengan guru yang akan menangani 
subjek IRK ini, memandangkan subjek 
ini merupakan subjek teras yang juga 
akan diikuti oleh sekolah-sekolah 
swasta, maka kekurangan guru-guru 
memang berlaku.  Oleh itu perundingan 
dengan pihak-pihak yang berkenaan 
akan dibuat bagi menjayakan sistem 
pendidikan kebangsaan kita.   
 
Yang Berhormat Pehin, adapun 
pendidikan ugama di sekolah-sekolah 
ugama yang sepenuhnya dikendalikan 
oleh Kementerian Hal Ehwal Ugama, 
akta mengenainya sudah diluluskan oleh 
Majlis Ugama Islam baru-baru ini, yang 
dinamakan Akta Pendidikan Ugama 
Wajib.   Ini tidak membabitkan pelajar-
pelajar non-muslim. Hanya kepada 
anak-anak Islam sahaja.  Sungguhpun 
begitu, ramai juga pelajar-pelajar non-
Muslim sedang belajar di sekolah-
sekolah ugama pada masa ini.  Suatu 
perkara yang membanggakan dan 
mengkagumkan.   
 
Mengenai dengan cita-cita untuk 
memartabatkan tulisan jawi,   tidaklah 
seharusnya menimbulkan kebimbangan, 
kerana dalam sistem persekolahan 
ugama, ejaan jawi itu diajarkan dari 
peringkat kelas pra hingga ke darjah 
enam. Semua buku-buku teks yang 
disediakan  oleh Jabatan Pengajian 
Islam, Kementerian Hal Ehwal Ugama 
bagi semua mata pelajaran ugama sama 
ada di sekolah ugama dan Arab adalah 
menggunakan ejaan jawi. Dari peringkat 
pra lagi telah diajarkan ejaan jawi dalam 
mata pelajaran rencana jawi, tulisan 

jawi yang diperkukuhkan lagi dalam 
mata pelajaran MIB dan Bahasa Melayu. 
 
Kementerian Hal Ehwal Ugama pada 
dasarnya menggunakan sistem ejaan 
jawi lama (kaedah Za’aba) bagi buku-
buku teks yang diguna pakai                 
di sekolah - sekolah ugama,  manakala 
Kementerian Pendidikan menggunakan 
sistem ejaan jawi yang disempurnakan 
dalam mata pelajaran Bahasa Melayu 
(komponen tulisan jawi). 
 
Walaupun terdapat perbezaan 
penggunaan sistem ejaan jawi antara 
Kementerian Hal Ehwal Ugama dan 
Kementerian Pendidikan, namun perkara 
itu tidak menjadi  isu yang besar yang 
boleh menjejaskan pengajaran dan 
pembelajaran serta pencapaian pelajar-
pelajar dalam peperiksaan dalaman 
mahupun peperiksaan bersijil (awam).  
Saya difahamkan insya-Allah dalam 
masa yang tidak berapa lama lagi satu 
seminar mengenai tulisan jawi akan 
diadakan di negara kita yang melibatkan 
Kementerian Hal Ehwal Ugama, 
KUPUSB, Jabatan Pengajian Islam, 
Kementerian Pendidikan dan               
Dewan Bahasa dan Pustaka untuk 
mencari rumusan-rumusan yang terbaik 
mengenai ejaan jawi. 
 
Yang Berhormat Pehin Pengerusi  dan 
ahli-ahli dewan, mengapa IRK dalam 
Bahasa Melayu? Mengapa IRK 
disampaikan dalam Bahasa Melayu dan 
menjadi subjek teras.   Jelas ini ialah 
sebagai sokongan kita kepada semangat 
perlembagaan  di mana Islam menjadi 
ugama rasmi negara, kepada Bahasa 
Melayu sebagai Bahasa Rasmi Negara 

kepada falsafah negara kepada falsafah 
pendidikan negara kepada Wawasan 
Negara 2035.   
 
Yang Berhormat Pehin, mengenai 
dengan mata pelajaran Usuluddin dan 
Syariah dalam ‘A’ Level yang dikatakan 
tidak ada matlamat,  kalau di pusat-
pusat pengajian tinggi di luar negara, 
kedua-dua subjek itu boleh membantu 
untuk memasuki banyak jurusan tetapi 
mesti ada subjek lain lagi yang 
pencapaiannya lebih baik ataupun 
cemerlang seperti Sejarah, Sastera, 
Geografi, Bahasa Inggeris dan lain-lain.  
Di negara kita, saya kira mata pelajaran 
Usuluddin dan Syariah dalam ‘A’ Level 
boleh memasuki program Ijazah 
Akademi Pengajian Brunei dan lain-lain 
program yang bersesuaian di UBD    
atau jika di UNISSA.  Setahu kaola 
semasa kaola menjadi Rektor 
sementaranya di sana, boleh memasuki 
jurusan Pengurusan Kewangan Islam 
dan Undang-Undang yang 
komponennya Syariah dan Sivil. Dan di 
KUPUSB juga boleh menerima 
pemegang kelulusan tersebut, tetapi 
mestilah lulus darjah 6 ugama, bagus 
tulisan jawi, pandai membaca Al-Quran, 
pandai Amali Ugama dan akhirnya lulus 
temuduga. 
 
Ini menunjukkan bahawa mata 
pelajaran Usuluddin dan Syariah dalam 
‘A’ Level ada matlamatnya, cuma kita 
kena buka minda  dan berusaha gigih ke 
arah mencapai matlamat tersebut.  
Sebenarnya  ilmu Syariah dan ilmu 
Usuluddin adalah ilmu-ilmu yang sangat 
berharga.  Tetapi di zaman kita ini, 
ianya mesti diganding lagi dengan ilmu-

ilmu yang lain.  Demikianlah pandangan 
dan wawasan kaola dalam mesyuarat 
yang baru lalu Yang Berhormat Pehin, 
tetapi menjawab soalan-soalan yang 
baru dikemukakan tadi, kepada Yang 
Berhormat Pehin Datu Imam diucapkan 
terima kasih. 
 
Sudahkah Kementerian Ugama bersedia 
untuk menangani pelajar-pelajar kanak-
kanak Islam yang  akan diwajibkan 
belajar ugama?  Alhamdulillah, dalam 
hal ini, setahu kaola, persediaan 
memang sudah ada.  Yang Sebenarnya 
kanak-kanak yang akan diwajibkan 
belajar ugama Islam ini, hampir-hampir 
keseluruhannya anak-anak kitani sudah 
pun belajar ugama di sekolah-sekolah 
ugama pada masa ini.  Prasarana yang 
diperlukan adalah mencukupi setakat 
ini. Langkah selanjutnya, ada usaha 
Kementerian Hal Ehwal Ugama untuk 
membina sekolah ugama baru misalnya 
7 buah sekolah ugama sedang dalam 
pembinaan ataupun dalam proses 
pembinaan iaitu Sekolah Ugama Keriam 
Tutong, Sekolah Ugama Kiulap, Kiarong, 
Sekolah Ugama Kupang Tutong, Sekolah 
Ugama Madewa, Sekolah Ugama 
Perpindahan Kampung Rimba, Sekolah 
Ugama Perpindahan Lambak Kanan dan 
Sekolah Ugama Tanjong Maya Tutong 
dan ada akan dibuat tambahan kepada 
Sekolah Ugama Pengiran Anak Puteri 
Norain, dua penambahan insya-Allah. 
 
Mengenai dengan soalan pembangunan 
masjid, harapan Pehin Datu Imam 
supaya dibangunkan juga Masjid 
Tanjong Nangka sebagaimana                    
di tempat-tempat yang lain.  
Sebenarnya, walaupun rancangan 

pembinaan Tanjong Nangka ini telah 
dikemukakan beberapa ketika yang lalu 
tetapi setelah jawatankuasa yang 
berkenaan melihat keutamaannya maka 
telah dilihat  di sekitar Kampung 
Tanjong Nangka ini ada Masjid 
Katimahar, ada  Masjid Sultan Sharif Ali, 
ada Masjid Batong yang akan siap 
dibina dan juga ada rancangan untuk 
membuat Masjid Kulapis yang mana 
pewakafnya kalau tidak silap telah pun 
ada.  Jadi melihat kepada persekitaran 
ini nampaknya dalam pemikiran 
jawatankuasa tidaklah diberikan 
keutamaan kepada Masjid Tanjong 
Nangka.   
 
Tetapi dengan hujah-hujah yang 
dikemukakan oleh Yang Behormat Pehin 
Datu Imam itu tadi insya-Allah perkara 
ini akan direview dan difikirkan semula 
kiranya ada keutamaan nanti memang 
akan diusahakan, insya-Allah. 
 
Kaola di sini juga ingin menyebutkan 
secara keseluruhannya perkembangan 
masjid terkini di seluruh negara.  Masjid 
baru yang sudah siap dibina ialah Masjid 
Skim Tanah Kurnia Rakyat Jati Lorong 
Tiga Selatan Seria, Masjid Kampung 
Kiudang sudah siap dibina tapi masjid 
ini ada masalahnya walaupun sudah 
diserahkan anak kuncinya. Beberapa 
ketika yang lalu ini, kaola datang ke 
sana untuk bersembahyang Jumaat, 
kaola dapati memang ada benarnya 
tentang adanya aduan-aduan kerosakan 
atapnya. Jadi kaola tidak puas hati dan 
mengarahkan kepada pegawai kaola 
supaya jangan dibayar  dulu duit yang 
terakhir melainkan sudah sempurna 
selesai segala-galanya dan Jemaah 

masjid puas hati barulah diselesaikan 
bayarannya. Perkara tersebut adalah 
dalam perhatian untuk dibaiki. 
 
Kemudian masjid-masjid baru yang 
sedang dalam pembinaan ialah Masjid 
Kilanas, Kampung Katok, Tungku, 
Kampung Mulaut, Sungai Akar, 
Kampung Batong yang kaola sebutkan 
tadi. Sementara masjid baru yang akan 
dibina antaranya ialah masjid baru 
Kampung Madang, Manggis, walaupun 
prosesnya ini telah berjalan agak lama 
tetapi perkara ini masih lagi dalam 
penelitian Lembaga Tawaran Negara, 
ada lagi masalahnya sedikit. Kaola   
sudah pun mengusahakan perkara ini 
dan mengarahkan Timbalan Menteri 
kaola untuk berunding dengan Timbalan 
Menteri Kewangan II (Kedua) di Jabatan 
Perdana Menteri  jika  ada masalah 
untuk diteliti dan jika perlu kaola sendiri 
akan berunding dengan Menteri 
Kewangannya. Jawapan yang kaola 
terima ialah jangantah berunding di 
peringkat Menteri dulu, cukuptah 
peringkat Timbalan Menteri saja insya-
Allah akan selesai.  
 
Kemudian Masjid Kampung Tanjong 
Bunut juga akan dibina, Masjid              
Baru Rancangan Perumahan Negara 
Rimba, Masjid Kampung Sengkarai 
Tutong. Masjid ini sebenarnya  sudah 
diadakan Majlis Peletakan Batu Asasnya, 
tetapi ada pula masalah kontraktornya 
sehingga terpaksa ditamatkan 
kontraknya dan terpaksa ditawarkan 
semula pada akhir tahun lepas. Pada 
Januari tahun ini telah dibuka 
tawarannya, dan insya-Allah akan 
diteruskan semula pembinaanya. 

Juga akan dibina Masjid Kampung 
Senukuh Temburong. Bangunan 
tambahan masjid yang sudah           
siap ialah Masjid Kampung Pengkalan 
Batu, Bengkurong, Sungai Buluh, 
Kampung Labi Belait dan Kampung 
Penanjong Tutong.  Masjid Sungai Buluh  
baru siap penambahannya, akan tetapi 
sebaik-baiknya ia siap ia dipenuhi oleh 
para Jemaah, lalu  memohon lagi untuk 
dibesarkan. 
 
Yang Berhormat Pengerusi:  Yang 
Berhormat terima kasih di atas 
penjelasan yang panjang lebar 
mengenai beberapa buah masjid. 
Adakah kenyataan Yang Berhormat itu 
menjawab soalan Yang Berhormat Pehin 
Datu Imam yang mana hanyalah 
mengenai dengan Masjid Tanjong 
Nangka? 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Kaola 
sebenarnya dikira sudah menjawab dan 
bahkan meliputi.  Terima kasih. 
 
Yang Berhormat Pengerusi:  Yang 
Berhormat Menteri Perindustrian dan 
Sumber-Sumber Utama ada               
tadi menyatakan untuk bercakap.  
Silakan. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar:  Terima 
kasih Yang Berhormat Pehin Pengerusi, 
terima kasih memberi kaola laluan. 
Kaola cuma akan menyentuh saja, 

kelmarin ada beberapa soalan iaitu tiga 
perkara  iaitu:- 
 
1. Yang ditimbulkan oleh Yang 

Berhormat Tuan Haji Mohd. Yusof bin 
Haji Dulamin tentang tempat 
penurunan di Kuala Belait.  Memang 
sudah dikenal pasti kawasan            
itu iaitu berdekatan dengan Sungai 
Duhun di hujung Jalan Lorong Setia 
Diraja dan pada masa ini dalam 
proses untuk mewartakan kawasan 
tersebut. 

 
2. Yang Berhormat Tuan Haji Mohd. 

Shafiee bertanya tentang kedudukan 
kawasan atau petani-petani di KPLB 
di Sungai Lalit, Pak Natu. Kaola 
kelmarin menyatakan ia tidak akan 
dipertimbangkan, tetapi kalau ia 
sudah kedudukannya bertanam 
sebagai KPLB ia akan diteruskan 
sebagai KPLB bukan sebagai TOL. 

 
3. Kaola kelmarin ada menyebut 

tentang gaharu, bukannya virus yang 
membawa penyakit itu ia adalah satu 
fungus.  Jadi untuk pembetulan saja.  
Itu saja barangkali Yang Berhormat 
Pehin untuk makluman Ahli-Ahli Yang 
Berhormat. 

 
Yang Berhormat Pengerusi:  Yang 
Berhormat adakah fungus itu masih 
namanya fusarium juga? 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar:  Masih lagi 
fusarium cuma ia adalah fungus 
bukannya virus. 

Yang Berhormat Pengerusi:  Ahli-
Ahli Yang Berhormat kitani berbalik 
kepada Tajuk Kementerian Hal  Ehwal 
Ugama Yang Berhormat Tuan Haji 
Gapor @ Haji Mohd. Daud. Silakan. 
 
Yang Berhormat Awang Haji Gapor 
@ Haji Mohd. Daud bin Karim: 
Terima kasih Yang Berhormat            
Pehin  Pengerusi. Bismillahir Rahmanir 
Rahim. Assalamua’laikum Warah- 
matullahi Ta’ala Wabarakatuh dan salam 
sejahtera. Yang Berhormat Pehin 
Pengerusi, Ahli-Ahli Yang Berhormat. 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam adalah amat mengambil 
berat dan prihatin ke atas permasalahan 
orang-orang yang daif dan fakir miskin 
bagi memerlukan perumahan. Terdapat     
2 kawasan telah pun dirancang bagi 
membina perumahan tersebut, iaitu:- 
 
1. Kawasan Kampung Tagap Fasa 1. 
 
2. Kawasan Kampung Sumor. 
 
Dalam hubungan ini, kaola ingin 
mengetahui pembinaan rumah Fasa I 
yang dirancang di Kampung Tagap dan 
di Kampung Sumor, sudahkah rumah 
yang dimaksudkan itu dibina. Dan jika 
belum apakah sebab-sebab perkara 
tersebut tergendala.  
 
Yang kedua, permohonan bantuan 
daripada Majlis Ugama Islam lambat 
diterima oleh pemohon. Cadangan kaola 
supaya permohonan mereka ini kalau 
dapat dipercepatkan mengenai dengan 

permasalahan yang  mereka tempuhi. 
Sekian, terima kasih.  
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin 
Pengerusi dan terima kasih Yang 
Berhormat Tuan Haji Gafor mengenai 
dengan soalan perumahan untuk fakir 
miskin yang di Kampung Tagap dan 
Kampong Sumor ini.  Kaola belum  lagi 
menelitinya,  jadi barangkali kaola tidak 
dapat menjawab soalan ini pada masa 
ini akan dirujukkan lagi kepada 
Bahagian Majlis Ugama Islam dan akan 
kaola maklumkan kemudian, insya-Allah. 
 
Kemudian pasal lambat diterima 
bantuan-bantuan daripada Majlis Ugama 
Islam kepada fakir miskin itu kerana ia 
bukannya apabila dipohonkan terus 
diberi, ia memerlukan penyiasatan-
penyiasatan dan mesyuarat-mesyuarat 
untuk meluluskan perkara tersebut 
kerana itu jadi lambat.  Tapi, insya-Allah 
akan diteliti  dan diusahakan lebih cepat 
lagi, insya-Allah.   
 
Yang Berhormat Pengerusi: Terima 
kasih Yang Berhormat. Yang Berhormat 
Tuan Haji Tahamit bin Haji Nudin, 
silakan. 
 
Yang Berhormat Awang Haji 
Tahamit bin Haji Nudin:             
Terima kasih Yang Berhormat Pehin 
Pengerusi. Kaola ada 4 cadangan, iaitu:-  
 
1. Dicadangkan mengawalkan umur 

pendaftaran kemasukan sekolah 
ugama;  

2. Sistem pembelajaran ugama               
di Brunei lebih terarah kepada 
penilaian komunitif (berdasarkan 
hasil daripada penilaian formal dan 
tidak formal berbanding penilaian 
sosial); 

 
3. Diusulkan supaya Peperiksaan Sijil 

Sekolah-Sekolah Rendah Ugama 
diprivatekan (sijil Darjah 6 bagi 
murid-murid yang tidak dapat 
menamatkan sekolah ugama Darjah 
6); dan 

 
4. Ada setengah sekolah ugama 

berkeadaan daif, bilik darjahnya 
sempit, Guru Besar tidak mempunyai 
bilik pejabat sendiri. 

 
Sekian, terima kasih.  
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin 
Pengerusi dan terima kasih Yang 
Berhormat Awang Haji Tahamit. 
Mengenai dengan mengawalkan umur 
pendaftaran bagi sekolah ugama, 
perkara ini telah pun berjalan sejak 
lama dan tidak pun menjadi persoalan 
barangkali kita boleh fikirkan tetapi 
mungkin juga tidak semudah itu untuk 
mengubah apa yang telah berjalan 
dengan baik. Kerana apa yang kita 
inginkan ialah pelajar sekolah ugama itu 
selepas Darjah 2 di sekolah primary 
barulah ia masuk sekolah ugama Darjah 
1.  
 
Pada masa itu umurnya sudah semakin 
matang, semakin boleh menerima 

pelajaran ugama itu. Dan jua ia sudah 
mempunyai kepandaian-kepandaian 
semasa berada di sekolah primary itu. 
Dan lagi juga, kalau mengikut 
pandangan Islam, Nabi Muhammad 
Sallallahu Alaihi Wasallam mengarahkan 
supaya anak-anak bersembahyang sejak 
umurnya 7 tahun dan jika telah berumur  
10 tahun belum jua bersembahyang 
bolehlah dipukul dengan pukulan yang 
tidak mencederakan sebagai pukulan 
mendidik. Mungkin inilah asasnya 
pendaftaran sekolah ugama ini. 
 
Mengenai dengan sistem ugama supaya 
lebih terarah, insya-Allah kita akan teliti 
apa jua sistem pun. Mana yang lebih 
baik, lebih mudah, lebih attractive dan 
lebih mencepatkan kanak-kanak itu 
pandai, kita akan fikirkan sama-sama 
dan laksanakan.  
 
Mengenai peperiksaan sekolah ugama 
Darjah 6 itu supaya diprivatekan, ini  
terpaksa kita pertimbangkan dengan 
mendalam. Mengikut pertimbangan 
saya, kalau sistem sekolah  
diprivatekan, ia bukan lagi mengikut 
kehendak kerajaan nanti. Sedangkan 
kitani menjalankan kehendak kerajaan, 
kita menjalankan sistem  ini adalah 
berdasarkan dasar-dasar kerajaan. 
Ditakuti nanti akan lari dari dasar 
kerajaan.  
 
Mengenai dengan ada sekolah ugama 
daif, memang diakui ada yang daif dan 
ini akan diusahakan pembaikannya. 
Kementerian Hal Ehwal Ugama ada 
peruntukan yang dinamakan  
Peruntukan Projek USAI, untuk 

membaiki mana-mana sekolah yang 
daif.  
 
Yang Berhormat Pengerusi: Yang 
Berhormat Tuan Haji Jumat bin Akim. 
 
Yang Berhormat Awang Haji Jumat 
bin Akim: Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh. Yang Berhormat Pehin 
Pengerusi, kaola ingin bercakap 
mengenai dengan isu pelaburan halal. 
Perkara ini ingin kaola ajukan ialah 
mengenai dengan peranan pihak Majlis 
Ugama Islam Brunei selaku pembuat 
dasar dalam menentukan hala tuju 
pentadbiran ugama Islam di negara ini 
dan Kementerian Hal Ehwal Ugama 
selaku pelaksana dan pendukung 
terhadap dasar yang dibuat oleh Majlis 
Ugama Islam iaitu sama ada pernah 
memberikan input ataupun khidmat 
nasihat berhubung pelaburan halal 
termasuk aset dan wang-wang 
kumpulan kepada mana-mana jabatan 
termasuklah Brunei Investment Agency 
ataupun BIA.  
 
Beberapa hari yang lalu, isu pelaburan 
halal ini sudah pun disentuh. Walau 
bagaimanapun kaola ingin lagi 
mengulangi mengenai dengan 
pelaburan halal ini. Sebagai contoh 
sahaja sefahaman kaola, ada juga 
misalnya hotel-hotel atau premis-premis 
perniagaan yang dimaksudkan memberi 
ruang agar minuman keras dijual           
di premis-premis hotel tersebut. Contoh 
kedua ini berhubung dengan hiburan di 
mana kitani telah mendengar ataupun 
ada fatwa daripada Mufti Kerajaan kitani 

bahawa hukum bermain muzik itu 
adalah haram.   
 
Oleh yang demikian apakah melabur 
dalam membina theatre di dalam 
lingkungan pelaburan halal? Yang 
lainnya Yang Berhormat Pehin, untuk 
menjaga kemaslahatan umat Islam di 
negara ini sesuai dengan konsep Negara 
Zikir yang hanya mengharapkan Negara 
Brunei Darussalam dirahmati dan kekal 
sebagai negara Baldatun Tayyibatun 
Warabbun Ghafur,  sepertimana yang 
seringkali dititahkan oleh Ulil Amri kitani 
Kebawah Duli Yang Maha Mulia Paduka 
Seri Baginda Sultan dan Yang Di-
Pertuan Negara Brunei Darussalam. 
 
Ingin jua kaola memetik sedikit ceramah 
Yang Berhormat Mufti Kerajaan 
sempena Majlis Ilmu 2008 iaitu Negara 
Zikir adalah negara yang berorientasikan 
dan berpaksikan zikir di mana 
syahsiahnya zikir, ekonominya zikir, dan 
sosialnya sosial zikir. Oleh itu, tidak 
salah kaola menambah pelaburannya 
biarlah ianya pelaburannya zikir.  Terima 
kasih Yang Berhormat Pehin. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin dan 
terima kasih Yang Berhormat Tuan Haji 
Jumat bin Akim. Mengenai dengan 
Majlis Ugama Islam adalah bertindak 
selaku pembuat dasar dan Kementerian 
Hal Ehwal Ugama adalah sebagai 
pelaksananya ataupun dipanggil kuasa 
eksekutif dan Majlis Ugama Islam 
sebagai kuasa legislative,  ini memang 
benar. Mengenai dengan hal melabur 

halal ini pada masa ini belum timbul lagi 
perkara ini di Majlis Ugama Islam. Jadi 
sekiranya ada usaha-usaha untuk  
membuat pelaburan ini nanti akan 
dirujukkan kepada Majlis Ugama Islam. 
Mengenai dengan fatwa Mufti supaya 
kitani biarlah berasaskan kepada zikir, 
negara zikir, ekonomi zikir, 
pembangunan zikir dan juga katanya 
pelaburan ialah pelaburan zikir. Kaola 
memang bersetujulah dengan 
pandangan ini kerana maksud zikir itu 
ialah kita melaksanakan melihat pada 
aspek syaraknya. Jadi insya-Allah kita 
akan usahakan apa-apa juga kegiatan 
kitani dalam negara ini berdasar kepada 
hukum syarak seboleh-bolehnya. Insya-
Allah. Terima kasih. 
 
Yang Berhormat Awang Haji Jumat 
bin Akim: Yang Berhormat Pehin 
izinkan kaola bukan membetulkan cuma 
menjelaskan. Maksud kaola itu bukan 
melabur melalui Majlis Ugama Islam 
tetapi nasihat-nasihat yang diberikan 
daripada Majlis Ugama Islam kepada 
agensi-agensi atau investment yang 
kaola sebutkan itu Yang Berhormat 
Pehin. Terima kasih. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Pada 
menjawabnya Kementerian Hal Ehwal 
Ugama memang rapat hubungannya 
dengan Majlis Ugama Islam dan 
sentiasa meminta nasihat daripada 
Majlis Ugama Islam khasnya mengenai-
mengenai dengan perkara hukum 
syarak.  Terima kasih. 

Yang Berhormat Pengerusi: Yang 
Berhormat Datin Paduka Hajah Zasia.  
Silakan. 
 
Yang Berhormat Datin Paduka 
Dayang Hajah Zasia binti Sirin: 
Terima kasih Yang Berhormat Pehin 
Pengerusi. Sebelum itu kaola              
ingin membetulkan soalan yang 
dibawakan oleh Yang Berhormat Tuan 
Haji Tahamit iaitu persijilan darjah 6 
yang akan diprivatekan itu. Sebenarnya 
maksudnya apabila sekolah ugama 
wajib, sudah tentu satu masa,  sijil 
darjah 6 itu akan menjadi apa-apa saja 
persyaratan dalam bekerja ataupun 
sebagainya. Maksudnya bolehkah 
Peperiksaan Darjah 6 itu diambil secara 
private, seperti jua peperiksaan awam 
‘O’ Level dan sebagainya? Terima kasih.   
 
Berbalik pada soalan kaola pertama, 
antara program pentadbiran masjid 
yang disusun untuk mencapai matlamat 
masjid sebagai pusat sumber ilmu 
pengetahuan ialah Pogram Muslimah 
Masjid. Pogram ini mendapat sambutan 
yang menggalakkan daripada kaum 
muslimah yang diberi peluang 
mempelajari ilmu-ilmu ugama terutama 
Ilmu Al-Quran, Ilmu Fardu ‘Ain dan lain-
lain. Namun masih terdapat masjid-
masjid yang belum membuat program 
seperti yang kaola sebutkan tadi secara 
teratur   kerana belum ada kumpulan 
muslimah masjid yang akan 
mengendalikannya. Apatah lagi dengan 
mendengar penjelasan Yang Berhormat 
Menteri mengenai pembinaan masjid-
masjid baru yang semakin bertambah.   
 

Kemungkinan antara sebabnya adalah 
kekurangan tenaga pegawai yang 
menyelaras program ini seperti yang 
dapat dilihat di dalam jadual peruntukan 
kewangan Jabatan Hal Ehwal Masjid 
bahagian Hal Ehwal Muslimah bagi 
tahun 2012/2013 hanya 2 orang 
pegawai sahaja iaitu tidak ada 
pertambahan sumber tenaga di dalam 
bahagian ini.  Pandangan kaola, pihak 
kementerian perlulah jua memberi 
keutamaan atau menambah dalam 
merancang keperluan sumber tenaga 
untuk bahagian hal ehwal muslimah ini 
kerana prestasi Program Muslimah 
Masjid ini adalah antara program yang 
mendapat sambutan dari masyarakat 
setempat dalam sama-sama 
menyemarakkan dan mengimarahkan 
masjid.   
 
Yang kedua, di dalam Anggaran 
Perbelanjaan Tahunan kementerian ada 
peruntukan untuk Pemeliharaan Aset 
termasuklah jua pemeliharaan masjid-
masjid seluruh negara.  Namun ternyata 
peruntukan itu kadang-kadang tidak 
mencukupi bilamana ada keperluan 
yang mendadak seperti kerosakan-
kerosakan kecil pada struktur bangunan, 
tempat berwudu dan juga terutama 
tandas-tandas. Semua ini kalau tidak 
diambil tindakan segera akan 
mendatangkan ketidakselesaan para 
jemaah atau pengunjung yang datang 
terutama dari aspek kebersihan, tempat 
berwudu dan qada hajat ini.   
 
Sebagaimana yang kita maklum bahawa 
setiap masjid disediakan tabung-tabung 
masjid dan digunakan selalunya untuk 
tujuan mengadakan aktiviti masjid atau 

apa jua kegiatan-kegiatan lain yang 
termasuk dalam garis pandu 
penggunaan kewangan tabung 
berkenaan. Soalan kaola, adakah 
termasuk di dalam garis pandu 
penggunaan tabung masjid tersebut 
untuk digunakan seperti untuk 
pemeliharaan dan pembersihan tempat-
tempat berwudu dan lebih-lebih lagi 
bagi pemeliharaan tandas-tandas dan 
sekitarnya? 
 
Hal yang demikian ini, jika dapat 
dilaksanakan, amatlah dihargai kerana 
keyakinan masyarakat di sekitarnya ini 
akan lebih meningkat dan amalan 
menabung bagi hal-hal pemeliharaan 
seperti ini, insya-Allah akan menjadi 
budaya yang sihat dan lebih berkesan 
kerana mereka merasa mempunyai 
tanggungjawab yang sama dalam 
menjaga tempat beribadat tersebut, 
terima kasih Yang Berhormat Pehin. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin, 
terima kasih Yang Berhormat Datin 
Hajah Zasia. Mengenai dengan 
penjelasan soalan daripada Yang 
Berhormat Haji Tahamit tadi iaitu 
Peperiksaan Ugama Darjah Enam. 
Bukannya peperiksaan itu yang 
diprivatekan tetapi orang-orang private 
sama ada dibolehkan atau tidak untuk 
memasuki peperiksaan tersebut. 
Barangkali itu yang dimaksudkan. Jadi 
perkara ini sebenarnya memang ada 
dalam pemikiran sebab semakin banyak 
orang boleh mengambil sijil itu adalah 

semakin baik bagi negara kitani yang 
mengamalkan Negara Zikir, insya-Allah. 
 
Kemudian, mengenai dengan muslimah 
masjid, Alhamdulillah kita telah melihat 
satu fenomena dan perkembangan yang 
baik pada masa ini ialah wujudnya 
kegiatan muslimah masjid.  Bahagian 
Hal Ehwal Muslimah telah diwujudkan di 
bawah Jabatan Hal Ehwal Masjid pada 
26 Disember 2007.  Ia diketuai oleh 
seorang Pegawai Ugama Kanan dan 
dibantu oleh 2 orang Pegawai Ugama.  
Tujuannya ialah untuk:- 
 
1) Membantu Pegawai Masjid dalam 

merancang dan menyusun program 
untuk muslimah; 

 
2) Membantu Pegawai Masjid dalam 

mengendalikan kegiatan-kegiatan 
atau aktiviti-aktiviti takmir masjid 
bagi kaum muslimah; 

 
3) Membantu Pegawai Masjid bagi 

meramaikan jemaah muslimah 
menghadiri takmir masjid dan bagi;  

 
4) Membantu Pegawai Masjid untuk 

memantapkan ilmu keugamaan 
kepada kaum muslimah di masjid-
masjid terutama dalam mendalami 
Ilmu Fardhu Ain. 

 
Setakat ini, sejumlah 45 buah masjid 
telah pun membuka kelas bimbingan 
muslimah di seluruh negara dan 
keramaian muslimah ialah seramai 
1,450 orang dan tenaga pembimbing 53 
orang yang terdiri dari pegawai-pegawai 
ugama, guru-guru ugama terlatih yang 

masih lagi berkhidmat dan juga yang 
sudah bersara.   
 
Sambutan kaum muslimah sangat 
menggalakkan dan di luar jangkaan, 
antara faktor-faktornya ialah:- 
 
1) Kurangnya ilmu pengetahuan dalam 

bidang ugama kepada kaum 
muslimah; 

 
2) Semangat untuk membetulkan ilmu 

fardhu ain dan khususnya dalam 
perbuatan dan bacaan dalam 
sembahyang, di samping itu 
keghairahan kaum muslimah dalam 
mempelajari dan menghalusi bacaan 
Al-Quraan; dan  

 
3) Timbulnya semangat untuk 

memperbaiki diri sendiri dalam amal 
ibadah yang sedia ada; dan juga 

 
4) Bagi mengukuhkan hubungan 

silaturahim di antara sesama kaum 
muslimah. 

 
Dalam rancangan strategik Jabatan Hal 
Ehwal Masjid ada sebanyak 5 buah 
masjid akan dibuka pada setiap tahun. 
Walaupun sambutan muslimah ini 
sangat-sangat menggalakkan tetapi 
mesti kita mempunyai strategi-strategi 
dalam perancangan-perancangan, 
kegiatan-kegiatan muslimah tidaklah 
diadakan di setiap masjid. Jadi, 
perancangan Jabatan Masjid ini ialah 5 
buah masjid akan membuka program ini 
pada setiap tahun. Itu satu perkara 
yang logik sesuai dengan kemampuan 
dan keupayaan Jabatan Hal Ehwal 
Masjid. 

Jadi sudah tentunya kegiatan                
ini memerlukan pegawai-pegawai 
tambahan yang mana ini akan 
dirundingkan dengan pihak-pihak yang 
berkenaan. Kita perlu menyokong 
rancangan ini kerana sebagai sebuah 
negara yang menghayati ajaran Islam 
dan ingin menjadikan negara ini sebagai 
sebuah Negara Zikir, maka kaum 
muslimah kita perlulah dibekalkan 
dengan ilmu pengetahuan agama yang 
baik kerana merekalah yang sebenar-
benarnya yang akan mendidik anak-
anak kita menjadi manusia-manusia 
yang baik bahkan akan juga turut 
mempengaruhi para kaum bapa 
ataupun suami-suami mereka supaya 
cenderung kepada keugamaan. Jadi, itu 
saja jawapan saya mengenai dengan 
soalan tersebut. 
 
Mengenai dengan Pemeliharaan Aset 
tidak mencukupi. Itu memanglah 
perkara biasa, sentiasa tidak cukup. Jadi 
kita sentiasa berusaha untuk memohon 
kepada pihak-pihak yang berkenaan, 
barangkali itu saja soalan yang dapat 
kaola jawab. 
 
Tapi, ada lagi satu soalan tadi mengenai 
kebersihan dan apakah tabung masjid 
dapat digunakan atau dimanfaatkan 
untuk kebersihan masjid ini.  Boleh 
kaola jawab saja Yang Berhormat Pehin. 
Jabatan Hal Ehwal Masjid di bawah 
Kementerian Hal Ehwal Ugama 
bertanggungjawab dalam pengurusan 
masjid, surau dan balai-balai ibadat           
di seluruh negara. Pada masa ini, kita 
mempunyai 111 buah masjid.  

Manakala buruh masjid seramai 98 
orang sahaja, untuk keperluan masjid 
termasuk menjaga kebersihannya. 
Jabatan Masjid telah memberi 
kebenaran supaya digunakan wang 
tabung masjid untuk mendapat khidmat 
buruh upahan bagi membersihkan 
masjid dengan syarat imam-imam 
hendaklah mendapat kebenaran dari 
Jawatankuasa Takmir Masjid terlebih 
dahulu. Perkara ini tercatat dalam Bab 
8A iaitu panduan cara-cara 
menggunakan kewangan masjid, lagi 
inisiatif yang dibuat oleh Jabatan Masjid 
ialah mengadakan kerjasama dengan 
Bahagian Bangunan dan Pemeliharaan 
di Kementerian Hal Ehwal Ugama untuk 
mendapatkan khidmat buruh Term 
Contract secara berkontrak di masjid-
masjid yang terpilih di seluruh negara.  
Ini pun tidak semua masjid dapat 
diberikan khidmat buruh Term Contract 
ini, hanya masjid-masjid yang terpilih. 
Buruh-buruh jenis ini akan 
membersihkan masjid secara berkontrak 
dengan menggunakan Perbelanjaan 
Berulang - Ulang    di Jabatan Hal Ehwal 
Masjid. 
 
Lagi inisiatif Jabatan Masjid ialah 
memperkenalkan program 3K 
(Kesihatan, Kebersihan dan Keindahan) 
yang telah dimulakan sejak tahun 2008 
lagi.  Ini boleh dibuat dengan kerjasama 
jemaah masjid (maknanya jemaah 
masjid itu turut serta dalam memantau, 
dalam menghiaskan dan memperindah- 
kan dan membersihkan masjid                    
di kawasan sekitarnya).  
 
Selain itu, Jabatan Masjid juga 
mengadakan pertandingan kebersihan 

tandas sebagaimana Yang Berhormat 
Menteri Pendidikan semalam 
menyebutkan ada pertandingan 
kebersihan tandas bagi sekolah-sekolah,  
ini juga dibuat untuk masjid-masjid             
di seluruh negara. 
 
Jadi, nasihat kaola kepada para jemaah 
ialah supaya kita sama-sama menjaga 
kebersihan masjid dan persekitarannya. 
Jangan kita camah mata kerana masjid 
itu bukannya hak imam bukannya hak 
bilal saja, adalah hak jemaah yang 
hadir, jadi sama-sama kitani 
bertanggugjawab membersihkannya. 
Semua kitani membisaikannya walaupun 
ada peruntukan yang disediakan untuk 
digunakan tetapi kita juga harus sama-
sama bertanggungjawab menjaga 
kebersihannya. Terima kasih. 
 
Yang Berhormat Pengerusi: Yang 
Berhormat Tuan Haji Sulaiman bin Haji 
Ahad, silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi 
Wabarakatuh dan salam sejahtera. Yang 
Berhormat Pehin Pengerusi, kaola 
sukacita akan menimbulkan 5 perkara 
dalam perkara Kementerian Hal Ehwal 
Ugama. 
 
1) Apa yang kaola maklum bagi pelajar-

pelajar yang lulus dalam darjah 6 
sekolah ugama tidak lagi dapat 
melanjutkan dan meneruskan 
pelajaran ugama mereka, kaola 
mohon penjelasan apakah langkah 

yang diambil oleh Kementerian Hal 
Ehwal Ugama akan dapat 
melanjutkan pelajaran mereka? 
 

2) Dengan izin kaola memohon Yang 
Berhormat Pehin Pengerusi untuk 
menjelaskan perkara ini. Kekurangan 
imam dan bilal di beberapa buah 
masjid dan di balai-balai ibadat            
di Temburong adalah juga menjadi 
tanda tanya kepada orang ramai 
khususnya yang berugama Islam.            
Di Daerah Temburong terdapat 8 
buah masjid dan 3 buah balai ibadat 
yang hanya terdapat 6 orang imam 
dan 6 orang bilal semuanya 12 orang 
sepatutnya 8 orang imam dan 11 
orang bilal semuanya 19 orang 
Pegawai Masjid. 

 
Apa halnya sebuah masjid hanya 
mempunyai seorang imam tanpa 
bilal, buruh atau marbut semua 
tanggungjawab hanya diserahkan 
kepada imam seorang sedangkan 
masjid adalah rumah Allah yang 
wajib dipelihara kesuciannya, 
kebersihan dan kemakmuran masjid 
dan bolehkah seorang pegawai atau 
imam membuat semua itu sekaligus 
seperti kerja-kerja pembersihan  
kawasan luar dan kebersihan dalam 
masjid di samping melakukan aktiviti-
aktiviti takmir dan memberi 
perkhidmatan kepada masyarat 
dalam hal  suka dan duka. Kaola juga 
difahami ada kalanya imam-imam ini 
susah hendak mengambil cuti  
kerana masalah kekurangan imam 
dan bilal. 
 
 

Yang Berhormat Pehin Pengerusi              
di dewan yang mulia ini, kaola 
sungguh mengharapkan mudah-
mudahan saja pihak kementerian 
melalui jabatan berkenaan dalam 
menangani masalah ini kerana 
perkara tidak cukup imam dan bilal 
kaola dimaklumi sudah berlarutan 
sehingga tiga ke empat tahun. 
 

3) Bagi saudara-saudara baru yang 
sudah lama memeluk ugama Islam, 
ada yang masih tinggal bersama-
sama ibu bapa mereka yang belum 
berugama Islam. Di Dewan Majlis 
yang mulia ini, kaola ingin tahu 
apakah masalahnya dan apakah 
langkah-langkah yang diambil oleh 
Kementerian Hal Ehwal Ugama 
melalui jabatan berkenaan dalam 
menangani masalah ini? 
 

4) Sejak terbinanya Masjid Utama 
Mohamad Salleh Pekan Bangar pada 
tahun 1965 dan diguna pakai pada 
tahun 1967 satu-satunya masjid yang 
berada di tengah-tengah Pekan 
Bangar Temburong ianya sudah 
menjangkau 45 tahun adalah juga 
perlu difikirkan  untuk sedikit 
pengubahsuaian ataupun menaik 
taraf perkara-perkara keperluan 
selayaknya seperti keperluan 
kedudukan tempat-tempat berwudu, 
Bilik Imam, Bilik VIP, tandas-tandas 
jemaah, tandas-tandas VIP dan  
keperluan lainnya. 

 
Soalan kaola, apakah ada dalam 
perancangan pihak kementerian 
untuk menaik taraf Masjid Utama 
Mohamad Salleh Pekan Bangar?  

5) Dan perkara yang terakhir Yang 

Berhormat Pehin Pengerusi, kaola 
dan orang ramai juga ingin tahu, 
adalah yang  berkaitan urusan 
Baitulmal yang di bawah Pentadbiran 
dan Pengurusan Majlis Ugama Islam 
Brunei (MUIB). 

 
Sukacita kaola bertanya adakah 
pernah wang Baitulmal yang 
tersimpan selama ini diaudit dan jika 
sudah bilakah tarikh terakhirnya ia 
diaudit. Kaola juga bertanya 
mengenai maklumat jumlah tahunan 
perincian dan penggunaannya serta 
bagi wang zakat pula termasuk 
pengagihannya, boleh diketahui 
umum lebih khusus mengenai badan 
Tanmiah. 
 
Dalam pada itu, apakah langkah-
langkah yang sedang dilaksanakan 
oleh pihak jabatan berkenaan bagi 
mempertingkatkan lagi keberkesanan 
penggunaan wang Baitulmal dengan 
lebih teratur dan bersistematik. 
Sekian Yang Berhormat Pehin 
Pengerusi, terima kasih. 

 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Yang 
Berhormat Pehin Pengerusi dan Yang 
Berhormat Tuan Haji Sulaiman bin Haji 
Ahad terima kasih atas soalan yang 
diberikan. Soalan pertama mengenai 
dengan selepas darjah 6 ugama pelajar-
pelajar tidak lagi meneruskan pelajaran 
mereka. Di sini sebenarnya mereka 
boleh meneruskan pelajaran mereka 
tapi macamana caranya.  

 
Pertama sekali yang ingin kaola jelaskan 
ialah tugas kerajaan adalah untuk 
memberikan fardhu ain kepada setiap 
anak-anak Muslim kitani daripada darjah 
1 hingga darjah 6 di mana apabila 
sampai sempat darjah 6 maka 
sempurnalah fardhu ain anak-anak 
kitani, itu kewajipan yang pertama.  
 
Untuk meneruskan pengajian lagi 
bukankah kita ada pelajaran IRK yang 
dijalankan di bawah Kementerian 
Pendidikan yang mana pelajar-pelajar 
ugama adalah juga menjadi pelajar-
pelajar di bawah Kementerian 
Pendidikan. Jadi di bawah IRK mereka 
boleh meneruskan  sehingga kepada ‘O’ 
level, dan boleh lagi meneruskan 
sehingga peringkat ‘A’ level, untuk 
mengambil mata pelajaran Usuluddin 
dan Syariah. Tadi sudah saya jelaskan 
bahawa Usuluddin dan Syariah 
bukannya tidak ada matlamat, ada 
matlamatnya tapi cuma kita kena buka 
minda dan kena cari di mana matlamat-
matlamat tersebut. Jangan kita pandang 
pelajaran ugama ini pelajaran yang 
pesimis atau pelajaran yang tidak 
berguna dan tidak bermakna. 
Sebenarnya ia adalah satu pelajaran 
berharga dalam membina kualiti diri, 
tetapi kitani tidak tahu 
menggunakannya dan macamana untuk 
meningkatkan pelajaran ugama itu. 
 
Sebenarnya ruang-ruang untuk 
melanjutkan pelajaran ugama              
di peringkat tinggi sama ada di luar 
negeri ataupun dalam negeri memang 
ada.  

Mengenai isu kekurangan imam dan 
bilal memanglah sangat-sangat disedari. 
Dalam perkara ini, khasnya bilal sangat 
berkurangan di seluruh negara. Jumlah 
masjid di seluruh negara ialah 111 
buah, 59 di Brunei Muara, 13 di Belait, 
28 di Tutong dan 11 di Temburong. 
Jawatan Bilal keseluruhannya hanya 88 
jawatan (59 telah diisikan, 29 belum lagi 
di isikan) tindakan mengisikan sedang 
dalam proses. 
 
Bagi Daerah Temburong jawatan Bilal 
sebanyak 7 jawatan, pada masa ini 
hanya memakai Bilal Pelapis. Ini akan 
diusahakan untuk mengisikannya.  
Pendapat yang mengatakan bahawa 
segala bebanan ditanggung oleh Imam 
itu adalah kurang tepat kerana setiap 
masjid mesti ada Imam, sama ada 
Imam itu memang betul-betul 
jawatannya Imam ataupun ia imam 
memangku ataupun Imam Pelapis. 
Begitu juga Bilal, kalau tidak ada bilal 
yang betul, ada Bilal pelapis. 
 
Bilal Pelapis itu ada diberikan imbuhan-
imbuhan yang tertentu. Maknanya              
di setiap masjid, memang ada orang-
orang yang bertugas untuk 
melaksanakan urusan-urusan masjid 
tersebut. Cuma soalnya ialah Bilal yang 
sebenar itu perlu diadakan, setiap 
masjid perlu ada Imam, perlu ada Bilal 
tapi apa yang berlaku di sini ialah 
kekurangan Bilal yang sangat banyak 
bukan sahaja di Temburong, malah              
di masjid-masjid di seluruh negara. 
 
Saya berharap supaya perkara ini akan 
dapat diusahakan, akan dapat 
dipenuhkan. Sekurang-kurangnya dalam 

setiap masjid itu ada Imam, sama ada 
Imam itu satu atau dua orang dan ada 
Bilal, jadi sempurna masjid itu. Kalau 
boleh ada Marbut, jadi ada orang-orang, 
petugas-petugas yang menjalankan 
urusan-urusan masjid itu. Kalau kitani 
ambil saja Bilal-Bilal Pelapis, itu tidak 
betul, kerana sebagai pelapis ini 
tanggungjawabnya tidak penuh. Apa 
yang kita mahu, supaya setiap masjid 
mempunyai pegawai-pegawai masjid 
yang bertanggungjawab penuh 
terhadap masjid tempatnya bertugas. 
 
Keperluan adanya Bilal ini bukan hanya 
untuk membuat azan pada setiap waktu 
sembahyang, tetapi juga untuk 
mengawas kebersihan masjid, kerana 
dalam syarat perjawatannya tugas bilal 
itu ialah juga menjaga kebersihan 
masjid. Mungkin Bilal-Bilal tidak 
memahami perkara ini, itulah yang 
menyebabkan mereka membiarkan 
masjid ini kotor. Padahal di antara 
tanggungjawabnya ialah untuk 
mengawas dalam dan luar masjid 
itu,juga memeduli suka duka 
masyarakat sekeliling, seperti bertahlil, 
menyempurnakan jenazah dan 
sebagainya.  
 
Jadi harapan saya kepada semua pihak 
yang berkenaan, baik di Kementerian 
Hal Ehwal Ugama sendiri, mahupun            
di luar Kementerian Hal Ehwal Ugama, 
supaya tidak terlalu berkira-kira dalam 
menyempurnakan perkara kebajikan 
seperti ini lebih-lebih lagi dalam 
menyempurnakan Hal Ehwal Masjid ini 
kerana ia adalah rumah ibadah, rumah 
Allah Subhanahu Wata’ala dan sebagai 
sebuah Negara Zikir, perlulah masjid itu 

disempurnakan, dilengkapkan dan 
dihiaskan sebersih-bersihnya. Saya 
harap pemilihan bilal pada masa 
hadapan, biarlah tepat dengan orangnya 
iaitu pandai dalam hal ehwal 
keugamaan dan baik suaranya, bukan 
semata-mata untuk mengisi kekosongan 
jawatan.  
 
Kita sudah ada perkenalkan Anugerah 
Imam Cemerlang, Bilal Cemerlang, 
macamana bilal akan cemerlang kalau 
suaranya tidak bagus. Jadi kita 
mahukan bilal itu biar suaranya bagus, 
merdu, dapat memenuhi peranan 
sebagai bilal kerana bilal ini juga 
merupakan satu tarikan kepada masjid.  
 
Yang Berhormat Pengerusi: Yang 
Berhormat Awang Haji Ramli bin Haji 
Lahit. 
 
Yang Berhormat Awang Haji 
Sulaiman bin Haji Ahad: Yang 
Berhormat Pehin Pengerusi, ada dua 
soalan yang belum dijawab, kaola 
mohon izin. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih. Mengenai dengan saudara 
baru masih tinggal bersama ibu bapa 
mereka.  Dalam pemikiran Pusat 
Dakwah dan Kementerian Hal Ehwal 
Ugama, sebenarnya saudara baru itu 
ialah baru dalam akidah mereka, jadi 
kita tidak akan memisahkan mereka 
dengan ibu bapa mereka atau dengan 
keluarga mereka. Itu sebabnya 
dibenarkan ia tinggal dengan ibu bapa 
dan keluarganya supaya mereka tidak 

merasa terpisah, tetapi dinasihatkan 
kepada saudara baru itu, supaya 
memberi perhatian kepada apa yang 
boleh dan tidak boleh dimakan 
sekiranya perkara itu boleh menjadi 
mudarat kepada mereka. Memang ada 
usaha untuk memisahkan mereka 
supaya tinggal di rumah yang 
dikhaskan. 
 
Mengenai Masjid Utama Mohammad 
Salleh sudah berumur 18 tahun, 
perlukan kepada pengubahsuaian, 
adakah ini dalam perancangan? 
Jawabnya memang ada dalam 
perancangan dan pengubahsuaian akan 
dibuat, insya-Allah. Sebagai masjid 
utama, bukan saja Daerah Temburong 
saja, bahkan masjid utama di seluruh 
negara, di Daerah Tutong, Daerah 
Belait, akan kita usahakan 
pengubahsuaiannya supaya lebih terkini 
dan lebih menarik dan memenuhi 
keperluan para jemaah masjid. 
 
Mengenai dengan Baitulmal, wang 
Baitulmal adakah beraudit? Memanglah 
setiap tahun  beraudit, sebabnya kalau 
tidak beraudit, Kementerian Hal Ehwal 
Ugama yang akan menanggung 
risikonya. Demikian juga halnya dengan 
Badan Tanmiah, setahu saya 
pentadbirannya teratur dan diaudit. Jadi 
apakah langkah-langkah yang lebih 
berkesan untuk mengemaskinikan 
Baitulmal ini? Insya-Allah kita akan 
usahakan supaya lebih kemas dan lebih 
teratur lagi. Memang kita pun 
sebenarnya sangat-sangat kekurangan 
tenaga manusia yang mahir dalam hal-
hal kewangan ini. Baitulmal ini 
memerlukan kepada hal ehwal 

kewangan selain  orang dalam bidang 
ugama. Ini tidak mudah untuk 
mendapatkannya.    
                      
Yang Berhormat Pengerusi: Ahli-Ahli 
Yang Berhormat, perbincangan              
di Peringkat Jawatankuasa ini 
ditangguhkan selama 30 minit. Terima 
kasih. 
 

(Mesyuarat Jawatankuasa 
Ditangguhkan) 

 
(Mesyuarat Jawatankuasa 

bersidang semula) 
 

Yang Berhormat Pengerusi: 
Bismillahir Rahmanir Rahim, Ahli-Ahli 
Yang Berhormat, Mesyuarat di Peringkat 
Jawatankuasa ini disambung semula 
dan masih lagi membincangkan Tajuk  
Kementerian Hal Ehwal Ugama. Yang 
Berhormat Tuan Haji Mohd. Shafiee, 
silakan. 
 
Yang Berhormat Awang Haji Mohd. 
Shafiee bin Ahmad:  Terima kasih 
Yang Berhormat Pehin Pengerusi. 
Assalamu’alaikum Warahmatullahi Ta’ala 
Wabarakatuh, Bismillahir Rahmanir 
Rahim. Peruntukan Kementerian Hal 
Ehwal Ugama bagi tahun 2012/2013 
sebanyak $238.4 juta, kira-kira separuh 
dari peruntukan Kementerian 
Pendidikan. Adalah diharapkan dengan 
peruntukan itu semua sekolah-sekolah 
ugama dan masjid-masjid yang 
dirancang untuk dibina akan dapat 
disiapkan  mengikut jadual. 
 
Kaola terasa dukacita sedikit kerana 
dalam peruntukan tersebut, pembinaan 

masjid-masjid termasuk pembinaan 
Masjid Kampung Lumut dan juga 
Kampung Mumong yang mana 
permohonan untuk membina kedua-dua 
masjid tersebut telah berulang kali kaola 
suarakan di dewan yang mulia ini.           
Kaola ingin mengetahui apakah 
perkembangannya. Itu soalan pertama. 
 
Kedua, Masjid di Mukim Labi dan di 
Mukim Liang tidak mencukupi 
kakitangannya hingga sekarang. 
Contohnya Masjid Mukim Labi terdapat 
seorang Pelapis Bilal yang dibayar 
dengan elaun sahaja. Jika tidak ada 
pemohon yang berkelayakan untuk 
mengisi jawatan kosong di masjid 
tersebut. Kaola cadangkan supaya 
pekerja yang   ada sekarang ini diambil 
dan dipertimbangkan untuk menjawat 
jawatan tersebut. 
 
Di samping itu, kaola ingin highlight 
keadaan Rumah Kelas ‘F’ di kawasan 
Masjid Mukim Labi dan di kawasan 
Sekolah Rendah Labi yang mana di 
bawah pengawasan Kementerian Hal 
Ehwal Ugama terbiar rosak tanpa 
diperbaiki. Kaola memohon pihak 
kementerian akan dapat memberi 
perhatian dan mengambil tindakan 
sebaik mungkin mengenainya. 
 
Demikian juga, kekosongan yang ada di 
Masjid Kampung Sungai Liang dan 
Masjid Zainab, Lumut, mohon juga 
diambil perhatian dan tindakan yang 
sewajarnya dalam menangani 
kekosongan yang terdapat di kedua-dua 
masjid tersebut. 

Ketiga, kaola mengucapkan tahniah dan 
syabas di atas isi kandungan khutbah 
pada hari-hari Juma’at yang dibaca di 
masjid-masjid di seluruh negara. Cuma, 
kaola ingin bertanya, adakah 
pembacaan khutbah-khutbah ini 
dipantau oleh pegawai-pegawai Hal 
Ehwal Masjid sama ada ia menepati 
sasaran atau tujuan atau hasrat supaya 
khutbah-khutbah itu dihayati dan 
dipraktikkan oleh para jemaah. Jangan 
sampai cakap tak serupa bikin. 
 
Keempat, kaola ingin menyuarakan 
tentang sijil kehalalan iaitu di mana 
terdapat komoditi di negara ini yang 
pengetahuan kaola, kebenarannya, 
kelulusannya adalah dikeluarkan oleh 
Kementerian Hal Ehwal Ugama. Dan 
dalam perhatian kaola, terdapat atau 
didapati bermacam-macam lambang 
halal yang melekat di produk-produk 
terutama produk-produk makanan 
keluaran luar negeri. Adakah produk-
produk tersebut telah diselaraskan 
kehalalannya sebelum ianya dikeluarkan 
ke pasaran tempatan kerana rakyat di 
Negara Brunei Darussalam merasa ragu-
ragu terhadap kehalalan produk-produk 
dari luar negeri itu. Demikianlah saja 
Yang Berhormat Pehin daripada kaola. 
Terima kasih. 
 
Yang Berhormat Pengerusi: Yang 
Berhormat Menteri Hal Ehwal Ugama, 
silakan. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman:  
Terima kasih, Yang Berhormat Pehin 
Pengerusi dan terima kasih Yang 

Berhormat Tuan Haji Shafiee. Mengenai 
dengan persoalan Masjid di Kampung 
Lumut dan di Kampung Mumong yang 
telah dicadangkannya sekian lama. 
Nampaknya di Kampung Lumut ada dua 
bahagian, iaitu Lumut I dan  Lumut II. 
Jadi yang akan diusahakan ialah Masjid 
di Kampung Lumut II memandangkan, 
menurut penilain jawatankuasa 
keutamaannya lebih kuat berbanding 
dengan Lumut I pada masa ini. Dan 
yang Lumut I pun tanahnya masih 
dalam perwartaan, belum lagi 
diwartakan. Jadi nampaknya yang akan 
maju ke hadapan ialah Masjid Lumut II 
yang sudah dipohonkan dalam 
Rancangan RKN yang Ke-10, insya-
Allah. 
 
Mengenai dengan Masjid Kampung 
Mumong, tapak tanah sudah 
diwartakan. Rancangan pembinaannya 
telah dipohonkan melalui peruntukan 
Rancangan Kemajuan Negara RKN Ke-
10. Walau bagaimanapun, oleh kerana 
anggaran perbelanjaan membinanya 
lebih tinggi dari yang diperuntukkan, 
maka cadangan pembinaan masjid 
dikeluarkan daripada Rancangan RKN-
10.  
 
Walau macamanapun berdasarkan 
kepada hujah-hujah yang dikemukakan 
oleh Yang Berhormat Tuan Haji Shafiee 
itu tadi, insy-Allah perkara ini akan 
diteliti semula lagi tentang keperluan 
kedua-dua masjid tersebut, di Belait.  
 
Yang Berhormat Awang Haji Mohd. 
Shafiee bin Ahmad: Yang Berhormat 
Pehin Pengerusi, kalau dapat kaola 
mencelah kerana takut jawapan yang 

diberikan itu kurang  tepat barangkali,  
tentang masjid. Yang sebenarnya  
Kampung Lumut II telah pun 
mempunyai masjid iaitu Masjid Zainab. 
Kaola khuatir barangkali Yang 
Berhormat Pengiran Menteri 
menganggap Lumut I itu ialah Lumut II. 
Kerana di Lumut II pun ada 
pertambahan perumahan teres pada 
ketika ini. Sekian. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Apapun mengenai dengan pembinaan 
masjid di Kampung Lumut ini akan 
diteliti semula dan akan dimaklumkan 
kepada Yang Berhormat itu kemudian 
nanti. 
 
Mengenai dengan Bilal di Masjid Sungai 
Liang, masih lagi Pelapis, kaola juga 
tidak gembira dengan keadaan ini 
sebenarnya. Apa yang kaola inginkan 
ialah supaya setiap masjid ada imam 
dan ada bilal yang tetap jawatannya 
bukan pelapis-pelapis, ini akan 
diusahakan. 
 
Mengenai Rumah Kelas ‘F’ di Labi yang 
ditimbulkan oleh Yang Berhormat tadi, 
saya harap pegawai-pegawai yang ada 
di belakang saya akan dapat mengambil 
perhatian supaya perkara-perkara 
tersebut ditangani dengan baik. 
Mengenai Masjid Sungai Liang yang di 
katakan tadi dan Masjid Zainab 
memerlukan kepada pegawai-pegawai 
masjid khasnya bilal, insya-Allah perkara 
ini akan diusahakan. 
 

Mengenai dengan Khutbah Jumaat yang 
ada pada masa ini, yang telah 
memenuhi selera masyarakat kerana ia 
sering menimbulkan perkara-perkara 
‘semasa’, saya juga berpendapat 
sedemikian. Alhamdulillah, khutbah 
sekarang ini adalah berbeza dengan 
khutbah-khutbah kitani pada 20 ke 30 
tahun dahulu yang mana imam hanya 
membaca berulang-ulang khutbah di 
atas mimbar setiap Jumaat, namun isi 
khutbah sekarang sudah berubah dari 
masa ke semasa mengikut keperluan 
yang mana ini diterima baik oleh 
masyarakat. 
  
Khutbah tersebut  dipantau dan 
memang ada jawatankuasa yang  
memantaunya.  
 
Mengenai dengan produk halal dari luar 
negara  yang ada di supermarket, pasar 
raya kitani dan kedai-kedai, apa yang 
kita buat dan pastikan ialah sekiranya 
bahan makanan yang dijual itu khinzir, 
maka barulah diletakkan di tempat 
“Makanan Untuk Orang-Orang Bukan 
Islam”.  Kalau tidak, maka kita tidak 
akan mengasingkan kerana pada masa 
ini, kita belum mempunyai kemampuan 
atau kepakaran yang cukup untuk 
memeriksa dan meneliti secara 
terperinci dan menyeluruh bahan 
makanan berkenaan. 
 
Apa yang kita mampu pada masa ini 
dan aktanya juga ada, ialah memeriksa 
daging mentah dari pusat-pusat 
penyembelihan hingga ke premis dan 
restoran yang menggunakan daging 
tersebut. Tentang Sijil Halal, apa Yang 
Berhormat maksudkan? 

Yang Berhormat Awang Haji Mohd. 
Shafiee bin Ahmad: Kaola tidak 
mengatakan sijil cuma kehalalan produk 
yang ada di dalam tin itu saja. Tapi 
jawapan  Yang Berhormat Menteri Hal 
Ehwal Ugama itu bahawa tidak ada 
kapasiti untuk kitani meneroka di dalam 
tin itu halalnya. Itu fine, tapi yang 
ketinggalan Yang Berhormat Pehin 
Pengerusi, untuk penjelasan Bilal Pelapis 
Labi bukan Sungai Liang dan yang 
kedua rumah-rumah yang di bawah 
pengawasan Kementerian Hal Ehwal  
Ugama, belum berjawab. 
 
Yang Berhormat Pengerusi: Yang 
Berhormat Menteri Hal Ehwal Ugama, 
Yang Berhormat Tuan Haji Mohd. 
Shafiee menyatakan ia tidak 
menimbulkan soal Sijil Halal katanya 
cuma soal kehalalan barang-barang tapi 
bukan soal sijil. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Kalau 
itu maksudnya sudah terjawab.  
 
Yang Berhormat Pengerusi: Yang 
Berhormat Datin Paduka Dayang Hajah 
Salbiah binti Haji Sulaiman. Silakan. 
 
Yang Berhormat Datin Paduka 
Dayang Hajah Salbiah binti             
Haji Sulaiman: Terima kasih Yang 
Berhormat Pehin Pengerusi, Bismillahir 
Rahmanir Rahim, Assalamu’alaikum 
Warahmatullahi Ta’ala Wabarakatuh. 
Kaola ada 3 soalan saja, iaitu:- 
 
1. Pada tahun 2010, Kementerian Hal 

Ehwal Ugama telah membahagikan 

wang kumpulan zakat kepada lebih 
4,000 orang keluarga miskin 
termasuk 190 orang individu di 
bawah kategori Al-Gharimin iaitu 
mereka yang mempunyai hutang 
yang membebankan.  Soalan kaola, 
adakah siasatan telah dijalankan oleh 
Kementerian Hal Ehwal Ugama sama 
ada mereka yang diberikan bantuan 
kewangan di bawah kategori          
Al-Gharimin menjelaskan hutang 
piutang mereka? Jika wang zakat  
tersebut telah didapati disalah-
gunakan oleh penerima di bawah 
kategori Al-Gharimin, apakah 
tindakan Kementerian Hal Ehwal 
Ugama ke atasnya kerana 
pembahagian dan penggunaan wang 
kumpulan zakat melibatkan hukum? 

 
2. Dengan bertambahnya institusi-

institusi yang menyediakan 
pembelajaran dalam bidang ugama 
Islam dan setentunya akan 
mengeluarkan lebih banyak 
penuntut-penuntut yang lulus dalam 
bidang ugama Islam dari tahun ke 
setahun. Adakah Kementerian Hal 
Ehwal Ugama telah menyediakan 
strategi supaya mereka yang lulus 
dalam bidang Pendidikan Ugama 
Islam akan berjaya sama-sama 
melibatkan diri dalam pembangunan 
negara tanpa menghadapi sebarang 
kesukaran terutamanya  apabila 
mereka hendak melibatkan diri dalam 
industri-industri seperti minyak dan 
gas, yang dikatakan memerlukan 40 
lebih orang pekerja? 

 
3. Kebawah Duli Yang Maha Mulia 

Paduka Seri Baginda Sultan                

dan Yang Di-Pertuan Negara Brunei 
Darussalam, melalui titah Baginda 
telah memberikan penekanan kepada 
peranan dan sumbangan besar yang 
dimainkan oleh guru-guru.  
Sementara peruntukan perbelanjaan 
yang sedang dibincangkan pun juga 
memberikan keutamaan kepada 
meningkatkan tahap pendidikan dan 
kapasiti sumber tenaga manusia.   

 
Dari itu kaola ingin menyuarakan 
satu masalah yang dihadapi oleh 
sekumpulan guru ugama yang telah 
berusaha meningkatkan kemahiran 
mereka dengan mengikuti kursus 
ijazah di UBD.  Mereka ini berjumlah 
kira-kira 64 orang dan telah lulus dari 
UBD antara tahun 2006 hingga 2010. 
Mereka ingin bertanya, setelah 
mereka lulus Latihan Dalam 
Perkhidmatan ini dari UBD, kenapa 
mereka masih belum dinaikkan taraf 
jawatan dan sebaliknya mereka 
dipaksa untuk bersaing dengan 
graduan-graduan yang baru lulus 
ijazah yang belum menjalani latihan 
perguruan untuk mengisikan 
jawatan-jawatan yang diiklankan? 
Terima kasih Yang Berhormat Pehin 
Pengerusi. 

 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin 
Pengerusi dan terima kasih Yang 
Berhormat Datin Hajah Salbiah. 
Mengenai dengan soalan apakah 
tindakan Kementerian Hal Ehwal Ugama 
jika sekiranya wang yang diberi kepada              
Al-Gharimin itu disalahgunakan? 

Yang Berhormat Pengerusi: 
Menyalahgunakan bantuan yang telah 
diberikan. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Maknanya Al-Gharimin yang sudah 
diberi itu salah menggunakan wang 
yang diberikan kepadanya itu. Apa 
tindakan Kementerian Hal Ehwal 
Ugama? Kalau berlaku hal seperti ini, 
kaola rasa Kementerian Hal Ehwal 
Ugama perlu sokongan dari orang ramai 
supaya, laporan dihadapkan kepada 
Kementerian Hal Ehwal Ugama, tentang 
siapa-siapa yang bertindak atau pun 
bersikap yang demikian itu, pastinya 
ada tindakan yang wajar dari 
Kementerian Hal Ehwal Ugama. 
 
Yang Berhormat Pengerusi: Yang 
Berhormat, pertanyaan Yang Berhormat 
Datin Hajah Salbiah itu adakah 
dipastikan wang bantuan untuk 
membayar hutang itu benar-benar 
digunakan untuk membayar hutang? 
Jadi siapa yang mahu memastikan itu? 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Majlis 
Ugama Islam adalah pihak yang akan  
memastikan perkara ini, mereka ada 
pegawai-pegawainya.  Jadi pegawai-
pegawai inilah yang harusnya 
memerhatikan dan memantau perkara 
ini. Kalau benar disalahgunakan, maka 
kami memerlukan laporan dan 
makluman dari orang ramai dan 
mungkin tindakan-tindakan tertentu 
akan dilakukan. Terima kasih. 

Soalan kedua, mengenai dengan 
kelulusan pendidikan ugama tentang 
bagaimana masa depan mereka, 
bagaimana mereka boleh menyumbang 
kepada pembangunan negara khasnya 
dalam bidang daripada teknologi 
minyak, gas dan sebagainya.  
 
Dalam hal ini kaola ingin menjelaskan 
bahawa pada masa sudah, kelulusan 
ugama itu pada lazimnya hanya akan 
berkhidmat dalam bidang keugamaan. 
Tetapi dengan adanya perubahan         
di Sekolah Arab sekarang, di mana 
pelajar-pelajar diwajibkan mengambuil 
Sijil Pelajaran Ugama (SPU) dan ‘O’ 
Level, dan setelah itu tertakluk kepada 
pencapaian mereka. Mereka  boleh, 
sama ada memilih aliran sains atau 
aliran ugama di Tingkatan Enam Bawah 
(tahun 12). Mereka yang dari aliran 
sains ini nanti akan mengambil ‘A’ Level, 
sementara yang dari aliran ugama akan 
mengambil Sijil Tinggi Pelajaran Ugama 
(STPUB) yang sama tarafnya dengan ‘A’ 
Level. 
 
Hala tuju seterusnya ialah pelajar dari 
aliran sains akan boleh melanjutkan 
pengajian tinggi mereka dalam bidang 
kejuruteraan, perubatan dan sebagainya 
di pusat pengajian tinggi di dalam dan 
luar negara. Sementara dari aliran 
ugama / Arab akan meneruskan 
pengajian ke UNISSA dan KUPUSB. Jadi 
kedua-dua aliran tersebut nanti boleh 
menyumbang kepada Negara mengikut 
bidang masing-masing. 
Soalan mengenai dengan apa 
kedudukan 64 orang guru ugama yang 
telah lulus dan memperolehi ijazah 
(2006-2010). Hal ini perlu dirujukkan 

lebih dahulu kepada Jabatan Pengajian 
Ugama Islam, Kementerian Hal Ehwal 
Ugama, insya-Allah. 
 
Yang Berhormat Pengerusi: Terima 
kasih Yang Berhormat. Yang Berhormat 
Pehin Orang Kaya Maharaja Kerna Dato 
Paduka Seri Awang Haji Yaakub, silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi, 
Ahli-Ahli Yang Berhormat. Kaola ingin 
menyentuh berkenaan dengan Jabatan 
Majlis Ugama Islam, yang mana apa 
yang kaola dengar keadaan prasarana 
Jabatan Majlis Ugama Islam pada masa 
ini tidak  lagi begitu sesuai terutama 
sekali jika hendak berurusan dengan 
orang ramai. Keadaan prasarananya 
yang sempit dan tidak mempunyai bilik-
bilik yang mencukupi sudah setentunya 
memberikan keadaan yang kurang 
kondusif terutama sekali kepada 
pegawai-pegawai dan kakitangannya. 
 
Oleh yang demikian, kaola cadangkan 
supaya Jabatan Majlis Ugama Islam 
mempunyai bangunannya sendiri sesuai 
dengan peranannya sebagai sebuah 
jabatan yang menguruskan hal ehwal 
pentadbiran dan pengurusan Majlis 
Ugama Islam di mana kedudukan Majlis 
Ugama Islam adalah tinggi dan 
mempunyai status dan kehormatan 
yang tersendiri.  
 
Soalan kaola yang kedua ialah, 
Alhamdulillah, setiap tahun saudara 

baru Islam di negara ini bertambah.  Ini 
menunjukkan program dan aktiviti 
keislaman di negara kita bersemarak 
sejajar dengan konsep negara kitani 
Melayu Islam Beraja, tetapi dalam 
waktu yang sama kewaspadaan 
terhadap isu-isu murtad seperti yang 
terjadi di luar negara patut juga 
dijadikan contoh, tauladan dan 
peringatan. Jadi soalan kaola, apakah 
negara kitani ini sudah mempunyai 
undang-undang bagi kesalahan murtad 
ini jika perkara ini berlaku di negara kita 
Brunei Darussalam?  
  
Seterusnya kaola ingin tahu juga, 
adakah sukat-sukat atau jangka waktu 
mereka ini tidak lagi dikategorikan 
sebagai saudara baru dan apabila 
gelaran saudara baru digugurkan, 
adakah mereka ini masih lagi menerima 
bantuan-bantuan dari Pusat Dakwah 
Islamiah?   
 
Dan soalan kaola terakhir, kita melihat 
ada perkuburan orang Islam                
di Terunjing disusun elok dan khabarnya 
data orang-orang meninggal itu 
disimpan dalam komputer untuk rujukan 
warisannya di masa hadapan. Adakah 
prosedur ini hanya untuk perkuburan                    
di Terunjing sahaja? Atau pun akan 
dilaratkan juga kepada perkuburan-
perkuburan orang-orang Islam                  
di tempat lain? Itu sahaja Yang 
Berhormat, terima kasih. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin dan 
terima kasih Yang Berhormat Pehin 

Orang Kaya Maharaja Kerna.  Mengenai 
dengan soalan Majlis Ugama Islam 
belum mempunyai bangunan dan 
prasarana di Kementerian Hal Ehwal 
Ugama, ada yang mengatakan Majlis 
Ugama Islam ruangnya sempit dan 
susah berurusan. 
 
Perkara ini memanglah disedari dan 
Alhamdulillah baru-baru ini telah 
diletakkan batu asas bagi pembinaan 
satu lagi bangunan baru bersebelahan 
dengan Kementerian Hal Ehwal Ugama 
yang akan menelan belanja, lebih 
daripada $10 juta.  
 
Jadi dengan adanya bangunan baru ini, 
insya-Allah mungkin kesesakan                    
di kementerian yang ada sekarang ini 
akan dapat diperbaiki dan dalam 
bangunan yang baru itu akan terdapat 
sebuah bilik mesyuarat yang moden 
untuk permesyuaratan Majlis Ugama 
Islam, juga akan dimanfaatkan untuk 
mesyuarat-mesyuarat lain yang  
bersesuaian. 
 
Soalan mengenai dengan ada          
saudara baru yang murtad, apakah ada 
undang-undang untuk mengawal 
perkara ini? Setahu kaola, belum ada 
undang-undang mengawal murtad ini             
di Brunei. Walau bagaimanapun, 
Kementerian Hal Ehwal Ugam sedang 
memikirkan dan akan berusaha untuk 
menyediakan undang-undang orang-
orang murtad ini.   
Mengenai soalan apakah sukat-sukat 
sebagai saudara baru? Sebenarnya ada 
sukat-sukatnya, di antaranya seseorang 
itu telah memeluk Islam selama 10 
tahun dan seharusnya selepas tempoh 

itu dia tidak lagi dianggap sebagai 
saudara baru.  
 
Di antarnya lagi apabila ia menunaikan 
fardhu haji, sesudah menunaikan haji 
walaupun tidak sampai 10 tahun 
misalnya     hanya 2 tahun ia memeluk 
Islam, maka tidak lagi dianggap sebagai 
saudara baru kerana telah sempurna  
Islamnya dengan mengerjkan fardhu 
haji itu. 
 
Jadi kalau saudara-saudara baru ini 
selepas 10 tahun itu ia masuk dalam 
kategori fakir miskin umpamanya, maka 
pertimbangkan akan dibuat  bukan lagi 
berdasarkan ianya sebagai saudara baru 
tetapi sebagai fakir miskin.  
 
Mengenai dengan Perkuburan Islam                     
di  Kampung Terunjing datanya telah 
disimpan dalam komputer. Apakah 
hanya di Terunjing saja yang berhak 
masuk komputer, yang lain tidak 
berhak?  Perkara ini memerlukan kaola 
bertanya kepada pegawai-pegawai kaola 
yang berkenaan, apakah sistem itu 
dibuat secara menyeluruh atau 
sebaliknya. Kaola rasa, kalau sudah 
mula di Terunjing ertinya akan 
dilaratkan juga ke tempat-tempat yang 
lain, insy-Allah. Terima kasih Yang 
Berhormat Pehin.  
 
Yang Berhormat Pengerusi:  Yang 
Berhormat Orang Kaya Maha Bijaya 
Tuan Haji Othman bin Uking, silakan. 
Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Berhormat 
Pengerusi, Yang Berhormat Ahli-Ahli 
Majlis dan juga semua yang hadir.   

Masjid adalah tempat beribadat               
bagi orang-orang Islam. Setiap masjid 
jadi tumpuan para jemaah setiap waktu 
sembahyang tiba. Oleh kerana ia 
merupakan keperluan orang-orang 
Islam maka keselesaan dan 
keselamatan para jemaah hendaklah 
diambil perhatian supaya para jemaah 
dapat mengerjakan amal ibadah mereka 
dengan khusyuk dan tawaduk sewaktu 
menyembah Allah Subhanahu Wata’ala. 
 
Untuk keselesaan dan keselamatan para 
jemaah dan beg-beg pakaian para 
jemaah perempuan, hendaklah sesuatu 
langkah keselamatan  diambil seperti 
memasang CCTV di dalam tempat 
jemaah perempuan bersembahyang. 
Tujuan memasang CCTV adalah untuk 
mengelak berlaku kehilangan barang 
ataupun beg kepada jemaah wanita 
sepertimana yang telah berlaku baru-
baru ini kepada jemaah wanita yang 
sedang bersembahyang di  Jame’ ‘Asr 
Hassanil Bolkiah. 
 
Sepertimana yang dilaporkan dalam 
Borneo Bulletin pada 25 Februari 2012 
menyatakan seorang jemaah wanita 
telah kehilangan beg  tangan semasa 
sembahyang berjemaah fardhu Subuh. 
Perkara  ini telah dilaporkan kepada 
pihak polis.  Kejadian kehilangan beg 
wanita ini pernah berlaku pada                  
15 April 2009 di masjid utama di ibu 
negara yang melibatkan kehilangan 
dokumen penting dan kunci kereta. 
Perkara  ini telah dilaporkan kepada          
pihak polis hingga sekarang tidak 
berkesan. 

Yang Berhormat Pehin Pengerusi, oleh 
kerana perkara ini telah berlaku dan ada 
kemungkinan akan berlaku lagi jika 
sekiranya tidak ada langkah-langkah 
pencegahan dibuat bagi mengatasinya. 
 
Untuk itu majlis sekali lagi menyarankan 
supaya masjid utama di seluruh negara 
akan dipasang kamera CCTV. Jika ada 
para  jemaah mengalami kehilangan 
barang-barang yakni beg, ia mungkin 
akan dapat dikesankan dengan segera 
melalui rakaman kamera berkenaan. 
 
Yang Berhormat Pengerusi, perkara ini 
pernah ditimbulkan pada musim 
mesyuarat yang lalu supaya pihak 
berkenaan dapat memasangkan CCTV 
untuk langkah berjaga-jaga.  Setakat ini 
majlis belum menerima apa-apa 
perkembangannya: 
 
1) Adakah sudah diambil tindakan atau 

belum?  
 
2) Sekiranya sudah dilaksanakan, 

Alhamdulillah. Sekiranya belum, 
mengapa?   

 
3) Dan adakah cadangan untuk 

memasangnya? 

Tujuan majlis menyarankan memasang 
CCTV ini kepada masjid-masjid utama di 
ibu negara kerana masjid-masjid ini 
akan menjadi tumpuan orang ramai. 
Para jemaah bukan sahaja penduduk-
penduduk tempatan malah ada kalanya 
para jemaah dari luar negara. Adalah 
dikhuatiri perkara seperti ini yakni 
kehilangan beg kalau terjadi kepada 
jemaah luar negara yang melibatkan 

imej negara di tempat-tempat suci yang 
sepatutnya perkara-perkara keji tidak 
akan berlaku di dalamnya. 
 
Yang Berhormat Pengerusi, sehubungan 
dengan ini jika sekiranya belum ada 
peruntukan dalam Peruntukan 
Kewangan tahun ini, majlis 
menyarankan supaya wang zakat 
digunakan dari asnaf untuk jalan Allah. 
 
Yang kedua Yang Berhormat Pengerusi 
ialah mengenai dikir.   Dikir adalah 
merupakan salah satu untuk acara-acara 
majlis  ugama Islam di negara ini, di 
mana setiap tempat majlis perkahwinan 
dan lain-lain majlis yang berunsur 
ugama sering diadakan tidak kira malam 
atau siang dan di mana diadakan. Gema 
berdikir sering diadakan termasuklah 
majlis rasmi negara temasuklah 
Maulidur Rasul selama 12 malam 
berturut-turut.  Bila kita perhatikan 
dalam majlis-majlis dikir kebanyakan 
pendikir oleh golongan berumur 45 
tahun ke atas dan sebahagian besarnya 
warga emas.  Kalau ada orang-orang 
muda hanya di sekitar 30% saja.  
Keadaan seperti ini dapat disaksikan 
pada majlis-majlis Dikir Maulidur Rasul 
pada setiap tahun pada bulan 
Rabiulawal. Kebanyakan masjid, jemaah 
dikir berusaha menghidupkan lagu-lagu 
lama seperti Badat, Bisyahrin dan 
Alhamdulillah yang dikenali lagu Dikir 
Brunei yang dipelopori oleh Pehin Udana 
Laila dan tidak ketinggalan juga lagu-
lagu Ashrakal  Jawi yang begitu menarik 
dan menyentuh perasaan. 
 
Kepada peserta-peserta dengan penuh 
perasaan tatkala menyampaikan lagu-

lagu berkenaan semata-mata memuji 
kerasulan  Nabi Muhammad Sallallahu 
Alaihi Wasallam.  Yang Berhormat 
Pengerusi Majlis, apabila lagu-lagu lama 
ini dibawa oleh para jemaah golongan 
tua, golongan muda tidak dapat 
mengikuti lantaran mereka tidak pernah 
belajar atau tidak berminat untuk 
mempelajarinya kerana irama dikir lama 
ini lagunya berombak-ombak dan 
mengalun-alun dan menggunakan yang 
panjang-panjang, maka di sini, 
ketaralah kemampuan orang-orang 
muda dalam menghayati dan untuk 
mengikuti lagu-lagu dikir lama yang 
mencabar jiwa orang-orang muda.   
 
Yang Berhormat Pengerusi Majlis oleh 
kerana dikir merupakan sebahagian 
daripada tuntutan ugama Islam 
terutama sekali umat Islam di negara 
ini. Maka melalui majlis ini disyorkan 
sebagai satu kokurikulum di sekolah 
ugama atau sekolah kerajaan 
termasuklah sekolah-sekolah swasta 
bagi penuntut-penuntut yang berugama 
Islam dan jika ada penuntut-penuntut 
yang belum Islam berminat untuk 
menyertainya maka majlis menyarankan 
atau mengalu-alukan sebagai satu 
dakwah Islamiah.  Dengan cara berdikir 
ini, merupakan satu budaya Negara 
Brunei Darussalam dengan 
merealisasikan lagu-lagu dikir lama 
supaya lagu-lagu ini tidak hilang ditelan 
zaman.   
 
Pengerusi Majlis, kepada penduduk-
penduduk dan rakyat Brunei, majlis 
mengesyorkan hargailah pusaka orang-
orang tua yang ditinggalkannya dan 
hidupkanlah budaya dikir dengan penuh 

perasaan dan bertakwa kepada Allah 
Subhanahu Wata’ala. Insya-Allah Dikir 
Brunei adalah budaya orang-orang 
Brunei akan dapat dimanfaatkan dan 
dihayati oleh semua peringkat dan 
golongan. 
 
Yang Ketiga Yang Berhormat Pengerusi, 
ialah mengenai masjid.  Tadi, terima 
kasih kepada Yang Berhormat Menteri 
Hal Ehwal Ugama kerana Masjid di 
Kampung Sengkarai sudah ditender 
balik.  Adalah diharapkan perkara yang 
serupa jangan lagi berulang  dan 
kepada Masjid Kampung Keriam, ura-
ura untuk membesarkan telah pun 
berjalan beberapa tahun lepas sehingga 
sekarang. Kalau waktu sembahyang 
Jumaat, Masjid Kampung Keriam 
kadang-kadang limpar keluar. Jadi 
adalah diharapkan supaya Masjid                
Kampung Keriam akan dapat  diambil 
perhatian. Sekian Pengerusi Majlis 
terima kasih.   
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin, 
terima Kasih Yang Berhormat Orang 
Kaya Maha Bijaya Awang Haji Othman 
bin Uking, mengenai dengan persoalan 
harusnya dipasang CCTV di masjid-
masjid bagi keselamatan masjid 
daripada perkara-perkara tidak diingini 
seperti kecurian dan sebagainya itu, 
memang ditimbulkan pada tahun lepas, 
dan saya pun juga menjawab pada 
tahun lepas kerana banyaknya masjid 
sukar untuk menimbangkan keseluruhan 
111 masjid seluruh negara kan dipasang 
CCTV. 

Yang Berhormat Pengerusi: Yang 
Berhormat maaf, Yang Berhormat yang 
mengemukakan cadangan itu, kalau 
peramba tidak silap, masjid utama di ibu 
kota ini, di Bandar Seri Begawan.  
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman:  Kalau 
itu yang disoalkannya insya-Allah 
barangkali kami akan melihat dan 
memikirkan bagaimana masjid-masjid 
utama dapat diberi keutamaan untuk 
dipasang CCTV. 
 
Untuk makluman Ahli Yang Berhormat, 
masa ini Jabatan Hal Ehwal Masjid 
melalui Bahagian Riayahnya telah pun 
mengusahakan pemasangan CCTV di 
masjid-masjid secara berperingkat-
peringkat. Pemborong yang berjaya 
dalam tawaran sebut harga tersebut 
ialah ATPD Sdn. Bhd dan telah 
diarahkan bagi melaksanakan 
pemasangan CCTV tersebut mulai 28 
Disember 2011 tahun lepas hinggalah 
kepada 25 Februari 2012, maknanya 
sudah berjalan. Cuma belum        
sempat dipastikan sejauh mana 
kesempurnaannya.  Selain itu, terdapat 
juga beberapa buah masjid telah 
memasang CCTV dengan inisiatif imam-
imam itu sendiri seperti masjid berikut, 
di Daerah Brunei Muara ialah Masjid Al-
Ameerah Al-Hajah Mariam, Kampung 
Jerudong, Sharif Ali, Jubli Perak, 
Kampung Jangsak, Mohamed Bolkiah 
Serusop, Kampung Lambak Berakas, 
sementara di Belait ialah Masjid RPN 
Kampung Pandan dan Masjid Zainab 
Lumut.   
 

Insya-Allah di masa akan datang 
dimasukkan ke dalam bajet untuk 
pemasangan CCTV. Bagaimanapun 
untuk kesegeraan ini, Imam-Imam 
sendiri boleh mengambil inisiatif untuk 
menggunakan duit tabung masjid 
kerana tabung masjid itu boleh 
dimanfaatkan apa saja bagi maslahat 
kebaikan masjid itu.   
 
Mengenai dengan dikir, Brunei memang 
terkenal dengan keindahan dikirnya 
yang telah diwarisi turun temurun, dikir 
itu cantik daripada segi suara dan 
lagunya sahaja, tapi kurang 
mementingkan dari segi sebutan 
perkataan dalam bait syair dikir itu, 
disebabkan lagunya terlalu panjang 
menyebabkan tidak dapat difahami 
maknanya. Maka pada awal tahun 
1990an, satu seminar/bengkel telah 
diadakan di Pusat Dakwah Islamiah, 
Kementerian Hal Ehwal Ugama. 
Alhamdulillah seminar itu telah berjaya 
menghasilkan dikir-dikir baru kitani iaitu 
dinamakan Dikir Maulud Syarafil Anam 
yang sekarang ini popular di kalangan 
masyarakat kitani dari peringkat bawah 
hinggalah ke peringkat atasan telah 
mengamalkannya, Alhamdulillah.  
 
Untuk mempopularkan Dikir Maulud 
Syarafil Anam memang sudah diajarkan 
di sekolh ugama melalui ko-kurikulum. 
Sementara untuk mempopularkan Dikir 
Brunei Lama telah ditangani oleh Masjid 
Serusop. Kita berharap dikir-dikir ini 
akan dapat menjadi sebahagian 
khazanah seni budaya Islam tempatan 
dan akan dapat dikembangkan mengikut 
kesesuaiannya, insya-Allah akan 
diusahakan dari segi pembaikan sebutan 

dan dicari kaedah supaya generasi 
muda mudah mempelajarinya. 
 
Mengenai Masjid Sengkarai,  
sebenarnya perkara ini ada  ditimbulkan 
oleh Yang Amat Mulia Pengiran Setia 
Negara secara bisik-bisik dengan kaola 
tentang kenapa lambat dibina. Projek ini 
telah dikendalikan oleh Jabatan Kerja 
Raya, yang telah memulakan kerjanya 
pada akhir tahun lepas,  peletakan batu 
asas juga telah dibuat pada bulan Julai 
tahun lepas Yang Berhormat Pehin.  
Oleh kerana bermasalah, kontraktornya 
bernama BK Global International Sdn. 
Bhd. telah ditamatkan. Projek 
berkenaan akan ditawarkan oleh pihak 
JKR secara pilihan iaitu beberapa 
kontraktor yang terpilih dipelawa untuk 
ikut serta dalam tawaran. Menurut 
maklumat yang terakhir yang kaola 
terima ialah tawaran telah dikeluarkan 
pada 29 Disember 2011 dan ditutup 
pada 24 Januari 2012.  Jadi maknanya  
perkara ini adalah dalam proses. Kita 
berharap mudah-mudahan akan 
berjalan dengan baik, itu saja Yang 
Berhormat Pehin Pengerusi. Terima 
kasih. 
 
Yang Berhormat Pengerusi: Terima 
kasih. Yang Berhormat Tuan Haji Mohd. 
Yusof bin Haji Dulamin. 
 
Yang Berhormat Haji Mohd. Yusof 
bin Haji Dulamin: Terima kasih Yang 
Berhormat Pehin. Dalam membahaskan 
Tajuk SJ - Kementerian Hal Ehwal 
Ugama yang tersebut di atas, kaola 
mengambil kesempatan untuk 
mengemukakan empat persoalan dan 
cadangan sahaja iaitu: 

1. Dalam mempertimbangkan per- 
mohonan bagi mendapatkan bantuan 
asnaf fakir miskin yang diterima 
daripada pemohon-pemohon atau 
pun anak-anak buah kampung di 
negara ini khasnya, yang mana                      
setiap permohonan tersebut 
menghendaki ulasan dan sokongan 
daripada Penghulu atau Ketua 
Kampung.   Dalam hal ini untuk tidak 
menimbulkan sebarang prasangka 
yang kurang sihat tentang 
kewibawaan penghulu atau ketua 
kampung dalam menangani perkara 
ini, maka adalah disarankan kepada 
Maljlis Ugama Islam supaya setiap 
permohonan itu dapat diberi tindak 
balas (jawapan) seperti mengakui 
penerimaan permohonan tersebut 
dan juga memaklumkan apa 
perkembangan proses terhadap 
permohonan tersebut kepada setiap 
pemohon. 

 
2. Mengenai dengan pembinaan masjid 

di Kampung Mumong sepertimana 
yang telah diutarakan tadi oleh rakan 
saya, telah diterangkan di dalam 
permesyuaratan seperti ini pada 
tahun lepas bahawa perkara tersebut 
akan dimasukkan ke dalam 
Rancangan Kemajuan Negara Ke-9, 
kalaupun tidak sempat dimasukkan 
ke dalam Rancangan Kemajuan 
Negara ke-10 iaitu tahun ini.  Apa 
yang jelas dalam pengamatan kaola 
sepertimana yang disampaikan oleh 
daripada Yang Berhormat Tuan Haji 
Mohd. Shafiee tadi kaola pun tidak 
nampak rancangan tersebut 
termasuk   di dalam RKN Ke-10 pada 
tahun ini, yang hanya kaola nampak 

ialah pembinaan masjid-masjid            
di daerah Brunei Muara iaitu bagi 
kampung-kampung yang sedia ada 
ataupun menambah baik masjid. 

 
3. Apakah pandangan Kementerian 

Hal Ehwal Ugama mengenai dengan 
Kampung Mumong yang belum ada 
mempunyai masjid sejak 20 tahun 
yang lalu sedangkan tapak tanah 
sepertimana yang telah 
dimaklumkan oleh Yang Berhormat 
Menteri Hal Ehwal Ugama tadi telah 
ada dan sudah bertimbuk bukannya 
membuka tanah baru atau 
menimbuk baru. Makanya  
perancangan bagi masjid tersebut 
tidak dimasukkan ke dalam RKN   
Ke-10 pada tahun ini atau adakah 
sebarang peruntukan lain yang luar 
daripada kemajuan negara untuk 
tujuan tersebut. 
 

4. Mengenai dengan masjid yang sedia 
ada setelah dilihat keperluan 
masjid-masjid di Mukim Kuala Belait 
iaitu Masjid Mohamad Jamalul Alam 
dan Masjid Rancangan Perumahan 
Negara Kampung Pandan yang 
mana ketika ini tidak mampu 
menampung para jemaah pada 
setiap hari Jumaat. Dalam 
kesempatan ini kaola 
mencadangkan supaya surau               
di Kampung Mumong dan juga 
Surau Polis di Lorong 14 Panaga 
supaya akan dapat dipertimbangkan 
bagi membolehkan sebagai tempat 
bersembahyang Jumaat.  Perkara 
ini setelah melihat dengan  
bertambahnya penduduk di Skim 
Perumahan Rakyat Jati kawasan 

Panaga yang mana sebanyak 2,000 
buah yang telah didiami 
sepenuhnya oleh orang-orang 
Islam.   

 
Menyentuh dengan Masjid 
Mohamad Jamalul Alam, adalah 
difahamkan akan dijalankan 
pengubah-suaian sudah setentunya 
akan menjejaskan para jemaah 
yang akan bersembahyang              
di masjid tersebut.  Manakala              
di Masjid Perancangan Perumahan 
Negara di Kampung Pandan pula 
terdapat kekurangan imam dan 
terdapat juga sedikit kerosakan. 
Adakah perkara ini telah sampai ke 
pengetahuan pihak kementerian? 
Kalau ada Alhamdulillah dan kalau 
kaola bertanya bilakah jangkanya ia 
akan ditangani? Menyentuh dengan 
kekurangan Imam perkara ini juga 
telah disuarakan oleh ahli-ahli tadi 
dari Temburong dan kaola 
mencadangkan sekiranya orang 
Brunei kurang berkelayakan untuk 
menjadi Imam atau Bilal maka 
adalah disarankan supaya 
kementerian akan berusaha 
mendatangkan tenaga-tenaga dari 
luar negara yang memenuhi 
kehendak supaya suaranya baik dan 
taat bekerja untuk menjadi Imam 
atau bila di masjid-masjid yang 
masih kekurangan Imam atau bilal.  
Sekian terima kasih Yang Berhormat 
Pehin. 

Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin. 
Terima kasih Yang Berhormat Tuan Haji 

Md. Yusof bin Haji Dulamin. Mengenai 
dengan perlunya jawapan daripada 
Majlis Ugama Islam terhadap setiap 
permohonan fakir miskin dan perlunya 
dimaklumkan status yang berjalan, ini 
akan kaola sampaikanlah kepada 
pegawai-pegawai di Majlis Ugama Islam 
supaya memberikan perhatian kepada 
perkara ini. Memang kaola sering jua 
memberi nasihat supaya setiap 
permohonan dijawab, jangan tidak 
dijawab, ertinya dapat atau tidak dapat 
lain cerita.  
 
Ketiga, Masjid Mumong sepertimana 
kaola jelaskan tadi, memang sudah ada 
tanah, tapak tanah sudah diwartakan 
dan asalnya akan dimasukkan ke dalam 
Rancangan RKN Ke 10. Tapi oleh kerana 
bajet pembinaan lebih daripada yang 
diperuntukkan maka ditolak dulu. 
Macamana pun  oleh kerana Yang 
Berhormat menyuarakan perkara ini, 
maka saya harap pihak-pihak berkenaan 
akan dapat memahami perkara ini 
mungkin perlu direview semula dan 
dipertimbangkan semula. 
 
Keempat, permohonan supaya Surau 
Polis Panaga dapat diadakan 
Sembahyang Jumaat kerana 
penduduknya telah ramai di sana, ini 
perlu diselidiki dulu sama para Jemaah 
di sana adalah terdiri dari permastautin 
atau sebaliknya. Insya-Allah, nanti akan 
diperhatikan sama ada mereka 
memenuhi hukum wajib sembahyang 
Jumaat. 
 
Kelima, Masjid Jamalul Alam akan 
diubah suai. Begitu juga dengan 
Kampung Pandan, kekurangan imam 

akan diperhatikan, insya-Allah. Terima 
kasih Yang Berhormat Pehin Pengerusi. 
 
Yang Berhormat Pehin Pengerusi: 
Yang Berhormat Tuan Haji Ramli bin 
Haji Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi dan Ahli-Ahli 
Yang Berhormat. Dalam Jadual SJ ini, 
kaola ingin menyentuh mengenai 
beberapa perkara.  
 
1) Adakah sudah garis pandu tugas dan 

tanggungjawab imam diberikan 
kepada setiap imam yang baru 
berkhidmat. Kerana apa yang terjadi 
dan menjadi tanda tanya serta 
sungutan orang ramai ialah 
mengenai kehadiran segelintir imam 
yang tidak menentu, kadang-kadang 
ada dan kadang-kadang tidak 
terutama Solat Subuh.  

 
2) Diusulkan supaya imam-imam yang 

telah bersara yang diambil balik 
berkhidmat, tidak perlu ditemuduga     
bagi penyambungan yang berikutnya 
kerana diketahui imam-imam ini 
adalah   bekas-bekas imam yang 
berpengalaman dan mempunyai 
pengetahuan yang luas dalam tugas 
sebagai imam. Tujuannya ialah   
untuk mempercepatkan proses 
penyambungan kerana apa yang 
didapati sekarang proses 
penyambungan ini lambat sehingga 2 
hingga 3 bulan yang menyebabkan 
masalah kepada imam-imam ini.  

3) Apakah kedudukan imam yang 
menjemput kumpulan-kumpulan 
jemaah dari luar kawasan untuk 
bermalam, makan, minum dan mandi 
selama 2 hingga 3 hari untuk 
mengadakan aktiviti Tabligh dalam 
masjid, menyebabkan keraguan dan 
sungutan para jemaah setempat. 

  
4) Mengenai dengan fakir miskin yang 

menerima bantuan sejumlah wang 
yang besar dari Kebawah Duli Yang 
Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam demi membasmi 
kemiskinan ke arah sifar. Kemudian 
apabila wang bantuan itu habis, 
pemohon ini kembali memohon.  

 
Maka dalam Majlis yang mulia ini, 
kaola memohon perkara ini dibuat 
kajian iaitu bagaimanakah cara 
bantuan itu digunakan dan apakah 
bantuan tersebut menyeluruh kepada 
semua fakir miskin di negara ini 
kerana didapati masih ada lagi fakir 
miskin yang baru meminta bantuan. 
Dan dicadangkan supaya ada 
perbincangan sepadu antara Jabatan 
Pembangungan Masyarakat, Majlis 
Ugama Islam Brunei, Majlis 
Perundingan Mukim, Majlis 
Perundingan Kampung, penghulu-
penghulu dan ketua-ketua kampung 
untuk memikirkan projek sumber 
rezeki yang sesuai untuk mereka. 

 
5) Mengenai dengan membaca          

Al-Quran dengan pada masa yang 
sama memahami isi kandungannya 
adalah satu cara kita memantapkan 
keimanan dan secara tidak langsung 

ianya membantu kita 
memperkasakan negara ini sebagai 
Negara Zikir kerana kandungan         
Al-Quran banyak menyebut nama 
Allah yang menjadikan kita sentiasa 
mengingati Allah.  
 
Jadi, ini bersesuaian  dengan titah 
Kebawah Duli Yang Maha Mulia 
Paduka Seri Baginda Sultan           
dan  Yang Di-Pertuan Negara Brunei 
Darussalam semasa Pertandingan  
Al-Quran Bahagian Dewasa Peringkat 
Kebangsaan pada   5 Ogos 2003.  
 
Jadi, jelas titah Kebawah Duli Yang 
Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam itu memahami isi 
kandungan Al-Quran dan bukannya 
sekadar untuk membaca sahaja. 
Malah ianya wajib menjadi panduan 
yang bersifat makruf yang mengatasi 
sebarang kekurangan dan membaiki 
mana-mana kesilapan.  

 
 Jadi, soalan kaola, apakah sudah ada 

rancangan supaya diadakan 
pembacaan Al-Quran dengan tafsiran 
dan maknanya sekali secara 
beransur-ansur dalam 15 minit setiap 
kali sebelum memulakan pelajaran 
period pertama. 

 
6) Mengenai dengan MABIMS. MABIMS 

adalah sebuah bentuk kesepakatan         
di peringkat serantau yang bergerak 
atas dasar keagamaan bagi 
memelihara dan menjaga kebajikan 
masyarakat Islam dengan tidak 
mencampuri hal-hal ehwal politik 
negara masing-masing. Jadi, 

pertemuan tidak rasmi Menteri-
Menteri Ugama Negara Brunei 
Darussalam, Republik Indonesia, 
Malaysia dan Singapura nampaknya 
diadakan secara berkala. Tidak 
disusun seperti setahun sekali atau 2 
tahun sekali, begitu juga mesyuarat 
pegawai kanannya.  

 
 Jadi, bagaimanakah agenda 

pertemuan ditentukan dan dari segi 
perlaksanaannya, sejauh mana 
Negara Brunei Darussalam 
merealisasikan kesepakatan-
sepakatan itu. 

 
7) Akhirnya, kaola mengambil 

kesempatan juga sepertimana rakan-
rakan sejawat yang lain. Iaitu untuk 
memohon pembinaan masjid yang 
lama di Kampung Telisai kerana 
masjid yang ada sekarang tidak lagi 
dapat menampung keramaian 
jemaahnya terutama pada waktu        
majlis - majlis keugamaan, 
sembahyang fardu Jumaat.   

 
Ada yang bersolat di luar masjid iaitu 
di tempat laluan keluar masuk dan di 
tempat letak kereta jenazah. Selain 
daripada itu diambil perhatian juga 
ialah peningkatan penduduk apabila 
1,500 unit rumah yang dikelolakan 
oleh BEDB dan 780 unit rumah yang 
dikendalikan oleh Jabatan Kemajuan 
Perumahan dan juga masjid ini 
adalah tepi jalan laluan utama Seria-
Tutong yang sering disinggahi oleh 
orang ramai. Sekian Yang Berhormat 
Pehin Pengerusi Majlis. 
 

Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin dan 
terima kasih Yang Berhormat Tuan Haji 
Ramli bin Haji Lahit. Mengenai dengan 
soalan garis pandu tugas imam, 
memang sudah ada diberikan kepada 
pegawai-pegawai masjid, imam-imam 
dan juga bilal termasuk tugas      
mereka  hadir pada waktu-waktu 
bersembahyang fardhu.  
 
Apa yang mendukacitakan kaola sendiri 
jua ialah mendengar khabar-khabar ada 
setengah-setengah imam tapi bukanlah 
semuanya, mungkin segelintir kecil saja 
seperti peribahasa Melayu seekor 
kerbau membawa lumpur semua 
terpalit. Initah yang berlaku.   
 
Jadi saya berharap semua imam, bilal 
dan semua pegawai-pegawai masjid 
akan faham tugas dan kewajipan 
mereka itu. Kalau sekiranya mereka 
tidak boleh mengikuti peraturan itu 
maka mereka tidak layak untuk bekerja    
di masjid. Dalam hal ini kaola berharap 
supaya mana-mana Jemaah masjid 
yang melihat perkara ini dapatlah 
melaporkan dengan segera ke Jabatan 
Hal Ehwal Masjid atau terus 
menyampaikan kepada kaola kerana 
kaola tidak ingin melihat perkara ini 
berpanjangan. Kerana kalau sekiranya 
mereka tidak berminat untuk 
berkhidmat di masjid maka banyak lagi 
orang yang berminat. 
 
Kita terpaksa bertegas dalam perkara 
ini, kerana perkara ini adalah ibadat. 
Saya haraplah mudah-mudahan perkara 

ini akan dapat diperbaiki. Sekali lagi 
saya katakan, kalau sekiranya imam 
tidak dapat memikul tanggungjawabnya 
sebagai imam dengan baik, lebih baik 
jangan jadi imam. Jadi diharap perkara 
ini dapat difahami.  
 
Mengenai dengan imam yang telah 
bersara kalau hendak diambil, tidak 
perlu lagi ditemuduga, mungkin di sini 
keperluan temuduga itu ialah untuk 
menilai semangatnya, minatnya, 
kadang-kadang daripada jawapan dalam 
temuduga itu kitani tahu orang itu 
masih berminat, masih lagi ingin               
ke masjid, masih lagi mahu 
menyumbang, kadang-kadang ada 
jawapannya lemah, mengatakan selalu 
demam dan sebagainya. Juga temuduga 
tersebut  mungkin keperluan SPA dan 
JPA. 
 
Kedudukan Imam yang menjemput 
jemaah tabligh ke masjid-masjid yang 
tertentu. Sebenarnya kita ada dilema 
dalam perkara ini. Jemaah tabligh ini 
sebenarnya  telah pun dinilai oleh 
Allahyarham Mufti dahulu sebelum ini 
bahawa aktiviti mereka itu tidak 
bersalahan dengan akidah kerana ia 
menyeru orang                   ke masjid, 
menyeru kepada mengingat Tuhan, 
berzikir, membaca hadis seumpamanya 
adalah tidak salah. Jadi itu masalahnya 
kitani kan bertindak.  Bagaimanapun 
mereka ini tidak ramai dan masjid yang 
terlibat pun tidak banyak, hanya sebuah 
dua sahaja. Mereka juga tidak 
melakukan perkara yang mungkar. 
Mereka ingin menggunakan masjid 
untuk beribadat, untuk beriktikaf dan 

untuk berjumpa kawan-kawan mereka 
di sana. Niatnya memang bagus.   
 
Masyarakat tidak senang kerana khuatir  
sekiranya mereka membawa kekotoran 
dan sebagainya. Dan khuatir jua adakah 
para jemaah tabligh itu semuanya baik-
baik. Mungkin ada yang berperangai 
tidak baik. Mungkin akan berlaku 
kehilangan benda masjid dan 
sebagainya. Umumnya perkara ini kita 
pantau saja dulu. Pada masa ini masih 
terkawal, Yang Berhormat Pehin 
Pengerusi.  
 
Mengenai fakir miskin menerima 
bantuan setelah habis bantuannya, 
memohon ia lagi. Ini memang ada 
berlaku. Tetapi kalau ia memohon lagi 
kitani perhatikan dan dibuat penyiasatan 
sama ada ia masih layak atau tidak 
layak. Mungkin masanya memohon dulu 
itu ia digolongkan fakir miskin kerana 
anaknya belum bekerja, tapi sekarang 
ini anak-anak sudah bekerja. Jadi ia 
sudah keluar dari fakir miskin itu. Dari 
masa ke semasa perkara ini diselidiki. 
 
Mengenai cadangan supaya ada 
kerjasama antara Kementerian Hal 
Ehwal Ugama  dengan pihak lain 
tentulah dengan Kementerian 
Kebudayaan, Belia dan Sukan dan 
dengan pihak-pihak yang lain. Memang 
perkara ini sudah berjalan dengan baik. 
Dan dalam ucapan saya, kaola yang 
menjawab soalan-soalan bertulis pun 
sudah menyebutkan perkara ini.  
 
Mengenai dngan soalan membaca          
Al-Quran dan maknanya, saya kurang 
jelas. 

Yang Berhormat Awang Haji Ramli 
bin Haji Lahit: Mohon maaf jadi 
maksud kaola sebenarnya ialah 
pembacaan Al-Quran dengan tafsirnya 
di sekolah 15 minit sebelum period 
pertama dijalankan. Itu maksud kaola. 
Adakah dalam perancangan? 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman:               
Di sekolah? Kalau itu yang dimaksudkan 
memang sudah diadakan  di sekolah-
sekolah ugama. 
 
Mengenai dengan MABIMS ini adalah 
satu aktiviti yang merupakan 
perjumpaan  tidak rasmi Menteri-
Menteri Ugama, Brunei, Malaysia, 
Singapura dan Indonesia. 
 
Alhamdulillah, perjumpaan tersebut 
berjalan dengan baik mengikut 
program-programnya. Apa soalannya 
tadi, tidak berapa kedengaran. 
 
Yang Berhormat Awang Haji Ramli 
bin Haji Lahit:  Jadi kaola ulangkan. 
Bagaimanakah agenda pertemuan 
ditentukan dari segi perlaksanannya. 
Sejauh mana Negara Brunei Darussalam 
merealisasikan keputusan kesepakatan 
itu? Terima kasih. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Pertemuan berjalan tiap-tiap dua tahun 
sekali bagi setiap negara MABIMS 
sebagai tuan rumah secara bergilir. 
Dalam pertemuan tidak rasmi menteri-
menteri tersebut akan diputuskan 

rancangan-rancangan yang akan 
dilaksanakan untuk selama dua tahun 
itu, begitulah seterusnya. Pada lazimnya 
setiap negara anggota MABIMS akan 
berperanan untuk melaksanakan 
program-program yang tertentu yang 
telah dipersetujui bersama. 
 
Alhamdulillah perkara ini dapat berjalan 
dengan baik dan boleh dikatakan             
di kalangan negara MABIMS, Brunei lah 
yang lebih aktif dan terkehadapan 
dalam menangani misi dan visi MABIMS. 
 
Mengenai dengan permohonan untuk 
membina masjid baru di Telisai, kerana 
masjid yang ada sekarang sudah lama 
dan dipenuhi oleh para jemaah, 
permohonan ini akan diteliti, insya-Allah.  
 
Yang Berhormat Pengerusi: Terima 
kasih yang terakhir sekali Yang 
Berhormat Tuan Haji A. Ahmad bin 
Husain, silakan. 
 
Yang Berhormat Awang Haji A. 
Ahmad bin Husain: Terima kasih Yang 
Berhormat Pehin, Assalamu’alaikum 
Warahmatullahi Wabarakatuh, 
Bismillahir Rahmanir Rahim.  Yang 
Berhormat Pehin, Ahli-Ahli Yang 
Berhormat dan hadirin yang dirahmati 
Allah.  Dalam bercakap mengenai 
keugamaan ini, kaola ada 7 persoalan. 
  
Yang Berhormat Pengerusi:  Kalau 
dapat diringkaskan saja Yang 
Berhormat. 
 
Yang Berhormat Awang Haji A. 
Ahmad bin Husain: Kalau dapat kitani 

satu persatu lagi cepat, persoalan 
pertama. 
 
Ada sebuah surau di Maktab Teknik, 
bolehkah ditukar namanya menjadi 
Masjid, pendek itu. 
 
Yang Berhormat Pengerusi:   
Adakah Yang Berhormat mahu 
jawapannya terus. 
 
Yang Berhormat Awang Haji A. 
Ahmad bin Husain:  Jawapannya 
terus. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Surau 
di Maktab Teknik kan dijadikan masjid, 
inda boleh dengan serta merta mesti 
memerlukan kajian dan penyelidikan 
misalannya  berapa ramai jumlah orang 
yang wajib bersembahyang Jumaat di 
sana, maksudnya orang bermastautin 
dan apakah di sekitarnya sudah 
mempunyai masjid yang mencukupi dan 
lain-lain. 
 
Yang Berhormat Pengerusi:   Soalan 
kedua Yang Berhormat. 
 
Yang Berhormat Awang Haji A. 
Ahmad bin Husain: Yang kedua, kitani 
mendengar tadi banyak hal-hal 
kehilangan di Masjid. Apa kiranya masjid 
itu ditambah dengan pekerja baru 
sekuriti untuk melihat hal-hal kehilangan 
ini. 
 
Yang Berhormat Pengerusi: Silakan 
Yang Berhormat Menteri Hal Ehwal 
Ugama. 

Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Insya-
Allah akan diteliti dan dipertimbangkan. 
 
Yang Berhormat Pengerusi: Itu 
jawapannya sudah Yang Berhormat. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman:  Ya. 
 
Yang Berhormat Awang Haji A. 
Ahmad bin Husain: Terima kasih Yang 
Berhormat Pehin, terdapat persekitaran 
masjid yang tidak selesa dapatkah 
diperbetulkan supaya kawasan itu 
menjadi selesa. 
 
Yang Berhormat Pengerusi: Silakan 
Yang Berhormat Menteri Hal Ehwal 
Ugama. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Apa 
maksudnya masjid tidak selesa, sempit 
atau pun jemaah lebih? 
 
Yang Berhormat Pengerusi:   Apa 
maksudnya tidak selesa itu? 
 
Yang Berhormat Awang Haji A. 
Ahmad bin Husain: Yang kita 
maksudkan tidak selesa terdapat           
di kawasan masjid-masjid itu terutama 
sekali di kawasan zon 1, rumput yang 
tumbuh di kawasan masjid tidak 
terpelihara ada kawasan-kawasan yang 
berlubang-lubang dan lain-lain, itu yang 
kita maksudkan tidak selesa itu. 

Berikutnya, kitani banyak berjumpa 
dengan yang dipanggilkan lelaki lembut, 
apakah lelaki lembut ini dapat kitani 
bantu untuk kesempurnaan dan 
keselamatannya. 
 
Yang Berhormat Pengerusi:   
Menteri Hal Ehwal Ugama fikirkan 
soalan itu sesuai Yang Berhormat 
menjawab. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Masalah lelaki lembut ini memang ada 
dalam masyarakat kitani dan kitani pun 
tahu ada berkeliar-keliaran di sana sini. 
Soalannya bagaimanakah membentuk 
lelaki lembut ini supaya menjadi inda 
lembut, sukar untuk dijawab kerana 
mereka itu adalah ciptaan Tuhan. Tapi 
kalau kita memperkatakan ia sebagai 
masalah sosial kaola sudah pun 
bercakap di dalam soalan bertulis 
tentang perbuatan yang tidak bermoral 
kerana mereka menunjuk-nunjuk          
di depan masyarakat perbuatan itu.   
 
Pada masa ini tidak ada undang-undang 
yang dapat mengawalnya tetapi dalam 
undang-undang jenayah syariah yang 
sedang digubal, termasuk perbuatan 
yang tidak bermoral bagaimana untuk 
mengawalnya. 
 
Yang Berhormat Pengerusi: Terima 
kasih, Yang Berhormat apa lagi soalan? 
 
Yang Berhormat Awang Haji A. 
Ahmad bin Husain: Terima kasih 
Pehin, kitani perlu berdisiplin tentang 
pakaian, jadi nampaknya bukan saja 

barangkali kaola melihat orang lain 
melihat jua. Belia-belia datang ke masjid 
dengan pakaian tidak berdisiplin, ada 
yang berseluar baju tidak bersinjang, 
ada tidak bersongkok dan ada yang 
banyak memakai seluar jeans kah 
dipinjamnya itu, macam-macam, 
sedangkan ia bertolak dari rumah. 
Mudah-mudahanlah dapat diperelokkan, 
diperbetulkan bagaimana sama ada 
kitani ulang-ulangi melalui khutbah atau 
lain-lain. 
 
Yang Berhormat Pengerusi: Yang 
Berhormat silakan jawab. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih, jawapannya pun ada 
sudah pada Yang Berhormat, jadi 
seperti dalam khutbah itu dan ceramah-
ceramah insya-Allah akan dimasukkan  
perkara-perkara bagi kesempurnaan 
akhlak, ketertiban keulahan, pakaian 
dan sebagainya. 
 
Yang Berhormat Pengerusi: Terima 
kasih, ada lagi Yang Berhormat? 
 
Yang Berhormat Awang Haji A. 
Ahmad bin Husain: Terima kasih Yang 
Berhormat, tadi menyebut soal 
pembinaan sekolah di zon I ada dua 
buah sekolah yang sudah lama jua. 
   
Yang Berhormat Pengerusi: Adakah 
sekolah ugama yang dimaksudkan? 
 
Yang Berhormat Awang Haji A. 
Ahmad bin Husain: Sekolah Ugama, 
mudah-mudahan akan diampit-ampiti 

kerana sudah tidak tahu beberapa puluh 
tahun sudah lepas untuk diusai, 
dibisaikan sebagai sekolah bisai, terima 
kasih. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Apa 
nama sekolahnya supaya senang 
pegawai saya memerhatikan? 
 
Yang Berhormat Awang Haji A. 
Ahmad bin Husain: Satu antaranya 
ialah Sekolah Ugama Jalan Bedil, satu 
Sekolah Madang, dua yang kaola tahu. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: Jadi 
saya harap pegawai-pegawai               
di belakang saya dapat mengambil 
perhatian, terima kasih. 
 
Yang Berhormat Pengerusi:   Terima 
kasih, ada lagi? 
 
Yang Berhormat Awang Haji A. 
Ahmad bin Husain: Harapan kaola 
pelajar-pelajar ugama ini, permantapan 
ilmunya itu. Umpamanya kanak-kanak 
yang sudah diajar Bismillah, Syukur 
Alhamdulillah terutama sekali kalau 
makan. Tetapi kedapatan ramai mereka 
itu tidak menyebutkan Bismillah pada 
waktu makan dan tidak bersyukur 
Alhamdulillah selepas makan. Ini dalam 
pengalaman kaola bukan seorang tapi 
satu kumpulan misalan kitani membuka 
satu bengkel. 
 
Terus terang kaola bercakap soal 
Bengkel MANTARUH sampai beratus-

ratus orang, jadi bila siap minum kaola 
tanyakan apakah kamu sebelum minum 
baca Bismillah, jawap terang-terang 
kata kaola jangan bersembunyi, jangan 
takut kalau kamu cakap Bismillah, kalau 
inda, inda. Jadi mereka menjawab 
semua tidak ada, kalau 150 orang 
semua inda Bismillah membaca ertinya 
kemantapannya berkurang, begitu juga 
apa lagi Syukur Alhamdulillah memang 
ketinggalan ini ertinya bukan apa-apa ini 
kitani sama-sama saja supaya 
memantapkan benar-benar bahawa itu 
ditakuti yang lain lagi itu baru Bismillah, 
Alhamdulillah, belum yang lain-lain lagi, 
terima kasih Yang Berhormat Pehin 
Pengerusi. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Perkara tersebut berkaitaan dengan 
tugas Jabatan Pengajian Islam. Dalam 
memantapkan dan penghayatan ugama, 
terima kasih. 
 
Yang Berhormat Pengerusi: Ada lagi 
Yang Berhormat. 
 
Yang Berhormat Awang Haji A. 
Ahmad bin Husain: Selesai Yang 
Berhormat Pehin Pengerusi barangkali 
kaola mahu berpantun sahaja kalau 
diizinkan. 
 
Yang Berhormat Pengerusi: Silakan. 

Yang Berhormat Awang Haji A. 
Ahmad bin Husain:  
 
Makan pinang sambil berzikir, 
Pinang datang dari Makassar, 
Jangan kitani berjanji mungkir, 
Dituntut di padang Mahsyar. 
 
Assalamu’alaikum Yang Berhormat Pehin 
Pengerusi. 
 
Yang Berhormat Pengerusi: Terima 
kasih, Ahli-Ahli Yang Berhormat Tajuk 
Kementerian Hal Ehwal Ugama ini 
diundi. Maaf Yang Berhomat Menteri 
Perhubungan ingin mahu bercakap. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim. Terima 
kasih Yang Berhormat Pehin Pengerusi 
sebelum mengundi dan sebelum kitani 
selanjutnya, tadi ada Yang Berhormat 
Tuan Haji Gapor @ Haji Md. Daud bin 
Karim bertanya pasal dua kampung dua 
perumahan daif satu Kampung Tagap 
satu Kampung Sumor. 
 
Kaola kalau diizinkan memberi status 
Kampung Tagap infrastrukturnya telah 
bermula 31 Januari  2012 dan selesai 
sudah 30 Julai 2012 dengan harga $568 
ribu dan projek untuk membangun 
rumah sudah diberikan kepada syarikat 
yang berjaya, insya-Allah projek di 
Kampung Tagap ini akan bermula 
selaras dengan siapnya infrastruktur. 
 
Mengenai Kampung Sumor, boleh jadi 
Yang Berhormat Pehin Pengerusi ada 

orang yang tidak tahu di mana 
Kampung Sumor boleh jadi Kampung 
Sabun kali. 
 
Yang Berhormat Awang Haji Jumat 
bin Akim: Menerangkan Yang 
Berhormat Pehin Pengerusi di mana 
Kampung Sumor. Sebenarnya Kampung 
Sumor ialah di kawasan Kampung Setia 
B iaitu di Jalan Kasat Putat, terima 
kasih. 
 
Yang Berhormat Pehin Orang Kaya 
Hamzah Pahlawan Dato Seri Setia  
Awang Haji Abdullah bin Begawan 
Mudim Dato  Paduka Haji Bakar: 
Kaola tidak ada apa-apa penerangan 
tentang Kampung Sumor, kaola minta 
maaf barangkali jangan-jangan Yang 
Berhormat Pengiran Menteri Hal Ehwal 
Ugama sudah menerangkan tapi kaola 
ini bibiran saja, terima kasih Yang 
Berhormat Pehin Pengerusi. 
 
Yang Berhormat Pengerusi: Cukup, 
terima kasih. Ahli-Ahli Yang Berhormat 
Tajuk Kementerian Hal Ehwal Ugama ini 
diundi. Siapa bersetuju? 
 

(Semua ahli mengangkat tangan 
bersetuju) 

 
Terima kasih. Tajuk SJ - Kementerian 
Hal Ehwal Ugama diluluskan. 
 
Jurutulis I: Tajuk SJ - Kementerian Hal 
Ehwal Ugama dijadikan sebahagian 
daripada Jadual.  
 
Yang Berhormat Pengerusi: Ahli-Ahli 
Yang Berhormat perbincangan                   
di Peringkat Jawatankuasa ini 

ditangguhkan dan kita beralih sebagai 
Majlis Mesyuarat Negara, terima kasih. 
 

(Mesyuarat Jawatankuasa 
Ditangguhkan) 

 
( Mesyuarat bersidang semula) 

 
Yang Di-Petua: Bismillahir Rahmanir 
Rahim. Ahli-Ahli Yang Berhormat, 
persidangan Majlis Mesyuarat Negara ini 
ditangguhkan dan akan bersidang 
semula pada petang ini jam 2.45 bukan 
2.30, terima kasih. 
 
(Majlis Mesyuarat Ditangguhkan) 

Majlis Mesyuarat disambung pukul 
2.45 petang 

 
Yang Di-Pertua: Bismillahir Rahmanir 
Rahim, Assalamu’alaikum Warah- 
matullahi Wabarakatuh dan selamat 
sejahtera. Ahli-Ahli Yang Berhormat, 
Alhamdulillah, Mesyuarat di peringkat 
Jawatankuasa pagi tadi telah pun 
selesai meluluskan Tajuk SJ - 
Kementerian Hal Ehwal Ugama. Oleh 
yang demikian bagi membolehkan 
mesyuarat di Peringkat Jawatankuasa 
bersidang semula, maka saya 
tangguhkan Persidangan Majlis 
Mesyuarat Negara ini. Terima kasih. 
 
(Majlis Mesyuarat Ditangguhkan) 

 
(Mesyuarat bersidang sebagai 

Jawatankuasa) 
 
Yang Berhormat Pengerusi: 
Bismillahir Rahmanir Rahim, Ahli-Ahli 
Yang Berhormat, sekarang mesyuarat   
di Peringkat Jawatankuasa disambung 
semula. Kementerian seterusnya ialah 
Kementerian Kebudayaan, Belia dan 
Sukan, iaitu Tajuk SL01A - Jabatan 
Kementerian Kebudayaan, Belia dan 
Sukan. Saya difahamkan Yang 
Berhormat Menteri yang berkenaan 
ingin untuk memberi sedikit ucapan. 
Silakan. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pehin Pengerusi. Bismillahir 
Rahmanir Rahim, Yang Berhormat 
Pehin, sebelum perbahasan mengenai 

usul tajuk-tajuk di bawah Kementerian 
Kebudayaan, Belia dan Sukan 
dibahaskan. Kaola ingin memberikan 
penjelasan kepada beberapa perkara 
yang dikemukakan oleh Ahli-Ahli Yang 
Berhormat di Musim Permesyuaratan 
Ketujuh, Majlis Mesyuarat Negara tahun 
lalu yang belum diberi jawapan.  
Sekiranya kaola diberikan kebenaran, 
kaola akan menjelaskan ke atas 
tindakan-tindakan yang telah pun 
diambil oleh Kementerian Kebudayaan, 
Belia dan Sukan. Terima kasih Yang 
Berhormat Pengerusi. 
 
Menyentuh mengenai soalan masalah 
ejaan jawi yang berbeza-beza antara 
Kementerian Hal Ehwal Ugama dengan 
Dewan Bahasa dan Pustaka. Perkara ini 
telah dirundingkan oleh beberapa agensi 
yang terlibat. Hasil daripada 
perundingan tersebut dan juga sebagai 
tindakan lanjut pada menjunjung titah 
Kebawah Duli Yang Maha Mulia Paduka 
Seri Baginda Sultan dan Yang             
Di-Pertuan Negara Brunei Darussalam, 
sempena Sambutan Jubli Emas, 
Penubuhan Dewan Bahasa dan Pustaka 
pada  17 September 2011 berkenaan 
ejaan jawi, maka Dewan Bahasa dan 
Pustaka dengan kerjasama Kolej 
Universiti Perguruan Ugama Seri 
Begawan (KUPUSB) akan mengadakan 
Seminar Tulisan Jawi Kebangsaan, 
insya-Allah dalam bulan April 2012. 
Usaha ini adalah ke arah 
mengembangkan dan mengangkat 
martabat tulisan jawi di Negara Brunei 
Darussalam. 
 
Dewan Bahasa dan Pustaka juga telah 
menerbitkan Pedoman Jawi, Daftar 

Jawi, mengadakan Seminar dan Bengkel 
Tulisan Jawi, Penubuhan Kelab Belia 
Tulisan Jawi, mengadakan Peraduan 
Khat Jawi oleh pihak muzium. 
Sementara  usaha agong yang 
diungkayahkan ialah Penyurihan atau 
Tracing 30 juz Mushaf Al-Quran oleh 
belia-belia lelaki dan perempuan yang 
disempenakan dengan Hari Keputeraan 
Yang Ke-65 Kebawah Duli Yang Maha 
Mulia Paduka Seri Baginda Sultan dan 
juga  Yang Di-Pertuan Negara Brunei 
Darussalam dan penulisan 40 Doa 
Rab’bana di dalam   Al-Quran oleh belia-
belia wanita sempena Hari Puja Usia 
Kebawah Duli Yang Maha Mulia Paduka 
Seri Baginda Raja Isteri Yang Ke-65 
tahun.  
 
Berhubung dengan usaha-usaha untuk 
mengangkat dan memperkasa Bahasa 
Melayu di Negara Brunei Darussalam, 
sukacita dimaklumkan bahawa atas 
perkenan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam, bulan Julai adalah 
diisytiharkan sebagai Bulan Bahasa, 
yang mana akan diisikan dengan 
berbagai program dan kegiatan bahasa 
dan sastera. Kementerian Kebudayaan, 
Belia dan Sukan melalui Dewan Bahasa 
dan Pustaka di masa ini juga sedang 
merangkakan bagi Penganugerahan 
Tokoh Bahasa dan Sastera yang 
disempenakan dengan Bulan Bahasa 
nanti, insya-Allah.  
 
Langkah-langkah juga telah diambil 
pada mengangkat karya tulisan dan 
sastera anak-anak tempatan dijadikan 
sebagai buku teks  di sekolah-sekolah   

di peringkat ‘O’, seperti Novel 
Pengabdian hasil karya Dayang Hajah 
Norsiah Gafar, Hikayat Awang 
Kamaruddin hasil karya Awang Rahim 
Dulani dan Antologi Cerpen Meniti 
Waktu, koleksi cerpen yang dihasilkan 
oleh 14 orang penulis tempatan. 
 
Mengenai dengan pengkajian 
penggunaan Bahasa Melayu, terutama 
sekali di kalangan warga perkhidmatan 
awam,  satu kajian yang melibatkan 650 
orang responden  daripada 15 buah 
jabatan telah dibuat. Dari aspek 
penggunaan Bahasa Melayu di kalangan 
warga Perkhidmatan Awam, 77 peratus 
daripada kalangan responden 
menyatakan penggunaan Bahasa 
Melayu. 
 
Dari aspek komunikasi dengan orang 
ramai, 62 peratus responden 
menyatakan, mereka menggunakan 
Bahasa Melayu, dari aspek persuratan 
rasmi kerajaan dan e-mail, 63 peratus 
menggunakan Bahasa Melayu dan 
selebihnya menggunakan dwi bahasa. 
Akhir sekali dari aspek penggunaan 
Bahasa Melayu di dalam mesyuarat, 43 
peratus responden menyatakan, 
penggunaan Bahasa Melayu tertakluk 
kepada subjek yang dibincangkan. 
 
Kajian ini adalah merupakan langkah 
awal bagi melihat situasi, reaksi dan 
perkembangan dalam usaha 
memperkasa Bahasa Melayu di kalangan 
warga Perkhidmatan Awam. Kajian ini 
setentunya akan dapat membantu            
di dalam perancangan untuk 
memastikan seperti yang dititahkan oleh 
Kebawah Duli Yang Maha Mulia Paduka 

Seri Baginda Sultan dan Yang                 
Di-Pertuan Negara Brunei Darussalam 
dalam Majlis Sambutan Jubli Emas, 
Penubuhan Jubli Emas Dewan Bahasa 
dan Pustaka pada   17 September 2011, 
yang mana Baginda bertitah, 
‘Pendaulatan Bahasa Melayu jangan 
dikendurkan dan dikelasduakan atau 
sengaja melangkahinya dalam keadaan 
dan ketika yang tidak perlu’. 
 
Dalam waktu yang sama, Dewan Bahasa 
dan Pustaka telah pun menyediakan 
satu draf Perintah Bahasa yang mana 
telah pun dibincangkan dengan pihak 
Peguam Negara dan pada masa ini 
diteliti oleh Kementerian Kebudayaan, 
Belia dan Sukan. 
 
Mengenai dengan cadangan bagi 
sebuah Khutub Khanah diadakan di 
kawasan Mukim Sungai Liang, pihak 
Dewan Bahasa dan Pustaka telah 
bermesyuarat dengan pihak Pejabat 
Daerah Belait bagi mengenal pasti 
bangunan yang bersesuaian bagi 
merealisasikan hasrat ini. Setakat ini 
belum ada bangunan yang sesuai yang 
didapati. 
 
Menyentuh mengenai status kajian 
pemahaman belia-belia mengenai 
kebudayaan dan kesenian dan kajian 
masalah sosial di kalangan belia, kedua-
dua kajian ini dijangka siap pada 
penghujung bulan Mac 2012, insya-
Allah, sebaik-baik saja kajian-kajian 
tersebut disiapkan, isi kandungan yang 
difikirkan bersesuaian akan dikongsikan 
atau disebarluaskan. Walau bagaimana 
pun, sebagai usaha berterusan untuk 
menyebarluaskan dan mendekatkan 

budaya warisan bangsa kepada 
masyarakat khususnya generasi muda 
Kementerian Kebudayaan, Belia dan 
Sukan melalui Bahagian Kebudayaan 
dan Kesenian telah mengambil langkah-
langkah berikut: 
 
Mengadakan promosi kebudayaan 
secara terbuka untuk tontonan ramai di 
tempat-tempat awam seperti The Mall, 
Gadong tempat membeli-belah                 
The Giant, Waterfront Bandar Seri 
Begawan dan Times Square.  
Persembahan juga diadakan                    
di daerah-daerah seperti di Sekolah 
Menengah Daerah Temburong, 
bangunan Hua Ho, Tutong dan juga di 
Daerah Belait.  
 
Bagi tahun 2012, Kementerian 
Kebudayaan Belia, dan Sukan bercadang 
untuk meningkatkan kekerapannya. 
Kementerian juga menghasilkan terbitan 
fillers dengan kerjasama RTB dengan 
menayangkan khazanah warisan budaya 
bangsa seperti tarian-tarian Brunei Asli, 
makanan tradisi, pertukangan 
kraftangan alat-alat muzik dan 
sebagainya. Fillers berkenaan 
ditayangkan berperingkat-peringkat              
di saluran RTB. Ilustrasi bersopan 
santun oleh akhbar Pelita Brunei dan 
sebuah buku grafik ilustrasi bersopan 
santun dan tatasusila akan diterbitkan. 
 
Kementerian juga mempergiat             
kan dan memperkembangkan muzik 
tradisional kepada generasi muda               
di sekolah-sekolah, persatuan-persatuan 
dan kumpulan-kumpulan seni di seluruh 
daerah.  Permainan muzik tradisional 
juga telah dijadikan sebagai ECA             

di sekolah-sekolah.  Sehubungan 
dengan ini, Kementerian Kebudayaan, 
Belia dan Sukan memberikan kerjasama  
jurulatih kepada Jabatan Pendidikan 
Kokurikulum dalam mengadakan 
bengkel tarian asli kepada guru-guru 
melalui kaedah training for trainers.  
Bagi mengembangkan muzik tradisi 
Brunei, kementerian telah mengadakan 
Peraduan Rentak Tradisi di samping 
peraduan-peraduan seperti Canang 
Citrabudaya dan Naindong Mikaro. 
 
Ke arah memperkenalkan warisan 
budaya Brunei kepada masyarakat dunia 
luar ianya dilaksanakan melalui 
program-program kebudayaan ASEAN 
seperti ASEAN Traditional Orchestra 
melalui kegiatan-kegiatan ASEAN COCI 
undangan EXPO seperti di Republik 
Rakyat China dan bekerjasama dengan 
MIPR, dan juga mengadakan program 
kebudayaan dengan Korea, Jepun dan 
juga melalui APEC dan ASEM. 
 
Pemeliharaan dan pemulihan warisan 
bangsa sama ada yang berbentuk 
tangible dan intangible terus diberi 
keutamaan oleh Kementerian 
Kebudayaan Belia, dan Sukan.  
Mengenai dengan usaha ke arah 
menyenaraikan Kampong Ayer yang 
bersejarah sebagai UNESCO World 
Heritage beberapa perkembangan telah 
dilaksanakan. 
 
Negara Brunei Darussalam telah pun 
diterima menjadi negara ahli kepada 
Convention Concerning Heritage 
Protection of the World Cultural and 
Natural Heritage, di UNESCO pada bulan 
November 2011 yang lalu.  

Satu bengkel bagi mempelajari prosedur 
pencalonan warisan dunia telah 
dijalankan pada 28 Februari hingga 3 
Mac 2012 dengan mendatangkan 
seorang pakar rujuk dari Indonesia.  Di 
samping itu satu Jawatankuasa 
Kebangsaan telah ditubuhkan yang 
dipengerusikan oleh Yang Mulia 
Timbalan Menteri Kebudayaan Belia, dan 
Sukan.  Semua langkah-langkah ini 
diharapkan akan menghasilkan 
Kampong Ayer diterima menjadi salah 
satu UNESCO World Heritage di masa 
akan datang. 
 
Mengenai dengan Pusat Pembangunan 
Belia iaitu sebuah institusi untuk melatih 
sasaran belia yang tidak dapat 
meneruskan pendidikan akademik, 
beberapa perkembangan telah dibuat 
antaranya mengadakan Minggu 
Keusahawanan Pusat Pembangunan 
Belia bagi tujuan memberikan peluang 
kepada para belia untuk berusaha 
secara kecil-kecilan telah diadakan.   
 
Sementara itu, Pusat Pembangunan 
Belia juga meneruskan program-
program menangani isu kemiskinan 
melalui kursus jangka pendek seperti 
Program Penerima Asnaf Zakat 
(PROPAZ) yang melibatkan kerjasama 
dengan pihak Majlis Ugama Islam.  
Program PERKASA dengan kerjasama 
Jabatan Perkhidmatan Masyarakat, 
Program As-Syifa dengan kerjasama Biro 
Kawalan Narkotik dan Program Hikmah 
khusus bagi belia-belia yang tidak dapat 
memasuki Pusat Pembangunan Belia 
kerana kelulusan lebih tinggi. 

Di samping itu, program-program 
singkat sedang dirancangkan mengikut 
permintaan pasaran iaitu seperti kursus 
Peramu Saji, Kursus Batik, Kursus 
Fotografi, Kursus Auto Card, Kursus Golf 
Caddie, kursus memandu kereta berat 
sedang dalam proses untuk 
dilaksanakan.  Pusat Pembangunan Belia 
juga mempunyai peranan bagi sama-
sama mengusahakan agar dengan 
pendidikan dan latihan kemahiran yang 
diberikan para belia yang tercicir akan 
juga berpeluang untuk mendapatkan 
pekerjaan dan dapat mengangkat 
golongan miskin daripada kepompong 
kemiskinan. 
 
Berhubung dengan penaiktarafan dan 
kemudahan tambahan di kompleks  - 
kompleks sukan di daerah-daerah,  
sukacita dilaporkan bahawa di Daerah 
Tutong, pagar dan pembinaan track dan 
field grandstand sedang dalam proses 
pelaksanaan.  Sementara itu bagi lampu 
limpah bagi padang bola sepak, perkara 
ini akan dilaksanakan di tahun 
kewangan yang akan datang tertakluk 
kepada peruntukan yang mencukupi. 
 
Mengenai dengan perkembangan 
Kompleks Sukan Batu Apoi,                        
di Daerah Temburong, gelanggang luar 
bagi berbagai sukan seperti gelanggang 
terbuka futsal, volleyball, sepak takraw, 
basket ball adalah  di dalam pembinaan 
dan telah kira-kira 70% siap.  
Sementara itu bagi pemasangan lampu 
limpah, perkara ini sudah ditenderkan 
dan menunggu kebenaran. 
 
Mengenai dengan Kompleks Sukan 
Mumong kerja-kerja menaik taraf atap 

bangunan sedang dibuat. Ini termasuk 
juga pembinaan longkang compound 
sudah selesai ditawarkan. Manakala 
kemudahan sukan tambahan bagi 
Daerah Belait ialah pelaksanaan kontrak 
bagi Kompleks Sukan Arena             di 
Seria yang telah diberikan dan kerja-
kerja akan bermula dalam sedikit waktu 
lagi. Berkaitan dengan saranan supaya 
Program Belia Cinta Tanah Air 
dipanjangkan atau dilanjutkan kepada 
belia-belia sewaktu cuti sekolah, pihak 
Kementerian Kebudayaan, Belia dan 
Sukan berpendapat bahawa program 
yang khusus diadakan sewaktu 
Sambutan Hari Kebangsaan itu 
dikekalkan. 
 
Pihak Kementerian Kebudayaan, Belia 
dan Sukan juga berpendapat bahawa 
ada banyak lagi program-program bagi 
para belia disusun pada waktu percutian 
sekolah dan difikirkan menarik kepada 
para belia untuk mengikutinya.                    
Di antaranya ialah rebranding Pusat 
Belia sebagai pusat kepada para belia 
bagi mengisikan masa lapang mereka 
dengan aktiviti-aktiviti yang berfaedah 
dan menanamkan jati diri dan semangat 
kenegaraan.  Projek-projek lain adalah 
seperti perhimpunan belia seluruh 
negara  di bulan Ramadan, projek 
cabaran belia, larian belia kebangsaan                    
di seluruh negara sempena Hari Belia 
Kebangsaan dan juga dianjurkan Larian 
Cabaran Belia itu yang bertujuan untuk 
memupuk setia kawan dan jati diri. 
 
Dalam waktu yang sama program 
KAMAS (kerja-kerja kemasyarakatan) 
juga dianjurkan bagi menolong mereka 
yang tidak memerlukan bantuan dan 

juga projek-projek seperti menderma 
darah dan membersihkan kawasan-
kawasan masjid dan tanah perkuburan.  
Dan juga diadakan ialah kegiatan Dialog 
Belia yang mana sejauh ini diadakan 
sebanyak 3 kali yang bertujuan bagi 
mendapatkan pandangan dan usulan 
daripada belia sendiri mengenai isu-isu 
yang melibatkan diri mereka. 
Alhamdulillah, dengan Dialog Belia ini 
Kementerian Kebudayan, Belia dan 
Sukan telah mendapat cadangan yang 
baik dalam usahanya merancang dan 
melaksana projek dan program bagi 
golongan belia.  
 
Mengenai dengan saranan bagi 
pengkajian dibuat terhadap Wasai 
Sayer, Wasai Sultan Halim, Wasai Tajul 
Badalas dan Tekuning, pihak Pusat 
Sejarah dan Jabatan Muzium-Muzium 
berkesimpulan bahawa tempat-tempat 
yang disebutkan tidak mempunyai nilai-
nilai sejarah.  
 
Mengenai dengan Kuala Balai                  
di Daerah Belait, pihak Pusat  Sejarah 
dan Jabatan Muzium-Muzium 
meneruskan pengumpulan bahan bagi 
kajian secara terterusan. Pada masa ini 
Jabatan Muzium-Muzium belum 
mempunyai rancangan untuk 
mewartakan tempat berkenaan                 
di bawah Akta Barang-Barang Purba dan 
Harta Terpendam. 
 
Mengenai dengan saranan bagi jumlah 
pekerja sosial, di Jabatan Pembangunan 
Masyarakat khususnya di Daerah Belait 
ditambah, perkara ini terus diusahakan. 
Pihak JAPEM akan berusaha  
mendapatkan khidmat pekerja sosial 

melalui khidmat sukarelawaan. Bagi 
tujuan ini, kalendar kesukarelawaan 
telah juga disusun dan dilancarkan 
dalam usaha untuk meningkatkan 
penglibatan para belia dalam kerja-kerja 
sukarela. Insya-Allah kalendar ini akan 
membantu semua pihak terutama sekali 
sekolah-sekolah, persatuan dan kelab 
belia bagi melibatkan para belia 
menyertai berbagai program 
kesukarelawanan seperti pembersihan 
alam sekitar, membantu orang-orang 
susah. Dan matlamat Kementerian 
Kebudayaan, Belia dan Sukan ialah 
untuk mewujudkan masyarakat 
khususnya generasi muda yang 
empathy (memahami) akan keperluan 
mereka yang berkeperluan khas dan 
memerlukan bantuan. Ini 
memandangkan sikap empathy             
lebih berdaya tahan daripada syamphty 
yang hanya berbentuk sementara (not 
lasting). 
 
Menyentuh mengenai dengan institusi 
keluarga untuk melahirkan satu 
masyarakat dan sebuah negara 
sejahtera, ke arah ini satu Jawatankuasa 
Khas Institusi Keluarga dan Isu Wanita 
di bawah Majlis Kebangsaan Isu Sosial 
telah diwujudkan. Baru-baru ini satu 
pelan tindakan bagi mengukuhkan 
institusi keluarga telah pun siap 
disediakan yang antara lain akan 
memberikan penumpuan kepada 
program dan projek ke arah 
pengukuhan institusi keluarga, 
memastikan keseimbangan di antara 
pekerjaan dengan  tanggungjawab 
keluarga, pembangunan ekonomi, 
kesihatan dan pendidikan.  

Sehubungan dengan ini juga, 
Kementerian Kebudayaan, Belia dan 
Sukan melalui Jabatan Pembangunan 
Masyarakat dengan kerjasama agensi-
agensi kerajaan yang lain dan badan-
badan bukan kerajaan akan 
mengadakan kempen-kempen seperti 
Keluarga Bahagia, Simposium Keluarga 
Bahagia termasuk parenting skill, 
Pengurusan Masa Keluarga, Keluargaku 
Permataku dan lain-lain lagi. 
 
Bagi membuahkan satu hasil             
yang berkesan dan benar-benar 
mendatangkan faedah dan manfaat 
kepada semua pihak adalah diseru 
supaya setiap peringkat masyarakat di 
Negara Brunei Darussalam, termasuk 
institusi penghulu dan ketua kampung 
dan juga perundingan mukim dan 
kampung untuk sama-sama berganding 
bahu pada menyumbangkan buah 
fikiran dan tenaga dan juga dalam 
merangka dan melaksanakan pelan-
pelan tindakan yang dirancangkan. 
Sekian terima kasih Yang Berhormat 
Pehin Pengerusi. 
 
Yang Berhormat Pengerusi: Terima 
kasih Yang Berhormat. Ahli-Ahli Yang 
Berhormat dengan adanya penjelasan 
dan kenyataan yang begitu 
komprehensif yang telah diberikan oleh 
Yang Berhormat Menteri Kebudayaan, 
Belia dan Sukan, saya harap mana-
mana juga pertanyaan yang akan 
dikemukakan atau soalan yang akan 
dikemukakan oleh Ahli-Ahli Yang 
Berhormat, jika sekiranya soalan-soalan 
itu sudah pun diliputi oleh kenyataan 
dan penjelasan Yang Berhormat Menteri 
tadi, saya berharap Ahli-Ahli Yang 

Berhormat akan mensesuaikan soalan-
soalan itu. Terima kasih. 
 
Sekarang saya bukakan Tajuk  SL01A - 
Jabatan Kementerian Kebudayaan, Belia 
dan Sukan untuk dibahaskan. Silakan. 
Yang Berhormat Datin Paduka Dayang 
Hajah Salbiah binti Haji Sulaiman, 
silakan. 
 
Yang Berhormat Datin Paduka 
Hajah Salbiah binti Haji Sulaiman: 
Terima kasih Yang Berhormat Pehin 
Pengerusi. Bismillahir Rahmanir Rahim. 
Soalan-soalan kaola sebenarnya ada 
yang di bawah Jabatan Belia dan Sukan  
di bawah JAPEM, jadinya kaola bacakan 
semua untuk menjimatkan masa. 
 
1. Berhubung dengan Scheme 

Committee Service atau pun 
Perkhidmatan Masyarakat ada Yang 
Berhormat Menteri Kebudayaan, Belia 
dan Sukan mention tadi. Di sini, 
kaola ingin memohon Yang 
Berhormat Menteri supaya akan 
dapat berkongsi sama respons dari 
golongan-golongan yang terlibat          
ke atas skim tersebut? 

 
2. Yang Berhormat Menteri juga ada 

menyebut mengenai dengan dialog 
dengan belia-belia, Alhamdulillah, 
kaola menyokong dengan kegiatan 
ini kerana Kementerian Kebudayaan, 
Belia dan Sukan bersedia mendengar 
idea-idea daripada golongan belia. 
Jadinya, melalui laporan media 
massa, kaola terbaca juga masalah 
yang dihadapi oleh golongan belia 
ialah mereka selalu mengalami 
berasa bosan. Ini tidaklah 

menghairankan kerana belia kitani 
ketahui mempunyai tenaga yang 
banyak dan memerlukan kegiatan 
untuk mengisi masa lapang mereka. 
Di sini kalau dulu, kalau zaman 60an, 
70an, golongan belia suka menyertai 
pasukan-pasukan beruniform untuk 
mengisikan masa lapang mereka. 
Tapi masa ini, golongan belia lebih 
suka kepada extreme games nya 
orang cyber game yang bercorak 
moden seperti rock climbing,  go-cart 
racing, masa ini off road driving, nya 
diorang ini.  

 
Jadi soalan kaola, kenapakah 
Kementerian Kebudayaan, Belia dan 
Sukan tidak membuka luas atau 
liberalise aktiviti sukan yang digemari 
oleh golongan belia ketika ini 
ataupun dengan memberikannya  
kepada sektor swasta menyediakan 
atau mengendalikan kemudahan-
kemudahan bagi sukan-sukan 
tersebut.  

 
Di bawah ini, terdapat satu soalan 
lagi. Beberapa tahun lalu sekumpulan 
belia profesional bersedia untuk 
mengeluarkan kewangan mereka, 
perbelanjaan sendiri untuk 
menubuhkan permainan paint ball. 
Dan kumpulan ini menghadapkan 
permohonan kepada Kementerian 
Kebudayaan, Belia dan Sukan tetapi 
menurut mereka sehingga kini masih 
belum dapat penjelasan dan 
ketetapan daripada kementerian, 
jadinya kaola memohon sebarang 
penjelasan mengenainya. 

 

3. Mengenai dengan Jabatan 
Pembangunan Masyarakat. Soalan 
kaola, adakah JAPEM mempunyai 
maklumat statistik atau data yang 
komprehensif dan terkini berhubung 
dengan mereka yang berada dalam 
golongan susah. Maklumat seperti 
ini, seperti lokasi kegiatan harian 
mereka. Adalah sangat-sangat 
diperlukan barangkali agensi-agensi 
kerajaan yang lain supaya dapat 
menangani secara centralized 
ataupun streamline.  

 
Seperti yang dilaporkan oleh Yang 
Berhormat Menteri Pendidikan 
semalam, di mana  jumlah penuntut 
yang minta bantuan sudah 
meningkat sehingga 10 ribu, 
daripada 2 ribu lebih hingga 10 ribu 
lebih.  Kalau ada maklumat,     
adakah jumlah tersebut jumlah                  
yang betul-betul memerlukan 
bantuan? Itulah yang kaola 
maksudkan supaya data-data   itu 
dapat di centralize dan digunakan 
oleh agensi-agensi yang lainnya. 

 
4. Salah satu golongan yang juga 

memerlukan bantuan dari pihak 
kerajaan ialah ibu-ibu tunggal.  
Kebelakangan ini banyak kisah-kisah 
ibu tunggal dilaporkan di media-
media massa.  Jadinya, kaola 
maklum kerajaan lebih gemar kalau 
golongan-golongan tertentu ini 
menubuhkan persatuan-persatuan 
mereka atau NGO sebagai NGO, akan 
tetapi perlu difahami ibu-ibu tunggal 
ini, sejumlah besar daripada mereka 
adalah terdiri mereka dalam 
kehidupan susah kerana ini 

ditinggalkan suami yang tidak 
membayar nafkah, memelihara anak-
anak, sukar untuk mendapatkan 
pekerjaan juga sebab terpaksa 
menjaga anak-anak di rumah.   
 

Jadinya, bagi mereka ini untuk 
menubuhkan persatuan-persatuan 
secara mereka sendiri mungkin 
mendapat kesukaran sikit kerana 
dikhuatiri apabila mereka dalam 
keadaan susah mereka ini boleh 
digunakan oleh kumpulan-kumpulan 
tertentu sebab mereka ini merasa 
vulnerable dan memerlukan bantuan.  
Kaola mencadangkan kalau boleh 
Kementerian Kebudayaan, Belia dan 
Sukan memikirkan bagi mengadakan 
satu program untuk empowering atau 
pun memberikan mereka kemahiran-
kemahiran yang bukan berat dan 
seterusnya memberikan mereka 
kemudahan pinjaman wang yang kecil 
melalui micro credit barangkali dan 
supaya mereka dapat membuat  
perusahaan secara kecil-kecilan dan 
hidup secara independent.  Terima kasih 
Yang Berhormat Pengerusi. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pengerusi dan diucapkan 
juga terima kasih kepada Yang 
Berhormat Datin Hajah Salbiah kerana 
telah mengajukan beberapa persoalan 
dan juga pandangan. 
 
Mengenai dengan soalan khidmat 
kemasyarakatan ataupun community 
service yang direncanakan bagi 

penerima-penerima bantuan bulanan 
kebajikan.  Program ini telah pun 
diadakan ataupun dilancarkan oleh 
Jabatan Pembangunan Masyarakat, 
Kementerian Kebudayaan, Belia dan 
Sukan pada bulan September 2011 dan 
pelatih-pelatih telah pun memulakan 
perkhidmatan mereka pada hujung 
bulan September 2011 dan perlu 
diperjelaskan di sini bahawa mereka 
yang mengikuti Skim Perkhidmatan 
Masyarakat ini adalah terdiri daripada 
penerima-penerima bantuan bulanan 
kebajikan yang mana adalah sihat dari 
segi fizikal dan mental mereka dan 
mereka ini tidak mempunyai sebarang 
pekerjaan sama ada tetap ataupun 
sementara. 
 
Program yang terkandung dalam skim 
ini ialah penempatan kerja 
kemasyarakatan dan mereka juga 
mengikuti ceramah motivasi, kaunseling 
dan latihan kemahiran.  Pada peringkat 
permulaan seramai 11 orang telah 
dipilih bagi mengikuti skim ini dan 
seramai 15 orang bagi peringkat kedua. 
Pada peringkat awal ini mereka telah 
diaturkan untuk melaksanakan kerja-
kerja kemasyarakatan di Jabatan 
Pembangunan Masyarakat dan 
bangunan-bangunan di bawah kawalan 
jabatan ini. 
 
Selain daripada itu, seramai 6 orang 
daripada pelatih skim ini telah diberi 
peluang untuk mengikuti latihan 
kemahiran di Pusat Pembangunan Belia 
selama 2 bulan.  Kursus yang diikuti 
ialah kursus masakan dan pastry cake, 
kursus asas kemahiran, kimpalan dan 
fabrikasi, piping air domestik dan juga 

kursus asas kemahiran membaik pulih 
kenderaan. 
 
Dalam menjayakan program Skim 
Perkhidmatan Masyarakat ini, 
Kementerian Kebudayaan, Belia dan 
Sukan juga meminta kerjasama 
daripada agensi-agensi yang lain, bukan 
sahaja agensi dalam kerajaan tetapi 
juga agensi-agensi di luar kerajaan 
termasuk badan-badan bukan kerajaan 
dan juga institusi-institusi perundingan 
mukim dan kampung serta penghulu 
dan ketua kampung untuk sama-sama 
ikut serta ke arah menjayakan              
program-program penempatan 
kemasyarakatan ini terutama sekali 
apabila pelatih-pelatih itu adalah 
melibatkan mereka yang tinggal                  
di kawasan-kawasan mukim dan 
kampung-kampung mereka bagi mereka 
sama-sama merangkakan program 
kemasyarakatan untuk diadakan di 
tempat di mana mereka tinggal. 
 
Mengenai dengan dialog belia, 
sepertimana juga yang telah pun kaola 
dan saya nyatakan di awal mukadimah 
dewan yang mulia ini, Yang Berhormat 
Yang Di-Pertua Dewan, dalam mana                
untuk merencanakan ataupun 
merancangkan program-program belia 
yang benar-benar mendapat sambutan 
dan juga disertai sepenuhnya oleh 
golongan belia di Negara Brunei 
Darussalam, kementerian melalui dialog 
belia telah pun mendapatkan inputs 
daripada belia-belia sendiri dan melalui 
dialog belia itu juga, golongan-golongan 
belia itu berbincang sesama sendiri 
mereka untuk merangkakan rancangan-
rancangan ataupun program-program 

bagi mereka dan antara lain yang 
mereka rancangkan ialah bagi 
mengadakan kemudahan-kemudahan 
sukan Extreme seperti yang dinyatakan 
oleh Yang Berhormat tadi.  Ini 
termasuklah bagi mengadakan rock 
climbing, board skating dan juga 
mengadakan paint ball. 
 
Dan perkara-perkara ini adalah diambil 
kira dalam program rebranding pusat 
belia dalam mana akan diadakan 
kemudahan-kemudahan rock climbing di 
sana dan juga diadakan dinding graffiti             
di mana para belia itu akan dapat 
mencurahkan perasaan jiwa dan 
perasaan mereka secara terarah  dan 
begitu juga dengan projek taman belia 
yang sudah hampir siap iaitu berdekatan 
dengan Stadium Hassanal Bolkiah, 
berbagai-bagai rancangan kegiatan 
belia-belia yang ekstrem akan dapat 
diadakan di sana nanti, insya-Allah. 
 
Dan mengenai dengan paint ball, yang 
sebenarnya adalah kurang tepat yang 
mengatakan bahawa Kementerian 
Kebudayaan, Belia dan Sukan tidak 
membenarkan tetapi untuk 
membenarkan ia melibatkan lagi agensi-
agensi yang lain dalam kerajaan. 
Barangkali Yang Berhormat Datin pun 
maklum bahawa paint ball adalah 
melibatkan penggunaan peralatan-
peralatan yang boleh mendatangkan 
bahaya maka ianya perlu untuk dinilai 
oleh pihak-pihak yang berkenaan 
mengenainya jua.  Sememangnya pihak 
kementerian tidak ada halangan 
mengenainya. 

Mengenai dengan data-data bagi 
mereka yang menerima bantuan 
daripada pihak JAPEM,  pihak JAPEM 
mempunyai data-data yang tersimpan 
iaitu mengenai dengan bilangan dan 
juga butir-butir diri mereka yang 
menerima bantuan kebajikan melalui 
JAPEM.  Walau bagaimanapun adalah 
agak mustahil bagi data-data tersebut 
merupakan sebagai 100% lengkap. 
Memang terdapat kekurangan-
kekurangannya tetapi pihak JAPEM 
berusaha sedaya upaya untuk 
mengumpulkan data-data yang lengkap 
dari semasa ke semasa.   
 
Dan ke arah mengumpulkan data yang 
lengkap, ianya memerlukan kerjasama 
daripada agensi-agensi yang lain seperti 
institusi penghulu dan ketua kampung 
dan juga daripada institusi-institusi 
penghulu mukim dan kampung      
untuk memberikan maklumat-maklumat 
mengenai dengan orang-orang yang 
memerlukan bantuan yang mana 
mungkin terlepas pandang daripada 
kumpulan data atau maklumat yang 
diperolehi oleh JAPEM. 
 
Dan bagi pihak-pihak yang 
berkepentingan untuk mendapatkan 
data-data tersebut, mereka          
adalah dialu-alukan untuk datang                       
ke Jabatan Pembangunan Masyarakat 
untuk mendapatkan data-data tersebut 
asalkan data-data tersebut adalah 
digunakan secara bertanggungjawab 
dan tidak disalahgunakan. 
 
Mengenai dengan ibu-ibu tunggal 
sememangnya dewasa ini seperti yang 
saya dimaklumkan bahawa terdapat 

sebuah persatuan iaitu Persatuan Ibu-
Ibu Tunggal yang mana tujuannya ialah 
untuk menangani hal-hal kebajikan 
mereka dan ini termasuklah ke arah 
empowering. 
 
Dan sememangnya ke arah untuk 
membantu Persatuan Ibu-Ibu Tunggal 
ini, pihak Kementerian Kebudayaan 
Belia dan Sukan melalui JAPEM adalah 
bersedia untuk memberikan pertolongan 
ataupun bantuan-bantuan yang 
diperlukan ke arah untuk mengaktifkan 
ataupun empowering kepada Persatuan 
Ibu-Ibu Tunggal ini. 
 
Saya fikir saya telah pun menjawab 
semua soalan-soalan yang telah pun 
diajukan Yang Berhormat Datin tadi dan 
kalau saya tertinggal diharap akan dapat 
diulang. Terima kasih. 
 
Yang Berhormat Pengerusi:  Terima 
kasih Yang Berhormat.  Yang Berhormat 
Pehin Kapitan Lela Diraja Dato Paduka 
Awang Goh King Chin, silakan. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin:  Terima kasih Yang 
Berhormat Pengerusi.  Kaola ingin 
ucapkan tahniah kepada Yang 
Berhormat Menteri Kebudayaan Belia 
dan Sukan kerana mengadakan Program 
Khidmat Bakti Negara yang juga 
merupakan Projek Rintis bagi para belia 
di negara ini. Ini merupakan satu 
inisiatif yang baik bagi pandangan belia 
yang positif. 
 
Yang Berhormat Pengerusi, Kerajaan 
Kebawah Duli Yang Maha Mulia sangat 

prihatin apabila berlaku bencana alam di 
luar negeri.  Dengan perkenan Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam, satu 
jawatankuasa ditubuhkan untuk 
mengutip derma bagi membantu 
mangsa bencana alam ini.  Kutipan 
derma ini berlangsung selama 6 bulan.   
 
Kaola mencadangkan jikalau boleh, 
sediakan satu peruntukan khas untuk 
tujuan ini.  Peruntukan khas ini akan 
dihantar terlebih dahulu sebelum 
mengutip derma dari orang ramai 
kerana mangsa bencana alam ini 
menggunakan bantuan yang urgent 
seperti makanan, perubatan dan lain-
lain.  Terima kasih. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pengerusi dan terima kasih 
diucapkan kepada Yang Berhormat 
Pehin Kapitan Lela Diraja Dato Paduka 
Awang Goh King Chin.  Sebelum saya 
menjawab soalan yang dikemukakan, 
sukacita saya mengucapkan terima 
kasih di atas ucapan tahniah dan 
penghargaan yang telah pun diberikan 
oleh Yang Berhormat Pehin tadi ke atas 
pelaksanaan Projek Rintis Program 
Khidmat Bakti Negara yang telah 
diungkayahkan oleh Kementerian 
Kebudayaan Belia dan Sukan. 
 
Mengenai dengan bantuan bencana 
alam iaitu melalui tabung kemanusiaan 
yang diadakan, sukacita kaola 
memperjelaskan  di dewan yang mulia 

ini.  Daripada maklumat yang kaola 
perolehi, Kerajaan Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam pada kebiasaannya apabila 
terjadi sesuatu bencana alam terutama 
sekali di negara-negara jiran yang 
terdekat, pihak kerajaan akan 
menghulurkan bantuan kemanusiaan 
yang segera kepada negara berkenaan. 
 
Jadi bantuan kemanusiaan yang 
diadakan ini adalah merupakan bantuan 
kemanusiaan di samping bantuan rasmi 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam yang telah pun dihulurkan 
kepada negara-negara yang telah 
diberikan bantuan berkenaan.  Dalam 
perkara ini, adapun tujuan bagi 
mengadakan tabung kemanusiaan        
itu ialah bagi penyertaan rakyat             
dan penduduk di Negara Brunei 
Darussalam ini untuk sama-sama 
merasakan akan keperitan dan 
kesusahan serta menzahirkan rasa 
timbang rasa dan simpati mereka 
kepada mangsa-mangsa yang dilanda 
oleh malapetaka yang berpunca 
daripada bencana alam tersebut. 
 
Pada peringkat ini kaola merasakan 
dengan adanya kenyataan yang kaola 
berikan tadi dalam mana pihak kerajaan 
sememangnya memberikan satu 
bantuan yang khas yang segera kepada 
negara-negara yang dilanda bencana 
alam terutama sekali negara jiran maka 
tidaklah perlu  bagi mengadakan satu 
peruntukan sebagai pendahuluan 
bantuan daripada rakyat dan penduduk 

Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam, satu 
jawatankuasa ditubuhkan untuk 
mengutip derma bagi membantu 
mangsa bencana alam ini.  Kutipan 
derma ini berlangsung selama 6 bulan.   
 
Kaola mencadangkan jikalau boleh, 
sediakan satu peruntukan khas untuk 
tujuan ini.  Peruntukan khas ini akan 
dihantar terlebih dahulu sebelum 
mengutip derma dari orang ramai 
kerana mangsa bencana alam ini 
menggunakan bantuan yang urgent 
seperti makanan, perubatan dan lain-
lain.  Terima kasih. 
 
Yang Berhormat Pehin Orang Kaya 

Setia Awang Haji Hazair  bin Haji 

Berhormat Pengerusi dan terima kasih 
diucapkan kepada Yang Berhormat 
Pehin Kapitan Lela Diraja Dato Paduka 
Awang Goh King Chin.  Sebelum saya 
menjawab soalan yang dikemukakan, 
sukacita saya mengucapkan terima 
kasih di atas ucapan tahniah dan 
penghargaan yang telah pun diberikan 
oleh Yang Berhormat Pehin tadi ke atas 
pelaksanaan Projek Rintis Program 
Khidmat Bakti Negara yang telah 
diungkayahkan oleh Kementerian 
Kebudayaan Belia dan Sukan. 
 
Mengenai dengan bantuan bencana 
alam iaitu melalui tabung kemanusiaan 
yang diadakan, sukacita kaola 
memperjelaskan  di dewan yang mulia 

ini.  Daripada maklumat yang kaola 
perolehi, Kerajaan Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam pada kebiasaannya apabila 
terjadi sesuatu bencana alam terutama 
sekali di negara-negara jiran yang 
terdekat, pihak kerajaan akan 
menghulurkan bantuan kemanusiaan 
yang segera kepada negara berkenaan. 
 
Jadi bantuan kemanusiaan yang 
diadakan ini adalah merupakan bantuan 
kemanusiaan di samping bantuan rasmi 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam yang telah pun dihulurkan 
kepada negara-negara yang telah 
diberikan bantuan berkenaan.  Dalam 
perkara ini, adapun tujuan bagi 
mengadakan tabung kemanusiaan        
itu ialah bagi penyertaan rakyat             
dan penduduk di Negara Brunei 
Darussalam ini untuk sama-sama 
merasakan akan keperitan dan 
kesusahan serta menzahirkan rasa 
timbang rasa dan simpati mereka 
kepada mangsa-mangsa yang dilanda 
oleh malapetaka yang berpunca 
daripada bencana alam tersebut. 
 
Pada peringkat ini kaola merasakan 
dengan adanya kenyataan yang kaola 
berikan tadi dalam mana pihak kerajaan 
sememangnya memberikan satu 
bantuan yang khas yang segera kepada 
negara-negara yang dilanda bencana 
alam terutama sekali negara jiran maka 
tidaklah perlu  bagi mengadakan satu 
peruntukan sebagai pendahuluan 
bantuan daripada rakyat dan penduduk 

di Negara Brunei Darussalam.  Terima 
kasih Yang Berhormat Pengerusi. 
 
Yang Berhormat Pengerusi:  Yang 
Berhormat Datin Paduka Dayang Hajah 
Zasia bin Sirin, silakan. 
 
Yang Berhormat Datin Paduka 
Dayang Hajah Zasia binti Sirin:  
Terima kasih Yang Berhormat Pehin 
Pengerusi.  Soalan kaola menyentuh 
mengenai prestasi sukan negara.  
  
1. Menyentuh mengenai penyertaan 

Negara Brunei Darussalam dalam 
Sukan SEA.  Nampaknya kita hanya 
mampu menyertai beberapa jenis 
sukan sahaja.  Malah dari segi 
pencapaian dalam kutipan pingat 
sejauh ini, belumlah menampakkan 
pencapaian yang menggalakkan.  
  

2. Apakah punca dan sebab perkara ini 
berlaku?  
 

3. Adakah ianya disebabkan oleh 
peruntukan kewangan yang tidak 
mencukupi atau sukar mencari atlet 
yang berdisiplin dan benar-benar 
berpotensi ataupun perancangan 
latihan yang tidak teratur atau tidak 
mencapai standard bagi persiapan ke 
Sukan SEA? 

 
4. Kebiasaannya setiap atlet yang akan 

menyertai mana-mana pertandingan 
di luar negara, mereka ini akan 
menjalani latihan yang telah 
dijadualkan oleh jurulatih masing-
masing.  Soalan kaola adakah latihan 
bagi seorang atlet kebangsaan 
tersebut diberikan insentif seperti 

elaun latihan harian, makanan dan 
minuman harian yang teratur untuk 
seorang atlet? 

5. Sepertimana yang kita maklum 
bahawa Kementerian Kebudayaan 
Belia dan Sukan melalui Jabatan Belia 
dan Sukan tidak henti-henti berusaha 
untuk menggalakkan anak-anak 
tempatan untuk menyertai beberapa 
skim sukan yang ditubuhkan.  
Antaranya skim bola sepak, 
pingpong, badminton dan lain-lain.  
Dalam kesemua skim yang 
ditubuhkan ini adakah mereka yang 
mengikutinya diberikan kemudahan-
kemudahan seperti peralatan sukan 
semasa menjalani latihan.  
Pengangkutan bagi peserta skim 
yang tidak ada kenderaan, makanan 
dan minuman selepas latihan.   
 

6. Dan yang terakhir HBT baru-baru ini 
amat membanggakan negara kita, 
dan tahniah kepada Yang Berhormat 
Pehin Menteri dan semua pemain 
yang telah menunjukkan prestasi 
yang cemerlang.  Namun isu 
mendapatkan tiket-tiket masuk 
percuma agak mendukacitakan                  
di kalangan orang ramai iaitu dari 
aspek pembahagian dan pengagihan 
yang terpaksa ditempuh orang ramai 
dengan bersesak-sesak dan sia-sia 
bagi sesetengah yang mendapat tiket 
beratur lama seawal sebelum subuh, 
tetapi tidak juga dapat masuk ke 
stadium, malah tiket yang direbuti itu 
dilihat pun inda. 

Jadi pandangan kaola, pihak 
kementerian perlulah menyediakan 
ataupun merangka pelan strategik atau 

jauh di belakang, tertinggal dan tidak 
akan dapat mendapatkan tiket-tiket 
yang diperlukan.  Ini tidak bererti 
bahawa pihak penganjur tidak 
memberikan ataupun mengambil 
perhatian kepada apa yang terjadi.  
Insya-Allah di tahun-tahun yang akan 
datang, mudah-mudahan sokongan 
yang sama akan juga diberikan oleh 
rakyat dan penduduk di negara ini 
apabila Negara Brunei Darussalam 
menjadi tuan rumah kepada HBT. Akan 
dirancangkan tatacara yang lebih teliti 
bagi menghaluskan ataupun 
mempastikan agihan-agihan tiket itu 
dapat dilaksanakan secara sempurna, 
mungkin ada kaedah-kaedah lain lagi 
yang boleh dicari ke arah mempastikan 
kelicinannya. 
 
Mengenai dengan prestasi sukan, iaitu 
seperti apa yang dinyatakan Yang 
Berhormat Pengerusi, memang 
bukanlah mudah untuk menghasilkan 
atlet yang cemerlang, sebab ianya 
bergantung kepada 3 aspek ataupun 4 
aspek. 
 
1. Diistilahkan sebagai atlet centered, 

iaitu kita mesti mempunyai 
kumpulan-kumpulan atlet yang boleh 
dikembangkan. 

 
2. Ianya ialah coach driven, kita 

memerlukan coach yang 
berkemahiran untuk mengembang- 
kan bakat-bakat  di dalam atlet itu.  
Walaupun  kita mempunyai 
kumpulan-kumpulan atlet yang boleh 
dikembangkan dan kita boleh 
mendatangkan ataupun membawa 
jurulatih-jurulatih yang berprestasi 

tinggi, walaupun untuk 
mendatangkan jurulatih yang 
berprestasi  tinggi ini memerlukan 
perbelanjaan yang besar sebab ianya 
dapat diistilahkan seperti doktor 
biasa dan pakar perubatan, sebab 
kalau hanya untuk jurulatih biasa 
inda berapa mahal tapi untuk 
mendapatkan jurulatih yang 
berkemahiran ia memerlukan 
perbelanjaan yang besar           
untuk membayar jurulatih-jurulatih 
berkenaan.        

 
Tetapi apa yang kurang kita                       
di Brunei Darussalam ialah dari segi 
aspek Sains Sukan dan Teknologi 
Sukan.  Negara-negara yang lain 
mereka membuat banyak pelaburan, 
di samping mereka mempunyai pool 
of athlete dan mempunyai jurulatih-
jurulatih yang berwibawa tetapi 
mereka juga melabur dalam aspek 
sains sukan dan teknologi sukan.   
 
Dan yang mana diakui kita di Negara 
Brunei Darussalam belumlah lagi 
melaburkan dalam jumlah yang 
sekian banyak pada mengembangkan 
Sains Sukan dan Teknologi Sukan.  
Walau bagaimanapun, Kementerian 
Kebudayaan, Belia dan Sukan ada 
berusaha untuk mengembangkan 
Sains Sukan dan Teknologi Sukan 
untuk mendukung dan membantu 
para atlet kita untuk mencapai 
kejayaan. Dan saya ingin 
memperbetulkan seperti kenyataan 
yang dibuat oleh Datin Hajah Zasia 
tadi yang mana dalam sukan yang 
lepas kita tidak mencapai kejayaan 
cemerlang. Kalau dinilai dari segi 

pelan tindakan yang lebih kemas untuk 
2 tahun akan datang supaya keadaan-
keadaan yang tidak diingini ini tidak 
akan berlaku lagi.  Terima kasih Yang 
Berhormat Pehin. 
 
Yang Berhormat Pehin Orang Kaya 
Pekerma Laila Dato Seri Setia 
Awang Haji Hazair bin  Haji 
Abdullah: Terima kasih Yang 
Berhormat Pengerusi dan terima kasih 
kepada Yang Berhormat Datin Hajah 
Zasia. Kaola ingin menjawab soalan 
yang terakhir dulu mengenai HBT. Jadi, 
terima kasih saya  ucapkan di atas 
ucapan tahniah walaupun ada bertulang 
sedikit tahniah yang diberikan itu, iaitu 
yang berhubung dengan pengendalian 
pengagihan tiket HBT perlawanan 
tersebut. 
 
Yang sebenarnya, memanglah                    
di luar daripada dugaan sambutan 
daripada rakyat dan penduduk Negara 
Brunei Darussalam, termasuk golongan-
golongan muda Negara Brunei 
Darussalam kepada pertandingan      
HBT ini.  Sebab 3 kali sudah Brunei 
mengadakan HBT tetapi tidaklah seperti 
apa yang dilihat baru-baru ini.   
 
Perlu difahami bahawa Stadium Negara 
Brunei Darussalam adalah dapat 
memuatkan 30,000 orang penonton, 
akan tetapi setelah dibuat 
pengubahsuaian iaitu dengan 
menempatkan kerusi-kerusi bucket di 
sekeliling Stadium, kapasiti 30,000 itu 
turunnya kepada 25,000                        
ke 26,000 orang.   
 

Jadi adalah mustahil bagi stadium yang 
mempunyai kapasiti 26,000 untuk 
menampung keramaian penonton-
penonton yang datang barangkali dalam 
jangkaan 40,000 ke 50,000 itu.  Dan 
memang akan terdapat mereka yang 
berasa kecewa kerana tidak dapat 
masuk ke dalam stadium untuk 
menyaksikan pertandingan HBT 
berkenaan. Dan dari segi pengagihan 
tiket memang ianya telah pun 
dirancangkan dan apa yang dibuat itu 
adalah perkara yang terbaik.  Malahan 
pengagihan tiket telah pun di buat ke 
daerah seperti di Belait dan di Tutong.  
Dan sememangnya perkara tersebut 
berlaku kerana kita tidak menjangkakan 
akan keramaian penyokong-penyokong 
yang begitu banyak malahan tiket yang 
diedarkan diagihkan iaitu kurang 5,000 
ke 6,000 tiket untuk penyokong-
penyokong Indonesia dan selebihnya itu 
ialah untuk penyokong-penyokong 
Brunei termasuk para jemputan khas, 
memanglah agak terhad.   
 
Jadi tidak dapat dielakkan akan 
berlakunya perkara dalam              
mana penyokong-penyokong terpaksa 
menunggu lebih awal lagi walaupun 
apabila diumumkan bahawa pengagihan 
tiket hanya akan dapat dibuat jam 8.00 
pagi, tetapi telah pun dikhabarkan, saya 
sendiri tidak pasti bahawa terdapat 
penyokong telah pun beratur dan 
menunggu sejak daripada awal-awal 
pagi lagi sampai pukul 3.00 pagi, 4.00 
pagi pun sudah ada beratur. 
 
Jadi bayangkan kalau sudah ramai 
datang 3.00 pagi, 4.00 pagi, mereka 
yang datang pukul 8.00 pagi memang 

jauh di belakang, tertinggal dan tidak 
akan dapat mendapatkan tiket-tiket 
yang diperlukan.  Ini tidak bererti 
bahawa pihak penganjur tidak 
memberikan ataupun mengambil 
perhatian kepada apa yang terjadi.  
Insya-Allah di tahun-tahun yang akan 
datang, mudah-mudahan sokongan 
yang sama akan juga diberikan oleh 
rakyat dan penduduk di negara ini 
apabila Negara Brunei Darussalam 
menjadi tuan rumah kepada HBT. Akan 
dirancangkan tatacara yang lebih teliti 
bagi menghaluskan ataupun 
mempastikan agihan-agihan tiket itu 
dapat dilaksanakan secara sempurna, 
mungkin ada kaedah-kaedah lain lagi 
yang boleh dicari ke arah mempastikan 
kelicinannya. 
 
Mengenai dengan prestasi sukan, iaitu 
seperti apa yang dinyatakan Yang 
Berhormat Pengerusi, memang 
bukanlah mudah untuk menghasilkan 
atlet yang cemerlang, sebab ianya 
bergantung kepada 3 aspek ataupun 4 
aspek. 
 
1. Diistilahkan sebagai atlet centered, 

iaitu kita mesti mempunyai 
kumpulan-kumpulan atlet yang boleh 
dikembangkan. 

 
2. Ianya ialah coach driven, kita 

memerlukan coach yang 
berkemahiran untuk mengembang- 
kan bakat-bakat  di dalam atlet itu.  
Walaupun  kita mempunyai 
kumpulan-kumpulan atlet yang boleh 
dikembangkan dan kita boleh 
mendatangkan ataupun membawa 
jurulatih-jurulatih yang berprestasi 

tinggi, walaupun untuk 
mendatangkan jurulatih yang 
berprestasi  tinggi ini memerlukan 
perbelanjaan yang besar sebab ianya 
dapat diistilahkan seperti doktor 
biasa dan pakar perubatan, sebab 
kalau hanya untuk jurulatih biasa 
inda berapa mahal tapi untuk 
mendapatkan jurulatih yang 
berkemahiran ia memerlukan 
perbelanjaan yang besar           
untuk membayar jurulatih-jurulatih 
berkenaan.        

 
Tetapi apa yang kurang kita                       
di Brunei Darussalam ialah dari segi 
aspek Sains Sukan dan Teknologi 
Sukan.  Negara-negara yang lain 
mereka membuat banyak pelaburan, 
di samping mereka mempunyai pool 
of athlete dan mempunyai jurulatih-
jurulatih yang berwibawa tetapi 
mereka juga melabur dalam aspek 
sains sukan dan teknologi sukan.   
 
Dan yang mana diakui kita di Negara 
Brunei Darussalam belumlah lagi 
melaburkan dalam jumlah yang 
sekian banyak pada mengembangkan 
Sains Sukan dan Teknologi Sukan.  
Walau bagaimanapun, Kementerian 
Kebudayaan, Belia dan Sukan ada 
berusaha untuk mengembangkan 
Sains Sukan dan Teknologi Sukan 
untuk mendukung dan membantu 
para atlet kita untuk mencapai 
kejayaan. Dan saya ingin 
memperbetulkan seperti kenyataan 
yang dibuat oleh Datin Hajah Zasia 
tadi yang mana dalam sukan yang 
lepas kita tidak mencapai kejayaan 
cemerlang. Kalau dinilai dari segi 

perolehan pingat emas memang kita 
tidak terserlah ataupun mendapat 
kejayaan cemerlang.  Tetapi apabila 
kita melihat kejayaan para atlet kita 
dapat memasuki final dalam 4 bidang 
sukan di Sukan SEA itu menunjukkan 
bahawa atlet-atlet kita telah pun 
berjaya dan dapat meningkatkan 
prestasi mereka.  Kalau dulu kita 
hanya boleh masuk dalam 1 bidang 
sukan,  2 bidang sukan ke final, tapi 
pada tahun yang lepas di sukan SEA 
yang lepas atlet-atlet kita dapat 
memasuki ke 4 bidang sukan 
ataupun  4 kategori sukan dan ini 
adalah satu pencapaian.   

 
Tapi, apa boleh buat, mereka tidak 
dapat memperolehi pingat emas  di 
peringkat akhir ataupun                         
di peringkat finalnya. 

 
Mengenai dengan kemudahan-
kemudahan sukan yang diberikan 
kepada atlet-atlet atau yang mengikuti 
program-program latihan memang 
terdapat bantuan-bantuan sukan yang 
diberikan kepada mereka.  Dan apalah 
lagi kalau mereka ini adalah merupakan 
atlet-atlet yang sudah pun dipilih 
sebagai atlet kebangsaan yang akan 
mewakili negara ke sukan-sukan 
serantau ataupun antarabangsa. Mereka 
itu akan mendapat bantuan-bantuan 
seperti yang dinyatakan.  
 
Walau bagaimanapun, dalam konteks 
membangun atlet untuk menjadi atlet 
yang berbakat atau berpontesi ianya 
tertakluk juga kepada persatuan-
persatuan sukan yang berkenaan dan 
persatuan-persatuan sukan tersebut, di 

samping mereka mendapatkan dana 
mereka sendiri juga mendapatkan 
bantuan yang terhad daripada pihak 
Kementerian Kebudayaan Belia dan 
Sukan. Terima kasih Yang Berhormat 
Pengerusi. 
 
Yang Berhormat Pengerusi: Yang 
Berhormat Tuan Haji Ramli bin Haji 
Lahit. Silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pengerusi. Jabatan 
Kementerian Kebudayaan Belia dan 
Sukan mempunyai peruntukan 
perbelanjaan berjumlah $29 juta. 
Menerusi peruntukan ini kaola 
menimbulkan beberapa perkara: 
 
1) Dicadangkan supaya kementerian ini 

menubuhkan pusat tempat 
berkumpul warga emas yang ingin 
mengisi masa lapang mereka    
melalui pengisian bermasyarakat, 
berpersatuan, beriadah dan aktiviti 
kebajikan. Selain dari itu, secara 
sukarela menyalurkan ilmu 
pengetahuan mereka kepada pelajar-
pelajar atau orang ramai yang ingin 
mendapatkan maklumat dan ilmu 
dari bekas-bekas tenaga pakar yang 
telah bersara kerana ada di antara 
mereka ini adalah pesara dari guru, 
jurutera, penulis, ahli budaya, 
pemimpin, doktor, bertukang, petani, 
peladang dan berbagai-bagai 
kepakaran lain. 

 
Tujuan pusat ini ditubuhkan ialah 
untuk memberi peluang kepada 
pelajar-pelajar sama ada di peringkat 

Hansard Jilid 2 pg 701-900.indd   804 11/6/12   9:08:17 AM



PETANG HARI KHAMIS, 22 RABIULAKHIR 1433 / 15 MAC 2012  805 

sekolah rendah, menengah mahupun 
pengajian tinggi berkunjung ke pusat 
ini untuk mendapat berbagai-bagai 
maklumat, rujukan dan pengetahuan.  
Dengan cara ini, secara tidak 
langsung ilmu yang ada pada pesara 
ini dapat dimanfaatkan dan tidak 
hilang begitu saja. Selain dari itu, 
tujuannya ialah supaya warga emas 
ini tidak terabai dan berpeleseran 
tanpa tujuan apabila ditinggalkan 
bersendirian oleh anak-anak mereka 
pergi bekerja. 

 
2) Dipohonkan sebuah bangunan 

kerajaan atau bilik yang    tidak     
lagi digunakan       untuk Persatuan 
Pertiwi Daerah Tutong bagi 
mengadakan perkumpulan dan 
penyimpanan barangan dan harta 
benda. Selain dari itu, dipohonkan 
juga peruntukan untuk persatuan ini. 
Pada masa ini harta benda dan 
perkumpulan Persatuan Pertiwi 
dilakukan di rumah persendirian 
seorang ahli Persatuan Pertiwi. 

 
3) Seterusnya Negara Brunei 

Darussalam pernah menjadi hos 
sukan ini pada tahun 1999. 
Walaupun giliran kita untuk kembali 
menjadi hos masih agak jauh namun 
persediaan-persediaan perlu disusun 
dari sekarang.  

 
Soalannya Yang Berhormat Pengerusi 
sejauh manakah persediaan- 
persediaan terutama dari segi 
pembinaan infrastruktur sukan dan 
rumah sukan dibuat. Dua, bagaimana 
pula aspek pembangunan para ahli 
sukan yang bakal mewakili negara? 

Dan adakah tumpuan diberikan pada 
satu-satu jenis sukan? 

 
4) Komiti Kebudayaan dan Penerangan 

Asean-COCI bagi Negara Brunei 
Darussalam diselaraskan oleh 
Kementerian Kebudayaan, Belia dan 
Sukan. Komiti ini dari dahulu hingga 
sekarang hanya dianggotai oleh 
jabatan-jabatan kerajaan seperti 
Dewan Bahasa dan Pustaka, Radio 
Televisyen Brunei, Jabatan 
Penerangan, Jabatan Muzium dan 
UBD. Untuk meluaskan soal-soal 
budaya di negara ini apa kiranya 
keanggotaan ahli bagi Negara Brunei 
Darussalam dilibatkan juga 
persatuan-persatuan yang bergiat 
dalam dunia budaya dan penerangan 
seperti Persatuan Asterawani, 
Persatuan Sejarah, Kumpulan Putera 
Seni dan lain-lain. 

 
5) Kelab Perkhidmatan Awam. Kelab ini 

di bawah pengawasan Jabatan 
Perkhidmatan Awam, ruang-ruang 
sukan hanya digunakan secara 
berkala. Kenapa rumah kelab ini tidak 
ditadbir oleh Kementerian 
Kebudayaan, Belia dan Sukan yang 
banyak mengendalikan kegiatan 
sukan tempatan dan serantau. 
Tidakkah mungkin keahlian kelab ini 
dibukakan kepada pegawai-pegawai 
kerajaan yang telah bersara.  

 
Nampaknya rumah kelab ini bagaikan 
tugu dan Kementerian Kebudayaan, 
Belia dan Sukan baru-baru ini 
membina pula pusat riadah bagi 
pesara di Perumahan Lambak Kanan 
Berakas. Kita ada bangunan yang 

kurang digunakan tapi membina pula 
pusat riadah yang baru, kenapakah 
demikian? Sekian kaola hadapkan 
Yang Berhormat Pehin.  Terima 
kasih. 

 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pengerusi dan terima kasih 
saya ucapkan kepada Yang Berhormat 
Tuan Haji Ramli kerana mengajukan 
beberapa soalan dan pandangan. 
 
Mengenai dengan permohonan bagi 
sebuah rumah diberikan untuk 
diperuntukkan bagi Pesatuan Pertiwi di 
Daerah Tutong. Perkara ini akan 
diberikan perhatian. Walau 
bagaimanapun perlu juga dimaklumkan 
bahawa untuk mendapatkan sebuah 
rumah kepunyaan kerajaan bagi    
tujuan-tujuan pertubuhan-pertubuhan 
dan persatuan-persatuan, tidaklah        
begitu mudah untuk didapatkan 
memandangkan keperluan-keperluan 
perumahan juga adalah begitu sangat 
diperlukan bagi pegawai-pegawai 
kerajaan yang berkhidmat di Daerah 
Tutong. Sepertimana juga Yang 
Berhormat ketahui bahawa untuk 
mendapatkan rumah-rumah kerajaan 
mestilah melalui proses-proses yang 
tertentu. 
 
Mengenai dengan persediaan Negara 
Brunei Darussalam untuk menjadi tuan 
rumah kepada Sukan SEA yang mana 
perkara ini adalah di dalam perhatian 
ataupun diberikan satu attention yang 
serius oleh pihak kementerian      

kerana Negara Brunei Darussalam 
berkemungkinan akan menjadi tuan 
rumah sama ada pada tahun 2017 
ataupun pada tahun 2019 ianya 
tertakluk kepada Negara Cambodia 
sama ada mereka menyanggupi untuk 
menjadi tuan rumah kepada sukan 
berkenaan pada tahun 2017 nanti. 
 
Sememangnya untuk menjadi tuan 
rumah bukanlah mudah kerana kita 
perlu menyediakan infrastruktur-
infrastruktur sukan bukan saja dari segi 
venue sukan tetapi juga perkampungan 
sukan. Pada tahun 1999 kita  begitu 
bernasib baik kerana kita mempunyai 
bangunan-bangunan yang boleh 
dijadikan sebagai tempat Perkampungan 
Sukan.  
 
Dan begitu juga bagi venue sukan, kita 
mempunyai Stadium Negara pada ketika 
itu yang mana adalah mencukupi untuk 
menampung sukan-sukan yang 
dipertandingkan di Sukan SEA 
berkenaan. Dan bagi tahun 2017 
ataupun 2019, pihak kementerian telah 
pun mula merancangkan bagi 
mengadakan Perkampungan Sukan 
yang mana perkara ini telah pun juga 
dibincangkan dengan kementerian-
kementerian berkenaan terutama sekali 
Kementerian Pembangunan.  
 
Yang kedua ialah mengenai dengan 
kemudahan - kemudahan, venue sukan 
yang ada sekarang. Dan ke arah ini, 
saya rasa, pada hari ini atau pun pada 
esok hari, pihak kementerian akan 
berbincang dengan konsultan daripada 
luar negeri untuk membuat penilaian ke 

atas stadium sukan yang ada sekarang 
ini. 
 
Dan berasaskan nanti kepada penilaian-
penilaian yang dibuat itu maka pihak 
kementerian akan merancangkan 
apakah infrastruktur-infrastruktur yang 
diperlukan. Ini adalah kerana dalam 
merancangkan penambahan 
kemudahan-kemudahan sukan atau 
infrastruktur-infrastruktur sukan perlu 
juga diberikan perhatian bahawa apa 
yang dibuat itu nanti adalah 
dimanfaatkan sepenuhnya bukannya 
menjadi sebagai satu white elephant 
ataupun gajah putih yang mana apabila 
sudah selesai sukan tersebut ianya tidak 
banyak dipergunakan.  
 
Ke arah ini juga, kita mempelajari 
daripada tatacara atau pun cara United 
Kingdom, menjadi tuan rumah kepada 
Sukan Olimpik akan datang. Dalam 
mana infrastruktur-infrastruktur sukan 
ataupun stadium-stadium sukan yang 
mereka bina di sana itu bukanlah 
kesemuanya merupakan sebagai 
infrastruktur sukan yang tetap, tetapi  
sebahagiannya merupakan infrastruktur 
sukan sementara yang mana selepas 
Sukan Olimpik itu nanti, sebahagiannya 
akan didismantle dan hanya 
meninggalkan infrastruktur-infrastruktur 
sukan yang diperlukan sahaja.  
 
Jadi, kita perlu berhati-hati bukan hanya 
melihat kita perlu itu atau kita perlu ini, 
tetapi merancangkannya dengan 
sebijak-bijaknya supaya apa yang kita 
buat itu nanti tidak mendatangkan 
pembaziran kepada kita dan ianya akan                 
dapat dimanfaatkan  dan  perkara           

ini memanglah sudah dalam 
pemerhatian Kementerian Kebudayaan, 
Belia dan Sukan.  
 
Mengenai dengan COCI, saya rasa 
pandangan itu adalah tidak tepat dari 
masa ke semasa sememangnya pihak 
Kementerian Kebudayaan, Belia dan 
Sukan, pihak Jabatan Penerangan, pihak 
RTB juga melibatkan persatuan-
persatuan ataupun badan-badan di luar 
daripada kerajaan dalam penglibatan 
dengan kegiatan-kegiatan dalam rangka 
ASEAN-COCI. Sekian, terima kasih Yang 
Berhormat Pehin Pengerusi.  
 
Yang Berhormat Awang Haji Ramli 
bin Haji Lahit: Yang Berhormat Pehin 
Pengerusi, ada soalan yang belum 
dijawab. Iaitu mengenai dengan 
menubuhkan pusat tempat berkumpul 
warga tua (warga emas) dan satu lagi 
Kelab Perkhidmatan Awam.   
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Mengenai dengan 
penubuhan Pusat Riadah, sebenarnya 
ianya bukanlah Pusat Riadah, ianya 
adalah merupakan sebagai Pusat 
Perjumpaan Warga Tua. Apa yang 
dibuat pada masa ini adalah merupakan 
project pilot melalui kerjasama dengan 
pihak Kementerian Hal Ehwal Dalam 
Negeri iaitu bukannya membuat 
bangunan baru tetapi menggunakan 
bangunan yang ada iaitu Pusat 
Kemasyarakatan di kawasan 
Perpindahan Lambak Kanan hanya 
dengan menambah sedikit satu ruang 
bagi kegunaan warga tua.  

Bangunan tersebut adalah bagi 
membolehkan warga tua ataupun warga 
emas untuk datang berkumpul untuk 
membuat perkara-perkara yang 
berfaedah dan berkebajikan sama ada ia 
berbentuk keugamaan, bentuk sosial, 
pendidikan dan seumpamanya. Dan 
sekiranya pilot project ini berjaya maka 
insya-Allah ia akan dilaratkan.  
 
Mengenai cadangan untuk 
menggunakan Kelab Perkhidmatan 
Awam bagi tujuan tersebut itu adalah di 
luar daripada bidang kuasa Kementerian 
Kebudayaan, Belia dan Sukan sebab 
Kelab Perkhidmatan Awam adalah 
dikelolakan oleh sebuah agensi yang 
lain dalam kerajaan. Terima kasih.   
 
Yang Berhormat Pengerusi: Yang 
Berhormat Tuan Haji Sulaiman bin Haji 
Ahad, silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi 
Wabarakatuh dan salam sejahtera. Yang 
Berhormat Pehin Pengerusi dan Ahli-Ahli 
Yang Berhormat. Dalam mengambil 
kesempatan ini kaola bersyukur dan 
untuk merakamkan setinggi-tinggi 
penghargaan dan ribuan terima kasih 
atas mukadimah Yang Berhormat Pehin 
Menteri Kebudayaan, Belia dan Sukan 
tadi menjelaskan atas usaha-usaha yang 
dibuat oleh Kementerian Kebudayaan 
Belia dan Sukan melalui Jabatan Belia 
dan Sukan. 
 

Yang Berhormat menjelaskan 
kemudahan bersukan di Kompleks 
Sukan Batu Apoi, Temburong. Perkara 
yang pernah ditimbulkan di dewan yang 
mulia ini mengenai sukan gelanggang 
luar dan lampu limpah.  
 
Kaola menyuarakan dua perkara saja          
di dewan yang mulia ini. Perkara 
pertama sukacita kaola ingin bertanya 
apakah ada dalam perancangan Belia 
dan Sukan bagi melibatkan menubuhkan 
Pusat Pembangunan Belia di Daerah 
Temburong. Ini dirasakan amat penting 
juga untuk memberi peluang kepada 
belia-belia di daerah ini dalam 
mempelajari memberi sesuatu yang 
berguna kepada kita ini masuk ke alam 
pekerjaan sebenarnya atau mereka 
terus mengusahakan apa yang mereka 
pelajari.  
 
Perkara yang kedua, di dewan yang 
mulia ini kaola ingin bertanya mengenai 
dengan bantuan Kewangan Tahunan 
kepada Organisasi-Organisasi Bukan 
Kerajaan (NGO’s), sepertimana yang 
disentuh dan diperkenankan oleh 
Kebawah Duli Yang Maha Mulia Paduka 
Seri Baginda Sultan dan Yang              
Di-Pertuan Negara Brunei Darussalam 
semasa titah sempena Ulang Tahun Hari 
Keputeraan Baginda yang ke-65 tahun 
pada tahun 2011 yang lalu.  
 
Soalan kaola, apakah ada bantuan 
kewangan dapat dipertimbangkan diberi 
kepada NGO’s yang sudah 
berkecimpung dalam bidang 
kemasyarakatan seperti membantu 
golongan orang yang tidak 
berkemampuan dan berkeperluan khas. 

Sukacita kaola menyentuh bahawa 
Persatuan Bekas Prajurit Negara Brunei 
Darussalam dan hingga ke hari ini 
begitu aktif dalam membantu bekas-
bekas prajurit yang tidak kira terdiri dari 
ahli persatuan atau tidak. Atas 
keprihatinan dan pemedulian mereka itu 
menunjukkan satu keunikan persatuan 
beruniform terhadap rakyat bangsa dan 
negara.  
 
Soalan kaola juga apakah ada 
rancangan pihak berkenaan untuk 
memberikan bantuan kewangan 
tahunan yang dimaksudkan bagi 
menampung sebahagian kos operasi 
persatuan tersebut kepada Persatuan 
Bekas Prajurit dan termasuklah 
Persatuan Beruniform yang lainnya. 
Bagaimana cara pihak NGO’s memohon 
bantuan ini kepada pihak yang 
berkenaan, jika ada? Terima kasih Yang 
Berhormat Pehin Pengerusi. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah:  Terima kasih Yang 
Berhormat Pengerusi dan kaola juga 
mengucapkan terima kasih kepada Yang 
Berhormat Awang Haji Sulaiman yang 
telah pun mengemukakan dua soalan. 
Mengenai dengan Pusat Pembangunan 
Belia di Daerah Temburong. Dewasa ini, 
belumlah ada rancangan kementerian 
untuk membangunkan sebuah Pusat 
Pembangunan Belia di Daerah 
Temburong. Walaupun pihak 
kementerian adalah mempunyai 
pemikiran iaitu jika boleh Pusat 
Pembangunan Belia ini perlu diadakan 
hampir seluruh Negara Brunei 

Darussalam tetapi perlulah ia 
dilaksanakan secara berperingkat-
peringkat mengikut keutamaannya.   
 
Kerana Pusat Pembangunan Belia ini 
seperti apa yang dilaksanakan pada 
masa ini ialah bukan sahaja ianya 
dihasratkan untuk memberikan latihan-
latihan kemahiran kepada golongan-
golongan belia yang tercicir tetapi juga 
ianya digunakan untuk memberikan 
kemahiran kepada mereka yang 
menerima bantuan kebajikan daripada 
Jabatan Pembangunan Masyarakat dan 
juga daripada pihak Majlis Ugama Islam, 
iaitu dengan hasrat untuk mengangkat 
ataupun mengeluarkan golongan-
golongan ini daripada kepompong 
kemiskinan dan membolehkan mereka 
untuk mendapatkan perkerjaan ataupun 
memulakan perusahaan-perusahaan dan 
perniagaan.   
 
Mengenai dengan soalan kedua, iaitu 
bantuan kepada persatuan-persatuan 
kepada yang bukan kerajaan seperti 
yang difahamkan oleh Yang Berhormat 
tadi dalam mana seperti yang dititahkan 
oleh Kebawah Duli Yang Maha Mulia 
bahawa bantuan-bantuan dihulurkan 
kepada badan-badan bukan kerajaan 
yang memerlukannya. Sukacita kaola 
jelaskan di sini bahawa bantuan yang 
dimaksudkan itu adalah dihulurkan 
kepada persatuan-persatuan bagi 
orang-orang yang berkeperluan khas. 
Dan pada ketika ini ada terdapat 8 
persatuan-persatuan yang berkeperluan 
khas itu seperti Pusat Ehsan Al-Ameerah 
Hajah Mariam, Persatuan KACA, PAPDA, 
SMARTER, Learning Ladder, Persatuan 
Kebangsaan Orang Cacat Penglihatan, 

Hansard Jilid 2 pg 701-900.indd   809 11/6/12   9:08:18 AM



PETANG HARI KHAMIS, 22 RABIULAKHIR 1433 / 15 MAC 2012  810 

Persatuan Orang Kurang Pendengaran 
dan Special Paralympic. Kesemua 8 
buah persatuan mereka yang 
berkeperluan khas ini telah pun 
diberikan Suspense Account oleh pihak 
Kementerian Kewangan.   
 
Di samping mengumpulkan bantuan-
bantuan kewangan melalui    
sumbangan-sumbangan sukarela                           
di kalangan pegawai-pegawai dan 
kakitangan kerajaan melalui 
pemotongan gaji, pihak kerajaan juga 
telah bersetuju untuk memberikan 
bantuan kewangan bagi pengurusan 
ataupun kos operasi yang minima 
kepada persatuan-persatuan berkenaan. 
Dan bagi persatuan-persatuan yang lain 
yang belum lagi disenaraikan seperti 
yang saya nyatakan belumlah ada 
peruntukan. Walau bagaimanapun pihak 
kementerian kaola nasihatkan supaya 
akan melihat secara case by case akan 
keperluannya dan akan membuat 
sokongan kepada pihak-pihak yang 
berkenaan untuk dipertimbangkan. 
Sekian terima kasih Yang Berhormat 
Pengerusi. 
 
Yang Berhormat Pengerusi:  Terima 
kasih. Yang Berhormat Tuan Haji 
Tahamit bin Haji Nudin. Silakan 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi Majlis. 
Kalau diizinkan kaola terus jua ke soalan 
Dewan Bahasa dan Pustaka.  Terima 
kasih Yang Berhormat Pengerusi. 
 

Yang Berhormat Pengerusi: Yang 
Berhormat kitani belum sampai ke sana 
kali.  Karang sahaja. 
 
Yang Berhormat Awang Haji 
Tahamit bin Haji Nudin:  Soalan 
kaola ini ada yang sudah dijawab, ada 
tinggal satu saja lagi. Soalan ini balik-
balik jua sudah dicadangkan tapi kaola 
mencadangkan ada kelainan sedikit. 
Saya mencadangkan setiap ketua 
kampung dan penghulu dibenarkan 
membayar pencen umur tua dan 
bantuan kebajikan tidak melebihi 
$10,000 seorang. Ketua kampung dan 
penghulu boleh membayar kepada 
mereka yang uzur dan tidak mampu ke 
pejabat.   
 
Bagi mereka yang masih cakah bolehlah 
memilih sama ada mengambil sendiri ke 
Kementerian Kebudayaan Belia dan 
Sukan atau melalui bank atau melalui 
post office atau Kementerian Kewangan. 
Kalau di luar negeri di Singapura 
misalnya pembayaran itu dibuat melalui 
post office. Kalau sudah menjadi akta, 
penghulu, ketua kampung itu membayar 
pencen umur tua dan bantuan kebajikan 
bukan perkara ini tidak dapat diubah. 
Terima kasih Yang Berhormat 
Pengerusi. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pengerusi. Kaola merasakan 
bahawa perkara ini telah pun 
dibincangkan di dalam perbincangan 
yang awal dan kaola merasakan tidaklah 
perlu ianya dibincangkan lagi. 

Yang Berhormat Pengerusi: Yang 
Berhormat Tuan Haji Tahamit, berpuas 
hati dengan jawapan itu?  Terima kasih. 
Yang Berhormat Tuan Haji Jumat bin 
Akim. Silakan. 
  
Yang Berhormat Awang Haji Jumat 
bin Akim: Terima kasih Yang 
Berhormat Pehin Pengerusi. 
Assalamu’alaikum Warahmatullahi Ta’ala 
Wabarakatuh. Kaola memohon izin 
untuk bercakap. Kementerian 
Kebudayaan, Belia dan Sukan banyak 
memberikan bantuan kepada mereka 
yang kurang berkemampuan dan kurang 
upaya.  
 
Kaola, Yang Berhormat Pehin hanya 
berkongsi pandangan dan sedikit 
pengalaman sekadar kemampuan jua 
dari berbagai aspek. Saya khususkan 
kepada Jabatan Pembangunan 
Masyarakat. Kita melihat di sini, tempoh 
permohonan agak lama juga kadang-
kadang berlaku disebabkan banyak 
faktor. Yang pertama, mungkin 
kekurangan kakitangan. Dan yang 
kedua, tempat pemohon mungkin jauh 
dan ketiga, keterangan yang diperlukan 
mungkin tidak lengkap. 
 
Semua ini Yang Berhormat Pehin adalah 
disedari. Adalah dicadangkan supaya 
apa jua proses permohonan ini jangan 
sampai melewati enam bulan atau lebih, 
kerana pemohon sangat memerlukan 
jawapan terutama sekali kepada mereka 
yang daif dan tidak mempunyai 
kewangan. 
 
Siapa saja yang memohon sesuatu 
mesti memerlukan jawapan sama ada 

positif ataupun sebaliknya. Adalah 
disarankan agar apa jua permohonan 
diberikan jawapan, sama ada 
jawapannya positif atau negatif tidak 
menjadi masalah kerana, Yang 
Berhormat Pehin, kalau tidak dijawab 
permohonan-permohonan anak buah 
ianya akan memberikan impak kepada 
Penghulu dan Ketua Kampung kerana 
permohonan mereka ada kalanya 
disampaikan sendiri oleh Ketua 
Kampung. Di sinilah timbul berbagai 
andaian yang negatif seperti borang 
tidak disampaikan, sokongan tidak 
diberikan. Adalah ditekankan supaya 
pihak yang berkenaan akan memberikan 
jawapan dengan segera apa jua 
permohonan.   
 
Yang lainnya lagi, Yang Berhormat 
Pehin kaola ingin bercakap mengenai 
bantuan khas atau bantuan kecemasan. 
Jawatankuasa Bencana Alam yang 
dipengerusikan oleh Kementerian 
Kebudayaan, Belia dan Sukan, kalau 
kaola tidak silap seperti menangani 
bencana angin kencang, banjir, tanah 
runtuh ataupun susur dan 
seumpamanya, merupakan bencana 
yang kerap berlaku di negara ini dan 
kita berdoa mudah-mudahan ianya tidak 
akan berlaku lagi. Soalan kaola Yang 
Berhormat Pehin, adakah jawatankuasa 
membuat penilaian yang terperinci 
dalam menilai dan menimbangkan 
masalah berkenaan? Yang Berhormat 
Pehin, kaola mendapati dan merasa 
perlu memberikan pandangan kiranya 
tidak menyalahi dewan yang mulia ini. 

Contoh yang simple, Yang Berhormat 
Pehin, adalah seperti berikut: 
 
Umpamanya tanah runtuh, bantuan 
hanya dapat dihulurkan apabila tanah 
tersebut masuk ke dalam rumah. 
Sementara tanah yang runtuh di dinding 
rumah ataupun di jalan raya maksudnya 
masuk ke rumah langsung tidak 
mendapat apa-apa bantuan.  
Rasionalnya Yang Berhormat Pehin, 
mereka yang disebutkan ini akan 
mengeluarkan wang yang bukan sedikit 
bagi membersihkan runtuhan tersebut 
malah memakan masa berbulan-bulan 
kalau ianya tidak dapat employ pekerja 
yang digaji. Jadi, kaola mencadangkan 
supaya perkara ini akan dinilai dan 
diberikan perhatian dalam kitani sama-
sama memberikan sokongan dan 
bantuan kepada mereka yang tersebut. 
 
Yang lainnya kemudahan sukan, 
gelanggang sepak takraw telah dibina 
oleh Kementerian Kebudayaan, Belia 
dan Sukan dengan kerjasama Jabatan 
Daerah Brunei dan Muara di awal tahun 
90-an dahulu, kemudahan tersebut 
memang sering digunakan oleh para 
belia dan remaja dan kadangkala 
mereka menganjurkan pertandingan 
sepak takraw di peringkat mukim dan 
kampung. Namun demikian keadaan 
gelanggang tersebut tidak lagi 
memuaskan kerana sudah bertahun-
tahun lamanya tanpa pembaikan. Kaola 
telah menulis surat khusus di kampung 
kaola Pehin, beberapa kali ke jabatan 
berkenaan sekitar tahun 2007, 2009 dan 
kalau kaola tidak silap 2010. Apa yang 
mendukacitakan kaola, tidak ada 
tindakan yang dilakukan. 

Perkara ini adalah penting bagi kita 
menggerakkan belia ke arah aktiviti 
yang sihat dan bermanfaat dalam usaha 
kita membina masyarakat yang sihat, 
masyarakat yang bertanggungjawab 
pada bangsa dan negara. 
 
Untuk makluman Yang Berhormat Pehin 
jua, gelanggang sepak takraw itu telah 
banyak melahirkan belia-belia yang 
telah ikut serta ASEAN School Sepak 
Takraw, SEA Games dan mereka ini  
bukan sahaja di kampung kaola di mana 
jua sekalipun, kalau kitani mengasah 
bakat mereka ini, ianya akan berkilat 
dan kadang-kadang kitani tidak melihat 
bahawa di mukim, di kampung ada 
potensi-potensi yang boleh 
dikembangkan melalui sukan kalau 
ianya dapat terurus dengan baik, sekian 
Yang Berhormat Pehin. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pengerusi dan terima kasih 
jua diucapkan kepada Yang Berhormat 
Awang Haji Jumat bin Akim. 
 
Saya ingin menjawab dulu mengenai 
dengan bantuan tanah runtuh. Simple 
saja jawapan saya itu, tanah runtuh 
bukannya di bawah kawalan 
Kementerian Kebudayaan, Belia dan 
Sukan ataupun JAPEM, ianya di bawah 
Kementerian Hal Ehwal Dalam Negeri, 
JAPEM hanyalah ahli kepada 
jawatankuasa berkenaan.  
 
Yang Berhormat Awang Haji Jumat 
bin Akim: Kaola menyampuk sedikit 

Hansard Jilid 2 pg 701-900.indd   812 11/6/12   9:08:19 AM



PETANG HARI KHAMIS, 22 RABIULAKHIR 1433 / 15 MAC 2012  813 

Yang Berhormat Pehin, kaola pernah 
dibawa berbincang mengenai dengan 
untuk memberikan bantuan kepada 
mangsa-mangsa yang berkenaan, kalau 
kaola tidak silap pada tahun yang lepas 
2011 barangkali ataupun 2010 di mana 
penilaian-penilaian itu dibuat juga oleh 
Kementerian Kebudayaan, Belia dan 
Sukan bersama dengan agensi-agensi 
lain. Jadi, kaola hanya mahu supaya 
barangkali ada suatu perkara yang sama 
berlaku akan dinilai dari segi 
kesesuaiannya, terima kasih Yang 
Berhormat Pehin. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Tapi saya menyatakan 
faktanya dari segi agensi yang 
bertanggungjawab, mengenai dengan 
tanah runtuh bukannya kepada 
Kementerian Kebudayaan, Belia dan 
Sukan yang mana kementerian hanya 
ahli kepada jawatankuasa berkenaan. 
Walau bagaimanapun, perkara itu akan 
dibawa ke jawatankuasa berkenaan 
untuk diberikan perhatian dan 
pertimbangan. 
 
Mengenai dengan gelanggang sepak 
takraw itu seperti yang dimaklumkan 
bahawa gelanggang tersebut bukannya 
dibina oleh Jabatan Belia dan Sukan 
tetapi ia dibina oleh Kementerian 
Pembangunan dan diserahkan kepada 
kampung dan mukim untuk 
pemeliharaan mereka supaya terdapat 
sense of belonging ataupun perasaan 
kebersamaan di kalangan penduduk-
penduduk  di mukim tersebut. 
 

Jadi sekiranya perkara itu memerlukan 
bantuan daripada pihak Belia dan 
Sukan, insya-Allah saya akan membawa 
kepada perhatian Jabatan Belia dan 
Sukan dan  melihat bagaimana      
dapat mempertimbangkan untuk 
memberikan bantuan untuk membaik 
pulih gelanggang  sepak takraw seperti 
yang dinyatakan tadi itu dan saya 
bersetuju dengan pandangan Yang 
Berhormat tadi yang mana dengan 
mempunyai satu tempat riadah ataupun 
kawasan bersukan yang sempurna kita 
akan dapat juga  menghasilkan            
di samping masyarakat yang sihat tetapi 
juga bakat-bakat yang dapat 
diketengahkan untuk menjadi bintang 
sukan negara ataupun wakil negara             
di perjumpaan-perjumpaan sukan 
serantau dan antarabangsa. 
 
Dan mengenai dengan kelambatan 
seperti yang ditimbulkan oleh Yang 
Berhormat tadi  dalam memberikan 
keputusan ataupun jawapan-jawapan 
kepada mereka yang memohon bantuan 
memang diakui terdapat kelambatan-
kelambatan dalam memberikan 
pertimbangan kepada permohonan 
untuk mendapatkan bantuan kebajikan 
tersebut. Kelambatan itu bukanlah 
disenghajakan tetapi disebabkan faktor-
faktor dalam mana ianya memerlukan 
maklumat-maklumat lanjut daripada 
pihak pemohon dan kadangkala apabila 
pegawai ataupun kakitangan daripada 
Jabatan Pembangunan Masyarakat 
datang ke rumah mereka yang 
memohon ada kalanya didapati 
pemohon-pemohon tidak ada berada di 
rumah dan ini menyebabkan 
kelambatan-kelambatan. 

Walau bagaimanapun, satu standing 
order ataupun arahan tetap yang telah 
diberikan kepada JAPEM bagi mereka 
yang memohon untuk mendapatkan 
bantuan makanan  di samping untuk 
diproses sama ada ianya boleh 
dipertimbangkan atau sebaliknya, pihak 
kementerian telah mengarahkan kepada 
Jabatan Pembangunan Masyarakat 
supaya pemohon-pemohon tersebut 
diberikan tanpa perlu menunggu 
kelulusan permohonan mereka.  
 
Kaola tidak akan berpanjang lebar. 
Kaola mengambil perhatian  ke atas 
pengamatan yang dibuat oleh Yang 
Berhormat tadi dan perkara ini akan 
dibawa kepada perhatian pihak Jabatan 
Pembangunan Masyarakat terutama 
sekali ke arah memastikan 
memaklumkan  bahawa permohonan 
mereka masih dalam pertimbangan. 
Sekian terima kasih Yang Berhormat 
Pehin Pengerusi. 
 
Yang Berhormat Pengerusi: Terima 
kasih, Ahli-Ahli Yang Berhormat 
perbincangan mengenai tajuk pertama 
ini (Jabatan Kementerian Kebudayaan, 
Belia dan Sukan) sudah mengambil 
masa sejam setengah. Seperti saya 
nyatakan tadi, pada pandangan saya 
penjelasan dan kenyataan yang telah 
dibuat oleh Yang Berhormat Menteri 
Kebudayaan, Belia dan Sukan adalah 
meliputi semua tajuk yang disenaraikan 
di bawah kementerian ini dan begitu 
juga soalan-soalan Ahli-Ahli Yang 
Berhormat juga ada mengenai tajuk-
tajuk seterusnya.  
 

Apa kiranya kalau tajuk yang pertama 
ini jika Ahli-Ahli Yang Berhormat 
bersetuju diundi supaya membolehkan 
kita beranjak kepada tajuk seterusnya. 
Siapa bersetuju sila angkat tangan. 
 

(Semua ahli mengangkat tangan 
bersetuju) 

 
Terima kasih. Tajuk SL01A - Jabatan 
Kementerian Kebudayaan, Belia dan 
Sukan diluluskan. 
 
Jurutulis II: SL01A - Jabatan 
Kementerian Kebudayaan, Belia dan 
Sukan dijadikan sebahagian daripada 
Jadual. Beralih ke Tajuk SL02A - Dewan 
Bahasa dan Pustaka. 
   
Yang Berhormat Pengerusi: Tajuk 
Dewan Bahasa dan Pustaka ini 
dibukakan untuk dibahaskan. Yang 
Berhormat Tuan Haji Mohd. Shafiee bin 
Ahmad, silakan. 
 
Yang Berhormat Awang Haji Mohd 
Shafiee bin Ahmad: Terima kasih 
Yang Berhormat Pehin Pengerusi, kaola 
ingin mengambil kesempatan tahniah 
dan setinggi penghargaan di atas usaha 
Kementerian Kebudayaan, Belia dan 
Sukan dalam memartabatkan 
kedudukan tulisan jawi. Ini secara tidak 
langsung merespons soalan kaola yang 
pernah kaola utarakan pada 
permesyuaratan tahun lepas. Terima 
kasih juga di atas usaha melaratkan 
perpustakaan ke Mukim Liang, cuma 
kaola ingin mengesyorkan mungkin 
sebahagian daripada ruang kosong yang 
ada di pejabat Pos Lumut boleh 
dipertimbangkan jika sesuai sebagai 

perpustakaan sementara di mukim 
tersebut.  
 
Seterusnya Alhamdulillah, kita gembira 
mendengar di atas usaha menaik taraf 
kompleks sukan arena di Seria, kaola 
berharap dan berdoa ianya tidak lagi 
tertunda. Seterusnya kaola berharap 
KKBS terus membuat pemantauan            
ke atas kemudahan-kemudahan sukan 
di mukim-mukim di Daerah Belait 
kerana belia-belia   di mukim-mukim 
tersebut khususnya di Mukim Liang 
sangat aktif dalam aktiviti-aktiviti sukan 
seterusnya di Mukim Sukang, terdapat 
sebuah sekolah yang mempunyai lebih 
kurang 14 orang murid, 4 orang tenaga 
pengajar dan seorang guru ugama. 
 
Kaola memohon jika perpustakaan 
bergerak belum diadakan, mohon 
diadakan, dan jika sudah diadakan 
mohon kualiti buku-buku yang 
bersesuaian bukan saja untuk murid-
murid sekolah bahkan juga keperluan 
untuk orang-orang dewasa dibekalkan. 
 
Dan yang terakhir Yang Berhormat 
Pehin Pengerusi, kaola ingin 
menyampuk tentang prestasi atlet kitani 
dan ingin mencadangkan sama-sama 
difikirkan dalam usaha menaikkan taraf, 
mutu, kualiti ahli sukan kita iaitu; 
 
1) Tumpukan dengan serius terhadap 

sukan yang berpotensi akan 
mendapat medal emas sahaja; 
 

2) Ahli-ahli sukan yang berpotensi 
hendaklah diawasi welfare mereka 
terutama semasa menghadiri latihan 
tidak boleh kendur-kendur; 

3) Memberi insentif yang boleh 
menjamin masa depan mereka 
seperti job security, latihan di luar 
negara, peluang mendapat 
scholarship belajar di luar negara dan 
sebagainya. 

 
Kita mengucapkan syabas di atas 
kejayaan baru-baru ini dalam sukan bola 
sepak di mana belia  di bawah 21 telah 
menjadi juara  dan yang akhir sekali 
Yang Berhormat Pehin Pengerusi, kaola 
ingin mengucapkan berbanyak terima 
kasih dan syabas kepada Yang 
Berhormat Pehin Menteri Kebudayaan, 
Belia dan Sukan, kaola penuh percaya 
bahawa Yang Berhormat Pehin telah 
pun membuat homework sebelum hadir 
ke Dewan Majlis pada hari ini. Terima 
kasih.  
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah:  Terima kasih Yang 
Berhormat Pengerusi dan kaola juga 
mengucapkan terima kasih kepada Yang 
Berhormat Awang Haji Mohd. Shafiee 
bin Ahmad dan kaola juga 
mengucapkan penghargaan dan terima 
kasih di atas ucapan tahniah yang 
diberikan Yang Berhormat kepada 
Kementerian Kebudayaan, Belia dan 
Sukan terutama sekali  di atas kejayaan 
pasukan bola sepak negara bagi Belia-
Belia Asean di bawah 21 tahun baru-
baru ini. 
 
Kaola mengambil perhatian ke atas 
cadangan yang berhormat tadi 
mengenai dengan perpustakaan                
di Sungai Liang dan akan mengarahkan 

pihak yang berkenaan untuk 
mengadakan perundingan dengan 
pihak-pihak yang dinyatakan tadi dan 
begitu juga kaola mengambil perhatian 
mengenai dengan perkhidmatan 
Perpustakaan Bergerak ke Mukim 
Sukang bagi mempastikan kualiti buku-
buku yang dibawa oleh Perpustakaan 
Bergerak tersebut adalah memenuhi 
keperluan semua peringkat di kampung 
berkenaan. 
 
Dan mengenai dengan prestasi atlet, 
sememangnya seperti yang telah 
diumumkan secara terbuka oleh 
Kementerian Kebudayaan, Belia dan 
Sukan, bahawa untuk membina ataupun 
menghasilkan atlet-atlet yang 
berprestasi tinggi dan dapat mencapai 
kejayaan cemerlang  di sukan-sukan 
serantau seperti SEA Game maka  mulai 
pada tahun ini, Kementerian 
Kebudayaan, Belia dan Sukan hanya 
akan menumpukan kepada core sport 
ataupun sukan-sukan utama yang 
difikirkan Negara Brunei Darussalam 
dapat berhasil memperolehi 
kecemerlangan. Bagi tujuan itu, 
bantuan-bantuan akan lebih banyak 
ditumpukan kepada sukan-sukan core 
seperti yang dimaksudkan ini. Ini 
termasuklah juga dari segi               
insentif kepada atlet-atlet yang telah 
pun dipilih untuk mengikuti                 
sukan-sukan core yang akan disertai 
oleh Negara Brunei Darussalam                  
di pertemuan Sukan Serantau. 
 
Mengenai dengan scholarship, yang 
sebenarnya mulai pada tahun ini, 
biasiswa sukan telah pun diberikan 
kepada atlet-atlet yang difikirkan 

mempunyai potensi dan pada ketika ini 
atlet di Bahagian Atletik, seorang 
Bahagian Atletik dan seorang lagi               
di Bahagian Renang telah pun diberikan 
biasiswa, iaitu biasiswa daripada 
Pertubuhan Olimpik Internasional. 
Mereka pada masa ini sedang mengikuti 
latihan-latihan di luar negeri melalui 
biasiswa yang diberikan. Sekian, terima 
kasih Yang Berhormat Pehin Pengerusi.  
 
Yang Berhormat Pengerusi: Yang 
Berhormat Pehin Orang Kaya Maharaja 
Kerna Dato Paduka Seri Awang Haji 
Yaakub bin Pehin Orang Kaya Maharaja 
Diraja Dato Paduka Awang Haji Zainal, 
silakan. 
  
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi. 
Jika diizinkan kaola hanya menyentuh 
dalam tajuk Jabatan Belia dan Sukan 
dan Muzium-Muzium. Pada masa           
ini, ramai belia-belia gemar dan ikut 
serta dalam perlumbaan basikal             
dan mereka secara berkumpulan 
membuat latihan-latihan di jalan raya 
terutama sekali pada hari Jumaat, hari 
Ahad dan hari-hari kelepasan awam. 
Kita pernah mendengar beberapa 
kemalangan yang melibatkan 
penunggang-penunggang basikal ini di 
jalan raya yang mana ada di antaranya 
mendapat kecederaan ringan dan 
serius. 
 
Yang Berhormat Pengerusi: Maaf 
Yang Berhormat, Tajuk yang kitani 

bincangkan ini ialah Dewan Bahasa dan 
Pustaka. Yang Berhormat bertanya 
mengenai muzium? 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Dua 
perkara ini Yang Berhormat kalau 
diizinkan. Selepas itu Jabatan Muzium-
Muzium. 
 
Yang Berhormat Pengerusi: Baik 
ditunggu sampai kitani tiba di Tajuk 
Jabatan Muzium-Muzium nanti. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Kaola. 
Jadi ini bolehlah kaola teruskan, 
sekejap. 
 
Yang Berhormat Pengerusi:              
Di bawah Tajuk mana Yang Berhormat? 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Jabatan 
Belia dan Sukan. 
 
Yang Berhormat Pengerusi: Belum 
lagi. Kitani masih lagi di Dewan Bahasa 
dan Pustaka. Sabar saja dulu. Yang 
Berhormat Tuan   Haji Tahamit bin Haji 
Nudin, silakan. 
 

Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi. Kaola 
ingin memohonkan dibina sebuah 
perpustakaan di Mukim Gadong kerana 
Mukim Gadong ini belum ada 
Perpustakaan Awam, penduduknya 
seramai 80 lebih ribu orang. Sekian, 
terima kasih Yang Berhormat Pehin. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair    bin Haji 
Abdullah: Terima kasih Yang 
Berhormat Pengerusi dan terima kasih 
kepada Yang Berhormat Tuan Haji 
Tahamit bin Nudin. Perkara yang 
disoalkan itu adalah diambil perhatian. 
Sekian, terima kasih Yang Berhormat 
Pengerusi. 
 
Yang Berhormat Pengerusi: Ada 
baiknya Tajuk Dewan Bahasa dan 
Pustaka ini diundi. Siapa yang bersetuju, 
sila angkat tangan. 

 
(Semua Ahli mengangkat tangan 

bersetuju) 
 
Terima kasih. Tajuk SL02A - Dewan 
Bahasa dan Pustaka diluluskan. 
 
Jurutulis II: Takuk SL02A - Dewan 
Bahasa dan Pustaka dijadikan 
sebahagian daripada Jadual. Beralih     
ke Tajuk  SL03A - Jabatan Belia dan 
Sukan. 
 
Yang Berhormat Pengerusi: Tajuk 
Jabatan Belia dan Sukan ini dibukakan 
untuk dibahaskan. Silakan. Yang 

Berhormat Tuan Haji Ramli bin Haji 
Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pengerusi dan Ahli-Ahli Yang 
Berhormat. Secara ringkas, kaola terus 
sahaja kepada isinya. 
 
1. Dicadangkan supaya Jabatan Belia 

dan Sukan, menyediakan garis pandu 
untuk mengekalkan warisan budaya 
dari segi keistimewaan sesuatu puak 
atau kampung. Garispandu ini 
bertujuan untuk menilai dan 
memperkenalkan satu budaya yang 
turun temurun, kerana setiap puak 
atau kampung mempunyai kepakaran 
budaya tersendiri sama ada dari segi 
teknologi tradisional, nyanyian, 
tarian, permakanan, pakaian  dan 
adat. 

 
2. Memandangkan sukan futsal sangat 

digemari oleh belia-belia di Kampung 
Bukit Beruang, Mukim Telisai. Jadi 
dipohonkan sebuah padang futsal, 
untuk Perpindahan Bukit Beruang 
dan Kampung Bukit Beruang Daerah 
Tutong. 

 
3. Dipohonkan supaya Jabatan Belia 

dan Sukan dapat menyediakan satu 
kawasan trek permainan kereta 
kawalan jauh di Daerah Tutong 
kerana semasa mengadakan kereta 
kawalan jauh dianjurkan sempena 
Sambutan Hari Keputeraan 
Kebawah Duli Yang Maha Mulia 
Paduka Seri Baginda Sultan dan 
Yang Di-Pertuan Negara Brunei 
Darussalam sukar untuk 

mendapatkan kawasan trek 
perlumbaan.  Sekian Yang 
Berhormat Pehin Pengerusi. 

 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pehin Pengerusi, kaola 
merasakan soalan yang pertama tadi itu 
bukanlah kena mengena dengan Belia 
dan Sukan ialah mengenai Kebudayaan               
di bawah kementerian.  Jadi adakah 
perlu kaola untuk menjawab? 

 
Yang Berhormat Pengerusi: Terima 
kasih. Sekarang saya persilakan Yang 
Berhormat Pehin Orang Kaya Maharaja 
Kerna Dato Paduka Seri Awang Haji  
Yaakub bin Pehin Orang Kaya Maharaja 
Diraja Dato Paduka Awang Haji Zainal. 
Silakan.  
 
(tidak sempat membahaskan) 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Yang Berhormat Pehin 
Pengerusi, masih ada soalan untuk 
dijawab daripada Yang Berhormat 
Awang Haji Ramli bin Haji Lahit.  Ada 3 
soalan; 

 
Mengenai dengan garis pandu Warisan 
Budaya yang mana perkara ini adalah  
di bawah tajuk kementerian telah pun  
di undi, walau macamanapun 
sememangnya budaya-budaya puak ini 
adalah termasuk kepada warisan bangsa 
dan ianya adalah diberikan penekanan 
untuk dipreserved dan juga untuk 

diamalkan oleh puak-puak yang 
berkenaan.  
  
Dalam mengembangkan budaya puak-
puak berkenaan, di samping 
mengekalkan keasliannya tetapi juga 
dalam  mengamalkannya, ianya 
hendaklah berteraskan  kepada perinsip 
negara iaitu Melayu Islam Beraja.  
Jadinya dalam konteks  ini ianya adalah 
pengekalan budaya (preservation  of 
Culture.)  Walaupun ianya dikekalkan 
dalam bentuk asal,  ianya juga perlu 
disesuaikan mengikut perkembangan 
semasa. Jadi perkara itu memang 
termasuk  dalam rangka pengekalan 
budaya di Negara Brunei Darussalam.   

 
Mengenai dengan cadangan untuk 
mengadakan padang futsal iaitu               
di Kampung Bukit Beruang, kalau saya 
tidak silap di Bukit Udal, betul Yang 
Berhormat? 
 
Yang Berhormat Awang Haji Ramli 
bin Haji Lahit: Di Kampung Bukit 
Beruang. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Perkara ini  akan diambil 
perhatian dan akan melihat bagaimana 
kesesuaiannya nanti dan tertakluk jua 
kepada peruntukan sekiranya ianya 
difikirkan sesuai untuk diadakan.  Begitu 
juga dengan trek kereta kawalan jauh 
ini juga akan dibuat pengkajian dan 
penelitian mengenai dengan 
kesesuaiannya. Terima kasih Yang 
Berhormat Pehin Pengerusi. 
 

Yang Berhormat Pengerusi: Terima 
kasih Yang Berhormat Haji Awang 
Ahmad Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman. Silakan.  

 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 
Pehin Pengerusi. Rakan-rakan kaola tadi 
ada menyampaikan apa-apa yang 
hendak kaola sampaikan. Kaola hanya 
ingin menyokong kepada Kementerian 
Kebudayaan, Belia dan Sukan untuk 
membangunkan satu stadium khas 
untuk bola sepak kapasitinya 50 ribu, 
kerana pada masa Kejohanan HBT  ia 
amatlah memerlukan untuk 
menampungi kehendak-kehendak 
penyokong-penyokong yang hendak 
melihat kejohanan  HBT    itu.  Dan 
ianya juga sudah pun dihasratkan oleh 
Kebawah Duli Yang Maha Mulia Paduka 
Seri Baginda Sultan dan Yang            
Di-Pertuan Negara Brunei Darussalam 
supaya kejohanan ini  ditandingkan tiap-
tiap 2 tahun sekali. 
 
Memandangkan kepada keperluan-
keperluan, kaola ingin menyarankan 
supaya bangunan stadium khas 
permainan bola sepak dibangunkan. 
Sekian terima kasih Yang Berhormat 
Pehin Pengerusi. 

 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pehin Pengerusi dan kaola 

juga mengucapkan terima kasih kepada 
Yang Berhormat Tuan Haji Ahmad 
Morshidi, di atas cadangannya bagi 
membina sebuah stadium bola sepak. 
Perkara ini adalah merupakan opsyen-
opsyen yang telah pun difikirkan oleh 
Kementerian Kebudayaan, Belia dan 
Sukan dalam rancangannya sama ada 
untuk memperbesarkan ataupun 
membuat sebuah stadium baru sebagai 
persiapaan Negara Brunei Darussalam 
untuk menjadi tuan rumah kepada 
Sukan SEA sama ada di tahun 2017 
ataupun 2019 nanti.  Sekian terima 
kasih Yang Berhormat Pehin Pengerusi. 

 
Yang Berhormat Pengerusi: Yang 
Berhormat Pehin Orang Kaya Maharaja 
Kerna Dato Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal. Silakan.  
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi. 
Seperti yang kaola katakan tadi, pada 
masa ini ramai belia-belia yang gemar 
ikut serta dalam perlumbaan lumba 
basikal dan mereka secara berkumpulan 
membuat latihan-latihan   di jalan raya 
terutamanya pada hari Jumaat, Ahad 
dan hari-hari kelepasan awam. Kita 
pernah mendengar kemalangan yang 
melibatkan  penunggang-penunggang 
basikal ini semasa mereka menjalankan 
latihan yang mana ada di antaranya 
menyebabkan kecederaan yang ringan 
dan parah. 

 

Jadi kaola cadangkan sekiranyalah 
dapat bagi membina trek perlumbaan 
basikal di tempat yang bersesuaian bagi 
kegunaan latihan-latihan perlumbaan 
basikal dan juga boleh digunakan bagi 
orang ramai menjali latihan  basikal  dan 
juga boleh digunakan berjogging              
di tempat ini. Sekian terima kasih Yang 
Berhormat Pehin Pengerusi.  
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pehin Pengerusi dan kaola 
juga mengucapkan terima kasih kepada 
Yang Berhormat Pehin Orang Kaya 
Maharaja Kerna, di atas cadangan-
cadangannya mengenai dengan 
kemudahan-kemudahan kepada mereka 
yang meminati sukan basikal dan 
perkara ini akan dibincangkan dengan 
pihak-pihak ataupun agensi-agensi 
berkenaan mengenai dengan 
kesesuaiannya. Terima kasih Yang 
Berhormat Pehin Pengerusi. 
 
Yang Berhormat Pengerusi: Terima 
kasih, yang terakhir Yang Berhormat 
Tuan Haji Tahamit bin Haji Nudin, 
silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pengerusi Majlis. 
Melalui dewan yang mulia ini, saya 
mengusulkan beberapa perkara demi 
menjaga kebajikan kesejahteraan atlet 
kitani yang bertaraf kebangsaan dalam 
persediaan menghadapi pertandingan   
di luar negara dan yang bertaraf 
antarabangsa dalam negara. 

1. Disediakan permakanan atlet (athlete 
diet) dan supplement khusus untuk 
atlet. 

 
2. Dibekalkan peralatan bersukan dan 

alat gantinya yang terbaru khusus 
untuk digunakan semasa bertanding 
sahaja 

 
3. Diberi elaun latihan; dan 
 
4. Dipermudahkan pelepasan ke- 

longgaran waktu bekerja dari Ketua 
Jabatan atau majikan  bagi sesi 
latihan khusus bagi menghadapi 
satu-satu pertandingan atau 
kejohanan. Sekian terima kasih. 

 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pengerusi Majlis dan terima 
kasih diucapkan kepada Yang Berhormat 
Awang Haji Tahamit bin Haji Nudin iaitu 
mengenai dengan persediaan atlet dari              
segi permakanan atau pun 
supplementnya. Ini adalah termasuk 
seperti yang saya katakan tadi iaitu 
keperluan untuk melabur dalam bidang 
Sains Sukan dan Teknologi Sukan. Ini 
termasuklah juga peralatan-alatan 
sukan itu. Perkara ini sememangnya 
tidak terlepas pandang oleh pihak 
kementerian. Sememangnya terdapat 
dalam perancangan dan dalam dasar 
sukan negara untuk  memberikan 
bantuan-bantuan kepada atlet-atlet 
yang telah pun dipilih untuk mewakili 
negara. Walau bagaimanapun, ianya 
memerlukan peruntukan dan pihak 
kementerian cuba untuk mendapatkan 

peruntukan - peruntukan yang 
diperlukan. 
 
Mengenai dengan pelepasan-pelepasan 
atlet, terutama sekali mereka yang 
bekerja di sektor kerajaan termasuk 
juga sektor swasta. Sememangnya dari 
masa ke semasa, pihak kementerian 
meminta sokongan daripada agensi-
agensi sama ada dalam kerajaan 
ataupun di pihak swasta untuk 
memberikan pelepasan. Tapi ia 
tertakluklah kepada budi bicara agensi-
agensi berkenaan.  Sekian Terima kasih 
Yang Berhormat Pengerusi Majlis. 
 
Yang Berhormat Pengerusi: Ahli-Ahli 
Yang Berhormat Tajuk Jabatan Belia 
dan Sukan ini, ada baiknya diundi. Siapa 
bersetuju. Terima kasih. 
 

(Semua ahli mengangkat tangan 
bersetuju) 

 
Tajuk SL03A - Jabatan Belia dan Sukan 
diluluskan. 
 
Jurutulis II: Tajuk SL03A - Jabatan 
Belia dan Sukan dijadikan sebahagian 
daripada Jadual.   Beralih kepada Tajuk 
SL04A - Muzium-Muzium. 
 
Yang Berhormat Pengerusi:  Tajuk 
Muzium-Muzium ini dibukakan untuk 
dibahaskan, silakan.  Yang Berhormat 
Tuan Haji Ramli bin  Haji Lahit, silakan.  
 
Yang Berhormat Awang Haji Ramli 
bin Haji Lahit: Terima kasih,  Yang 
Berhormat Pengerusi Majlis. Barangkali 
kalau perkara yang kaola sebutkan ini 
ada termasuk dalam Bahagian Muzium-

Muzium jadi memohon izinlah kalau 
misalnya bukan, jadi kaola menarik diri 
iaitu berhubung dengan kubur, adakah 
ada masuk dalam Pusat Sejarah atau 
pun di dalam Muzium-Muzium. Jadi di 
sini kalau dibenarkan. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Makam-makam ada juga 
termasuk ke dalam bahan-bahan yang 
boleh digazetkan di bawah Akta Barang-
Barang Purba dan Harta Terpendam. 
Dan lebih kurang kalau tidak silap, 
terdapat 16 makam yang telah pun 
diwartakan di bawah akta berkenaan. 
 
Yang Berhormat Awang Haji Ramli 
bin Haji Lahit: Kalau dibenarkan, jadi 
kaola mengemukakan. Di sini 
bermaksud, di tengah-tengah Bandar 
Seri Begawan, ada sebuah kubur yang 
letaknya berhampiran dengan Pejabat 
Besar Pos. Menurut orang tua-tua, 
kawasan itu ialah Kubur Dang  Ayang. 
Kubur ini telah dinaik taraf, namun tidak 
ramai orang tahu terutama di kalangan 
generasi  muda tentang cerita Dang 
Ayang. Soalannya Yang Berhormat 
Pehin,  apakah signifikan kubur ini 
sehingga dinaik taraf? Kenapa maklumat 
cerita-cerita Dang Ayang ini tidak 
disebarkan? Sekian Yang Berhormat 
Pengerusi Majlis. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pengerusi Majlis dan terima 
kasih kepada Yang Berhormat Tuan Haji 

Ramli kerana menimbulkan ataupun 
mengemukakan soalan mengenai 
dengan makam atau Perkuburan Dang 
Ayang. Kalau kaola tidak silap, makam 
atau perkuburan Dang Ayang itu telah 
pun diwartakan  dalam Akta Barang 
Purbakala dan Harta Terpendam. Dan 
sememangnya, kalau sesiapa yang 
datang melawat ataupun menziarahi 
makam tersebut ada tertera sedikit 
penulisan atau pun penerangan 
mengenai dengan makam berkenaan. 
 
Mengenai dengan permakluman  
tentang makam-makam ataupun 
monumen-monumen yang telah pun 
diwartakan di bawah Akta Purbakala 
dan Harta Terpendam, bukan hanya 
kubur Dang Ayang belum mempunyai 
daftar, keterangan-keterangan ataupun 
sempurna dibukukan, malahan banyak 
lagi monumen-monumen yang lain juga 
tergolong seperti makam yang 
dinyatakan tadi. Pihak Muzium  pada 
masa ini, sedang  berusaha untuk 
membuat satu daftar bersama-sama 
dengan penerangan-penerangan yang 
lengkap mengenai dengan monumen-
monumen ataupun tempat-tempat 
bersejarah yang telah pun digazetkan di 
bawah Akta Purbakala dan Harta 
Terpendam. Sekian terima kasih Yang 
Berhormat Pengerusi Majlis. 
 
Yang Berhormat Pengerusi: Yang 
Berhormat Orang Kaya Maha Bijaya Haji 
Othman, silakan. 
 
Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Berhormat 
Pehin Pengerusi. Sebelum itu, ingin 

kaola memohonkan kerana tadi telah 
diundi sepatutnya mengenai belia.  Jadi 
kaola telah pun mengangkat tangan tapi 
terlepas jua, 2 kali sudah.  Kalau 
diizinkan kaola hendak  bercakap 
mengenai belia-belia. 
 
Yang Berhormat Pengerusi:  Yang 
Berhormat, ingin saya menjelaskan 
mengikut peraturan Permesyuaratan 
Majlis ini (standing orders) nombor 8 
(3), bukan ertinya semua ahli yang 
mengangkat tangan itu akan dibenarkan 
bercakap.  Di sini saya bacakan, jika 2 
orang ahli atau lebih serentak 
mengangkat tangan untuk bercakap, 
ahli-ahli yang dibenarkan bercakap oleh 
Yang Di-Pertua atau Pengerusi adalah 
ahli yang mula-mula sekali terpandang 
oleh Yang Di-Pertua atau Pengerusi. 
Jadi ini sebagai satu pengecualian oleh 
sebab perkara ini sudah tutup                 
tapi saya membenarkan Yang 
Berhormat mengemukakan soalan itu 
secara ringkas. 
 
Yang Berhormat Orang Kaya Maha 
Bijaya Awang Haji Othman bin 
Uking: Terima kasih. Daerah Tutong 
selalu mengadakan perlumbaan motor-
cross apabila perayaan menyambut  
Hari Ulang Tahun Keputeraan Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam.  Jadi kaola 
ingin mencadangkan supaya tempat 
perlumbaan yang dijadikan setiap tahun 
itu akan digazet oleh bahagian 
Kementerian Kebudayaan, Belia dan 
Sukan. Pada masa ini diadakan dan 
dikendalikan oleh Persatuan Belia 
Gabungan Pemuda-Pemudi Kampung 

Panchor Papan dan Panchor Dulit.  Jadi 
setiap tahun mereka membersih tempat 
itu dengan peruntukan daripada 
Jawatankuasa Perayaan.  Jadi adalah 
dicadangkan supaya kawasan ini                   
di bawah Kementerian Kebudayaan, 
Belia dan Sukan dan digazet untuk 
membolehkan belia-belia berlumba 
dalam motor-cross setiap tahun dan 
untuk mengelakkan belia-belia tidak lagi 
berlumba di jalan raya sepertimana 
yang diterangkan oleh wakil dari Belait 
tempoh hari. 
 
Dan juga menarik perhatian pelancong-
pelancong sebenarnya pada tahun lepas 
pun ada pelumba-pelumba dari 
Pontianak, Limbang, Labuan, Miri dan 
dari Australia.  Terima kasih.  
  
Dan kaola ingin bercakap mengenai 
muzium.  Kaola ingin mencadangkan 
supaya Daerah Tutong diadakan satu 
muzium walaupun tidak besar atau 
galeri.  Sebab tujuannya ialah untuk 
menempatkan hasil usaha dan kesenian 
kebudayaan penduduk-penduduk yang 
bermastautin di Daerah Tutong.  Jika 
ada pelancong-pelancong datang              
ke Daerah Tutong, jadi mereka ini akan 
dibawa ke tempat itu dan penduduk-
penduduk Daerah Tutong akan dapat 
mempamerkan usaha dan kebudayaan 
mereka masing-masing.  Sekian terima 
kasih. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pengerusi. Sebelum kaola 
menjawab soalan ataupun cadangan 

yang dikemukakan oleh Yang Berhormat 
Orang Kaya Maha Bijaya Awang Haji 
Othman bin Uking, kaola ingin 
memperbetulkan maklumat yang kaola 
berikan mengenai dengan Makam Dang 
Ayang tadi Yang Berhormat Pehin. 
 
Makam Dang Ayang belum lagi 
termasuk dalam Kumpulan-Kumpulan 
Makam yang digazetkan Yang 
Berhormat Pehin.  Jadi hingga setakat 
ini belum lagi, ianya hanya 
dikembangmajukan  oleh Pusat Sejarah 
saja. Mengenai dengan jumlah makam, 
tadi kaola mengatakan ada terdapat 16 
makam. Sebenarnya  13 makam saja 
bukannya 16 makam yang telah pun 
digazetkan  di bawah Akta Purbakala 
dan Harta Terpendam. 
 
Mengenai dengan soalan yang diajukan 
oleh Yang Berhormat Orang Kaya Maha 
Bijaya Awang Haji Othman, mengenai 
dengan kawasan motor-cross, kaola 
mengambil perhatian perkara tersebut 
dan untuk dikaji akan kesesuaiannya 
sama ada ianya bersesuaian untuk 
dikembangkan dan seterusnya untuk 
digazetkan.  Sekian terima kasih Yang 
Berhormat Pengerusi. 
 
Yang Berhormat Pengerusi:  Terima 
kasih. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair               
bin Haji Abdullah: Yang Berhormat 
Pengerusi, satu soalan lagi mengenai 
Muzium Tutong. Sebenarnya satu 
arahan telah pun diberikan oleh 
kementerian kepada pihak Jabatan 

Muzium-Muzium untuk mendekatkan 
Muzium kepada masyarakat. Bukan 
hanya ianya bertumpu di Daerah Brunei 
dan Muara tetapi juga untuk dilaratkan 
kepada semua daerah. Perkara ini saya 
percaya, telah pun diambil langkah-
langkah yang bersesuaian oleh  pihak 
Jabatan Muzium-Muzium iaitu 
bagaimana untuk membukakan 
cawangan-cawangan Muzium di daerah-
daerah, di samping untuk 
mengetengahkan warisan-warisan 
budaya dan peninggalan sejarah           
di daerah-daerah berkenaan. Perkara ini 
sedang dalam perhatian pihak-pihak 
Muzium.  Sekian Yang Berhormat 
Pengerusi. 
 
Yang Berhormat Pengerusi:  Terima 
kasih. Yang Berhormat Tuan Haji Jumat 
bin Akim, silakan. 
 
Yang Berhormat Awang Haji Jumat 
bin Akim: Terima kasih sekali lagi Yang 
Berhormat Pehin Pengerusi.  Kaola 
hanya ingin bertanya mengenai dengan 
bahan-bahan purba yang ada kaitannya 
dengan Negara Brunei Darussalam yang 
berada di luar negeri pada misalnya kita 
ada di Sarawak, kita ada di Sambas 
mungkin juga  di United Kingdom. Jadi 
adakah perkara ini boleh dipindahkan? 
Ataupun bagaimana cara kitani 
memindahkan? Mungkin kitani beli dan 
sebagainya. Itu adalah atas urusan 
pihak-pihak yang berkenaan.  Dan kalau 
tidak pun mungkin artifak-artifak itu 
boleh kitani bawa bagi menunjukkan 
kepada generasi pada masa ini 
bahawasanya kitani kaya dengan 
budaya, kaya dengan khazanah-

khazanah negara.  Terima kasih Yang 
Berhormat Pehin. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pengerusi dan terima kasih 
diucapkan kepada Yang Berhormat 
Awang Haji Jumat bin Akim iaitu 
mengenai dengan membawa balik 
kazanah-kazanah ataupun artifak-artifak 
berasal dari Negara Brunei Darussalam 
yang tersimpan di luar negeri.  Memang 
pihak Muzium dari masa ke semasa 
berusaha untuk mendapatkan artifak-
artifak atau pun bahan-bahan warisan 
yang berasal dari Negara Brunei 
Darussalam yang tersimpan  di luar 
negeri. 
 
Walau bagaimanapun, terdapat proses-
proses yang tertentu yang perlu diikuti 
lebih-lebih lagi sekiranya artifak-artifak 
tersebut adalah tersimpan di muzium-
muzium kebangsaan di negara-negara 
berkenaan. Dan sekiranya artifak-artifak 
tersebut ada terjual di kedai- kedai antik 
ataupun toko-toko antik di luar negara 
sememangnya dari semasa ke semasa, 
pihak Jabatan Muzium-Muzium cuba 
untuk membawa balik tetapi 
tertakluklah jua dengan peruntukan-
peruntukan yang terdapat di Jabatan 
Muzium-Muzium, sama ada 
membolehkan ataupun sebaliknya.  
Sekian terima kasih Yang Berhormat 
Pengerusi. 
 
Yang Berhormat Pengerusi:  Yang 
Berhormat Pehin Orang Kaya Maharaja 
Kerna Dato Paduka Seri Awang Haji 

Yaakub bin Pehin Orang Kaya Maharaja 
Diraja Dato Paduka Awang Haji Zainal, 
silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi.  
Muzium Brunei terletak di Jalan Kota 
Batu.  Bangunan ini mula dibina pada 
tahun 1968 dan dirasmikan 
pembukaannya pada tahun 1972, kini 
berusia hampir setengah abad.  Sudah 
tiba masanya bangunan Muzium ini dan 
persekitarannya diberikan wajah baru 
dengan kemudahan-kemudahan yang 
moden sesuai dengan kemajuan 
teknologi masa kini.  Bangunan ini perlu 
diubah suai dari segi fizikal luar dan 
dekorasi dalaman.   
 
Tempat meletakkan kereta-kereta dan 
tempat perhentian bas juga perlu 
disediakan kerana ada di antara 
pelancong-pelancong yang suka 
menggunakan bas awam.  Mereka ini 
sambil menunggu bas datang, mereka 
duduk di tempat-tempat yang 
disediakan.  Jadi alangkah baiknya kalau 
ada tempat-tempat yang khas untuk 
mereka duduk sambil menunggu bas. 
 
Memandangkan bangunan Muzium ini 
terletak di kawasan perkampungan, 
tentu lebih menarik jika di sekeliling 
persekitaran bangunan Muzium Brunei 
dan Muzium Teknologi Melayu 
disediakan taman mini riadah yang 
mesra alam semulajadi.  Pedestrian 
footpath juga patut disediakan di 

sekeliling Muzium Brunei, kota 
bersejarah dan Muzium Teknologi 
Melayu, agar aktiviti sukan dapat 
dijalankan sambil menikmati 
pemandangan di sekeliling kawasan 
Muzium. Itu saja Yang Berhormat 
Pengerusi, sekian. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pengerusi dan terima kasih 
juga diucapkan kepada Yang Berhormat 
Pehin Orang Kaya Maharaja Kerna Dato 
Paduka Seri Awang Haji Yaakub.  
Saranan dan pandangan Yang 
Berhormat sarankan itu adalah diambil 
perhatian. 
 
Walau bagaimanapun, sukacita  kaola 
mengongsikan di dewan yang mulia ini 
mengenai perancangan Jabatan 
Muzium-Muzium untuk membangunkan 
kawasan di Kota Batu yang mana 
terdapat Muzium Kota Batu, Muzium 
Teknologi Melayu dan Muzium Maritime 
yang masih belum dibukakan kepada 
orang ramai dan termasuk juga Tapak 
Arkeologi Kota Batu. 
 
Jadi perkara ini akan 
dikembangmajukan sebagai daya 
tarikan kepada pelancong-pelancong. Ini 
juga mengambil kira akan saranan-
saranan yang disarankan oleh Yang 
Berhormat Pehin Orang Kaya Maharaja 
Kerna Dato Paduka Seri Awang Haji 
Yaakub. Sekian terima kasih Yang 
Berhormat Pengerusi. 
 

Yang Berhormat Pengerusi:  Tajuk 
SL04A - Muzium-Muzium ini ada baiknya 
di undi.  Siapa bersetuju, sila angkat 
tangan.   
 

(Semua ahli mengangkat tangan 
bersetuju)   

 
Terima kasih. Tajuk SL04A - Muzium-
Muzium diluluskan. 
 
Jurutulis II: Tajuk SL04A - Muzium-
Muzium dijadikan sebahagian daripada 
Jadual. Dan seterusnya Tajuk SL05A - 
Pusat Sejarah. 
 
Yang Berhormat Pengerusi:  Tajuk 
SL05A - Pusat Sejarah ini dibukakan 
untuk dibahaskan. Oleh kerana tidak 
ada ahli dari Ahli-Ahli Yang Berhormat 
mengangkat  tangan mahu bercakap 
maka Tajuk SL05A - Pusat Sejarah ini 
ada baiknya di undi. 
 

(Semua ahli mengangkat tangan 
bersetuju)  

  
Terima kasih. Tajuk SL05A - Pusat 
Sejarah diluluskan. 
 
Jurutulis II: Tajuk SL05A - Pusat 
Sejarah dijadikan sebahagian daripada 
Jadual. Dan seterusnya ialah Tajuk 
SL06A - Jabatan Pembangunan 
Masyarakat. 
 
Yang Berhormat Pengerusi:  Tajuk 
SL06A - Jabatan Pembangunan 
Masyarakat ini dibukakan untuk 
dibahaskan dan saya mempersilakan 
Yang  Berhormat Tuan Haji Sulaiman 
bin Haji Ahad. 

Hansard Jilid 2 pg 701-900.indd   826 11/6/12   9:08:22 AM



PETANG HARI KHAMIS, 22 RABIULAKHIR 1433 / 15 MAC 2012  827 

Yang Berhormat Awang Haji 
Sulaiman bin Haji Ahad:  Terima 
kasih Yang Berhormat Pehin Pengerusi.  
Kaola akan mengutarakan satu perkara 
sahaja.  Pembahagian bantuan kepada             
anak-anak yang kurang upaya              
yakni down syndrome yang sudah ada 
pengesahan doktor haruslah diberikan 
bantuan segera.  Kerana mereka ini 
perlu penjagaan yang lebih, tidak payah 
lagi menunggu umur 15 tahun baharu ia 
dapat dipertimbangkan diberikan 
bantuan kebajikan. 
 
Kaola minta penjelasan apakah tidak 
boleh diberikan bantuan lebih awal 
setelah disahkan oleh doktor?  Kerana 
mereka ini memerlukan pengawasan 
yang rapi.  Sekian Yang Berhormat 
Pehin Pengerusi. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair  bin Haji 
Abdullah: Terima kasih Yang 
Berhormat Pengerusi dan terima kasih 
diucapkan kepada Yang Berhormat 
Awang Haji Sulaiman bin Haji Ahad. 
 
Sebenarnya perkara ini telah pun 
dijelaskan apabila Yang Berhormat 
Pehin Datu Imam Dato Paduka Seri 
Setia Ustaz Haji Awang Abdul Hamid 
mengemukakan soalan yang mana 
walaupun akta mengatakan hanya 
mereka yang berumur 15 tahun ke atas 
yang berhak untuk diberikan bantuan, 
tetapi bagi mereka yang di bawah 15 
tahun boleh mendapatkan bantuan di 
bawah Bantuan Kebajikan 
Kemasyarakatan dan perkara ini telah 
berjalan. Dan bantuan itu adalah 

tertakluk jua kepada latar belakang 
keluarga mereka yang dinyatakan tadi. 
Jadi tidak perlu menunggu  15 tahun, 
ada bantuan diberikan iaitu melalui 
bantuan kebajikan.  Sekian terima kasih 
Yang Berhormat Pengerusi. 
 
Yang Berhormat Pengerusi:  Yang 
Berhormat Tuan Haji Zulkipli bin Haji 
Abdul Hamid, silakan. 
 
Yang Berhormat Awang Haji 
Zulkipli bin Haji Abdul Hamid:  
Terima kasih Yang Berhormat              
Pehin Pengerusi. Izinkan kaola 
menimbulkan isu profesionalisme              
di bidang kerjaya Social Work.  Soalan 
kaola ialah adakah Kementerian 
Kebudayaan Belia dan Sukan bercadang 
untuk mengkhususkan Social Worker 
ataupun Pekerja Sosial yang berkhidmat 
dengan kerajaan sebagai profesional 
dalam jurusan tersebut sepertimana 
juga dengan profesional-profesional lain.  
  
Ini adalah selaras dengan beberapa 
amalan di beberapa negara yang lain di 
mana kerjaya Social Work ini adalah 
dikawal oleh badan yang berkanun 
dengan keperluan pendaftaran, code of 
ethics dan kawalan peraturan. 
 
Pada pandangan kaola dengan 
peningkatan taraf Social Worker sebagai 
profesional yang mempunyai latar 
belakang akademik di peringkat Ijazah 
dan kelulusan profesional yang 
bersesuaian, isu-isu seperti penderaan 
kanak-kanak, pengabaian warga-warga 
emas dan kemiskinan bolehlah ditangani 
secara profesional, proaktif dan lebih 
berkesan.  Ini dengan secara tidak 

langsung membantu usaha kerajaan 
dalam memperkuatkan institusi 
kekeluargaan.   
 
Selanjutnya kaola sarankan di dewan 
yang mulia ini supaya Kementerian 
Kebudayaan, Belia dan Sukan 
memperkenalkan dan memperuntukkan 
biasiswa khas untuk menggalakkan 
banyak lagi penuntut-penuntut untuk 
menceburi profesion social work ini. 
Sekian.  
 
Yang Berhormat Pehin Orang Kaya 
Pekerma Laila Dato Seri Setia 
Awang Haji Hazair bin Haji 
Abdullah: Terima kasih Yang 
Berhormat Pengerusi dan terima kasih 
diucapkan kepada Yang Berhormat Tuan 
Haji Zulkifli bin Haji Abd Hamid, di atas 
cadangan Yang Berhormat tadi. Perkara 
tersebut akan diberikan perhatian.  
 
Dan sememangnya seperti yang kaola 
nyatakan tadi dalam penjelasan kepada 
soalan-soalan yang belum diberikan 
jawapan daripada permesyuaratan 
tahun lepas, sememangnya kementerian 
berusaha untuk menambah bilangan 
pekerja-pekerja sosial yang terdapat 
pada masa ini. Dewasa ini pun memang 
terdapat di kalangan penuntut-penuntut 
dermasiswa ataupun penuntut-penuntut 
Negara Brunei Darussalam yang 
mempunyai kelulusan dalam bidang 
social work.   
 
Tetapi disebabkan oleh beberapa faktor, 
mereka ini tidak dapat diambil bekerja 
di Kementerian Kebudayaan, Belia dan 
Sukan. Walau bagaimanapun, mereka 
boleh menyumbang perkhidmatan sosial 

melalui kerja-kerja kesukarelawanan    
di kementerian.  Alhamdulillah, ada di 
antara mereka yang memberikan 
khidmat secara sukarela kepada 
kementerian. Sekian terima kasih Yang 
Berhormat Pengerusi. 
 
Yang Berhormat Pengerusi: Yang 
Berhormat Awang Haji Mohd. Yusof bin 
Haji Dulamin silakan.  
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin. Soalan kaola ini 
walaupun sudah dihadapkan secara 
diberi notis dan telah pun dijawab oleh 
pihak Kementerian Kebudayaan Belia 
dan Sukan, tetapi kaola rasa masih 
terdapat sedikit kekurangan dan perlu 
kaola tambah untuk difikirkan.  Kaola 
tidak memerlukan jawapan, cuma 
supaya ia akan dapat didengarkan saja. 
 
Sepertimana sebagai urutan terhadap 
soalan yang diberi notis yang 
mengetengahkan mengenai dengan 
pembayaran Pencen Umur Tua dan 
Elaun Kebajikan yang telah 
diperjelaskan sudah termaktub di dalam 
akta sebagai salah satu tugas wajib bagi 
setiap penghulu atau ketua kampung. 
Alhamdulillah, sebenarnya perkara ini 
telah pun ditangani dengan sebaik 
mungkin dan sempurna pada setiap 
bulan.  
 
Sepertimana juga yang telah kita 
maklum bahawa bilangan penerima-
penerima Pencen Tua semakin 
bertambah pada setiap bulan sama ada 
di mukim dan di kampung dan begitu 
juga dengan kewangan yang dibawa 

oleh penghulu-penghulu dan ketua-
ketua kampung telah bertambah 
sehingga ada di antaranya melebihi ke 
angka $200,000 bahkan lebih daripada 
itu pun ada. 
 
Dalam hal ini, kaola mencadangkan 
supaya Akta Pencen yang telah sekian 
lama diguna pakai akan dapat 
diselaraskan ataupun dikaji semula bagi 
membolehkan penerima-penerima 
pencen itu boleh dibayar melalui bank 
iaitu bagi penerima-penerima yang suka 
sahaja. Saranan-saranan begini 
seringkali abis kaola terima daripada 
kalangan penerima-penerima pencen 
meminta supaya pencen mereka itu 
dibayar melalui bank dan dengan 
kaedah yang kaola sebutkan di atas, 
sekurang-kurangnya dapat mengatasi 
masalah-masalah yang tersebut di atas 
dan sekaligus meringankan tugas dan 
tanggungjawab penghulu dan ketua 
kampung dan serba sedikit menjamin 
keselamatan dari segi penyimpanan dan 
penyampaiannya yang sedang berlaku 
selama ini. 
 
Tentang hasrat supaya penghulu dan 
ketua kampung semasa membayar 
pencen itu dapat melihat tentang 
keaiban penerima-penerima pencen, 
perkara ini sering diambil kira, maka            
di sinilah timbul suara-suara rayuan 
sebilangan daripada penerima pencen 
itu meminta supaya Pencen Umur Tua 
sebanyak $250 itu ditambah. Perkara ini 
telah pun dibahaskan dan telah pun 
mendapat penjelasan daripada Yang 
Berhormat Pehin Menteri Kebudayaan, 
Belia dan Sukan. 

Yang Berhormat Pengerusi: Jadi 
inda payah ditanya lagi Yang Berhormat, 
kalau sudah mendapat penjelasan dan 
juga Yang Berhormat menyatakan apa 
yang akan dinyatakan ini tidak 
memerlukan jawapan. 
 
Yang Berhormat Awang Haji Mohd. 
Yusof bin Haji Dulamin: Ya. 
 
Yang Berhormat Pengerusi: Jadi 
Yang Berhormat Menteri Kebudayaan 
Belia dan Sukan, Yang Berhormat 
fahamlah soalan ini atau perkara ini 
tidak payah mendapat jawapan. 
 
Yang Berhormat Awang Haji Mohd. 
Yusof bin Haji Dulamin: Kaola 
memohon menambah sedikit Yang 
Berhormat  Pehin. Dan dalam hubungan 
ini akan dapat dikaji semula, mana tahu 
terdetik di hati dengan berkat doa si 
miskin ianya mendapat pertimbangan 
semula.  Amin Ya Rabbal Alamin. Terima 
kasih Yang Berhormat Pehin. 
 
Yang Berhormat Pengerusi: Terima 
kasih Yang Berhormat, sekarang Yang 
Berhormat Awang Haji Jumat bin Akim, 
soalan yang terakhir. 
 
Yang Berhormat Awang Haji Jumat 
bin Akim: Terima kasih Yang 
Berhormat Pehin Pengerusi. Kaola hanya 
sedikit sahaja. Kitani melihat Jabatan 
Pembangunan Masyarakat yang mana 
telah berusaha memberikan latihan dan 
kemahiran  di Pusat Pembangunan Belia 
amat dihargai dan disanjung tinggi.    
 
Ternyata apa yang dihasilkan dan 
dipamerkan oleh mereka melalui 

berbagai aktiviti memang mempunyai 
nilai yang baik. Apa yang diperlukan 
cuma barangkali ialah pemasaran bagi 
barang-barang ataupun hasil-hasil 
daripada pelatih-pelatih daripada Pusat 
Pembangunan Belia itu harus diberikan 
perhatian dan ada satu ruang bagi 
mereka ini untuk mempamerkan 
barang-barang mereka terutama sekali 
di pusat-pusat membeli belah yang 
dikunjungi oleh banyak pengunjung. 
Terima kasih Yang Berhormat Pehin. 
 
Yang Berhormat Pehin Orang Kaya 
Pekerma Laila Dato Seri Setia 
Awang Haji Hazair bin Haji 
Abdullah: Terima kasih Yang 
Berhormat Pengerusi dan terima kasih 
kepada Yang Berhormat Awang Haji 
Jumat bin Akim. Perlu diperjelaskan 
Pusat Pembangunan Belia ini adalah 
pusat yang bermatlamat untuk melatih 
dan memberikan kemahiran kepada 
pelatih-pelatih khususnya kepada belia-
belia yang tidak dapat melanjutkan 
pelajaran mereka ke tahap akademik 
yang paling tinggi. Kemahiran itu  
berbentuk seperti membaiki kereta, 
mengecat kereta, membuat 
pemasangan paip domestik, 
memperbaiki air-condition dan juga dari 
segi kemahiran dalam peramu saji, 
kemahiran dalam bakery dan 
seumpamanya,  selain  kemahiran 
dalam mendandan rambut dan juga 
dalam pengurusan perniagaan.  
 
Jadi kaola kurang faham apakah yang 
dipamerkan itu? Untuk diadakan satu 
tempat mempamerkan barangan adalah 
tidak diperlukan. Pusat Pembangunan 
Belia membukakan kepada bakal 

majikan-majikan untuk datang dan 
melihat bagaimana latihan-latihan itu 
diberikan kepada pelatih-pelatih yang 
menjalani latihan kemahiran di pusat 
berkenaan. 
 
Yang Berhormat Pengerusi: 
Jawapan Yang Berhormat Menteri 
Kebudayaan Belia dan Sukan itu pada 
pendapat saya adalah tepat dan tidak 
perlu lagi mendapatkan penjelasan dari 
Ahli Yang Berhormat yang bertanya tadi. 
Maka tajuk Jabatan Pembangunan 
Masyarakat ini diundi. Setuju? 
 

(Semua ahli mengangkat tangan  
bersetuju) 

 
Terima kasih. Tajuk SL06A  - Jabatan 
Pembangunan Masyarakat diluluskan. 
 
Jurutulis II: Tajuk SL06A - Jabatan 
Pembangunan Masyarakat dijadikan 
sebahagian daripada Jadual. 
 
Yang Berhormat Pengerusi:    Ahli - 
Ahli Yang Berhormat. Alhamdulillah 
mesyuarat di Peringkat Jawatankuasa ini 
telah dapat meluluskan peruntukan 
untuk beberapa kementerian dan 
Persidangan Jawatankuasa ini 
ditangguhkan supaya kita berbalik 
kepada Persidangan Majlis Mesyuarat 
Negara. 
 

(Mesyuarat Jawatankuasa 
Ditangguhkan) 

 
( Mesyuarat bersidang semula) 

 
Yang Di-Pertua: Bismillahir Rahmanir 
Rahim. Ahli-Ahli Yang Berhormat,  

Persidangan Majlis Mesyuarat ini 
ditangguhkan dan akan bersidang 
semula esok hari Jumaat,                    
23 Rabiulakhir 1433 bersamaan               
16 Mac 2012, jam 9.00 pagi, jika ada                  
di antara Ahli-Ahli Yang Berhormat yang 
ada urusan penting, maka bolehlah 
memaklumkan kepada Jurutulis jika 
tidak dapat hadir, sekian terima kasih. 
 
(Majlis Mesyuarat Ditangguhkan) 

DEWAN MAJLIS 
 

Jumaat, 23 Rabiulakhir 1433 / 16 Mac 2012 
 

 
 

YANG DI-PERTUA 
DAN AHLI-AHLI MAJLIS 

MESYUARAT NEGARA 
 
YANG DI-PERTUA  
 
Yang Berhormat Pehin Orang Kaya Laila 
Setia Bakti Diraja Dato Laila Utama Haji 
Awang Isa bin Pehin Datu Perdana 
Manteri Dato Laila Utama Haji Awang 
Ibrahim, DK., SPMB., DSNB., PHBS., 
PBLI., PJK., PKL., Yang Di-Pertua, Majlis 
Mesyuarat Negara, Negara Brunei 
Darussalam. 
 
AHLI RASMI KERANA JAWATAN 
(PERDANA MENTERI DAN 
MENTERI-MENTERI) 
 
Kebawah Duli Yang Maha Mulia Paduka  
Seri Baginda Sultan Haji Hassanal 
Bolkiah Mu’izzaddin Waddaulah ibni     
Al-Marhum Sultan Haji Omar ‘Ali 
Saifuddien Sa‘adul Khairi Waddien, 
Sultan dan Yang Di-Pertuan Negara 
Brunei Darussalam, Perdana Menteri, 
Menteri Pertahanan dan Menteri 
Kewangan, Negara Brunei Darussalam. 
 
 
 
 
 
 
 
 

 
 
Duli Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah ibni Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, DKMB., DPKT., 
King Abdul Aziz Ribbon, First Class 
(Saudi Arabia), The Order of the 
Renaissance (First Degree) (Jordan), 
Medal of Honour (Lao), DSO 
(Singapore), Order of Lakandula with 
the Rank of Grand Cross (Philippines), 
The Order of Prince Yaroslav the Wise, 
Second Class (Ukraine), DSO (Military) 
(Singapore), PHBS., Menteri Kanan      
di Jabatan Perdana Menteri, Negara 
Brunei Darussalam. 
 
Duli Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran Muda 
Mohamed Bolkiah ibni Al-Marhum Sultan 
Haji Omar ‘Ali Saifuddien Sa‘adul Khairi 
Waddien, DKMB., DK., PHBS., PBLI., 
PJK., Menteri Hal Ehwal Luar Negeri dan 
Perdagangan, Negara Brunei 
Darussalam.      

Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, PSNB., DSLJ., 
SMB., PHBS., PIKB., PKL., Menteri 
Pendidikan, Negara Brunei Darussalam. 
 
Yang Berhormat Pehin Orang Kaya 
Johan Pahlawan Dato Seri Setia Awang 
Haji Adanan bin Begawan Pehin Siraja 
Khatib Dato Seri Setia Awang Haji Mohd. 
Yusof, PSNB., DPMB., PHBS., PJK.,  
PIKB., PKL., Menteri Kesihatan, Negara 
Brunei Darussalam. 
 
Yang Berhormat Pehin Orang Kaya 
Indera Pahlawan Dato Seri Setia Awang 
Haji Suyoi bin Haji Osman, PSNB., 
DPMB., PJK., PIKB., PKL., Menteri 
Pembangunan, Negara Brunei 
Darussalam. (Tidak hadir sebelah 
pagi atas urusan rasmi) 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar, PSNB., 
DPMB., PKL., Menteri Perhubungan, 
Negara Brunei Darussalam. 
 
Yang Berhormat Pehin Orang Kaya Seri 
Utama Dato Seri Setia Awang Haji 
Yahya bin Begawan Mudim Dato Paduka 
Haji Bakar, PSNB., SPMB., PJK., PIKB., 
PKL., Menteri Perindustrian dan Sumber-
Sumber Utama, Negara Brunei 
Darussalam. 
 
 
 
 
 

Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, PSNB., 
DPMB., PHBS., PIKB., PKL., Menteri 
Kewangan II (Kedua), di Jabatan 
Perdana Menteri, Negara Brunei 
Darussalam.  
 
Yang Berhormat Pehin Orang Kaya 
Pekerma Dewa Dato Seri Setia Awang 
Lim Jock Seng, PSNB., SPMB., PHBS., 
PJK., PKL., Menteri Hal Ehwal Luar 
Negeri dan Perdagangan II (Kedua), 
Negara Brunei Darussalam. (Tidak 
hadir sebelah pagi dan petang atas 
urusan rasmi)     
            
Yang Berhormat Pehin Datu 
Singamanteri Kolonel (B) Dato Seri Setia 
Awang Haji Mohammad Yasmin bin Haji 
Umar, PSNB., SPMB., PHBS., Menteri 
Tenaga (Minister of Energy), di Jabatan 
Perdana Menteri, Negara Brunei 
Darussalam.  (Tidak hadir sebelah 
pagi dan petang atas urusan rasmi)                
 
Yang Berhormat Pengiran Dato Seri 
Setia Dr. Haji Mohammad bin Pengiran 
Haji Abd Rahman, PSNB., DSSUB., 
PIKB., PKL., Menteri Hal Ehwal Ugama, 
Negara Brunei Darussalam. 
 
 Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Haji Awang Othman, PSSUB., 
DPMB., PHBS., PBLI., PJK., PKL., 
Menteri Hal Ehwal Dalam Negeri, 
Negara Brunei Darussalam. 

Yang Berhormat Pehin Orang Kaya 
Pekerma Laila Diraja Dato Seri          
Setia Awang Haji Hazair bin Haji 
Abdullah, PSNB., DPMB., PJK., PIKB., 
PKL., Menteri Kebudayaan, Belia dan 
Sukan, Negara Brunei Darussalam.      
        
AHLI YANG DILANTIK ORANG 
YANG BERGELAR: 
 
Yang Amat Mulia Pengiran Setia Negara 
Pengiran (Dr.) Haji Mohd. Yusof bin 
Pengiran Haji Abdul Rahim, DK., SPMB., 
DSNB., POAS., PHBS., PBLI., PJK., PKL.  
 
Yang Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, PSSUB., DSNB., 
PHBS., PBLI., PKL. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal, DPKT., DSLJ., PBLI., 
PJK., PIKB., PKLP.  
 
AHLI YANG DILANTIK ORANG-
ORANG YANG TELAH MENCAPAI 
KECEMERLANGAN: 
 
Yang Berhormat Pehin Kapitan Lela 
Diraja Dato Paduka Awang Goh King 
Chin, DPMB., PHBS., PJK. (Tidak hadir 
sebelah petang) 
 
Yang Berhormat Orang Kaya Maha 
Bijaya Awang Haji Othman bin Uking, 
SNB., SMB., PSB., PJK., PKL. 
 

Yang Berhormat Datin Paduka Dayang 
Hajah Salbiah binti Haji Sulaiman, 
DPMB., SNB., PJK., PKL. 
 
Yang Berhormat Dato Paduka Awang 
Haji Abdullah bin Haji Mohd. Jaafar,  
DPMB., SLJ., PJK., PKL. 
 
Yang Berhormat Haji Awang Ahmad 
Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, SNB., SMB., 
PSB. 
 
Yang Berhormat Awang Haji Zulkipli bin 
Haji Abdul Hamid, PSB., PIKB. 
 
Yang Berhormat Datin Paduka Dayang 
Hajah Zasia binti Sirin, DPMB., SSUB., 
PIKB. 
 
AHLI YANG DILANTIK MEWAKILI 
DAERAH-DAERAH: 
 
Yang Berhormat Awang Haji A.Ahmad 
bin Husain, PSB., PIKB., PKL., Penghulu 
Mukim Berakas ‘A’ Zon 1 - Daerah 
Brunei Muara. 
 
Yang Berhormat Awang Haji Gapor @ 
Haji Md. Daud bin Karim, PSB., PIKB., 
PKL., Ketua Kampung Belimbing, Zon 2 - 
Daerah Brunei Muara. 
 
Yang Berhormat Awang Haji Tahamit 
bin Haji Nudin, PIKB., Penghulu Mukim 
Gadong ‘A’, Zon 3 - Daerah Brunei 
Muara. 

Yang Berhormat Awang Haji Jumat bin 
Akim, PJK., PIKB., PKL., Ketua Kampung 
Putat, Zon 4 - Daerah Brunei Muara. 
 
Yang Berhormat Awang Haji Mohd. 
Shafiee bin Ahmad, SMB., Ketua 
Kampung Lumut 1, Zon 1 - Daerah 
Belait. 
 
Yang Berhormat Awang Haji Mohd. 
Yusof bin Haji Dulamin, PIKB., PKL., 
Ketua Kampung Mumong, Zon 2 -  
Daerah Belait. 
 
Yang Berhormat Orang Kaya Jaya 
Putera Dato Paduka Awang Haji 
Muhammad Taha bin Abd. Rauf, DPMB., 
PSB., PJK., PIKB., Penghulu Mukim 
Keriam, Zon 1 - Daerah Tutong. (Tidak 
hadir atas sebab kesihatan) 
 
Yang Berhormat Awang Haji Ramli bin 
Haji Lahit, PIKB., PKL., Penghulu Mukim 
Telisai, Zon 2 - Daerah Tutong. 
 
Yang Berhormat Awang Haji Sulaiman 
bin Haji Ahad, SNB., SMB., PSB., Ketua 
Kampung Belingos - Semua Kawasan 
Daerah Temburong. 
 
HADIR BERSAMA: 
 
Yang Dimuliakan Pehin Orang Kaya 
Pekerma Jaya Dato Paduka Haji Judin 
Haji Asar, DPMB., SLJ., POAS., PHBS., 
PBLI., PJK., PKL., Jurutulis I (Pertama) 
Majlis Mesyuarat Negara, Negara Brunei 
Darussalam. 
 
 
 

Yang Mulia Dato Paduka Awang Sa Bali 
bin Abas, DPMB., SNB., PJK., PIKB., 
PKL., Jurutulis II (Kedua) Majlis 
Mesyuarat Negara, Negara Brunei 
Darussalam. 
 
Yang Mulia Dayang Rose Aminah binti 
Haji Ismail, PIKB., Timbalan Jurutulis 
Majlis Mesyuarat Negara, Negara Brunei 
Darussalam. 

 
Majlis Mesyuarat  bersidang pada 

pukul 9.00 pagi 
 
Jurutulis II: Bismillahir Rahmanir 
Rahim.   Assalamu’alaikum Warah- 
matullahi Ta’ala Wabarakatuh dan 
selamat sejahtera. Mesyuarat Pertama 
Dari Musim Permesyuaratan Kelapan 
bagi Majlis Mesyuarat Negara iaitu bagi 
hari yang keempat belas disambung 
semula dengan didahului oleh bacaan 
Doa Selamat. 
 

DOA SELAMAT 
 
Doa Selamat dibacakan oleh Yang 
Dimuliakan Pehin Khatib Awang Haji 
Emran bin Haji Kuncang (Imam Masjid 
Omar ‘Ali Saifuddien). 
 
Yang Di-Pertua: Bismillahir Rahmanir         
Rahim Bismillahir. Assalamu’alaikum 
Warahmatullahi Ta’ala Wabarakatuh dan 
selamat sejahtera.  Mesyuarat Pertama 
Dari Musim Permesyuaratan Kelapan 
bagi Majlis Mesyuarat Negara iaitu bagi 
hari yang keempat belas disambung 
semula.  Alhamdulillah, segala puji dan  
syukur ke hadrat Allah Subhanahu 
Wata’ala kerana dengan limpah rahmat 
serta izin-Nya jua kita pada pagi ini 

dapat bersama-sama lagi hadir bagi 
meneruskan persidangan Majlis 
Mesyuarat Pertama Dari Musim 
Permesyuarat Kelapan Majlis Mesyuarat 
Negara. Selawat serta salam ke atas 
junjungan besar kita Sayyidina 
Muhammad Sallallahu Alaihi Wasallam, 
kaum kerabat, para sahabat serta 
pengikut-pengikut Baginda yang taat 
lagi setia hingga ke akhir zaman. 
 
Ahli-Ahli Yang Berhormat, Alhamdulillah 
setelah bermesyuarat selama tiga belas 
hari kita sudah hampir selesai 
membincangkan Perkara 7 dalam 
Susunan Kerja Majlis Mesyuarat Negara 
yang  telah disediakan. Kelmarin Khamis                
15 Mac, kita telah dapat menyelesaikan 
perbincangan terhadap Kementerian Hal 
Ehwal Ugama dan Kementerian 
Kebudayaan, Belia dan Sukan serta 
jabatan-jabatan di bawah Kementerian-
Kementerian tersebut di Peringkat 
Jawatankuasa dan pada hari ini kita 
akan meneruskan perbincangan 
terhadap dua lagi kementerian. Bagi 
membolehkan Mesyuarat di Peringkat 
Jawatankuasa diadakan maka               
saya dengan ini menangguhkan 
Persidangan Majlis Mesyuarat Negara. 
 
(Majlis Mesyuarat Ditangguhkan) 

 
 (Mesyuarat bersidang sebagai 

Jawatankuasa) 
 
Yang Berhormat Pengerusi:  Ahli-
Ahli Yang Berhormat, sekarang 
mesyuarat di Peringkat Jawatankuasa 
disambung semula.  Tajuk seterusnya 
ialah Kementerian Kesihatan iaitu Tajuk 
SM - Kementerian Kesihatan. 

Jurutulis II: Tajuk SM - Kementerian 
Kesihatan. 
 
Yang Berhormat Pengerusi:  Saya 
difahamkan Yang Berhormat Pehin 
Menteri Kesihatan ingin membuat 
kenyataan. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pengerusi. 
Assalamu’alaikum Warahmatullahi Ta’ala 
Wabarakatuh. Bismillahir Rahmanir 
Rahim.  Yang Berhormat Pehin 
Pengerusi, Ahli-Ahli Yang Berhormat 
kaola sukacita ingin memberikan 
penjelasan mengenai dengan senario 
kesihatan pada masa ini dan rancangan 
Kementerian Kesihatan yang akan 
datang,  membincangkan peruntukan 
Kementerian Kesihatan. 
 
Seperti yang kita sedia maklum, adalah 
menjadi hasrat kerajaan Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam melalui Kementerian 
Kesihatan agar semua lapisan rakyat 
dan penduduk di negara ini termasuklah                       
di kawasan-kawasan pedalaman 
mendapat penjagaan kesihatan yang 
komprehensif dan holistik iaitu dengan 
mengamalkan dasar ‘universal health 
coverage’ dan amalan-amalan terbaik 
dan juga seperti saranan Pertubuhan 
Kesihatan Sedunia (WHO). 
 
Ke arah ini, Kementerian Kesihatan 
memastikan perkhidmatan penjagaan 

kesihatan yang disediakan di negara ini 
mudah diperolehi atau accessible yang 
memfokuskan bermula dari peringkat 
Penjagaan Kesihatan Asasi (Primary 
Health Care) yang diutamakan dan 
hinggalah ke peringkat secondary dan 
tertiary dengan meliputi aspek promosi 
kesihatan pencegahan, pengawalan 
rawatan dan pemulihan.   
 
Walau bagaimanapun, dalam 
perkhidmatan penjagaan kesihatan di 
era globalisasi hari ini negara  kita tidak 
terkecuali dari menghadapi pelbagai 
cabaran sama ada datang dari dalam 
negeri atau dari luar negeri. Antara 
lainnya  yang sangat ketara ialah seperti 
berikut:- 
 
1. Pembiayaan penjagaan kesihatan 

(health care financing) yang 
meningkat dari setahun  ke setahun.  
Seperti yang kita perhatikan 
perbelanjaan Kementerian Kesihatan 
pada tahun kewangan 2006/2007 
yang hanya berjumlah $254.7 juta 
telah meningkat kepada                     
$335.9 juta pada tahun 2010/2011. 

 
2. Dalam pada itu, kita harus mengikuti 

perkembangan teknologi perubatan 
semasa demi untuk memastikan 
negara ini mempunyai kemudahan 
tatacara pemeriksaan rawatan dalam 
pemulihan yang lebih berkesan.  Ini 
sudah setentunya juga memerlukan 
peruntukan yang tinggi. 

 
3. Perubahan demografi penduduk di 

mana golongan orang-orang tua 
akan meningkat dan akan 
memberikan impak yang kaedah 

Penjagaan Kesihatan haruslah 
disediakan.  Ini bukan saja di Negara 
Brunei Darussalam malahan juga           
di negara-negara lain. 

 
4. Selain itu, peningkatan penyakit-

penyakit kronik dan tidak berjangkit 
khususnya kanser, penyakit jantung, 
diabetis, cardiovascular dan penyakit-
penyakit pernafasan kronik harus 
juga kita diambil perhatian.   
Sepertimana yang dilaporkan oleh 
Global Status Report On Non-
Communicable Diseases 2010 yang 
diterbitkan oleh Pertubuhan 
Kesihatan Sedunia (WHO) yang telah 
menunjukkan bahawa 36 juta atau 
63 peratus daripada sejumlah 57 juta 
kematian di dunia dalam tahun 2008 
adalah disebabkan oleh penyakit-
penyakit tidak berjangkit yang saya 
sebutkan tadi. Dalam tempoh 2010 
hingga 2020, dijangka akan 
meningkat kepada 15 peratus di 
peringkat global iaitu 44 juta 
kematian. Kebimbangan mengenai 
impak penyakit-penyakit ini turut 
dirasai oleh Negara Brunei 
Darussalam di mana kelima-lima 
penyakit ini juga adalah di antara 
penyebab utama kematian di negara 
ini. Misalnya dalam tahun 2010 
menunjukkan 684 kematian atau 57 
peratus dari jumlah 1,208, kematian 
adalah berpunca dari penyakit-
penyakit tidak berjangkit. Selain 
daripada itu, penyakit darah tinggi, 
masalah obesiti juga perlu ditangani 
bukan saja di kalangan kanak-kanak 
tetapi juga pegawai-pegawai dan 
kakitangan kerajaan. Ini adalah jelas 
dari dapatan Program Pemeriksaan 

Kesihatan menyeluruh bagi Warga 
Perkhidmatan  Awam          di negara 
ini yang dilaksanakan pada tahun 
2007 hingga 2011 yang mana 
melibatkan 21,550 orang pegawai 
kerajaan. Hasil dapatan keseluruhan 
program ini ialah 62 peratus  
mengalami masalah kegemukan atau 
obes, 48 peratus mempunyai tahap 
kolesterol yang tinggi, dan 23 
peratus  mempunyai tekanan darah 
tinggi. Hasil dapatan di atas adalah 
antara faktor-faktor risiko,  jika tidak 
dikawal atau dicegah sepenuhnya, 
boleh menyumbang kepada penyakit-
penyakit kronik dan penyakit-
penyakit tidak berjangkit.  
 

5. Negara ini juga menghadapi isu 
kurang disiplin diri untuk mencegah 
dan mengawal penyakit-penyakit 
kronik yang tidak berjangkit seperti 
penyakit diabetis, penyakit jantung, 
darah tinggi dan obes yang turut 
menyumbang kepada peningkatan 
jumlah mereka yang menghidap 
penyakit buah pinggang di negara ini. 
Misalnya pada tahun 2005 seramai 
408 orang pesakit menjalani dialisis 
telah meningkat  kepada 562 orang 
pada tahun 2011. Untuk makluman 
bersama,  pada tahun 2011 sahaja 
kerajaan telah membelanjakan $124 
juta untuk rawatan penyakit buah 
pinggang ini. Ini tidak termasuk 
perbelanjaan ubat-ubatan bagi 
penyakit-penyakit buah pinggang.  

 
Sehubungan dengan  isu peningkatan 
penyakit-penyakit tidak berjangkit 
dan obes di negara ini, Kebawah Duli 
Yang Maha Mulia Paduka Seri 

Baginda Sultan dan Yang Di-Pertuan 
Negara Brunei Darussalam sangat 
mengambil perhatian berat 
mengenainya sepertimana baginda 
titahkan Sempena Tahun Baru Masihi 
2012 baru-baru ini, antara lain 
Baginda bertitah, “Di bidang 
kesihatan Baginda sangatlah 
mengambil         berat tentang 
penyakit-penyakit tidak berjangkit 
seperti kencing manis, darah tinggi, 
buah pinggang, kanser dan sakit 
jantung. Akhir-akhir ini, terdapat 
dapatan-dapatan kajian yang 
menunjukkan terdapat peningkatan 
obesiti di negara ini. Ini adalah 
petanda adanya amalan kehidupan 
yang tidak seimbang”. Inilah 
cabaran-cabaran yang harus kita 
tangani bersama. 
 

6. Mengambil makanan yang kurang 
sihat dan tidak seimbang                
di kalangan masyarakat di negara ini 
seperti makanan yang mengandungi 
gula, lemak dan garam yang 
berlebihan dan kurang makan sayur-
sayuran, buah-buahan. Inilah lagi 
salah satu cabaran global termasuk 
negara kita. Bagaimana kita 
mengubah sikap masyarakat untuk 
mengamal dan membudayakan 
memilih makanan sihat dan 
seimbang. Mengikut  kajian 
berdasarkan kepada evidence based, 
mengamalkan makanan yang kurang 
sihat dan tidak seimbang adalah 
dikategorikan sebagai behavioural 
risk factor yang akan menyumbang 
kepada penyakit-penyakit tidak 
berjangkit.  

7. Kekurangan tenaga manusia 
khususnya profesional kesihatan 
seperti doktor-doktor dalam bidang 
perubatan kesihatan awam, 
pergigian, ahli-ahli farmasi dan 
Health Professional untuk memenuhi 
keperluan penduduk di negara ini. 
Ini dapat kita lihat daripada  
bilangan profesional kesihatan                  
di negara ini jauh lebih rendah             
jika dibandingkan dengan negara-
negara maju. Sepertimana laporan 
statistik pada tahun 2010 
menunjukkan: 

 
i. Nisbah penduduk bagi doktor           

di negara-negara maju adalah            
di antara  170 hingga 300 orang 
bagi seorang (1) doktor 
manakala nisbah penduduk 
Negara Brunei Darussalam bagi 
seorang (1) doktor ialah  736 
penduduk.  

 
ii. Bagi ahli farmasi pula, nisbah 

penduduk bagi seorang ahli 
farmasi di negara-negara yang 
maju adalah di antara 730 
hingga 1200, tetapi 
dibandingkan dengan negara kita 
ialah lebih daripada 10 kali 
ganda iaitu 9,637 penduduk bagi 
seorang (1) ahli farmasi.  

 
Walaupun, menghadapi cabaran-
cabaran dan keadaan di atas, 
Kementerian Kesihatan Alhamdulillah, 
dengan berkat kewibawaan dan 
kebijaksanaan di bawah kepimpinan 
Kebawah Duli Yang Maha Mulia Paduka 
Seri Baginda Sultan dan Yang             
Di Pertuan Negara Brunei Darussalam, 

negara kita berjaya mencapai sasaran 
yang sangat menyerlah seperti yang 
ditetapkan bagi Matlamat-Matlamat 
Pembangunan Milenium berkaitan 
kesihatan (Health related Millennium   
untuk mengurangkan kadar-kadar 
kematian bagi kanak-kanak, 
meningkatkan kesihatan ibu, memerangi 
penyakit-penyakit HIV atau AIDS dan 
juga penyakit-penyakit berjangkit yang 
lainnya.  
 
Misalnya, kalau kita ukur indikator kadar 
kematian anak-anak damit bagi setiap 
1000 kelahiran di negara ini, pada tahun 
1978, 20 orang dan Alhamdulillah ia 
telah menurun pada 6.1 pada 2010. Dan 
satu lagi, bagi kadar kematian anak-
anak damit di bawah umur 5 tahun bagi 
setiap 1000 kelahiran pada tahun 1984, 
16 kematian dan pada tahun 2010 ianya 
menurun kepada 7.3. Di samping itu, 
kadar jangka hayat (life-expectancy)             
di negara kita juga meningkat daripada 
76.7 tahun pada tahun 2006 kepada 
77.7 tahun pada tahun 2010. Penyakit-
penyakit berjangkit di negara ini juga 
berjaya dikurangkan di tahap yang 
minima. Negara Brunei Darussalam juga 
telah diisytiharkan bebas malaria sejak 
tahun 1987 dan penyakit polio sejak 
tahun 2000. 
 
Dalam usaha menghadapi cabaran-
cabaran seperti yang dinyatakan                   
di atas,  Kementerian Kesihatan tidak 
akan kendur-kendur memperluaskan 
dan mengukuhkan sistem kesihatan 
demi untuk meningkatkan perkhidmatan 
kepada yang lebih berkualiti, efisien dan 
efektif bagi meningkatkan tahap kualiti 

Hansard Jilid 2 pg 701-900.indd   839 11/6/12   9:08:25 AM



PAGI      HARI JUMAAT, 23 RABIULAKHIR 1433 / 16 MAC 2012  840 

kesihatan dan kesejahteraan rakyat dan 
penduduk di negara ini.  
 
Usaha-usaha yang telah giat 
dilaksanakan dan akan terus 
dimantapkan antara lainnya seperti 
berikut: 
 
1. Memperkesankan lagi strategi pelan-

pelan tindakan yang terkandung 
dalam Blueprint Promosi Kesihatan 
2011-2015. Ianya bertujuan 
memperkukuhkan dan memperkesan 
kan lagi secara lebih komprehensif 
langkah-langkah mempromosi 
pengamalan dan pembudayaan cara 
hidup sihat di samping bagi 
menangani penyakit-penyakit kronik 
yang tidak berjangkit seperti kanser, 
diabetis, penyakit jantung, 
cardiovascular  dan juga risiko obesiti 
yang keadaannya sangat 
membimbangkan di negara ini. 

 
2. Kementerian Kesihatan juga akan 

berusaha meningkatkan dalam 
menyerapkan kegiatan-kegiatan 
fizikal di mana “Garis Panduan 
Kegiatan Fizikal Kebangsaan telah 
disediakan sebagai inisiatif 
mempromosi cara hidup sihat melalui 
aktiviti-aktiviti fizikal secara tetap 
dalam tempoh yang tertentu 
mengikut sasaran kumpulan-
kumpulan tertentu seperti peringkat 
umur, orang dewasa yang 
berkeperluan khas dan yang 
menghidap penyakit kronik bagi 
tujuan menghasilkan kesihatan yang 
optima yang berterusan.   

 

3. Mempergiatkan lagi program-
program mempromosi dan 
membudayakan amalan cara hidup 
sihat seperti:  

 
i. Program Mukim Sihat yang 

diselajurkan dengan pameran 
kesihatan dan pemeriksaan kesihatan 
iaitu health screening  bagi 
mengesan lebih awal tentang 
kemungkinan adanya tanda-tanda 
penyakit di kalangan masyarakat             
di mukim yang berkenaan.  Program 
Mukim Sihat ini melibatkan komitmen 
dan penyertaan pemimpin-pemimpin 
akar umbi agensi-agensi kerajaan 
dan masyarakat setempat yang mana 
Jawatankuasa Mempromosi dan 
Mengamalkan Cara Hidup Sihat 
seperti di Pusat Kesihatan Lamunin di 
peringkat mukim ditubuhkan baru-
baru ini sebagai perintis.  Insya-Allah 
jawatankuasa sedemikian akan 
dilaratkan kepada pusat kesihatan 
yang lain yang memfokus kepada 
people-centered health care yang 
melibatkan masyarakat setempat               
di kawasan-kawasan berkenaan.   

 
ii. Program Pendidikan dan Kesedaran 

Awam mengenai pencegahan 
penyakit dan bagi membudayakan 
amalan cara hidup sihat.    

 
iii. Program Tempat Kerja Sihat            

sebagai kesinambungan program 
pemeriksaan kesihatan menyeluruh 
bagi Warga Perkhidmatan Awam dan 
memenuhi saranan Resolusi 
Simposium Tempat Kerja Sihat pada 
tahun 2010.   

iv. Menyediakan garis panduan 
mengenai permakanan sihat seperti 
garis panduan permakanan 
kebangsaan, panduan penjualan dan 
penyajian makan/minum sihat                 
di tempat-tempat kerja dan panduan 
makanan minuman kantin                          
di sekolah-sekolah untuk dijadikan 
sebagai garis panduan dan diguna 
pakai oleh pihak-pihak yang 
berkenaan.  

 
v. Program-program promosi kesihatan 

khusus bagi penuntut-penuntut 
sekolah juga dilaksanakan dengan 
kerjasama yang erat lagi padu 
dengan Kementerian Pendidikan.   

 
Dalam usaha memperkesankan lagi 
langkah-langkah untuk menangani 
penyakit-penyakit tidak berjangkit 
dan yang kronik ini dari berleluasa 
dan semakin bertambah di negara 
ini, Kementerian Kesihatan telah juga 
membuat perancangan untuk 
menyediakan satu Pelan Tindakan 
Strategik Kebangsaan Pencegahan 
dan Pengawalan Penyakit-Penyakit 
Tidak Berjangkit yang menggunakan 
common risk factors approach yang 
lebih komprehensif dengan 
menggariskan pelan tindakan strategi 
yang mengandungi program-program 
tindakan prancangan, pengawalan 
dan pencegahan penyakit-penyakit 
tidak berjangkit dan kronik secara 
lebih efektif dan bersistematik.  Ini 
termasuklah juga mereview langkah-
langkah dan tindakan-tindakan 
tentang tahap keberkesanannya yang 
diambil pada masa ini.  Satu 
jawatakuasa akan ditubuhkan insya-

Allah pada sedikit masa lagi dengan 
memfokuskan pendekatan kepada 5 
aspek utama iaitu pencegahan dan 
promosi kesihatan, pengurusan 
klinikal, penyelidikan surveilance dan 
penilaian, pembangunan kapasiti dan 
pembentukan undang-undang dan 
perkembangan dasar.   

 
Memandangkan penyakit Kanser 
Servik adalah merupakan penyakit 
kanser yang kedua lumrah terjadi di 
kalangan wanita kita di negara    ini, 
maka Kementerian Kesihatan telah 
melaksanakan Program Pap Smear 
dan penubuhan pap smear registry, 
pada bulan Januari 2012. Baru-baru 
ini, Kementerian Kesihatan telah 
melancarkan Program Vaksinasi 
Human Papilloma Virus (HPV) bagi 
mengurangkan risiko-risiko penyakit 
kanser di kalangan wanita khususnya 
remaja perempuan di negara ini 
daripada penyakit kanser servik.   

 
vi. Skop pencegahan penyakit-penyakit 

kronik tidak berjangkit juga 
diperkembangluaskan iaitu melalui 
aspek perundangan yang mana baru-
baru ini Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam telah memperkenankan 
dua (2) pindaan kepada Perintah 
Tembakau 2005. Pertamanya  
Pemberitahuan Tembakau (Larangan 
Di Tempat-Tempat Tertentu 
(Pindaan) (2012) mula berkuatkuasa  
mulai 1 Mac 2012.  Ianya bertujuan 
untuk memperkesankan lagi langkah-
langkah penguatkuasaan dalam 
mengurangkan faktor risiko merokok 

khususnya yang memudaratkan 
kesihatan awam dan alam sekitar 
dengan menambah tempat-tempat 
baru yang dimasukkan larangan 
tempat merokok yang ada pada 
masa ini. Antara lainnya 
memasukkan kawasan kaki lima serta 
lingkungan 6 meter dari jarak garisan 
mana-mana bangunan bagi tempat-
tempat tertentu yang merokok 
adalah dilarang memasukkan tempat-
tempat baru seperti tangga awam 
(public stairs) di bangunan-bangunan 
tertentu seperti hospital, institusi 
kewangan, terminal pengangkutan 
awam, perhentian bas, teksi, 
stadium, restoran, pasar dan lain-
lainnya.   

 
Keduanya, Peraturan-Peraturan 
Tembakau (Pelabelan) (Pindaan) 
2012) yang akan berkuat kuasa mulai 
1 September 2012. Pindaan ini dibuat 
adalah bertujuan untuk 
memperkesankan lagi amaran 
kesihatan dengan menambah peratus 
bagi keluasan permukaan bagi 
percetakan amaran kesihatan bagi 
produk tembakau dari  50 peratus 
yang ada pada masa ini ditambah 
kepada 75 peratus.   
 

vii. Perundangan mengenai Penyakit Mental 
telah sekian lama wujud di negara ini 
sejak 80 tahun yang lalu pada 1929 iaitu 
dikenali sebagai Akta Gila atau Lunacy 
Act. Menyedari akan hakikat ini, 
Kementerian Kesihatan pada masa kini 
sedang membuat penelitian dan 
pengemaskinian ke arah cadangan 
untuk membentuk undang-undang yang 
lebih sesuai mengikut perubahan masa 

dan persekitaran serta perkembangan 
penjagaan kesihatan mental.  
Pembaharuan kepada perundangan 
mengenai kesihatan mental ini antara 
lain dihasratkan memberikan 
perlindungan dan hak rawatan serta 
penjagaan kesihatan dan juga kesihatan 
kepada mereka yang menghidap 
penyakit dan gangguan mental.    
 
Beberapa projek prasarana 
Alhamdulillah, juga dipertingkatkan dan 
dinaik taraf untuk mempekukuhkan lagi 
penjagaan kesihatan bagi rakyat dan 
penduduk di negara ini dengan 
melengkapkan lagi kemudahan dari 
seluruh aspek penjagaan kesihatan yang 
merangkumi pencegahan rawatan dan 
pemulihan. Projek-projek yang 
dimaksudkan adalah seperti berikut:   
 
1. Pusat Kesihatan Lamunin telah siap 

dibina dan mula beroperasi pada 2 
Februari 2012 yang lalu.   

 
2. Pusat Kesihatan Pengkalan Batu pada 

masa ini dalam pembinaan insya-
Allah dijangka siap pada bulan April 
tahun ini.   

 
3. Pusat Kesihatan Rimba Gadong yang 

baru bagi menggantikan Pusat 
Kesihatan sekarang yang 
ditempatkan sebahagiannya                
di bangunan Pusat Dialisis Rimba 
dalam proses pembinaan dan insya-
Allah dijangka siap pada bulan April 
2013.  

 
4. Pusat Kesihatan bagi Berakas ‘B’ 

pada peringkat awal ini, kerja-kerja 
penimbukan tanah di kawasan 

berhampiran dengan Masjid 
Perpindahaan Lambak Kanan telah 
diiklankan dan pada masa ini dalam 
proses penilaian dan insya-Allah akan 
dihadapkan kepada Lembaga 
Tawaran Negara.  Dalam pada itu 
expression of interest bagi projek ini 
telah juga dibukakan.  Ini adalah bagi 
menggantikan Pusat Kesihatan 
sementara yang ditempatkan                  
di Kampung Sungai Hanching.   

 
5. Pembinaan Blok Baru Perempuan dan 

Kanak-Kanak di Hospital Raja Isteri 
Pengiran Anak Saleha dalam proses 
pembinaan pada masa ini dijangka 
siap pada bulan Oktober 2013.   

 
6. Menaik taraf dan menyediakan 

tambahan kemudahan di Hospital 
Raja Isteri Pengiran Anak Saleha 
seperti wad-wad 23, 25 yang baru 
yang boleh menampung 38 katil              
telah digunakan dan sebahagian 
kerja-kerja yang lain masih lagi 
dalam proses pengubahsuaian dan 
dinaik taraf.   

 
7. Menaik taraf serta pengubahsuaian 

Unit Psychiatric, di Hospital Suri Seri 
Begawan, Kuala Belait yang dijangka 
siap pada bulan Jun 2012.  

 
8. Projek pembangunan Makmal 

Saintifik dan Makmal Kesihatan 
Awam dijangka siap pada bulan 
Oktober 2012.  

 
9. Bangunan Perkhidmatan Farmasi 

telah dalam proses pembinaan dan 
dijangka siap insya-Allah pada bulan 
Disember 2012.   

10. Menaik taraf dan mengubah suai 
kemudahan di Hospital Pengiran 
Isteri Hajah Mariam di Temburong. 

 
11. Bagi memastikan kesaksamaan 

dalam pemberian perkhidmatan, 
baru-baru ini, Pusat Dialisis Tutong 
telah siap dibina dan mula beroperasi 
sejak bulan Februari 2012. Ini 
menunjukkan bahawa ke semua 
mereka yang menghendaki rawatan 
Pusat  Dialisis telah dapat kita 
disediakan   di seluruh negara. 

 
Bagi melengkapkan perkhidmatan 
kecemasan perubatan,  baru-baru ini, 
dua buah bot ambulans baru telah 
disediakan. Satu untuk keperluan bagi 
menangani  kes-kes kecemasan berlaku                        
di kawasan Kampong Ayer dan                                   
di persekitarannya dan satu                           
lagi untuk kes-kes keselamatan             
bagi Daerah Temburong dan bagi 
penghantaran pesakit-pesakit dari 
Temburong ke Hospital Raja Isteri 
Pengiran Anak Saleha. Tambahan itu 
pada bulan Februari 2012, tujuh buah 
kereta ambulans baru dilengkapkan                
alat-alat perkakas dan equipment juga 
dibekalkan di mana setiap 1 buah 
ambulans ditempatkan di Hospital  Suri 
Seri Begawan, Kuala Belait, Hospital 
Pengiran Muda Mahkota Pengiran Muda 
Haji Al-Muhtadee Billah, Tutong dan 
selebihnya di Hospital Raja Isteri 
Pengiran Anak Hajah Saleha.  
Kemudahan-kemudahan ini dapat 
meningkatkan lagi kecekapan dan 
efisiensi perkhidmatan kecemasan 
dalam bertindak balas terhadap 
sebarang kecemasan dan kemalangan. 

Untuk mengurangkan kesesakan 
kenderaan-kenderaan masalah meletak 
kereta dan trafik di kawasan Hospital 
Raja Isteri Pengiran Anak Saleha, 
Kementerian Kesihatan Alhamdulillah 
telah dapat melancarkan Hospital Raja 
Isteri Pengiran Anak Saleha link shuttle 
bus pada 2 April 2011 semata-mata bagi 
memudahkan pengunjung-pengunjung 
ke hospital tersebut.  Alhamdulillah, 
projek ini berjalan dengan lancar dan 
mendapat sambutan yang sangat-
sangat menggalakkan daripada orang 
ramai.  
 
Dalam kesempatan ini, saya 
mengucapkan berbanyak terima kasih 
kepada orang ramai yang menggunakan 
kemudahan ini.  Ialah diharapkan lebih 
ramai lagi orang awam akan 
memanfaatkan dengan sebaik-baiknya 
kemudahan yang disediakan bagi sama-
sama mengatasi masalah-masalah 
kesesakan yang dihadapi. 
 
Kita juga sangat bersyukur ke hadrat 
Allah Subhanahu Wata’ala di atas 
keprihatinan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam bagi meningkatkan lagi 
keberkesanan dan tahap kualiti 
pemeriksaan dan rawatan bagi pesakit-
pesakit dengan lebih efisien dan efektif, 
di mana  baginda telah mem- 
perkenankan pembekalan beberapa 
peralatan dan teknologi perubatan baru 
bagi Hospital Raja Isteri Pengiran Anak 
Saleha, antara lainnya seperti; 
 
 Mesin Extra Corporeal Shock Wave 

Lithotripter 

 Magnetic Resonance Imaging (MRI), 
 
 Computed Tomogrphy (CT) Scanner, 
 
 Mesin Ultrasound System, 
 
 ‘Image Guidance System’ jenis 

‘Surgical Stealth Station Navigation 
System’ dan lain-lain. 

Dengan adanya kemudahan-kemudahan 
seperti ini sudah setentunya               
akan melicinkan lagi kerja-kerja pakar-
pakar, doktor-doktor dan Allied Health 
Professional memberikan perkhidmatan 
ke arah yang lebih berkesan dan 
berkualiti, dan sudah setentunya 
menambahkan lagi keyakinan dan 
kepercayaan orang ramai ke atas 
perkhidmatan perubatan dan kesihatan 
di negara ini. 
 
Projek “Brunei Darussalam Healthcare 
Information Management System” atau 
lebih dikenali  Bru-HIMS sedang rancak 
dilaksanakan. Insya-Allah, sistem Bru-
HIMS ini, jika tidak ada aral melintang, 
akan mula beroperasi secara 
berperingkat-peringkat pada tahun ini. 
Projek ini akan memperkenalkan Rekod 
Elektronik Pesakit dalam 
mengintegrasikan pengurusan maklumat 
pesakit   di semua hospital, pusat-pusat 
kesihatan dan klinik-klinik kerajaan 
supaya lebih efektif, efisien                    
dan sistematik. 
 
Kementerian Kesihatan adalah               
juga komited untuk meningkatkan kualiti 
perkhidmatan dan sentiasa berusaha 
untuk mencapai piawaian perkhidmatan 
yang tinggi di peringkat antarabangsa. 

Baru-baru ini, Alhamdulillah pencapaian 
pengiktirafan akreditasi antarabangsa 
ISO 15189 - 2007 bagi Perkhidmatan 
Makmal menandakan satu milestone 
yang mencerminkan tahap 
kecemerlangan yang turut menambah 
keyakinan dan kepercayaan orang 
awam. 
 
Mulai 1 Mac 2012, Lembaga pelawat 
Hospital-Hospital telah diwujudkan 
semula dengan keahlian yang terdiri 
wakil daripada agensi-agensi kerajaan, 
perwakilan dari pihak swasta, 
pemimpin-pemimpin di peringkat akar 
umbi, dan orang-orang awam 
Pertubuhan Bukan Kerajaan (NGOs). Ini 
adalah salah satu daripada cadangan 
yang pernah ditimbulkan oleh salah 
seorang ahli Yang Berhormat di Majlis 
Mesyuarat Negara pada tahun lepas. 
Lembaga Pelawat Hospital-Hospital ini 
bertujuan untuk mendapatkan 
pandangan dan maklum balas mengenai 
kualiti perkhidmatan rawatan dan 
penjagaan pesakit secara menyeluruh    
di hospital-hospital kerajaan bagi 
memperbaiki dan mempertingkatkan 
lagi kualiti perkhidmatan dan penjagaan 
kesihatan kepada orang ramai supaya 
lebih berkualiti dan efisien. 
 
Tenaga kerja profesional kesihatan 
adalah nadi penggerak kepada sistem 
dan penjagaan kesihatan  di negara ini. 
Berhubung dengan perkara ini kita juga 
bersyukur dan berbangga di mana 
perangkaan profesional kesihatan            
di Kementerian Kesihatan telah 
menunjukkan jumlah profesional 
kesihatan dari kalangan anak-anak 
tempatan adalah meningkat dari masa 

ke semasa. Misalannya, pada tahun 
2007  kita mempunyai 181 orang doktor 
termasuk 24 pakar tempatan iaitu 35% 
dari jumlah keseluruhan doktor dan 
pakar di negara ini. Manakala pada 
tahun 2011, jumlah ini telah meningkat 
kepada 43 peratus iaitu seramai 247 
orang doktor termasuk                      
37 pakar.  
 
Yang Berhormat Pengerusi: Maaf 
Yang Berhormat ada panjang lagi? 40 
minit sudah bercakap. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Dapat 
kaola menyambung sedikit Yang 
Berhormat Pehin.   
 
Dalam masa yang sama, Kementerian 
Kesihatan juga akan terus memberi 
perhatian yang serius dalam 
membangun kapasiti tenaga manusia             
di kalangan anak-anak tempatan dalam 
mengikuti kursus dalam pelbagai 
kemahiran dan kepakaran bukan sahaja 
di kalangan doktor-doktor malahan juga 
jururawat, farmasi dan Allied Health 
Professional dan profesion yang lain 
sama ada di dalam negeri atau di luar 
negeri bagi memenuhi keperluan masa 
kini dan akan datang. 
 
Adalah diharapkan dengan wujudnya 
Skim Perkhidmatan Kedoktoran               
baru dan promosi kerjaya Kesihatan 
seperti Karnival Kerjaya Kesihatan yang 
diadakan pada 7 Februari 2012 baru-
baru ini akan dapat mendorong lebih 

Hansard Jilid 2 pg 701-900.indd   845 11/6/12   9:08:26 AM



PAGI      HARI JUMAAT, 23 RABIULAKHIR 1433 / 16 MAC 2012  846 

ramai  lagi anak-anak tempatan memilih 
profesion kesihatan sebagai kerjaya 
mereka.  
 
Sebagai inisiatif baru, bagi mengatasi 
kekurangan dan memenuhi keperluan 
tenaga profesional kesihatan di negara 
ini Kementerian Kesihatan akan 
memulakan Program Kursus Teknisyen 
Farmasi dengan kerjasama pihak 
Kementerian Pendidikan yang mana 
pengambilan pertama akan 
dilaksanakan insya-Allah pada bulan 
Julai 2012. Inilah satu inisiatif dan 
insya-Allah Kementerian Kesihatan akan 
terus menerokai potensi bagi 
mengadakan kursus-kursus profesional 
kesihatan yang diperlukan mengikut 
keutamaan dengan kerjasama 
Kementerian Pendidikan. 
 
Bagi mendukung pelaksanaan dan 
pembuatan dasar yang berdasarkan 
bukti (evidence-based policymaking)  
Kementerian Kesihatan  juga  telah 
menjalankan beberapa kajian 
penyelidikan yang besar seperti Kaji 
selidik Kesihatan dan Status 
Permakanan Kebangsaan yang mana 
Peringkat Fasa Kedua telah pun siap. 
Manakala Kaji Selidik Hepatitis B dan 
Penyakit-Penyakit Campak (HBMISS) di 
kalangan kanak-kanak bermula bulan 
Jun 2011 yang mana analisis data             
dan penyediaan laporan sedang 
dijalankan. Kajian ini adalah bertujuan 
antara lainnya untuk menilai akan 
keberkesanan program imunisasi dan 
mencapai matlamat ke arah 
penghapusan penyakit - penyakit 
tersebut. 
 

Kementerian Kesihatan akan 
menubuhkan satu Jawatankuasa 
Kebangsaan Bagi Permakanan Ibu-Ibu, 
Anak Damit dan Kanak-Kanak sedikit 
masa lagi. Ini adalah bertujuan bagi 
meningkatkan lagi keberkesanan dalam 
mempromosi dan memantapkan 
tatacara penyebaran tentang kesedaran 
dan kemanfaatan untuk mengamalkan 
penyusuan  susu ibu di negara ini. 
 
Yang Berhormat Pehin Pengerusi, bagi 
tahun 2012 dan tahun-tahun mendatang 
Kementerian Kesihatan akan terus 
meningkatkan keazaman dan tekad 
untuk berusaha memperbaiki apa jua 
kelemahan atau kekurangan, 
melipatgandakan usaha untuk 
meningkatkan kualiti, komited dan lebih 
prihatin untuk mencapai  penjagaan 
kesihatan yang lebih cemerlang. Pada 
tahun ini, Kementerian Kesihatan akan 
menumpukan perhatian dan usaha agar 
setiap jabatan, hospital, pusat 
kesihatan, klinik dan bahagian ini 
sentiasa berusaha memberikan 
perkhidmatan yang terbaik iaitu dengan 
mengemas kini dan memantapkan 
tatacara dan Standard Operating 
Procedure dan mengguna pakai best 
practices mengikut piawaian 
antarabangsa terutama sekali dalam 
bidang kesihatan sehinggalah mencapai 
standard antarabangsa iaitu 
International Organisation for 
Standardisation (ISO). Kementerian 
Kesihatan berhasrat status sistem 
penjagaan kesihatan di negara ini 
sekurang-kurangnya setanding dengan 
negara-negara maju dalam sistem 
penjagaan kesihatan serta memenuhi 
standard kesihatan yang ditentukan  

dan diiktiraf oleh Pertubuhan Kesihatan 
Sedunia (WHO).  
 
Berhubung dengan isu penyakit-
penyakit tidak berjangkit dan obes sekali 
lagi saya ingin mengimbas kembali titah 
Kebawah Duli Yang Maha Mulia Paduka 
Seri Baginda  Sultan dan Yang               
Di-Pertuan Negara Brunei Darussalam 
sempena Tahun Baru Masihi 2012 yang 
menekankan tentang pentingnya disiplin 
dalam menjaga kesihatan di mana 
antara lain Baginda bertitah “ Marilah 
bersama-sama membina azam untuk 
lebih berdisiplin dalam menjaga 
kesihatan, khasnya dalam perkara 
memilih makanan sihat, menghindari 
rokok dan rajin beriadah.” 
 
Yang Berhormat Pengerusi: Terima 
kasih Yang Berhormat, kaola percaya 
kenyataan dan penjelasan Yang 
Berhormat itu sangatlah meluas dan 
berfaedah kepada Ahli-Ahli Yang 
Berhormat dan kaola akan memberikan 
peluang kepada Ahli-Ahli Yang 
Berhormat mengemukakan soalan 
berpandukan butir-butir dalam Rang 
Belanjawan ini.  
 
Ahli-Ahli Yang Berhormat saya berharap 
ada di antara soalan-soalan yang akan 
dikemukakan itu sudah pun terjawab 
oleh penjelasan Yang Berhormat Menteri 
Kesihatan itu dan jika ada soalan yang 
lain saya memohonkan biarlah ringkas 
dan begitu jua jawapannya biarlah 
ringkas. Saya bukakan tajuk 
Kementerian Kesihatan ini untuk 
dibahaskan bagi Ahli-Ahli Yang 
Berhormat sebelah sini mengemukakan 
soalan, terima kasih. Yang Berhormat 

Datin Paduka Dayang Hajah Salbiah 
binti Haji Sulaiman, silakan. 
 
Yang Berhormat Datin Paduka 
Dayang Hajah Salbiah binti                 
Haji Sulaiman: Terima kasih Yang 
Berhormat Pehin Pengerusi,  Bismillahir 
Rahmanir Rahim. Assalamu’alaikum 
Warahmatullahi Ta’ala Wabarakatuh, 
terima kasih ke atas penjelasan yang 
diberikan oleh Yang Berhormat                        
Menteri Kesihatan. Bagaimanapun 
nampaknya isu yang hendak kaola 
timbulkan iaitu mengenai dengan kanser 
payudara ataupun breast cancer 
nampaknya unfortunately tidak 
ditimbulkan dalam penjelasan tadi 
terpaksa kaola timbulkan. Secara 
ringkas terpaksa pergi ke soalan terus; 
 
1. Dalam penyediaan  Blue Print 

Promosi Kesihatan 2011/2015, 
adakah Kementerian Kesihatan telah 
mengambil kira perkembangan 
berhubung dengan meningkatnya kes 
kanser payudara di kalangan kaum 
wanita di negara ini kerana menurut 
pendedahan yang dibuat oleh 
National Cancer Centre jumlah kanser  
yang dikesan pada setiap tahun ialah 
kira-kira 300 dan di mana bagi        
di kalangan wanita kanser payudara 
atau breast cancer  adalah kanser 
yang paling besar number one killer 
sementara bagi lelaki ialah kanser 
paru-paru atau lung cancer.  

 
2. Dalam principle yang diamalkan oleh 

Kementerian Kesihatan, mencegah 
lebih baik daripada merawat, apakah 
strategi-strategi pencegahan dan 
pengawal yang akan dibuat ke atas 

kanser payudara yang telah 
dilaporkan sebagai pembunuh yang 
tertinggi bagi kaum wanita 
terutamanya kaum Melayu sebab 
menurut pengerusi Breast Canser 
Support Group, wanita yang paling 
banyak  menghadapi menjalani 
kaunseling berikutan dengan kanser 
payudara ialah kaum wanita Melayu. 

 
3. Belumkah terdapat keperluan      

bagi Kementerian Kesihatan       
untuk mengadakan Program 
Mammographic Screening  kepada 
kumpulan-kumpulan tertentu seperti 
wanita yang berumur 50 hingga 69 
tahun kerana menurut Hospital 
Kerajaan terdapat 3 cara untuk 
mengesan breast cancer atau kanser 
payudara iaitu; 

 
i. Cara self-examination atau BSC 

atau yang dibuat secara sendiri. 
 

ii. Pemeriksaan melalui pakar 
perubatan iaitu Clinical Breast 
Examination (CBE). 

 
iii. Mammographic Screening. 

Jadinya kalau memang diakui 
Kementerian Kesihatan telah membuat 
beberapa Program Awareness Campaign 
kepada kaum wanita untuk  menyedari 
dengan kanser payudara tapi 
nampaknya jumlahnya semakin juga 
meningkat, jadinya inilah kaola bertanya 
sama ada keperluan bagi wanita-wanita  
50 ke atas menjalani mammographic 
screening, terima kasih Yang Berhormat 
Pehin Pengerusi. 
 

Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi, 
kaola memohon maaf kerana terpanjang 
tadi, walau macamanapun kaola cuba 
menjawab persoalan yang ditimbulkan 
oleh Yang Berhormat Datin Paduka 
Hajah Salbiah binti Haji Sulaiman. 
Diucapkan terima kasih atas 
keprihatinan Yang Berhormat mengenai 
dengan penyakit kanser  di negara ini, 
memanglah penyakit kanser adalah 
salah satu penyakit yang tertinggi              
di kalangan wanita di Negara Brunei 
Darussalam. 
 
Ingin saya menerangkan juga         
pada tahun 2011 saja  terdapat              
72 kes kanser payudara telah dicatit 
berbanding dengan 31 kes pada 2006. 
Di dalam negara kita ini seperti yang 
telah dinyatakan kita tadi iaitu, ada 2 
kaedah yang digunakan iaitu 
pemeriksaan payudara secara klinikal 
iaitu Clinical Breast  Examination dan 
ujian mammogram. Penyaringan kanser 
payudara melalui kaedah pemeriksaan 
secara rutin di 21 buah klinik kesihatan 
wanita di seluruh negara untuk 
makluman saja diantara 2004 hingga 
2010, seramai hampir 10,000 orang 
wanita telah mendaftar di Klinik 
Kesihatan Wanita dan menjalani 
pemeriksaan payudara secara klinikal,     
di samping itu setiap tahun 3,000 
hingga 6,000 wanita juga menjalani 
pemeriksaan payudara secara klinikal 
sewaktu perjumpaan ulangan di Klinik 
Kesihatan Wanita. 

Melalui klinik ini juga, mana-mana 
wanita yang didapati mempunyai tanda-
tanda atau perubahan yang abnormal 
pada payudara mereka akan dirujuk ke 
klinik pakar yang berkenaan untuk 
mendapat pemeriksaan ujian dan 
rawatan selanjutnya. Selain daripada 
pemeriksaan klinikal, kesemua               
klinik kesihatan wanita juga diberi 
tunjuk ajar seperti  yang disarankan tadi 
oleh Yang Berhormat Datin Paduka 
Hajah Salbiah bin Haji Sulaiman 
mengenai teknik melakukan 
pemeriksaan payudara sendiri. Mereka 
juga dinasihatkan melakukan 
pemeriksaan payudara sendiri sekurang-
kurangnya sebulan sekali bagi 
membolehkan mereka mengesan 
sebarang tanda-tanda atau perubahan-
perubahan yang tidak normal dan 
selanjutnya mendapatkan pemeriksaan 
daripada doktor dengan seberapa 
segera. 
 
Selain daripada itu, Klinik Kesihatan 
Wanita, Pemeriksaan Payudara juga 
dilakukan secara opportunistic                
di Perkhidmatan Pendidikan Kesihatan.  
 
Mengenai penyaringan payudara melalui 
ujian mammogram, buat masa ini ujian 
ini dikhususkan bagi wanita-wanita yang 
mempunyai tanda-tanda atau 
perubahan payudara yang 
mencurigakan dan ianya adalah lebih 
sesuai kepada wanita-wanita yang 
berumur 40 tahun ke atas. Untuk 
makluman saja, bahawa mereka yang 
telah menjalani ujian, kadang-kadang 
ada juga menggunakan tatacara 
pemeriksaan digital ultrasound. Ini 
terpulanglah kepada wanita-wanita ini 

bagi wanita-wanita yang berumur               
di bawah 50 tahun. Mereka yang telah 
menjalani pemeriksaan mammogram ini 
ialah dalam 2011 sahaja seramai 324 
orang.  
 
Seperti kita sedia maklum bahawa kita 
juga telah ada mengeluarkan pamphlet-
pamphlet seperti yang saya bawa di sini. 
Pamphet-pamphlet ini telah dikeluarkan 
dan juga kita sediakan di pusat-pusat 
kesihatan, klinik-klinik kesihatan, 
hospital-hospital termasuklah di Pusat 
Promosi Kesihatan di Bandar Seri 
Begawan. Dan seperti kita sedia 
maklum, Kementerian Kesihatan juga 
mempromosi melalui mass media dan 
juga kadang-kadang jikalau kita 
mengadakan promosi-promosi kesihatan 
ataupun aktiviti-aktiviti kesihatan, kita 
juga memasukkan cara-cara untuk 
mencegah penyakit kanser terutama 
sekali di kalangan wanita-wanita kita. 
Itulah serba sedikit yang dapat kaola 
jawab. Terima kasih Yang Berhormat 
Pehin.   
 
Yang Berhormat Pengerusi: Terima 
kasih Yang Berhormat. Yang Berhormat 
Tuan Haji Ramli bin Haji Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi Majlis. 
Assalamu’alaikum Warahmatullahi 
Wabarakatuh. Yang Berhormat Pehin 
Pengerusi Majlis dan Ahli-Ahli Yang 
Berhormat, sebelum kaola 
menyampaikan usul dalam jadual ini, 
terlebih dahulu kaola mengucapkan 
setinggi-tinggi penghargaan dan terima 
kasih kepada Kerajaan Kebawah Duli 

Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam menerusi 
Kementerian Kesihatan kerana 
menyediakan Pusat Dialisis untuk 
rawatan penyakit buah pinggang             
di Daerah Tutong kerana dengan 
adanya bangunan tersebut maka tidak 
perlu lagi bagi pesakit-pesakit buah 
pinggang membuat rawatan jauh ke 
Hospital, di Bandar Seri Begawan dan 
Kuala Belait.  
 
Dan tidak lupa juga terima kasih dan 
penghargaan kepada Kementerian 
Kesihatan kerana menyediakan Pusat 
Kesihatan Mukim Lamunin yang serba 
lengkap, yang kaola anggap sebagai 
hospital yang kedua di Daerah Tutong. 
Semoga pembinaan pusat kesihatan 
seperti ini dapat dilaratkan di mukim-
mukim lain di Daerah Tutong. Jadi isu 
yang kaola akan sampaikan:- 
 
1) Kemasukan makanan atau ubat-

ubatan dari negara luar, sudah 
tentunya telah diperiksa dan diuji 
oleh Bahagian Kawalan Kualiti dan 
Keselamatan Makanan, Kementerian 
Kesihatan sebelum diedar atau dijual. 
Jadi persoalannya, makanan atau 
ubat-ubatan yang sudah dijual itu, 
ada yang ditarik balik apabila 
menerima makluman atau laporan 
daripada International Food Safety 
Authority Network bahawa makanan 
atau ubat-ubatan ini tercemar.  
 
Soalan kaola, kenapakah Bahagian 
Kualiti dan Keselamatan Makanan 
tidak dapat mengesan pencemaran 

ini di peringkat awal kemasukan 
produk-produk ini sebelum dijual? 

 
2) Pada masa ini di Negara Brunei 

Darussalam, penyakit-penyakit 
seperti strok, sering saja menyerang 
warga kita di negara ini khasnya 
lebih banyak di kalangan warga 
emas. Untuk merawat penyakit ini, 
Alhamdulillah, kebanyakannya 
ditangani atau dihantar ke Pusat 
Perubatan Jerudong Park Medical 
Centre (JPMC) yang mana 
pembiayaan ditanggung penuh oleh 
Kementerian Kesihatan. Pesakit-
pesakit yang dihantar           ke pusat 
tersebut, Alhamdulillah, menerima 
rawatan yang baik dan sembuh dan 
selepas itu mereka ditempatkan di 
rawatan pemulihan yang mana akan 
diberikan pemantauan oleh pegawai-
pegawai perubatan di bahagian 
pemulihan dan juga diberikan terapi 
pesakit berkenaan. 

 
Jadi menyentuh semasa pesakit-
pesakit berada di bahagian rawatan 
pemulihan ini, kadang-kadang 
memakan masa yang agak lama dan 
setentunya memakan belanja yang 
amat besar untuk membiayainya. 
Jadi tidak adakah cadangan 
Kementerian Kesihatan untuk 
menangani perkara seumpama ini 
bagi menjimatkan rawatan, kos bagi 
rawatan berkenaan khasnya bagi 
rawatan pemulihan. Apa yang 
difahamkan, rawatan di bahagian 
pemulihan ini sahaja memakan kos 
beribu-ribu ringgit dalam satu 
minggu untuk seorang pesakit. Jadi 
apa halnya jika pesakit itu berada 

dalam rawatan yang lama seperti dua 
tiga bulan, itu belum lagi termasuk 
semasa rawatan di Bahagian ICU. 
Strok berkenaan yang memakan 
belanja belasan ribu dalam tempoh 
satu minggu untuk seorang. 

 
3) Untuk merespons niat Kementerian 

Kesihatan bagi menjadikan penduduk 
Brunei sebagai warga sihat dan juga 
saranan-saranan pihak Kementerian 
Kesihatan supaya orang ramai, 
khasnya penduduk kampung, akan 
sentiasa membuat kegiatan riadah 
ataupun bersukan. Jadi dalam 
kegiatan bersukan, aktiviti-aktiviti 
berjogging, berjalan kaki juga adalah 
salah satu kegiatan riadah yang baik. 
Apa yang kita nampak di kawasan 
rumah perpindahaan di negara ini, 
disediakan tempat berjalan kaki            
di jalan sepanjang kawasan 
perumahan di negara ini. 
Kebanyakan di antara tempat 
berjalan kaki ini, ditimbuni oleh tanah 
dan rumput, jadi sukar untuk 
digunakan. Jadi diharapkan pihak 
berkenaan akan dapat menangani 
perkara tersebut. 

 
Sekian, terima kasih Yang Berhormat 
Pehin Pengerusi. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Awang Haji Ramli bin Haji 
Lahit, yang menimbulkan tiga soalan 

tadi. Berhubung dengan kemasukan 
makanan atau ubat-ubatan, yang 
sebenarnya memang kita mempunyai 
bermacam-macam ubat-ubatan seperti 
saya jelaskan pada mesyuarat yang lalu 
iaitu ketika menjawab soalan bertulis 
yang telah pun dikemukakan dengan 
panjang lebar iaitu mengenai dengan 
ubat-ubatan  yang dimpot  mestilah 
didaftarkan dan juga mendapat lesen; 
serta  hendaklah disenaraikan ubat-
ubatan ini sebelum ia boleh diedarkan 
kepada orang ramai. 
 
Dalam pada itu, berhubung dengan 
makanan,  memanglah banyak  tetapi 
dalam waktu yang sama juga mereka ini 
juga kadang-kadang direfer kepada 
Bahagian Permakanan, di Jabatan 
Perkhidmatan Kesihatan. Dalam waktu 
yang sama juga kalau kita menerima 
aduan-aduan dan juga jika bahagian 
penguatkuasaan mengadakan 
pemeriksaan-pemeriksaan dan ada 
keraguan-keraguan, maka itulah 
sebabnya kita memberikan amaran dan 
barang-barang itu ditarik balik dan tidak 
dibenarkan dijual. Ini adalah bagi 
mengelakkan kemudaratan kepada 
orang ramai. 
 
Dalam waktu yang sama juga, kita 
mempunyai hubungan yang rapat 
ataupun collaboration dengan negara-
negara ASEAN. Jika  didapati barang-
barang itu boleh memudaratkan 
kesihatan dengan sendirinya pihak 
Kementerian Kesihatan  juga akan 
memaklumkan kepada orang ramai 
tentang perkara-perkara ataupun ubat-
ubatan yang didapati. Kadang-kadang 
ubat-ubatan bukannya dilesenkan, 

tetapi dijual secara tidak sah. Terdapat 
jua kompelin-kompelin orang ramai dan 
didapati perkara-perkara itu boleh 
memudaratkan kepada orang ramai.  
 
Maka ianya akan dianalisa di Bahagian 
Makmal dan didapati mengandungi 
perkara-perkara yang boleh 
mendatangkan kemudaratan kesihatan, 
maka dengan sendirinya akan 
dimaklumkan kepada orang ramai 
melalui media massa. 
 
Memanglah antara JPMC Gleneagles, 
JPMC dan juga Hospital Raja Isteri 
Pengiran Anak Saleha ada berkerjasama 
rapat. Mana-mana penyakit-penyakit 
dan penghidap-penghidap  penyakit 
jantung yang kronik  yang patut dirujuk, 
ianya akan dirujuk kepada  JPMC 
Gleneagles. Sebelum  tertubuhnya JPMC 
ini, rawatan dengan melakukan 
angioplasty atau by pass, kita 
menghantar                  ke Singapura 
dan Malaysia. Ini sudah setentunya 
dapat mengurangkan perbelanjaan 
kerajaan dengan wujudnya JPMC 
Gleneagles di negara kita.  
 
Dan juga penghantaran ke JPMC ini 
adalah dirujuk oleh pihak Hospital Raja 
Isteri Pengiran Anak Saleha dan 
sebahagian daripada pesakit-pesakit ini 
jika selesai menjalani pembedahan 
jantung dan seumpamanya, kalau 
mereka ini sudah stable, mereka akan 
dirujuk balik kepada Hospital Raja Isteri 
Pengiran Anak Saleha bagi menjalani 
pemulihan-pemulihan seperti biasa. Dan 
ada kes-kes yang acute dan kronik 
benar-benar memerlukan rawatan-

rawatan pemulihan ia masih lagi 
dijalankan   di Gleneagles JPMC. 
 
Kita juga di negara ini tidak mahu 
duplikasi, maknanya kita tidak mahu 
duplikasi kalau sudah ada service atau 
perkhidmatan itu wujud Gleneagles 
JPMC ianya tidak akan kitani adakan 
buat sementara ini. Di masa akan 
datang, kemungkinan-kemungkinan ada 
rancangan jika kita mempunyai 
kepakaran-kepakaran yang tertentu. 
Insya-Allah kita akan fikirkan bersama 
dalam kita memberikan perkhidmatan-
perkhidmatan perubatan dan rawatan 
kepada pesakit-pesakit yang menghidap 
penyakit-penyakit jantung seperti ini. 
 
Dan soalan ketiga tadi. Perkara ini yang 
sebenarnya bukanlah ada hubung 
kaitnya dengan Kementerian Kesihatan 
ada tempat-tempat di kawasan 
perpindahan ada tanah-tanah lumpur 
dan seumpamanya. Walau 
macamanapun, perkara ini akan kita 
rundingkan dan maklumkan bersama 
dengan Kementerian Pembangunan 
untuk mengambil langkah-langkah 
tertentu jika perkara-perkara ini perlu 
kitani bersihkan tentang ada tempat-
tempat ditimbuni oleh tanah-tanah               
di kawasan-kawasan perpindahan.  
Terima kasih Yang Berhormat Pehin 
Pengerusi. 
 
Yang Berhormat Pehin Pengerusi: 
Terima kasih Yang Berhormat Datin 
Paduka Hajah Zasia binti Sirin. Silakan.  
 
Yang Berhormat Datin Paduka 
Hajah Zasia binti  Sirin: Terima kasih 
Yang Berhormat Pehin Pengerusi, kaola 

juga ingin menyentuh mengenai kanser 
yang melibatkan wanita iaitu Kanser 
Servik dan yang menarik perhatian 
kaola ialah Program Kawalan dan 
Pencegahan Kanser Servik dengan 
menghantar surat-surat kepada seluruh 
wanita di seluruh negara untuk tujuan 
pemeriksaan. Jadi kaola hanya ingin 
mengetahui adakah respons yang 
diterima menggalakkan daripada para 
wanita untuk menjalani pemeriksaan 
dan adakah sebarang kajian dibuat 
untuk mengetahui sejauh mana 
masyarakat di Brunei terutama para 
wanita berisiko mendapat penyakit 
seperti ini? 
 
Adakah pemikiran Kementerian 
Kesihatan untuk melanjutkan waktu 
perkhidmatan pada cuti-cuti awam bagi 
klinik-klinik kesihatan seluruh negara 
bagi memberi kemudahan kepada 
masyarakat setempat pada hari-hari 
tersebut? Terima kasih Yang Berhormat 
Pehin Pengerusi. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi 
dan terima kasih juga kepada Yang 
Berhormat Datin Paduka Hajah Zasia 
yang menimbulkan dua isu tadi. 
 
Berhubung dengan Kanser Servik, 
Alhamdulillah ada timbul kesedaran      
di kalangan wanita kita dengan adanya 
kita mengadakan publisiti bukan saja 
melalui TV dan juga mengirim surat 
kepada di kalangan wanita-wanita kita. 

Jadinya dengan ada kesedaran ini 
mudah-mudahan penyakit Kanser Servik 
ini, akan berkurangan di negara kita. 
Dan dalam waktu yang sama juga insya-
Allah Kementerian Kesihatan juga 
memikirkan dengan kerjasama pihak-
pihak yang berkenaan tentang kita 
mengenal pasti apakah punca-puncanya 
yang  barangkali berlainan di negara ini 
penyakit servik ini berlaku. 
 
Penyakit Kanser Servik ini bukan saja di 
Brunei tetapi juga di negara luar. 
Alhamdulillah ada kesedaran di kalangan 
wanita-wanita. Tapi yang mustahak 
sekali di negara ini, Kementerian 
Kesihatan cuba untuk mencegah dengan 
kerjasama di kalangan ibu bapa, supaya 
mengarahkan anak-anak mereka kerana 
kita ada program-program tertentu 
kepada penuntut-penuntut sekolah           
di Tahun 7, supaya mereka dibenarkan 
untuk imunasi HPV ini supaya kita dapat 
mencegah penyakit-penyakit kanser ini 
berleluasa di negara kita Brunei 
Darussalam. 
 
Berhubung dengan pusat-pusat 
kesihatan dan klinik-klinik kesihatan         
di negara ini, sama ada bersesuaian 
untuk diextend masa perkhidmatan-
perkhidmatan yang diberikan kepada 
mereka yang berkenaan,  pada masa ini 
di hospital-hospital memang sudah ada 
24 jam.  Pusat Kesihatan Ong Sum Ping, 
Bandar Seri Begawan juga ada 
mempunyai  extended hours.  
 
Extended hours misalnya pada waktu 
bekerja ianya akan di extended           
ditambah waktu Perkhidmatan 
Kesihatan itu daripada jam 6.00 hingga 

9.00 malam dan di masa-masa hari 
kelepasan awam juga kita menyediakan 
perkhidmatan kesihatan di sebelah 
petang iaitu mulai jam 2.00 petang 
hingga 9.00 malam. Ini kerana apa, kita           
juga mengadakan penyelidikan-
penyelidikan dan juga daripada kajian-
kajian tersebut kebanyakannya, 
walaupun ianya public holiday, 
kebanyakannya orang kitani               
ini menghendaki perkhidmatan-
perkhidmatan tersebut di sebelah 
petang. 
 
Jadi, itulah sebabnya dibuka di sebelah 
petang daripada pukul 2.00 hingga 9.00 
malam di Pusat Kesihatan Bandar Seri 
Begawan yang terletak di Ong Sum 
Ping. Begitu juga, Pusat Kesihatan           
di Sungai Liang, kita juga memberikan 
perkhidmatan dalam public holidays jua 
waktu yang sama 2.00 hingga pukul 
9.00 malam. 
 
Kita juga  mengambil maklum      
bahawa kalau kita membuka waktu-
waktu extended hours ini,                   
ia memerlukan manpower lagi,  
sedangkan kita seperti yang saya 
terangkan tadi mempunyai kekurangan-
kekurangan tenaga manusia. Insya-
Allah jika sekiranya diperlukan, ianya 
akan dibuat kajian dan jika bersesuaian 
dan kita dapat memenuhi in terms  of 
manpower ianya akan dipertimbangkan 
dengan sebaik-baiknya jika benar-benar 
diperlukan. 
Tapi yang mustahak sekali, jika       
orang ramai hendak menghendaki 
perkhidmatan-perkhidmatan yang 
segera dan yang sangat-sangat 
difikirkan perlu, mereka bolehlah 

berkunjung di hospital-hospital                 
di seluruh negara  di mana mereka 
sangat-sangat dialu-alukan dibuka 24 
jam. Terima kasih Yang Berhormat 
Pehin. 
 
Yang Berhormat Pengerusi: Yang 
Berhormat Pehin Kapitan Lela Diraja 
Dato Paduka Awang Goh King Chin, 
silakan. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Terima kasih, Yang 
Berhormat Pehin Pengerusi. Kesihatan 
rakyat adalah aset negara. Rakyat sihat 
negara dan keluarga bahagia. Orang 
ramai mestilah amalkan hidup sihat. Kita 
perlulah nasihat daripada orang lain           
ataupun doktor. Inilah merupakan 
tanggungjawab sendiri. Walau 
bagaimanapun, masih ramai yang 
kurang mengambil berat akan kesihatan 
mereka. Mereka perlulah memikirkan 
impak negative  jika mereka sakit. Ini 
akan menyusahkan keluarga mereka. 
Mereka perlu sedar, walaupun kerajaan 
memberikan perubatan percuma. Ini 
tidak bermakna mereka perlulah 
mengabaikan kesihatan sendiri. Perkara 
ini perlulah diubah. 
 
Orang ramai perlu mengamalkan 
kegiatan yang sihat seperti selepas kerja 
membuat exercise, jogging, aktiviti dan 
amalan makanan. Ini perlulah dijadikan 
amalan seharian untuk menjadi warga 
sihat. Dengan kata lain, jika aktiviti ini 
tidak dilakukan, kita merasa kekurangan 
sesuatu. Pendek kata prevention is 
better than cure. Untuk ini, kita perlulah 
ada wawasan supaya menjelang tahun 

2035 bajet kesihatan akan turun kepada 
30%. 
 
Yang Berhormat Pengerusi Majlis. 
Kepentingan kesihatan juga seharusnya 
bermula dari peringkat sekolah. Setiap 
sekolah mestilah ada aktiviti sihat setiap 
pagi. Makanan  di sekolah juga haruslah 
dipantau lebih ketat. Ini juga 
mengadakan makanan yang sihat dan 
ibu bapa juga memainkan peranan 
penting terhadap kesihatan anak-anak 
mereka di rumah. Ini kerana anak-anak 
sekolah ini merupakan aset negara dan 
akan menjadi pemimpin akan datang. 
Ini sangat mustahak,  kerana menjelang 
tahun 2035, mereka sudah jadi dewasa 
dan mungkin menjadi pemimpin rakyat 
sihat dan berguna. 
 
Selain itu, penghulu dan ketua kampung 
juga memainkan peranan penting untuk 
memastikan kesihatan anak-anak buah 
mereka dalam keadaan baik. Mereka 
perlu ada aktiviti setiap minggu seperti 
bergotong-royong, berkebun atau 
walkathon. Akan juga menurut amalan 
penduduk kampung akan menjadi 
warga yang sihat. Terima kasih. 
 
Yang Berhormat Pengerusi: Yang 
Berhormat Menteri Kesihatan, 
barangkali adakah Yang Berhormat 
memikirkan perlu dijawab. Pendengaran 
kaola sendiri bukannya pertanyaan, 
cuma kenyataan, pandangan Yang 
Berhormat itu. 
Yang Berhormat Pehin Kapitan Lela 
Diraja Dato Paduka Awang Goh 
King Chin: Pehin, kaola fikir ini 
question is we must prevent when we 
are sick. 

Yang Berhormat Pengerusi: Cakap 
Melayu. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Yang Berhormat Pehin, 
kaola punya erti kitani mestilah 
mencegah sebelum kita sakit. Kita mesti 
amalkan, macam sihat badan. Kalau 
sudah sakit is too late. Terima kasih. 
 
Yang Berhormat Pengerusi: Yang 
Berhormat, sebenarnya ayat prevention 
is better than cure itu sudah dinyatakan 
oleh salah seorang Ahli Yang Berhormat 
tadi. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Yang 
Berhormat Pehin. Terima kasih Yang 
Berhormat Pehin. Kaola hanya           
ingin menyampaikan berbanyak-banyak 
terima kasih kepada Yang Berhormat 
Pehin Kapitan Lela Diraja Dato Paduka 
Awang Goh King Chin, yang telah pun 
membantu untuk mempromosikan cara 
hidup sihat bagi Kementerian Kesihatan. 
Kaola sekali lagi mengucapkan 
berbanyak-banyak terima kasih atas 
sokongan dan semangat Yang 
Berhormat Pehin supaya kita semua 
mengamalkan cara hidup sihat. Terima 
kasih. 
 
Yang Berhormat Pehin Pengerusi: 
Terima kasih. Yang Berhormat Orang 
Kaya Maha Bijaya Awang Haji Othman 
Uking. 

Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Berhormat 
Pengerusi Majlis. Kaola hanya 
menyarankan mengenai penggunaan 
ubat. Kaola mengucapkan syukur 
kepada Allah Subhanahu Wata’ala, 
Alhamdulillah dan menjunjung kasih 
Kehadapan Majlis Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam kerana dengan limpah 
anugerah Baginda, maka seluruh rakyat 
Baginda mendapat perubatan percuma. 
Baik yang dirawat dalam negara 
mahupun yang dihantar ke luar negara 
melalui Kementerian Kesihatan dan 
Perubatan. Terima kasih.  
 
Oleh kerana ubat-ubatan ini diberi 
percuma, ada pesakit-pesakit          
yang kurang mengambil indah 
penggunaannya dan adakalanya ubat-
ubat berkenaan tarikh penggunaannya 
luput (mansuh) dan tidak boleh 
digunakan dan terbiar begitu saja. Maka 
melalui majlis ini disarankan supaya 
setiap jenis ubat yang diterima oleh 
pesakit-pesakit dibubuh harganya, nilai 
wang yang dibantu oleh kerajaan untuk 
membeli setiap jenis ubat berkenaan. 
Dengan cara ini diharapkan supaya 
setiap pesakit akan menghargai dan 
manfaatnya terhadap bantuan yang 
diberi oleh kerajaan untuk memberi 
kesejahteraan kepada rakyat umumnya. 
Sekian terima kasih Yang Berhormat 
Pehin. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 

Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi 
dan terima kasih juga kepada Yang 
Berhormat Orang Kaya Maha Bijaya 
Awang Haji Othman bin Uking yang 
telah juga menyarankan supaya pesakit-
pesakit kita akan menggunakan sebaik-
baiknya ubat-ubatan yang telah 
diprescribe oleh doktor-doktor oleh 
pesakit-pesakit berkenaan. Dalam 
kesempatan ini Yang Berhormat Pehin, 
juga kadang-kadang kaola sendiri 
bertanyakan kepada pesakit-pesakit 
semasa kaola melawat di beberapa 
pusat-pusat kesihatan dan bertanyakan 
kondisi mereka dan kadang-kadang 
kondisi mereka ini semakin teruk Yang 
Berhormat Pehin dan kaola tanyakan 
sendiri, sudahkah abiskita makan ubat? 
“inda nya”. Itu tah masalahnya. Saya 
nasihatkan kalau abiskita tidak makan 
ubat, inilah menjadi penyakit kitani 
makin kronik dan seumpamanya. 
 
Ubat-ubatan ini diprescribe oleh doktor-
doktor adalah telah dikenal pasti supaya 
mereka memakan ubat-ubatan ini 
dengan mengikut waktu yang 
ditetapkan dan juga bukannya untuk 
dibuang ataupun dibazirkan.  
 
Tujuan kerajaan adalah untuk    
bersama-sama kita memanfaatkan               
segala perkhidmatan-perkhidmatan 
yang diberikan oleh kerajaan adalah 
khusus untuk kita sebagai rakyat 
Kebawah Duli Yang Maha Mulia Paduka 
Seri Baginda Sultan dan Yang            
Di-Pertuan Negara Brunei Darussalam 
apa lagi kepada pesakit-pesakit. 

Kalau sekiranya pesakit-pesakit tidak 
menggunakan ubat-ubatan ataupun 
tidak makan ubat-ubatan seperti yang 
telah pun diprescribe oleh doktor dan 
juga tidak mengikut nasihat, inilah satu 
masalah. 
 
Masalah yang timbul nanti ialah kalau 
mereka ini sudah kronik dan kompleks 
datang ke hospital, inilah menjadi satu 
isu masalah yang besar. Jadinya, kita             
di Kementerian Kesihatan, supaya             
di peringkat awal sudah ada simptom-
simptom tanda-tanda itu adalah sebaik-
baiknya bagi kita merawat dengan lebih 
efektif dan efisien sebelum ia menjadi 
kronik dan kompleks yang sukar untuk 
dirawat.  
 
Jadi sekali lagi saya mengambil 
kesempatan dalam majlis ini supaya 
pesakit-pesakit  mengikut nasihat doktor 
dan jika ubat-ubatan itu diberikan, 
gunakanlah sebaik-baiknya.  Jangan 
dibazirkan, kerana ianya  adalah 
berharga dan saya juga menghargai 
atas keprihatinan Yang Berhormat tadi 
supaya kita menggunakan sebaik-
baiknya bagi faedah bersama. Insya-
Allah, cadangan Yang Berhormat tadi 
untuk membubuh harga-harga itu akan 
difikirkan jika bersesuaian bagi 
memberikan satu kesedaran kepada 
masyarakat bahawa ubat-ubatan ini  
dibekalkan ia sangat berharga. Ia 
sangat berharga dan jumlah kerajaan 
membelanjakan ubat-ubatan ini adalah 
berjumlah berjuta-juta ringgit 
khususnya untuk merawat pesakit-
pesakit. Terima kasih Yang Berhormat 
Pehin. 
 

Yang Berhormat Pengerusi: Terima 
kasih. Yang Berhormat Tuan Haji Mohd. 
Shafiee, silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. 
Terlebih dahulu kaola mengucapkan 
terima kasih atas usaha-usaha dan 
program-program ke arah warga sihat 
yang diungkayahkan oleh Kementerian 
Kesihatan ketika ini. Ini adalah satu 
petanda keprihatinan pihak kementerian 
terhadap kesihatan dan kesejahteraan 
orang awam. Di kesempatan ini kaola 
Yang Berhormat Pehin Pengerusi ingin 
menyampaikan permintaan penduduk-
penduduk kampung di pedalaman 
Daerah Belait, Zon 1 yang kaola wakili. 
 
Penduduk di Mukim Labi berharap agar 
perkhidmatan on-call di Pusat Kesihatan 
Mukim Labi bagi memberi rawatan 
kecemasan selepas waktu pejabat dan 
waktu-waktu kelepasan awam akan 
dapat dipertimbangkan sepertimana 
yang telah disuarakan oleh rakan kaola 
tadi Yang Berhormat Datin Hajah Zasia 
mengenai perkara ini kerana kaola telah 
pun duduk di dewan ini 6 tahun. 
Perkara ini kaola ulang-ulangi dan 
sekiranya pihak Kementerian Kesihatan 
mempunyai masalah dalam 
mendapatkan manpower, kaola rasa 
dapat diambil perhatian yang 
sewajarnya. 
 
Dipohonkan juga supaya diadakan 
perkhidmatan ambulans menghantar 
pesakit di mukim tersebut kerana sejauh 
ini perkhidmatan ambulans belum 
diadakan dan kaola mendengar bahawa 

ada pembelian ambulans baru di daerah 
tersebut. Demikian juga dengan 
keperluan-keperluan perubatan                   
di Mukim Sukang dan Melilas, dengan 
adanya jalan yang sudah baik yang 
boleh dilalui oleh kenderaan ketika ini, 
adalah diharapkan pihak Kementerian 
Kesihatan akan dapat meningkatkan 
lawatan ke mukim tersebut sekurang-
kurangnya 2 kali sebulan dan juga akan 
dapat memelihara kemudahan-
kemudahan kesihatan yang ada                 
di Mukim Sukang ketika ini. 
 
Kaola difahamkan juga bahawa 
Kementerian Kesihatan dalam Program 
RPN 1215 untuk membina dan 
mengubah suai beberapa pusat 
kesihatan. Kaola ingin mengetahui sama 
ada pengubahsuaian Pusat Kesihatan            
di Pekan Seria termasuk dalam 
peruntukan  tersebut. Jadi yang 
terakhir, Yang Berhormat Pehin 
Pengerusi, dalam Anggaran 
Perbelanjaan 2012/2013 kaola ingin 
penjelasan daripada Yang Berhormat 
Menteri Kesihatan iaitu mengenai 
dengan peruntukan perubatan di mana 
dalam muka surat 29 berjumlah $7 juta. 
Kemudian apabila kaola melihat dalam 
muka surat ke 30, kaola nampak juga 
peruntukan $7 juta. Jadi kaola minta 
penjelasan adakah peruntukan ini sama 
atau pun berlainan? Sekian Yang 
Berhormat Pehin Pengerusi. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi 

dan terima kasih kepada Yang 
Berhormat Awang Haji Mohd. Shafiee 
telah menimbulkan beberapa perkara 
terutama sekali di kawasan Labi. Kita 
mempunyai  Pusat Kesihatan Labi yang 
mana pada mulanya perkhidmatan bagi 
lawatan doktor di sana dibuat pada 
beberapa tahun yang lalu hanyalah 
seminggu sekali. Tetapi pada masa ini 
juga telah pun kita kaji dan hasilnya  
perkhidmatan diberikan 2 kali dalam 
seminggu pada masa ini. Begitu juga 
perkhidmatan pergigian pun diberikan    
di sana setiap hari khamis. 
 
Dalam waktu yang sama, kita juga 
memikirkan  bahawa jika kes-kes yang 
kompleks atau rumit bolehlah 
penduduk-penduduk di kawasan Labi 
tersebut pergi ke Pusat Kesihatan 
Sungai Liang di mana kadang-kadang 
ada kes-kes yang patut dirujuk akan 
dirujuk kepada Pusat Kesihatan Sungai 
Liang. 
 
Pada waktu yang sama juga, berhubung 
dengan ambulans, yang sebenarnya ada 
satu ambulans di sana  telah disediakan. 
Ambulans ini bukanlah ambulans yang 
complete tetapi ada ambulans-ambulans 
yang disupport oleh 3 buah ambulans 
disediakan di Sungai Liang. Ambulans 
yang diadakan di Labi ini pada masa ini 
adalah untuk membawa pesakit-pesakit 
yang bukan kronik kerana kalau pesakit-
pesakit kronik, ia menghendaki 
pegawai-pegawai paramedik untuk 
membawa mereka ini ke hospital sama 
ada ke Hospital Suri Seri Begawan           
di Kuala Belait ataupun di Pusat 
Kesihatan di Sungai Liang. Ini tertakluk 
kepada keadaan pesakit tersebut. 

Seperti yang telah ditimbulkan          
oleh Yang Berhormat tadi,            
dalam memberikan perkhidmatan-
perkhidmatan ini kita menilai        
tentang berapa keramaian  pesakit               
di tempat tersebut. Yang kita dapat            
nilai ialah purata pesakit yang berjumpa 
adalah dalam lingkungan 30 - 40 orang 
sahaja dalam seminggu.  Jadinya pada 
tahap itu adalah bersesuaian untuk 
diadakan dua kali sahaja doktor 
merawat ke sana dan dalam waktu yang 
sama ada jururawat disediakan pada 
waktu-waktu bekerja     di Pusat 
Kesihatan Labi  pada masa ini. 
 
Seperti Yang Berhormat sudah sedia 
maklum bahawa Kementerian Kesihatan 
juga telah mengadakan kursus-kursus 
paramedik yang asas jika ada berlaku 
kes-kes yang sekiranya mendadak, 
ditunjuk ajar sudah penduduk-penduduk 
di kawasan tersebut  cara-cara yang 
boleh kitani menolong, membantu 
kepada penduduk-penduduk yang ada 
perlu diberikan pertolongan kecemasan. 
Di samping itu juga, kita juga 
mengadakan, kalau sekiranya ada 
panggilan-panggilan kecemasan, 
dengan secara automatik ambulans 
daripada Sungai Liang akan terus 
berkunjung ke rumah di mana ada 
panggilan-panggilan tersebut. 
 
Berhubung dengan Sukang dan Melilas 
bahawa memang Kementerian 
Kesihatan telah ada jadual-jadual untuk 
melawat penduduk-penduduk di Sukang 
dan Melilas yang ditetapkan. Dan jika 
perlu ianya ditambah, insya-Allah ianya 
akan ditambah jika ada keperluannya 
dan ada permintaan daripada 

penduduk-penduduk di kawasan 
berkenaan. 
 
Berhubung dengan Pusat Kesihatan 
Seria, barangkali Yang Berhormat tidak 
ke sana.  Pada masa ini memang sudah 
ada pengubahsuaian dilakukan di Pusat 
Kesihatan Seria secara berperingkat-
peringkat. Insya-Allah the second 
phase, lepas itu akan dibuat lagi, dan 
ianya termasuk sudah dalam 
perbelanjaan Kementerian Kesihatan. 
Sekian saja yang dapat kaola sampaikan 
berhubung perkara tersebut Yang 
Berhormat Pehin, terima kasih. 
 
Yang Berhormat Pengerusi: Yang 
Berhormat Menteri Kesihatan, mengenai 
dengan peruntukan $7 juta untuk ubat 
itu nampaknya dua kali berlaku dan 
bilangannya, referencenya, nombornya 
sama jua di muka surat 30 sama 29. 
Muka surat 29, B00501-Ubat – $7 juta, 
di muka surat 30, B00501-Ubat – $7 
juta jua. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Bahawa di 
sana itu ada tajuk di sana iaitu Hospital. 
Di sana Hospital Pengiran Muda 
Mahkota Pengiran Muda Haji               
Al-Muhtadee Billah bagi muka surat 30.  
Manakala di muka surat 29 ialah bagi 
Hospital Raja Isteri Pengiran Anak 
Saleha.  
 
Yang Berhormat Pengerusi: Jadinya 
ada dua hospital yang berlainan? Itu 

ada baiknya jua dijelaskan kepada Yang 
Berhormat yang bertanya tadi. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Ubat itu 
satu dikhususkan untuk di hospital, di 
sini ke tajuk itu di Hospital Raja Isteri 
Pengiran Anak Saleha dan satu lagi ialah 
untuk Hospital Pengiran Isteri Hajah 
Mariam tadi, minta maaf. Berlainan 
hospital, terima kasih. 
 
Yang Berhormat Awang Haji Mohd. 
Shafiee bin Ahmad: Jadi maksudnya 
Yang Berhormat Pehin Pengerusi, $14 
juta untuk perubatan pada tahun ini? 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Itu             
di hospital-hospital yang lain juga untuk 
renal pun ada jua peruntukan-
peruntukan untuk ubat-ubatan tersebut. 
Terima kasih Yang Berhormat Pehin. 
 
Yang Berhormat Pengerusi: Terima 
kasih Yang Berhormat. Yang Berhormat 
Tuan Haji Sulaiman bin Haji Ahad, 
silakan. 
 
Yang Berhormat Awang Haji 
Sulaiman bin Haji Ahad: Terima 
kasih Yang Berhormat Pengerusi. 
Bismillahir Rahmanir Rahim. 
Assalamu’alaikum Warahmatullahi 
Wabarakatuh dan salam sejahtera. 
 

Yang Berhormat Pehin Pengerusi dan 
Ahli-Ahli Yang Berhormat, kaola dalam 
menyuarakan dan cuba meringkaskan 5 
perkara usul di Dewan Majlis yang mulia 
ini. Mudah-mudahan ianya akan 
mendapat perhatian dan pertimbangan. 
 
Alhamdulillah di atas keprihatinan 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam melalui Kementerian 
Kesihatan, kaola mengucapkan setinggi-
tinggi penghargaan dan ribuan terima 
kasih kerana telah menyediakan 
perkhidmatan sebuah perahu ambulans 
di Hospital Pengiran Isteri Hajah 
Mariam, Temburong bagi penghantaran 
pesakit-pesakit kronik ke Hospital Raja 
Isteri Pengiran Anak Saleha, Bandar Seri 
Begawan. 
 
Perkhidmatan ambulans ini sudah 
setentunya memerlukan kakitangan 
yang berkemahiran dan berpengalaman 
khususnya kakitangan paramedik. 
Sepertimana juga kaola dimaklumi 
bahawa pada masa ini perkhidmatan 
ambulans darat hanya dikendalikan oleh 
jururawat-jururawat di Bahagian 
Kemalangan dan Kecemasan dan dari 
wad-wad. Tidak ada kakitangan 
paramedik untuk mengendalikan 
kakitangan seperti hospital daerah 
lainnya. 
Kaola ingin bertanya kenapakah belum 
dapat diadakan kakitangan paramedik  
di Hospital Temburong sedangkan 
perkhidmatan mereka ini sangat-sangat 
diperlukan? 
 

Hansard Jilid 2 pg 701-900.indd   860 11/6/12   9:08:30 AM



PAGI      HARI JUMAAT, 23 RABIULAKHIR 1433 / 16 MAC 2012  861 

Perkara kedua Yang Berhormat Pehin 
Pengerusi, sepertimana yang kaola 
difahami bahawa Pegawai Perubatan 
yakni doktor yang bertugas merawat 
pesakit di Bahagian Pesakit Luar          
di hospital-hospital ketiga daerah adalah 
Pegawai Perubatan yakni doktor dari 
Jabatan Kesihatan di mana mereka 
hanya merawat pesakit di Bahagian 
Pesakit Luar sahaja. 
 
Tetapi di Hospital Temburong, didapati 
Pegawai Perubatan yang bertugas 
bukan sahaja merawat pesakit di luar 
tetapi juga merawat pesakit di wad-wad 
dan di Bahagian Kemalangan dan 
Kecemasan terutama sekali bagi 
pegawai-pegawai perubatan yang on 
call.  Seringkali berlaku pesakit-pesakit 
terpaksa menunggu lama dan ada yang 
balik ke rumah tanpa dirawat apabila 
doktor tersebut terpaksa merawat 
pesakit di wad-wad atau di Bahagian 
Kemalangan dan Kecemasan terlalu 
lama.  Kaola ingin bertanya apakah ada 
cadangan penambahan supaya ada 
doktor khas yang bertugas di wad-wad 
dan di Bahagian Kemalangan dan 
Kecemasan agar doktor di Bahagian 
Pesakit Luar tidak terganggu ianya 
untuk pesakit luar sahaja. 
 
Perkara ketiga, di Hospital Pengiran 
Isteri Hajah Mariam, Temburong ada 
seramai 5 orang doktor termasuk doktor 
gigi kesemuanya dari luar negeri 
(Pegawai Perubatan Kontrak).  
Pemangku Penguasa Perubatan juga 
dipegang oleh doktor dari luar negeri.  
Sedangkan di ketiga-tiga hospital 
daerah lain apa yang kaola maklum 

jawatan Penguasa Perubatan dipegang 
oleh doktor tempatan. 
 
Kaola ingin bertanya kenapakah tidak 
ada doktor tempatan yang ditugaskan 
secara tetap di Hospital Temburong 
untuk jawatan Pemangku Penguasa 
Perubatan Hospital?   
 
Perkara yang keempat, memang sudah 
dimaklumi bahawa pegawai dan 
kakitangan di Kementerian Kesihatan 
seperti pegawai perubatan, paramedik, 
jururawat, kakitangan makmal dan 
sebagainya sentiasa berhadapan dengan 
perkara-perkara atau keadaan-keadaan 
yang berisiko tinggi seperti kena 
jangkitan atau mengalami kecederaan 
sewaktu menjalankan tugas dan 
sebagainya boleh terjadi tanpa diduga. 
Yang Berhormat Pehin Pengerusi, 
apakah kementerian telah memikirkan 
bahawa pegawai di Kementerian 
Kesihatan perlu dilindungi polisi 
insurans. 
 
Dan perkara yang terakhir, Kerajaan 
Kebawah Duli Yang Maha Mulia Paduka 
Seri Baginda Sultan dan Yang                
Di-Pertuan Negara Brunei Darussalam 
melalui Kementerian Kesihatan sangat 
memandang berat keperluan 
pembelajaran jururawat-jururawat untuk 
menambah ilmu pengetahuan dan 
kemahiran sejajar dengan 
perkembangan global masa kini 
sehingga banyak peluang-peluang 
diberikan kepada jururawat-jururawat 
untuk mengikuti kursus-kursus tertentu 
di luar negara melalui Kursus Dalam 
Perkhidmatan (LDP) seperti Australia, 
Amerika Syarikat dan United Kingdom.  

Kaola difahami bagi kebanyakan 
jururawat-jururawat yang telah berjaya 
menerima ijazah (degree) dan Master 
hingga ke hari ini masih lagi memegang 
jawatan dan tanggagaji yang sama 
(Jururawat atau Staff Nurse).  Bahkan 
ada yang di antara mereka yang sudah 
menerima ijazah ini lebih daripada 10 
tahun.  Sukacita kaola ingin bertanya 
bagaimana pihak Kementerian Kesihatan 
memikirkan bagi menangani perkara ini.  
Sekian Yang Berhormat Pehin 
Pengerusi.      
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin.  Terima 
kasih kepada Yang Berhormat Awang 
Haji Sulaiman kerana menimbulkan 
beberapa isu yang berhubung kait 
dengan masalah dan isu-isu                    
di Daerah Temburong.  
 
Mengenai dengan paramedik, yang 
sebenarnya jawatan Paramedik ini pada 
asalnya dinamakan Kakitangan 
Kecemasan Ambulans. Itu sejarahnya, 
akan tetapi sejak tahun 2010 jawatan 
tersebut dikenali sebagai Paramedik.  
Majoriti kakitangan paramedik ini adalah 
terdiri daripada jururawat-jururawat 
yang berkelayakan dan 
dipertanggungjawabkan melaksanakan 
tugas-tugas yang dulunya dilaksanakan 
oleh Kakitangan Ambulans.  Pada masa 
ini terdapat 14 orang jururawat dan 5 
orang atendan yang ditempatkan           
di Bahagian Kemalangan dan 
Kecemasan selain daripada tugas-tugas 

lain yang diaturkan di Hospital                     
di Daerah Temburong. 
 
Jururawat tersebut ditempatkan                   
di Bahagian Kemalangan dan 
Kecemasan dan digelar Paramedik. 
Jururawat-Jururawat yang bertugas               
di hospital tersebut sebenarnya 
berkelayakan dan juga berpengalaman 
untuk melaksanakan bukan saja tugas-
tugas di Bahagian Kemalangan dan 
Kecemasan tetapi mereka ini 
berkelayakan dan berkebolehan dalam 
mengendalikan tugas-tugas paramedik 
sama ada yang diperlukan, sama ada 
bot ambulans laut ataupun kereta 
ambulans. Itu saja berhubung dengan 
soalan pertama. 
 
Keduanya, Yang Berhormat tadi ada 
menimbulkan yang berhubung kait 
dengan menghendaki penambahan 
supaya ada Doktor Khas bertugas                
di wad-wad dan di Bahagian 
Kemalangan agar doktor di Bahagian 
Pesakit Luar tidak terganggu.  Kita juga 
haruslah memikirkan bahawa berapa 
jumlah pesakit-pesakit di Daerah 
Temburong ini.  Kalau kita melihat 
daripada jumlah out patient di Daerah 
Temburong, pesakit luar maknanya, 
pada tahun 2011 seramai 20,854.  
Manakala Bahagian Kemalangan dan 
Kecemasan ialah 5,373 pada tahun 
2011. 
 
Jadinya  kitani mesti memikirkan adakah 
benar-benar keperluan tambahan-
tambahan diperlukan dan adakah hanya 
dikhususkan Bahagian Kemalangan dan 
Kecemasan ataupun mereka ini tidak 
ditugaskan untuk mengendalikan 

inpatient, outpatient dan Bahagian 
Kemalangan dan seumpamanya.  
Sebelum tahun 2009 memang ada 3 
orang doktor telah ditempatkan di sana, 
bagi menangani masalah kekurangan 
tenaga kedoktoran, seramai 2 orang 
Doktor telah ditambah, telah 
ditempatkan secara kekal menjadikan 
seramai 5 orang doktor telah 
ditempatkan di sana.  Jumlah ini adalah 
dikira mencukupi berdasarkan kepada 
keramaian pesakit luar yang telah saya 
nyatakan tadi Bahagian Kemalangan 
dan Kecemasan dan juga inward 
inpatient ertinya mereka yang ditahan di 
Hospital. 
 
Ia juga mengambil kira kepada 
keramaian kedatangan pesakit seperti 
yang saya nyatakan tadi.  Walau 
macamanapun pada masa ini hanyalah 
4 orang Doktor full time kerana seorang 
doktor telah pun kita pendekkan 
perkhidmatannya iaitu perkhidmatan 
doktor yang berkontrak.  Dan insya-
Allah jumlah tersebut akan kita balikkan 
5 orang doktor jika sudah ada kitani 
doktor yang dapat kitani tempatkan di 
sana. 
 
Mengikut penyiasatan, berdasarkan 
kepada ratio keramaian doktor dan juga 
pesakit hospital berkenaan, tempoh 
menunggu yang dibangkitkan tidaklah 
lama jika dibandingkan dengan daerah 
lain.  Kita seharusnya sentiasa bersabar, 
bertolak ansur dan memahami. 
Terdapat dalam masa-masa yang 
tertentu tidak kitani sangka-sangka jika 
terdapat kes-kes kemalangan atau ada 
yang berkeadaan ke tahap kritikal atau 
kronik, maka mahu tidak mahu Doktor 

terpaksa mengutamakan dan 
mengalinga untuk memeriksa dan 
merawat pesakit dalam keadaan 
sedemikian.  Itulah kitani hendaklah 
bertimbang rasa, kalau ada kes-kes  
kemalangan dan yang kronik, Doktor itu 
terpaksa memberikan rawatan yang 
sesegeranya kepada mereka yang 
berkeadaan kronik bukannya seperti  
kadang-kadang pesakit yang hanya 
selesema saja, batuk-batuk saja 
walaupun di outpatient kalau ada kes-
kes tersebut mestilah diutamakan 
kerana Doktor mempunyai SOP yang 
tertentu. 
 
Jadi kita haruslah memahami              
bukan mereka ini tidak memeduli. 
Tetapi  pesakit-pesakit yang   ber-
keadaan kronik dan kritikal haruslah 
diutamakan.  Saya berpendapat kes 
yang ditimbulkan itu mungkin isolated 
case. Kita haruslah memahami seperti 
yang saya nyatakan tadi. 
 
Berhubung dengan perkara yang 
ditimbulkan tentang Penguasa 
Perubatan Hospital adakah perlu atau 
tidak perlu di Daerah Temburong?  
Sebenarnya tugas utama Penguasa 
Perubatan ialah untuk memantau, 
mengembangkan, memperluaskan dan 
mempertingkatkan lagi perkhidmatan 
klinikal mengikut keperluan-keperluan 
hospital di mana ia ditempatkan.  
  
Bagaimanapun, Penguasa Perubatan 
tidak akan menjalankan tugas secara 
sepenuh masa.   Mereka akan meneliti 
dan mengawasi kesemua sekali doktor-
doktor dan juga klinik-klinik yang 
diadakan di hospital masing-masing.  

Hansard Jilid 2 pg 701-900.indd   863 11/6/12   9:08:31 AM



PAGI      HARI JUMAAT, 23 RABIULAKHIR 1433 / 16 MAC 2012  864 

Kebiasaannya mereka ini adalah 
berjawatan pakar dan selain 
menjalankan tugas sampingan,  
kebanyakan mereka ini adalah bertugas 
di Hospital Raja Isteri Pengiran Anak 
Saleha. 
 
Bagi Daerah Temburong pula,  tugas 
Penguasa Perubatan ini yang 
sebenarnya dilaksanakan oleh Pegawai 
Perubatan Kanan iaitu Expatriate Doctor 
dari luar negeri.  Ini adalah 
memandangkan pada masa ini 
kementerian masih lagi menghadapi 
masalah kekurangan pegawai-pegawai 
perubatan kanan yang terdiri daripada 
anak-anak tempatan.  Perkara ini telah 
disentuh dalam mukadimah awal saya 
sebelum peruntukan dibincangkan. 
 
Walau bagaimanapun, Pegawai 
Perubatan Kanan yang ditempatkan            
di hospital tersebut adalah seorang 
doktor yang berpengalaman dan 
berkelayakan.  Perancangan supaya 
tugas tersebut diambil alih oleh anak 
tempatan memang dirancangkan dan 
diambil perhatian.   
 
Mengenai isu perlindungan insurans 
bagi pegawai, memang Kementerian 
Kesihatan menyedari dan mengambil 
perhatian berat mengenai risiko-risiko di 
tempat kerja yang dihadapi oleh 
pegawai-pegawai Kementerian 
Kesihatan sama ada menjalankan tugas 
mereka seperti bidang ditimbulkan oleh 
Yang Berhormat tadi.  Setiap kejadian 
dan risiko di tempat kerja adalah 
dipantau dan sentiasa diselidik oleh 
pegawai-pegawai yang berkenaan bagi 
tindakan yang bersesuaian.  Pada masa 

ini usaha sedang giat dibuat bagi 
mengkaji dan meneliti kesesuaian untuk 
mengadakan polisi insurans di kalangan 
pegawai-pegawai kakitangan yang 
terdedah kepada risiko-risiko tersebut.  
Ertinya di sini berbagai aspeklah perlu 
kitani teliti dan juga memerlukan 
perundingan-perundingan dengan 
stakeholder yang berkenaan dalam 
agensi-agensi lain. Insya-Allah 
pandangan Yang Berhormat tadi adalah 
sangat dihargai dan diambil perhatian 
oleh Kementerian Kesihatan.   
 
Satu lagi tadi barangkali, tentang 
jururawat.  Jururawat-juruawat yang 
berkelayakan dan apatah lagi yang 
mempunyai degree memanglah 
Kementerian Kesihatan menggalakkan 
dalam usaha kitani mempertingkatkan 
lagi perkhidmatan penjagaan kesihatan 
di negara kita ini dan ada          
beberapa orang juga jururawat kitani 
mempunyai  Masters Degree ataupun                 
di peringkat profesional yang lain. 
 
Mengikut rekod di Kementerian 
Kesihatan pada masa ini kita 
mempunyai  48 orang jururawat 
berijazah di Kementerian Kesihatan 
yang masih dalam jawatan di Bahagian 
III iaitu 7 orang berjawatan Jururawat 
Kanan dan 41 orang berjawatan 
Jururawat.  Pegawai-pegawai ini tidak 
dapat dinaikkan pangkat ke jawatan-
jawatan Bahagian II yang dijawat oleh 
pegawai berijazah disebabkan oleh Skim 
Perkhidmatan Jururawat yang ada pada 
masa ini tidak menyediakan 
pengambilan secara terus (direct entry) 
bagi jururawat yang berijazah.            
Di samping itu, mereka ini juga 

diperlukan berkhidmat dalam tempoh-
tempoh yang tertentu untuk 
menyandang jawatan Pegawai 
Jururawat.  Pada masa ini, ingin saya 
mengongsikan bersama iaitu bagi 
Jururawat Kanan yang berijazah adalah 
diperlukan mengikut skim yang ada 
pada masa ini untuk menjawat jawatan 
Jururawat Kanan selama 7 tahun untuk 
berkelayakan menjawat jawatan 
Pegawai Jururawat di samping 
kelayakan-kelayakan lain seperti lulus 
peperiksaan.  Bagi mereka yang lulus 
yang mempunyai ijazah yang masih 
berjawatan Jururawat, mereka 
diperlukan untuk menjawat jawatan 
Jururawat 7 tahun.   
 
Di samping itu juga, menghendaki 
mereka 7 tahun dalam Jururawat 
Kanan.  Itulah kita memerlukan 
kefahaman di sana, dan dalam waktu 
yang sama Kementerian Kesihatan juga 
mengambil langkah-langkah tertentu 
bahawa seramai 34 orang Jururawat 
Kanan dan Jururawat berijazah tersebut 
telah diaturkan untuk memangku 
jawatan Pegawai Jururawat dalam 
Bahagian II yang ada kosong. Mereka 
ini dipertanggungjawabkan untuk 
mengetuai bidang-bidang klinikal 
khusus, khususnya di Jabatan 
Perkhidmatan Jururawat sebagaimana 
perancangan di jabatan ini untuk 
mengukuhkan perkhidmatan kesihatan. 
Dalam pada itu, Skim Kejururawatan 
pada masa ini telah direview dan diteliti 
semula selaras dengan perkembangan 
dunia perubatan dan kesihatan serta 
kebanyakan mereka ini telah 
mempunyai ijazah-ijazah tersebut.  Skim 
Perkhidmatan tersebut yang direview 

bukan sahaja semata-mata untuk 
mengambil kira career development, 
tetapi lebih menjurus ke arah memenuhi 
keperluan dalam memantapkan 
profesionalisme kejururawatan  seiring 
dengan kelulusan tinggi yang diperlukan 
dalam bidang perubatan dan perawatan.  
Skim Kejururawatan yang baru ini juga 
bertujuan untuk memberikan insentif 
dan lebih baik lagi bagi mereka yang 
mengambil karier dalam kejururawatan. 
 
Cadangan Skim baru ini telah pun  
dihadapkan oleh Kementerian Kesihatan 
kepada Jabatan Perkhidmatan Awam 
pada 15 September 2011. Jadi itulah 
yang dapat kaola jelaskan berhubung 
dengan sebab jururawat yang bertahun-
tahun tidak dapat memegang jawatan 
Pegawai Jururawat walaupun telah 
berkelulusan ijazah.  Itulah yang dapat 
kaola sampaikan Yang Berhormat 
Pengerusi.  Terima kasih. 
 
Yang Berhormat Pengerusi:  Terima 
kasih Yang Berhormat.  Ahli-Ahli Yang 
Berhormat, mesyuarat di Peringkat 
Jawatankuasa ini ditangguhkan dan kita 
bersidang semula sebagai Majlis 
Mesyuarat Negara. 
 

(Mesyuarat Jawatankuasa 
Ditangguhkan) 

 
( Mesyuarat bersidang semula) 

Yang Di-Pertua: Bismillahir Rahmanir 
Rahim. Ahli-Ahli Yang Berhormat 
Persidangan Majlis Mesyuarat pada pagi 
ini ditangguhkan dan kita akan 
bersidang semula pada jam 3.00 petang 
hari ini juga.  Terima kasih. 
 
(Majlis Mesyuarat Ditangguhkan) 

Majlis Mesyuarat disambung pukul 
3.00 petang 

 
Yang Di-Pertua: Bismillahir Rahmanir 
Rahim. Assalamua’laikum Warah- 
matullahi Ta’ala Wabarakatuh dan 
selamat sejahtera. Ahli-Ahli Yang 
Berhormat, pada permesyuaratan      di 
Peringkat Jawatankuasa pagi tadi, 
perbincangan telah diadakan mengenai 
dengan Tajuk SM - Kementerian 
Kesihatan. Oleh yang demikian, bagi 
membolehkan mesyuarat di Peringkat 
Jawatankuasa itu disambung semula 
maka Permesyuaratan Persidangan 
Majlis Mesyuarat Negara ini saya 
tangguhkan. Terima kasih.  

 
(Majlis Mesyuarat Ditangguhkan) 

 
 (Mesyuarat bersidang sebagai 

Jawatankuasa) 
 
Yang Berhormat Pengerusi: Ahli-Ahli 
Yang Berhormat, sekarang mesyuarat di 
Peringkat Jawatankuasa ini disambung 
semula dan masih lagi membincangkan 
tajuk Kementerian Kesihatan. Saya 
bukakan tajuk ini untuk dibahaskan. 
Yang Berhormat Tuan Haji Mohd. Yusof 
bin Haji Dulamin, silakan.  
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin Pengerusi. 
Setelah melihat dan mendengar tentang 
kemajuan dan perkembangan semasa 
dalam penjagaan kesihatan rakyat dan 
penduduk Negara Brunei Darussalam 
untuk mendapatkan perkhidmatan 
perubatan sama ada di dalam ataupun 
di luar negara, nampaknya sangatlah 
menyerlah dan boleh dibanggakan. 

Perkara ini adalah  hasil usaha yang 
gigih secara berterusan oleh 
Kementerian Kesihatan.  
 
Dalam hal yang sama, untuk 
menambahkan lagi kecemerlangan 
kementerian dalam menangani masalah 
kesihatan di negara ini, maka kaola 
mencadangkan supaya perkhidmatan 
yang sedia ada terutama sekali di 
Daerah Belait khasnya, supaya akan 
dapat diteruskan selepas waktu bekerja 
dengan menambah lagi bilangan doktor 
dan kakitangan yang bertugas. Perkara 
ini adalah bagi memberikan peluang 
kepada penduduk-penduduk yang tidak 
berkesempatan untuk mendapatkan 
perkhidmatan perubatan dalam waktu 
bekerja, terutama sekali bagi kakitangan 
kerajaan yang bekerja dan supaya    
tidak menjejaskan waktu bertugas               
di pejabat. 
 
Dalam  masa yang sama, kita baru-baru 
ini telah digemparkan dengan Penyakit 
Tangan dan Mulut  di kalangan kanak-
kanak. Bagaimanakah langkah-langkah 
untuk memberi maklumat atau 
kefahaman, penerangan bagi mencegah 
dan menangani penyakit ini. Di 
kesempatan ini, kaola mengucapkan 
tahniah serta berbanyak-banyak terima 
kasih atas perkhidmatan yang sedia ada 
itu semoga akan dapat berkembang 
maju di masa hadapan. Terima  kasih 
Yang Berhormat Pehin Pengerusi.  
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang   Haji Mohd. Yusof: Terima 

kasih Yang Berhormat Pehin Pengerusi  
dan terima kasih Yang Berhormat 
Awang Haji Mohd. Yusof bin Haji 
Dulamin menyuarakan beberapa perkara 
iaitu 2 persoalan. Sebelum itu 
barangkali Yang Berhormat Pehin 
Pengerusi ingin kaola minta izin untuk 
membetulkan ada  tadi 2 perkara iaitu 
pertamanya berhubung dengan ubat-
ubatan.  
 
Yang sebenarnya tadi Yang Berhormat 
Pehin Pengerusi, ubat-ubatan di sini ada 
4 kategori. Pertamanya, ubat-ubatan 
secara general iaitu di bawah Jabatan 
Perkhidmatan Perubatan diperuntukkan 
$40 juta. Dan lagi satu, ubat dalam 
kategori   Name Patient Basis $7 juta 
dan ubat  di bawah Jabatan Renal $7 
juta dan satu tajuk lagi yang di bawah 
Jabatan Perkhidmatan Kemasyarakatan 
iaitu Jabatan Perkhidmatan Kesihatan $2 
juta. Jadinya, jumlah ubat-ubatan 
diperuntukkan bagi Kementerian 
Kesihatan adalah berjumlah  $56 juta.  
 
Kedua, perkara yang ditimbulkan tadi 
oleh Yang Berhormat Awang Haji Ramli 
bin Haji Lahit. Yang dimaksudkannya 
tadi ialah strok. Tadi kaola menceritakan 
pasal penyakit jantung tadi. Mungkin 
perkara yang dimaksudkan oleh Yang 
Berhormat Awang Haii Ramli tadi ialah                
Pusat Neuro Science Strok dan 
Rehabilitasi, Jerudong Park Medical 
Centre (JPMC). Yang mana, perkara ini 
memanglah benar kalau ada kes-kes 
strok dirujuk kepada pusat tersebut dan 
seterusnya juga jika ia memerlukan 
rawatan-rawatan rehabilitasi ia akan 
diteruskan  di sana secara komprehensif  
iaitu    bagi pesakit Neurology terutama 

sekali strok ataupun angin ahmar. 
Pesakit-pesakit strok ini selalunya akan 
dirujuk terus kepada Pusat Neuro 
Science Strok dan Rehabilitasi, JPMC 
untuk mendapat rawatan selanjutnya.  
 
Dalam pada itu, ingin kaola menyatakan 
di sini kalau ada berhubung dengan 
rehabilitasi ini memang di kesemua 
hospital di negara ini ada mempunyai 
penjagaan penyakit strok dan rawatan 
pemulihan atau rehabilitasi. Terdapat 
juga kes-kes dirujuk balik dari Pusat 
Neuro Science  Strok dan Rehabilitasi, 
JPMC ini kepada hospital-hospital 
disebabkan kes-kes tertentu. Maka 
perkhidmatan-perkhidmatan rawatan 
strok termasuk pemulihan akan 
diteruskan di hospital-hospital.  
 
Merujuk kembali kepada persoalan Yang 
Berhormat Awang Haji Mohd. Yusof bin 
Haji Dulamin berhubung seperti kaola 
terangkan tadi, memang ada extended 
hours diberikan di Daerah Belait 
misalnya yang saya katakan tadi ialah 
Pusat Kesihatan di Sungai Liang, 
memang ada diberi extended hours di 
sana. Kalau macam public holidays 
diberikan  dari jam 2 petang hingga 9 
malam.  Di Hospital  Suri Seri Begawan, 
Kuala Belait, Bahagian Kemalangan dan 
Kecemasan (Accident dan Emergency) 
ada dibukakan selepas  working hours.  
 
Jadinya, memang ada kitani sediakan 
perkhidmatan extended hours bila-bila 
masa dikehendaki. Kita juga ada 
mengkaji tentang keramaian pesakit-
pesakit yang berkunjung di sana yang 
mana adalah difikirkan  memadai  
setakat ini diberikan 24 hours services                                   

di Bahagian A & E di Hospital Suri                
Seri Begawan.  
 
Dan satu lagi persoalan tadi yang 
berhubung dengan Penyakit Mulut dan 
Tangan (HFMD)ini ingin kaola 
menjelaskan di sini bahawa memang 
Kementerian Kesihatan dari masa ke 
semasa memantau jenis penyakit ini 
dari setahun ke setahun iaitu kita 
maklumi penyakit-penyakit HFMD ini 
dalam pada masa ini telah berlaku di 
negara ini sejak bulan Mac 2006 lalu. 
Sejak itu trend penyakit ini di pantau 
dari masa ke semasa.   
 
Pada masa ini penyakit-penyakit Hand 
Foot Mouth Diseases ini, walaupun ia 
didapati meningkat dari masa ke 
semasa ianya dapat kita kawal dengan 
sebaik-baiknya.  Bukannya seperti 
macam di Sarawak, dimana kita maklum 
beberapa sekolah terpaksa ditutup.  Kita 
ada mempunyai tatacara ataupun 
prosedur-prosedur tertentu dalam 
menangani kes-kes tersebut. Misalnya 
saja, walaupun pada bulan Februari 
2012 jumlah kes penyakit ini telah 
didapati meningkat bagi dua bulan 
pertama  sebanyak 131 kes telah 
dilaporkan berbanding dengan 23 kes 
dalam jangka masa yang sama pada 
tahun 2011.   
 
Kebanyakannya iaitu 73 daripada kes 
berlaku di kalangan kanak-kanak 
berumur 5 tahun ke bawah.  Jumlah 
yang terbesar dilaporkan di Daerah 
Brunei Muara diikuti oleh Daerah Belait 
dan Daerah Tutong. Tidak  ada kes 
dilaporkan           di Daerah Temburong.  
2 kes berumur 2 tahun telah 

dimasukkan ke wad Hospital Raja Isteri 
Pengiran Anak Saleha bagi rawatan 
lanjut. Tidak ada kes telah dimasukkan 
ke Unit Penjagaan Rapi.  Semua kes 
Penyakit Kaki Tangan dan Mulut ini 
dapat ditangani di Negara Brunei 
Darussalam. 
 
Kalau sekiranya ada terdapat kes-kes 
yang perlu kita laporkan kepada orang 
ramai, akan kita laporkan jika ia ke 
tahap yang membimbangkan.  Kita ada 
mempunyai tatacara, kalau ada ia 
berupa epademik, kitani akan 
maklumkan. Walau macamanapun, kita 
berharap orang ramai terutama sekali 
penjaga kanak-kanak akan sentiasa 
menjaga kebersihan terutama sekali 
dalam kitani sentiasa mencuci       
tangan selepas     ke tandas, selepas 
apa jua melakukan aktiviti-aktiviti.  Yang 
mustahak sekali kitani hendaklah selalu 
menjaga kebersihan  terutama sekali 
membersihkan tangan kita.  Terima 
kasih Yang Berhormat Pehin. 
 
Yang Berhormat Pengerusi:  Yang 
Berhormat Tuan Haji Jumat bin Akim. 
Silakan. 
 
Yang Berhormat Haji Jumat          
bin Akim: Assalamu’alaikum Warah- 
nmatullahi Ta’ala Wabarakatuh.  Yang 
Berhormat Pehin Pengerusi terima kasih 
banyak.  Usaha mengubah lanskap 
Kementerian Kesihatan secara kreatif 
dan berterusan adalah sangat tinggi 
nilainya dalam usaha memastikan 
kesihatan berterusan dinikmati oleh 
rakyat dan penduduk negara ini. Ini 
terbukti seperti membina beberapa 
buah klinik perubatan di mukim-mukim   

dan kampung - kampung yang 
bersesuaian.   
 
Dalam hal ini, Yang Berhormat Pehin, 
kaola secara ringkas ingin 
mencadangkan jua supaya 
perkhidmatan di beberapa klinik 
kesihatan seperti Klinik Sengkurong, 
Klinik Sungai Asam dan Klinik Kampung 
Bunut, di bawah zon kaola supaya akan 
dapat diteruskan perkhidmatan yang 
biasa bermula pada 8.00 pagi hingga 
4.30 petang akan diteruskan hingga jam 
7.00 malam  hingga 9.00 malam.  
Perkara ini dipohonkan bagi keperluan             
orang ramai berjumpa doktor dan 
mengambil ubat. Sepertimana             
yang telah diamalkan di klinik-klinik                   
di bandar.   
 
Perkara ini bukan memberi tekanan 
pada Kementerian Kesihatan          
tetapi memandangkan minat serta 
kesedaran yang tinggi daripada 
masyarakat tentang kesihatan.  
 
Yang kedua Yang Berhormat Pehin, 
kaola ingin mencadangkan supaya 
Perkhidmatan Kereta Kecemasan 
(kereta ambulans)            di klinik-klinik 
yang disebutkan  di atas akan 
disediakan di setiap klinik dan kalau 
boleh di Klinik Sungai Asam beroperasi 
selama 24 jam memandangkan kawasan 
tersebut jauh terpencil daripada 
kawasan klinik-klinik yang lain di negara 
ini dan ini dapat memberikan peluang 
kepada pemanggil-pemanggil 
kecemasan dan tindakan segera dapat 
dilakukan.  Kerana untuk makluman 
Yang Berhormat Pehin perjalanan 

daripada RIPAS ke Mukim Lumapas 
mengambil masa kira-kira 45 minit.   
 
Dan yang ketiga, kemudahan X-ray              
di klinik-klinik kawasan di Zon 4 
dipohonkan akan diteruskan.  Apa yang 
kaola fahami satu ketika dulu X-ray di 
klinik Sungai Asam berfungsi 
memberikan perkhidmatan kepada 
pelanggan.   
 
Keempat, kaola juga ingin tahu apakah 
kriteria-kriteria yang akan diperlukan 
bagi menjalankan perniagaan perubatan 
termasuklah perkhidmatan kedoktoran.  
Adakah ianya dikawal di bawah 
pengawasan Kementerian Kesihatan? 
Terima kasih Yang Berhormat Pehin. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji M.ohd. Yusof: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Awang Haji Jumat 
mengutarakan soalan tadi.  Mula-mula 
yang berhubung dengan lanskap dan 
memerlukan extended hours.  Kaola 
telah menerangkan tadi Yang Berhormat 
Pehin, ini tertakluk bukan perangkaan 
dengan berdasarkan kepada demand 
ataupun angka pesakit-pesakit itu 
datang.  Pada masa ini memanglah 
extended hours ini di Daerah Brunei 
Muara diberikan  di Pusat Kesihatan 
Bandar Seri Begawan, di Ong Sum Ping, 
Bandar Seri Begawan seperti saya 
katakan tadi dan di Hospital Raja Isteri 
Pengiran Anak Saleha 24 jam. Kalau kita 
membuka extended hours ini, bukan 

doktor saja kitani perlukan, ia 
menghendaki  juga jururawat, farmasi, 
atendan, kakitangan yang lain dan 
seumpamanya.    
 
Pada masa ini, seperti yang saya 
terangkan tadi salah satu daripada 
cabaran yang kita hadapi ialah 
kekurangan tenaga - tenaga profesional.  
Jadinya kenapakah kitani tidak 
mengubah sikap, kenapa kitani 
menunggu lepas waktu bekerja itu.  
Diberikan sudah waktu sampai sekiranya 
7.45 pagi - 4.30 petang,l indakan 4.30 
petang itu barukan sakit.  Kalau sudah 
ada simptom-simptom itu jangan tah 
ditunggu selepas waktu bekerja.  
Gunakanlah masa-masa perkhidmatan 
yang diberikan oleh kerajaan di pusat-
pusat kesihatan yang telah disediakan. 
Jadinya  kalau ada kes-kes tertentu 
memang kitani buka 24 jam di Hospital 
Raja Isteri Pengiran Anak Saleha. 
Keduanya lagi tentang Kereta 
Kecemasan ataupun Ambulans.  
Memang Kereta Ambulans kita sediakan 
masa waktu bekerja, sudah ada 
disediakan di Pusat Kesihatan 
Sengkurong dan beberapa buah 
kenderaan juga telah disediakan.  Kalau 
kaola tidak silap ada 10 buah ambulans 
disediakan di Hospital Raja Isteri 
Pengiran Anak Saleha bagi panggilan-
panggilan kecemasan. Adalah                  
di dalam rancangan Kementerian 
Kesihatan, insya-Allah memang ada 
pemikiran kalau sekiranya sudah siap 
nanti Pusat Kesihatan di Kampung 
Pengkalan Batu, kerana ia akan 
diberikan 1 buah perkhidmatan 
ambulans, bukan sahaja bagi kawasan 
Mukim Lumapas tetapi juga kawasan-

kawasan di persekitarannya di Kampung 
Limau Manis dan seumpamanya. Insya-
Allah, perkara itu diambil perhatian. 
 
Berhubung dengan Perkhidmatan              
X-Ray, memanglah kalau sekiranya ada 
keperluan-keperluannya akan kitani beri 
perkhidmatan X-Ray. Misalnya 
perkhidmatan X-Ray memang sudah ada 
wujud di Pusat Kesihatan Sengkurong. 
X-Ray ini  ada bermacam-macam X-Ray, 
jika ianya diperlukan X-Ray yang                 
lebih complicated kita ada mempunyai 
beberapa X-Ray mesin di Hospital Raja 
Isteri Pengiran Anak Saleha. Doktor-
doktor ini akan menghendaki mereka ini 
supaya dirujuk kepada Hospital Raja 
Isteri Pengiran Anak Saleha. 
 
Kriteria-kriteria untuk membuka klinik 
perkhidmatan doktor memanglah kitani 
mempunyai Brunei Medical Board, 
jadinya setiap klinik ataupun orang yang 
akan membuka klinik baru bagi 
perkhidmatan kedoktoran mereka 
mestilah dikehendaki untuk mendaftar, 
memberikan butir-butir selanjutnya dan 
terpaksa mereka ini mendaftar di bawah 
Brunei Medical Board dan ada kriteria-
kriteria all  the particulars mesti 
dipenuhi misalnya apa kelulusan-
kelulusan doktor, adakah mereka ini 
mempunyai  ciri-ciri yang diperlukan 
bagi menjalankan perkhidmatan 
perubatan    di Negara Brunei 
Darussalam. 
 
Itu barangkali yang dapat kaola 
menjawab soalan yang telah pun 
diutarakan, terima kasih. 

Yang Berhormat Pengerusi:  Terima 
kasih Yang Berhormat. Yang Berhormat 
Tuan Haji A. Ahmad bin Husain, silakan. 
 
Yang Berhormat Awang Haji A. 
Ahmad bin Husain: Terima kasih 
Pehin Pengerusi, Assalamu’alaikum 
Warahmatullahi Ta’ala Wabarakatuh 
Bismillahir Rahmanir Rahim. Yang 
Berhormat Pehin, Ahli-Ahli Yang 
Berhormat, hadirin dan hadirat yang 
dirahmati Allah. 
 
Kaola mengucapkan syukur kepada 
Allah Subhanahu Wata’ala yang telah 
banyak mendengar mukadimah 
daripada Yang Berhormat Pehin tadi, 
yang mana dari mukadimah tersebut 
banyak menjawab beberapa persoalan 
yang agak berat yang akan kaola 
keluarkan.  Satu daripadanya ialah 
mencadangkan supaya Klinik Kesihatan 
di Mukim Berakas ‘B’ kalau dapat akan 
dibangunkan dan disegerakan, yang 
lain-lain itu ada jua sedikit yang 
ketinggalan, sukacita kaola 
menyebutkan. 
 
Peranan penderma darah, kita sentiasa 
mendengarkan bahawa darah itu adalah 
suatu yang penting dalam kesihatan 
sebagai penyambung nyawa, jadi ramai 
sudah orang-orang kitani yang 
menderma darah ke bahagian rumah 
sakit ini.  Kaola mahu tahu           
apakah ada imbalan-imbalan kepada 
penderma yang paling banyak, 
umpamanya ada 50 kali, 60 kali adakah 
imbalan-imbalannya berupa pingat-
pingat atau yang berharga sedikit.  
 

Mengenai nama Hospital  Raja Isteri 
Pengiran Anak Saleha.  Sekarang ini 
sudah popular dengan perubahan nama.  
Jadi, nama asalnya itu sudah tertinggal 
bertukar menjadi RIPAS jadi bagi kaola            
kalau dapat kitani bersama-sama 
memikirkan supaya nama itu dibetulkan 
semula, jangan nya orang Brunei 
diracak-racak. Asalnya Hospital  Raja 
Isteri Pengiran Anak Saleha kitani tukar 
menjadi  Hospital  RIPAS. Jadi mudah-
mudahan kitani sama-sama melihat 
bagaimana indahnya kalau kitani 
mengekalkan nama itu, terima kasih 
Yang Berhormat Pehin. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Yang 
Berhormat Pehin Pengerusi dan terima 
kasih diucapkan ke atas Yang Berhormat 
Haji Awang A. Ahmad Husain 
mengutarakan beberapa soalan tadi.  
  
Berhubung dengan barangkali bukan 
klinik, tetapi yang dimaksudkan Pusat 
Kesihatan Berakas ‘B’ seperti kaola telah 
jelaskan tadi pada masa ini memang 
dalam proses sudah kitani  
menenderkan untuk penembukan.  
Dalam waktu yang sama, kitani juga 
telah mengiklankan untuk expression of 
interest bagi projek tersebut.  Insya-
Allah, kalau sudah tidak ada masalah-
masalah ia akan dibina secepat 
mungkin. 
 
Berhubung dengan peranan penderma 
darah, Alhamdulillah, kita bersyukur ke 
hadrat Allah Subhanahu Wata’ala 

dengan adanya kesedaran rakyat dan 
penduduk  di negara ini telah dengan 
sukarela menderma darah kepada 
mereka yang  diperlukan. Memanglah 
ada sukat-sukat kitani kalau sekiranya 
ada mereka ini menderma darah dalam 
beberapa kali kita juga memberikan 
keistimewaan-keistimewaan di hospital-
hospital. Kalau sekiranya kita difikirkan 
ada lagi yang perlu kitani buat 
penghargaan, perkara ini akan difikirkan 
jika bersesuaian. 
 
Berhubung dengan nama hospital tadi 
yang sebenarnya masih lagi kitani 
menggunakan Raja Isteri Pengiran Anak 
Saleha iaitu ditukar saja hospital itu 
dijadikan hospital.  Jadinya, masih lagi 
kitani mempertahankan nama itu. 
Hospital  ini inda bisai usulnya, orang itu 
sakit, kan kitani baiki dan sembuhkan. 
Mengikut keadaan pada masa ini yang 
sesuai kita ubah rumah sakit itu masih 
lagi nama Hospital Raja Isteri Pengiran 
Anak Saleha. Asal usulnya nama 
Hospital Raja Isteri Pengiran Anak 
Saleha itu masih lagi kitani kekalkan 
kitani tukar saja Rumah Sakit itu kepada 
Hospital Raja Isteri Pengiran Anak 
Saleha, itu saja Yang Berhormat Pehin, 
terima kasih. 
 
Yang Berhormat Pengerusi:  Terima 
kasih. 
 
Yang Berhormat Awang Haji  A. 
Ahmad bin Husain: Yang Berhormat 
Pehin,  kalau dapat menyampuk sedikit.  
Bukan penukaran hospital dengan 
rumah sakit, yang kelirunya itu Raja 
Isteri Pengiran Anak Saleha ditukar 
menjadi RIPAS menuju ke Hospital 

RIPAS nampaknya tidak cantik, terima 
kasih. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Kitani 
memanggil RIPAS itu kadang-kadang 
orang meringkaskan saja, tetapi nama 
asal itu memang kitani namakan 
Hospital Raja Isteri Pengiran Anak 
Saleha.  Terima kasih Yang Berhormat 
Pehin. 
 
Yang Berhormat Pengerusi:  Yang 
Berhormat Tuan Haji Gapor @ Haji 
Daud, silakan. 
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormat Pehin Pengerusi.  
Bismillahir Rahmanir Rahim. 
Assalamu’alaikum Warahmatullahi 
Wabarakatuh, salam sejahtera.  Yang 
Berhormat Pehin Pengerusi  dan Ahli-
Ahli Yang Berhormat. 
 
1. Kaola adalah mewakili Zon - 2 

bercadang jua di Pusat Kesihatan 
Muara itu kalau dapat Pehin 
dipanjangkan jua waktunya, sebab 
mereka ini di hujung jua.  Di samping 
itu, kalau dapat menempatkan 
sebuah kereta  ambulans di Muara 
itu. 

 
2. Tahniah Yang Berhormat Pehin 

Menteri Kesihatan dan juga Pusat 
Promosi Kesihatan kerana menerajui 
amalan cara hidup sihat peringkat 
mukim dan kampung melalui 

Program Mukim Sihat. Kaola ingin 
mengetahui apakah rancangan 
seterusnya untuk menjadikan mukim 
sihat benar-benar dihayati dan 
dijadikan budaya hidup penduduk 
mukim dan kampung? 

 
3. Adakah Kementerian Kesihatan 

berhasrat untuk mencadangkan 
supaya sayur-sayuran serta buah-
buahan diberikan subsidi untuk 
menggalakkan orang ramai memakan 
makanan yang seimbang dan sihat? 
Sekian terima kasih. 

 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Awang Haji Gapor              
@ Haji Md. Daud bin Karim 
menyuarakan beberapa soalan. Hampir 
kebanyakannya soalan-soalan yang 
ditimbulkan ini menghendaki to extend 
the hour untuk menambah waktu-waktu 
perkhidmatan kesihatan. Telah kaola 
terangkan tadi Yang Berhormat Pehin, 
balik-balik sudah. Haruslah kitani 
menyelidiki tentang kesesuaiannya dan 
kalau perlu benar-benar, pihak kerajaan 
akan mengkaji tetapi kitani haruslah 
memikirkan bersama terutama sekali 
macamana cara kitani menempatkan 
manpower kitani. Kitani mesti 
memikirkan, kaola tidak akan 
mengulang penjelasan kaola lagi. Bukan 
saja doktor seunggul-unggul bekerja 
tapi ia menghendakkan jururawat, 
farmasi dan lagi allied professional, 

atendan dan seumpamanya sekurang-
kurangnya pun ia mengkehendaki 12 
orang. 
 
Jadinya apa yang kitani menghendaki 
ialah bukan kitani senghaja dibuka-buka 
saja memberi perkhidmatan ini, ia mesti 
dibuka mengikut tatacara yang tertentu 
prosedur-prosedur yang tertentu yang 
harus kitani fikirkan dan bukan hanya 
dibuka-buka saja tidak ada orang yang 
membantu, tidak ada orang yang 
mengerjakannya. Tujuan kitani 
memberikan perkhidmatan dengan yang 
sebaik-baiknya kepada pesakit supaya 
rawatan kitani itu adalah mengikut 
prosedur kepada pesakit-pesakit. Saya 
mengesyorkan supaya mereka yang 
memerlukan rawatan-rawatan pada 
masa selepas waktu bekerja gunakanlah 
Hospital Raja Isteri Pengiran Anak 
Saleha dan juga Pusat Kesihatan di 
Bandar Seri Begawan di Ong Sum Ping. 
 
Ambulans, kitani memang sudah   ada 
memberikan perkhidmatan ambulans, 
satu ambulans di Pusat Kesihatan Muara 
semasa waktu-waktu bekerja memang 
sudah ada diberikan perkhidmatan di 
sana. 
 
Adakah benar-benar kita  hayati tentang 
Program Mukim Sihat. Yang mustahak 
sekali pihak kerajaan membantu dan 
menyebarkan kemudahan. Saya telah 
nyatakan tadi dalam mukadimah saya, 
penyertaan, bukan saja daripada 
kalangan pemimpin akar umbi. Kita 
mahu penyertaan dan komitmen  
daripada masyarakat setempat 
mengamalkan cara hidup sehat. 

Alhamdulillah, baru-baru ini kita 
mengadakan satu Program Mukim Sihat 
di Lamunin ia mendapat sambutan 
hangat. Saya sangat berbangga hingga 
mencapai lebih 1,000 orang sama ada 
golongan orang tua-tua, kanak-kanak, 
perempuan, lelaki dan penuntut-
penuntut sekolah, bersama-sama 
menunjukkan kesedaran di sana. Apa 
yang kitani mahu bukan sahaja semasa 
kitani mengadakan Program Mukim 
Sihat pada hari itu tetapi kitani mahu 
mereka mengamalkan cara hidup sihat. 
Dari itu timbul pemikiran  sana, kita 
mengadakan satu jawatankuasa, saya 
nyatakan tadi, jawatankuasa 
mengamalkan cara hidup sihat, 
mempromosi mengamalkan cara hidup 
sihat. Ianya telah ditubuhkan sebagai 
pioneer di Pusat Kesihatan Lamunin di 
mana jawatankuasa itu mengandungi 
pemimpin-pemimpin daripada akar-akar 
umbi, NGO dan juga majlis-majlis 
perundingan mukim. Kita mahu 
masyarakat itu sendiri akan 
mengadakan aktiviti-aktiviti yang 
menjurus kepada kehidupan cara hidup 
yang sihat, bukan saja kegiatan fizikal 
tetapi juga cara kitani mengamalkan 
supaya kitani mengurangkan makanan 
yang mengandungi terlalu banyak 
lemak, gula dan banyak garam.  
 
Kita hendak menyerapkan kefahaman 
kepada masyarakat bahawa cara hidup 
yang sihat adalah sangat-sangat 
penting. Salah satu daripada cara yang 
lebih berkesan untuk kita mencegah 
penyakit-penyakit yang wujud di negara 
ini iaitu yang masih kita bimbangkan 
ialah penyakit-penyakit kronik dan 

penyakit-penyakit yang tidak berjangkit 
saya nyatakan tadi. 
 
Kita mahu masyarakat di sini bersama-
sama individu supaya mengubah cara 
hidup kurang sihat kepada cara hidup 
yang sihat. Yang terakhir tadi, subsidi 
buah-buahan dan sayur-sayuran. Ini 
terpaksalah kitani mempertimbangkan 
dengan sehalus-halusnya dan insya-
Allah perkara ini akan kita kaji semula 
dengan agensi-agensi berkenaan. Kita 
menggalakkan lebih makan buah-
buahan dan sayur-sayuran, dan perkara 
ini kita akan rundingkan dengan agensi-
agensi kerajaan yang lain. Terima kasih 
Yang Berhormat Pengerusi. 
 
Yang Berhormat Pengerusi: Terima 
kasih Yang Berhormat. Yang Berhormat 
Awang Haji Zulkipli bin Haji Abdul 
Hamid, silakan. 
 
Yang Berhormat Awang Haji 
Zulkipli bin Haji Abdul Hamid: 
Terima kasih Yang Berhormat Pehin 
Pengerusi. Kaola nyatakan sokongan 
sepenuhnya atas pelancaran dan 
pelaksanaan Health Promotion Blueprint 
2011/2015.  Kita hanya berharap 
supaya pemantauan akan dibuat secara 
berterusan dan dipastikan kapasiti yang 
mencukupi bagi 31 inisiatif yang 
dirancangkan yang melibatkan banyak 
stakeholder dapat mencapai objektif-
objektif bagi inisiatif tersebut. Ini kerana 
dari segi cost benefitnya sumber yang 
diguna pakai dalam pencapaian objektif-
objektif tersebut bolehlah dianggap 
sebagai pelaburan awal yang kecil 
berbanding dengan pulangannya iaitu 
pengurangan masalah kesihatan dalam 

masa panjang yang sudah tentu 
membantu dalam mencapai wawasan 
Kementerian Kesihatan ‘Ke Arah Warga 
Sihat’, itu sahaja, terima kasih Yang 
Berhormat Pehin Pengerusi. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi 
dan terima kasih kepada Yang 
Berhormat Awang Haji Zulkipli bin Haji 
Abdul Hamid menimbulkan tentang 
Blueprint yang telah dilancarkan.  
 
Alhamdulillah, dalam Blueprint ini kita 
ada satu  jawatankuasa kebangsaan 
mempromosikan kesihatan, bukan saja 
di kalangan agensi-agensi kerajaan, 
malahan juga NGO’s dan juga 
pemimpin-pemimpin masyarakat di 
samping agensi-agensi kerajaan yang 
lain. Seperti yang saya sarankan tadi, 
memang ada pelan-pelan tindakan 
terutama sekali yang memerlukan 
kerjasama, kerana kitani menghendaki 
kesihatan ini menentukan semua sekali 
“Health In All Policies bagi memastikan 
bukan saja ianya disandarkan kepada 
Kementerian Kesihatan tetapi juga 
agensi-agensi yang lain, NGO’s dan 
semua masyarakat untuk melibatkan diri 
dalam bersama-sama kita 
merealisasikan visi Kementerian 
Kesihatan, ‘Bersama Ke Arah Warga 
Sihat’. 
 
Dan saya menyatakan tadi, bahawa  
untuk memperkuatkan lagi Blueprint ini 
maka satu jawatankuasa di peringkat 

kebangsaan ditubuhkan untuk 
menangani dan mencegah penyakit-
penyakit tidak berjangkit (Non-
communicable Diseases). Ianya akan 
ditubuhkan mempunyai lima kategori 
yang saya nyatakan tadi. Insya-Allah, 
perkara ini akan dipantau dan direview 
macamana memperkesankan tujuan 
kitani untuk menuju ke arah warga 
sihat. Terima kasih, Yang Berhormat 
Pehin Pengerusi. 
 
Yang Berhormat Pengerusi: Yang 
Berhormat Pehin Orang Kaya Maharaja 
Kerna Dato Haji Yaakub, silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Terima 
kasih Yang Berhormat Pehin Pengerusi. 
Sama juga akan kaola kurapak kan ini, 
iaitu: 
 
1) Hospital Raja Isteri Pengiran Anak 

Saleha. Yang koala lihat dan 
perhatikan pada masa ini, patut 
sudah dibesarkan bilik farmasi itu 
Yang Berhormat Pehin, supaya 
petugas-petugas di sana itu selesa 
semasa menjalankan tugas dan 
tenaga petugas di Bahagian Farmasi 
ini pun perlu ditambah apatah lagi 
kaola dengar beberapa buah klinik 
sedang dalam pembinaan. Sudah 
tentu barangkali, kalau sudah klinik 
ini siap, memanglah tenaga petugas 
Bahagian Farmasi ini dikehendaki.  

 
Dan juga Yang Berhormat Pehin, 
kaola juga mengesyorkan jangan  

ditutup pada waktu tengah hari 
farmasi ini, waktu kaola maksudkan 
itu, lunch break. Jadi adakanlah 
barangkali secara shift orang 
bertugas di sana, sebabnya 
diperhatikan Yang Berhormat Pehin, 
kalau sudah 12.15 tengah hari, ada 
lagi orang menunggu tapi tutup, 
terpaksalah orang itu balik ke rumah, 
terutamanya orang tua-tua, kesian, 
lepas itu petang mereka datang lagi. 
Kalau boleh biarlah diteruskan 
sehingga pukul 4.00 petang, jangan 
ditutup, untuk menyenangkan orang 
yang datang itu tidak merasa hampa, 
memang mengikut giliran. Jadi 
barangkali lepas pukul 4.00 atau lalu 
sedikit, semualah sudah barangkali 
orang datang itu akan 
berkesempatan menanti gilirannya 
untuk memperolehi ubat-ubatan yang 
dikehendaki. 

 
2) Mengenai Doktor Terbang (Flying 

Doctor) yang pergi ke klinik-klinik 
Sukang, Melilas, Rumah Panjang 
Mapol dan Rumah Panjang Supon. 
Yang kaola diberitahu, semenjak 
2004, orang Bahagian Farmasi tidak 
lagi ke sana, hanya di Sukang saja 
mereka ada, yang lain itu tidak ada. 
Jadi mereka ingin mengetahui 
kenapa farmasi tidak datang ke sana, 
kerana yang lain seperti doktor dan 
jururawat ada, doktor gigi pun ada, 
farmasi saja tidak ada. Kecuali di 
Rumah Panjang Sukang ada, yang 
lain-lain itu tidak ada dibahagikan 
Yang Berhormat Pehin. 

 
 
 

3) Kaola akan ingin saja mengetahui, 
visi Kementerian Kesihatan ini, Yang 
Berhormat Pehin. Mengatakan di sini 
menjelang 2035 ialah visinya, “Untuk 
Bersama Ke Arah Warga Sihat”, jadi 
ruang masa yang ada cuma kurang 
lebih dalam 23 tahun saja Yang 
Berhormat Pehin. Jadi soalannya 
apakah langkah-langkah yang 
dijalankan bagi memenuhi sasaran ini 
Yang Berhormat Pehin. Jadi 
bagaimanakah kementerian 
menangani sekiranyalah penyakit-
penyakit yang baru muncul, yang 
mungkin saja barangkali menjejaskan 
sasaran visi Yang Berhormat Pehin 
itu. 

 
Sekian Yang Berhormat Pehin 
Pengerusi. 
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof: Terima 
kasih Yang Berhormat Pehin Pengerusi 
dan terima kasih diucapkan kepada 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub yang menunjukkan 
keprihatinan Yang Berhormat tentang 
kesihatan rakyat dan penduduk                 
di negara ini.  
 
Kaola mengambil maklum Yang 
Berhormat Pehin, kalau sekiranya benar, 
farmasi di Hospital Raja Isteri Pengiran 
Anak Saleha ditutup semasa waktu 
tengah hari (lunch time) dan jika ianya 
benar diperlukan, abis kaola akan 

mempertimbangkan perkara ini jika 
ianya sangat-sangat diperlukan. 
  
Berhubung dengan doktor terbang ini, 
kaola belumlah pasti adakah benar 
farmasi tidak ikut serta dalam doktor 
terbang ini, Tetapi selalunya kalau pun 
tidak ada farmasi, sekurang-kurangnya 
ada jururawat yang tahu mengenainya 
atau pun doktor yang ada mempunyai 
pengetahuan-pengetahuan di dalam hal 
ehwal ubat-ubatan ini. Walau 
macamanapun, saya percaya 
rombongan doktor terbang ini 
mengetahui, mereka ini adalah satu 
team, team yang mencukupi  untuk 
memberikan perkhidmatan kesihatan ke 
kampung-kampung yang memerlukan- 
nya. Walau macamana pun, jika 
sekiranya difikirkan oleh team doktor 
terbang ini, menghendaki farmasi, ia 
akan diberikan perkhidmatan farmasi. 
Ini terpulanglah sebab kita memberikan 
perkhidmatan ini yang mencukupi untuk 
memberikan perkhidmatan di kampung-
kampung yang memerlukan 
perkhidmatan terbang ini. 
 
Dan ketiganya tadi berhubung dengan 
visi ‘Bersama Menuju Ke Arah Warga 
Sihat’. Memanglah kitani harapkan ke 
semua warga negara kita  ini 
mempunyai kesihatan yang sihat dan 
seumpamanya. Seperti yang kaola 
nyatakan tadi, memanglah ada  strategi-
strategi tertentu terutama sekali dalam 
blueprint, kita juga menyediakan pelan-
pelan strategi di dalam Kementerian 
Kesihatan dan insya-Allah pelan strategi 
yang ada sekarang ini akan direview 
untuk memperkesankan setakat mana 
keberkesanan pelan-pelan tindakan 

yang diambil terutama sekali dalam 
menangani apa jua penyakit-penyakit 
tidak berjangkit ataupun penyakit-
penyakit baru muncul (re-emerge 
diseases). 
 
Dalam waktu yang sama dalam perkara 
ini, memang kitani di Kementerian 
Kesihatan mempunyai tatacara ataupun 
SOP untuk menangani penyakit-penyakit 
seperti ini dan juga kemungkinan-
kemungkinan penyakit-penyakit yang 
baru muncul (emerging diseaases). Kita 
memang ada strategi-strategi tertentu 
untuk menangani penyakit-penyakit 
seperti ini. Kita memang ada strategi-
strategi tertentu bagi menangani 
penyakit-penyakit seperti ini dan pelan-
pelan tindakan telah pun disusun untuk 
kitani menuju ke arah warga sihat.  
 
Cabaran-cabaran yang telah dikenal 
pasti dalam mukadimah saya,  
macamanakah cara kitani untuk 
menangani masalah-masalah ini dengan 
pelan-pelan tindakan jadinya tidaklah  
perlu kaola huraikan lagi, kaola telah 
pun juga menjelaskan serba sedikit tadi, 
apakah pelan-pelan tindakan beberapa 
jawatankuasa telah ditubuhkan untuk 
menangani masalah-masalah dalam 
perkara-perkara tertentu. Sekian Terima 
kasih Yang Berhormat Pehin Pengerusi. 
 
Yang Berhormat  Pengerusi: Ahli-
Ahli Yang Berhormat Tajuk Kementerian 
Kesihatan ini ada baiknya di undi. Yang 
bersetuju sila angkat tangan. Terima 
kasih. 
 

(Semua ahli mengangkat tangan 
bersetuju) 

Terima kasih, Tajuk SM - Kementerian 
Kesihatan diluluskan. 
 
Jurutulis II: Tajuk SM - Kementerian 
Kesihatan dijadikan sebahagian daripada 
Jadual. Beralih kepada Tajuk SM01A - 
Jabatan Kementerian Perhubungan. 
 
Yang Berhormat Pengerusi: Tajuk 
SM01A - Jabatan Kementerian 
Perhubungan ini dibukakan untuk 
dibahas. Yang Berhormat Tuan Haji 
Jumat bin Akim. Silakan. 
 
Yang Berhormat Haji Jumat bin 
Akim: Terima kasih Yang Berhormat 
Pehin Pengerusi. Kaola mengucapkan 
terima kasih kepada Kementerian 
Perhubungan kerana telah banyak 
membuat beberapa inisiatif bagi 
memajukan ataupun memberikan  
perkhidmatan kepada orang ramai 
mengikut jabatan-jabatan yang 
berkenaan. 
 
1) Kaola ingin mencadangkan supaya 

Sungai Terusan Kupang yang 
menjadi laluan pintas yang 
digunakan oleh orang ramai 
daripada Bandar Seri Begawan ke 
Temburong dan dari Temburong ke 
Bandar Seri Begawan. Adalah 
dicadangkan supaya sungai 
tersebut didalami dan dibesarkan, 
supaya sungai ini akan dapat 
menjadi laluan yang cepat dan  
ringkas bagi pengguna-pengguna 
ataupun nelayan-nelayan yang 
berurusan pergi ke Temburong dan 
juga menangkap ikan. 
 

2) Kaola juga ingin bertanya mengenai 
dengan Terusan Rangau yang mana 
menjadi laluan utama untuk 
berkunjung ke Daerah Temburong 
melalui jalan sungai. Kaola ingin 
bertanya sekiranya berlaku 
kemalangan di kawasan berkenaan 
dapatkah kerajaan kitani membuat 
tindakan? Mengikut fahaman kaola 
Yang Berhormat Pehin, kawasan ini 
adalah termasuk ke dalam daerah 
jiran kita Limbang, Sarawak. 
Apakah ada perjanjian awal telah 
dibuat antara kerajaan bagi negara 
kitani membuat laluan untuk pergi           
ke Daerah Temburong 
menggunakan sungai tersebut?  

 
3) Perlu ada papan-papan tanda atau 

signboard yang dapat memberikan 
panduan di mana sungai-sungai           
di bawah kawasan kitani. 

 
4) Akta Pengangkutan Kenderaan 

Berat, kalau kaola tidak silap Akta 
Pengangkutan Jalan dibuat pada 
tahun 1958 ataupun 1960 dan perlu 
dikaji semula dari segi 
kesesuaiannya. Dalam perkara ini 
adalah kita sedari bahawa berat 
kenderaan yang masuk ke negara 
kitani melebihi garis pandu yang 
telah ditetapkan seperti kenderaan-
kenderaan yang datang daripada 
negara jiran yang berulang-alik 
yang menggunakan laluan kitani. 
Maka kerana itu penyelarasan harus 
dibuat bagi memberikan ruang 
kepada pengguna dan kemudahan 
syarikat-syarikat pengangkutan di 
negara ini terutama sekali 
pengangkutan bas. 

5) Baru-baru ini telah dikeluarkan 
tender baru bas bagi pengangkutan 
yang telah dikeluarkan oleh Jabatan 
Pengangkutan Darat. Dan ini 
memberi peluang kepada 
pengusaha-pengusaha 
pengangkutan bas di negara kitani. 
Kaola ingin menarik perhatian di 
dewan yang mulia ini, supaya akan 
mengambil kira beberapa 
permohonan koperasi-koperasi di 
negara ini kerana koperasi adalah 
disertai oleh rakyat dan penduduk 
di negara ini bersesuaian kehendak 
RKN 9 dan 10 yang ingin melihat 
keterlibatan bumiputera dalam 
perniagaan. 
 

6) Adakah semua jalan-jalan utama 
dan jalan-jalan baru yang dibina               
di negara kitani ini sudah 
digazetkan? 

 
7) Tempat-tempat perhatian bas                 

di beberapa kawasan seperti di 
jalan laluan Bengkurong Masin, 
perlu jua ada perhentian bas bagi 
keselamatan pengguna-pengguna 
jalan raya. Kadang-kadang bas-bas 
ini kalau ia berhenti inda mengikut 
peraturan-peraturan. Jadi kalau 
adalah tempat-tempat perhentian 
bas dapat diberikan penekanan dan 
diberikan perhatian. 

 
8) Kaola juga ingin mencadangkan 

supaya ditingkatkan perkhidmatan  
B-Mobile dan TelBru bagi 
memberikan laluan kepada kawasan 
- kawasan di mana kawasan-
kawasan bersempadan dengan 
negara       jiran perkhidmatannya 

kurang memuaskan. Begitu juga 
dengan perkhidmatan-
perkhidmatan lain umpamanya 
service internet yang diperlukan 
oleh masyarakat terutama sekali 
pelajar-pelajar dan penuntut-
penuntut yang sangat memerlukan. 
Terutama sekali di kawasan  zon-
zon yang bersempadan dengan 
negara jiran yang tidak ada servis 
berkenaan. Itu saja Yang 
Berhormat Pehin Pengerusi. Terima 
kasih. 

 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdulllah bin Begawan 
Mudim Dato Paduka Haji Bakar: 
Bismillahir Rahmanir Rahim. 
Assalamu’alaikum Warahmatullahi 
Wabarakatuh. Kaola mengucapkan 
terima kasih kepada Yang Berhormat 
Pehin dan juga terima kasih kepada 
Yang Berhormat Tuan Haji Jumat bin 
Akim. Soalannya itu banyak, kaola cuba 
menjawab satu persatu tapi mungkin 
ada bertinggalanan. Kemudian yang 
kaola takut, brief yang kena beri ini 
tebal Pehin, tapi soalannya itu 
bermasukan sana sini. 
 
Yang Berhormat Pengerusi: Yang 
Berhormat secara ringkas dan tepat 
saja. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdulllah bin Begawan 
Mudim Dato Paduka Haji Bakar: 
Mula-mula sekali Terusan Kupang Pehin. 
Terusan Kupang, insya-Allah, perkara ini 
akan diteliti dan diperundingkan dengan 

agensi-agensi yang berkenaan jua 
seperti Alam Sekitar, insya-Allah. 
 
Kemudian mengenai dengan Terusan 
Rangau. Terusan Rangau itu tidak 
terdapat nya kitani formal permission 
untuk menggunakan, tetapi nauzubillah, 
kalau berlaku kemalangan. Kitani ada 
rangka kerjasama yang erat dengan 
pihak berkuasa maritim dengan jiran 
kitani, insya-Allah perkara ini akan 
sentiasa dipantau dan dirundingkan. 
 
Mengenai dengan papan tanda, 
Alhamdulillah, dapatlah cadangan itu 
diteliti. 
 
Mengenai Akta Pengangkutan 
Kenderaan Barat, kaola mengakui 
bahawa akta ini tidak pernah dikaji 
secara komprehensif selama ini, tapi 
satu usaha untuk meneliti semula Akta 
Jalan Raya secara komprehensif sedang 
pun dibuat dan di bawahnya terdapat 
beberapa regulations ataupun peraturan 
- peraturan tertentu. Ini pun 
Alhamdulillah, dengan kerjasama 
daripada pihak undang-undang, insya-
Allah ia akan dapat dipantau. 
 
Mengenai dengan sama ada kereta dari 
jiran melebihi laju itu, perkara ini ada 
kaitannya dengan soalan daripada yang 
kaola tahu daripada Yang Berhormat 
Awang Haji Sulaiman bin Ahad dari 
Daerah Temburong. Biartah kaola 
menjawab bersama-sama itu. 
 
Mengenai dengan bas koperasi, 
seboleh-bolehnya pertimbangan ini akan 
diberikan, tapi yang mustahak sekali 
ialah sama ada pihak-pihak bas itu 

dapat memenuhi ciri-ciri keperluan 
pengangkutan itu. 
 
Mengenai jalan yang baru sudah digazet 
atau tidak, kaola dimaklumkan oleh 
rakan-rakan bahawa jalan sebenarnya, 
asal saja dibangun tidak payah digazet 
Yang Berhormat Pehin, dapat digunakan 
insya-Allah tidak payah digazet. 
 
Kemudian Sengkurong, Masin mengenai 
perhentian bas – Sengkurong - Masin. 
Terima kasih Yang Berhormat Tuan Haji 
Jumat, perkara ini akan diteliti. 
 
Mengenai perkhidmatan B-Mobile dan 
TelBru di kawasan-kawasan sempadan, 
perkara ini memang dibangkitkan tiap-
tiap tahun dan sebagai jawapannya. 
Kawasan sempadan kitani ini bukannya 
homogeneous Yang Berhormat Pehin, 
kadang-kadang bukit itu bemasukan 
apa, jadi beberapa kawasan itu ada 
signal kitani kuat, ada signal  jiran kuat. 
Jadi kitani cubalah mengadakan 
koordinasi dengan jiran untuk 
menentukan supaya signal ini seimbang.  
 
Dan kaola menyambut baik cadangan 
daripada Yang Berhormat Tuan Haji 
Jumat mengenai perkhidmatan internet 
ke kawasan-kawasan yang 
bersempadan, insya-Allah pada masa ini 
satu projek yang dinamakan fibre to the 
home diusahakan. Tetapi mana-mana 
kawasan-kawasan yang tidak termasuk 
dalam fibre to the home  ini akan dapat 
diusahakan, insya-Allah mengenai 
kaedah-kaedah pemancaran radio. Itu 
saja dulu Yang Berhormat  Pehin. 
Terima kasih. 

Yang Berhormat Pengerusi: Terima 
kasih. Yang Berhormat Tuan Haji Gapor 
@ Haji Md. Daud, silakan. 
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi 
Wabarakatuh dan salam sejahtera. Yang 
Berhormat Pehin Pengerusi, Ahli-Ahli 
Yang Berhormat. Barangkali Bahagian 
Kementerian Perhubungan ini, kaola 
satu saja mengenai dengan 
perkhidmatan telefon bimbit di 
sebahagian kawasan zon 2 iaitu Sungai 
Besar dan Batu Marang, pancarannya 
adalah amat rendah dan didapatinya 
pancaran di negara jiran pulang ada. 
Apakah usaha dibuat bagi mereka ini 
menggunakan telefon bimbit dengan 
sepenuhnya? Sekian terima kasih. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdulllah bin Begawan 
Mudim Dato Paduka Haji Bakar: 
Bismillahir Rahmanir Rahim. Terima 
kasih kepada Yang Berhormat Tuan Haji 
Gapor @ Haji Md. Daud mengenai 
perkara ini. Kedua-dua operator mobile 
menyedari bahawa beberapa kawasan-
kawasan mempunyai kelemahan dalam 
signal termasuklah apa yang disebutkan 
oleh Yang Berhormat itu tadi. Insya-
Allah, perkara ini akan dirundingkan 
dengan operator itu dan mudah-
mudahan saja mereka akan membuat 
penyelesaian atau solutions yang 
dikehendaki. Terima kasih. 
 

Yang Berhormat Pengerusi:  Terima 
kasih Yang Berhormat. Yang Berhormat 
Tuan Haji Sulaiman bin Ahad. Silakan. 
 
Yang Berhormat Awang Haji 
Sulaiman bin Haji Ahad: Terima kasih 
Yang Berhormat Pehin Pengerusi, 
Bismillahir Rahmanir Rahim. 
Assalamu’alaikum Warahmatullahi 
Wabarkatuh. Kaola hanya 
mengutarakan satu soalan sahaja. 
Dalam usaha Kementerian Perhubungan 
untuk memberikan perkhidmatan 
perhubungan melalui telefon bimbit 
kepada orang ramai dengan pembinaan 
tower atau menara di Temburong 
adalah sungguh dihargai dalam 
mengatasi masalah keperluan 
perkhidmatan telefon bimbit                     
di Temburong. Kaola di dewan yang 
mulia ini sukacita Yang Berhormat Pehin 
Menteri Perhubungan akan dapat 
menjelaskan perkembangan dan 
pencapaian mengenai pembinaan tower 
atau menara di Temburong sejauh ini. 
Terima kasih Yang Berhormat Pehin 
Pengerusi. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdulllah bin Begawan 
Mudim Dato Paduka Haji Bakar: 
Terima kasih Pehin, izinkan kaola 
dengan ringkas, mula-mula sekali kaola 
mengucapkan terima kasih kepada Yang 
Berhormat Tuan Haji Sulaiman Ahad 
kerana menimbulkan perkara ini. 
Mengikut laporan yang telah ada, 
beberapa tempat-tempat di Temburong 
telah pun diberikan perkhidmatan tower 
ini, iaitu yang tidak menerima signal 
yang kuat, telah dikenal pasti iaitu               

di Temada, Selapon, Labu dan 
Sumbiling Baru.  
 
Dan dalam tahun 2005, pihak operator 
telah memberikan beberapa solutions 
atau beberapa langkah-langkah untuk 
memperbaikinya iaitu di Bangar, Lakiun, 
Puni, Rataie dan Sibulu. Tahun 2006              
di kawasan Batu Apoi dan pada tahun 
ini satu syarikat iaitu DST Com satu 
syarikat pembekal berusaha untuk 
memberikan 5 lagi menara iaitu di 
Selapon, Labu, Temada dan Batu Apoi. 
 
Seperti yang kitani ketahui usaha untuk 
mendirikan tower atau menara ini, 
adalah satu usaha yang panjang. Ia 
memerlukan beberapa koordinasi 
dengan pihak-pihak agensi kerajaan 
yang tertentu. Dalam usaha 
mempercepatkan kebenaran ini, pihak 
AiTi iaitu pihak yang berkuasa mengenai 
ICT industri di Brunei telah pun 
membuat perundingan dengan Jabatan 
Perancangan Bandar dan Desa untuk 
mempercepatkan lagi proses 
perkembangan tapak pembinaan tower 
bagi seluruh negara.   
 
Satu usaha untuk menangani aspek-
aspek kos tapak dan komersil viability, 
Kementerian Perhubungan sedang 
berusaha untuk menggalakkan 
perkongsian tower bagi syarikat-syarikat 
penyedia perkhidmatan komunikasi 
telekom mobile ini. Selaras dengan 
dasar kementerian ini, pihak AiTi telah 
pun menyediakan satu garis pandu atau 
code of practice for the development of 
telecommunication tower atau amalan 
terbaik untuk membangun menara-
menara telekomunikasi dengan 

mengambil kira proses konsultasi dan 
stakeholders berkenaan. Garis pandu ini 
sedang dikemaskini pada masa ini 
sebelum ianya dikeluarkan kepada 
syarikat-syarikat telekomunikasi pada 
tempoh terdekat ini. Terima kasih Yang 
Berhormat Pehin. 
 
Yang Berhormat Pengerusi: Ahli-Ahli 
Yang Berhormat, perbincangan di 
peringkat Jawatankuasa ini 
ditangguhkan selama 30 minit. Terima 
kasih. 
 

(Mesyuarat  Jawatankuasa 
Ditangguhkan) 

 
(Mesyuarat Jawatankuasa 

bersidang semula) 
 
Yang Berhormat Pengerusi: 
Bismillahir Rahmanir Rahim. Ahli-Ahli 
Yang Berhormat, perbincangan                    
di Peringkat Jawatankuasa ini 
disambung semula, masih lagi 
membincangakan Tajuk SN01A - 
Jabatan Kementerian Perhubungan. 
Yang Berhormat Tuan Haji Mohd. 
Shafiee, silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. Kaola 
hanya mempunyai 2 soalan iaitu:- 
 
1) TelBru sejak dikorporatkan pada       

1 April 2006 telah mencapai usia 6 
tahun.  Kaola ingin bertanya setakat 
ini adakah TelBru mendapat 
keuntungan? Kalau ada berapakah 
keuntungannya? Ataupun adakah 
TelBru dibebani dengan hutang? 

2) Seperti rakan yang lain jua, pernah 
kaola suarakan jua iaitu penerimaan 
telefon mobile di pedalaman, di Labi 
dan di Merangking mohon kalau 
dapat dipertimbangkan penerimaan 
service di mukim-mukim tersebut? 
Sekian terima kasih. 

 
Yang Berhormat Pehin Orang Kaya 
Hamzah Pahlawan Dato Seri Setia  
Awang Haji Abdullah bin Begawan 
Mudim Dato  Paduka Haji Bakar: 
Bismillahir Rahmanir Rahim. Terima 
kasih Yang Berhormat Pengerusi dan 
terima kasih kepada Yang Berhormat 
Awang Haji Mohd. Shafiee. TelBru ini 
mendapat keuntungan tetapi tidak kaola 
tahu detailnya kerana kaola difahamkan 
untuk mengira keuntungan dan 
sebagainya ini, aset TelBru ini mesti 
diketahui. 
 
Aset ini baru selesai tapi kalau dikira 
secara kasar operation againts revenue 
ada surplus. Kemudian kaola mengambil 
maklum mengenai saranan-saranan 
daripada Tuan Haji Mohd. Shafiee 
mengenai kawasan-kawasan itu dan 
kedua-dua operator telefon mobile ini 
menyedari bahawa di Kuala Belait ini 
yang menjadi black spot area ataupun 
yang belum dicover ialah Mendaram, 
Sukang, Bukit Sawat dan Kuala Balai. 
Terima kasih Pehin. 
 
Yang Berhormat Pengerusi: Yang 
Berhormat Tuan Haji Mohd. Yusof bin 
Haji Dulamin, silakan. 
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin Pengerusi.   

1) Dalam membahaskan tajuk               
di bawah Kementerian Perhubungan, 
kaola cuma mengingatkan saja 
beberapa cadangan ataupun 
pandangan yang telah kaola 
sampaikan kepada Kementerian 
Perhubungan iaitu mengenai dengan 
pemasangan lampu-lampu isyarat di 
persimpangan jalan-jalan yang telah 
dikenal pasti selalu terjadi 
kemalangan. Walaupun terdapat 3 
persimpangan jalan tersebut berada 
di Jalan Seria By-Pass yang pada 
masa ini sedang dalam pelaksanaan 
pembinaan jalan menambah 2 lorong 
lagi, maka dipohonkan perkara 
tersebut akan dapat ditangani 
ataupun dilaksanakan bagi 
melancarkan perjalanan dan 
keselamatan perjalanan trafik            
di kawasan yang berkenaan dengan 
seberapa segera yang boleh. Dengan 
adanya peruntukan yang bakal kitani 
sokong dan luluskan di dewan yang 
mulia ini. 

 
2) Mengenai dengan rancangan 

pembinaan jambatan yang 
menghubungi Daerah Temburong 
dengan Daerah Limbang yang akan 
dimulakan pada bulan April 2012, 
kalau sudah siap nanti adakah 
perancangan kerajaan akan 
mengenakan bayaran tol keluar 
masuk ke Daerah Temburong? Kalau 
sekiranya jambatan tersebut tidak 
dikenakan tol, maka cadangan kaola 
supaya tol di Jambatan Rasau perlu 
jua ditiadakan. Sekian terima kasih 
Yang Berhormat Pehin Pengerusi. 

Yang Berhormat Pehin Orang Kaya 
Hamzah Pahlawan Dato Seri Setia  
Awang Haji Abdullah bin Begawan 
Mudim Dato  Paduka Haji Bakar: 
Terima kasih Yang Berhormat Pehin 
Pengerusi. Terima kasih kepada Yang 
Berhormat Tuan Haji Mohd. Yusof bin 
Haji Dulamin mengenai cadangan 
pemasangan jalan-jalan yang selalu 
terjadi kemalangan. Jalan-jalan itu telah 
pun dilawati oleh Majlis Keselamatan 
Jalan Raya dan usaha untuk 
memberikan lampu itu sedang dikaji 
dengan Jabatan Kerja Raya dan Polis 
Diraja Brunei.   
 
Mengenai tol di seberang Sungai 
Pendaruan telah datang ke pengetahuan 
orang ramai atau dalam public domain 
bahawa oleh kerana projek ini adalah 
satu projek friendship antara kedua-dua 
negara. Jadi kedua-dua negara at 
political level, ini yang telah datang ke 
public domain, tidak akan mengenakan 
tol. Oleh kerana itu, kitani perlu atau 
meniadakan tol di Jalan Rasau itu, 
another issue tu Yang Berhormat Pehin 
yang dapat kitani bincangkan.  Terima 
kasih. 
 
Yang Berhormat Pengerusi: Tajuk 
Jabatan Kementerian Perhubungan ini 
SN01A ada baiknya diundi. Yang 
bersetuju sila angkat tangan. 
 

(Semua ahli mengangkat tangan 
bersetuju) 

 
Terima kasih. Tajuk SN01A - Jabatan 
Kementerian Perhubungan diluluskan. 
 

Jurutulis II: Tajuk SN01A - Jabatan 
Kementerian Perhubungan dijadikan 
sebahagian daripada Jadual dan beralih 
ke Tajuk SN02A - Jabatan Laut. 
 
Yang Berhormat Pengerusi:  Tajuk 
SN02A - Jabatan Laut ini dibukakan 
untuk dibahaskan dan saya 
mempersilakan Yang Berhormat Tuan 
Haji Sulaiman bin Haji Ahad. 
 
Yang Berhormat Awang Haji 
Sulaiman bin Haji Ahad:  Terima 
kasih Yang Berhormat Pehin Pengerusi.  
Kaola dalam membawakan 
permasalahan orang ramai di Dewan 
Majlis yang mulia ini ingin bertanya:- 
 
1. Adakah feri di Kampung Ujung Jalan 

Temburong adalah di bawah kuasa 
atau kawasan Jabatan Laut?   

    Jika ya, bolehkah Jabatan Laut 
merundingkan agar kedua-dua feri di 
Sungai Pendaruan beroperasi 
serentak pada waktu-waktu tertentu 
seperti cuti perayaan, cuti 
persekolahan dan cuti hujung minggu 
agar masa beratur kereta di 
perbatasan dapat dikurangkan dan 
perjalanan akan menjadi lebih cepat, 
tidak menunggu terlalu lama sampai 
3 – 4 jam? 

 
2. Dan soalan yang kedua Yang 

Berhormat Pehin Pengerusi, Jabatan 
Pelabuhan melalui Jabatan Laut telah 
dan sedang membuat penambahan 
tanda-tanda perjalanan sungai atau 
lampu pancang di Sungai Temburong 
bagi panduan laluan kapal dan 
panduan untuk kemudahan nelayan 

balik pada waktu malam, bahawa 
pelaksanaan projek tersebut sudah 
pun berjalan masa ini. 
 
Kaola ingin bertanya, bilakah projek 
pemasangan lampu tanda-tanda 
panduan perjalanan sungai atau 
lampu pancang tersebut akan                
siap sepenuhnya? Sekian Yang 
Berhormat Pehin Pengerusi. 

 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato  Paduka Haji Bakar: 
Terima kasih Yang Berhormat Pengerusi 
dan kaola mengucapkan terima kasih 
kepada Yang Berhormat Tuan Haji 
Sulaiman bin Ahad kerana membawa 
perkara ini. 
 
Kementerian Perhubungan melalui 
Jabatan Laut telah pun menilai operasi 
feri menyeberang Sungai Pendaruan ini 
dan setelah diteliti daripada segi 
keselamatannya didapati bahawa tidak 
dapat dioperate dua feri bebaya kerana 
satu, dikhuatiri dari keselamatan sungai 
itu deras dan kawasan itu kecil dan 
hampir kawasan itu ialah juga tempat 
tapak jambatan itu.  
  
Jadi dukacitalah tidak dapat                    
dan mengambil kesempatan ini 
Kementerian Perhubungan 
menyarankan kepada orang ramai 
bersabar, jambatan itu pun tidak lama 
lagi siap, jadi  bersabar dalam masa 14 
bulan. 
 
Kemudian mengenai projek pemasangan 
lampu pelayaran ke Sungai Temburong, 

pada tahun lepas dalam hansard dan 
dalam dewan yang mulia ini kaola 
berjanji projek itu akan siap selama 
dalam tempoh 6 bulan.  Kaola memohon 
maaf kerana projek itu tidak siap,                
6 bulan jua tetapi projek itu 
pelaksanaannya terpaksa ditangguhkan.  
Jadi ia hanya akan siap beroperasi 
sepenuhnya pada bulan April ini, insya-
Allah. Terima kasih. 
 
Yang Berhormat Pengerusi:  Tajuk 
Jabatan Laut ini ada baiknya  di undi. 
Siapa bersetuju, angkat tangan. 
 

(Semua ahli mengangkat tangan 
bersetuju) 

 
Terima kasih. Tajuk SN02A - Jabatan 
Laut diluluskan. 
 
Jurutulis II: Tajuk SN02A - Jabatan 
Laut dijadikan sebahagian daripada 
Jadual. Dan beralih ke Tajuk SN03A - 
Jabatan Pelabuhan-Pelabuhan. 
 
Yang Berhormat Pengerusi:  Tajuk 
SN03A - Jabatan Pelabuhan-Pelabuhan 
ini dibukakan untuk dibahaskan. Oleh 
kerana tidak ada Ahli-Ahli Yang 
Berhormat mahu menghadapkan soalan 
maka Tajuk SN03A - Jabatan 
Pelabuhan-Pelabuhan ini ada baiknya di 
undi. 
 

(Semua ahli mengangkat tangan 
bersetuju) 

 
Terima kasih. Tajuk SN03A - Jabatan 
Pelabuhan-Pelabuhan diluluskan. 

Jurutulis II: Tajuk SN03A - Jabatan 
Pelabuhan-Pelabuhan dijadikan 
sebahagian daripada Jadual. Dan beralih 
ke Tajuk SN04A - Jabatan Penerbangan 
Awam. 
 
Yang Berhormat Pengerusi:  Tajuk 
SN04A - Jabatan Penerbangan Awam ini 
dibukakan untuk dibahaskan. Yang 
Berhormat Dato Paduka Awang Haji 
Abdullah bin  Haji Mohd. Jaafar, silakan. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar:  Terima kasih            
Yang Berhormat Pehin Pengerusi  dan 
Ahli-Ahli Yang Berhormat.  
Pengumuman projek menaikkan             
taraf Lapangan Terbang Antarabangsa 
Brunei di Berakas adalah sangat dialu-
alukan dan dihargai.   
 
Dalam menaikkan taraf Lapangan 
Terbang bukan sahaja akan menaiki 
taraf dan keselesaan pengguna-
pengguna di Lapangan Terbang, jumlah 
kenderaan akan bertambah di kawasan 
Berakas juga kawasan-kawasan itu 
berhampiran dengan kawasan 
komersial, kawasan sekolah dan 
pejabat-pejabat kerajaan. Dari sini 
berbangkit 2 soalan kaola hadapkan: 
 
1. Adakah kementerian telah 

mempertimbangkan masalah 
kenaikan jumlah kenderaan               
di kawasan Berakas itu selepas 
kenaikan taraf Lapangan Terbang? 

 
2. Adakah rancangan kementerian 

untuk membina Lapangan Terbang 
yang baru atau terminal baru di masa 

20 - 30 tahun yang akan datang?  
Terima kasih. 

Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato  Paduka Haji Bakar: 
Bismillahir Rahmanir Rahim. Terima 
kasih  sekali lagi Yang Berhormat Pehin 
Pengerusi dan kaola mengucapkan 
terima kasih kepada Yang Berhormat 
Dato Paduka Awang Haji Abdullah bin 
Haji Mohd. Jaafar dan terima kasih yang 
tinggi kerana membangkitkan satu isu 
yang  benar-benar menjadi perhatian 
kedua - dua Kementerian Perhubungan 
dan Kementerian Pembangunan. Insya-
Allah isu kenaikan routing atau kenaikan 
penggunaan jalan raya di kawasan itu 
akan sentiasa dipantau oleh kedua-dua 
kementerian ini dan juga oleh Majlis 
Keselamatan Jalan Raya, isu ini insya-
Allah akan distudy. 
 
Mengenai Lapangan Terbang 
Antarabangsa, dalam jangka panjang 
ertinya dalam tempoh sampai 2036 dan 
dijangkakan satu Lapangan Terbang 
yang lebih besar akan diusahakan untuk 
menampung jumlah penumpang-
penumpang udara.  Tapi tapak-tapaknya 
atau kerja-kerja bagi pengenalan tapak 
itu masih dalam perundingan           
antara Kementerian Perhubungan, 
Kementerian Pembangunan melalui 
Jabatan Perancang Bandar dan Desa 
dan Jabatan Tanah, Kementerian 
Pertahanan dan semua stakeholder 
yang berkenaan. Terima kasih. 

Yang Berhormat Pengerusi:  Yang 
Berhormat Tuan Haji Ramli bin Haji 
Lahit, silakan. 
 
Yang Berhormat Awang Haji Ramli 
bin Haji Lahit: Terima kasih Yang 
Berhormat Pehin Pengerusi.  
Sebenarnya soalan jadual yang tadi 
yang sudah lepas, jadi maafkan. 
 
Yang Berhormat Pengerusi:  Yang 
Berhormat Haji Awang Ahmad Morshidi, 
silakan. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 
Pehin Pengerusi.  Soalan kaola 
berkenaan dengan Jabatan 
Pengangkutan Darat bukan Jabatan 
Penerbangan Awam. 
 
Yang Berhormat Pengerusi:  Ada 
baiknya ditunggu sampai ke sana nanti. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Ya, kaola tunggu Yang 
Berhormat Pehin, terima kasih. 
 
Yang Berhormat Pengerusi:  Yang 
Berhormat Tuan Haji Gapor @ Haji Md. 
Daud, silakan. 
 
Yang Berhormat Awang Haji Gapor 
@ Haji Md. Daud bin Karim:  Minta 
maaf Yang Berhormat Pehin Pengerusi.  

Kaola sebenarnya adalah Jabatan 
Pengangkutan Darat. 
 
Yang Berhormat Pengerusi:  Terima 
kasih. Yang Berhormat Awang Haji 
Mohd. Shafiee, silakan. 
 
Yang Berhormat Awang Haji Mohd. 
Shafiee bin Ahmad:  Sama jua Yang 
Berhormat Pehin Pengerusi, Jabatan 
Pengangkutan Darat.  
 
Yang Berhormat Pengerusi: Yang 
Berhormat Awang Haji Tahamit bin Haji 
Nudin silakan. 
 
Yang Berhormat Awang Haji 
Tahamit bin Haji Nudin:  Sama jua tu 
Pengerusi. 
 
Yang Berhormat Pengerusi: Maka 
Tajuk SN04A - Jabatan Penerbangan 
Awam ini  ada baiknya diundi.  Siapa 
bersetuju? 
 

(semua ahli mengangkat tangan 
bersetuju) 

 
Terima kasih. Tajuk SN04A - Jabatan 
Penerbangan Awam diluluskan. 
 
Jurutulis II: Tajuk SN04A - Jabatan 
Penerbangan Awam dijadikan 
sebahagian daripada Jadual dan beralih 
ke Tajuk SN05A - Jabatan 
Pengangkutan Darat. 
 
Yang Berhormat Pengerusi: Tajuk 
Jabatan Pengangkutan Darat ini 
dibukakan untuk perbahasan Yang 
Berhormat Tuan Haji Ramli bin Haji 
Lahit silakan. 

Yang Berhormat Awang Ramli bin 
Haji Lahit: Terima kasih Yang 
Berhormat Pengerusi. Kaola ada 2 isu 
sahaja.   
 
Pertama, dipohonkan keutamaan atau 
kuota khas kepada setiap persatuan 
belia atau koperasi untuk menjalankan 
kegiatan ekonomi dalam bidang 
pengangkutan bas sekolah seperti yang 
pernah diberikan peluang kepada 
persatuan-persatuan belia pada tahun-
tahun 80an yang lalu.  Pada masa ini, 
peluang-peluang itu tidak diberikan lagi.  
Kebanyakan pengangkutan bas sekolah 
hanya diberikan kepada syarikat-
syarikat persendirian.  Diharap biarlah 
rezeki itu dibagi-bagi kepada orang 
ramai daripada dimonopoli oleh seorang 
sahaja. 
 
Yang kedua, permit bas sekolah adalah 
diberikan permitnya hanya untuk 10 
tahun sahaja selepas itu permit tidak 
diberikan lagi atas sebab-sebab 
keselamatan pelajar.  Tetapi anehnya 
apabila bas yang sama diubah kepada 
syarat bas sewa khas maka ianya 
dibolehkan pula untuk mengangkut 
pelajar sekolah, malah disambung 
permit bas itu hingga umur bas tersebut 
melebihi 15 tahun.  Soalan kaola, 
kenapakah berlakunya perbezaan 
seperti ini? Kerana kalau dari segi 
jumlah perjalanan bas sekolah selama 
10 tahun tidak mencapai 150,000 km 
kerana perjalanannya hanya dalam 
daerah iaitu dari kampung ke sekolah 
kecuali untuk lawatan barulah keluar 
daerah.  Berlainan dengan bas sewa 
khas yang perjalannya jauh sehingga 
keluar negara tetapi dibenarkan untuk 

sewa bulanan untuk mengangkut 
pelajar Kementerian Pendidikan.  Jadi 
dipohonkanlah bas sekolah itu lama 
permitnya ataupun lebih lagi daripada 
bas sekolah lama permitnya. Sekian 
terima kasih Yang Berhormat Pehin.    
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Terima kasih Yang Berhormat 
Pengerusi.  Kaola minta sapul arah Yang 
Berhormat Pehin Orang Kaya Seri Kerna 
mengenai bas sekolah ini kerana kaola 
difahamkan bas sekolah ini sudah 
diberikan kepada Kementerian 
Pendidikan tetapi izinkan kaola 
menyentuh sedikit mengenai soalan 
kedua, iaitu soalan kedua bas 10 tahun 
itu dan kemudian dibenarkan bas sewa 
khas, kemudian lepas itu disewakan ke 
bas sekolah.  Kaola berasa anonymous, 
ganjil dan insya-Allah akan disiasat 
Pehin. Insya-Allah. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Pehin Pengerusi.  Mengenai dengan 
permit bas sekolah ini ianya ditawarkan 
melalui tawaran terbuka. Oleh yang 
demikian, sesiapa sahaja bolehlah 
memohon apabila tawaran ini dibukakan 
dan pertimbangan akan dibuat oleh 
jawatankuasa yang meneliti tawaran-
tawaran tersebut terima kasih.  
 
Yang Berhormat Pengerusi:  Yang 
Berhormat Haji Awang Ahmad Morshidi 
silakan. 

Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 
Pengerusi.  Kaola ingin terlebih dahulu 
mengucapkan terima kasih kepada 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam atas semua usaha-usaha 
sama semasa menangani isu 
pencemaran udara oleh kenderaan 
bermotor dan menangani peningkatan 
jumlah kemalangan jalan raya di negara 
ini yang amat membimbangkan.  
Apakah statistik permotoran motoring 
dirahsiakan oleh Jabatan Pengangkutan 
Darat, dan apa yang diumumkan dari 
masa ke semasa ialah statistik dari 
Persatuan Perniagaan Motor Brunei 
yang sememangnya tidak lengkap 
memandangkan ianya adalah 
berdasarkan jualan yang dilaporkan.  
Tambahan pula yang merumitkan 
kenderaan lagi ialah bukan semua 
perniagaan motor yang aktif dan adakah 
ini disahkan oleh Jabatan Pengangkutan 
Darat? Sekian. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim. Terima 
kasih sekali lagi Pehin dan kaola 
mengucapkan terima kasih kepada Yang 
Berhormat Haji Awang Ahmad Morshidi.  
Sebenarnya statistik pengubahan kereta 
ini, abis kaola publish dalam small 
leaflet yang akan abis kaola berikan 
kepada orang ramai Pehin bukannya 

dirahsiakan. Mungkin terdapat 
discrepancy dalam data-data itu, jadi 
inda dirahsiakan Pehin, lagi baik orang 
tahu lagi bagus.  Jadi dapat publik 
menolong abis kaola dalam isu-isu yang 
berkaitan mengenai beberapa syarikat-
syarikat ini, penjagaan syarikat-syarikat 
jualan ini bukanlah di bawah 
kementerian ini sebenarnya ia di bawah 
Kementerian Perindustrian dan Sumber-
Sumber Utama.  Kementerian 
Perhubungan hanya melihat kereta-
kereta yang dibawa masuk oleh 
syarikat-syarikat memenuhi kehendak-
kehendak spesifikasi piawaian dan yang 
mengenai keselamatan kereta itu.  
Terima kasih Pehin. 
 
Yang Berhormat Pengerusi:  Yang 
Berhormat Tuan Haji Gapor @ Haji Md 
Daud silakan. 
 
Yang Berhormat Awang Haji Gapor 
@ Haji Md Daud bin Karim: Terima 
kasih Yang Berhormat Pehin Pengerusi.  
Bismillahir Rahmanir Rahim.  
Assalamu’alaikum Warahmatullahi 
Wabarakatuh dan salam sejahtera.  
Yang Berhormat Pehin Pengerusi, Ahli-
Ahli Yang Berhormat, kaola ada 2 
soalan, yang pertama mengenai dengan 
bas sekolah yang mempunyai muatan 
15 seaters itu, apa yang kaola maklumi 
bahawa pemilik kenderaan ini adalah 
memandu sendiri ataupun warga 
Negara Brunei tapi ada sebahagiannya 
dipandu oleh warga asing. 
 
Yang kedua, bas sekolah pada masa ini 
mengikut peraturannya ataupun Akta 
Jabatan Pengangkutan Darat ia mestilah 
berwarna kuning tetapi ada di antaranya 

Hansard Jilid 2 pg 701-900.indd   890 11/6/12   9:08:38 AM



PETANG         HARI JUMAAT, 23 RABIULAKHIR 1433 / 16 MAC 2012  891 

masih lagi berwana putih. Apakah pihak 
Jabatan Pengangkutan Darat membuat 
pemantauan atau apakah tindakan 
dibuat oleh Jabatan Pengangkutan 
Darat mengenai perkara tersebut.  
Sekian terima kasih. 
 
Yang Berhormat  Pehin Orang Kaya 
Hamzah Pahlawan Dato Seri Setia  
Awang Haji Abdullah bin Begawan 
Mudim Dato  Paduka Haji Bakar:  
Terima kasih Yang Berhormat Pehin 
memberi kaola kesempatan dan terima 
kasih kepada Tuan Haji Gapor @ Haji 
Md. Daud mengenai bas-bas yang 
menjalankan kurang daripada                  
15 orang, ini adalah menjadi tujuan 
kementerian ini supaya semua 
pemandu-pemandu bagi kenderaan ini 
ialah orang Brunei tetapi nampaknya 
dalam bidang kerja ini orang kitani tidak 
beberapa gemar Yang Berhormat Pehin. 
Jadi oleh kerana itu  untuk menampung 
kekurangan itu diadakanlah macam 
kelonggaran.   
 
Mengenai bas yang berwarna kuning 
dan yang berwarna putih ini sebenarnya 
dahulu diperlukan semua berwarna 
kuning tetapi orang-orang yang 
berwarna putih ini banyak meminta 
tempoh Yang Berhormat Pehin, ertinya 
jangantah kami dulunya rugi bah, jadi 
abis kaola pun diberi kelonggaran 
sampai bas itu tidak disambung, habis 
tia tapi mana bas-bas baru dikehendaki 
berwarna kuning.  Terima kasih. 
 
Yang Berhormat Pengerusi:   Yang 
Berhormat Tuan Haji Mohd. Safiee 
silakan. 
 

Yang Berhormat Awang Haji Mohd. 
Shafiee bin Ahmad:  Terima kasih 
Yang Berhormat Pehin Pengerusi.  
Mengikut statistik jalan raya bahawa 
kemalangan di negara kitani kian 
bertambah.  Kaola ada beberapa soalan 
untuk dikemukakan: 
 
1. Ialah mencadangkan supaya 

mengembalikan semula rondaan di 
jalan-jalan raya sepertimana yang 
pernah dibuat dalam tahun 1970an 
dan 1980an oleh Jabatan 
Pengangkutan Darat, di mana JPD 
bersama-sama dengan Pasukan Polis 
Trafik Diraja Brunei. 
 

2. Pernah kaola suarakan supaya 
diadakan sekatan beberapa jam ke 
atas kenderaan berat keluar 
beroperasi di waktu-waktu Peak 
hours bagi mengurangkan kesesakan 
di jalan-jalan yang dikenal pasti 
sering berlaku kesesakan dan 
kemalangan. 

 
3. Kaola menyanjung tinggi di atas 

usaha Jabatan Pengangkutan Darat 
untuk memberi taklimat kepada 
pemandu-pemandu baru terutama 
pemandu-pemandu luar negeri. 
Dalam hubungan ini kaola 
mencadangkan supaya apabila 
memberi taklimat disertai dengan 
taklimat budaya kitani orang Brunei 
cara-cara memandu di Negara Brunei 
Darussalam kalau boleh. 

 
4. Kaola memohon kalau boleh traffic 

lights yang ada di Kampung Sungai 
Liang di Persimpangan 4, Jalan 
Sungai Liang - Labi itu dapat dikaji 

semula akan kedudukan traffic lights 
di sana, di mana didapati ada tidak 
kesesuaiannya kerana ada berlaku 
kemalangan dan ada juga yang 
membahayakan kenderaan-
kenderaan yang keluar khususnya 
daripada Kampung Gana, yang 
seramai kira-kira penduduknya di 
sana 1,000 orang. Seterusnya                   
di Mukim Liang terdapat dua traffic 
lights satu ditempatkan yang saya 
sebutkan sebentar tadi dan satu lagi 
di BMC, di Brunei Methanol ada 
traffic lights di sana, kalau boleh 
dipertimbangkan diadakan  laluan 
untuk orang berjalan kaki kerana jua 
pada masa ini kalau orang akan 
menyeberang dari sebelah ke sebelah 
terpaksa belusir, melihat kiri kanan 
belusir, tiada laluan yang khas untuk 
berjalan kaki.  Sekian Yang 
Berhormat Pehin Pengerusi. 

 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar:  
Bismillahir Rahmanir Rahim. Terima 
kasih lagi Yang Berhormat Pehin 
Pengerusi  dan terima kasih kepada 
Yang Berhormat Tuan Haji Mohd. 
Shafiee menimbulkan cadangan-
cadangan yang insya-Allah akan dapat 
diambil tindakan dan diberikan 
perhatian oleh Kementerian 
Perhubungan. 
 
Mengenai rondaan itu, insya-Allah ini 
akan dipertingkatkan lagi dengan 
kerjasama Jabatan Pasukan Polis Diraja 
Brunei.  Mengenai dengan cadangan 
Yang Berhormat Tuan Haji Md. Shafiee 

supaya kenderaan berat disekat semasa 
peak hours tempat-tempat tertentu 
sebenarnya perkara ini telah pun  
dibincangkan oleh MTLA (Motor 
Transport Licence Authority) dan telah 
pun dipersetujui supaya kenderaan 
berat ini ditegah menggunakan 
beberapa jalan utama sejak Oktober 
2011. Insya-Allah tegahan ini cuba akan 
dilaratkan kepada tempat-tempat yang 
lain.   
 
Terima kasih kepada Yang Berhormat 
Tuan Haji Mohd. Shafiee kerana 
cadangan-cadangan mengenai pemandu 
luar dan juga permohonan dan 
cadangan Yang Berhormat Tuan Haji 
Mohd. Shafiee kedua-dua traffic lights 
itu akan diarahkan untuk disiasat. 
Terima kasih. 
 
Yang Berhormat Pengerusi: Yang 
Berhormat Tuan Haji Tahamit bin Haji 
Nudin. Silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi. 
Jabatan Pengangkutan Darat sering 
mengiklankan nombor-nombor baru 
bagi kenderaan darat bermula dari 
$125.00, yang menghairankan tidak 
lama selepas tempoh iklan tamat ada 
orang yang menjual nombor lesen 
kereta dengan harga yang mahal 
sekiranya nombor 2 digit mencecah 
$24,000, nombor 3 digit ada yang 
sampai $9,000. Harga diletakkan tinggi 
sekiranya nombor cantik. Dicadangkan 
lesen itu dapat dijual setelah tiga tahun. 
Terima kasih. 

semula akan kedudukan traffic lights 
di sana, di mana didapati ada tidak 
kesesuaiannya kerana ada berlaku 
kemalangan dan ada juga yang 
membahayakan kenderaan-
kenderaan yang keluar khususnya 
daripada Kampung Gana, yang 
seramai kira-kira penduduknya di 
sana 1,000 orang. Seterusnya                   
di Mukim Liang terdapat dua traffic 
lights satu ditempatkan yang saya 
sebutkan sebentar tadi dan satu lagi 
di BMC, di Brunei Methanol ada 
traffic lights di sana, kalau boleh 
dipertimbangkan diadakan  laluan 
untuk orang berjalan kaki kerana jua 
pada masa ini kalau orang akan 
menyeberang dari sebelah ke sebelah 
terpaksa belusir, melihat kiri kanan 
belusir, tiada laluan yang khas untuk 
berjalan kaki.  Sekian Yang 
Berhormat Pehin Pengerusi. 

 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar:  
Bismillahir Rahmanir Rahim. Terima 
kasih lagi Yang Berhormat Pehin 
Pengerusi  dan terima kasih kepada 
Yang Berhormat Tuan Haji Mohd. 
Shafiee menimbulkan cadangan-
cadangan yang insya-Allah akan dapat 
diambil tindakan dan diberikan 
perhatian oleh Kementerian 
Perhubungan. 
 
Mengenai rondaan itu, insya-Allah ini 
akan dipertingkatkan lagi dengan 
kerjasama Jabatan Pasukan Polis Diraja 
Brunei.  Mengenai dengan cadangan 
Yang Berhormat Tuan Haji Md. Shafiee 

supaya kenderaan berat disekat semasa 
peak hours tempat-tempat tertentu 
sebenarnya perkara ini telah pun  
dibincangkan oleh MTLA (Motor 
Transport Licence Authority) dan telah 
pun dipersetujui supaya kenderaan 
berat ini ditegah menggunakan 
beberapa jalan utama sejak Oktober 
2011. Insya-Allah tegahan ini cuba akan 
dilaratkan kepada tempat-tempat yang 
lain.   
 
Terima kasih kepada Yang Berhormat 
Tuan Haji Mohd. Shafiee kerana 
cadangan-cadangan mengenai pemandu 
luar dan juga permohonan dan 
cadangan Yang Berhormat Tuan Haji 
Mohd. Shafiee kedua-dua traffic lights 
itu akan diarahkan untuk disiasat. 
Terima kasih. 
 
Yang Berhormat Pengerusi: Yang 
Berhormat Tuan Haji Tahamit bin Haji 
Nudin. Silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pehin Pengerusi. 
Jabatan Pengangkutan Darat sering 
mengiklankan nombor-nombor baru 
bagi kenderaan darat bermula dari 
$125.00, yang menghairankan tidak 
lama selepas tempoh iklan tamat ada 
orang yang menjual nombor lesen 
kereta dengan harga yang mahal 
sekiranya nombor 2 digit mencecah 
$24,000, nombor 3 digit ada yang 
sampai $9,000. Harga diletakkan tinggi 
sekiranya nombor cantik. Dicadangkan 
lesen itu dapat dijual setelah tiga tahun. 
Terima kasih. 

Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato  Paduka Haji Bakar:  
Terima kasih Yang Berhormat Pehin dan 
terima kasih kepada Yang Berhormat 
Tuan Haji Tahamit bin Haji Nudin 
mengenai perkara ini.  Sebenarnya 
nombor cantik ini memang ditenderkan 
dan ia dikawal oleh satu peraturan. 
Dalam peraturan itu memberi kuasa 
kepada Pengarah Pengangkutan Darat 
untuk membenarkan bagi tempoh 
disimpan selama 6 bulan, selepas itu 3 
bulan, kalau tidak akan ditarik balik dan 
ada juga tatacara untuk mengawal 
penjualannya. Adalah daripada 
maklumat yang diberikan oleh Tuan Haji 
Tahamit itu nampaknya ada sedikit jua 
salah gunaan nombor ini.  
 
Dalam kementerian ini Yang Berhormat 
Pehin Pengerusi, kaola rasa penggunaan 
nombor ini memanglah sebagai satu 
differentiation kepada orang dan kepada 
penjual-penjual kereta. Ia merupakan 
satu daya tarikan untuk melakukan 
keretanya. Jadi, abis kaola melihat 
kedua keperluan itu satu, dari keperluan 
penjual kereta dan satu keperluan 
kerajaan sebagai satu aset kerajaan 
yang ditenderkan.  
 
Jadi kalau sekiranya sudah ditenderkan 
dan kena buatkan jadi perniagaan 
disecondary market kaola rasa itu 
adalah satu yang sihat, sebab apa jadi 
tradeable option. Tetapi apa yang perlu 
kitani tangani di sini ialah jangan 
nombor itu dihoarding ertinya kena 
hoard, itu yang memberi ijap dan 
jangan salah guna nombor itu. Ertinya 
governance, penenderan itu mesti 
dijaga.  

Jadi, abis kaola di kementerian akan 
melihat lagi satu kaedah yang baik 
untuk membolehkan aset ini ditender 
oleh kerajaan dan kalau ada secondary 
market untuk orang menjual supaya 
akan dapat dijual dengan cara yang 
sihat dan progresif Yang Berhormat 
Pehin Pengerusi, insya-Allah. Jadi, 
terima kasih Yang Berhormat Pehin 
Pengerusi kepada Yang Berhormat 
Awang Haji Tahamit kerana 
membangkitkan perkara ini, usulnya 
beberapa tightening of procedures 
dapat dijalankan Yang Berhormat Pehin. 
Terima kasih.  
 
Yang Berhormat Pengerusi: Yang 
Berhormat Awang Haji Sulaiman bin Haji 
Ahad, silakan.  
 
Yang Berhormat Awang Haji 
Sulaiman bin Haji Ahad:            
Terima kasih Yang Berhormat Pehin 
Pengerusi. Daerah Temburong adalah 
laluan utama bagi pelancong-pelancong 
dari luar daerah dan  dari negara jiran 
menggunakan bas pelancong. 
Memandangkan perjalanan yang jauh, 
pelancong-pelancong dan pemandu bas 
perlu juga turun dan berehat sebelum 
meneruskan ke destinasi perjalanan 
jauh mereka. Kaola ingin menyuarakan 
apakah pihak kerajaan melalui 
Kementerian Perhubungan dapat 
mempertimbangkan tempat perhentian 
bas atau terminal bas supaya dapat 
diwujudkan di Temburong.  
 
Dan perkara yang kedua Yang 
Berhormat Pehin Pengerusi, kaola 
sukacita juga untuk menimbulkan 
perkara yang sudah kaola suarakan 2 

tahun yang lepas di Dewan Majlis yang 
mulia ini. Iaitu mengenai dengan alat 
timbangan berat  di Pusat Kawalan 
Imigresen Labu bagi kenderaan berat 
yang membawa barang muatan tidak 
lebih dari yang dibenarkan.  
 
Kaola difahami satu tapak sudah dikenal 
pasti satu tapak yang berdekatan 
dengan Pusat Kawalan Imigresen Labu 
bagi menempatkan alat timbangan berat 
tersebut. Sejauh ini apakah 
perkembangan dan pelaksanaan projek 
tersebut? Kaola juga ingin bertanya 
apakah timbangan berat kenderaan 
yang sama akan dapat dibuat di Pusat 
Kawalan Imigresen Puni yang baru pada 
masa ini? Sekian, Yang Berhormat Pehin 
Pengerusi.   
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Terima kasih Yang Berhormat Pengerusi 
dan terima kasih kepada Tuan Haji 
Sulaiman bin Ahad kerana kedua-kedua 
isu ini. Insya-Allah, Kementerian 
Perhubungan akan membuat 
pertimbangan dan penelitian lanjut 
mengenai cadangan perhentian bas ini 
dengan agensi yang berkenaan. Ertinya 
Kementerian Pembangunan dan Jabatan 
Jalan Raya, Jabatan Kerja Raya supaya 
melihat dari segi lokasi dan  
kesesuaiannya dan supaya akan dapat 
dinilai untuk dibuat secara teratur. 
Setelah meneliti kesesuaiannya nanti 
barulah Kementerian Perhubungan 
memohon peruntukan atau kalau 
sekiranya ada commercial viabality 
untuk  diprivatize, barangkali ada orang 

mahu. Jadi, isu-isu macam ini akan 
dapat ditinjau.  
 
Mengenai timbangan di Temburong dan 
perkara ini dibangkitkan jua oleh Yang 
Berhormat Tuan Haji Jumat bin Akim 
tadi, mengenai memastikan jalan-jalan 
raya Brunei Darussalam tidak dilalui oleh 
kenderaan-kenderaan yang melebihi 
daripada had road bearing           
capacity. Mula-mula sekali mengenai  
jambatan mesin timbangan di Labu. 
Sebenarnya, tawaran bagi projek 
berkenaan telah pun dikeluarkan pada 
bulan ini dan adalah dijangkakan projek 
itu memakan masa 12 bulan bermula 
dari proses penenderan hinggalah 
proses pembinaannya.  
 
Mengenai soalan kedua adakah ia dibuat 
jua di Puni? Ya, timbangan serupa juga 
akan dibuat di Puni dan timbangan-
timbangan macam ini akan disediakan di 
sempadan-sempadan Negara Brunei 
Darussalam untuk memastikan bahawa 
kenderaan-kenderaan,  jalan-jalan raya 
designated roads ertinya yang mereka 
ditentukan  akan memenuhi road 
bearing capacity atau had jalan untuk 
menanggung kereta-kereta tersebut. Itu 
saja yang dapat kaola beritahukan.   
 
Yang Berhormat Pengerusi: Yang 
Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, silakan.  
 
Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: 
Belum lama dulu kerajaan telah 
mengisytiharkan satu undang-undang 

supaya pemilik-pemilik kereta menukar 
plat lesen mereka yang ada kepada plat 
lesen yang baru. Sesiapa yang gagal 
menukar plat lesen mereka kepada yang 
baru akan diambil tindakan dan akan 
dihukum sehingga ribuan ringgit 
berdasarkan undang-undang.  
 
Soalannya, hingga sekarang apa jadinya 
dengan penguatkuasaan undang-
undang berkenaan? Adakah masih 
berjalan? Dan kalau masih berjalan 
adakah sebarang tindakan pernah 
dibuat oleh kerajaan terhadap pemilik-
pemilik kereta yang gagal menukar plat 
lesen mereka. Apakah rasional yang 
sebenarnya penukaran plat lesen yang 
lama kepada yang baru itu? Pada hal 
plat lesen yang lama itu tiada apa-apa 
cacat celanya bahkan lebih baik 
berbanding plat lesen yang baru. Plat 
lesen yang lama lebih besar dan lebih 
jelas nombor-nombor dan huruf-huruf 
yang tertera di dalamnya berbanding 
plat lesen yang baru yang nombor-
nombor dan huruf-hurufnya lebih kecil 
dan kurang jelas jika dipandang dari 
jauh. Sekian, minta penjelasan.   
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato  Paduka Haji Bakar: 
Terima kasih Yang Berhormat Pehin 
Pengerusi, terima kasih jua kepada Yang 
Berhormat Pehin Datu Imam. Kadang-
kadang undang-undang ini dibuat 
dengan good intention. Ertinya intention 
itu kitani buatkan dan kitani berikan 
provision untuk menghukum mereka 
yang tidak memenuhi undang-undang 
itu. Apabila dilancarkan undang-undang 

ini terdapat, boleh disebutkan 
kelemahan bukan kelemahan, beberapa 
tatacara perlaksanaan yang memerlukan 
pembaikan.  Jadi beberapa pemandu-
pemandu itu menanya mestikah kami 
menukar nombor ini kalau ia masih baik.  
Jadi beberapa sungutan macam itulah.  
Oleh kerana itu kitani mengambil kalau-
kalau dapat memakai Patrick Moynihan, 
“Benign Neglect”. Benign Neglect ini 
ertinya bukan kitani tidak apa-apa tetapi 
kitani hanya berharap apabila tuan-puan 
punya kereta itu mendapati nombornya 
itu tidak baik ia akan menukar ke 
nombor yang baru. Tidak ada coercion 
tidak ada paksaan.  
 
Dan dalam pada itu juga kaola 
merakamkan penghargaan kepada 
syarikat-syarikat insurans kerana 
syarikat-syarikat insurans telah bersedia 
untuk menggantikan plat-plat lesen 
mereka itu.   Jadi rasional penukaran itu 
satu, plat lesen yang kita ada itu satu 
plat lesen yang boleh dikatakan tidak 
confirm to international standard  Pehin.   
 
Oleh kerana ia terlampau besar kadang-
kadang kitani untuk menentukan huruf 
3 dan 4 nombor itu tidak ada kitani 
menaruh jarak antara alpha (huruf) dan 
numeral nombor itu.  Jadi kadang-
kadang terlampau hampir dan susah 
kitani mengecam apa nombornya.  
Mengenai pula kualiti nombor-nombor 
yang baru ini insya-Allah Yang 
Berhormat Pehin kalau sekali beli saja, 
sekali beli saja ia akan barangkali kereta 
itu buruk nombor itu lakat lagi ada.  
Tapi kereta-kereta yang nombor yang 
ada pada masa ini kadang-kadang 

sumpak sedikit teruk tia, terhantuk 
sedikit teruk tia.   
 
Jadi  kalau dalam jangka panjang lebih 
baik nombor baru ini Yang 
BerhromatPehin daripada nombor yang 
lama.  Dan apa yang mendukacitakan 
jua kadang-kadang ada orang suka 
menaruh nombor misalnya KG1327 
ditaruhnya jadi KGB, 13 itu 
dicampurkannya jadi “B” 27. Jadi KGB 
27 tia.  Mengikut font yang tidak 
standard atau tidak diperlukan.  Oleh 
kerana itu undang-undang ini dibuat 
supaya font atau bentuk   huruf yang 
ada itu adalah satu saja, tidak keliru dan 
tidak dapat diabuse.  Dan nombor yang 
baru ini diperbuat daripada besi tu Yang 
Berhormat Pehin, bukannya plastik yang 
berakat. Jadi yang lama itu kalau masih 
baik diteruskanlah.  Terima kasih Yang 
Berhormat Pengerusi. 
 
Yang Berhormat Pengerusi: Yang 
Berhormat Tuan Haji Jumat bin Akim. 
Silakan. 
 
Yang Berhormat Awang Haji Jumat 
bin Akim: Terima kasih sekali lagi Yang 
Berhormat Pehin.  Soalan kaola ringkas 
saja.  Yang Pertama TPOR di semua                   
kaunter-kaunter di JPD harus 
dipertingkatkan. Tidak payah kaola 
memberi huraiannya.   
 
Yang kedua, pengangkutan berat.  Bagi 
pengangkutan berat supaya diberikan 
jadual perjalanan terutama sekali trailer 
dan kepala trailer.  Maksud dibenarkan 
beroperasi bagi perkara ini Pehin 
dicadangkan supaya daripada 6 petang 
hingga  6 pagi.   

Jadi rasionalnya supaya mengurangkan 
kesesakan kemudian meningkatkan juga 
keselamatan jalan raya bagi pengguna-
pengguna yang lain kerana trailer ini 
panjang.  Kadang-kadang payah ia akan 
berpusing di beberapa kawasan yang 
selekohnya tajam. Yang kedua, supaya 
kepala trailer tidak dibenarkan berjalan 
jika tidak ada ekornya.  Kerana kadang-
kadang diampaikannya, diletakkannya                   
di tempat-tempat lain, kemudian 
ditinggalkannya saja ekor itu berjalan tia 
kepala trailer itu.  Mungkin ia kan 
minum dan sebagainya.  Jadi 
merbahaya usulnya.  Pendek kata jadi 
menakutkan jua kepada orang ramai 
kalau ia berjalan. Terima kasih  Yang 
Berhormat Pehin Pengerusi. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim. Terima 
kasih Yang Berhormat Pehin. Kaola juga 
mengucapkan terima kasih kepada Yang 
Berhormat Tuan Haji Jumat bin Akim 
mengenai cadangannya yang kedua, 
ketiga itu dapatlah MTLA dapat 
mengambil nota dan membuat 
pertimbangan-pertimbangan yang 
sesuai.   
 
Mengenai TPOR ini di Pengangkutan 
Darat, apa yang diusahakan ialah untuk 
menyediakan satu manual operation and 
method, dilihat dari sini ke mana dan itu  
akan dipantau dan diberikan.  Dalam 
pada itu Yang Berhormat Pehin, kaola 
memohon mengambil beberapa masa 
untuk menerangkan Jabatan 
Pengangkutan Darat pada masa ini 

dengan kerjasama Jabatan e-Kerajaan 
mengusahakan apa yang dipanggil SPD 
Sistem Pengangkutan Darat.    
 
Dalam Sistem Pengangkutan Darat ini 
nanti beberapa pembaharuan lesen, 
pembaharuan kereta dan beberapa 
urusan orang ramai akan dapat 
dijalankan online Yang Berhormat Pehin.  
Jadi insya-Allah mudah-mudahan saja 
ini akan dapat mengurangkan 
kesesakan Jabatan Pengangkutan Darat 
dan pilotnya telah pun dibuat daripada 
bulan Jun tahun lepas dan akan 
dijalankan secara berperingkat-
peringkat mulai bulan Jun tahun ini. 
Ertinya mereka yang akan membaharui 
lesen bolehlah membaharui melalui 
online dan lesen itu boleh sama ada 
dikutip kemudian atau di pos, beberapa 
caralah kaedahnya.  Mudah-mudahan 
saja dapat mengelakkan kesesakan.  
Terima kasih Yang Berhormat Tuan Haji 
Jumat Akim kerana membangkitkan 
perkara ini. 
 
Yang Berhormat Pengerusi:  Terima 
kasih Tajuk Jabatan Pengangkutan 
Darat ini ada baiknya diundi. Siapa 
bersetuju.   
 

(Semua ahli mengangkat tangan 
bersetuju) 

 
Terima kasih. Tajuk SN05A - Jabatan 
Pengangkutan Darat diluluskan. 
 
Jurutulis II: Tajuk SN05A - Jabatan 
Pengangkutan Darat dijadikan 
sebahagian daripada Jadual. Dan 
seterusnya ialah Tajuk SN06A - Jabatan 
Perkhidmatan Pos. 

Yang Berhormat Pengerusi: Tajuk 
SN06A-Jabatan Perkhidmatan Pos 
dibukakan untuk perbahasan.  Tidak 
ada.  Terima kasih.  Maka tajuk SN06A -
Jabatan Perkhidmatan Pos adalah 
diundi.  Siapa bersetuju? 
 

(Semua ahli mengangkat tangan 
bersetuju) 

 
Terima kasih. Tajuk SN06A - Jabatan 
Perkhidmatan Pos diluluskan. 
 
Jurutulis II: Tajuk SN06A - Jabatan 
Perkhidmatan Pos dijadikan sebahagian 
daripada Jadual. 
 
Yang Berhormat Pengerusi: Ahli-Ahli 
Yang Berhormat, Alhamdulillah kita             
di Peringkat Jawatankuasa telah 
meluluskan peruntukan-peruntukan di 
bawah Kementerian Perhubungan.  
Maka Permesyuaratan di Peringkat 
Jawatankuasa ini ditangguhkan dan kita 
beralih balik sebagai Majlis Mesyuarat 
Negara. Terima kasih.  
  

(Mesyuarat Jawatankuasa 
Ditangguhkan) 

 
( Mesyuarat bersidang semula) 

 
Yang Di-Pertua: Bismillahir Rahmanir 
Rahim.  Ahli-Ahli Yang Berhormat, 
Persidangan Majlis Mesyuarat Negara 
ditangguhkan dan majlis ini akan 
bersidang semula esok hari Sabtu, 24 
Rabiulakhir 1433 bersamaan 17 Mac 
2012, jam 9.00 pagi. Terima kasih. 
 
(Majlis Mesyuarat Ditangguhkan) 

 DEWAN MAJLIS 
 

Sabtu, 24 Rabiulakhir 1433 / 17 Mac 2012 
 

 
 

YANG DI-PERTUA 
DAN AHLI-AHLI MAJLIS 

MESYUARAT NEGARA 
 
YANG DI-PERTUA  
 
Yang Berhormat Pehin Orang Kaya Laila 
Setia Bakti Diraja Dato Laila Utama Haji 
Awang Isa bin Pehin Datu Perdana 
Manteri Dato Laila Utama Haji Awang 
Ibrahim, DK., SPMB., DSNB., PHBS., 
PBLI., PJK., PKL., Yang Di-Pertua, Majlis 
Mesyuarat Negara, Negara Brunei 
Darussalam. 
 
AHLI RASMI KERANA JAWATAN 
(PERDANA MENTERI DAN 
MENTERI-MENTERI) 
 
Kebawah Duli Yang Maha Mulia Paduka  
Seri Baginda Sultan Haji Hassanal 
Bolkiah Mu’izzaddin Waddaulah ibni    
Al-Marhum Sultan Haji Omar ‘Ali 
Saifuddien Sa‘adul Khairi Waddien, 
Sultan dan Yang  Di-Pertuan Negara 
Brunei Darussalam, Perdana Menteri, 
Menteri Pertahanan dan Menteri 
Kewangan, Negara Brunei Darussalam. 
 
 
 
 
 
 
 
 

 
 
Duli Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah ibni Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, DKMB., DPKT., 
King Abdul Aziz Ribbon, First Class 
(Saudi Arabia), The Order of the 
Renaissance (First Degree) (Jordan), 
Medal of Honour (Lao), DSO 
(Singapore), Order of Lakandula with 
the Rank of Grand Cross (Philippines), 
The Order of Prince Yaroslav the Wise, 
Second Class (Ukraine), DSO (Military) 
(Singapore), PHBS., Menteri Kanan      
di Jabatan Perdana Menteri, Negara 
Brunei Darussalam. 
 
Duli Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran Muda 
Mohamed Bolkiah ibni Al-Marhum Sultan 
Haji Omar ‘Ali Saifuddien Sa‘adul Khairi 
Waddien, DKMB., DK., PHBS., PBLI., 
PJK., Menteri Hal Ehwal Luar Negeri   
dan Perdagangan, Negara Brunei 
Darussalam.      

Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, PSNB., DSLJ., 
SMB., PHBS., PIKB., PKL., Menteri 
Pendidikan, Negara Brunei Darussalam. 
 
Yang Berhormat Pehin Orang Kaya 
Johan Pahlawan Dato Seri Setia Awang 
Haji Adanan bin Begawan Pehin Siraja 
Khatib Dato Seri Setia Awang Haji Mohd. 
Yusof, PSNB., DPMB., PHBS., PJK.,  
PIKB., PKL., Menteri Kesihatan, Negara 
Brunei Darussalam. 
 
Yang Berhormat Pehin Orang Kaya 
Indera Pahlawan Dato Seri Setia Awang 
Haji Suyoi bin Haji Osman, PSNB., 
DPMB., PJK., PIKB., PKL., Menteri 
Pembangunan, Negara Brunei 
Darussalam. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar, PSNB., 
DPMB., PKL., Menteri Perhubungan, 
Negara Brunei Darussalam. 
 
Yang Berhormat Pehin Orang Kaya Seri 
Utama Dato Seri Setia Awang Haji 
Yahya bin Begawan Mudim Dato Paduka 
Haji Bakar, PSNB., SPMB., PJK., PIKB., 
PKL., Menteri Perindustrian dan Sumber-
Sumber Utama, Negara Brunei 
Darussalam. 
 
 
 
 
 
 

Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, PSNB., 
DPMB., PHBS., PIKB., PKL., Menteri 
Kewangan II (Kedua) di Jabatan 
Perdana Menteri, Negara Brunei 
Darussalam.  
 
Yang Berhormat Pehin Orang Kaya 
Pekerma Dewa Dato Seri Setia Awang 
Lim Jock Seng, PSNB., SPMB., PHBS., 
PJK., PKL., Menteri Hal Ehwal Luar 
Negeri dan Perdagangan II (Kedua), 
Negara Brunei Darussalam. (Tidak 
hadir sebelah pagi dan petang atas 
urusan rasmi) 
 
Yang Berhormat Pehin Datu 
Singamanteri Kol. (B) Dato Seri Setia 
Awang Haji Mohammad Yasmin bin Haji 
Umar, PSNB., SPMB., PHBS., Menteri 
Tenaga (Minister of Energy)   di Jabatan 
Perdana Menteri, Negara Brunei 
Darussalam. (Tidak hadir sebelah 
pagi dan petang atas urusan rasmi) 
 
Yang Berhormat Pengiran Dato Seri 
Setia Dr. Haji Mohammad bin Pengiran 
Haji Abd Rahman, PSNB., DSSUB., 
PIKB., PKL., Menteri Hal Ehwal Ugama, 
Negara Brunei Darussalam. 
 
 Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Haji Awang Othman, PSSUB., 
DPMB., PHBS., PBLI., PJK., PKL., 
Menteri Hal Ehwal Dalam Negeri, 
Negara Brunei Darussalam. 

Yang Berhormat Pehin Orang Kaya 
Pekerma Laila Diraja Dato Seri Setia 
Awang Haji Hazair bin Haji Abdullah, 
PSNB., DPMB., PJK., PIKB., PKL., 
Menteri Kebudayaan, Belia dan Sukan, 
Negara Brunei Darussalam.      
 
AHLI YANG DILANTIK ORANG 
YANG BERGELAR: 
 
Yang Amat Mulia Pengiran Setia Negara 
Pengiran (Dr.) Haji Mohd. Yusof bin 
Pengiran Haji Abdul Rahim, DK., SPMB., 
DSNB., POAS., PHBS., PBLI., PJK., PKL.  
 
Yang Berhormat Pehin Datu Imam Dato 
Paduka Seri Setia Ustaz Haji Awang 
Abdul Hamid bin Bakal, PSSUB., DSNB., 
PHBS., PBLI., PKL. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal, DPKT., DSLJ., PBLI., 
PJK., PIKB., PKLP.  
 
AHLI YANG DILANTIK ORANG-
ORANG YANG TELAH MENCAPAI 
KECEMERLANGAN: 
 
Yang Berhormat Pehin Kapitan Lela 
Diraja Dato Paduka Awang Goh King 
Chin, DPMB., PHBS., PJK. (Tidak hadir 
sebelah petang) 
 
Yang Berhormat Orang Kaya Maha 
Bijaya Awang Haji Othman bin Uking, 
SNB., SMB., PSB., PJK., PKL. 
 

Yang Berhormat Datin Paduka Dayang 
Hajah Salbiah binti Haji Sulaiman, 
DPMB., SNB., PJK., PKL. 
 
Yang Berhormat Dato Paduka Awang 
Haji Abdullah bin Haji Mohd. Jaafar,  
DPMB., SLJ., PJK., PKL. 
 
Yang Berhormat Haji Awang Ahmad 
Morshidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, SNB., SMB., 
PSB. (Tidak hadir sebelah petang) 
 
Yang Berhormat Awang Haji Zulkipli bin 
Haji Abdul Hamid, PSB., PIKB. 
 
Yang Berhormat Datin Paduka Dayang 
Hajah Zasia binti Sirin, DPMB., SSUB., 
PIKB. 
 
AHLI YANG DILANTIK MEWAKILI 
DAERAH-DAERAH: 
 
Yang Berhormat Awang Haji A.Ahmad 
bin Husain, PSB., PIKB., PKL., Penghulu 
Mukim Berakas ‘A’ Zon 1 - Daerah 
Brunei Muara. 
 
Yang Berhormat Awang Haji Gapor @ 
Haji Md. Daud bin Karim, PSB.,             
PIKB., PKL., Ketua Kampung Belimbing,  
Zon 2 -  Daerah Brunei Muara. 
 
Yang Berhormat Awang Haji Tahamit 
bin Haji Nudin, PIKB., Penghulu Mukim 
Gadong ‘A’, Zon 3 - Daerah Brunei 
Muara. 

Yang Berhormat Awang Haji Jumat bin 
Akim, PJK., PIKB., PKL., Ketua Kampung 
Putat,  Zon 4 - Daerah Brunei Muara. 
 
Yang Berhormat Awang Haji Mohd. 
Shafiee bin Ahmad, SMB., Ketua 
Kampung Lumut 1, Zon 1 - Daerah 
Belait. 
 
Yang Berhormat Awang Haji Mohd. 
Yusof bin Haji Dulamin, PIKB., PKL., 
Ketua Kampung Mumong, Zon 2 - 
Daerah Belait. 
 
Yang Berhormat Orang Kaya Jaya 
Putera Dato Paduka Awang Haji 
Muhammad Taha bin Abd. Rauf, DPMB., 
PSB., PJK., PIKB., Penghulu Mukim 
Keriam, Zon 1 - Daerah Tutong.  (Tidak 
hadir sebelah pagi dan petang) 
 
Yang Berhormat Awang Haji Ramli bin 
Haji Lahit, PIKB., PKL., Penghulu Mukim 
Telisai, Zon 2 - Daerah Tutong. 
 
Yang Berhormat Awang Haji Sulaiman 
bin Haji Ahad, SNB., SMB., PSB., 
Kampung Belingos - Kawasan Daerah 
Temburong. 
 
HADIR BERSAMA: 
 
Yang Dimuliakan Pehin Orang Kaya 
Pekerma Jaya Dato Paduka Haji Judin 
Haji Asar, DPMB., SLJ., POAS., PHBS., 
PBLI., PJK., PKL., Jurutulis I (Pertama) 
Majlis Mesyuarat Negara, Negara Brunei 
Darussalam. 
 
 
 

Yang Mulia Dato Paduka Awang          
Sa Bali bin Abas, DPMB., SNB., PJK., 
PIKB., PKL., Jurutulis II (Kedua) Majlis 
Mesyuarat Negara, Negara Brunei 
Darussalam. 
 
Yang Mulia Dayang Rose Aminah binti 
Haji Ismail, PIKB., Timbalan Jurutulis 
Majlis Mesyuarat Negara, Negara Brunei 
Darussalam. 
 

Majlis Mesyuarat mula bersidang 
pada pukul 9.00 pagi 

 
Jurutulis I: Bismillahir Rahmanir 
Rahim. Persidangan Majlis Mesyuarat 
Kelapan bagi Majlis Mesyuarat Negara 
disambung semula iaitu bagi hari yang 
kelima belas didahului dengan bacaan  
Doa Selamat. 

 
DOA SELAMAT 

 
Doa Selamat dibacakan oleh Yang 
Dimuliakan Pehin Khatib Awang Haji 
Emran bin Haji Kunchang (Imam Masjid 
Omar ‘Ali Saifuddien) 
 
Yang Di-Pertua: Bismillahir Rahmanir 
Rahim. Assalamu’alaikum Warah- 
matullahi Ta’ala Wabarakatuh dan 
selamat sejahtera.  Alhamdulillah segala 
puji dan syukur kepada Allah 
Subahanahu Wata’ala kerana dengan 
limpah rahmat    serta izin-Nya jua kita 
dapat pada pagi ini bersama-sama lagi 
hadir untuk meneruskan Persidangan 
Mesyuarat Pertama dari Musim 
Permesyuaratan Kelapan Majlis 
Mesyuarat Negara.  Selawat serta salam 
ke atas junjungan besar kita Sayyidina 
Muhammad Sallallahu Alaihi Wasallam, 
kaum kerabat,  para sahabat serta 

pengikut-pengikut baginda yang taat 
lagi  setia hingga ke akhir zaman. 
 
Ahli-Ahli Yang Berhormat, Alhamdulillah 
kelmarin iaitu hari Jumaat 16 Mac kita 
telah dapat menyelesaikan 
perbincangan terhadap peruntukan 
Kementerian Kesihatan dan 
Kementerian Perhubungan serta 
jabatan-jabatan di bawah kementerian-
kementerian tersebut di Peringkat 
Jawatankuasa dan pada hari ini kita 
akan menumpukan perbincangan 
kepada tajuk yang terakhir dalam 
perkara ini iaitu Tajuk SP01A – 
Kemajuan.  Bagi membolehkan 
Mesyuarat di Peringkat Jawatankuasa 
itu diadakan, maka saya dengan ini 
menangguhkan Persidangan Majlis 
Mesyuarat Negara. Terima kasih. 
 
( Majlis Mesyuarat  Ditangguhkan) 

 
(Mesyuarat bersidang sebagai 

Jawatankuasa) 
 

Yang Berhormat Pengerusi: Ahli-Ahli 
Yang Berhormat, sekarang kita 
bersidang pula di Peringkat 
Jawatankuasa dan menyambung 
perbincangan terhadap Rang Undang-
Undang Perbekalan 2012/ 2013. Tajuk 
yang akan dibincangkan ini ialah Tajuk 
SP01A - Kemajuan. 
 
Jurutulis I: Tajuk SP01A - Kemajuan.  
 
Yang Berhormat Pengerusi:  
Sebelum Tajuk ini dibukakan untuk 
perbincangan, saya mempersilakan 
Yang Berhormat Menteri Kewangan 
Kedua (II) sekiranya ingin untuk 
memberi ucapan sebelum perbincangan 

dimulakan. Silakan Yang Berhormat 
Pehin. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pengerusi dan terima kasih jua di atas 
izin Yang Berhormat Pehin untuk kaola 
menyampaikan sedikit mukadimah dan 
menghuraikan secara ringkas           
tujuan peruntukan Rancangan 
Kemajuan Negara yang dicadangkan 
sebagai panduan kepada perbincangan 
yang akan menyusul. Insya-Allah, 
mukadimah kaola akan hanya memakan 
masa kira-kira 10 minit.   
 
Bismillahir Rahmanir Rahim. 
Assalamu’alaikum Warahmatullahi 
Wabarakatuh dan salam sejahtera.  
Yang Berhormat Pengerusi                 
dan Ahli-Ahli Yang Berhormat, 
Alhamdulillah beberapa projek yang 
dirancang di bawah Rancangan 
Kemajuan Negara Ke-9 telah dan 
sedang giat dilaksanakan.  Projek-projek 
tersebut meliputi peningkatan aspek 
keselamatan, sosial, ekonomi, alam 
sekitar dan infrastruktur. Dari kira-kira 
1,048 projek yang dirancang setakat ini 
sebanyak 36% telah pun siap; 42% 
sedang dalam pelaksanaan; 7% dalam 
proses tawaran; dan 15% lagi dalam 
peringkat reka bentuk dan perancangan. 
 
Pelaksanaan projek - projek berkenaan 
adalah menjurus dan selaras dengan 
aspirasi negara  bagi mencapai objektif-
objektif  yang telah ditetapkan di dalam 
Wawasan 2035. Sepertimana jua pada 
Tahun Kewangan 2010/2011 

peruntukan sejumlah $1,050 juta 
disediakan di bawah Rancangan 
Kemajuan Negara bagi Tahun 
Kewangan 2012/2013.  Pembahagian 
peruntukan ini lebih ditumpukan kepada 
projek yang telah berjalan, menunggu 
pemberian tawaran ataupun award dan 
yang akan ditawarkan. Ini adalah bagi 
memastikan peruntukan yang 
disediakan akan digunakan secara 
maksima. 
 
Di samping itu, keupayaan kementerian-
kementerian dalam melaksanakan 
projek-projek yang dirancang dan 
prestasi perbelanjaan 2011/2012 juga 
akan diambil kira.  Pada Tahun 
Kewangan 2012/2013, projek-projek 
siap yang masih ada tanggungan 
disediakan sebanyak $18.4 juta, projek 
dalam pelaksanaan disediakan 
peruntukan sebanyak 64.7 peratus iaitu 
$679.6 juta, manakala projek dalam 
peringkat tawaran dan yang            
akan ditawarkan masing-masing 
diperuntukkan sejumlah $123.5 juta dan 
$57 juta. 
 
Bagi projek yang memerlukan kos 
tambahan bagi perkhidmatan konsultan, 
pembelian perabot, kerja-kerja tanah 
dan infrastruktur, Kerajaan akan 
menyediakan  sebanyak $8 juta           
di bawah tajuk Rampaian dan $13 juta 
di bawah tajuk Kemajuan Tapak. Bagi 
sektor-sektor yang akan berbelanja lebih 
daripada peruntukan yang disediakan 
termasuk juga projek-projek baru  
sejumlah $150 juta ataupun                 
14.3 peratus akan disediakan                    
di bawah Simpanan Gagasan.            
Secara keseluruhannya pengagihan 

peruntukan mengikut beberapa sektor 
utama secara ringkasnya adalah seperti 
berikut:- 
 
1. Sektor perkhidmatan sosial terus 

diberikan peruntukan yang tinggi 
sebanyak 39.3 peratus ataupun $413 
juta dari keseluruhan peruntukan 
Kemajuan. Sektor ini akan 
menumpukan pada melaksanakan 
projek-projek yang berkaitan dengan 
pendidikan, kesihatan, perumahan 
negara dan sumber tenaga manusia; 

 
2. Ini diikuti oleh Sektor Rampaian yang 

disediakan sebanyak $171 juta dari 
jumlah keseluruhan. Peruntukan ini 
adalah termasuk bagi membiayai 
perbelanjaan projek-projek baru dan 
yang memerlukan kos tambahan bagi 
perkhidmatan konsultan, kerja-kerja 
tanah dan  infrastruktur; 

 
3. Sektor Pengangkutan dan 

Perhubungan akan menumpukan 
kepada perlaksanaan projek-projek 
seperti jalan raya, telekomunikasi 
dan penerbangan awam dan lain-lain. 
Sektor ini akan disediakan sebanyak 
$145.7 juta ataupun 13.9 peratus 
dari keseluruhan peruntukan; 

 
4. Sektor Penggunaan Awam pula 

disediakan sejumlah $126.6 juta atau 
12.1 peratus. Tumpuan sektor ini 
termasuk menyediakan bekalan air 
yang bersih dan mencukupi, merawat 
kumbahan, pembentungan, 
memperbaiki sistem saliran  bagi 
mengawal banjir dan penyediaan 
bekalan elektrik; 

5. Sektor Teknologi Maklumat dan    
Info Komunikasi diperuntukkan    
sebanyak $55.7 juta. Sektor ini 
menumpukan kepada usaha-     
usaha bagi meningkatkan 
pembangunan keupayaan ICT dan 
mengintegrasikan sepenuhnya ICT 
dalam perkhidmatan kerajaan dan 
proses perniagaan. Peruntukan-
peruntukan yang disediakan meliputi 
usaha untuk meningkatkan 
keupayaan sumber manusia dan 
infrastruktur bagi mendukung            
ke arah mencapai ekonomi yang 
berteraskan pengetahuan ataupun 
knowledge based economy; 

 
6. Sektor Perindustrian dan Per- 

dagangan diperuntukkan sebanyak 
4.4 peratus ataupun $46.4 juta. 
Ianya adalah bagi melaksanakan 
beberapa projek yang telah dikenal 
pasti untuk dikendali dan 
dilaksanakan oleh agensi-agensi 
kerajaan; 

 
7. Sektor Keselamatan meliputi sub-

sektor Angkatan Bersenjata Diraja 
Brunei dan Polis Diraja Brunei akan 
disediakan sebanyak $41.2 juta; 

 
8. Sektor Bangunan Awam pula 

diperuntukkan sejumlah $38.2 juta 
iaitu bagi meningkatkan dan 
penyediaan bangunan-bangunan 
kerajaan; dan 

 
9. Sektor Sains dan Teknologi 

Penyelidikan dan Perkembangan dan 
Inovasi diperuntukkan sebanyak 
$12.2 juta. Ianya antara lain 

merangkumi peruntukan bagi 
research  and development.  

 
Pelaksanaan projek-projek yang telah 
dikenal pasti, insya-Allah diharap akan 
menyumbang secara langsung kepada 
pertumbuhan  di sektor bukan minyak. 
Ini termasuk sektor pembinaan, 
perbankan dan kewangan, insurans, 
perkhidmatan perniagaan dan hartanah 
dan sebagainya. 
 
Perkembangan di sektor-sektor tersebut 
pula dijangka akan dapat memberikan 
kesan limpahan (Spin-off ) kepada 
sektor-sektor lain seperti jualan 
borongan dan runcit, pengangkutan dan 
perhubungan dan perkhidmatan-
perkhidmatan perniagaan. Secara 
keseluruhannya, Jabatan Perancangan 
dan Kemajuan Ekomoni meramalkan 
yang negara akan mencatatkan 
pertumbuhan ekonomi pada kadar 2.6 
peratus pada tahun 2012, insya-Allah. 
 
Untuk memastikan projek-projek 
Rancangan Kemajuan Negara ini selaras 
dengan objektif  pembangunan jangka 
panjang dan bagi mencapai Wawasan 
Brunei 2035, dua kaedah utama telah 
digunakan untuk menilai dan memilih 
projek-projek yang akan dilaksanakan. 
Kaedah-kaedah tersebut ialah 
sumbangan projek kepada pertumbuhan 
dan pembangunan ekonomi dan 
keupayaan kementerian-kementerian 
dalam melaksanakan projek. 
 
Kriteria yang digunakan dalam menilai 
projek-projek yang menyumbang 
kepada pertumbuhan dan pembangunan 
ekonomi termasuklah:- 

1. Projek yang dapat menjana 
pertumbuhan ekonomi; 
 

2. Projek yang dapat meningkatkan 
hasil negara; 

 
3. Projek yang dapat mewujudkan 

peluang pekerjaan khususnya             
di sektor swasta bagi anak-anak 
tempatan; 

 
4. Projek yang dapat meningkatkan 

aktiviti perdagangan khususnya 
peningkatan  eksport bukan minyak 
dan gas dan menarik pelaburan 
langsung asing; 

 
5. Projek yang dapat menyumbang 

kepada pembangunan sosial, 
kebajikan masyarakat dan 
meningkatkan taraf hidup rakyat dan 
penduduk; 

 
6. Projek yang menyediakan 

infrastruktur yang berdaya tahan 
bagi membantu meningkatkan 
produktiviti di sektor awam dan 
swasta; 

 
7. Projek yang dapat menyumbang 

kepada peningkatan tahap 
kemahiran, kepakaran dan 
keupayaan sumber tenaga manusia, 
khususnya tenaga kerja tempatan; 
dan 
 

8. Projek yang dapat menggalakkan 
penggunaan teknologi baru           
dan menyumbang kepada 
peningkatan daya inovasi dan tahap 
produktiviti negara. 
 

Manakala kriteria yang digunakan bagi 
menilai projek-projek berasaskan 
kepada keupayaan kementerian-
kementerian dalam melaksanakannya 
antara lain termasuklah; 
 
1. Projek yang sudah mempunyai tapak 

yang telah diwartakan; 
 
2. Projek yang dapat dilaksanakan  

pada tahun pertama Rancangan 
Kemajuan  Negara ke-10; 
 

3. Projek yang berunsur kemajuan dan 
bukan berbentuk operasi atau 
pemeliharaan; 

 
4. Projek-projek RKN 9 yang ditunda 

diberi keutamaan untuk disiapkan; 
dan 

 
5. Projek-projek mega untuk 

dilaksanakan secara berfasa. 
 

Sehingga 15 Mac 2012, jumlah 
perbelanjaan sebenar Rancangan 
Kemajuan Negara ke-9 ialah sebanyak 
$4,062 juta iaitu kira-kira 80 peratus 
dari jumlah peruntukan sebanyak 
$5,100 juta. Bagi Tahun Kewangan 
2011/2012, perbelanjaan sebenar 
sehingga 15 Mac 2012 berjumlah 
$1,059 juta iaitu lebih dari 100 peratus 
dari jumlah peruntukan sebanyak $1050 
juta. Mudah-mudahan pada penghujung 
bulan ini, kita akan dapat lagi melihat 
peningkatan perbelanjaan ini kerana 
seperti di tahun-tahun yang lalu, bulan 
terakhir ini selalunya perbelanjaan akan 
lebih meningkat memandangkan jumlah 
waran peruntukan yang telah diluluskan 
telah pun menjangkau sebanyak $1,145 

juta. Bagi mendukung usaha 
memperkembangkan ekonomi Negara, 
Jabatan Perancangan Kemajuan dan 
Ekonomi, Jabatan Perdana Menteri akan 
berterusan meneliti kesesuaian projek-
projek yang dirancang dalam 
menyumbang secara berkesan pada 
pertumbuhan ekonomi negara. 
 
Bagi meningkatkan kadar pelaksanaan 
program dan projek di bawah 
Rancangan Kemajuan Negara, kerajaan 
telah dan akan melaksanakan beberapa 
langkah pembaikan yang antara lainnya 
adalah seperti berikut; 
 
1. Memberikan kebenaran lantikan 

konsultan di setiap kementerian bagi 
mempercepatkan  proses lantikan 
konsultan; 

2. Membuat perubahan kebenaran, 
meluluskan pesanan perubahan bagi 
mempercepatkan pesanan projek; 

 
3. Menurunkan kadar bankers 

guarantee bagi mengurangkan beban 
kewangan pemborong; 

 
4. Menggalakkan perlaksanaan projek 

secara pakej, untuk mempercepatkan 
penyiapan projek terutama bagi 
projek perumahan; 

 
5. Meningkatkan keupayaan kementeri- 

rian dan jabatan melaksanakan 
projek secara in house                
bagi mengurangkan pergantungan  
kepada Jabatan Teknikal         
melalui peningkatan kakitangan 
teknikal di kementerian-kementerian; 

6. Memperkesankan lagi kaedah 
pemantauan program dan projek; 
dan 

 
7. Melaksanakan projek menggunakan 

kaedah alternatif. 
 
Yang Berhormat Pehin Pengerusi, kaola 
ingin menarik perhatian Ahli-Ahli Yang 
Berhormat, bahawa sebahagian besar 
projek-projek yang terdapat dalam 
Rancangan Kemajuan ini telah pun kita 
sentuh secara terperinci dalam 
perbincangan-perbincangan kita               
di Jawatankuasa ini, yang mana telah 
pun diperjelaskan oleh Yang Berhormat  
Menteri-Menteri yang berkenaan. Oleh 
itu, kaola mencadangkan tertakluk jua di 
atas keizinan Yang Berhormat Pengerusi 
supaya kita tidak lagi perlu 
menimbulkan semula mana projek-
projek yang telah pun diberikan 
jawapan yang munasabah dari Yang 
Berhormat menteri-menteri berkenaan.  
 
Walau bagaimanapun, insya-Allah, apa-
apa jua persoalan spesifik yang 
berkaitan dengan pelaksanaan projek-
projek yang telah dirancang nanti, ianya 
sudah setentunya akan diperjelaskan 
oleh rakan-rakan sejawat kaola            
di sini selaku agensi-agensi yang 
bertanggungjawab melaksanakan projek 
- projek kementerian masing - masing.  
Sekian, terima kasih Yang Berhormat 
Pehin Pengerusi. 
 
Yang Berhormat Pengerusi: Terima 
kasih Yang Berhormat Pehin. Kaola pun 
bersependapat dengan Yang Berhormat 
bahawa bukan saja pagi ini tetapi 
apabila mengemukakan Rang 

Belanjawan bagi Tahun 2012/2013 ini, 
Yang Berhormat Menteri Kewangan II 
(Kedua) bukan saja telah menghuraikan 
maksud-maksud atau tujuan-tujuan 
rancangan-rancangan itu bahkan      
juga jumlah-jumlah yang telah 
diperuntukkan, begitu juga Yang 
Berhormat menteri-menteri lain, ada 
menyebutkan projek besar-besaran 
yang berkaitan dengan kementerian 
masing-masing. Jadi apa jua pertanyaan 
atau soalan Ahli-Ahli Yang Berhormat 
Yang Dilantik, saya harap biarlah secara 
ringkas dan janganlah diulang-ulang 
perkara-perkara yang sudah pun 
diterangkan. Sekian, terima kasih. 
 
Saya persilakan tajuk ini untuk 
dibahaskan. Saya persilakan Yang 
Berhormat Pehin Datu Imam untuk 
bercakap. 
 
Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: 
Assalamu’alaikum Warahmatullahi Ta’ala 
Wabarakatuh, Wassalam ‘Ala 
Manittaba’el Huda. Dalam 
membincangkan Tajuk SPA01A - 
Kemajuan, kaola akan lebih banyak 
menumpukan perhatian kepada 
permohonan kaola berhubung dengan 
Masjid Kampung Tanjung Nangka. 
Walaupun diterangkan yang ia tidak 
diberi tumpuan oleh Yang Berhormat 
Menteri Hal Ehwal Ugama dalam 
menjawab permohonan kaola tersebut.  
 
Didapati ada peruntukan sebanyak 
$58,740,000.00 untuk Kemajuan Hal 
Ehwal Ugama bagi kemajuan negara 
sepanjang Rancangan Kemajuan Negara 

Ke-10, dan untuk Tahun 2012/2013 
Rancangan Kemajuan Negara bagi Hal 
Ehwal Ugama ialah sebanyak 
$8,640,000.00. Kaola hanya ingin 
menambah penjelasan kaola secara 
lebih lanjut mengenai dengan 
permohonan supaya disediakan 
peruntukan kewangan dalam Rancagan 
Kemajuan Negara Ke-10 bagi membina 
Masjid Kampung Tanjung Nangka. Kaola 
sebenarnya tidak bermaksud supaya 
pembinaannya dilaksanakan pada tahun 
ini atau tahun depan, memadai pada 
peringkat ini disediakan dahulu 
peruntukan dalam Rancangan Kemajuan 
Negara Ke-10. 
 
Kaola tidak lupa mengucapkan tahniah 
kepada Kementerian Hal Ehwal Ugama 
kerana telah membina sebuah Masjid 
Kampung Mulaut yang nampaknya 
diberi keutamaan berbanding dengan 
masjid-masjid lain yang dibina bagi 
Tahun Kewangan 2012/2013. Kaola 
kurang berpuas hati dengan alasan yang 
mengatakan bahawa pembinaan masjid 
Kampung Tanjung Nangka itu belum 
menjadi keutamaan kerana kampung 
tersebut berdekatan dengan Masjid 
Sharif ‘Ali, Kampung Sengkurong dan 
Masjid Omar ‘Ali Saifuddien, Kampung 
Katimahar.  Jika dibanding dengan 
Kampung Mulaut, ianya adalah hampir 
sama dengan Kampung Tanjung Nangka 
dari segi jarak jauhnya dengan Masjid 
Sharif ‘Ali dari satu segi dan dari segi 
yang lain, Kampung Mulaut adalah 
dekat dengan Masjid Kampung Masin.  
 
Oleh kerana ada kehampirsamaan 
antara kedua kampung yang 
bersempadan itu dari segi jarak masing-

masing dengan masjid-masjid di sekitar 
masing-masing, alasan memberi 
keutamaan bagi pembinaan Masjid 
Kampung Mulaut dan tidak Masjid 
Kampung Tanjung Nangka adalah 
kurang munasabah dan tidak dapat 
diterima. Sepatutnya keutamaan bagi 
membina Masjid Kampung Tanjung 
Nangka patut juga diberi dalam 
Rancangan Kemajuan Negara Ke-9 yang 
lalu. Tetapi tidak mengapa, asalkan 
terkemudian sedikit pun tidak mengapa, 
yang penting pada peringkat ini 
disediakan peruntukan bagi membina 
Masjid Kampung Tanjung Nangka dalam 
Rancangan Kemajuan Negara Ke-10. 
Kaola dan penduduk Kampung Tanjung 
Nangka akan amat bersyukur sekalipun 
pembinaannya dilaksanakan selepas tiga 
tahun akan datang sebelum tamat 
Rancangan Kemajuan Negara 
Kesepuluh.  
 
Apa yang mendukacitakan kaola,    
kaola ada membuat penyiasatan  dan 
difahamkan bahawa dalam perjumpaan 
antara pegawai-pegawai tinggi 
Kementerian Hal Ehwal Ugama dengan 
Ahli-Ahli Majlis Mesyuarat Negara 
beberapa hari sebelum dimulakan Majlis 
Mesyuarat Negara tahun lalu, dua orang 
pegawai tinggi kementerian itu telah 
memberi jaminan untuk memasukkan 
peruntukan dalam Rancangan Kemajuan 
Negara 2012/2013 bagi pembinaan 
Masjid Kampung Tanjung Nangka tapi 
ternyata sebaliknya yang dimasukkan 
ialah pembinaan Masjid Kampung 
Tanjung Bunut. Adakah itu              
satu kesilapan?  Kebetulan kedua-dua 
kampung  itu ada perkataan Tanjung. 
Satu Kampung Tanjung Nangka dan 

yang satu lagi Tanjung Bunut. Jangan-
jangan tersilap, tetapi jika andaian kaola 
ini tersilap, mohon maaflah.  Jaminan 
tersebut telah diberi  kepada salah 
seorang Ahli Majlis Mesyuarat Negara 
yang hadir pada masa itu, kerana itu 
beliau  tidak  membuat permohonan 
bagi mendapatkan peruntukan membina 
Masjid Kampung Tanjung Nangka bagi 
Tahun Kewangan 2011 yang lalu. 
 
Oleh yang demikian, kaola dengan 
rendah hati memohon sekali lagi               
di dewan yang mulia ini, supaya 
menyokong untuk disediakan 
peruntukan kewangan Dalam 
Rancangan Negara ke-10 bagi membina 
Masjid Kampung Tanjung Nangka dan 
memberi perhatian bahawa 
perlaksanaannya  tidak semestinya 
dalam tempoh 2 atau 3 tahun akan 
datang.  Ini bahkan boleh dilaksanakan 
dalam tahun ke 4 atau ke 5 dalam 
Rancangan Kemajuan Negara ke-10 
yang akan bermula pada Tahun 
Kewangan 2013/2014. 
 
Memandangkan keperluan masjid bukan 
setakat untuk bersembahyang Juma’at 
tetapi juga untuk tempat mengerjakan 
berbagai-bagai amal ibadat yang lain 
yang mana penduduk-penduduk 
Kampung Tanjung Nangka sangat-
sangat berhajat mempunyai sebuah 
masjid macam orang-orang Islam yang 
lain di kampung yang lain juga. 
 
Kaola hanya akan mengatakan dan 
memberi pandangan sedikit mengenai 
dengan apa yang diutarakan oleh Yang 
Berhormat Menteri Kewangan II 
(Kedua) berhubung dengan projek-

projek yang akan dilaksanakan dalam 
Rancangan Kemajuan Negara 2013. 
Projek-projek yang nampaknya  diberi 
tumpuan untuk dilaksanakan pada 
tahun 2012/2013 nampaknya tidak 
termasuk penumpuan, dari  segi 
penumpuan saja untuk meningkatkan 
iman dan ketakwaan kepada Allah, 
menerusi pembinaan bangunan-
bangunan sekolah ugama dan masjid-
masjid. 
 
Diharap ini juga akan diberi tumpuan 
dalam Rancangan Kemajuan tersebut, 
selain daripada penumpuan-penumpuan 
yang dibuat kepada projek-projek lain.  
Sekian Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. 
 
Yang Berhormat Pengerusi: Yang 
Berhormat Menteri Hal Ehwal Ugama 
ada mahu memberikan ucapan. 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Bismillahir Rahmanir Rahim. Kaola 
mengucapkan terima kasih Yang 
Berhormat Pehin Pengerusi dan kepada 
Yang Berhormat Pehin Datu Imam. 
Kaola telah pun memberi jawapan 
perkara ini sebelum semalam lagi 
bahawa perkara ini akan direview jadi 
dengan adanya hujah Yang Berhormat 
Pehin Datu Imam pada pagi ini,  saya 
harap perkara ini akan mengukuhkan 
lagi permohonan tersebut dan rakan-
rakan saya  di belakang akan 
mengambil perhatian berat 
mengenainya.  Terima kasih Yang 
Berhormat Pehin.  

Yang Berhormat Pengerusi: Terima 
kasih Yang Berhormat Datin Paduka 
Dayang Hajah Salbiah.  Silakan. 
 
Yang Berhormat Datin Paduka 
Dayang Hajah Salbiah binti Haji 
Sulaiman: Bismillahir Rahmanir Rahim. 
Terima kasih Yang Berhormat        
Pehin Pengerusi. Assalamu’alaikum 
Warahmatullahi Ta’ala Wabarakatuh.          
Di bawah Tajuk 1023 - Teknologi 
Maklumat dan Info Komunikasi bagi 
Tahun Kewangan 2012/2013 sejumlah 
$55.7 juta  telah diperuntukkan bagi 
membiayai 18 daripada 38 projek-projek 
utama.  
 
Soalan kaola, adakah di antara                 
18 buah projek ini, yang akan 
dimulakan pada tahun 2012/2013 
antara lain akan menjanjikan 
penyelesaian kepada masalah-masalah 
perkhidmatan internet yang selalu 
terganggu dan speed  yang lambat  
atau slow? Sebab semalam semasa 
menjawab soalan berhubung dengan 
perkhidmatan mobile di kawasan-
kawasan sempadan Yang Berhormat 
Menteri Perhubungan ada menyebut 
mengenai dengan projek fibre to the 
home. Jadinya kalau boleh kaola mohon 
penjelasan mengenai projek ini 
terutama kawasan-kawasan yang akan 
terlibat dan juga peringkat 
pelaksanaannya. Terima kasih Yang 
Berhormat Pehin. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar: 
Bismillahir Rahmanir Rahim. Kaola 

mengucapkan terima kasih kepada Yang 
Berhormat Pehin Pengerusi.  
Sebenarnya projek-projek dalam 1023 
ini mengandungi beberapa komponen, 
 
1. 001 – e - Government, Projek-projek 
ini adalah khusus bagi menambah 
rangkaian-rangkaian ke kementerian-
kementerian bagi membolehkan projek 
e-Government itu, tetapi kaola 
difahamkan dalam projek pembangunan 
ini ada dua komponen besar bagi 
meluaskan fibre to the home. Dua 
komponen ini adalah dua komponen 
yang berlainan. Fibre to the home ini 
adalah untuk memberikan perkhidmatan 
internet yang lebih cepat kepada rumah-
rumah. Sementara e-Government bagi 
merangkaikan e-Government EGNC  
atau e-Government National              
Data Centre kepada e-Government ini. 
Jadi kalau kaola berjanji ia akan 
mengatasi masalah ini adalah               
tidak begitu realistik, tetapi usaha-usaha 
ini adalah untuk mengatasi seberapa 
boleh masalah-masalah yang dihadapi 
ini. Terima kasih Yang Berhormat Pehin 
Pengerusi. 

 
Yang Berhormat Pengerusi: Terima 
kasih Yang Berhormat Tuan Haji Ramli 
bin Haji Lahit.  Silakan. 
 
Yang Berhormat Awang Haji Ramli 
bin Haji Lahit: Bismillahir Rahmanir 
Rahim. Assalamu’alaikum Warah- 
matullahi Ta’ala Wabarakatuh. Yang 
Berhormat Pehin Pengerusi, kaola 
mengemukakan iaitu sektor 1003 muka 
surat 7, tajuk di sana ialah Perikanan 
iaitu 1001 Industri Ternakan Udang 
Fasa 2, 003 Industri Ternakan Udang 

Fasa 3. Jadi  peruntukan rancangan 
negara ke-10 1.8 juta. Adakah 
dimasukkan kolam-kolam udang yang 
tidak berfungsi dan ditinggalkan begitu 
saja.  
 
Kemudian sektor 1007 - Jalan Raya iaitu 
Ceraian 003 Persimpangan Lebuh Raya 
Tutong Telisai, Jalan Perumahan Bukit 
Beruang, yang peruntukannya $5 juta 
dalam tahun 2012/2013 $500 ribu. 
Bilakah ianya dimulakan? Kerana apa 
yang dimaklumkan kepada kaola pada 
pertemuan pada tahun lepas iaitu 
dinyatakan dimulakan pada Ogos 2011, 
kemudian masih juga dalam sektor yang 
sama iaitu 1007 muka surat 19, ceraian 
014 - Pembinaan Bahu Jalan                       
Di sepanjang Jalan Seria - Tutong, 
daripada Telisai  hingga  ke Jalan Lumut 
By Pass. Jadi di sana peruntukan pada 
2012/2013 ialah $2.6 juta. Jadi adakah 
dimasukkan juga pembinaan pusing 
keliling ataupun roundabout di Simpang 
4, Perumahan Rakyat Jati Telisai,  
Persimpangan Danau, kerana di sana 
selalunya kesibukan berlaku setiap hari 
dan sukar untuk keluar. 
 
Dan masih juga dalam sektor yang 
sama, Jalan Raya, ceraian 011, muka 
surat 19 juga iaitu menaikkan taraf 
jambatan-jambatan yang sedia  ada. 
Jadi di sini, kaola mengambil perhatian 
bahawa Jambatan Telisai di tengah-
tengahnya pecah dan retak, jadi diharap 
dapat dimasukkan juga di dalam 
Perbelanjaan Kemajuan Negara. 
 
Dan akhirnya, iaitu pada Sektor 1035, 
muka surat 65 iaitu Projek Baru. Jadi 
kalau dapat dimasukkan dalam Projek 

Baru ini iaitu dicadangkan supaya 
mendalami, membersih dan membuat 
benteng Sungai Telamba, telah 
dimaklumkan awal iaitu yang sekarang 
sudah cetek, diharap dapat dimasukkan. 
 
Yang Kedua, tidak masuk dalam 
perancangan juga iaitu supaya dapat 
dimasukkan dalam Projek Baru ini iaitu 
membuat jejambat di Simpang Tanjong 
Maya, Lebuh Raya Telisai - Tutong. 
Sekian terima kasih. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar:  Terima 
kasih Yang Berhormat Pehin Pengerusi 
dan terima kasih Yang Berhormat Tuan 
Haji Ramli bin Haji Lahit. Mengenai 
dengan Perikanan - 001 Ternakan 
Udang Fasa 2. Tajuk 001 adalah 
melibatkan memajukan tapak Eco 
Aquaculture Park di Sungai Paku. Tajuk 
003 adalah melibatkan kerja-kerja 
penimbukan tanah  di Tapak Industri 
Ternakan Udang  di Telisai, Fasa 2 dan 
juga kerja-kerja penyambungan letrik 
dan sebagainya. 
 
Mengenai dengan ladang-ladang yang 
rumput-rumputnya  yang semak. Dalam 
keadaan ini, ini adalah tanggungjawab 
yang empunya ladang itu untuk 
membersihkan kawasan-kawasan. 
Terima kasih. 
 
Yang Berhormat Pengerusi: Yang 
Berhormat Menteri Pembangunan, 
silakan. 
 

Yang Berhormat Pehin Orang Kaya 
Indera Pahlawan Dato  Seri Setia 
Awang Haji Suyoi  bin Haji Osman: 
Bismillahir Rahmanir Rahim.  
Assalamu’alaikum Warahmatullahi 
Wabarakatuh dan salam sejahtera. Yang 
Berhormat Pehin Pengerusi izinkan kaola 
membuat respons pada pertanyaan 
yang ditimbulkan oleh Yang Berhormat 
Tuan Haji Ramli bin Haji Lahit mengenai 
dengan Projek Jalan Raya. 
 
Kaola memohon izin untuk mengongsi 
sedikit mengenai   dengan jalan raya          
di negara ini yang  mana ada kaitannya 
dengan tajuk ini, dan adalah sekaligus 
barangkali address juga tajuk-tajuk 
yang berkaitan dengan jalan raya ini.             
Isu-isu yang berkaitan dengan jalan 
raya. 
 
Untuk makluman di Dewan Majlis yang 
mulia ini,  jumlah panjang jalan raya      
di negara ini ialah lebih kurang 2,765 
kilometer. Jalan-jalan utama iaitu jalan-
jalan primary iaitu jalan raya Kelas ‘A’, 
pada keseluruhannya  iaitu sepanjang 
430.8 kilometer telah pun dibubuh 
aspal. Jalan-jalan Secondary atau Kelas 
‘B’, sepanjang 248 kilometer, semuanya 
juga dibubuh aspal. Sementara jalan 
raya dalam Kelas ‘C’ distributor road, 
jumlah panjangnya ialah 957.3 
kilometer, dari jumlah tersebut 
sepanjang 780.7 kilometer telah pun 
dibubuh aspal, 9.3 kilometer adalah 
konkrit dan sepanjang 167.3 kilometer 
adalah batu.  Bagi jalan raya kelas ‘D’, 
bagi  (local access) 663.1 kilometer 
sudah pun beraspal, konkrit 206.6 
kilometer, sepanjang 257.6 kilometer 

adalah jenis batu dan 1.8 kilometer 
adalah masih pasir (tanah). 
 
Kita mempunyai strategi tertentu untuk 
menangani isu-isu tertentu yang 
berkritikal seperti jalan raya, 
bertambahnya kemalangan yang 
mungkin disebabkan oleh keadaan jalan 
raya dan ketiganya memelihara jalan 
raya yang sudah lama ‘aging’ yang 
memerlukan pembaikan. Walaupun 
panjang jalan raya kita kini sepanjang 
2,765 kilometer, namun ia tidak dapat 
mengatasi masalah kesesakan. 
 
Jumlah kenderaan yang berdaftar ialah 
mengikut angka yang kitani terdapat 
ialah 204,250 unit kereta, dengan kadar 
pertumbuhan setiap tahun 4%, 
pertumbuhan car ownership. Sedangkan 
penduduk kita seramai 358 plus or 
minus hanya bertambah pada kadar 
3%. Satu hari nanti banyak kereta akan 
melebihi jumlah penduduk di negara ini, 
jika kita tidak mengambil dasar atau 
pun langkah yang tertentu.  
 
Kita kini mempunyai 15 flyovers, 18 
signalized junctions dan 8 roundabout. 
Bagi memelihara jalan-jalan raya ini, 
kita memerlukan lebih kurang $15.56 
juta setahun.  
 
Kaola juga ingin mengongsi dengan 
dewan yang mulia ini, bahawa 
Kementerian Pembangunan ini  
mempunyai 11 projek jalan raya untuk 
dilaksanakan; 
 
1. Sengkurong By Pass Road; 

 
2. Jerudong Mulaut Link Road; 

3. Selayun North South Link Road; 
 

4. Jerudong/Tungku Link Road; 
5. Katok Link Road; 
 
6. Mata-Mata Link Road; 
 
7. Jalan Tutong/Lumapas Bridge Link; 

 
8. Southern Alter Road; 

 
9. Subok Link Road; 

 
10. Tanah Jambu Link Road Phase 2; 

dan 
 

11. Lumapas / Pulau Berambang Bridge 
Link. 

 
Tidaklah semua projek ini dapat 
dilaksanakan serentak, bukan saja isu 
peruntukan yang harus diampit-ampiti 
dengan kementerian atau projek-projek 
yang lain tetapi juga isu kapasiti.             
Walau bagaimanapun, Kementerian 
Pembangunan melaksanakan projek-
projek ini secara berperingkat-peringkat. 
 
Bagi Tahun Kewangan ini saja jumlah 
jalan raya baru yang akan dibina ialah 
28 kilometer.  Jumlah panjang jalan 
raya yang akan dinaik taraf dan 
diperbaiki (rehabilitate) ialah sepanjang               
255 kilometer, 3 Flyover akan           
mula dibina. Pada keseluruhannya jalan 
simpang yang perlu dinaik taraf ialah 
320, simpang yang telah siap kerja-
kerjanya ialah 152, yang masih berjalan 
ialah 51 dan simpang yang masih perlu 
dikerjakan ialah 87 simpang. Beberapa 
cadangan lain yang telah dikemukakan 
oleh Ahli Yang Berhormat di majlis yang 
mulia ini diambil maklum dan mana-
mana yang berpatutan akan diteliti dan 

dimasukkan dalam rancangan sebagai 
projek yang akan datang. 
 
Maka kaola ingin meyakinkan kepada 
Ahli-Ahli Majlis Mesyuarat Negara          
di dewan ini dan juga orang ramai 
bahawa Kementerian Pembangunan dan 
Jabatan Kerja Raya khususnya memang 
memberi perhatian kepada isu-isu jalan 
raya dan setiap permohonan bagi jalan 
raya sama ada menaik taraf, 
memperbaiki jalan raya, melebar 
ataupun sebagainya akan dilayan 
mengikut kriteria-kriteria dalam giliran 
tertentu.   
 
Mana-mana permohonan yang rasanya 
sudah terlalu lama menunggu tetapi 
tidak ada tindakan, berhubung teruslah 
kepada jabatan berkenaan ataupun 
telefon 140 untuk bertanyakan perkara 
ini. 
 
Jadi maksud kaola ini memaklumkan 
bahawa isu yang ditimbulkan oleh Yang 
Berhormat tadi seperti membuat 
jejambat  Simpang Tanjung Maya, 
Telisai Tutong jika tidak termasuk dalam   
projek yang        ada sekarang akan 
diteliti dan      jika permintaan itu dapat 
dipertimbangkan maka akan 
dilaksanakan dalam projek ini. Begitu 
juga membangun benteng di Sungai 
Telamba, perkara ini sudah pun 
dibincangkan dan insya-Allah, akan 
dimasukkan dalam projek yang akan 
datang jika belum ada dalam projek 
pada masa ini. Sekian terima kasih Yang 
Berhormat Pehin Pengerusi. 
 
Yang Berhormat Pengerusi: Terima 
kasih Yang Berhormat. Yang Berhormat 

Tuan Haji Sulaiman bin Haji Ahad, 
silakan. 
 
Yang Berhormat Awang Haji 
Sulaiman bin Haji Ahad:              
Terima kasih Yang Berhormat           
Pehin Pengerusi. Bismillahir Rahmanir 
Rahim. Assalamu’alaikum Warah- 
matullahi Ta’ala Wabarakatuh. Yang 
Berhormat Pehin Pengerusi dan Ahli-Ahli 
Yang Berhormat. Kaola dalam Tajuk 
Kemajuan ini sukacita menimbulkan              
di dewan yang mulia ini Anggaran 
Perbelanjaan Kemajuan Negara April 
2012 hingga Mac 2013, muka surat 11 
dalam Sektor 1005 – Perdagangan dan 
Kemajuan Usahawan, 001 – Kompleks 
Koperasi Batu Apoi, Temburong,                
di mana peruntukan RKN-10, 
Peruntukan Tahunan 2012/2013. Di 
sana ada menyatakan  peruntukan RKN-
10, Peruntukan Tahunan 2012/2013 
berjumlah $300 ribu. 
 
Kaola ingin meminta sedikit penjelasan 
akan usaha Kementerian Perindustrian 
dan Sumber-Sumber Utama melalui 
Jabatan Kemajuan Industri Brunei 
(BINA) dan sepertimana yang 
dihasratkan oleh penduduk Daerah 
Temburong bahawa untuk membangun 
Tapak Industri Batu Apoi yang 
sepatutnya sudah lama dibangunkan, 
pada masa ini apa yang kaola maklum 
bahawa kawasan tapak tersebut sudah 
dibersihkan.  
 
Yang Berhormat Pehin Pengerusi, kaola 
ingin tahu akan perkembangan lanjut 
tapak industri tersebut. Bilakah kiranya 
projek ini akan berjalan seperti yang 

dirancang? Terima kasih Yang 
Berhormat Pehin Pengerusi. 
 
Yang Berhormat Pehin Orang Kaya 
Seri Utama Dato Seri Setia Awang 
Haji Yahya bin Begawan Mudim 
Dato Paduka Haji Bakar: Terima 
kasih Yang Berhormat Pehin Pengerusi 
dan terima kasih Yang Berhormat Tuan 
Haji Sulaiman bin Haji Ahad. Yang 
sebenarnya kontraktor untuk 
menjalankan bangunan ini telah pun 
dilantik dalam bulan lepas. 
Peruntukannya pun sudah disediakan 
hanya menunggu memulakan kerja saja 
lagi.  
 
Kawasan pun sudah disiangkan dan 
mungkin akan dimulakan dan akan siap 
dalam tahun depan kali. Terima kasih. 
 
Yang Berhormat Pengerusi: Yang 
Berhormat Tuan Haji Jumat bin Akim, 
silakan. 
 
Yang Berhormat Awang Haji Jumat 
bin Akim: Terima kasih Yang 
Berhormat Pengerusi. Peruntukan ini 
adalah seimbang dan menggalakkan 
dengan kapasiti dan keperluan negara 
bagi tahun 2012-2013. Dengan 
peruntukannya yang besar ini 
diharapkan sebagai pemangkin dan 
penggerak untuk melaksanakan apa jua 
projek ataupun aktiviti pembangunan 
negara yang sangat-sangat diharapkan 
oleh rakyat dan penduduk negara ini. 
 
1) Kaola Yang Berhormat Pehin ingin 

menimbulkan respons orang      
ramai khususnya kepada  Yang 
Berhormat Menteri Pembangunan 

mengenai dengan isu jambatan    
yang menghubung            ke Mukim 
Lumapas dan mereka amat   
berterima kasih dan berpuas hati             
di atas jawapan Yang Berhormat 
Pehin itu. Tidak payah dijawab. 

 
2) Kaola menarik perhatian mengenai 

dengan peruntukan e - Kerajaan.           
Di mana   e -  Kerajaan ini sudah 
lama ditunggu-tunggu oleh semua 
agensi-agensi kerajaan termasuk 
orang ramai. Pelancarannya sudah 
banyak dilancarkan tetapi yang akan 
kita lihat ialah pelaksanaannya. 

 
3) Kaola jua ingin menimbulkan 

mengenai dengan Masjid Kampung 
Kilanas.  Memang Kilanas ada 
mempunyai masjid tetapi dengan 
kapasiti penduduk yang hampir 10 
ribu orang, pada masa ini tidak lagi 
dapat menampung keperluan 
tersebut. Jadi banyak kaola 
mendapat maklum ada di antara 
hamba Allah yang telah memberi 
sumbangan untuk berwakaf tanah-
tanah mereka. Jadi perkara ini minta 
penjelasan daripada Yang Berhormat 
Menteri Hal Ehwal Ugama.  

 
4) Jambatan di Ban 6, Kampung Mulaut 

yang tergendala. Kaola mendapat 
maklum daripada Yang Mulia Ketua 
Kampung dan kaola juga memohon 
maaf kiranya perkara ini mungkin 
ada sebab-sebabnya tergendala itu, 
kepada Yang Berhormat Menteri 
Pembangunan sekiranya dapat 
memberi penjelasan mengenainya.  
Sekian terima kasih Yang Berhormat 
Pehin. 

Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin Pengerusi dan terima kasih jua           
di atas soalan daripada Yang Berhormat 
Tuan Haji Jumat tadi. Kaola akan 
menjawab satu saja Yang Berhormat 
Pehin mengenai dengan e - Kerajaan ini. 
Terima kasih membawakan persoalan 
tersebut. Memang diakui Yang 
Berhormat Pehin bahawa walaupun 
sudah lama berjalan e-Kerajaan ini tapi 
belumlah tercapai sebagaimana yang 
dihasratkan.  Ada beberapa sebabnya, 
misalnya; 
 
1) Penyediaan infrastruktur ICT 

mengambil masa yang lama dan 
melaksanakan dengan cara yang 
kurang efisien menyebabkan banyak 
duplikasi. 

 
2) Pelaksanaan aplikasi tidak didukung 

oleh Business Process Re Engineering 
dan Change Management dan 
kekurangan tenaga kerja yang 
mempunyai kemahiran. 

Walau bagaimanapun, untuk tahun 
2009 dan 2014 ini ada sudah pelan 
tindakannya, pelan strategik e-Kerajaan 
yang mana beberapa fokus akan 
diberikan, misalnya: 
 
1) Untuk mengukuhkan Key 

Performance Indicator bagi 
memantau perkembangan 
pelaksanaan program e-Kerajaan ini 
dengan menambah perkhidmatan-
perkhidmatan yang diberikan secara 

online sepenuhnya yang diperlukan 
oleh orang ramai dan pihak swasta; 
 

2) Memberikan perkhidmatan share 
service; 
 

3) Memastikan apa yang dinamakan 
Business Process Re-engineering ini 
dijalankan sebelum pelaksanaan 
sistem aplikasi; 
 

4) Melaksanakan Change Management 
Programme bagi meningkatkan 
penggunaan sistem-sistem yang 
telah disiapkan; 
 

5) Meningkatkan kemahiran tenaga 
kerja ICT melalui competency 
development framework menerusi 
pemberian kursus-kursus ICT bagi 
meningkatkan ICT literacy warga 
perkhidmatan awam; dan 

 
6) Meningkatkan perkongsian 

maklumat di antara agensi-agensi 
kerajaan. 

 
Jadi sebagai kesinambungan kepada 
perkhidmatan EG Bandwidth, pihak 
kerajaan juga sedang melaksanakan 
satu projek iaitu One Government 
Network bagi memberikan rangkaian 
yang lebih komprehensif kepada semua 
lokasi kerajaan yang dijangkakan akan 
selesai dilaksanakan pada penghujung 
tahun ini.   
 
Insya-Allah kalau ini berjalan, mudah-
mudahanlah sebagaimana yang 
harapan-harapan kita yang projek-
projek e-Government ini akan lebih 

accelerate dari segi pelaksanaannya. 
Terima kasih Yang Berhormat Pehin.  
 
Yang Berhormat Pengerusi:  Yang 
Berhormat Tuan Haji Tahamit bin Haji 
Nudin, silakan. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Pengerusi. Kaola ingin 
mengajukan usul supaya untuk projek 
yang akan datang diperuntukkan untuk 
membina National Library yakni 
Perpustakaan Negara. Kitani belum 
mempunyai National Library di Brunei 
ini, sekian terima kasih Yang Berhormat 
Pengerusi. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Terima kasih Yang 
Berhormat Pengerusi dan terima kasih 
juga kaola ucapkan di atas soalan yang 
diajukan oleh Yang Berhormat Awang 
Haji Tahamit bin Haji Nudin mengenai 
dengan isu National Library ini. 
Sememangnya ianya adalah dalam 
perancangan Kementerian Kebudayaan 
Belia dan Sukan iaitu di bawah Dewan 
Bahasa dan Pustaka. 
 
Dan perkara ini masih dalam kajian iaitu 
dalam merangka untuk menubuhkan 
sebuah National Library, ianya bukanlah 
sahaja dalam bentuk bangunannya 
tetapi juga kita terpaksa memikirkan 
dengan tenaga-tenaga kerjanya yang 
akan menjelamai ataupun melaksanakan 
pengurusan National Library tersebut. 
Dan hingga setakat ini, ianya masih        
di peringkat perancangan dan insya-

Allah apabila ianya sudah payu difikirkan 
secara masak-masak maka perkara itu 
akan dicadangkan untuk dilaksanakan. 
Sekian Yang Berhormat Pengerusi. 
 
Yang Berhormat Pengerusi: Yang 
Berhormat Tuan Haji Zulkipli bin Haji 
Abdul Hamid, silakan. 
 
Yang Berhormat Awang Haji 
Zulkipli bin Haji Abdul Hamid: 
Terima kasih Yang Berhormat           
Pehin Pengerusi. Assalamu’alaikum 
Warahmatullahi Wabarakatuh dan salam 
sejahtera. Bismillahir Rahmanir Rahim. 
Kaola ingin merujuk kepada tajuk 
perbelanjaan 1024 iaitu Sumber Tenaga 
Manusia dan pecahan perbelanjaan         
di bawah tajuk tersebut.  Soalan kaola 
ialah:- 
 
1. Jumlah bagi tajuk ini berjumlah 

$83.423 juta pada Anggaran 
Perbelanjaan Kemajuan Negara         
Ke-10 dan berjumlah bagi tajuk yang 
sama $250 juta pada Anggaran 
Perbelanjaan Kemajuan Negara Yang 
Ke-9. Memandangkan pentingnya 
pembangunan sumber manusia 
ataupun human capital development 
sebagai sustainability strategy 
pengganti kepada depletion of 
natural resources  negara iaitu 
minyak dan gas, apakah rasional 
mengenai pengurangan anggaran 
belanjawan ini? 

 
2. Dari jumlah $83.423 juta yang 

tersebut itu, peruntukan $30.2 juta 
sudah diperuntukkan pada Tahun 
Kewangan 2012/2013 iaitu kira-kira 
36 peratus pada tahun pertama 

sahaja. Jadi soalannya adakah 
jumlah $83.423 juta itu mencukupi 
bagi Peruntukan RKN Ke-10 
keseluruhannya? 

 
3. Dalam tajuk perbelanjaan yang 

sama, kenapakah belum ada 
peruntukan bagi Tahun Kewangan 
2012/2013 bagi tajuk kecil 1024, 
001, 003 dan 004? Agensi mana- 
kah bertanggungjawab mengenai 
perbelanjaan ini? Kaola rasa adalah 
sangat penting apa jua projek-projek 
yang dirancangkan dalam tajuk-
tajuk ini diberikan perhatian yang 
serius iaitu untuk membangun 
kapasiti negara di bidang 
penyelidikan dan perkembangan 
sains, teknologi dan inovasi. Sekian 
Yang Berhormat Pehin Pengerusi. 

 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Pehin dan terima kasih jua di atas 
soalan Yang Berhormat Tuan Haji 
Zulkipli. 

Memang betul pada RKN Ke-9 ada $250 
juta dan Sumber Tenaga Manusia. 
Sebagaimana yang sudah kaola 
terangkan dalam membentangkan Bajet, 
Dana Sumber Manusia ini 
kebanyakannya sudah pun digunakan 
misalnya bagi Program Pembangunan 
Tenaga Pakar dan Profesional $103.7 
juta sudah pun diutilized manakala bagi  
Skim Biasiswa Khas Dana Sumber 
Manusia sudah jua diutilized sebanyak 
$104.2 juta. 
 

Mengenai dengan peruntukan sebanyak 
$79 juta itu, ianya adalah bagi  
membantu skim-skim untuk private 
sector  yang telah pun kaola nyatakan   
di dalam pembentangan kertas kerja 
tersebut.  
 
Mengenai soalan terakhir, iaitu 
mengapakah beberapa sub-sector  tidak 
disediakan peruntukannya.  Sebenarnya, 
ianya adalah projek-projek yang baru   
di mana $150 juta  telah diperuntukkan 
dalam Gagasan dan apabila projek-
projek baru ini sudah diluluskan,     
insya-Allah $150 juta itu akan              
di distribute mengikut tajuk-tajuk 
tertentu. Terima kasih.  
 
Yang Berhormat Pengerusi: Yang 
Berhormat Tuan Haji Mohd. Shafiee, 
silakan. 
 
Yang Berhormat Awang Haji Mohd. 
Shafiee bin Ahmad: Terima kasih 
Yang Berhormat Pehin Pengerusi. 
Bismillahir Rahmanir Rahim. 
Assalamu’alaikum Warahmatullahi 
Wabarakatuh. Kaola ingin memohon 
penjelasan saja  ke atas dua soalan iaitu 
Sektor 1016–Kebersihan, di mana 
terdapat dalam Bahagian 014 Kampung 
Lumut 1, dalam RKN ke-10 peruntukan 
berjumlah 4 juta dan peruntukan pada 
tahun 2012 dan 2013 $2.5 juta.  Kaola 
hanya minta penjelasan apakah perkara 
tersebut? 
 
Yang kedua, ialah Sektor 1022 Bahagian 
013 - Bahagian Pelan Tempatan Mukim, 
di mana dalam RKN ke-10 diberikan 
peruntukan $45,000. Manakala pada 
tahun 2012/2013 ini koson. Kaola cuma 

minta penjelasan mengapa demikian? 
Terima kasih Yang Berhormat Pehin 
Pengerusi. 
 
Yang Berhormat Pehin Orang Kaya 
Indera Pahlawan Dato Seri Setia 
Awang Haji Suyoi bin Haji Osman: 
Bismillahir Rahmanir Rahim. Terima 
kasih Yang Berhormat Pehin Pengerusi 
dan kepada Yang Berhormat Tuan Haji 
Mohd. Shafiee atas pertanyaan tadi.  
Kaola sebenarnya, oleh kerana soalan 
itu bersifat umum, jadi kaola kurang 
pasti macamana menjawabnya Yang 
Berhormat Pehin. Walau macamanapun 
kaola ingin meyakinkan kepada Yang 
Berhormat  tadi mengenai dengan isu 
kebersihan ini dan juga isu-isu 
menaikkan taraf  loji rawatan, 
kumbahan dan sebagainya.   
 
Perkara itu sepertimana dalam 
Anggaran Perbelanjaan ini jua, yang 
akan nanti diluluskan yang sudah ada 
insya-Allah akan dilaksanakan, Yang 
Berhormat Pehin. Tapi untuk makluman 
jua,            di antara projek-projek yang 
tersenarai dalam projek yang akan 
dilaksanakan            di bawah RKN 
2007-2012 banyak jua sudah 
dilaksanakan, seperti meningkatkan 
taraf loji rawatan kumbahan di 
Kampung Pandan, meningkatkan taraf 
loji rawatan kumbahan di Seria, 
meningkatkan taraf loji rawatan 
kumbahan di Gadong, dan 
meningkatkan taraf loji rawatan 
kumbahan Lembah Jerudong, Skim 
Pembetungan bagi Kampung Menglait, 
Kampung Batu Bersurat dan Kampung 
Pengkalan Gadong, Skim Pembetungan 
bagi Kampung Beribi, Skim 

Pembentungan bagi Pandan Utara, Skim 
Pembentungan di Jalan Berakas dari 
Jalan Kustin hingga ke Simpang 412 
Jalan Berakas dan Skim Pembentungan 
bagi Kampung Lumut. 
 
Manakala projek-projek yang juga 
tersenarai di bawah RKN 2007-2012 
yang akan dilaksanakan adalah 
termasuk Skim Pembentungan di 
Kampung Berangan, Kampung Kianggeh 
dn Kampung Subok, Skim 
Pembentungan Bandar Tutong, Skim 
Pembentungan Bangar, Temburong, 
Skim Pembentungan Kampung Kiulap, 
Skim Pembentungan Kampung Delima 
dan Kampung Sungai Akar, Skim 
Pembentungan Kampung Kiarong, Skim 
Pembentungan Jalan Manggis Satu dan 
Jalan Manggis Dua, Skim Pembentungan 
Kampung Mumong, Skim Pembentungan 
Kampung Telanai, Madewa, Bunut dan 
Bengkurong dan juga Skim 
Pembentungan Kampung Telisai. 
 
Jadi semua projek yang dijalankan bagi 
drainage project ialah jumlah skim 
valuenya iaitu $164.95 juta, sedangkan 
sewerage project ialah $135.375 juta. 
Jadi kalau betul fahaman kaola Yang 
Berhormat Pehin soalan itu, mana-mana 
projek yang disenaraikan dalam RKN 
yang Ke-10 ini, untuk tahun ini akan 
dilaksanakan, insya-Allah seperti yang 
telah dijadualkan Yang Berhormat 
Pehin.  Terima kasih Yang Berhormat  
Pehin. 
 
Yang Berhormat Awang Haji Mohd. 
Shafiee bin Ahmad: Yang Berhormat 
Pehin Pengerusi, dapat menjelaskan 
sedikit, mengapa soalan itu umum 

kerana dalam peruntukan ini pun umum 
Yang Berhormat Pehin. Kaola cuma 
minta penjelasan tapi walau 
bagaimanapun Yang Berhormat Pehin, 
Menteri Pembangunan tadi telah 
menyatakan ada Kampung Lumut dalam 
pembentungan. Terima kasih cuma 
yang satu itu saja belum ada 
jawapannya pelan tempatan, apa 
maksudnya itu. Terima kasih. 
 
Yang Berhormat Pehin Orang Kaya 
Indera Pahlawan Dato Seri Setia 
Awang Haji Suyoi bin Haji Osman: 
Izinkan kaola Yang Berhormat Pehin 
untuk menjawab. Pelan tempatan itu 
ataupun jargon yang abis kaola selalu 
memakai ialah local plan ialah 
perancangan bagi setiap kawasan itu 
Yang Berhormat Pehin. Kawasan 
ataupun daerah itu memang ada local 
plannya yang difikirkan. Jadi ertinya 
setiap pembangunan perancangan akan 
mengikut local plan yang disediakan. Itu 
pun dengan rundingan stakeholders 
yang berkenaan seperti kementerian-
kementerian ataupun agensi-agensi 
kerajaan yang berkenaan.  
 
Jadi kalau sudah local plan itu siap 
mana-mana pembangunan perancangan 
apa, adalah seboleh-bolehnya mengikut 
local plan yang telah pun disediakan itu 
Yang Berhormat Pehin.  Kaola juga 
minta izin Yang Berhormat Pehin, since I 
have the floor, mengenai dengan soalan 
yang ditimbulkan oleh Yang Berhormat 
Tuan Haji Jumat bin Akim mengenai 
Jambatan Mulaut. Kalau yang 
dimaksudkan ialah jambatan yang 
Jambatan Mulaut-Kilanas ada, isu 
contractual, masalah dengan kontrak. 

Walau macamanapun perkara itu telah 
pun selesai dan quotation telah pun 
dibuka semula untuk menyiapkan Projek 
Jambatan Mulaut itu Yang Berhormat 
Pehin. Insya Allah Yang Berhormat 
Pehin, terima kasih. 
 
Yang Berhormat Pengerusi: Yang 
Berhormat Menteri Perhubungan tadi 
ada mahu bercakap. 
 
Yang Berhormat Pehin Orang Kaya 
Hamzah Pahlawan Dato Seri Setia 
Awang Haji Abdullah bin Begawan 
Mudim Dato Paduka Haji Bakar:  
Sebenarnya kaola ini memohon jasa 
Yang Berhormat Pehin untuk menjawab 
semula Yang Berhormat Datin Hajah 
Salbiah tadi mengenai kelambatan 
internet itu.   
 
Sebenarnya 1023 ini adalah projek-
projek maklumat info komunikasi yang 
government centric untuk kemudahan 
kerajaan saja. Projek untuk 
mencepatkan speed internet itu adalah 
tidak termasuk di sini tetapi ialah 
termasuk dalam Development Plan of 
TelBru iaitu satu syarikat persendirian. 
 
Walau macamanapun, kaola difahamkan 
ada kerajaan sedang berunding dengan 
syarikat ini untuk memberikan satu 
geran untuk syarikat ini memberikan 
fiber to the home itu melalui satu 
kaedah yang lain tidak termasuk dalam 
development plan ini Yang Berhormat 
Pehin, atau belum termasuk dalam 
development plan ini.  Terima kasih. 

Yang Berhormat Pengerusi: Yang 
Berhormat Menteri Hal Ehwal Ugama 
tadi ada mahu bercakap. 
 
 
Yang Berhormat Pengiran Dato Seri 
Setia Dr. Haji Mohammad bin 
Pengiran Haji Abdul Rahman: 
Terima kasih Yang Berhormat Pehin 
Pengerusi. Tadi yang ditimbulkan oleh 
Yang Berhormat Awang Haji Jumat bin 
Akim mengenai dengan pembinaan 
Masjid Kilanas. Sebenarnya persoalan ini 
tidak perlu lagi ditimbulkan kerana kaola 
telah bercakap sebelum ini mengenai 
dengan pembangunan masjid 
keseluruhannya dan juga telah 
menyentuh mengenai dengan adanya 
Masjid Kilanas  yang baru ini, iaitu 
terletak di Jalan Bebatik, berharga lebih 
$3 juta, bukan lagi akan dibina, sudah 
pun dibina dan insya-Allah dalam sedikit 
masa lagi akan siap terima kasih Yang 
Berhormat Pehin. 
 
Yang Berhormat Pengerusi: Yang 
Berhormat Tuan Haji Mohd. Yusof bin 
Dulamin silakan. 
 
Yang Berhormat Awang Haji Mohd. 
Yusof bin Haji Dulamin: Terima kasih 
Yang Berhormat Pehin. Dalam 
membincangkan Kemajuan Negara ini 
kaola mengambil kesempatan sebanyak 
tiga soalan saja: 
 
1. Mengenai dengan Masjid Mumong 

supaya akan dapat diambil perhatian 
semula tidak perlu dijawab kerana 
jawapannya juga barangkali mungkin 
juga sama dengan persoalan yang 

telah diutarakan oleh Yang Berhomat 
Pehin Datu Imam tadi. 
 

2. Mengenai dengan pemeliharaan 
ataupun penurapan semula Jalan 
Maulana dan Jalan Tengah Seria, 
kerana jalan-jalan tersebut adalah 
merupakan jalan utama dari Seria          
ke Belait dapat dimasukkan dalam 
Rancangan Kemajuan Negara yang 
akan berjalan ini. 

 
3. Mengenai dengan pemasangan 

pemecahan ombak di sepanjang 
pantai Pekan Belait supaya dapat 
dibuat secara berfasa-fasa di bawah 
Tajuk Baru - 1035 yang berjumlah 
kira-kira $2.7 bilion akan dapat 
diambil perhatian dengan secepat-
cepatnya. Sekian, terima kasih Yang 
Berhormat Pehin. 

 
Yang Berhormat Pehin Orang Kaya 
Indera Pahlawan Dato Seri Setia 
Awang Haji Suyoi bin Haji Osman: 
Yang Berhormat Pehin Pengerusi terima 
kasih.  Mengenai penurapan semula 
Jalan Maulana, insya-Allah akan diambil 
tindakan yang tertentu. Terima kasih 
Yang Berhormat Pehin. 
 
Yang Berhormat Pengerusi: Terima 
kasih Ahli-Ahli Yang Berhormat. Oleh 
kerana saya tidak ternampak ada Ahli-
Ahli Yang Berhormat lain ingin mahu 
mengemukakan soalan maka Tajuk 
Kemajuan ini saya bukakan untuk diundi 
siapa bersetuju silakan.   
 

(Semua ahli mengangkat tangan 
bersetuju) 

 

Hansard Jilid 2 pg 901-988.indd   920 11/6/12   9:09:28 AM



PAGI HARI SABTU, 24 RABIULAKHIR 1433 / 17 MAC 2012  921 

Terima kasih. Tajuk SP01A - Kemajuan 
diluluskan. 
 
Jurutulis I: Tajuk SP01A - Kemajuan 
dijadikan sebahagian daripada Jadual. 
Tajuk Bab 1 iaitu Gelaran Pendek dan 
Permulaan.   
 
Yang Berhormat Pengerusi: Ahli-Ahli 
Yang Berhormat, Gelaran Pendek dan 
Permulaan Kuatkuasa Akta ini digelar 
sebagai Perbekalan 2012/2013 dan mula 
berkuatkuasa pada 1 April 2012. Adakah 
Ahli-Ahli Yang Berhormat bersetuju 
Gelaran Pendek dan tarikh permulaan 
berkuat kuasa Akta ini diluluskan? Sila 
angkat tangan. 
 

(Semua ahli mengangkat tangan 
bersetuju) 

 
Terima kasih. 
 
Jurutulis I: Bab 1 Gelaran Pendek dan 
Permulaan dijadikan sebahagian dari 
Rang Undang-Undang. 
 
Yang Berhormat Pengerusi: Ahli-Ahli 
Yang Berhormat. Alhamdulillah 
selesailah sudah perbincangan  majlis ini 
selaku Jawatankuasa membincangkan 
dan meluluskan Tajuk-Tajuk Rang 
Undang-Undang Perbekalan 2012/2013 
sekarang kita beralih balik sebagai Majlis 
Mesyuarat Negara. 
 

( Majlis Mesyuarat bersidang 
semula) 

 
Yang Di-Pertua: Bismillahir Rahmanir 
Rahim. Ahli-Ahli Yang Berhormat kita 
sekarang bersidang semula selaku Majlis 
Mesyuarat Negara. 

Yang Di-Pertua:  Saya mempersila- 
kan Yang Berhormat Menteri Kewangan 
II (Kedua), di Jabatan Perdana Menteri 
supaya membuat kenyataan. 
 
Yang Berhormat Pehin Orang Kaya 
Laila Setia  Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Yang Di-Pertua. Bismillahir Rahmanir 
Rahim. Assalamu’alaikum Warah- 
matullahi Ta’ala Wabarakatuh. Yang    
Di-Pertua, kaola memohon izin 
memaklumkan bahawa “Membekalkan 
Sejumlah Wang Dari Kumpulan 
Yang Disatukan Bagi Perkhidmatan 
Tahun Kewangan 2012/2013 Dan 
Untuk Memperuntukkan Wang 
yang Tersebut Itu Bagi Maksud-
Maksud Tertentu” yang telah pun 
dibincangkan secara terperinci dan 
dipertimbangkan dalam Persidangan 
Jawatankuasa yang mana telah 
dipersetujui dengan tidak ada pindaan.  
 
Sekarang kaola memohon izin 
mencadangkan supaya Rang Undang-
Undang ini dibaca dan diluluskan. 
Terima kasih. 
 
Yang Di-Pertua: Terima kasih. Ahli-
Ahli Yang Berhormat, Yang Berhormat 
Menteri Kewangan II (Kedua),              
di Jabatan Perdana Menteri telah 
mencadangkan supaya Rang Undang-
Undang Perbekalan 2012/ 2013 dibaca 
buat kali yang ketiga dan diluluskan. 
Adakah Ahli-Ahli Yang Berhormat 
menyokong cadangan ini? 

 
(Semua ahli mengangkat tangan 

bersetuju) 

Terima kasih. Cadangan ini telah 
mendapat sokongan daripada Yang 
Berhormat sekalian. Maka dengan 
persetujuan Ahli-Ahli Yang Berhormat 
semua Rang Undang-Undang 
Perbekalan 2012/2013 adalah 
dipersetujui. 
 
Jurutulis I: Satu Undang-Undang 
untuk Membekalkan Sejumlah 
Wang Dari Kumpulan Yang 
Disatukan Bagi Perkhidmatan 
Tahun Kewangan 2012/2013 Dan 
Untuk Memperuntukkan Wang 
Yang Tersebut Itu Bagi Maksud-
Maksud Tertentu”. 
 
Yang Di-Pertua: Ahi-Ahli Yang 
Berhormat ada baiknya setelah kita 
meluluskan Rang Undang-Undang tadi 
Majlis Mesyuarat ini ditangguhkan 
selama 30 minit. Terima kasih. 
 
( Majlis Mesyuarat Ditangguhkan) 

 
(Majlis Mesyuarat bersidang 

semula) 
 
Yang Di-Pertua: Bismillahir Rahmanir 
Rahim, Assalamu’alaikum Warah-
matullahi Ta’ala Wabarakatuh dan 
selamat sejahtera. Ahli-Ahli Yang 
Berhormat, sekarang Persidangan Majlis 
Mesyuarat Negara disambung semula.  
 
Jurutulis I: Perkara yang ke-8, 
Ketetapan di bawah Bab 4(2) dari Akta 
Kumpulanwang Kemajuan Penggal 136 
akan dicadangkan oleh Yang Berhormat 
Pehin Orang Kaya Laila Setia Dato Seri 
Setia Awang Haji Abdul Rahman bin Haji 
Ibrahim, Menteri Kewangan II (Kedua),          
di Jabatan Perdana Menteri. 

Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh dan salam sejahtera. Yang 
Di-Pertua, kaola mohon izin untuk 
berdiri bagi mengesyorkan ketetapan 
yang mana akan memperuntukkan bagi 
Belanjawan Kemajuan Tahun Kewangan 
2012/2013 di bawah Akaun SP01. 
Dalam Anggaran Perbelanjaan Tahun 
Kewangan 2012/2013 terdapat 
peruntukan sejumlah $1,050 juta yang 
dipohonkan supaya dipindahkan kepada 
Kumpulanwang Kemajuan. Butir-butir 
Perbelanjaan Kemajuan dalam tahun 
tersebut     ada dinyatakan dalam 
Anggaran-Anggaran Hasil dan 
Perbelanjaan bagi tahun itu yang 
dibentangkan di atas meja sebagai 
Kertas Bilangan II Tahun 2012.  
 
Yang Berhormat Yang Di-Pertua Dewan 
dan Ahli-Ahli Yang Berhormat, cadangan 
Peruntukan Rancangan Kemajuan 
Negara ini telah pun kita bincangkan 
secara terperinci dan panjang lebar 
dalam sidang Jawatankuasa dan telah 
pun diluluskan dengan tiada pindaan. 
Maka, kaola sekarang ingin menyatakan 
hasrat Kerajaan Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara          
Brunei Darussalam untuk menerus-    
kan rancangan-rancangan tersebut 
sebagaimana yang telah dirancangkan. 
 
Dari itu, kaola sukacita mengesyorkan 
supaya Majlis ini menetapkan menurut 
Bab 4(2) Undang-Undang dari Akta 
Kumpulanwang Kemajuan (Penggal 

136) supaya perbelanjaan yang 
berjumlah $1050 juta ini dibenar-      
kan untuk diperuntukkan dari 
Kumpulanwang Kemajuan untuk 
maksud yang dinyatakan di dalam 
Anggaran-Anggaran Perbelanjaan Tahun 
Kewangan 2012/2013 yang terbentang 
sebagai Kertas Bilangan II, Tahun 2012. 
Terima Kasih Yang Di-Pertua.  
 
Yang Di-Pertua: Terima kasih Yang 
Berhormat. Adakah mana-mana Ahli 
Yang Berhormat mahu menyokong? 
 

(Yang Berhormat Menteri 
Pendidikan mengangkat tangan 

menyokong) 
Terima kasih. Telah disokong oleh Yang 
Berhormat Menteri Pendidikan. Ahli-Ahli 
Yang Berhormat, Ketetapan di bawah 
Bab 4(2) dari Akta Kumpulanwang 
Kemajuan Penggal 136 telah pun 
dibentangkan oleh Yang Berhormat 
Menteri Kewangan II (Kedua),             
di Jabatan Perdana Menteri dan telah 
mendapat sokongan dari Yang 
Berhormat Menteri Pendidikan.  
 
Sebagaimana yang kita sedia maklum 
Peruntukan Kewangan Kemajuan ini 
telah pun dibincangkan dengan 
terperinci dan panjang lebar di Peringkat 
Jawatankuasa dan telah diluluskan 
tajuk-tajuk dan jumlah-jumlah yang 
terdapat dalam ketetapan ini. Begitu 
juga yang terdapat di dalam Anggaran 
Perbelanjaan Kemajuan Rang Undang-
Undang Perbekalan 2012/2013 telah 
diluluskan. Maka, sekiranya dipersetujui 
saya tidaklah berhasrat untuk membuka 
perbincangan lagi mengenai dengan 
perkara ini; dan ketetapan di Bawah Bab 

4(2) dari Akta Kumpulanwang Kemajuan 
Penggal 136 ini adalah dengan ini 
diluluskan. 
 
Jurutulis I: Perkara yang ke-9, 
Ucapan-ucapan Penangguhan. Ucapan 
Penangguhan yang pertama yang akan 
disampaikan oleh Yang Berhormat Pehin 
Orang Kaya Seri Kerna Dato Seri Setia 
(Dr.) Haji Awang Abu Bakar bin Haji 
Apong, Menteri Pendidikan. 
 
Yang Berhormat Pehin Orang Kaya 
Seri Kerna Dato Seri Setia (Dr.) 
Haji Awang Abu Bakar bin Haji 
Apong: Terima kasih Yang Berhormat 
Yang Di-Pertua. Assalamu’alaikum 
Warahmatullahi Ta’ala Wabarakatuh. 
Bismillahir Rahmanir Rahim. 
Alhamdulillahi Rabbil’ Alameen, 
Wassalatu Wassalamu ‘Alaa Asyrafil 
Mursaleen, Sayyidina Muhammadin, 
Wa’alaa Aalihee Wasahbihee Ajma’een. 
Waba’du.  
 
Yang Berhormat Yang    Di-Pertua dan 
Ahli-Ahli Yang Berhormat. Kita 
bersyukur ke hadrat Allah Subhanahu 
Wata’ala yang dengan izin-Nya jua kita 
dapat bersidang selama 15 hari dan 
telah dapat pula meluluskan beberapa 
akta penting khususnya Akta Perbekalan 
2012/2013.  
 
Dengannya, insya-Allah akan 
membolehkan kerajaan untuk 
melaksanakan rancangan-rancangan 
pembangunan negara untuk 
meningkatkan tahap kemajuan ekonomi 
dan sosial serta menjamin 
kesejahteraan rakyat dan penduduk 
negara ini dan juga menjamin dan 

memelihara keamanan dan 
kemakmuran negara.  
 
Kita juga bersyukur kerana dalam 
membincang dan membahaskan 
perkara-perkara yang di ketengahkan 
dalam majlis ini, kita telah dapat 
berbincang dan berbahas dalam 
suasana tenang, hormat-menghormati 
dengan penuh semangat 
permuzakarahan.  
 
Dengan rasa penuh kesyukuran ini, 
kaola sukacita mengucapkan setinggi-
tinggi penghargaan dan tahniah kepada 
Yang Berhormat Yang Di-Pertua Majlis 
kerana dapat memimpin perbincangan 
Majlis ini dengan penuh bijaksana, 
sehingga kita dapat mencapai 
keputusan-keputusan yang bermanfaat.  
 
Yang Berhormat Yang Di-Pertua dan 
Ahli-Ahli Yang Berhormat. Dalam 
meneliti dan mempertimbangkan 
Anggaran Belanjawan 2012/2013 ini, 
kita menghargai akan sikap prihatin 
Ahli-Ahli Yang Berhormat 
mengetengahkan segala isu dan 
masalah yang disalurkan oleh rakyat 
dan penduduk negara ini. Kita juga 
sama-sama menghargai akan cadangan-
cadangan yang dihadapkan ke Majlis 
Mesyuarat ini mengenai berbagai 
rancangan yang sedang dilaksanakan 
oleh kerajaan semata-mata dengan 
tujuan untuk meningkatkan lagi kesan 
rancangan-rancangan berkenaan. Apa 
yang dibawa ke majlis yang mulia ini 
adalah merupakan maklum balas yang 
sangat-sangat berguna dan dialu-alukan 
oleh kerajaan dalam sama-sama 
memastikan kejayaan pelaksanaan 

rancangan dan program-program yang 
diungkayahkan oleh kerajaan pada 
masa ini.  
  
Meneliti akan isu dan perkara-perkara 
yang disuarakan menerusi Ahli-Ahli 
Yang Berhormat, kita terkilan bahawa 
sebahagian daripada perkara-perkara 
berkenaan nampaknya adalah isu dan 
masalah yang boleh disampaikan terus 
kepada kementerian atau jabatan-
jabatan berkenaan supaya penjelasan-
penjelasan mengenainya dapat 
diperolehi atau perkara-perkara yang 
mustahak dapat diatasi dengan 
segeranya.   
 
Sehubungan ini, saya ingin menegaskan 
bahawa pihak agensi-agensi kerajaan 
adalah sentiasa terbuka untuk 
menerima sebarang kemusykilan dari 
Ahli-Ahli Yang Berhormat pada bila-bila 
masa yang bersesuaian khususnya bagi 
perkara-perkara yang berbentuk 
pentadbiran.   
 
Bagi pihak kerajaan, kita sangat-sangat 
menghargai akan pengamatan, 
pandangan dan cadangan yang 
dihadapkan di Majlis Mesyuarat ini.  
Saya percaya pandangan serta 
cadangan yang relevan dan bersesuaian 
itu akan dapat membantu kerajaan 
untuk mensejajarkan rancangan-
rancangan dan projek-projek yang 
sedang dijalankan.  Demikian juga saya 
berharap penerangan dan penjelasan 
yang disampaikan di majlis ini akan 
berguna dan bermanfaat kepada rakyat 
dan penduduk negara ini dalam 
mengetahui dan memahami akan 

kedudukan sesuatu perkara atau status 
sesuatu rancangan.   
 
Kita menghargai akan inisiatif Ahli-Ahli 
Yang Berhormat khasnya sejak tahun 
2011 yang aktif mengadakan sesi 
muzakarah dengan kementerian 
kementerian bagi berkongsi maklumat 
yakni bagi pihak kerajaan, 
memaklumkan perkembangan-
perkembangan terkini dan bagi Ahli-Ahli 
Yang Berhormat menyampaikan  
maklum balas atau feedback        
kepada kementerian-kementerian dan 
menyampaikan secara terus masalah, 
isu-isu dan kemusykilan rakyat dan 
penduduk di negara ini.  Inilah 
merupakan suatu wahana atau avenue 
yang dapat mengujudkan serta 
merapatkan kerjasama    di kedua belah 
pihak.   
 
Sekiranya jalinan kerjasama dan 
permuzakarahan ini dapat dilaksanakan 
secara berterusan, saya percaya kita 
akan dapat memanfaatkan perbahasan 
kita di majlis yang mulia ini untuk 
menjana pemikiran mengenai perkara-
perkara yang lebih besar dan isu-isu 
strategik pada menjunjung dan 
merealisasikan titah Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam yang menaruh harapan 
yang sangat tinggi bagi persidangan 
majlis ini menjadi wadah strategik,  
yang berperanan untuk memikir, 
membahas serta membuat sokongan-
sokongan yang terbaik bagi faedah 
pembangunan negara supaya kekal 
menjadi Baldatun Tayyibatun Warabbun 
Ghafur. 

Yang Di-Pertua dan Ahli-Ahli Yang 
Berhormat, dalam tempoh 15 hari kita 
berbincang, pada hemat saya kita masih 
jauh dari mendekati dan memfokuskan 
pemikiran dan perbincangan kita kepada 
perkara-perkara asasi yang 
dibentangkan oleh Yang Berhormat 
Menteri Kewangan II (Kedua) di Jabatan 
Perdana Menteri, khasnya dalam 
menyediakan atau melakar strategi 
menghadapi senario kedudukan atau 
prospek ekonomi global yang lebih 
mencabar dengan pertumbuhannya 
yang terus perlahan dan tidak seimbang 
serta tekanan inflasi global yang akan 
meningkat.  Sementara cabaran 
dalaman pula, kita terus berdepan 
dengan pengeluaran minyak yang 
rendah dan kemerosotan nilai mata 
wang Dollar Amerika Syarikat 
berbanding dengan mata wang Dollar 
Brunei. 
 
Kita semua sedang menyaksikan 
bagaimana kesan krisis ekonomi global 
dan politik yang memberi impak serius 
kepada beberapa buah negara di dunia 
tidak terkecuali negara-negara maju. 
Kita sewajarnya menjadikan ini sebagai 
iktibar bagi mengatur langkah dan 
strategi untuk menghindarkan negara 
kita dari menghadapi masalah 
sedemikian.   
 
Dalam kita menilai pencapaian kita          
di majlis ini, tidak dinafikan bahawa kita 
telah banyak membincang dan 
membahas perkara-perkara dan isu 
berkaitan dengan kebajikan dan 
kesejahteraan rakyat dan penduduk             
di negara ini yang merupakan satu 
daripada tugas dan tanggungjawab kita. 

Yang Di-Pertua dan Ahli-Ahli Yang 
Berhormat. Dalam usaha kita untuk 
menghurai dan mengenal pasti 
pendekatan terbaik mengatasi sesuatu 
masalah, adalah dikesali bahawa dalam 
beberapa perkara masih terdapat 
kecenderungan memilih penyelesaian 
dengan pendekatan untuk terus 
bergantung atau bersandar kepada 
kerajaan seperti menimbangkan semula 
atau menaikkan kadar-kadar 
kemudahan yang telah disediakan atau 
dihulurkan oleh kerajaan. 
 
Dalam menimbangkan sumbangan 
pekhidmatan percuma yang diberikan 
oleh Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam selama ini, kita di negara ini 
selaku rakyat dan penduduk negara ini 
adalah paling beruntung kerana 
dikurniakan berbagai kemudahan 
dibanding dengan rakyat dan penduduk 
di negara-negara lain.   
 
Oleh itu pada hemat saya, dalam 
menilai sesuatu cadangan kita perlu 
berpandangan jauh, melihat kepada 
implikasinya bukan sahaja dari aspek 
pertambahan peruntukan kewangan 
semata-mata tetapi bagaimana 
memastikan keupayaan kerajaan             
di masa akan datang untuk terus 
menanai sumbangan itu secara 
berterusan (sustainable) bagi 
mengelakkan bebanan yang berat 
kepada generasi yang akan datang.  
Dalam masa yang sama adalah juga 
mustahak menimbangkan kesannya 
kepada fabrik masyarakat kita yang 
mungkin boleh menjadikan masyarakat 

kita lemah, tidak mempunyai daya tahan 
dan jati diri untuk bersaing dalam dunia 
global yang kompetitif.  Jika ini berlaku 
dikhuatiri akan tersasar jauhlah kita dari 
mencapai visi model insan yang 
berwawasan dan model insan yang 
diharapkan oleh Wawasan 2035. 
 
Yang Di-Pertua dan Ahli-Ahli Yang 
Berhormat. Dalam hubungan ini, saya 
ingin mengimbas kembali langkah - 
langkah yang pernah diambil oleh 
Kementerian Pendidikan dalam menilai 
semula beberapa perkhidmatan kepada 
pelajar-pelajar di negara ini.  Sejak 
tahun 80an, kementerian telah 
memberhentikan dasar pemberian buku 
tulis percuma, menukar sistem 
permakanan percuma kepada minuman 
ringan kecuali bagi 25 buah sekolah dan 
pada tahun 1988 subsidi Elaun Sara 
Hidup berjumlah $40.00 seorang 
sebulan bagi pelajar-pelajar di Pusat 
Tingkatan Enam telah ditiadakan.   
Alhamdulillah, kita telah dapat 
menerima perkara ini dengan                
baik. Dalam masa yang sama, kerajaan 
tetap prihatin dan sama sekali tidak 
mengabaikan golongan yang 
memerlukan untuk diberikan bantuan 
dengan penyediaan sejumlah besar 
peruntukan di Kementerian 
Kebudayaan, Belia dan Sukan dan                
di Kementerian Pendidikan di samping 
sumbangan dari agensi-agensi lain. 
 
Perubahan seumpama ini bukan sahaja 
dapat mendidik dan mengubah mindset 
generasi muda, tetapi lebihan 
peruntukan dapat diagihkan untuk 
rancangan yang lebih bermanfaat 
kepada pelajar-pelajar kita.  

Apa yang hendak saya ketengahkan           
di sini, kita sebenarnya, di masa  lalu 
sudah mempunyai visi dan pandangan 
yang jauh ke hadapan, bersedia menilai 
semula sesuatu kemudahan dan rakyat 
serta penduduk yang menjadi ibu bapa 
telah bersedia menerimanya. 
 
Kita harus menerima hakikat bahawa 
adalah perlu dalam konteks dan situasi 
ekonomi, sosial dan politik masa ini, 
malah bagi kesejahteraan dan 
kemakmuran rakyat serta penduduk 
negara ini yang berkekalan, kita mesti 
bersedia mengubah cara berfikir       
dan memilih pendekatan-pendekatan 
terbaik dalam melaksanakan sesuatu 
rancangan.  Mudah-mudahan ianya 
akan membawa kebaikan yang 
berpanjangan.  
 
Yang Di-Pertua dan Ahli-Ahli Yang 
Berhormat.   
 
Kepada Yang Di-Pertua Majlis, kaola 
sekali lagi ingin mengucapkan setinggi-
tinggi penghargaan dan tahniah dan 
kepada Ahli-Ahli Yang Berhormat, 
ucapan terima kasih kerana telah 
mengemukakan persoalan, pandangan 
serta cadangan, dan memberi peluang 
kepada Yang Berhormat Menteri-Menteri 
Kabinet menjelaskan dan menjawab apa 
jua kemusykilan yang dikemukakan, dan 
seterusnya mengongsi sama usaha-
usaha kerajaan.  Pandangan dan 
cadangan yang membina setentunya 
akan dijadikan input dan maklumat 
tambahan yang berguna untuk 
kementerian-kementerian mengambil 
langkah dan usaha ke arah 

mempertingkatkan lagi perkhidmatan 
masing-masing.  
 
Dalam masa yang sama, adalah menjadi 
harapan bagi rakyat dan penduduk          
di negara ini untuk bersatu padu 
mendukung dan memberi sokongan 
kepada inisiatif dan rancangan-
rancangan kerajaan demi kemajuan, 
kesejahteraan dan kemakmuran negara  
serta  seluruh lapisan rakyat dan 
penduduknya.  Semoga apa jua usaha  
murni serta penglibatan dan sumbangan 
kita dalam membincangkan agenda 
Majlis Mesyuarat Negara ini akan 
sentiasa dilimpahi hidayah dan rahmat 
dari Allah Subhanahu Wata'ala, Amin. 
 
Majlis Mesyuarat Negara merupakan 
syura yang dituntut oleh Islam.                
Ia dijadikan sebagai saluran dalam 
mewujudkan persefahaman dan 
permuafakatan di antara Ahli-ahli Majlis 
Mesyuarat Negara. Perbahasan kita 
menjadi pemangkin kepada kemajuan 
dan kesejahteraan rakyat di Negara 
Brunei Darussalam.  Insya-Allah, kita 
akan bertemu dan meneruskan lagi 
permesyuaratan ini di waktu yang akan 
datang.  
 
Yang Berhormat Yang Di-Pertua dan 
Ahli-Ahli Yang Berhormat. Dengan  
bertawakal kepada Allah Subhanahu 
Wata’ala, maka kaola mengusulkan   
agar Persidangan Majlis Pertama       
Dari Musim Permesyuaratan Kelapan 
Majlis Mesyuarat Negara 2012, ini 
ditangguhkan.   
 
Sebelum mengakhiri ucapan ini, sesuai 
dengan tema Anggaran Belanjawan 

2012/2013 “Pembangunan Kapasiti 
untuk Menjana Pertumbuhan Yang           
Inklusif dan Berdaya Tahan”, marilah 
kita renungkan bersama petikan 
Rampaian Laila Syair Almarhum Sultan 
Haji Omar ‘Ali Saifuddien Sa’adul Khairi 
Waddien yang berbunyi: 
 
Kepala penuhi dengan fikiran, 
Untuk memikirkan segala ukiran, 
Berilmu pengetahuan laila kemahiran, 
Baharulah maju peta ukiran. 
 
Pada melaksana tugas pentadbiran, 
Gunakan akal laila fikiran, 
Pada menghadap peta fikiran, 
Berterus terang laila ukiran. 
 
Dan dua buah pantun, kerana banyak 
ada Ahli Yang Berhormat berpantun 
beberapa hari lepas; 
 
Pahlawan berlari ke Gunong Ledang, 
Segak handalan keris tersimpan, 
Lima belas hari kita bersidang, 
Akta Perbekalan dan Kemajuan dapat 
diluluskan. 
 
Minyak pala dari Ulu Pekan, 
Bermacam khasiat jika kerap diamalkan, 
Banyak perkara dan isu dikemukakan, 
Kebajikan kesejahteraan rakyat tetap 
diutamakan. 
 
Sekian, Wabillahit Taufeq Walhidayah 
Wassalamu’alaikum Warahmatullahi 
Wabarakatuh. Terima kasih. 
 
Yang Di-Pertua: Terima Kasih Yang 
Berhormat, sebelum saya 
mempersilakan Ahli-Ahli Yang 
Berhormat yang lain bercakap, saya 

dengan hormatnya mengingatkan 
peraturan Standing Orders  bahawa 
tiap-tiap ahli itu bercakap tidak              
lebih dari 10 minit.  Maksudnya tidak 
lebih itu, bukan ertinya dicukupkan 10 
minit ertinya kurang dari 10 minit lebih 
baik. Jadi, saya persilakan Yang 
Berhormat Pehin Datu Imam memberi 
ucapan. 
 
Yang Berhormat Pehin Datu Imam 
Dato Paduka Seri Setia Ustaz Haji 
Awang Abdul Hamid bin Bakal: 
Assalamu’alaikum Warahmatullahi Ta’ala 
Wabarakatuh, Wassalamu ‘Ala 
Manittaba’el Huda, Walhamdulillah 
Wassalamu ’Ala Rasulillah Wa’ala 
Aalihee Wasahbihee Waman Waalah. 
Yang Berhormat Yang Di-Pertua Majlis 
Mesyuarat Negara dan Ahli-Ahli Yang 
Berhormat sekalian.  Terlebih dahulu 
kaola sukacita turut mengucapkan 
setinggi-tinggi ucapan tahniah kepada 
Yang Di-Pertua yang telah 
mempengerusi dan memimpin semua 
permesyuaratan dan persidangan baik  
di peringkat Majlis Mesyuarat Negara 
ataupun di Peringkat Jawatankuasa 
dengan bijak dan cekap sehingga semua 
mesyuarat dan persidangan berjalan 
lancar  dan teratur. Tahniah Yang 
Berhormat Pehin. 
 
Hari ini adalah hari kelima belas kita 
semua berkampung di dewan yang 
mulia ini bagi membincangkan              
Rang Undang-Undang Perbekalan 
Kemajuan Negara Kesepuluh.  Kedua 
belah pihak Ahli-Ahli Majlis Mesyuarat 
yang dilantik dan Ahli-Ahli Majlis 
Mesyuarat kerana jawatan telah 
berbincang secara terbuka, muhibah 

dan penuh tumpuan. Di pihak abis 
kaola, Ahli-Ahli Majlis yang dilantik 
dengan seberapa daya telah 
mengemukakan berbagai-bagai soalan, 
membawa berbagai-bagai permasalahan 
rakyat dan penduduk Negara Brunei 
Darussalam, memberikan berbagai 
pendapat dan pandangan dan 
menyampaikan berbagai-bagai syor dan 
cadangan malah juga berbagai-bagai 
permohonan. 
 
Alhamdulillah, di pihak Ahli-Ahli Majlis 
kerana Jawatan dan Menteri-Menteri 
Kabinet pada keseluruhannya telah 
memberikan respons yang baik dan 
memberikan jawapan yang tepat dan 
memuaskan meskipun  ada juga 
sebahagian kecil dari jawapan-jawapan 
itu didapati kurang tepat dan                  
di antaranya tiada berdasarkan fakta-
fakta yang sebenar. Apa pun, adalah 
menjadi harapan kaola, bahkan rakyat 
dan penduduk Negara Brunei 
Darussalam supaya semua perkara yang 
dikatakan akan diberi perhatian dan 
pertimbangan, akan benar-benar diberi 
perhatian yang serius dan akan 
dipertimbangkan dengan teliti dan 
saksama oleh pihak yang berkenaan 
dalam kerajaan supaya mana-mana 
yang sesuai dan perlu dilaksanakan 
dapatlah diterjemahkan ke dalam 
perlaksanaan. 
 
Perlaksanaan-perlaksanaan itulah yang 
ditunggu-tunggu oleh rakyat dan orang 
ramai. Dengan perlaksanaan itu insya-
Allah akan membawa perubahan-
perubahan yang positif dari yang kurang 
baik kepada yang baik, dari yang baik 
kepada yang lebih baik bagi memastikan 

Negara Brunei Darussalam kekal 
menjadi Baldatun Tayyibatun Warabbun 
Ghafur. Di mana rakyat dan 
penduduknya terus menerus menikmati 
kehidupan yang aman, makmur dan 
sejahtera di bawah keampunan Tuhan 
Rabbul Alamin dan di bawah pimpinan 
bijaksana Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam. 
 
Sesungguhnya segala perubahan itu 
adalah datangnya dari kita sendiri sama 
ada yang baik kepada yang buruk atau 
dari yang buruk kepada yang baik. Ini 
menepati firman Allah Subhanahu 
Wata’ala di dalam  Al-Quran Surah           
Ar-Ra’ad sebahagian daripada Ayat 11:  
 

 
 
Tafsirnya: “sesungguhnya Allah tidak 
mengubah apa yang ada pada sesuatu 
kaum sehinggalah mereka mengubah 
apa yang ada pada diri mereka sendiri”.  
 
Menurut Tafsir Al-Muyassar maksudnya 
adalah bahawa Allah tidak mengubah 
nikmat yang dinikmati oleh sesuatu 
kaum sehingga mereka sendiri yang 
mengubahnya. Dengan bertindak 
membelakangkan suruhan-suruhan 
Allah lalu mereka melakukan 
kedurhakaan kepada-Nya. Pada ketika 
itu, nikmat-nikmat itu akan ditarik balik 
oleh Allah dan tidak dapat lagi dinikmati 
oleh kaum itu sendiri atas sebab 
perbuatan mereka melanggar dan 
membelakangkan suruhan-suruhan 
Allah. 

Tentulah kita tidak ingin ini berlaku 
pada kita sekalian, oleh kerana itu juga 
kita mahukan perubahan   ke arah yang 
lebih baik. Kita tiada pilihan melainkan 
terus menerus taat menjunjung titah 
perintah Allah Subhanahu Wata’ala dan 
menjauhi segala larangan-Nya. Tentu 
sekali segala rancangan yang kita 
rancang yang kita laksanakan dengan 
sempurna, bersungguh-sungguh dan 
dengan jujur dan ikhlas, insya-Allah 
perubahan-perubahan yang baik akan 
kita perolehi dan direstui oleh  Allah 
Subhanahu Wata’ala dan jika 
sebaliknya, maka natijahnya tidak lain 
adalah keburukan yang membawa kita 
kehilangan nikmat-nikmat yang kita 
nikmati selama ini. 
 
Akhirnya, kaola menyeru marilah kita 
sekalian rakyat Negara Brunei 
Darussalam menumpukan taat setia 
yang sebenar-benarnya Kehadapan 
Majlis Kebawah Duli Yang Maha  Mulia 
Paduka Seri Baginda Sultan  dan Yang 
Di-Pertuan Negara Brunei Darussalam 
yang sentiasa membawa kita dan 
seluruh rakyat ke arah keamanan dan 
ketenteraman,  ke arah  kemakmuran 
dan kesejahteraan dan ke arah 
kemajuan dan kecemerlangan masa 
depan kita dan negara kita yang 
berterusan dengan masing-masing 
memberikan komitmen pada 
penyumbang tenaga, fikiran dan 
pengorbanan untuk menjayakan segala 
rancangan Kemajuan Negara yang 
bajetnya telah diluluskan oleh dewan ini 
sebentar tadi iaitu menurut kapasiti, 
kuasa dan daya masing-masing. 
 

Kaola berdoa mudah-mudahan kita dan 
negara kita sentiasa mendapat 
keampunan Allah, rahmat-Nya dan 
inayah-Nya yang berterusan, Amin, 
Amin, Amin Ya Rabbal Alameen. Hingga 
kitani berjumpa di tahun hadapan di 
dewan yang mulia ini, kaola tidak 
pandai berpantun cukuplah kaola sudahi 
dengan Illaliqa, Wabillahit Taufeq 
Walhidayah, Wassalamu’alaikum 
Warahmatullahi Wabarakatuh. Terima 
kasih Yang Di-Pertua. 
 
Yang Di-Pertua: Terima kasih Yang 
berhormat Pehin, Yang Berhormat Pehin 
Kapitan Lela Diraja Dato Paduka Awang 
Goh King Chin. Silakan. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Terima kasih Yang             
Di-Pertua, untuk Ucapan Penangguhan 
ini kaola memohonkan izin supaya kaola 
boleh menggunakan bahasa Inggeris, 
terima  kasih. 
 
Yang Di-Pertua: Silakan bahasa 
Inggeris yang simple sahaja Pehin. 
 
Yang Berhormat Pehin Kapitan Lela 
Diraja Dato Paduka Awang Goh 
King Chin: Honourable Speaker, 
Cabinet Ministers and Members of 
Legislative Council. Brunei is a small 
country but rich in natural resources. 
Brunei GDP per-capita is around 
US50,000 and is ranked number 5 in the 
world in 2011 as Monetary Fund’s 
report.  

Brunei economy has been dominated by 
the oil and gas industry for the past 80 
years and the government has taken 
numerous measures to diversify the 
economy by not too depending on the 
oil and gas industry in the past decade. 
There are still a lot of improvements to 
be done as until today the oil and gas  
revenue still accounted for almost 80 
percent of the government revenue. 
There are many factors affect the 
limited success in diversity of our 
economy. In my view, it is important to 
look into the following matters urgently 
so as to expedite the diversification of 
our economy by attracting more foreign 
direct investments to Brunei for the 
benefit our country. 
 
Based on the World Bank’s data 2012 
(ease of doing business), Brunei is 
ranking 83 out of 183 countries listed. 
In order to attract foreign investors, we 
need a clear guideline how to set up 
and doing business in Brunei in the 
website for the reference of the foreign 
investors and create a friendly business 
environment to attract them to invest in 
Brunei. Long-terms visiting pass should 
be given to the foreign investors so as 
to encourage them to invest in Brunei. 
Long term visiting pass should be given 
to the foreign investors so as to 
encourage them to increase their 
investments in Brunei to enhance in 
solving the unemployment problems so 
that the local Bruneian will not depend 
too much on the government jobs. 
Foreign direct investments provide an 
inflow of foreign capital, skills, 
technologies and job opportunities. Due 
to the strong currency and small 

population in Brunei, apart from the oil 
and gas downstream industries like 
Brunei Methanol Plant and some other 
small industries, we shall consider to 
attract foreign investors to invest in the 
following  which the end  products can 
be marketed to the oversea market; 
 
1. Information Technologies; 

 
2. Telecommunications; 
 
3. Financial Services Center; and  
 
4. Halal Foods. 
 
We shall attract local Brunei‘s 
professionals who are working oversea 
to come back to serve the country, we 
should pay them well to retain them so 
that we are not too depending on the 
foreign professional. Every economy/ 
business need people to spend in order 
to generate the income. Brunei has a 
very small population (approximately 
415,000) and a small spending power 
therefore we need more people to 
spend to improve our economy. 
 
I had brought up to set up a free  trade 
zone in Brunei in a last Legislative 
Council meeting but no action is being 
taken by the authority to look into the 
matter until today. The basic objectives 
of free trade zone are to enhance 
foreign exchange earning, develop 
export-oriented industries and generate 
employment. Free trade zone is an 
areas within which good may be landed, 
handled, manufactured or repackaged 
and re-exported without the intervention 
of the custom authorities. Brunei with 

many geographic advantages for trade 
should set up free trade zone to help to 
diversify the economy.  
 
In order to promote SME, there are 
many local products can be exported to 
the overseas markets. The quality of 
packaging must be improved. Most of 
the local product are operated by small 
and medium size companies or 
individual and they are lack of 
experience to sell their products at 
overseas market.  I humbly suggested 
MIPR to help them to sell their products 
by setting up a buying house in Brunei 
in order to communicate directly with 
the respective Brunei’s foreign 
embassies to look for overseas vendors 
so that these oversea vendors can deal 
directly with the Brunei’s buying house 
to buy our local products.  
Honorable Speaker, before I conclude  
my speech, I would like to congratulate 
The Honorable Speaker for your most 
dedicated and professional during this 
session. Thank you.  
 
Yang Berhormat Pehin, kaola pun mahu 
berpantun juga Yang Berhormat Pehin. 
Kalau salah, minta maaf. 
 
Nampak lawa memandu kereta, 
Lupa isyarat kerana dipuji, 
Ikrar Masyarakat Tiong Hwa  
Bersumpah taat setia pada raja, 
Ibarat air tak akan tumpah, 
Walau setitik di bumi. 
 
Terima kasih Yang Berhormat Pehin. 
 
Yang Di-Pertua: Terima kasih Pehin. 
Yang Berhormat Haji Awang Ahmad 

Morsihidi bin Pehin Orang Kaya 
Digadong Seri Diraja Dato Laila Utama 
Haji Awang Abdul Rahman, silakan. 
 
Yang Berhormat Haji Awang 
Ahmad Morshidi bin Pehin Orang 
Kaya Digadong Seri Diraja Dato 
Laila Utama Haji Awang Abdul 
Rahman: Terima kasih Yang Berhormat 
Pehin. Bismillahir Rahmanir Rahim, 
Assalamu’alaikum Warahmatullahi Ta’ala 
Wabarakatuh dan salam sejahtera.  
 
Yang Berhormat Pehin Yang  Di-Pertua 
dan Ahli-Ahli Yang Berhormat, sidang 
kitani bermesyuarat dalam dewan yang 
mulia ini, syabas dan tahniah kepada 
Yang Berhormat Yang Di-Pertua      
telah memimpin serta mengurus 
permesyuaratan dengan cemerlang- nya 
hingga hari ini kita dapat banyak 
menyelesaikan isu-isu demi kepentingan 
rakyat sepertimana Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam sentiasa tekankan setiap 
kali Baginda bertitah.  
 
Syukur Alhamdulillah  kepada Allah 
Subhanahu Wata’ala kerana dengan 
rahmat-Nya juga kita dapat              
hadir bersama-sama pada hari ini, 
selama 15 hari kita bersama-sama 
membincangkan Rang Perbekalan 
Tahun 2012/2013, yang mana semua 
Ahli-Ahli Yang Berhormat telah rancak 
mengambil bahagian membahaskan 
peruntukan tersebut. 
 
Yang Berhormat Yang Di-Pertua, kaola 
sukacita menarik perhatian Ahli-Ahli 
Yang Berhormat di dewan yang mulia ini 

bahawa semua peruntukan yang sudah 
diluluskan akan dapat diuruskan bagi 
memanfaatkan segala projek-projek 
yang sudah sememangnya bagi 
kesejahteraan rakyat demi kestabilan 
dan keamanan negara jua. 
 
Yang Berhormat Yang Di-Pertua,                
di dalam dewan yang mulia ini, kaola 
ingin memberi pandangan kepada dua 
isu yang dibincangkan. Ada baiknya 
perkara meniadakan atau 
menghapuskan PA (Power Attorney) 
bagi pembelian tanah-tanah dan rumah-
rumah supaya ianya dibuat jerayawara 
kepada rakyat yang berkepentingan, 
kerana selepas  PA dibahaskan di dewan 
yang mulia ini, ianya langsung 
disebarkan begitu luas tidak ketinggalan 
juga di surat khabar. Banyak rakyat 
yang terlibat tidak begitu faham dan 
juga tidak jelas terhadapnya, ada yang 
menganggap mereka akan menghadapi 
kesulitan berkenaan dengan ketiadaan 
PA. Mereka sampai ada yang akan mula 
berfikir untuk memindahkan pelaburan 
rumah atau kedai mereka ke negara 
yang lebih mudah untuk mereka tinggal 
dengan mempunyai harta-harta tetap, 
seperti rumah atau apartment demi 
kesejahteraan dan keamanan pelaburan 
mereka.  
 
Oleh itu kaola menyarankan supaya 
perkara ini mestilah diambil perhatian 
serius kerana ia amat mustahak bagi 
kementerian yang berkenaan membuat 
dengan segeranya mengadakan 
jerayawara bagi menerangkan kepada 
mereka yang terlibat supaya mereka                 
tidak tergegas-gegas mengambil 
keputusan untuk memindahkan 

perniagaan mereka ke negara lain. Jika 
lambat mungkin negara ini akan 
kehilangan pelaburan mereka yang 
didapati mereka, iaitu untung                   
di negara ini. Mereka akan membawa 
balik keuntungan itu ke negara mereka 
berpindah dan negara ini akan dijadikan 
sebagai tempat mereka bekerja atau 
berniaga yang juga memberi makna, 
mereka tidak akan melabur balik 
keuntungan mereka itu di dalam negeri 
ini. 
 
Yang kedua Yang Berhormat Yang           
Di-Pertua dan Ahli-Ahli Yang Berhormat, 
kaola juga merasa tidak selesa kerana 
dengan hutang tunggakan pihak publik 
dan private (swasta) kepada kerajaan 
iaitu sebanyak $489 juta meningkat 
sebanyak $2.5 juta dari $486.5 juta 
pada tahun sebelumnya 2011/2013, 
sepertimana yang dibangkitkan oleh 
Pehin Menteri Kewangan Kedua (II) 
semasa Musim Permesyuaratan Kali 
Kelapan, Majlis Mesyuarat Negara. Kaola 
berpendapat, hutang pihak publik dan 
private sector begitu banyak sekali.  
Maka kaola fikir, kalau boleh pihak 
kerajaan menubuhkan satu jabatan khas 
untuk memungut  wang tunggakan ini, 
nescaya akan berkuranganlah jumlah 
wang tertunggak itu. 
 
Dengan menubuhkan satu jabatan khas 
untuk tujuan pemutikan hutang dan 
mengurus akaun yang bermasalah 
seperti yang terdapat di bank-bank 
secara efektif akan dapat membantu 
mengurangkan tahap hutang secara 
signifikan  dan selanjutnya mencegah 
dari terkumpul lebih banyak lagi hutang 
itu.  

Jika jabatan pemutikan hutang itu dapat 
membantu dalam menurunkan tahap 
hutang sekira 25% yang bersamaan 
dengan $122.25 juta dan jika jumlah itu 
dilaburkan dengan pulangan sekira-kira 
5% setahun. Ia akan manjana 
tambahan pendapatan tahunan 
sebanyak $6.11 juta kepada kerajaan.  
Pertambahan pendapatan tahunan 
sebanyak $6.11 juta ini sudah tentu 
lebih dari cukup untuk membayar bagi 
penubuhan dan kos operasi untuk 
jabatan yang dikhaskan bagi pemutikan 
hutang ini.  
 
Yang Berhormat Yang Di-Pertua dan 
Ahli-Ahli Yang Berhormat, kaola ingin 
mengakhiri ucapan penangguhan ini 
dengan  dua buah pantun; 
 
Berbagai hujah cadangan diutarakan, 
Dalam majlis kita berbincang, 
Maafkan jika ada salah tidak 
disenghajakan,  
Maklumlah pengalaman pertama kaola, 
baru ikut bersidang. 
 
Mesyuarat Negara Kali Kelapan, 
berlangsung sudah, 
Berbagai kesepakatan sudah diambil,  
Semoga usaha ini diberkati Allah 
Subhanahu Wata’ala, 
Dengan negara kitani berkeadaan stabil 
Amin Ya Rabbal Alameen. 
 
Yang Berhormat Yang Di-Pertua dan 
Ahli-Ahli Yang Berhormat. Sekian, 
Wabilahit Taufeq Walhidayah, 
Wassalamu’alaikum Warahmatullahi 
Wabarakatuh. Sekianlah ucapan terima 
kasih dari kaola kerana memberi kaola 

laluan untuk menyampaikan ucapan 
penangguhan ini.  Terima kasih. Sekian. 
 
Yang Di-Pertua: Terima kasih Yang 
Berhormat, Yang Berhormat Pehin 
Orang Kaya Maharaja Kerna Dato 
Paduka Seri Awang Haji Yaakub. 
Silakan. 
 
Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin 
Orang Kaya Maharaja Diraja Dato 
Paduka Awang Haji Zainal: Yang 
Berhormat Yang Di-Pertua dan Ahli-Ahli 
Yang Berhormat. Bismillahir Rahmanir 
Rahim. Alhamdulillah, syukur                        
ke hadrat Allah Subhanahu Wata’ala, 
kerana kaola dapat hadir di Majlis 
Permesyuaratan Negara bagi sama-
sama membentangkan dan 
membincangkan berbagai isu.                    
 
Kaola/saya melihat selama  sepanjang    
di permesyuaratan ini, ianya berjalan 
dengan lancar dengan dipandu oleh 
seorang Speaker  yang begitu 
berkelibar, berhemah dan tegas, mampu 
mengimbangi permohonan bersuara 
Ahli-Ahli Yang Berhormat Yang Dilantik 
dan dalam masa yang sama mendengar 
penjelasan-penjelasan dari Yang 
Berhormat Menteri-Menteri yang 
berkenaan. Banyak isu-isu yang 
dikemukakan dari soalan-soalan 
setempat hinggalah yang melibatkan 
soal negara. 
 
Kaola melihat ada peningkatan 
belanjawan di beberapa kementerian 
bagi menangani keadaan semasa.  Ini  
mustahak kerana kementerian-

kementerian berjaya melihat jangkaan-
jangkaan yang akan berlaku. Misalnya 
dalam Kementerian Kesihatan telah 
menambah peruntukannya kerana 
bertambahnya kes-kes penyakit  yang 
perlu di tangani. 
 
Walau bagiamanapun, kita akan terus 
berhemat dalam membelanjakan 
peruntukan-peruntukan ini.  Begitu juga 
halnya di kementerian-kementerian lain,  
kita diminta supaya tidak membazirkan 
tenaga elektrik.  Yang penting bagi 
semua ialah supaya memberi perhatian 
besar kepada tunggakan - tunggakan 
kepada kerajaan.  kita harus peka 
walaupun kerajaan kita berbelanja besar 
demi kebajikan rakyat dan penduduk 
negara ini.  Dalam masa yang sama, 
kita perlu bersedia untuk   membayar 
kembali tunggakan-tunggakan supaya 
peruntukan itu dapat disalurkan kepada 
kebaikan negara buat masa ini dan 
masa hadapan. 
 
Sebagai orang yang kali pertama dilantik 
dalam permesyuaratan ini dari kalangan 
Orang-Orang Yang Bergelar, saya 
sukacita menjunjung kasih Kehadapan 
Majlis Kebawah Duli Yang Maha Mulia 
Paduka Seri Baginda Sultan dan Yang 
Di-Pertuan Negara Brunei Darussalam 
kerana kaola telah dapat bergabung 
pemikiran dengan rakan-rakan Yang 
Berhormat lainnya demi kemajuan 
negara yang sama-sama kita cintai ini. 
 
Dalam majlis yang mulia ini,               
kaola ingin menyentuh tentang 
kemalangan bas di negara jiran Sabah, 
yang melibatkan rakyat negara kita, 
berita itu merebak dengan pantas  

terutama di kalangan sanak saudara 
yang terlibat. Dalam suasana kesedihan 
inilah kita benar-benar merasa 
bersyukur betapa pentas dan cekapnya 
Kebawah Duli Yang Maha Mulia Paduka 
Seri Baginda Sultan dan Yang            
Di-Pertuan Negara Brunei Darussalam 
menangani situasi yang amat 
menyedihkan itu.  Baginda tanpa 
berlengah menitahkan dua orang 
menteri pergi  ke Sabah bersama pihak-
pihak  yang berwajib dalam kerajaan 
bagi menghulurkan bantuan dan apa jua 
pertolongan kepada mangsa-mangsa 
kemalangan itu. 
 
Di sukut baik pada hari ini, kaola berada 
di dalam dewan yang mulia ini, kaola 
meminta izin untuk menyampaikan hajat 
ahli-ahli keluarga mangsa kemalangan 
jalan raya di negara jiran Malaysia 
meminta kaola menyampaikan ucapan 
menjunjung kasih Kehadapan Majlis 
Kebawah Duli Yang Maha Mulia Paduka 
Seri Baginda Sultan dan Yang               
Di-Pertuan Negara Brunei Darussalam            
di atas perutusan takziah Baginda, 
kepada ahli-ahli keluarga mangsa yang 
terlibat.  
 
Sekarang kaola menyampaikan ucapan 
menjunjung kasih: 
 
“Bismillahir Rahmanir Rahim. Hamba 
Kebawah Duli Tuan Patek bagi pihak 
ahli-ahli keluarga mangsa kemalangan 
jalan raya di Sabah, Malaysia pada 
bulan Disember tahun lepas 
menyembahkan setinggi-tinggi 
menjunjung kasih Kehadapan Majlis 
Kebawah Duli Yang Maha Mulia Paduka 
Seri Baginda Sultan Haji Hassanal 

Bolkiah Mu’izzaddin Waddaulah ibni            
Al-Marhum Sultan Haji Omar ‘Ali 
Saifuddien Sa‘adul Khairi Waddien, 
Sultan dan Yang   Di-Pertuan Negara 
Brunei Darussalam di atas perutusan 
takziah Baginda kepada mereka. 
Keprihatinan dan pemedulian Kebawah 
Duli Tuan Patek itu jelas tergambar 
dalam perutusan takziah kepada 
keluarga yang terlibat di dalam kejadian 
yang mendukacitakan itu”. 
 
Pemedulian Baginda bukan sahaja 
setakat ucapan takziah bahkan Baginda 
telah mengurniakan titah kepada dua 
orang menteri kita untuk berada di sana 
dan membuat urusan-urusan yang perlu 
dilakukan.  
 
Seterusnya ahli-ahli keluarga mangsa 
juga menjunjung kasih Kehadapan 
Majlis Kebawah Duli Yang Maha Mulia 
Paduka Seri Baginda Sultan dan Yang 
Di-Pertuan Negara Brunei Darussalam 
atas semua kemudahan-kemudahan dan 
kos perubatan kepada mereka yang 
cedera serta penghantaran balik semua 
mangsa-mangsa yang terlibat dan 
membawa balik jenazah ke negara ini 
dengan menggunakan kapal terbang 
khas. Sesungguhnya segala yang 
diperintahkan oleh Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam. itu, sekaligus dapat 
meringankan beban keluarga mangsa 
yang pada ketika itu dalam emosi 
kejutan, kesedihan dan kehilangan yang 
amat sangat. 
 
Di samping itu juga, ahli-ahli keluarga 
mangsa kemalangan meminta kaola 

selaku wakil mereka menyembahkan 
menjunjung kasih Kehadapan Majlis Duli 
Yang Teramat Mulia Paduka Seri 
Pengiran Muda Mahkota Pengiran Muda 
Haji Al-Muhtadee Billah, Menteri Kanan 
di Jabatan Perdana Menteri di atas 
keberangkatan Duli Yang Teramat Mulia 
melawat mangsa-mangsa kemalangan 
yang cedera di Rumah Sakit Raja Isteri 
Pengiran Anak Saleha. Mangsa-mangsa 
yang cedera berserta ahli-ahli keluarga 
mereka merasa terharu dengan 
keprihatinan yang telah diberikan dan 
seterusnya bersyukur di atas kurnia 
sabda  Duli Yang Teramat Mulia kepada 
Yang Berhormat Menteri Perhubungan 
untuk menubuhkan Board of Inquiry 
bagi mengetahui punca dan sebab 
kemalangan itu berlaku. 
 
Kaola juga bagi pihak keluarga kepada 
mangsa-mangsa kemalangan tidak lupa 
mengucapkan penghargaan dan terima 
kasih kepada dua orang menteri 
berkenaan, Setiausaha-Setiausaha 
Tetap, Pemerintah Angkatan Bersenjata 
Diraja Brunei, pegawai-pegawai dan 
kakitangan yang ikut rombongan pergi 
ke Sabah melaksanakan tugasan yang 
baik dan lancar. 
 
Itulah saja Yang Berhormat ucapan 
menjunjung kasih dan terima kasih 
kepada kedua orang menteri. 
 
Jadi, kaola tutup Ucapan Penangguhan 
kaola dengan 3 pantun, kalau 
dibenarkan. 

Pantun yang pertama kaola, iaitu satu: 
 
Dewan Majlis indah bergaya, 
Tempat mesyuarah ahli yang ada, 
Yang Berhormat Speaker arif lagi 
bijaksana, 
Memimpin persidangan dengan  
sempurna. 
 
Pantun kaola kedua; 
 
Tak lupa pula kepada menteri, 
Jawapan diberi berserta mukadimah, 
Menghurai, menjelas dengan teliti, 
Kami mengucap setinggi tahniah. 
 
Kaola, pantun yang ketiga ini bagi 
mewakili dua orang rakan kaola jua ini 
Yang Amat Mulia dan Yang Berhormat 
Pehin, begini bunyinya pantun ini Yang 
Berhormat Pehin; 
 
Pergi ke pantai menunggang kuda, 
Singgah sebentar di rumah Pak Uda, 
Walaupun kami tiga orang ini sudah tua, 
Tetapi hati, semangat dan perasaan 
masih muda. 
 
Sekian Yang Berhormat Yang  Di-Pertua. 
Wassalamu’alaikum Warahmatullahi 
Wabarakatuh. 
 
Yang Di-Pertua: Terima kasih Yang 
Berhormat Pehin. Yang Berhormat 
Orang Kaya Maha Bijaya Awang Haji 
Othman bin Uking, silakan. 
 
Yang Berhormat Orang Kaya Maha 
Bijaya Awang Haji Othman bin 
Uking: Terima kasih Yang Di-Pertua. 
Assalamu’alaikum Warahmatullahi Ta’ala 
Wabarakatuh. Bismillahir Rahmanir 

Rahim. Yang Berhormat Yang Di-Pertua 
dan Ahli-Ahli Yang Berhormat. Fokus 
utama Ucapan Penangguhan ini ialah; 
kemiskinan dan cara mengatasinya. 
 
Tajuknya ialah Tabung Muhibah. Majlis 
mengesyorkan supaya satu tabung 
ditubuhkan yang bertujuan bagi 
membantu untuk mereka yang daif. 
Tujuannya seperti berikut:- 
 

1. Untuk keperluan anak-anak yatim 
sebahagian daripada tabung itu; 

 
2. Mereka yang mendapat musibah, 

seperti kebakaran tempat tinggal 
(rumah) dan kerosakan disebabkan 
bencana alam, tanah runtuh, banjir 
dan lain-lain; 

 
3. Keluarga daif miskin yang tidak 

mampu membina rumah. Dana 
(wangnya) wang dikutip melalui 
Syarikat Telekomunikasi DST dan B-
Mobile, berjalan terus menerus 
sepanjang masa. Dicadangkan 
supaya satu unit mobile (telefon 
bimbit) dikutip $1.00 atau $2.00 
sebulan. Ini melalui DST dan B-
Mobile. Dengan cara pengutipan ini, 
semua penduduk yang memiliki 
telefon bimbit akan dapat 
menyumbang derma bakti mereka 
kepada yang memerlu bantuan 
seperti juga yang di sebutkan tadi. 

 
  

Yang Berhormat Yang Di-Pertua, selaras 
dengan peranan Majlis Mesyuarat 
Negara untuk memikirkan masalah 
rakyat maka majlis mencadang semua 
pemilik telefon bimbit, sama-sama 

berkorban bagi membantu kerajaan bagi 
mengatasi kemiskinan rakyat di negara 
ini seperti yang dihasratkan oleh 
Kebawah Duli Yang Maha Mulia Paduka 
Seri Baginda Sultan dan Yang            
Di-Pertuan Negara Brunei Darussalam 
dalam majlis ini pada masa yang lalu 
bagi mencapaikan peringkat 0 atau 
angka 0 yang tidak ada lagi kemiskinan 
di negara ini kelak.  
 
Majlis ini mendapat maklumat adalah 
dianggarkan lebih kurang ataupun lebih 
400 ribu telefon bimbit yang berdaftar di 
negara ini. Jadi dengan jumlah bilangan 
tersebut, tabung muhibah akan dapat 
mengumpul lebih kurang $400 ribu 
ataupun $800 ribu setiap bulan. Dengan 
secara tidak langsung, tabung ini akan 
dapat membina beberapa buah rumah 
untuk orang-orang miskin 4 ataupun 5 
buah ataupun 8 hingga 10 buah setiap 
bulan dan majlis boleh membayangkan 
jumlah rumah yang akan dapat 
dibinakan dalam masa 1 tahun. 
 
Dengan adanya tabung ini, satu 
jawatankuasa ditubuhkan segera untuk 
mentadbir dan menyelaraskan 
pelaksanaan bantuan kepada mereka 
yang benar-benar memerlukan tempat 
tinggal. Sebagai contoh, yang mendapat 
musibah seperti kebakaran rumah,          
di mana ianya mengambil masa lama 
berbulan-bulan malah ada yang 
bertahun-tahun tidak dapat bantuan 
membina rumah. 
 
Dengan adanya tabung ini nanti, majlis 
mengharapkan kepada jawatankuaasa 
yang dipertanggung jawabkan supaya 
apa yang terjadi kepada yang mendapat 

musibah adalah dianggap seperti 
keluarga mereka sendiri. Ini bertujuan 
supaya pelaksanaan bantuan akan 
dapat dengan segera, telus, ikhlas tanpa 
mengira masa hanya semata-mata 
kerana Allah Subhanahu Wata’ala 
selaras dengan konsep MIB dan Negara 
Zikir. 
 
Yang Berhormat Yang Di-Pertua Majlis, 
sehubungan dengan projek ini, jika 
dipersetujui oleh pihak yang berkenaan, 
banyak pihak yang akan mendapat 
manfaatnya. 
 
1. Mereka yang menerima bantuan akan 

merasa hidup selesa bersama 
keluarga sepanjang hayat; 

 
2. Pelaksana (contractor) yang akan 

membina rumah-rumah tersebut dari 
kalangan pemborong kecil (300 ribu 
ke bawah) dapat menyertai projek 
berkenaan; 

 
3. Memberi peluang pekerjaan kepada 

belia-belia tempatan supaya turut 
sama dalam pembinaan rumah 
berkenaan; 

 
4. Untuk membantu rancangan ekonomi 

negara secara tidak langsung; 
 
5. Dalam jangka panjang, tidak mustahil 

semua mereka yang belum (keluarga 
miskin) akan dapat memiliki 
rumahnya sendiri. 

Yang Berhormat Yang Di-Pertua, dalam 
hal pengutipan derma ini ada 
kemungkinan pihak-pihak yang cuba 
mempertikaikannya dengan alasan-
alasan yang tertentu.  Melalui majlis ini, 

perlu disedari bagi semua yang terlibat 
(pemilik-pemilik telefon bimbit) ini 
adalah satu usaha, sama-sama 
membantu pihak Kerajaan Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam dalam menangani isu 
kemiskinan rakyat negara ini. 
 
Kutipan ini tidaklah membebankan 
kepada mana-mana orang kalau 
dibandingkan dengan sumbangan 
kerajaan dalam memberi bantuan 
kepada rakyat dan penduduk negara ini 
melalui subsidi-subsidi seperti minyak 
kereta, gas, beras, gula dan ubat-
ubatan yang diberi percuma serta 
rawatan di hospital. 
 
Yang Berhormat Yang Di-Pertua, 
sehubungan dengan ini, projek 
menabung adalah satu usaha yang 
berkebajikan yang pada pendapat majlis 
sebagai usaha berjimat cermat untuk 
diri seseorang dan keluarga termasuklah 
untuk persediaan dan keselesaan            
di masa akan datang. 
 
Sebagai contoh sebuah surau               
di Kampung Sengkarai di Daerah 
Tutong, jawatankuasa surau tersebut 
telah membuat satu projek             
yang berkaitan dengan pengurusan 
kewangan. Mereka telah menubuhkan 
dua buah tabung seperti berikut:- 
 

1. Tabung kanak-kanak, Anakku Bijak, 
duit ($1.00) ataupun $2.00 sehari 
mengikut kemampuannya. Tabung 
ini ditubuhkan kepada semua 
kanak-kanak yang berminat 
menyertainya atas dorongan ibu 

bapa masing-masing. Tujuan 
utamanya adalah untuk persediaan 
bagi keperluan masa depan kanak-
kanak itu sendiri termasuklah untuk 
keperluan pendidikan sehingga          
ke peringkat yang lebih tinggi. 
 

2. Tabung Dewasa, tabung ini dibuka 
kepada mereka yang berumur 
(warga emas) yang menerima 
Pencen Tua. Tujuan utamanya 
adalah untuk persediaan 
menghadapi hari-hari terakhir 
masing-masing dengan secara tidak 
langsung tidak akan membebankan 
kepada waris yang tinggal apabila 
tiba masanya dan untuk 
membimbing dan menggalakkan 
generasi muda supaya sentiasa 
berjimat-cermat dan menabung. 
Sebagai contoh, tabung bermula 
2009 disertai oleh 96 orang dan 
pada 2011 disertai 64 orang dengan 
jumlah simpanan lebih kurang $22 
ribu. Konsep utamanya ialah 
berbelanja secara bijak demi masa 
depan anak-anak itu sendiri. 

 
Yang Di-Pertua, hasil projek ini 
nampaknya mendapat sambutan yang 
menggalakkan daripada penduduk-
penduduk setempat.  Majlis 
dimaklumkan bahawa projek ini 
diusahakan dengan kerjasama pihak 
Bank Islam Brunei Darussalam (BIBD).  
Memandangkan projek ini satu usaha 
yang berkebajikan dan sesuai dengan 
kehendak ugama Islam atau 
menggalakkan sikap berjimat cermat, 
majlis menyerukan kepada semua 
masjid dan balai ibadat ataupun surau   
di seluruh negara supaya berusaha 

menubuhkan dan mewujudkan              
di kawasan masing-masing dengan erti 
kata lain adalah untuk membantu 
negara dalam bidang pelajaran dan 
tidak hanya mengharapkan bantuan 
dermasiswa dari pihak-pihak tertentu 
lebih-lebih lagi dengan keadaan yang 
mencabar dan penuh persaingan              
di masa terkini. 
 
Kepada pihak bank, di mana wangnya 
itu dilaburkan supaya akan dapat 
mengambil sikap lebih proaktif ini khas 
ataupun ada keistimewaan bersama-
sama untuk menggalakkan agar orang 
ramai ikut serta demi keperluan diri 
mereka sendiri. Begitu juga diharapkan 
kepada pihak kerajaan, supaya turut 
sama-sama mengambil inisiatif yang 
bersesuaian dengan majlis dan juga 
Majlis Ugama Islam kerana usaha ini 
adalah selaras dengan konsep MIB. 
 
Yang Di-Pertua, sebagai renungan majlis 
supaya kita dan yang berkenaan dapat 
sama-sama menjayakannya dengan 
konsep MIB, Melayu, rakyat dan 
penduduknya adalah pendukung utama. 
Islam adalah asas kehidupan dan 
pegangan hidup hingga ke akhir hayat. 
Raja disanjung dengan tidak berbelah 
bahagi selaku payung negara tempat 
rakyat penduduk bernaung dan 
berlindung.  
 
Akhirnya oleh kerana banyak orang 
berpantun, kaola ingin berpantun 
jugalah. 
 
Sidang bermula dengan acara, 
Di bangunan termegah di tengah kota,  

Negara makmur aman sejahtera, 
Dipimpin oleh Paduka Seri Baginda. 
 
Di dalam sidang ahli berbicara,  
Dengan agenda yang sedia ada,  
Sepanjang hari memerah minda,  
Untuk Rakyat dan juga Negara. 
 
Rumusan sidang sudah ketara,  
Berasas perlembagaan telah dicipta, 
Rakyat di bandar mahupun desa,  
Nikmat Allah ingin dirasa. 
 
Hasil sidang akan dilaksana, 
Dengan teknik budi bicara, 
Untuk rakyat semoga bahagia, 
Bersyukurlah kepada Yang Maha Esa. 

 
Akhirnya kaola mengucapkan tahniah 
kepada Yang Berhormat Yang Di-Pertua 
atas kebijaksanaan Pehin dalam 
mengendalikan majlis ini berjalan 
dengan baik dan selesa hingga 
membawa kejayaan. Terima kasih Yang 
Di-Pertua. 
 
Yang Di-Pertua:  Terima kasih Yang 
Berhormat. Dalam senarai yang 
diberikan ini ada 13 orang lagi yang 
telah menyatakan keinginan untuk 
bercakap, maka Majlis Mesyuarat 
Negara ini ditangguhkan dan kita akan 
bersidang semula pada jam 3.00 petang 
nanti.  Terima kasih. 
 
(Majlis Mesyuarat Ditangguhkan) 

Mesyuarat disambung pada pukul 
3.00 petang 

 
Yang Di-Pertua: Bismillahir Rahmanir 
Rahim. Assalamu’alaikum Warah-
matullahi Wabarakatuh dan selamat 
sejahtera. Ahli-Ahli Yang Berhormat, 
pada Persidangan Majlis Mesyuarat pagi 
tadi telah membincangkan atau        
telah mendengarkan ucapan-ucapan 
penangguhan dari Ahli-Ahli Yang 
Berhormat.   
 
Saya ingin menarik perhatian Ahli-Ahli 
Yang Berhormat semua, saya telah 
dimaklumkan mengikut peraturan 
Standing Order mengenai dengan 
ucapan-ucapan penangguhan ini 
biasanya 10 minit seorang dan saya 
telah diristakan  dulu-dulunya Jurutulis 
ataupun Speaker ada mempunyai 
timer/bell, bila cukup 10 minit ‘ting….’ ia 
berbunyi suruhnya berhenti tetapi saya 
tidaklah berasa senang memotong Ahli-
Ahli Yang Berhormat yang sedang 
bercakap tapi mudah-mudahan dengan 
kerjasama semua Ahli-Ahli Yang 
Berhormat seberapa boleh kita patuhilah 
peraturan itu. 
 
Sekarang ucapan-ucapan penangguhan 
ini diteruskan dan saya mempersilakan 
Yang Berhormat Datin Paduka Dayang 
Hajah Salbiah binti Haji Sulaiman, 
terima kasih. 
 
Yang Berhormat Datin Paduka 
Dayang Hajah Salbiah binti Haji 
Sulaiman: Terima kasih Yang           
Di-Pertua. Bismillahir Rahmanir Rahim. 
Yang Di-Pertua dan Ahli-Ahli Yang 
Berhormat yang kaola/saya hormati. 

Terlebih dahulu kaola turut sama 
mengucapkan setinggi-tinggi tahniah 
atas kebijaksanaan dan tatacara yang 
sungguh cemerlang Yang Di-Pertua 
pamerkan dalam memimpin dan 
mempengerusikan Majlis Mesyuarat 
Negara pada tahun ini dari awal hingga 
akhir. Dengan kepimpinan Yang                  
Di-Pertua, Alhamdulillah persidangan 
yang bersidang selama kira-kira 2 
minggu telah dijalankan tanpa sebarang 
permasalahan.   
 
Yang Di-Pertua dan Ahli-Ahli Yang 
Berhormat, dalam Ucapan Penangguhan 
Mesyuarat Pertama Dari Musim 
Permesyuaratan Kelapan Majlis 
Mesyuarat Negara ini, kaola hanya ingin 
membuat rayuan supaya perkara-
perkara yang telah dibincangkan dan 
telah dipersetujui supaya akan diambil 
tindakan oleh pihak-pihak kerajaan agar 
perkara-perkara tersebut tidak akan 
berulang lagi dibincangkan di tahun-
tahun hadapan dan dalam masa yang 
sama akan membolehkan dewan yang 
mulia ini bersidang tanpa mengambil 
masa yang begitu lama. 
 
Dalam keadaan di mana sebarang 
kemusykilan yang dihadapi oleh ramai 
yang telah dibincangkan dan dijanjikan 
untuk diambil tindakan, jika masih 
berterusan dihadapi oleh orang ramai 
ianya bukan sahaja akan menjejaskan 
kewibawaan dewan yang mulia ini 
malah juga menjejaskan imej agensi-
agensi kerajaan. 
 
Yang Di-Pertua dan Ahli-Ahli Yang 
Berhormat, di kesempatan ini kaola juga 
ingin mengulas sedikit berhubung 

dengan jumlah rakyat tempatan yang 
bekerja di sektor swasta yang mana 
menurut Kementerian Kewangan adalah 
dalam jumlah lebih 60,000 orang iaitu 
hampir dua kali ganda daripada 
perangkaan yang terakhir yang 
dikeluarkan oleh Jabatan Perancangan 
dan Kemajuan Ekonomi. 
 
Dalam menyuarakan cadangan-
cadangan bagi sama-sama memberikan 
perhatian ke atas masalah-masalah 
yang dihadapi oleh rakyat tempatan 
bekerja di sektor swasta terutamanya 
yang mempunyai pendapatan rendah, 
kaola percaya Kementerian Kewangan 
faham dan mengerti bahawa mereka 
yang kaola maksudkan bukan rakyat 
tempatan yang bekerja di syarikat-
syarikat semi-government atau syarikat-
syarikat kepunyaan kerajaan yang mana 
kebajikan kakitangan dan pekerja 
syarikat-syarikat berkenaan seperti 
tanggagaji mereka, bonus tahunan 
mereka dan kenaikan gaji tahunan 
mereka telah dijaga dan diawasi oleh 
Ahli-Ahli Lembaga Pengarah yang terdiri 
daripada pegawai-pegawai dan bekas 
pegawai-pegawai tertinggi kerajaan. 
 
Yang Di-Pertua dan Ahli-Ahli Yang 
Berhormat, kaola menimbulkan perkara 
ini kerana kaola melihat usaha untuk 
menarik rakyat tempatan bekerja di 
sektor swasta dan masalah rakyat yang 
berada di tahap kemiskinan merupakan 
antara isu-isu utama yang dibincangkan 
dalam dewan yang mulia ini pada setiap 
tahun. Dan pada setiap tahun juga 
kerajaan telah mengeluarkan 
perbelanjaan kewangan yang besar 

untuk cuba mencari penyelesaian 
kepada isu tersebut.   
 
Dari itu, kaola menilai perkara ini 
bukannya perkara yang remeh temeh. 
Dalam membuat kerja-kerja 
penyelidikan dan penganalisaan bagi 
Majlis Mesyuarat ini, abis kaola 
memerlukan perangkaan-perangkaan 
yang betul yang dikeluarkan oleh 
agensi-agensi kerajaan supaya segala 
sumbangan yang disuarakan di dalam 
dewan yang mulia ini adalah yang tepat 
dan betul. Kaola percaya perangkaan-
perangkaan yang betul ini juga 
diperlukan oleh agensi-agensi kerajaan 
yang lain supaya mereka tidak 
membazirkan kewangan kerajaan dalam 
membuat pelan tindakan yang kurang 
tepat dan tidak mencapai matlamatnya. 
 
Yang Di-Pertua dan Ahli-Ahli Yang 
Berhormat, sebagai penutup kaola tidak 
akan berpantun kerana kaola memang 
tidak pandai berpantun. Bagaimanapun 
kaola mengambil kesempatan ini untuk 
memohon maaf kepada semua pihak 
terutama Yang Di-Pertua, Yang 
Berhormat Ahli-Ahli Menteri Kabinet dan 
serta rakan-rakan Ahli Yang Berhormat 
Yang Dilantik, jika terdapat sebarang 
perbuatan yang kurang sopan dan 
percakapan yang menyinggung 
perasaan yang senghaja atau tidak 
disenghajakan.  Sekian Wabillahit 
Taufeq Walhidayah, Wassalamu 
’alaikum Warahmatullahi Ta’ala 
Wabarakatuh. 
 
Yang Di-Pertua: Terima kasih Yang 
Berhormat. Yang Berhormat Dato 

Paduka Awang Haji Abdullah bin Haji 
Mohd. Jaafar, silakan. 
 
Yang Berhormat Dato Paduka 
Awang Haji Abdullah bin Haji 
Mohd. Jaafar: Terima kasih Yang Di-
Pertua dan Ahli-Ahli Yang Berhormat. 
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh. 
 
Alhamdulillah, terlebih dahulu dengan 
penuh hormat dan takzim kaola sukacita 
mengucapkan setinggi-tinggi tahniah 
atas kebijaksanaan Yang Di-Pertua yang 
telah memimpin mempengerusikan 
Mesyuarat Pertama Dalam Musim 
Permesyuaratan Kelapan kita tahun ini 
dengan jayanya dan berkualiti tinggi. 
Kaola juga ingin memberikan setinggi-
tinggi penghargaan dan terima kasih 
kepada rakan-rakan Ahli-Ahli Yang 
Berhormat atas kerjasama yang 
diberikan yang membolehkan 
permesyuaratan kita telah berjalan 
dengan baik dalam suasana yang 
harmoni, aman damai dan produktif. 
 
Yang Di-Pertua, dalam masa 15 hari kita 
berada di dewan yang mulia ini kita 
bersyukur ke hadrat Allah Subhanahu 
Wata’ala dengan limpah rahmat-Nya 
jua, natijah dari perbincangan dalam 
dewan ini akan dapat meraih hasil yang 
cemerlang untuk dikongsi dan dinikmati 
serta diwarisi oleh generasi akan datang 
dalam membentuk negara yang makmur 
dan rakyat yang sejahtera.  
 
Kita sangat yakin kejayaan itu tidak 
akan datang bergolek, begitu juga 
kemakmuran tidak akan datang 

melayang. Kejayaan sesuatu bangsa, 
negara dan kerajaan adalah berasaskan 
kepada faktor kemanusiaan, kepimpinan 
seperti amanah, komitmen, dedikasi, 
cekap, azam, berinovasi, kesungguhan 
dan meletakkan kepentingan rakyat dan 
negara melebihi dari keutamaan diri 
sendiri bagi memastikan wawasan 
menjadi realiti dan usaha transformasi 
akan dapat dicapai dalam tempoh yang 
ditetapkan itu. Semua elemen ini adalah 
amat penting dalam mendukung dan 
mewujudkan urus tadbir kerajaan yang 
berintegriti dan efisien bagi melahirkan 
good governance yang berfalsafah 
Melayu Islam Beraja dan berpaksikan 
kepada Negara Zikir. 
 
Yang Berhormat Yang Di-Pertua, Dalam 
belanjawan pada tahun 2012/2013 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam telah bermurah hati 
memberikan sejumlah peruntukan yang 
agak besar agar pendapatan serta 
kekayaan untuk meningkatkan 
kesejahteraan rakyat dalam konteks 
membina rakyat aman, makmur dan 
bersatu padu akan dapat dinikmati oleh 
seluruh rakyat. Untuk terus menyerlah, 
kita perlu meningkatkan penyertaan 
kerajaan dan rakyat secara bersepadu 
dalam semua arus persekitaran dan 
pembangunan negara. Dan ini satu-
satunya cara kita membina pertahanan 
menghadapi cabaran.  Adalah diyakini 
bahawa semua tenaga dan instrument 
yang ada pada kerajaan akan digunakan 
sebaik mungkin bagi memberikan 
multiflier effect kepada rakyat dan 
negara. 

Yang Berhormat Yang Di-Pertua, walau 
bagaimanapun, pengurusan negara dan 
pentadbiran kerajaan akan hanya dapat 
dijayakan secara berkesan berasaskan 
faktor kemanusiaan dan instrumen yang 
ada seperti yang kaola sebutkan pada 
awal tadi dengan melaksanakan 
beberapa tindakan kerja seperti berikut: 
 
1) Membuat kerja-kerja penilaian dan 

mengkaji semula setiap 6 bulan 
pertama akan kejayaan dan 
keberkesanan oleh kerajaan. Dengan 
cara demikian itu, kita dapat 
mengenal pasti sama ada setiap 
projek itu berjaya atau sebaliknya 
kerana kita dapati ada di antara 
projek-projek itu lambat disiapkan 
atau tidak dapat disiapkan dalam 
jangka masa yang ditentukan. Ada 
yang terbengkalai begitu juga ada 
yang langsung tidak dapat disiapkan. 

 
2) Begitu juga kebenaran bagi 

memohon mengubah suai rumah di 
kawasan Perumahan Negara, pada 
misal terlalu lambat mendapat 
kebenaran, menjadikan pengubah 
suaian menjadi-jadi di mana-mana 
mungkin tanpa kebenaran. Kajian 
perlu dibuat apakah mekanisme yang 
sesuai yang boleh digunakan untuk 
mencepatkan kebenaran tersebut 
sesuai dengan konsep kerajaan bagi 
memudahkan urusan dengan rakyat. 

 
3) Pemantauan (monitoring system)  

yang berterusan kepada semua 
bidang kerja dan projek termasuk 
budaya kerja setiap kakitangan perlu 
diukurkan prestasi mereka, tegas dan 
jujur bagi menjamin kepercayaan 

rakyat terus kekal dan 
menggambarkan ketelusan kerajaan.  
Diharapkan semua projek dan 
program kerajaan yang dijanjikan 
akan dapat dilaksanakan dengan 
sempurna dan memenuhi sasaran 
yang telah ditetapkan. Pepatah “Biar 
lambat, asal selamat” tidak lagi 
relevan pada masa ini yang betul 
ialah “Biar cepat, asal selamat”. 

 
Kita berasa syukur dan berbangga 
dalam dasar kerajaan bagi 
melahirkan 5,000 pekerja profesional 
dan 35,000 peluang pekerjaan 
menjelang tahun 2035.  Sistem 
pemantauan boleh diguna pakai di 
peringkat awal iaitu apakah 
persediaan ke arah itu sudah 
dirangka dengan memberikan latihan 
tertentu atau sekolah khas akan 
diperlukan untuk latihan bagi 
menampung kehendak tenaga kerja 
yang dimaksudkan itu sebelum 
mencapai tahun 2035. 

 
4) Budaya turun padang adalah amalan 

yang tepat dan terpuji kerana 
kebudayaan tersebut dapat 
merapatkan jurang pemisah antara 
kerajaan dengan rakyat dan dapat 
mengenal pasti segala kekurangan di 
setiap sektor kerajaan, dengan yang 
demikian itu langkah-langkah susul 
segera akan dapat diambil bagi 
meyakinkan bahawa kerajaan adalah 
sentiasa peka dan prihatin serta 
komited dengan tanggungjawab yang 
diamanahkan. Dengan kebudayaan 
turun padang ini, kita akan dapat 
first-hand information dan tidak 
bergantung kepada laporan yang 

tidak meyakinkan. Sebagai contoh, 
dalam siri Keberangkatan Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam ke  
beberapa tempat di jabatan-jabatan 
kerajaan telah dapat merungkai dan 
menyelesaikan beberapa projek yang 
terbengkalai yang perlu dibaiki dan 
dibaik pulih. 

 
5) Mewujudkan sistem komunikasi 

bersama rakyat melalui agensi-agensi 
kerajaan seperti Jabatan Penerangan 
dan lain-lain agensi yang mempunyai 
core business yang relevan agar 
rakyat merasa mereka dihargai dan 
dapat perhatian dan tidak tertinggal 
dalam sama-sama menyumbangkan 
buah fikiran dalam arus 
pembangunan dan hala tuju dasar 
kerajaan. Penglibatan sedemikian ini 
adalah penting, bukan saja 
memerlukan tindak balas dari rakyat 
ia boleh melahirkan semacam rasa 
cinta bernegara, bermasyarakat dan 
berkerajaan. 

 
6) Semua jawatankuasa yang dibentuk 

di bawah kelolaan kerajaan 
hendaklah berfungsi dan berperanan 
sepenuhnya sesuai dengan gambaran 
namanya kerana sedemikian itu akan 
dapat menyumbang pemikiran yang 
sangat diperlukan oleh negara dan 
rakyat. 

 
7) Majlis-Majlis Mesyuarat Daerah 

adalah dirasakan perlu ditubuhkan 
semula seperti tahun-tahun 1960an. 
Dengan cara itu, penyertaan wakil 
rakyat di peringkat daerah lebih 

menyerlah dalam sama-sama 
memajukan daerah dengan lebih 
fokus, terancang dan efisien sama 
ada dalam pengurusan alam sekitar 
dan aktiviti kemasyarakatan di 
peringkat daerah akan lebih 
berfungsi dengan teratur dan 
bertenaga melalui usaha-usaha 
bersepadu yang disumbangkan dari 
jabatan-jabatan kerajaan di peringkat 
daerah. 

 
8) Institusi-institusi penghulu dan ketua-

ketua kampung hendaklah 
diperkasakan semaksimum yang 
mungkin kerana institusi ini adalah 
asas nadi serta pemimpin akar umbi 
kepada melahirkan institusi keluarga 
bahagia sebagaimana titah Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam semasa 
Pembukaan Rasmi Mesyuarat 
Pertama Dari Musim Permesyuaratan 
Kelapan Majlis Mesyuarat Negara 
Pada 1 Mac 2012.  

 
9)  Institusi penghulu dan ketua 

kampung mempunyai peranan yang 
berkesan jika ianya dipergunakan 
sepenuhnya untuk memperkasakan 
peranan penghulu dan ketua 
kampung, maka dicadangkan setiap 
mukim dan kampung disediakan 
dewan atau bangunan balai raya 
yang lebih moden sesuai dengan 
suasana persekitaran mukim atau 
kampung berkenaan. Dengan itu 
rakyat akan menilai keupayaan dan 
kebolehan penghulu dan ketua 
kampung. Yang penting dewan 
tersebut akan dijadikan Pejabat 

Penghulu dan Ketua Kampung 
supaya tugas mereka akan lebih 
nampak tersusun dan terarah supaya 
lebih selesa jika mereka berurus 
dengan penduduk-penduduk 
kampung. Di samping itu dapat 
digunakan oleh penduduk kampung 
khususnya belia-belia remaja tempat 
melakukan kegiatan riadah sukan 
dan lain-lain.   

 
Yang Berhormat Yang Di-Pertua, kaola 
mengambil kesempatan ini ingin 
mengucapkan tahniah dan terima kasih 
kepada semua Menteri-Menteri Kabinet 
yang memberikan penerangan dengan 
jelasnya sebarang keraguan dan 
masalah rakyat melalui Ahli-Ahli Yang 
Berhormat di dewan ini. Sebelum kaola 
mengundur diri sebagaimana jua ahli-
ahli yang lain kaola ingin membawa dua 
pantun: 
 
Dewan Mesyuarat Negara 
tersergam indah, 
tempat berbincang berbagai isu, 
kata sepakat menjadi mudah, 
supaya negara menjadi maju. 
 
Di tempat ini kita berbincang, 
melontarkan pendapat juga 
cadangan, 
yang bermanfaat dimasukkan 
dalam rancangan, 
Supaya negara mencapai 
kegemilangan. 
 
Sekian, terima kasih. Wabillahit 
Taufeq Walhidayah, Wassalamu 
’alaikum Warahmatullahi 
Wabarakatuh. 
 

Yang Di-Pertua: Terima kasih Yang 
Berhormat. Yang Berhormat Tuan Haji 
Zulkipli bin Haji Abdul Hamid. Silakan.  
 
Yang Berhormat Awang Haji 
Zulkipli bin Haji Abdul Hamid: 
Terima kasih Yang Di-Pertua, 
Assalamu’alaikum Warahmatullahi Ta’ala 
Wabarakatuh dan salam sejahtera. 
Bismillahir Rahmanir Rahim Yang 
Berhomat Pehin Yang Di-Pertua dan 
Ahli-Ahli Yang Berhormat. Alhamdulillah 
syukur ke hadrat Allah Subhanahu 
Wata’ala kerana dengan izin-Nya jua 
Majlis Mesyuarat Pertama dari Musim 
Permesyuaratan Kelapan bagi Majlis 
Mesyuarat Negara telah berjalan dalam 
suasana perpaduan dan semangat 
kerjasama yang erat serta rasa saling 
hormat menghormati.   
 
Di kesempatan ini kaola mengucapkan 
setinggi-tinggi tahniah kepada Yang 
Berhormat Pehin Yang Di-Pertua atas 
kebijaksanaan dalam mengendalikan 
Mesyuarat Negara bagi tahun ini 
sehingga selesai dan membuahkan hasil 
yang positif serta dalam suasana yang 
harmoni. Kaola yakin cadangan-
cadangan serta saranan-saranan yang 
dibuat akan dipeduli dan diambil 
tindakan oleh kementerian yang 
berkenaan dengan mengikut 
keutamaan, kemampuan dan 
kesesuaiannya. 
 
Kaola memfokuskan Ucapan 
Penangguhan ini pada titah Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah Sultan dan Yang 
Di-Pertuan Negara Brunei Darussalam 

sempena menyambut Tahun Baru 
Masehi 2012 iaitu salah satu fokus 
Rancangan Kemajuan Negara Ke-10 
ialah untuk mewujudkan suasana 
perniagaan yang lebih kondusif supaya 
sektor swasta dapat berkembang 
dengan lebih cepat dan mudah. Kaola 
percaya pihak swasta seluruhnya sangat 
mengalu-alukan dan amat menjunjung 
kasih di atas sikap pemedulian Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam terhadap 
perkembangan sektor swasta. 
 
Yang Berhormat Pehin Yang Di-Pertua 
dan Ahli-Ahli Majlis Yang Berhormat. 
Semua peniaga sama ada start-up 
ataupun yang sudah mantap, 
menghadapi banyak cabaran dalam 
memulakan atau memperkembangkan 
perniagaan mereka. Ianya bermula dari 
perancangan merealisasikan modal 
bisnis, membiayai pelaburan sama ada 
dari simpanan atau pinjaman bank 
bukan yang memerlukan business plan 
yang meyakinkan, seterusnya 
melaksanakan strategi perniagaan agar 
mencapai business objective seperti 
yang dirancangkan.  
 
Dan semua ini adalah terdedah kepada 
risiko seperti ekonomi, pasaran, 
perkembangan teknologi saingan 
globalisasi dan lain-lain. Kita beruntung 
kerana kerajaan telah banyak membuat 
pelaburan di bidang pendidikan dan 
usaha untuk meningkatkan kemahiran 
serta meningkatkan infrastruktur, fizikal 
undang-udang sosial dan keamanan. 
Semuanya menyumbang kepada 
perkembangan ekonomi, membuka 

peluang perniagaan dan mengadakan 
iklim perniagaan yang stabil. Ini juga 
didukung dengan keutamaan yang telah 
diberikan terhadap pengukuhan sektor 
swasta dalam belanjawan 2012/2013 
iaitu melalui pengurangan cukai-cukai 
serta cadangan-cadangan skim dan 
inisiatif untuk membantu pihak swasta. 
 
Untuk mewujudkan lagi suasana yang 
lebih kondusif, iaitu seperti yang 
dihasratkan oleh Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam, kaola mencadangkan: 
 
1. Dikurangkan keperluan dari segi 

perundangan dan peraturan bagi 
sektor swasta iaitu setakat mana 
yang bersesuaian dengan mengambil 
kira cost benefit dan penyediaan 
sumber dalam memastikan 
peraturan-peraturan itu dapat 
dipenuhi. 
 

2. Ditingkatkan transparensi dalam 
proses kerajaan yang membabitkan 
sektor swasta. Ini adalah kerana 
pelanggan utama bagi kebanyakan 
peniaga kecil dan sederhana di 
negara ini adalah pihak kerajaan. 
Transparensi dalam proses kerajaan 
yang berkaitan dapat membantu para 
peniaga untuk membuat 
perancangan dan persediaan awal 
ketika berhubung dengan pihak 
kerajaan. 
 

3. Dikuatkan budaya delivery dan 
accountability dengan memenuhi 
TPOR dan mengadakan KPI. 
Membudayakan delivery dan 

accountability ialah dengan membuat 
sukat-sukat pencapaian bagi setiap 
inisiatif dan perlaksanaan polisi 
kerajaan dalam urusan-urusan 
khusus dalam pemberian 
perkhidmatan kepada pihak swasta. 

 
Kaola yakin agensi-agensi seperti 
Unit of Doing Business dan agensi-
agensi lain yang berkenaan sentiasa 
akan terus berusaha dalam 
menangani perkara ini seperti yang 
kaola sebutkan tadi. Kaola berharap 
agar konsultasi akan dibuat bersama 
stakeholder seperti dewan-dewan 
perniagaan badan-badan profesional 
dan yang terbabit iaitu yang mana 
pihak berkuasa rasakan ada 
kebaikannya. 
 

4. Seterusnya kaola mengalu-alukan 
pengumuman baru-baru ini yang 
dibuat oleh Yang Berhormat Pehin 
Menteri Tenaga iaitu arahan kedua 
rangka kerja perkembangan 
perniagaan tempatan yang telah 
mendapat titah perkenan Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam. 
Pengumuman tersebut menekankan 
bagi peningkatan penglibatan 
pengusaha tempatan di dalam 
industri minyak dan gas yang 
merupakan satu haluan polisi yang 
sungguh menggalakkan bagi sektor 
swasta terutama pihak-pihak peniaga 
tempatan.  
 
Sehubungan dengan ini, kaola 
sarankan agar kementerian dan 
agensi kerajaan yang lain juga 

berusaha untuk membantu peniaga-
peniaga tempatan dengan secara 
affirmative  dan mengkaji serta 
melaksanakan pendekatan yang 
komprehensif dan seimbang. Ini 
bukanlah berbentuk hands-out  tetapi 
berbentuk hand-holding dan ia juga 
bukanlah berbentuk special 
treatment tetapi ia berbentuk special 
consideration yang bersesuaian 
supaya peniaga-peniaga dan 
pengusaha-pengusaha tempatan 
dapat mempertingkatkan daya tahan 
dan daya saing dalam perniagaan 
mereka.  
 

5) Sebagai perbandingan pencapaian 
polisi pendidikan negara di era tahun 
60an dan 70an iaitu apabila 
bertambahnya pelajar tempatan yang 
mencapai kejayaan dalam bidang 
pendidikan di peringkat tinggi. Usaha 
dan pelaburan yang berterusan oleh 
pihak kerajaan di bidang pendidikan 
telah meningkatkan lagi pencapaian 
terutama sekali selepas kemerdekaan 
dan dengan tertubuhnya institusi 
pengajian tempatan seperti UBD, ITB 
dan UNISSA, negara dengan ini telah 
menikmati hasil dari polisi yang 
berwawasan ini.  

 
Di kesempatan ini, kaola juga           
ingin menyeru khusus kepada generasi 
muda yang kita fahami ada di antaranya 
mengikuti perkembangan Majlis 
Mesyuarat ini iaitu melalui sosial media 
dan media baru. Untuk meningkatkan 
usaha masing-masing dalam bidang 
keusahawanan dan perniagaan dengan 
mengambil kira serta memanfaatkan 
peluang-peluang  dan bantuan yang 

sudah disediakan oleh kerajaan. Kita 
hendaklah bersikap positif serta berani               
untuk menghadapi cabaran dan 
bersemangat keusahawanan untuk maju 
di samping terus berusaha untuk 
meningkatkan daya tahan serta daya 
saing dengan menambah ilmu 
pengetahuan dan kemahiran.  
 
Kaola percaya dengan usaha berterusan 
dan dengan adanya sokongan pihak 
kerajaan serta wawasan pembangunan 
peniaga tempatan, insya-Allah lebih 
banyak kejayaan akan dicapai yang 
menyumbang kepada pencapaian 
Wawasan 2035 dan membolehkan 
negara kita kekal sebagai Baldatun 
Tayyibatun Warrabbun Ghafur iaitu 
negara yang baik, aman lagi makmur 
dengan mendapat keredhaan Allah 
Subhanahu Wata’ala yang maha 
pengampun. Wabillahit Taufeq 
Walhidayah, Wassalamu’alaikum 
Warahmatullahi Wabarakatuh. Sekian 
Yang Berhormat Yang Di-Pertua.  
 
Yang Di-Pertua: Terima kasih Yang 
Berhormat. Yang Berhormat Datin 
Paduka Dayang Hajah Zasia binti Sirin, 
silakan.  
 
Yang Berhormat Datin Paduka 
Dayang Hajah Zasia binti Sirin: 
Terima kasih Yang Berhormat               
Yang Di-Pertua. Bismillahir Rahmanir 
Rahim. Assalamu’alaikum Warah- 
matullahi Ta’ala Wabarakatuh dan salam 
sejahtera. Rabbish Rahli Sadri  Wa 
Yassirli Amri Wahlul Uqdatam  Mil Lisani 
Yaf Qahu Qauli. Yang Berhormat Yang 
Di-Pertua dan Ahli-Ahli Yang Berhormat 
yang kaola  hormati.  

Kaola juga turut mengucapkan setinggi-
tinggi tahniah di atas kebijaksanaan dan 
kecemerlangan Yang Berhormat Yang 
Di-Pertua Majlis dalam memimpin 
Mesyuarat Pertama dari Musim 
Permesyuaratan Kelapan Majlis 
Mesyuarat Negara dari awal hingga 
akhir. Mudah-mudahan apa jua yang 
telah dibahas dan dibincangkan           
di dewan yang mulia ini yang penuh 
dengan rasa ukhuwah dan mahabbah 
antara  Ahli-Ahli Yang Berhormat akan 
diambil perhatian dan tindakan yang 
bersesuaian demi kepentingan dan 
kemaslahatan rakyat dan penduduk 
negara ini. 
 
Kaola juga turut bersyukur ke hadrat 
Allah Subhanahu Wata’ala, dengan 
pengalaman kaola yang pertama yang 
serba serbi kekurangan. Namun kaola 
bertawakal ke hadrat Allah Subhanahu 
Wata’ala dengan harapan telah dapat 
melaksanakan amanah sebagai seorang 
Ahli Mesyuarat Negara yang dilantik. 
Penglibatan wanita sebagai ahli dalam 
Majlis Mesyuarat di dalam dewan yang 
mulia ini merupakan satu kesempatan 
yang sangat bernilai dan merupakan 
bukti bahawa wanita juga berperanan                  
di samping kaum lelaki dalam             
sama-sama menyumbang kepada 
pembangunan negara.  
 
Sebagaimana firman Allah Ta’ala dalam 
Surah At-Taubah ayat 71. 

 
Yang tafsirnya, “Dan orang-orang yang 
beriman lelaki dan perempuan, 
setengahnya jadi penolong bagi 
setengahnya yang lain, mereka 

menyuruh berbuat kebaikan dan 
melarang dari berbuat kejahatan.”  
 
Yang Berhormat Yang Di-Pertua, 
Alhamdulillah, kita telah mendengar 
huraian dan penjelasan yang 
dibentangkan oleh Yang Berhormat 
Menteri-Menteri Kabinet mengenai 
perancangan-perancangan strategi dan 
pelan-pelan tindakan kementerian 
masing-masing  di dalam memberi 
laporan atau menjawab soalan-soalan 
yang dikemukakan dengan sempurna               
dan komprehensif semata-mata untuk 
mencapai matlamat Wawasan Negara 
2035.  
 
Kaola percaya, semua yang berada        
di dewan yang mulia bersama-sama 
dengan rakyat dan penduduk                   
di negara ini sentiasa optimis dan 
berdoa semoga segala yang disusun dan 
dirancang dengan peruntukan yang 
diberikan akan dilaksanakan dengan 
lancar dan sempurna. Semuanya adalah 
demi kesejahteraan rakyat dan 
penduduk negara ini.  
 
Pelbagai isu telah diusulkan di dewan 
yang mulia yang menyangkut hal-ehwal 
kebajikan dan kesejahteraan rakyat 
seperti isu kemiskinan, isu 
pengangguran, pencari pekerjaan, 
pendidikan, bantuan - bantuan 
kewangan hinggalah kepada isu-isu 
yang berkaitan dengan hal ehwal 
wanita, ibu tunggal, para remaja  dan 
belia kita. Usul-usul ini jika dapat kita 
teliti dan selesaikan meskipun tidak 
secara total  akan menampakkan satu 
perubahan yang positif ke arah 

kesejahteraan hidup rakyat dan 
penduduk negara ini.  
 
Kehidupan yang aman dan sejahtera 
adalah merupakan impian setiap   unit 
kecil di dalam sesebuah institusi 
keluarga. Sebagaimana pengukuhan 
institusi keluarga telah menjadi 
perhatian yang serius oleh Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam.  
 
Untuk mencapai hasrat negara menjadi 
Baldatun Tayyibatun Warabbun Ghafur, 
peranan para belia amatlah diperlukan 
yang akan menjadi penyambung kepada 
kepimpinan sekarang. Belia yang 
mempunyai identiti dan jati diri yang 
tinggi dengan kualiti pendidikan yang 
seimbang duniawi dan ukhrawi akan 
dapat mencorak kehidupan yang 
bahagia dan sejahtera. Gagasan dan 
tugas untuk membangun, memupuk dan 
meningkatkan nilai akhlak remaja 
adalah suatu tanggungjawab besar 
kepada kita semua baik  dalam institusi 
keluarga, masyarakat, agensi-agensi 
kerajaan atau swasta. Kerana kita ingin 
melahirkan para bakal pemimpin yang 
berjiwa besar berakhlak, beriman, 
bertakwa dan berwawasan. 
 
Dengan adanya bakal pemimpin yang 
soleh dan bertakwa, seluruh agen 
sosialisasi dan jentera kerajaan akan 
menghala ke arah yang sama. Rakyat 
akan terbentuk oleh media yang 
beretika dan berakhlak. Pengaruh luar 
yang buruk akan disekat sama ada 
dalam rancangan televisyen, filem-filem, 
internet, mahupun apa jua pengaruh 

lain yang mengancam jati diri dan 
maruah.  
 
Dasar-dasar kementerian dan agensi 
pembangunan masyarakat akan selaras 
dengan tuntutan nilai akhlak. Tidak 
berlaku proses pertentangan antara 
kerja membangun dan merosak akhlak 
serentak dalam jentera-jentera 
berkenaan.  
 
Agenda-agenda khusus menangani 
gejala keruntuhan dan kemerosotan 
akhlak akan disusun dengan lebih 
berkesan dan menyeluruh. Segala-
galanya akan dimanfaatkan  dalam 
menjana kekuatan untuk meningkatkan 
martabat rakyat dalam segala bidang 
yang diperlukan. Semoga semua 
langkah-langkah ini dapat mencapai 
hasrat Baldatun Tayyibatun Warabbun 
Ghafur  tersebut.  
 
Satu lagi aspek yang ingin kaola 
nyatakan iaitu mengenai peranan yang 
dimainkan oleh persatuan-persatuan 
wanita di negara ini. Antara pertubuhan 
bukan kerajaan yang besar adalah Majlis 
Wanita iaitu satu badan induk bukan 
kerajaan yang berusaha gigih memeduli 
kesejahteraan kaum wanita daripada 
pelbagai aspek melalui program dan 
usaha bersepadu antara pertubuhan-
pertubuhan wanita yang  bernaung di 
bawahnya.  Di antara pertubuhan 
wanita itu terdapat persatuan atau 
pertubuhan yang keahliannya  terdiri 
daripada kalangan wanita yang 
mempunyai pelbagai bidang kepakaran 
dan bertaraf profesional. Dan sudah 
tentu fungsi dan peranan mereka ini 
untuk dapat menyalurkan dan 

menyumbangkan kepakaran mereka, 
ilmu mereka, pengalaman mereka, 
kepada wanita-wanita lain yang 
memerlukannya.   
 
Begitu juga dengan pertubuhan wanita 
yang lain yang mempunyai peranan dan 
tanggungjawab yang berbagai-bagai 
dalam memberi sumbangan kepada 
masyarakat khususnya kaum wanita.   
 
Dengan mengambil kira jumlah 
pertubuhan wanita sebanyak 13 buah 
yang bernaung di bawah Majlis Wanita 
adalah munasabah sekiranya 
Kementerian Kebudayaan, Belia dan 
Sukan di dalam menyediakan 
peruntukan bantuan untuk pertubuhan 
bukan kerajaan dengan meneliti jua 
keperluan peruntukan untuk Majlis 
Wanita dalam perancangan kewangan 
akan datang.  Supaya lebih banyak 
program dan inisiatif yang dapat 
dirancang oleh Majlis Wanita seperti 
perancangan kaunseling dan motivasi 
bagi para wanita yang mengalami kes-
kes penderaan, penganiayaan dan lain-
lain, atau ikut serta dalam program 
serantau dan antarabangsa yang mana 
Majlis Wanita juga aktif bekerjasama 
dengan pertubuhan-pertubuhan wanita 
dan beberapa jawatankuasa luar 
negara.  Dengan adanya sokongan 
daripada agensi kerajaan Majlis Wanita 
akan lebih berkeyakinan untuk maju 
dalam usaha membangun kapasiti dan 
keupayaan kaum wanita di negara ini, 
insya-Allah. Demikian Ucapan 
Penangguhan daripada kaola yang kaola 
akhiri: 
 
 

Hansard Jilid 2 pg 901-988.indd   951 11/6/12   9:09:33 AM



PETANG HARI SABTU, 24 RABIULAKHIR 1433 / 17 MAC 2012  952 

Syukur Alhamdulillah pembuka kata, 
Tahniah kaola kepada Yang                   
Di-Pertua,  
Mohon maaf jika terlanjur bahasa, 
Kepada Yang Behormat di sebelah sana, 
 
Wallahhuaklam, Aqulu Qauli             
Haza Wastaghfirullahili Walakum, 
Wasalamu’alaikum Warahmatullahi 
Ta’ala Wabaraktuh. 
 
Yang Di-Pertua: Terima kasih Yang 
Berhormat Datin. Yang Berhormat Tuan 
Haji A. Ahmad bin Husain.  Silakan. 
 
Yang Berhormat Awang Haji A. 
Ahmad bin Husain: Terima kasih Yang 
Berhormat Yang Di-Pertua. 
Assalamu’alaikum Warahmatullahi Ta’ala 
Wabarakatuh.  Bismillahir Rahmanir 
Rahim.  Alhamdulillahi Rabbil ‘Alameen, 
Wassalaatu Wassalaamu ‘Alaa Saiyyidina 
Muhammaddin Asyrafil Anbiya Ewal 
Mursaleen, Wa’alaa Aalihee Wasahbihee 
Ajma’een.   
 
Rabbish Rahli Sadri  Wa Yassirli Amri 
Wahlul Uqdatam  Mil Lisani Yaf Qahu 
Qauli. Yang Di-Pertua dan Ahli-Ahli Yang 
Berhormat hadirin yang dirahmati Allah, 
kita bersyukur kepada Allah Subhanahu 
Wata’ala dengan limpah dan rahmat-
Nya jua kita dapat berkumpul dan 
berbincang di dalam dewan di bawah 
bumbung Dewan Majlis Negara Brunei 
Darussalam yang tersergam indah satu 
kawasan yang amat menarik dengan 
panoramanya.   
 
Kaola merasakan sungguh bertuah 
kerana dapat bersama di dewan yang 
manis lagi lunak ini terutama bersama 

dengan Yang Berhormat Pehin 
Pengerusi Dewan yang amat bijaksana 
memimpin Ahli-Ahli Dewan sebaik-
baiknya.  
  
Kebijaksanaan tersebut telah dapat 
mengelakkan kekecohan walau sebesar 
zahrah di padang pasir ia tidak 
kelihatan.  Ini menandakan bahawa 
Yang Berhormat Pehin, Yang Di-Pertua 
terpapar suatu wajah yang lembut 
penuh keikhlasan dalam memacu dan 
mengangkat titah Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam untuk menjadikan Negara 
Brunei Darussalam Baldatun Tayyibatun 
Warabbun Ghafur. Dan kaola dengan 
hati yang penuh lagi hening, tulus ikhlas 
menyokong akan Ucapan Penangguhan 
Yang Berhormat Pehin Orang Kaya Seri 
Kerna Dato Seri Setia (Dr.) Haji Awang 
Abu Bakar bin Haji Apong, Menteri 
Pendidikan, Negara Brunei Darussalam.  
 
Yang Berhormat Pehin, dalam 
kesempatan di dewan dingin ini, izinkan 
kaola untuk menyampaikan sekubit 
pandangan dan sejemput harapan untuk 
direnungkan sejenak untuk memberi 
laluan, perhatian menuju ke arah 
Wawasan 2035.  Negara Brunei 
Darussalam ini aman damai dan 
sejahtera kerana rajanya maha adil lagi 
bijaksana, disokong dengan doa-doa 
para anak-anak yatim dan doa orang 
tua-tua yang melimpasi umur 70 tahun 
dan doa-doa para ulama.   
 
Di samping itu, Kebawah Duli Yang 
Maha Mulia Paduka Seri Baginda Sultdan 
dan Yang Di-Pertuan Negara Brunei 

Darussalam juga yakin dan percaya 
betapa hebatnya sokongan doa-doa itu 
dalam pentadbirannya kerana doa-doa 
itu boleh menyokong dengan sebaik-
baiknya.  Dan dari doa-doa tersebut 
menjadikan aset yang amat positif dan 
harmoni dalam pimpinan dan 
pentadbiran Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam itu. 
 
Yang Di-Pertua, begitu pun jua para 
penulis sasterawan dan budayawan 
tidak kurang pentingnya kerana mereka 
itu mengangkat dan menyuntik 
semangat kepada  pentadbiran negara 
dari dahulu hingga sekarang ini.  
Sehingga dapat mengangkat 
kemerdekaan yang telah dicapai pada             
1 Januari 1984 itu.  Penulis-penulis 
sasterawan dan budayawan yang 
dimaksudkan itu ialah Nur, Nun, Ain, 
Lam, Putera Ditanjung, Sekundur Hayat, 
Tamin Mali, Mas, Besar Sagap, Adi 
Marhaen, Adi Kelana, A. Isma dan 
kesemua mereka ini telah pun 
berpergian awal meninggalkan kita.  
Tetapi mereka yang masih sedang 
berada ialah Yura Halim, Wijaya, 
Badaruddin HO, Yahya M.S, Adi Rumi, 
Shukri Zain, dan untuk mengetahui lebih 
ramai penulis-penulis sastera itu 
berkumpul dalam satu persatuan 
bernama Asterawani yang telah 
ditubuhkan 50 tahun dahulu.   
 
Yang Di-Pertua, dalam perkara tersebut 
kaola ingin mengusulkan apalah kiranya 
yang belum ampit pingat-pingat dan 
bintang-bintang itu diampiti-ampiti juga 
kerana mereka itu ternyata 

penyumbang dan penyokong terbesar 
kepada kerajaan dan negara yang 
mengangkat falsafah Melayu Islam 
Beraja dan kini diangkat menjadi Negara 
Zikir dan begitu juga mereka itu akan 
diangkat sebagai Penerima Anugerah 
Bahasa Sasterawan Budaya Peringkat 
Nasional.   
 
Kaola amat menyanjung tinggi akan 
titah Kebawah Duli Yang Maha Mulia 
mengenai pendidikan, mengenai belia, 
mengenai institusi keluarga yang 
diutamakan, kerana pendidikan yang 
dimaksudkan oleh Kebawah Duli Yang 
Maha Mulia Paduka Seri Baginda Sultan 
dan Yang Di-Pertuan Negara Brunei 
Darussalam itu ialah pendidikan duniawi 
dan ukhrawi kerana kehidupan di dunia 
memerlukan ilmu dan kehidupan               
di akhirat juga memerlukan ilmu. 
 
Yang Di-Pertua, untuk mengakhiri 
ucapan kaola pada majlis ini tadi telah 
banyak orang berpantun, berlambak-
lambak sudah pantunnya maka kaola 
akan bersyair, izinkan kaola. 
 
Bismillah mula menulis, 
suara rakyat di dalam majlis, 
Ahli Yang Berhormat sudah berbaris-
baris, 
semua ahli duduk menulis-nulis, 
 
Di Dewan Majlis sudah bermesyuarat, 
selama 15 hari duduk berlipat, 
Membincangkan bajet untuk rakyat, 
semua hidup tidak melarat, 
 
Terima kasih Pehin Pengerusi, 
Wajahnya, manis patut dihiasi, 
Memimpin majlis amat teliti, 

Majlis berjaya Yang Berhormat berpuas 
hati, 
 
Kita bersyukur kepada Allah, 
Semua Kementerian sudah pun dibedah, 
Untuk melihat perkara yang indah, 
Agar rakyat memperolehi faedah, 
 
Mesyuarat Negara akan berakhir, 
Ahli Dewan sudah berfikir, 
Ada yang mengagak ada yang menaksir, 
Semua kejayaan tidak tersingkir, 
  
Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. Terima kasih Pehin. 
 
Yang Di-Pertua: Terima kasih Yang 
Berhormat, syabas.  Yang Berhormat 
Tuan Haji Gapor @ Haji Md Daud, 
silakan. 
 
Yang Berhormat Awang Haji Gapor 
@ Haji Md. Daud bin Karim: Terima 
kasih Yang Berhormt Yang Di-Pertua, 
Bismillahir Rahmanir Rahim. 
Assalamu’alaikum Warahmatullahi 
Wabarakatuh dan salam sejahtera.  
 
Yang Berhormat Yang Di-Pertua, Ahli-
Ahli Yang Berhormat. Alhamdulillah, 
terlebih dahulu dengan penuh hormat 
serta takzim kaola sukacita 
mengucapkan setinggi-tinggi tahniah 
dan terima kasih di atas kebijaksanaan            
Yang Berhormat Yang Di-Pertua 
memimpin mempengerusikan Mesyuarat 
Yang Pertama Dalam Permesyuaratan 
Kali Kelapan Tahun 2012 dengan cekap, 
lancar dan sangat memuaskan tanpa 
sebarang kekecohan dan permasalahan 

serta membawa rasa persafahaman 
yang muhibah.   
 
Dan kaola juga ingin memberikan 
setinggi-tinggi penghargaan dan terima 
kasih kepada Ahli-Ahli  Yang Berhormat 
di kalangan Yang Berhormat Menteri-
Menteri Kabinet di atas kerjasama yang 
telah diberikan bagi membolehkan 
permesyuaratan ini berjalan dengan 
baik dalam suasana harmoni dan aman 
damai bagi menyampaikan berbagai 
masalah, pandangan  dan cadangan 
yang dihadapi dan dialami oleh 
penduduk-penduduk kawasan Zon 2 dan 
rakyat negara ini amnya. 
 
Yang Berhormat Pehin Yang                 
Di-Pertua, di dalam dewan yang mulia 
ini izinkan kaola melahirkan rasa syukur 
dan terima kasih ke atas usaha-usaha 
kerajaan Kebawah Duli Yang Maha Mulia 
Paduka Seri Baginda Sultan dan Yang 
Di-Pertuan Negara Brunei Darussalam 
melalui kementerian - kementerian dan 
jabatan-jabatan di atas memberikan, 
meliputi semua aspek pembangunan 
negara, kesejahteraan rakyat dan 
penduduk negara ini.   
 
Yang Berhormat Yang Di-Pertua           
di kesempatan ini kaola memohon lagi 
semula supaya perancangan menaikkan 
taraf Jalan Raya Pekan Muara supaya 
akan dapat diusahakan. Muara adalah 
satu kawasan yang dapat 
menyumbangkan pendapatan hasil 
negara tempat masuk pelancong-
pelancong dan barang-barang import 
daripada luar negeri. 

Di samping itu juga, sepertimana yang 
kaola cadangkan pembinaan Dewan 
Serbaguna di Kampong Ayer dapat 
dilaksanakan bagi memberikan 
kemudahan kepada penduduk Kampong 
Ayer bagi mengadakan aktiviti sukan 
dan riadah di samping menyatupadukan 
masyarakat setempat.  
 
Di dalam hal yang sama juga, satu 
tempat penaikan perahu di Gerai Jalan 
Residency perlu dinaikkan taraf 
menyesuaikan dengan keadaan 
keperluan masyarakat dan pengguna 
terutamanya kepada warga emas dan 
para pelancong yang menggunakan 
kawasan itu. 
 
Yang Berhormat Yang Di-Pertua,               
di dalam kesempatan ini kaola juga 
mengharapkan agar apa jua rancangan 
akan dapat berjalan terus dengan 
kerjasama semua agensi-agensi 
kerajaan dan juga rakyat dan penduduk 
negara ini akan dapat sama-sama 
mengambil perhatian mengenai dengan 
peraturan-peraturan yang telah 
disediakan, terutamanya dalam 
pemberian-pemberian subsidi, bantuan-
bantuan yang dihulurkan oleh Kerajaan 
Kebawah Duli Yang Maha Mulia Paduka 
Seri Baginda Sultan dan Yang            
Di-Pertuan Negara Brunei Darussalam 
kepada rakyat akan dapat digunakan 
dengan sebaik-baik mungkin dan 
seterusnya akan berusaha bagi 
meningkatkan sara hidup yang lebih 
kukuh. 
 
Yang Berhormat Yang Di-Pertua, kaola 
berasa bersyukur kerana ada di antara 
cadangan, pandangan yang kaola 

timbulkan di dalam Dewan Majlis ini 
sudah termasuk di dalam perancangan 
kerajaan dan sebahagiannya dalam 
Rancangan Negara yang ke-10. 
 
Yang Berhormat Yang Di-Pertua, 
sebelum mengakhiri Ucapan 
Penangguhan majlis pada petang ini, 
kaola memohon kemaafan kepada Yang 
Berhormat Menteri-Menteri Kabinet dan 
rakan-rakan Ahli-Ahli Yang Berhormat 
yang dilantik jika ada tercakap ataupun 
perkataan-perkataan yang menyinggung 
perasaan dalam membentangkan hujah-
hujah di sepanjang permesyuaratan 
sepanjang lima belas hari. 
 
Sebelum mengakhiri, izinkan kaola 
berpantun: 
 
Dayung perahu ke Sungai Temburong, 
Perahu laju tidak terkira; 
Semua orang bergotong royong,  
Rakyat hidup aman bahagia. 
 
Sekian, Wabillahit Taufeq Walhidayah, 
Wassalamu’alaikum Warahmatullahi 
Ta’ala Wabarakatuh. 
 
Yang Di-Pertua:  Terima kasih Yang 
Berhormat. Yang Berhormat Tuan Haji 
Tahamit bin Haji Nudin. 
 
Yang Berhormat Awang Haji 
Tahamit bin Haji Nudin: Terima kasih 
Yang Berhormat Yang Di-Pertua, Ahli-
Ahli Yang Berhormat. Assalamu’alaikum 
Warahmatullahi Ta’ala Wabarakatuh. 
 
Dalam beberapa hari permesyuaratan 
yang hampir penghujungnya, kita telah 
membincangkan isu-isu kemiskinan, 

pengangguran, isu sosial di kalangan 
remaja, isu keluarga dan lain-lain.  
Dalam menangani semua isu-isu ini 
perlu ditangani dengan tegas 
berpandukan akta. Semua badan-badan 
NGO, persatuan-persatuan dan  semua 
lapisan rakyat patut ikut sama 
berperanan dalam merealisasikan tujuan 
tersebut. 
 
Yang Di-Pertua, kaola ingin 
mengusulkan beberapa perkara yang 
tidak sempat diusulkan sewaktu 
permesyuaratan Jawatankuasa; 
 
1. Mengenai Pantai Tungku, telah 

diketahui umum seketika dulu 
bahawa Pantai Tungku akan 
dimajukan menjadi tempat tarikan 
pelancong akan tetapi rancangan 
tersebut tidak kesampaian dan pada 
masa ini ia terbiar begitu saja.  

 
    Adalah lebih baik jika pantai ini 

dijadikan sebagai penyelidikan 
maritim Universiti Brunei Darussalam 
atau dijadikan pusat tarikan 
pelancong dengan aktiviti-aktiviti 
sukan, sukan air, water world dan 
sebagainya. 

 
2. Menyediakan sekolah khas bagi 

murid ataupun pelajar bermasalah 
dan melakukan kesalahan berat.  
Sekolah-sekolah pada masa ini 
menghadapi masalah mengawal 
pelajar-pelajar yang bermasalah dan 
sering melanggar disiplin sekolah dan 
ada yang berpengaruh dan kaki buli 
yang menyebabkan pengajaran dan 
pembelajaran terganggu. Mereka ini 
sukar untuk dikawal dan selalu 

bertindak liar sehingga pelajar-
pelajar lain merasa ketakutan dan 
tidak selamat.  

 
Pelajar-pelajar tersebut perlu diambil 
perhatian yang serius 
memandangkan mereka adalah 
menjadi duri dalam daging yang 
memberikan impak yang negatif 
kepada pelajar-pelajar yang lain. 
Kalau tidak ada usaha-usaha untuk 
memperbaikinya akan menjadi 
masalah sosial di negara ini. Dengan 
memindahkan mereka ini ke sekolah 
khas akan memudahkan pelajaran 
yang berkesan di sekolah-sekolah 
dengan baik dan pelajar-pelajar juga 
merasa aman dan harmoni. 
 

3. Adalah dimaklumi, penyusuan ibu 
amat penting bagi anak-anak damit. 
Oleh itu, hendaklah diusahakan 
supaya diadakan tempat-tempat 
yang difikirkan perlu untuk 
menyediakan satu bilik khas bagi 
penyusuan dan pengasuhan anak, ia 
amat sesuai diadakan di kawasan 
Lapangan Terbang Lama Berakas, ini 
adalah memberi peluang ibu-ibu 
menyusui anak mereka tanpa balik ke 
rumah waktu bekerja. 

 
4. Sampai bilakah Ali Baba dan Kasim 

Baba diperlukan di negara kita. Kalau 
dihitung-hitung dalam jangka masa 
berpuluh tahun berbilion sudah wang 
Brunei dihantar ke luar negeri kalau 
diibaratkan kata orang untung 
sekarung rugi seguni. Bukan kitani 
rugi wang sahaja bahkan dari segi 
peluang pekerjaan amat terhad bagi 
penduduk tempatan. Apa kata Ali 

Baba dan Kasim Baba ini dikurangkan 
secara bertahap bermula tahun 2015, 
pengimport pekerja luar hanya 
dibenarkan mendatangkan 50 persen 
keperluan mereka dan 50 persen 
pekerja tempatan. Tahun 2020 
dicadangkan 80 persen pekerja 
tempatan dan tahun 2035, 90 persen 
pekerja tempatan.  

 
Yang nampak pada masa ini ekonomi 
orang tempatan yang diusahakan 
sendiri oleh orang tempatan ada 
yang layu dan ada yang mati, ini 
disebabkan persaingan yang begitu 
hebat dari Ali Baba dan Kasim Baba. 
Yang Berhormat Yang Di-Pertua,                   
apa yang telah diusulkan adalah 
berdasarkan kolektif dari pandangan 
segolongan masyarakat dan ada juga 
hasil permesyuaratan dengan Majlis 
Perundingan Kampung Zon 3 dan ada 
juga pandangan kaola secara 
peribadi.  
 

Akhirnya kaola mengucapkan tahniah 
kepada Yang Di-Pertua kerana dapat   
memimpin Mesyuarat Negara dari awal 
hingga akhir dengan baik dan 
memuaskan. Sebelum kaola 
menamatkan ucapan penangguhan ini, 
kaola ada dua buah pantun:- 
 
Tanam pokok buah ceramai, 
Ditanam oleh Dayang Adi, 
Rakyat hidup aman damai, 
Berkat pimpinan Kebawah Duli. 
 
Pisang kaling dibawa belayar, 
Gugur setandan dalam kuali, 
Kami di sini baru belajar, 
Banyak salah maafkan kami. 

Sekian, Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. 
 
Yang Di-Pertua: Terima kasih  Yang 
Berhormat, sekarang saya persilakan 
Yang Berhormat Tuan Haji Jumat bin 
Akim. Silakan. 
 
Yang Berhormat Awang Haji Jumat 
bin Akim: Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh. Yang Berhormat Yang   
Di-Pertua, kaola dengan perasaan 
hormat dan tulus ikhlas mengucapkan 
setinggi-tinggi tahniah kepada Yang 
Berhormat  kerana telah dapat 
memimpin Majlis Permesyuaratan 
Musim Kelapan ini dengan jayanya dan 
telah memberikan peluang kepada 
semua Ahli Yang Berhormat Yang 
Dilantik menyampaikan hujah kepada 
Yang Berhormat Menteri-Menteri 
Kabinet mengenai apa jua isu yang 
berhubung kait dengan kepentingan 
masyarakat dan penduduk Negara 
Brunei Darussalam.  
 
Apa yang abis kaola sampaikan itu 
adalah merupakan amanah dan 
tanggungjawab yang dipikulkan kepada 
abis kaola, dan juga apa yang dibawa            
di dalam dewan ini adalah perkara yang 
kurang mendapat perhatian setelah 
dihadapkan kepada agensi-agensi 
berkenaan dan bukannya merupakan 
satu cara untuk mendapatkan publisiti 
dari mana-mana pihak. 
 
Kaola ingin memetik apa yang 
dinasihatkan oleh Yang Berhormat Yang 
Di-Pertua dalam sesi perjumpaan 

pertama dengan Ahli-Ahli Yang 
Berhormat antara lain berbunyi supaya 
akan sentiasa mengambil perhatian 
kepada apa jua isu-isu yang bersangkut 
paut dengan kepentingan masyarakat 
dan memastikan semua projek berjalan 
mengikut jadual. Nasihat ini merupakan 
azimat yang sangat berharga bagi abis 
kaola. 
 
Kaola amat menyokong ucapan Yang 
Berhormat Pehin Orang Kaya Seri Kerna 
Dato Seri Setia (Dr.) Haji Awang Abu 
Bakar bin Haji Apong, Menteri 
Pendidikan Negara Brunei Darussalam 
yang mahu melihat supaya 
mengurangkan pergantungan dengan 
pihak kerajaan, ini dapat dikaitkan 
seperti pepatah peribahasa cina purba 
yang berbunyi “kalau kita hendak 
memberi orang makan ikan, jangan 
diberi ikannya tetapi berilah 
pancingnya”. Pengertian ini amat 
mendalam untuk dihayati semoga 
perkara ini akan dapat dinilai oleh kita 
semua dalam konteks kita Negara 
Brunei Darussalam. 
 
Kaola juga menghargai sikap prihatin 
dan pemedulian Menteri-Menteri Kabinet 
dalam memberi respons ataupun tindak 
balas kepada abis kaola, ianya adalah 
amat dihargai dan merupakan suntikan 
semangat yang memberangsangkan dan 
akan dibawa pulang sebagai buah 
tangan kepada masyarakat yang abis 
kaola wakili. Mereka sentiasa 
menunggu-nunggu akan pelaksanaan 
isu-isu yang telah dibangkitkan dan 
supaya akan menjadi kenyataan.  
 

Yang Berhormat Yang Di-Pertua, kaola 
juga ingin menarik perhatian dewan 
yang mulia ini mengenai dengan titah 
Kebawah Duli Yang Maha Mulia Paduka 
Seri Baginda Sultan dan Yang Di-
Pertuan Negara Brunei Darussalam di 
dalam Persidangan Pembukaan Rasmi 
agar dapat dijadikan panduan dalam 
melaksanakan tugas dan 
tanggungjawab berpandukan titah 
tersebut bagi mencapai maksud dan 
hasrat murni baginda untuk 
membangun negara yang kecil molek 
ini. Kita mengambil pendekatan yang 
mudah dan tidak menyulitkan. 
 
1. Harapan yang tinggi; 

 
2. Tindakan yang mantap; 

 
3. Menilai pencapaian; 

 
4. Membaiki kelemahan dan; 

 
5. Jujur dan bertimbang rasa. 

Dan kaola juga ingin bertanya kepada 
diri kaola sendiri, apakah imbuhan yang 
kita terima selama ini sudah berbaloi 
dengan apa yang kita laksanakan, 
tepuklah dada tanyalah selera. 
  
Dan dalam kesempatan ini jua Yang 
Berhormat Pehin, kaola ingin 
menimbulkan mengenai dengan Pantai 
Jerudong dan juga facilities di kawasan 
Pantai Jerudong, yang mana telah 
dibawa ke mana-mana bahagian agensi, 
tidak mendapat perhatian. Mudah-
mudahan melalui mekanisme yang lain, 
perkara ini akan dapat kitani perbaiki 
bersama dan kalau tidak siapa lagi.  

Dalam kesempatan yang sangat 
berharga ini, kaola ingin memohon 
setinggi-tinggi kemaafan kepada Yang 
Berhormat Yang Di-Pertua, jika terdapat 
sebarang kekurangan dan apa jua 
kesalahan yang melanggar peraturan 
dewan yang mulia ini dan juga 
memohon maaf kepada semua Yang 
Berhormat Menteri-Menteri Kabinet jika 
keterlaluan dalam menyampaikan usul 
yang disampaikan. Izinkan juga kaola 
menyampaikan dua buah pantun, iaitu 
pantun klasik; 
 
Bercincin patah belitong, 
Di bawah memilih beras, 
Budi Kebawah Duli tidak tertanggung, 
Amat sukar untuk dibalas. 
 
 
Kapal belayar di laut Sambas, 
Ambil teras buatkan baji, 
Budi Kebawah Duli sukar dibalas, 
Umpama beras dikandung padi. 
 
Sekian, Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. Terima kasih Yang Di-
Pertua. 
 
Yang Di-Pertua: Terima kasih  Yang 
Berhormat. Mesyuarat ini ditangguhkan 
selama 30 minit kerana ada lagi 8 orang 
yang telah menyatakan keinginan untuk 
bercakap. 
 
(Majlis Mesyuarat Ditangguhkan) 

 
(Majlis Mesyuarat  bersidang 

semula) 
 

Yang Di-Pertua: Bismillahir Rahmanir 
Rahim, Ahli-Ahli Yang Berhormat, 
Persidangan Majlis Mesyuarat Negara 
disambung semula, masih lagi kita akan 
mendengarkan ucapan-ucapan 
penangguhan dari Ahli-Ahli Yang 
Berhormat. Sekarang saya persilakan 
Yang Berhormat Tuan Haji Mohd. 
Shafiee bin Ahmad. 
 
Yang Berhormat Awang Haji Mohd. 
Shafiee bin Ahmad: Assalamu’alaikum 
Warahmatullahi Wabarakatuh, 
Bismillahir Rahmanir Rahim. Yang 
Berhormat Yang Di-Pertua dan Ahli-Ahli 
Yang Berhormat yang kaola hormati 
sekalian. Dengan hati yang tulus ikhlas, 
kaola mengucapkan setinggi-tinggi 
penghargaan dan tahniah kerana sekali 
lagi Yang Berhormat Yang Di-Pertua 
berjaya memimpin Permesyuaratan 
Pertama Dari  Musim Permesyuaratan 
Kelapan pada tahun ini tanpa 
menghadapi sebarang permasalahan 
dan kaola mendoakan semoga Yang 
Berhormat Pehin Yang Di-Pertua, akan 
sentiasa dalam keadaan sihat wal’afiat                  
dan dalam lindungan Allah Subhanahu 
Wata’ala jua. Amin.  
 
Di kesempatan ini kaola ingin 
mengucapkan berbanyak-banyak terima 
kasih dan menerima dengan hati yang 
terbuka di atas saranan Yang Berhormat 
Pehin Orang Kaya Seri Kerna Dato Seri 
Setia (Dr.)   Haji Awang  Abu Bakar bin 
Haji Apong, Menteri Pendidikan                      
di sebelah pagi tadi, di mana Yang 
Berhormat Pehin menyarankan supaya 
sebarang permasalahan atau isu-isu 
yang berbentuk pentadbiran hendaklah 
terus sahaja dibawa ke kementerian-

kementerian yang berkenaan bagi 
mendapatkan penyelesaian dan tidak 
perlu dibawa ke Dewan Majlis bagi 
memantapkan perbahasan di dewan 
yang mulia ini. 
 
Saranan tersebut adalah sangat-sangat 
kaola sanjung tinggi. Akan tetapi dalam 
pengalaman kaola sebagai wakil dari 
daerah-daerah selama 6 tahun yang 
lalu, kadang-kadang sukar untuk 
mendapat jawapan atau penyelesaian  
di atas permohonan-permohonan atau 
isu-isu yang dihadapkan kepada 
sesetengah kementerian yang 
berkenaan. Kadang-kadang terpaksa 
membuat beberapa rujukan, makanya 
sesetengah permasalahan atau isu-isu 
dibawa ke dewan yang mulia untuk 
dibahaskan.  
 
Walau bagaimanapun, kaola memberi 
setinggi-tinggi kepujian kepada        
Yang Berhormat Pehin Menteri 
Pendidikan kerana  baru-baru ini      
telah menubuhkan satu saluran                                      
di Kementerian Pendidikan bagi Yang 
Berhormat menyalurkan permasalahan. 
Kaola berharap Yang Berhormat 
Menteri-Menteri Kabinet yang lain akan 
dapat mengikut jejak langkah 
Kementerian Pendidikan tersebut. 
 
Di kesempatan ini, kaola berharap 
peruntukan yang telah diluluskan akan 
dimanfaatkan sebaik mungkin. 
 
Yang Berhormat Yang Di-Pertua, izinkan 
kaola menyuarakan beberapa cadangan 
yang kaola terlepas pandang untuk 
dipertimbangkan oleh pihak-pihak yang 
berkenaan dalam kerajaan sebagai 

mukadimah awal sebagai perbahasan 
tahun hadapan seperti berikut: 
 
1. Empangan air yang dibina oleh 

Kementerian Pembangunan                   
di seluruh negara. Kaola 
mencadangkan supaya air empangan 
tersebut akan dapat disalurkan terus 
ke premis-premis atau ke ladang-
ladang untuk keperluan aktiviti-
aktiviti keluaran. Manakala air yang 
dirawat di loji-loji dibekalkan untuk 
keperluan domestik, di hospital-
hospital dan tempat-tempat yang 
memerlukan air yang bersih yang 
dirawat akan lebih menjimatkan; 

 
2. Dicadangkan juga supaya sesetengah 

taman rekreasi  di Negara Brunei 
Darussalam terus akan dapat 
diswastakan bagi membantu pihak 
kerajaan dalam mempromosi taman 
rekreasi di negara ini sebagai tarikan 
kepada pelancong-pelancong dalam 
dan luar negeri. 

 
3. Cadangan tapak tanah bagi membina 

sebuah bas terminal di Mukim Sungai 
Liang akan dapat direalisasikan dan 
menambah perhentian-perhentian 
bas di mukim-mukim di Daerah Belait 
termasuklah di Mukim Liang kerana 
perhentian bas yang ada sekarang 
tidak mencukupi. 

 
4. Dicadangkan supaya satu kajian akan 

dapat dipertimbangkan bagi 
menyediakan kemudahan 
pengangkutan LRT dari Kuala Belait 
ke Pekan Muara dengan rangkaian    
ke Bandar Seri Begawan. 

Kaola pernah didatangi oleh graduan-
graduan UBD yang membuat 
penyelidikan tentang perkara 
tersebut dua tahun yang lalu. Kita 
harus memikirkan masalah 
pengangkutan awam untuk 10 tahun 
ke atas. Memandangkan 
pertumbuhan penduduk dan 
kenderaan di Negara Brunei 
Darussalam ketika ini.  
 

Demikianlah antara lain permintaan 
rakyat di bawah Zon 1 - Daerah Belait 
yang kaola wakili. Insya-Allah, di Musim 
Permesyuaratan Pertama Kali 
Kesembilan nanti perkara-perkara ini 
akan kaola susuli lagi.  
 
Akhir kalam, kaola mengucapkan ribuan 
terima kasih di atas kesabaran Yang 
Berhormat Yang Di-Pertua demikian 
juga kepada Menteri-Menteri Kabinet 
kerana  telah dapat menjawab segala 
persoalan dan sekiranya ada tersuruk 
langkah, terkasar bahasa yang tidak 
disenghajakan sepanjang perbahasan  
di Musim Permesyuaratan tahun ini, 
kaola mohon ribuan kemaafan kerana 
kaola hanyalah seorang insan biasa 
yang tidak terkecuali dari membuat 
sebarang kesalahan. 
 
Wali Sembilan berbahas di dewan, 
Hasrat rakyat telah pun disuarakan, 
Tahniah kepada Yang Berhormat Yang 
Di-Pertua Dewan, 
Kerana Berjaya memimpin perbahasan 
dengan Aman. 
 
Kalau ada sumur di ladang, 
Boleh kita menumpang mandi, 
Jika dikurniakan Allah umur panjang, 

Insya-Allah segala cadangan akan kaola 
susuli lagi. 
 
Sekian saja ucapan penangguhan    
kaola Yang Berhormat Yang                
Di-Pertua. Wabillahit Taufeq Walhidayah 
Wassalamu’alaikum Warahmatullahi 
Wabarakatuh. Terima kasih. 
 
Yang Di-Pertua: Terima kasih Yang 
Berhormat, saya persilakan Tuan Haji 
Mohd. Yusof bin Haji Dulamin.   
 
Yang Berhormat Awang Haji Mohd. 
Yusof bin Haji Dulamin: Bismillahir 
Rahmanir Rahim. Assalamu’alaikum 
Warahmatullahi Ta’ala Wabarakatuh. 
Yang Berhormat Yang Di-Pertua, kaola 
pun terasa terpanggil untuk 
mengucapkan setinggi-tinggi tahniah 
kepada Yang Berhormat Yang Di-Pertua 
atas kepimpinan dalam 
mempengerusikan persidangan majlis 
pada tahun ini dengan begitu cemerlang 
dan  terima kasih juga ditujukan kepada 
Yang Berhormat Menteri-Menteri 
Kabinet yang dihormati sekalian.   
 
Alhamdulillah pada hari ini adalah 
merupakan penghujung sesi 
Permesyuaratan Pertama Musim 
Kelapan Majlis Mesyuarat Negara tahun 
2012. Di dalam persidangan yang 
mengambil masa 15 hari, kita telah 
membincang, membahaskan berbagai-
bagai usul, cadangan dan pandangan. 
Walau sekecil manapun ianya dilihat dan 
dianggap perkara remeh-temeh, kalau 
tidak diperjelaskan ia akan menjadi isu 
yang sentiasa dipersoalkan oleh 
masyarakat kitani yang cetek 
kefahaman.   

Alhamdulillah, atas perhatian dan 
dengan adanya penerangan, ulasan 
serta penjelasan yang sejelas-jelasnya 
disertai dengan janji-janji dan tindakan 
yang akan diambil, maka agak 
terjawablah sudah segala persoalan.            
Di kesempatan ini, kaola menaruh 
harapan dan keyakinan apa-apa jua 
yang telah diperbincangkan itu sedikit 
sebanyak adalah bertujuan untuk 
semata-mata kepentingan rakyat dan 
kemakmuran Negara Brunei 
Darusssalam yang kita sama-sama cintai 
sebagai negara kebajikan yang sentiasa 
mengingati Allah dengan zikir. 
 
Dari hasil-hasil perbincangan itu nanti, 
moga-moga ianya akan dimanfaatkan 
oleh semua penduduk rakyat dan 
Negara Brunei Darussalam dalam sama-
sama menempuh arus pembangunan 
negara masa hadapan.  
 
Akhirnya kaola memohon maaf 
sekiranya terdapat tutur kata yang 
kurang manis dalam mengusulkan 
cadangan dan pandangan di sepanjang 
persidangan ini, kaola menyusun jari 
sepuluh memohon kemaafan, buat 
akhirnya kaola sudahi dengan dua 
rangkap pantun: 
 
Buah keranji di atas peti, 
Berzikir, berzanzi di Masjid Pandan, 
Segala janji harus ditepati, 
Mungkir janji akan ditagih kemudian. 
 
Pehin Orang Kaya Seri Kerna menjadi 
menteri, 
Menjawab soalan memuaskan hati, 
Abis Pehin di sana ibarat si bunga 
matahari, 

Abis kaola seperti bunga melati. 
 
Sekian terima kasih. 
 
Yang Di-Pertua: Terima kasih Yang 
Berhormat, sekarang saya persilakan 
Tuan Haji Ramli bin Haji Lahit. 
 
Yang Berhormat Awang Haji Ramli 
bin Haji Lahit: Terima kasih. 
Bismillahir Rahmanir Rahim. 
Alhamdulillahi Rabbil Alameen 
Wassalaatu Wassalaamu ‘Alaa Asyrafil 
Anbiya Ewal Mursaleen, Sayyidina 
Muhammadin, Wa’alaa Aalihee Waman 
Tabiee Ahu Ilayau Middien. Walahaula 
Wala Quwwata Illa Billahil ‘Aliyyil Adzim. 
Rabbish Rahli Sadri  Wa Yassirli Amri 
Wahlul Uqdatam  Mil Lisani Yaf Qahu 
Qauli.  
 
Yang Berhormat Yang Di-Pertua, Yang 
Berhormat Menteri-Menteri Kabinet dan 
Yang Berhormat Ahli-Ahli Majlis 
Mesyuarat Negara. Assalamu’alaikum 
Warahmatullahi Wabarakatuh dan salam 
sejahtera. Alhamdulillah kaola 
mengambil kesempatan untuk 
mengucapkan setinggi tahniah kepada 
Yang Berhormat Yang Di-Pertua kerana 
kebijaksanaan mengendalikan 
Mesyuarat Pertama dari Musim 
Permesyuaratan Kelapan, Majlis 
Mesyuarat Negara dalam keadaan 
harmoni dan mesra. Dan pada masa 
yang sama, dapat menyelesaikan 
persoalan-persoalan dengan jayanya. 
 
Kepada semua Yang Berhormat Menteri-
Menteri Kabinet, kaola ucapkan setinggi-
tinggi penghargaan dan terima kasih 
kerana dapat sedaya upaya dengan 

penuh kesabaran, memberikan 
maklumat dan penjelasan terhadap 
usul-usul dan pertanyaan dari abis kaola 
yang bertalu-talu. 
 
Banyak persoalan-persoalan telah dapat 
diselesaikan terutama yang berkaitan 
dalam meluluskan Undang-Undang 
Peruntukan Perbekalan Negara 
2012/2013. Dalam perkara ini, kaola 
mengambil kesempatan menyembahkan 
setinggi menjunjung kasih Kehadapan 
Majlis Kebawah Duli Yang Maha Mulia 
Paduka Seri Baginda Sultan dan Yang 
Di-Pertuan Negara Brunei Darussalam di 
atas perkenan kurnia peruntukan yang 
tersebut di atas. 
 
Yang Berhormat Yang Di-Pertua, 
sebenarnya ada lagi persoalan-
persoalan yang belum sempat 
dihadapkan. Melalui ucapan ini kaola 
ketengahkan mengenai dengan 
bimbingan dan kaunseling yang amat 
penting di sekolah. Kerana bimbingan 
dan kaunseling adalah sebagai 
pemangkin kepada apa jua 
pembelajaran dan pendidikan di dalam 
dan di luar sekolah. Bimbingan dan 
kaunseling hanya boleh dilakukan oleh 
kaunselor yang berkelayakan untuk 
membantu pelajar memahami keadaan 
dan memperolehi keupayaan untuk 
bertindak mengatasi ketidak keselesaan 
yang dialaminya.  
 
Yang Berhormat Yang Di-Pertua, 
berdasarkan maklumat yang terkini, 
keramaian kaunselor di sekolah-sekolah 
menengah adalah seramai 46 orang dari 
sekolah menengah dan hanya 3 orang 
sahaja dari sekolah rendah. Sedangkan 

jumlah pelajar  seluruh negara melebihi 
60,000 orang. Berdasarkan ratio pelajar 
ini, jumlah kaunselor yang ada sekarang 
adalah tidak mencukupi. Jadi 
penambahan kaunselor adalah 
diperlukan iaitu 55 orang untuk sekolah 
menengah dan 27 orang untuk sekolah-
sekolah rendah.  
 
Selain dari itu, dipohonkan supaya 
Kementerian Pendidikan dapat 
mengujudkan jawatan Kaunselor Khas 
untuk memperkasakan peranan khidmat 
bimbingan dan kaunseling. Dan pada 
masa yang sama diperuntukkan scale 
gaji yang khusus untuk jawatan ini. 
 
Yang Berhormat Yang Di-Pertua, titah 
Kebawah Duli Yang Maha Mulia Paduka 
Seri Baginda Sultan dan Yang                    
Di-Pertuan Negara Brunei Darussalam 
ada menyentuh mengenai dengan isu 
kemalangan jalan raya. Memang diakui 
kecuaian pemandu adalah di antara 
sebab penyumbang kepada 
kemalangan.  
 
Tetapi jika berlakunya kejadiannya 
kemalangan berpuluh-puluh kali, 
berulang-ulang di tempat yang sama, 
sudah tentulah sesuatu yang tidak betul 
terhadap jalan raya tersebut. Maka 
perlulah diambil perhatian serius. 
Keadaan jalan boleh diubah suai dan 
diganti, tetapi nyawa yang hilang sukar 
dicari. 
 
Yang Berhormat Yang Di-Pertua, 
kekotoran, kemusnahan dan 
pencemaran alam sekitar dan alam 
semulajadi akibat projek yang tidak 
terurus dan teratur oleh pemaju adalah 

di antara persoalan yang menjadi 
perbualan dan perbincangan sama ada 
di peringkat setempat, serantau dan 
antarabangsa. Sikap segelentir individu 
dan segelentir syarikat-syarikat yang 
membuang sampah sewenang - wenang            
di merata-rata tempat seperti di tepi-
tepi jalan raya dan sungai-sungai 
menjijikkan pemandangan dan 
menimbulkan bau yang busuk. 
 
Yang Berhormat Yang Di-Pertua, 
sebelum mengakhiri ucapan ini, kaola 
memohon berbanyak-banyak kemaafan 
andainya terdapat kesilapan dalam 
berbahasa dan bertingkah laku atau 
terlanggar Peraturan Majlis Mesyuarat 
Negara, maklumlah kali pertama kaola 
bersama di majlis ini.  
 
Kaola juga memohon kemaafan yang 
sama kepada Yang Berhormat Menteri-
Menteri Kabinet dan rakan-rakan Ahli-
Ahli Yang Berhormat Majlis Mesyuarat 
Negara. Mudah-mudahan dengan izin 
Allah kita berjumpa lagi di mesyuarat 
yang akan datang dan mudah-mudahan 
juga apa yang telah dibincangkan dalam 
permesyuaratan ini dapat dilaksanakan, 
insya-Allah. 
 
Untuk menutup ucapan ini, kaola akan 
menyampaikan sentuhan suara hati 
menerusi sajak berjudul ‘Sungai 
Telamba Mengalir Lesu ‘, agar ianya 
dihayati akan perutusannya yang 
bersesuaian dengan isu pencemaran 
sungai. Ini deklamasinya: 
 
Mukamu sungaiku sayang, 
Bersalut lumpur lesu tanpa keyakinan, 

Dengan batu-batan menghambat, 
perjalanan ke laut, 
Meskipun ada kemahuan tanpa putus 
asa, 
Tapi dalam kerakusan dan ketamakkan, 
Meruntuh segala puncak bicara sang 
ketam, 
Membawa anak-anak ikan, 
Berenang tercungap-cungap, 
Mencari perlindungan tanpa habitat lagi, 
Suapan tanah lumpur, 
Menyumbat mulut dan menimbus daya, 
Kumat kamit mulut kini,  
Sunyi senyap hilang pedoman, 
Kini kesedihan lukan berterus-terusan, 
Tanpa penyelesaian, 
Hanyut ke kuala semakin kurus dan 
pupus, 
Tiada kehidupan lagi di dasar, 
Tiada keriangan lagi sang sumpit 
mengintai lalat, 
Tiada keghairahan lagi sang kitang 
menghakis lumut, 
Tiada keghairahan lagi sang belanak 
melompat jauh, 
Tiada lagi umang membusut lumpur, 
Tiada lagi bakau pelekat siput siruk, 
Apa juga tentang kehidupan sungai 
tetap mengalir di sini, 
Takdir menentukan dengan amanah 
Tuhan, 
kepada manusia sebagai pemimpin 
dunia, 
Mencorakkan apa juga keinginan. 
 
Sekian Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. 
 
Yang Di-Pertua: Terima kasih Yang 
Berhormat. Sekarang dipersilakan Yang 
Amat Mulia Pengiran Setia Negara 

Pengiran (Dr.) Haji Mohd. Yusuf bin 
Pengiran Haji Abdul Rahim. Junjung 
Pengiran. 
 
Yang Amat Mulia Pengiran Setia 
Negara Pengiran (Dr.) Haji Mohd. 
Yusuf bin Pengiran Haji Abdul 
Rahim: Terima kasih Yang Di-Pertua 
kerana memberi peluang saya berucap 
sedikit sepatah dua kata dalam 
bahagian penangguhan ini. Selama kita 
berada di majlis yang mulia ini, 
bermacam-macam perkara telah pun 
kita dengar, diucapkan dan juga 
diulaskan dan dinasihatkan kepada kita 
semua di sini yang semuanya kita 
dengar dengan baik dan mudah-
mudahan akan mendapat satu fikiran 
kita yang baru untuk apa yang perlunya 
pertama kita buat, untuk kita berdiri            
di majlis yang serupa ini, untuk 
memikirkan hal-hal pemerintahan 
kerajaan dan untuk kebajikan rakyat 
seluruhnya. 
 
Dengan menggunakan perkataan yang 
separa ini, saya memohon maaf kalau 
ini bukan hendak di dengar, ini bukanlah 
nasihat. Saya tidak pandai 
menasihatkan orang lain, sebelum saya 
sendiri dapat membuatnya. 
Bagaimanapun oleh kerana peluang 
telah diberi kepada saya memberi 
sedikit ucapan dalam tempoh 
penangguhan ini. 
 
Banyak perkara-perkara yang telah kita 
ucapkan, sama ada dicadangkan atau 
menasihatkan kita di sini dan banyak 
juga  alasan-alasan yang telah memberi 
ulasan-ulasan kepada apa yang telah 
kita dengar ini. 

Bagaimanapun, maaf kalau saya 
katakan saya yang tua di sini barangkali. 
Mudah-mudahan apa-apa juga yang 
telah kita bicarakan di majlis ini akan 
dapat menjadi satu pemikiran kita, 
begitu juga bukan hanya cadangan-
cadangan yang telah kita dengar di sini, 
ulasan-ulasannya pun kita dengar juga. 
Jadi sama-samalah kita memikirkan apa 
yang diucapkan dan apa yang menjadi 
ulasannya, dapatlah kita sendiri yang 
memikirkannya, mana yang baik dan 
mana yang tidak baik, tetapi saya 
berharap segala-galanya ini menjadi 
satu pengajaran yang sempurna buat 
kita yang akan datang dan juga yang 
ada di sini memikirkan, sama ada 
ucapan-ucapan dan ulasan itu benar-
benar elok didengar dan kita terima 
dengan baik. 
 
Yang Di-Pertua, dalam tempoh kata 
penangguhan ini banyak telah kita 
mendengar dan sungguh menyuruh kita 
semua berfikir dan menggunakan fikiran 
kita dengan sempurna dengan niat yang 
baik. Dan mendapat gambaran fikiran 
yang sihat dan menguntungkan buat 
kita yang mendengarnya. 
 
Bagaimanapun, sebagaimana yang 
pernah saya katakan dulu dan juga saya 
ingin mengulangi sekali lagi di sini, kita 
mendengar dengan telinga, melihat 
dengan mata. Apa yang dapat kita lihat, 
apa yang dapat kita dengar dengan dua 
pancaindera yang ada pada kita ini, 
saya berharap, saya ulangi lagi sekali, 
didengar, dilihat jangan dipercayai. 
Dilihat jangan dipercayai dan didengar 
pun jangan dipercayai, siasat lebih dulu 
apa yang telah kita lihat dan apa yang 

telah kita dengar barulah kita membuat 
satu keputusannya. 
 
Jadi, bagaimanapun Yang Di-Pertua, 
saya memohon maaf, tapi itulah nasihat 
saya sebagai satu orang yang bukan tua 
dan bukan berilmu dan sebagai orang 
yang pernah merasa apa yang telah 
saya buat dan telah saya dengar dan 
apa yang telah saya alami dalam majlis-
majlis yang serupa begini. 
 
Bagaimanapun saya ulangi kata-kata 
yang pernah saya lepaskan di majlis 
barangkali kalau di sini pun ada juga. 
Saya mengatakan dilihat jangan 
dipercayai, didengar pun jangan 
dipercayai, siasat lebih dulu sedalam-
dalamnya apa yang dikatakan orang, 
apa yang kita dengar dan apa yang kita 
lihat dan barulah kita membuat apa juga 
yang baik keputusannya buat diri kita 
sendiri. Jadi dengan kata-kata ini sahaja 
dilihat, dilihat jangan dipercayai dan 
didengar jangan dipercayai siasat lebih 
dahulu barulah kita membuat 
keputusannya itu.  
 
Sebagai kata akhir dalam penangguhan 
ini saya mengucapkan ribuan terima 
kasih dan berdoa mudah-mudahan 
umur kita semua dipanjangkan Allah 
Subhanahu Wata’ala dan badan 
disihatkan dan mudah-mudahan doa 
kita semua akan dimakbulkan Allah dan 
berharap mudah-mudahan apa jua yang 
telah kita ucapkan di sini, kenapa juga 
ia telah banyak kita dengar di sini akan 
menjadi satu pengajaran dan tauladan 
yang baik buat kita memikirkannya dan 
mudah-mudahan dengan itu kita 
mendapat fikiran yang sempurna untuk 

diucapkan dan diberi nasihat dalam 
majlis yang sempurna dan mulia ini.  
 
Sekian Yang Di-Pertua, terima kasih. 
Itulah saja yang dapat saya katakan 
dalam Ucapan Penangguhan ini, terima 
kasih. 
 
Yang Di-Pertua: Terima kasih Yang 
Amat Mulia. Sekarang saya persilakan 
Yang Berhormat Tuan Haji Sulaiman bin 
Haji Ahad. 
 
Yang Berhormat Awang Haji 
Sulaiman bin Haji Ahad: Terima 
kasih Yang Di-Pertua. Bismillahir 
Rahmanir Rahim. Alhamdulillahi Rabbil 
‘Alameen Wassalaatu Wassalaamu ‘Alaa 
Asyrafil Anbiyai Ewal Mursaleen, 
Sayyidina Muhammadin, Wa’alaa  
Aalihee Wasahbihee Ajma’een. 
Assalamu’alaikum Warahmatullahi 
Wabarakatuh dan salam sejahtera. 
 
Yang Di-Pertua dan Ahli-Ahli Yang 
Berhormat, kaola dengan hati yang tulus 
ikhlas dalam menyokong ucapan 
setinggi-tinggi penghargaan dan tahniah 
yang telah disampaikan oleh Yang 
Berhormat Pehin Orang Kaya Seri Kerna 
Dato Seri Setia (Dr.) Haji Awang Abu 
Bakar bin Haji Apong, Menteri 
Pendidikan, Negara Brunei Darussalam, 
dan di atas kebijaksanaan dan 
kesempurnaan Yang Berhormat Pehin 
selaku Yang Di-Pertua dalam memimpin 
dengan sungguh sempurna di sepanjang 
Persidangan Majlis Mesyuarat Pertama 
Dari Musim Permesyuaratan Kelapan 
Majlis Mesyuarat Negara di dewan yang 
mulia ini.  

Kaola juga penuh bersyukur ke hadrat 
Allah Subhanahu Wata’ala kerana 
dengan izin-Nya serta limpah rahmat 
dan inayah-Nya jua maka kaola dapat 
berucap dalam Ucapan Penangguhan              
di dewan yang mulia lagi indah ini.   
 
Yang Di-Pertua, Alhamdulillah 
mesyuarat telah pun sampai  ke 
penghujungnya. Mewakili masyarakat 
Daerah Temburong, kaola                 
ingin merakamkam setinggi-tinggi 
penghargaan dan terima kasih kepada 
Kerajaan Kebawah Duli Yang Maha 
Mulia Paduka Seri Baginda Sultan dan 
Yang Di-Pertuan Negara Brunei 
Darussalam yang tanpa kendur-
kendurnya sentiasa memeduli hal ehwal 
kesejahteraan masyarakat Daerah 
Temburong melalui agensi-agensi 
kerajaan yang telah diamanahkan 
mengenainya. 
 
Yang Di-Pertua, kaola dalam menyokong 
penuh pihak kerajaan melalui 
Kementerian Kewangan dalam memberi 
kesedaran dan kefahaman kepada orang 
ramai betapa perlunya tunggakan 
hutang dilunaskan mengikut tempoh 
yang ditentukan.  Maka dalam perkara 
ini adalah juga perlu diselaraskan 
terhadap syarikat-syarikat milik kerajaan 
antaranya TelBru. Demi untuk 
menjayakan program pengkorporatan 
agensi-agensi kerajaan adalah 
disyorkan, mana-mana pihak swasta 
yang berhutang kepada TelBru yang 
dikatakan mencecah jutaan ringgit 
supaya diambil perhatian yang 
sepatutnya agar kerajaan tidak 
mengalami kerugian. 
 

Kaola juga dalam mendukung usaha 
pihak kerajaan ke arah memartabatkan 
penulisan jawi dan mengikut peraturan 
pemasangan iklan dari Dewan Bahasa 
dan Pustaka bahawa adanya tulisan jawi 
di atas tulisan rumi. Kaola sukacita di 
dewan yang mulia ini ingin juga 
mencadangkan supaya menambah 
tulisan jawi kepada moto ‘Adil Laila 
Bahagia’ pada lambang dewan ini. 
 
Yang Di-Pertua dan Ahli-Ahli Yang 
Berhormat, dalam konteks Daerah 
Temburong kita sedia maklum tidak 
banyak aktiviti-aktiviti yang berskala 
besar dari kilang-kilang pengeluaran 
yang mampu memberikan banyak 
pekerjaan kepada masyarakat setempat. 
Sehubungan dengan itu, kaola ingin 
merujuk kepada usaha Kementerian 
Perindustrian dan Sumber-Sumber 
Utama dalam merangka apa yang 
dipanggil sebagai master plan 
kementerian yang menjurus kepada 
kajian pembangunan kilang-kilang 
pengeluaran.  
 
Kaola mengambil maklum bahawa 
persetujuan telah pun dibuat dengan 
pihak konsultan daripada Kanada bagi 
membantu ke arah itu, dalam satu 
majlis penandatanganan yang disiarkan 
oleh Radio Televisyen Brunei sekitar 
bulan lepas. 
 
Apa yang kaola harapkan Yang Di-
Pertua, daripada master plan tersebut 
agar kami di Daerah Temburong tidak 
dilupakan yang boleh saja dengan 
alasan-alasan seperti logistik dan kos 
tambahan akibat masalah dari segi 
pengangkutan barangan. Kaola percaya 

dengan kajian dan penyelidikan yang 
menyeluruh, Daerah Temburong 
mempunyai prospek dan potensi untuk 
dimajukan sebagai tapak perkilangan, 
pengeluaran atau mensasarkan idea 
yang lebih besar dijadikan sebagai 
daerah industri pengeluaran. 
 
Yang Di-Pertua dan Ahli-Ahli Yang 
Berhormat, selain daripada itu isu-isu 
yang telah kaola bangkitkan semasa sesi 
perbahasan yang baru lalu, kaola ingin 
mengambil kesempatan dalam Ucapan 
Penangguhan ini untuk menarik 
perhatian pihak-pihak berkenaan atas 
perkara yang menjadi perhatian 
masyarakat umum khususnya di Daerah 
Temburong. Isu yang menangani 
dengan tender-tender kecil yang 
diluluskan kepada syarikat-syarikat yang 
terpilih telah menjadi perbualan umum 
mengenai dengan mutu kerja yang 
dihasilkan oleh syarikat-syarikat ini 
sangat mengecewakan orang ramai. 
 
Dan paling mengecewakan, walaupun 
mutu kerja jauh daripada memuaskan, 
syarikat-syarikat ini tetap sahaja dipilih 
dan dibayar pihak kerajaan seolah-olah 
pihak yang meluluskan tender tidak 
mempunyai sukat-sukat lulus dan 
gagalnya sesuatu tender, berdasarkan 
hasil kerja terakhir. Sebagai contoh 
paling mudah, kerja-kerja pemotongan 
rumput di jalan-jalan utama 
dibandingkan dengan kaedah dahulu 
yang menggunakan tenaga tempatan 
bergaji hari, mutu kerja yang dihasilkan 
oleh tenaga tempatan adalah dalam 
kategori sempurna dan memuaskan. 
 

Sehubungan dengan itu, kaola berharap 
agar kaedah lama dipertimbangkan 
dikembalikan semula iaitu mengambil 
pekerja-pekerja tempatan untuk 
melaksanakan pekerjaan-pekerjaan 
kasar seperti pemotongan rumput 
seperti dahulu. Dengan cara ini peluang 
pekerjaan terbuka kepada rakyat 
tempatan dan mengurangkan peratus 
pengangguran. 
 
Yang Di-Pertua dan Ahli-Ahli Yang 
Berhormat, bagi mengakhiri ucapan 
kaola di dewan yang mulia lagi indah ini 
kaola sekali lagi bagi mewakili rakyat 
dan penduduk Daerah Temburong 
dengan hati yang penuh tulus ikhlas 
menyembahkan setinggi-tinggi 
menjunjung kasih Kehadapan Majlis 
Kebawah Duli Yang Maha Mulia Paduka 
Seri Baginda Sultan dan Yang            
Di-Pertuan Negara Brunei Darussalam 
dan keluarga Baginda, semoga sentiasa 
dalam pemeliharaan dan perlindungan 
Allah Subhanahu Wata’ala dan baginda 
kekal karar memerintah Negara Brunei 
Darussalam yang sama-sama kita cintai, 
Amin Yarabbal Alameen. 
 
Akhirnya Yang Di-Pertua, terusik jua hati 
kaola untuk menyampaikan empat 
rangkap pantun di dewan yang mulia 
lagi indah ini: 
 
Yang Berhormat Yang Di-Pertua Dewan, 
Mesyuarat Negara selesai acara, 
15 hari dalam persidangan, 
Bermacam usul yang dibicara, 

Umrah sudah Tawaf pun sudah, 
Tentang pahala Allah sahaja yang tahu, 
Menyoal sudah menjawab pun sudah, 
Berapa markah belumlah tahu. 
 
Taman Negara Ulu Belalong, 
Setiap masa banyak pengunjung, 
Pekan Bangar pesat membangun, 
Semoga jalan cepat disambung, 
 
Sayang P. Ramlee berambut panjang, 
Dalam filem Semerah Padi, 
Mudah-mudahan berumur panjang, 
Insya-Allah tahun hadapan berjumpa 
lagi, 
 
Sekian Yang Di-Pertua, Wabillahit 
Taufeq Walhidayah, Wassalamu 
’alaikum Warahmatullahi Wabara- katuh. 
 
Yang Di-Pertua: Terima kasih Yang 
Berhormat. Sekarang saya persilakan 
Yang Berhormat Pehin Orang Kaya Laila 
Setia Dato Seri Setia Awang Haji Abdul 
Rahman bin Haji Ibrahim, Menteri 
Kewangan II (Kedua) di Jabatan 
Perdana Menteri untuk memberi 
ucapan. 
 
Yang Berhormat Pehin Orang Kaya 
Laila Setia Dato Seri Setia Awang 
Haji Abdul Rahman bin Haji 
Ibrahim: Terima kasih Yang Berhormat 
Yang Di-Pertua. Bismillahir Rahmanir 
Rahim. Alhamdulillahi Rabbil Alameen 
Wassalaatu Wassalaamu ‘Alaa Asyrafil 
Ambia Ewal Mursaleen, Sayyidina 
Muhammadin, Wa’alaa Aalihee 
Wasahbihee Ajma’een.  Rabbish Rahli 
Sadri  Wa Yassirli Amri Wahlul Uqdatam  
Mil Lisani Yaf Qahu Qauli. 

Assalamu’alaikum Warahmatullahi 
Wabarakatuh dan salam sejahtera.   
 
Yang Berhormat Yang Di-Pertua, 
terlebih dahulu kaola juga ingin 
mensekutukan diri dengan Ahli-Ahli 
Yang Berhormat yang lain untuk 
mengucapkan setinggi-tinggi tahniah 
kepada Yang Berhormat Pehin Yang           
Di-Pertua di atas kebijaksanaan  Yang 
Di-Pertua memimpin dan membimbing 
permesyuaratan ini dengan jayanya 
dalam suasana aman, harmoni dan 
saling memahami sehingga ianya dapat 
membuahkan hasil yang sangat 
memuaskan walaupun terdapat 
berlainan pendapat mengenai beberapa 
isu penting yang dibahaskan. 
 
Di samping itu, kaola juga ingin 
merakamkan ucapan setinggi-tinggi 
terima kasih dan penghargaan kepada 
semua ahli dewan kerana telah 
menyokong Rang Undang-Undang 
Perbekalan yang dibentangkan tanpa 
sebarang pindaan. Sokongan padu, 
pandangan-pandangan bernas serta 
sumbangan buah fikiran yang positif 
daripada ahli-ahli semasa membahaskan 
Rang Undang-Undang tersebut adalah 
sangat-sangat dihargai dan menjadi nilai 
tambah bagi abis kaola terutama               
di Jabatan Perdana Menteri dan 
Kementerian Kewangan dalam 
menggubal dasar-dasar yang diteliti.  
 
Insya-Allah, pandangan-pandangan dan 
idea-idea yang membina tersebut akan 
diambil iktibar, diteliti dan dijadikan 
sebagai panduan, bukan saja bagi 
menyediakan peruntukan belanjawan 
bagi tahun-tahun kewangan yang akan 

datang malahan di dalam perlaksanaan 
peruntukan-peruntukan yang telah pun 
diluluskan oleh dewan ini menurut 
kelayakan, kesesuaian dan keutamaan. 
 
Yang Berhormat Yang Di-Pertua, kaola 
sebenarnya pada asalnya tidaklah 
berhasrat untuk berdiri di dewan yang 
mulia ini untuk menyampaikan Ucapan 
Penangguhan ini. Ini kerana rakan 
sejawat kaola iaitu Yang Berhormat 
Menteri Pendidikan telah pun 
membentangkan satu persatu dengan 
amat jelas dan komprehensif akan isu-
isu yang menjadi concern kepada abis 
kaola di sebelah sini.   
 
Walau bagaimanapun, disebabkan rasa 
tanggungjawab kepada negara serta 
dewan yang mulia ini, kaola dengan 
bertawakal ke hadrat Allah Subhanahu 
Wata’ala jua terpanggil untuk 
menyuarakan luahan minda kaola ini 
dengan tujuan untuk kita sama-sama 
merenung dan mengimbas kembali isu-
isu yang telah kita bincangkan 
sepanjang sesi ini dengan maksud 
mengukur sejauh manakah mesyuarat 
ini telah berjaya memenuhi hasrat 
Kebawah Duli Yang Maha Mulia Paduka 
Seri Baginda Sultan dan Yang Di-
Pertuan Negara Brunei Darussalam 
seperti yang dititahkan Baginda semasa 
Pembukaan Majlis Mesyuarat ini pada              
1 Mac 2012 yang lalu iaitu kaola petik: 
 
 “apa jua usul yang dibawa di dalam 
persidangan ini perlulah berasaskan 
pemikiran dan penelitian rapi dengan 
didukung oleh fakta-fakta betul dan 
tepat. Di samping itu perbincangan juga 

biarlah fokus kepada isu-isu yang 
relevan bagi pembangunan negara”.  
 
Mudah-mudahan pandangan kaola ini 
diambil secara positif dan dengannya 
kita akan lebih mampu menepati 
maksud menyumbang input dan buah 
fikiran yang lebih berkesan dan bernilai 
tambah kepada perancangan dan 
perlaksanaan dasar-dasar kerajaan 
dengan matlamat utama untuk 
mengukuhkan keupayaan dan 
ketahanan bangsa dan negara bagi 
jangka panjang. 
 
Yang Berhormat Yang Di-Pertua  dan 
Ahli-Ahli Yang Berhormat, Alhamdulillah 
sepanjang 15 hari kita berbincang di 
dewan ini, banyak isu telah kita 
ketengahkan, masalah kita kupas dan 
saranan kita ajukan. Kaola menyedari 
bahawa isu-isu yang diketengahkan oleh 
Ahli-Ahli Yang Berhormat di sebelah 
sana adalah terbit dari rasa 
tanggungjawab yang tinggi dan 
keprihatinan yang mendalam ahli-ahli 
Yang Berhormat tersebut dalam 
mengalinga dan mengetengahkan 
permintaan dan harapan rakyat dan 
penduduk yang diwakili oleh mereka 
masing-masing. 
 
Namun demikian, bagi maksud penilaian 
dari segi strategic focus adalah juga 
munasabah kita merenung semula 
apakah perkara-perkara yang diusulkan 
serta cadangan-cadangan yang 
disuarakan selaras dengan hala tuju visi, 
dasar, perancangan dan strategi 
pembangunan negara (nation building)? 

Adakah usul-usul yang diutarakan jika 
dilaksanakan akan mendukung dan 
memperkesankan usaha-usaha bagi 
meningkatkan serta mempelbagaikan 
sumber pendapatan negara dan 
memperluaskan peluang-peluang 
pekerjaan secara sustainable?   
 
Adakah cadangan-cadangan yang 
ditimbulkan dapat menyumbang kepada 
kesinambungan sumber kewangan 
negara agar anak cucu kita di generasi 
akan datang akan ampit menikmati 
kemakmuran  yang kita nikmati 
sekarang ini? 
 
Adakah permintaan-permintaan yang 
berkobar-kobar dan tanpa penghujung 
untuk membela nasib bangsa dan 
negara akan dapat meningkatkan lagi 
keupayaan bangsa Brunei serta 
membentuk belia yang kukuh jati diri 
untuk tampil ke hadapan berjuang                
bagi menyumbang ke arah 
pembangunan, kemajuan dan 
kemapanan sosio-ekonomi negara? 
 
Apakah ianya akan menjadikan anggota-
anggota masyarakat dan warga kerja 
Brunei lebih terpelajar, mahir, berilmu 
lagi bertakwa, cekap, produktif, inovatif 
dan entrepreneurial ? Supaya akan 
mampu untuk berdikari, berdaya saing 
dan berdaya maju sebagai satu bangsa 
yang robust, resilient perkasa dan 
unggul dalam menempuh segala macam 
cabaran yang sedang dan bakal kita 
hadapi? 
 
Adakah jua cadangan-cadangan yang 
diusulkan jika diterima dan dilaksanakan 
akan menjadikan orang-orang Brunei 

kita bersikap lebih rajin berusaha, 
bertanggung jawab, civic minded, saling 
memeduli dan bantu membantu sebagai 
sebuah masyarakat dan tidak cuma 
menyerahkan bulat-bulat dan berharap 
kepada penyelesaian masalah oleh pihak 
kerajaan? Adakah cadangan-cadangan 
yang diusulkan jika dilaksanakan akan 
mengukuhkan lagi institusi keluarga dan 
seterusnya menyemarakkan budaya 
Brunei yang prihatin dengan sikap saling 
bertanggungjawab di kalangan semua  
ahli keluarga, di mana  ibu bapa 
menitikberatkan akan penjagaan, 
bimbingan dan perkembangan anak-
anak mereka dengan sempurna, 
manakala anak-anak pula mengalinga 
kebajikan ibu bapa mereka yang telah 
bersara dan lanjut usia seperti yang 
dituntut  oleh agama kita?   
 
Ataukah sebaliknya sebahagian 
cadangan-cadangan yang kita usulkan 
tersebut tidak memenuhi definisi 
strategik kerana lebih berbentuk 
operational sahaja yang boleh diselesai 
di peringkat jabatan dan kementerian 
seperti yang disarankan oleh Yang 
Berhormat Menteri Pendidikan tadi? 
 
Dan adakah mungkin terdapat           
usul-usul counter-productive pula 
kerana walaupun pada  zahirnya ianya 
akan memudahkan sebahagian pihak 
dalam jangka masa pendek (dalam 
bentuk instant gratification) tetapi akan 
membawa kesusahan, kekusutan atau 
beban dalam jangka masa panjang 
sama seperti halnya dengan tabiat suka 
berhutang yang disentuh di dalam titah 
Kebawah Duli Yang Maha Mulia Paduka 
Seri Baginda Sultan dan Yang            

Di-Pertuan Negara Brunei Darussalam 
pada Majlis Perasmian Mesyuarat baru-
baru ini? 
 
Adakah usul-usul tersebut benar-benar 
utama berbanding keperluan-keperluan 
lain yang terpaksa  di kebelakangkan 
atau ditrade off mengambil kira sumber 
terhad (resource-custraint)  negara 
serta keperluan untuk penjimatan dan 
penabungan kewangan untuk kegunaan 
masa depan dan kesejahteraan 
generasi-generasi masa kini dan masa 
akan datang. 
 
Adakah bantuan atau perbelanjaan            
di pihak kerajaan semestinya 
merupakan jalan penyelesaian        
yang terbaik?  Lebih-lebih lagi 
memandangkan tanggungan kewangan 
kerajaan sudah amat tinggi dalam 
menyediakan kemudahan-kemudahan 
awam (provision of public goods) dan  
social welfare yang begitu menyeluruh 
daripada cradle to grave di mana                
di Negara Brunei Darusalam bukan saja 
dari lahir malahan dari kandungan ibu 
lagi sehingga akhir hayat, berbanding 
kebanyakan negara-negara lain serta 
juga pembiayaan berbagai jenis 
perkhidmatan dan bantuan khusus bagi 
golongan masyarakat berkeperluan 
tertentu?  
 
Di sini kaola ingin sekali lagi 
mengongsikan bahawa pendapatan 
negara pada masa ini sebahagian 
besarnya iaitu melebihi 87 peratus 
adalah bersumber dari sektor minyak 
dan gas. Pendapatan tersebut seperti 
yang telah kaola nyatakan banyak 
bergantung kepada harga minyak               

di pasaran, yang mana walaupun pada 
masa ini berada   di paras yang tinggi, 
sememangnya tidak stabil, amat 
sensitive dan rapuh, kepada sentimen 
pasaran dan pergerakan sekeliling. 
Dengan permintaan - permintaan yang 
dikemukakan, jika dilaksanakan  akan 
dikhuatiri, kedudukan kewangan negara 
akan terjejas dan mungkin kita akan 
terpaksa berhutang atau menggunakan 
dana-dana yang dihasratkan untuk 
kegunaan generasi-generasi yang akan 
datang. Maka kerana itulah kerajaan 
perlu meningkatkan lagi sumber hasil 
pendapatan dengan signifikan dan lebih 
sustainable agar bebanan tambahan 
sedemikian tidak terpaksa dipikulkan 
kepada anak cucu kita dan generasi 
yang akan datang apatah lagi 
mengambil kira jumlah penduduk akan 
sentiasa bertambah dari masa ke 
semasa. 
 
Mungkin tanpa kita sedari dalam 
keghairahan memohon dan 
mencadangkan apa juga bentuk 
bantuan tambahan yang perlu 
dipertimbangkan oleh kerajaan, kita 
sebenarnya mendorong kepada 
pembudayaan sikap yang                 
terlalu berharap-harap, terlalu 
mementingkan diri, terlalu berkira, tidak 
tahu merasa cukup terhadap nikmat 
kesenangan yang telah dan masih 
dihulurkan kerajaan sekarang ini. Dan 
tanpa kita sedari kita juga secara tidak 
langsung telah menggalakkan rakyat 
dan penduduk negara ini terutamanya 
bangsa kita menjadi longlai, lembik dan 
mundur, akibat penerapan crutch 
mentality di kalangan anggota 
masyarakat kita kerana terlalu meminta-

minta dan berharap kepada handout 
dari pihak kerajaan dalam 
menyelesaikan sebarang masalah 
termasuk masalah individu ataupun 
peribadi mereka dan tidak menilai 
kesannya pada jati diri, maruah dan 
juga dalam keperkasaan bangsa. 
 
Dari segi penilaian isu-isu mengikut 
kriteria sama ada berasaskan fakta-fakta 
yang tepat dan betul, nampaknya 
terdapat beberapa soalan yang 
berbentuk spekulasi yang bersandarkan 
andaian-andaian yang kurang tepat 
kerana tidak diselidiki sewajarnya 
dengan penelitian yang seimbang lebih 
awal, serta tanpa mengambil kira big 
picture context, isu-isu yang 
dikemukakan. 
 
Ini sudah setentunya, sukar memberi 
nilai tambah apabila perbahasan terus 
dibuat berasaskan kurangnya 
pengetahuan atau pemahaman tentang 
kedudukan isu tersebut yang 
sebenarnya.   
 
Yang Di-Pertua dan Ahli-Ahli Yang 
Berhormat, izinkanlah kaola juga 
menyentuh kembali mengenai usaha-
usaha kerajaan  dalam membantu 
sektor swasta    di negara ini yang turut 
ditimbulkan oleh beberapa Ahli            
di Dewan ini.  Dalam perkara ini kaola 
ingin menarik perhatian Ahli-Ahli Yang 
Berhormat bahawa usaha kerajaan 
untuk mempelbagaikan ekonomi negara 
adalah merupakan salah satu objektif 
utama dalam Belanjawan Negara yang 
telah dibentangkan secara berterusan 
tahun demi tahun.  Kalau dirujuk dan 
diteliti secara terbuka, kerajaan telah 

pun menghulurkan pelbagai kemudahan 
dan insentif agar sektor swasta akan 
dapat berkembang maju di negara kita 
yang aman makmur ini.  
 
Begitu juga sejak beberapa tahun 
kebelakangan ini, kerajaan telah 
memperkenalkan beberapa inisiatif-
inisiatif untuk menggalakkan           
syarikat-syarikat swasta untuk 
menawarkan lebih banyak peluang-
peluang pekerjaan yang berkualiti 
kepada anak-anak tempatan di negara 
ini.   
 
Walau bagaimanapun, usaha kerajaan 
ini akan hanya tercapai dengan jayanya, 
jika usaha-usaha kerajaan tersebut 
mendapat sokongan padu dan 
dukungan berterusan dari syarikat-
syarikat swasta di negara ini.  Kaola 
percaya dengan keuntungan yang 
diperolehi dibantu dengan pelbagai 
insentif yang ditawarkan oleh kerajaan, 
apalah kiranya majikan-majikan                 
di sektor swasta ini dapat menghargai 
pekerja-pekerja mereka terutama yang 
terdiri dari anak-anak tempatan dengan 
cara memperbaiki persekitaran tempat 
kerja serta menawarkan gaji dan 
insentif-insentif yang lebih menarik yang 
diharap  akan juga dapat 
mengembangkan perniagaan dan 
meningkatkan lagi produktiviti syarikat-
syarikat mereka. 
 
Yang Di-Pertua dan Ahli-Ahli Yang 
Berhormat, sebagai rumusan, kaola 
berpendapat adalah wajar bagi kita 
untuk memastikan supaya tumpuan 
yang akan kita berikan ialah  pada 
perbincangan-perbincangan isu-isu yang 

benar-benar strategik dan relevan, 
memenuhi kriteria dan sesuai untuk 
dibincangkan bagi maksud menunaikan 
hajat kita bermesyuarat di dewan ini 
selaras dengan maksud titah Kebawah 
Duli Yang Maha Mulia Paduka Seri 
Baginda Sultan dan Yang Di-Pertuan 
Negara Brunei Darussalam  supaya 
Persidangan Majlis “…ini akan menjadi 
wadah strategik yang berperanan untuk 
memikir, membahas serta membuat 
sokongan-sokongan yang terbaik bagi 
faedah pembangunan negara” insya-
Allah.  
 
Bagi mengakhiri ucapan ini, kaola sekali 
lagi ingin menyeru agar kita sentiasa 
mengambil iktibar dan bersyukur ke atas 
apa yang telah dikurniakan kepada kita. 
Peringatan dalam Al-Quran seperti kisah 
Kaum Saba yang telah dikongsikan oleh 
beberapa orang Ahli Yang Berhormat di 
dewan ini sepatutnya menjadi tauladan 
dan sempadan kita. Kita perlu sentiasa 
merujuk bukan saja kepada sejarah 
bahkan kepada apa yang berlaku                 
di sekeliling kita, apabila negara-negara 
maju yang sering diuar-uarkan sebagai 
contoh yang perlu diikuti perlu berdepan 
dengan pelbagai masalah sehingga 
perlu mendapatkan bantuan luar 
semata-mata kerana berbelanja 
melebihi kemampuan.  
 
Kaola percaya, kita sebagai Ahli Dewan 
ini mempunyai tanggungjawab yang 
besar dan  amat berat dalam sama-
sama membantu kerajaan untuk 
memastikan rakyat dan penduduk                 
di negara ini sentiasa kukuh jati diri, 
berwawasan, kuat berusaha, rajin 
bekerja dan menjadi penyumbang 

dalam pembangunan negara, supaya 
kemakmuran dan kesejahteraan yang          
kita nikmati masa kini akan berkekalan 
dan dapat diteruskan bagi generasi-
generasi yang akan datang, insya-Allah.  
 
Dengan mensyukuri nikmat yang 
dikurniakan Allah Subhanahu Wata’ala, 
mudah-mudahan negara kita akan 
sentiasa dilindungi dan dilimpahi rahmat 
dan hidayah dari Allah Subhanahu 
Wata’ala jua dan kekal menjadi negara 
Baldatun Tayyibatun Warabbun Ghafur. 
Amin Ya Rabbil Alameen. Sekian,          
Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. Terima kasih.  
 
Yang Di-Pertua: Terima kasih Yang 
Berhormat. Sekarang saya persilakan 
Yang Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah Dato 
Paduka Awang Haji Othman untuk 
bercakap.  
 
Yang Berhormat Pehin Udana 
Khatib Dato Paduka Seri Setia 
Ustaz Haji Awang Badaruddin bin 
Pengarah Dato Paduka Haji Awang 
Othman: Bismillahir Rahmanir Rahim. 
Assalamua’laikum Warahmatullahi 
Wabarakatuh.  Assalamu ’Ala 
Manittaba’el  Huda. Pertama sekali kaola 
ingin memberi jaminan kepada Yang 
Berhormat Yang Di-Pertua bahawa kaola 
tidak akan ikut serta dalam 
persembahan pantun dan syair atau apa 
juga puisi dalam ucapan kaola pada hari 
ini.  

Terima kasih Pehin Yang Di-Pertua, dan 
syukur Alhamdulillah kita akhirnya telah 
sampai ke penghujung persidangan kita               
kali ini. Selama beberapa hari ini  kita 
telah pun berusaha menunaikan tugas 
dan tanggungjawab yang diserahkan 
kepada kita dengan sebaik yang 
mungkin yang dapat kita usahakan. 
Kaola dalam hal ini selalu berpegang 
kepada firman Allah Subhanahu 
Wata’ala dalam surah Al-Baqarah, 
sebahagian ayat 286: 
 

 
 
Dan seterusnya yang mana, Allah 
Subhanahu Wata’ala sendiri tidak akan 
membebani kepada seorang hamba-Nya 
melainkan berdasarkan keupayaan yang 
ada pada hamba-Nya itu, dan atas dasar 
keupayaan itu jugalah hamba-Nya akan 
dinilai berpahala atau dinilai sebaliknya 
berdosa.   
 
Kaola secara ringkas terus kepada 
perkara yang akan kaola ambil 
kesempatan dalam ucapan 
penggulungan ini Yang Berhormat Pehin 
Yang   Di-Pertua. Pertama sekali 
mengucapkan terima kasih  kepada 
Yang Berhormat Pehin Yang Di-Pertua 
dan mengucapkan tahniah atas 
kepimpinan dan bijaksana Yang 
Berhormat Pehin Yang Di-Pertua dan 
juga terima kasih dan tahniah juga 
kepada sekalian Ahli-Ahli Yang 
Berhormat sama ada Ahli-Ahli Yang 
Berhormat Yang Dilantik terutamanya 

dan juga Ahli-Ahli Yang Berhormat di 
sebelah rakan-rakan kaola.  
 
Antara perkara yang didengar dan 
dibangkitkan dalam dewan ini Yang 
Berhormat Pehin Yang Di-Pertua, ialah 
mengenai pekerja-pekerja asing (foreign 
workers) yang sebentar tadi pun ada 
juga disarankan oleh salah seorang Ahli 
Yang Berhormat wakil Daerah Brunei 
Muara Zon 3. Ia dibangkitkan dalam 
konteks bilangan pekerja-pekerja asing 
itu ramai dan bilangan itu 
membimbangkan. Ia dibangkitkan 
dalam konteks kerana kita terlalu 
bergantung kepada mereka.  
 
Yang Berhormat Pehin Yang                    
Di-Pertua, memang jika merujuk kepada 
angka yang ada dari segi penduduk iaitu 
angka pada tahun 2010. Daripada 
jumlah keseluruhan penduduk seramai 
414,400 orang 112,500 orang adalah 
penduduk sementara iaitu merangkumi 
warga negara asing yang mana 
kebanyakannya ialah pekerja-pekerja 
dan keluarga mereka yang peratusnya 
ialah sebanyak 27.1%.  
 
Ertinya, setiap 10 orang kita                     
di Brunei ini ada 2 atau 3 orang adalah 
orang asing. Ini ertinya, kita berkongsi 
ruang, kita berkongsi kemudahan yang 
ada dan ruang kemudahan yang ada itu 
disediakan oleh kerajaan kita. Iaitu kita 
berkongsi lebih ¼ daripada ruang dan 
kemudahan itu diisi dan digunakan 
sama oleh mereka.  
 
Yang Berhormat Pehin Yang Di-Pertua, 
kaola mohon maaf supaya tidak 
disalahertikan dalam arah ini. Kita 

berkongsi sedemikian itu adalah dikira 
wajar. Wajar kerana mereka berada   di 
tengah-tengah kita, berada  di kalangan 
kita sebagai rakan untuk sama-sama 
membangun negeri ini. Ia wajar kerana 
mereka itu adalah kita datangkan untuk 
membantu  kita untuk memenuhi 
keperluan kita dan kitalah yang 
mendatangkan             mereka ke sini. 
Sebagai penduduk sementara yang 
majoritinya adalah pekerja, mereka 
berada di sini dengan pas kerja yang 
dipohonkan oleh orang-orang kita, iaitu 
rakyat dan penduduk tetap. Angka yang 
ada di Jabatan Imigeresen dan 
Pendaftaran Kebangsaan Yang Di-
Pertua, menunjukkan bahawa pada 
tahun 2011 iaitu tahun lepas ada 
sebanyak 137,167 pas kerja telah 
dikeluarkan, yang mana termasuk yang 
baharu dan yang sedia lama ada dan 
yang dibaharui juga sedemikian meliputi 
sektor kerajaan, syarikat dan 
perkhidmatan persendirian. Dari 
sebanyak 137,167 pas kerja itu 
pecahannya ialah seperti berikut: 
 
 Domestic Helpers seramai 33,943 

orang, 
 

 Companies seramai 102,380 orang, 
 

 Government (kerajaan)  seramai 
844 orang. 

 
Angka itu menunjukkan Yang Berhormat 
Pehin Yang    Di-Pertua ada peningkatan 
dari bilangan keramaian mereka pada 
tahun 2010 sebanyak kira-kira hampir 
25,000 orang, jika statistik yang ada 
pada tahun 2010 dan tahun 2011 yang 
baru saya sebutkan itu tepat. Dan angka 

ini dijangka akan terus meningkat 
kerana pada tahun ini sahaja dua bulan 
pertama, setakat ini sahaja ada 
sebanyak 11,948 pas kerja telah 
dikeluarkan iaitu 5,541 (46%) adalah 
yang baharu, selebihnya 6,407 (54%) 
adalah yang sedia ada yang lama 
dibaharui.  
 
Memang betul bilangan mereka adalah 
ramai dan mereka memang betul 
didatangkan ke negeri ini  untuk bekerja 
adalah ramai kerana kita memerlukan 
mereka bersama-sama kita. Memerlukan 
mereka kerana kita mempunyai 
keperluan. Antaranya keperluan itu ialah 
untuk mengaktifkan lesen-lesen 
perniagaan yang dipegang oleh orang-
orang  kita iaitu rakyat dan penduduk 
tetap.  Untuk jelasnya Yang Berhormat 
Pehin Yang Di-Pertua dapat  dilihat dari 
jumlah Lesen Rampaian pada tahun 
2011 sebanyak 9,758 di seluruh negeri 
yang mana kalau mengambil contoh 
satu bahagian segmen daripada lesen 
itu sebanyak 3,956, hampir empat ribu 
daripadanya 41% adalah untuk 
perniagaan kedai runcit.   
 
Yang Berhormat Pehin Yang Di-Pertua, 
sewaktu menjelaskan kedudukan 
bilangan pekerja asing yang ramai dan 
diperlukan, tetapi dibimbangkan dalam 
sesi permesyuaratan kita ini dahulu iaitu 
suatu membincangkan Peruntukan 
Kementerian Hal Ehwal Dalam Negeri, 
kaola telah bertanya memang kita 
memerlukan pekerja-pekerja asing 
tetapi sejauh mana benar-benar 
keperluan itu apabila lesen-lesen yang 
dimiliki oleh orang-orang kita yang 
menyebabkan pas-pas kerja dikeluarkan 

jatuh ke tangan orang asing? Bukan kita 
dan anak-anak kita yang berniaga dan 
mendapat pekerjaan dengan lesen-lesen 
itu, sebaliknya ialah orang asing. Dan 
mohon maaf  kaola, supaya tidak 
disalahertikan dalam hal ini.   
 
Ironically Yang Berhormat Pehin Yang 
Di-Pertua, orang-orang kita telah diberi 
peluang berniaga dengan 
sebahagiannya diberikan kebenaran 
menggunakan  bangunan rumah 
mereka sebagai tempat perniagaan 
sampingan.  Betul peluang itu telah 
dipergunakan tetapi dengan 
menyewakan beserta Lesen 
Rampaiannya. Maka apakah itu sahaja 
faedah yang mereka raih dari dasar 
kerajaan memberikan rakyat peluang 
untuk berniaga. Itukah keperluan 
sebenarnya? Itukah keperluan kita 
mendatangkan pekerja asing bagi 
perniagaan kedai runcit dan perniagaan-
perniagaan lain seperti restoran dan 
lain-lainnya yang ternyata menjadi 
faktor yang menyumbang kepada 
ramainya bilangan orang - orang asing                      
di negara ini?   
 
Yang Berhormat Pehin Yang Di-Pertua, 
kita mengetahui bahawa negara kita ini 
mengikut qaul ahli ekonomi, negara 
kitani ini dikategorikan sebagai micro 
state kerana penduduknya kurang 
daripada sejuta iaitu qaul yang sahih.  
Dengan itu, negeri  yang sedemikian ini 
kapasiti penduduknya, below effecient 
untuk menyokong pelaburan yang kos 
efektif, tidak mencukupi untuk 
menyokong pembangunan sektor 
swasta dan keperluan tenaga kerja. 
Itulah sifatnya negara kita. Ertinya 

negara kita iaitu Brunei akan terus 
bergantung kepada pekerja-pekerja 
asing untuk perkembangan ekonominya. 
Itu realitinya. Tetapi persoalannya Yang 
Berhormat Pehin Yang Di-Pertua, bukan 
kita mengenepikan keperluan kepada 
tenaga luar, persoalannya ialah sejauh 
mana kita menyukat dan kita 
menentukan keperluan itu menurut 
perspektif serta objektifnya yang 
sebenar. 
 
Dalam hubungan ini, Yang Berhormat 
Pehin Yang Di-Pertua tentu tidak 
memadai jika kaola mengakhiri ucapan 
ini setakat menyatakan bahawa 
kerajaan akan terus memantau, akan 
terus mengikuti keadaan dan 
pertambahan bilangan pekerja asing ini 
dengan mengurus tadbirnya. Itu tidak 
cukup, sebab kerajaan pada hemat 
kaola sedar akan peranan  dan 
tanggungjawabnya. Yang dikehendaki 
dalam isu ini ialah untuk bertindak tidak 
setakat mengatur dan memantau. Maka 
ke arah itu kaola ingin menegaskan 
bahawa Kementerian Hal Ehwal Dalam 
Negeri tidak akan membiarkan waktu 
yang singkat yang tinggal sedikit ini 
akan berlalu menghantar kita              
ke hujungnya. 
 
Insya-Allah, dengan niat yang lurus dan 
dengan cara yang betul teratur, 
Kementerian Hal Ehwal Dalam Negeri 
dan beberapa buah jabatan-jabatan             
di bawahnya iaitu Jabatan-Jabatan 
Daerah dan Jabatan Bandaran yang 
merupakan pihak berkuasa melesen dan 
Jabatan Imigresen dan Pendaftaran 
Kebangsaan dan juga Jabatan Buruh 
sebagai pihak yang berkuasa dalam 

perkara pas kerja akan menghalusi, 
mereview dasar dan kaedah 
pengeluaran lesen-lesen rampaian dan 
serentak itu mereview dasar dan kaedah 
pengeluaran pas-pas kerja. 
 
Kaola berharap orang ramai terutama 
sekali dari kalangan Ahli-Ahli Yang 
Berhormat yang dilantik akan 
memahami perkara ini dengan sebaik-
baiknya dan membantu untuk kita 
bergerak bersama-sama bagi kebaikan 
negara kita.  Terima kasih Yang 
Berhormat Pehin Yang Di-Pertua dan 
terima kasih lagi kaola ucapkan kepada 
rakan-rakan Yang Berhormat yang rasmi 
dan yang dilantik dan kaola memohon 
maaf sepanjang penyertaan kaola dalam 
dewan pada kali ini. 
 
Sekian, Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. 
 
Yang Di-Pertua: Terima kasih Yang 
Berhormat. Di sini sekali lagi saya 
mengingatkan had tempoh yang 
diberikan oleh peraturan bukan saja 
dihadkan kepada orang yang 
membukakan pertanyaan, bahkan juga 
kepada Ahli-Ahli Yang Berhormat yang 
menjawab soalan-soalan itu. Sekarang 
saya persilakan Yang Berhormat Pehin 
Orang Kaya Johan Pahlawan Dato Seri 
Setia Awang Haji Adanan bin Begawan 
Pehin Siraja Khatib Dato Seri Setia 
Awang Haji Mohd. Yusof untuk 
bercakap.  
 
Yang Berhormat Pehin Orang Kaya 
Johan Pahlawan Dato Seri Setia 
Awang Haji Adanan bin Begawan 

Pehin Siraja Khatib Dato Seri Setia 
Awang Haji Mohd. Yusof:  Bismillahir 
Rahmanir Rahim, Alhamdulillahi 
Rabbil’alameen Wassalaatu Wassalaamu 
‘Alaa Asyrafil Mursaleen, Sayyidina 
Muhammadin, Wa’alaa Aalihee 
Wasahbihee Ajama’een. 
 
Assalamu’alaikum  Warahmatullahi 
Ta’ala Wabarakatuh. Yang Berhormat 
Pehin Yang Di-Pertua dan Ahli-Ahli Yang 
Berhormat. 
 
Kaola terlebih dahulu ingin 
mengucapkan berbanyak-banyak terima 
kasih atas peluang yang diberikan 
kepada kaola menyertai sama-sama 
Ahli-Ahli Yang Berhormat bagi 
menyampaikan Ucapan Penangguhan di 
persidangan yang mulia ini. 
 
Alhamdulillah, kita bersyukur ke hadrat 
Allah Subahanahu Wata’ala kerana 
dengan kewibawaan dan kearifan Yang 
Berhormat Yang Di-Pertua, maka 
permesyuaratan ini telah dapat berjalan 
dengan lancar, dalam suasana 
setiakawan, understanding dan penuh 
kesempurnaan. 
 
Dalam kesempatan ini juga, kaola 
mengucapkan tahniah dan berbanyak-
banyak terima kasih kepada Ahli-Ahli 
Yang Berhormat yang telah banyak 
mengemukakan pertanyaan dan juga 
saranan-saranan bagi memperbaiki lagi 
mutu perkhidmatan yang disediakan 
oleh agensi-agensi kerajaan khususnya 
Kementerian Kesihatan. Ini 
menunjukkan kesungguhan Ahli-Ahli 
Yang Berhormat dalam memikul 
tanggungjawab yang telah diamanahkan 

dalam kita bersama-sama menjaga dan 
mempertingkatkan kesejahteraan dan 
kebajikan rakyat dan penduduk negara 
ini.  
 
Walau bagaimanapun, cadangan-
cadangan yang telah dikemukakan 
terutama sekali yang ada kaitannya 
dengan Kementerian Kesihatan insya-
Allah akan terlebih dahulu dibuat kajian 
dan penelitian secara terperinci dari 
aspek cost benefit dialysis,  mengikut 
keutamaan, keperluan, kesesuaian dan 
yang mustahak sekali impak kepada 
sosio-ekonomi negara.  
 
Yang Berhormat Pehin Yang Di-Pertua. 
Dalam kesempatan ini, kaola ingin 
memberikan penjelasan tambahan 
mengenai dengan langkah-langkah bagi 
memenuhi sasaran visi Kementerian 
Kesihatan “Bersama Ke Arah Warga 
Sihat” yang telah ditimbulkan kelmarin 
oleh Yang Berhormat Pehin Orang Kaya 
Maharaja Kerna Dato Paduka Seri 
Awang Haji Yaakub bin Pehin Orang 
Kaya Maharaja Diraja Dato Paduka 
Awang Haji Zainal dan juga ada 
kaitannya dengan pemantauan untuk 
mencapai 31 inisiatif yang dirancangkan 
dalam Blueprint Promosi Kesihatan 
seperti yang ditimbulkan oleh Yang 
Berhormat Awang Haji Zulkipli bin Haji 
Abdul Hamid. 
 
Kementerian Kesihatan bagi 
merealisasikan visi ‘Bersama Ke Arah 
Warga Sihat’ telah menggariskan pelan 
strategi yang memfokus kepada lima 
tema strategik utama yang dijadikan 
sebagai panduan  hala tuju dan 
memajukan serta mengukuhkan lagi 

sistem dan perkhidmatan penjagaan 
kesihatan di negara ini melalui 
perspektif seperti berikut: 
 
1. Sistem penjagaan kesihatan yang 

komprehensif dan menekankan 
kecemerlangan perkhidmatan; 

 
2. Warga yang mengamalkan dan 

membudayakan cara hidup sihat; 
 

3. Kedayatahanan melalui penggunaan 
sumber yang optima, inovasi dan 
cemerlang; 

 
4. Peraturan dan dasar yang efektif bagi 

memastikan perlindungan untuk 
semua; dan 

 
5. Sistem peraturan dan pentadbiran 

yang telus dan proaktif. 
 

Bagi mendukung dan mempastikan 
pencapaian visi tersebut, Kementerian 
Kesihatan juga telah menghasilkan 
Blueprint Promosi Kesihatan 2011-2015 
yang antara lainnya mengandungi 31 
inisiatif yang perlu dilaksanakan. 
Alhamdulillah, pada penghujung tahun 
2011, 6 daripada 31 inisiatif yang 
tersenarai dalam Blueprint Promosi 
Kesihatan telah dilaksanakan sementara 
13 inisiatif sedang dalam perlaksanaan 
dan yang selebihnya 12 inisiatif dalam 
proses perancangan untuk 
diimplementasi. 
 
Adalah juga disedari pelan-pelan 
tindakan yang berjalan pada masa ini 
memerlukan pendekatan yang lebih 
dinamik, inovatif dan efektif. Oleh yang 
demikian, adalah menjadi hasrat 

kementerian ini akan membuat review 
dari semasa  ke semasa ke atas pelan-
pelan strategi dan Blueprint Promosi 
Kesihatan tentang tahap 
keberkesanannya dengan mengambil 
kira cabaran-cabaran masa kini            
dan mendatang. 
 
Ini adalah juga akan mengambil           
kira tahap pencapaian yang telah diraih 
dengan menggunakan kaedah Key 
Performances Indicators, Health 
Indicators serta amalan-amalan terbaik 
yang diguna pakai. Di samping itu 
seperti dimaklumi bersama penjelasan 
telah pun kaola bentangkan dalam 
mukadimah kaola sebelum 
membincangkan peruntukan 
Kementerian Kesihatan yang mana 
kesemuanya ini adalah juga menjurus 
untuk mencapai visi Kementerian 
Kesihatan. 
 
Tidak dapat dinafikan Kementerian 
Kesihatan adalah sebagai leading 
agency bagi merealisasikan visi 
Kementerian Kesihatan tetapi ia juga 
memerlukan kerjasama, penglibatan 
dan komitmen semua stakeholders iaitu 
agensi-agensi kerajaan, sektor swasta, 
NGO’s, pemimpin-pemimpin akar umbi 
seperti Ahli-Ahli Yang Berhormat dan 
juga semua lapisan masyarakat                   
di negara ini untuk bersama-sama 
menjayakan visi yang dimaksudkan.  
 
Yang Berhormat Yang Di-Pertua, 
kesihatan adalah satu nikmat yang 
dikurniakan oleh Allah Subhanahu 
Wata’ala, kita seharusnyalah 
mensyukuri, memelihara dan dijaga 
dengan sebaik-baiknya. Oleh itu,  kita 

harus mengambil berat  tentang 
kesihatan kita dengan mendisiplinkan 
diri supaya mengamalkan cara hidup 
sihat. Kita juga seharusnya mengambil 
iktibar sabda Rasullullah Alaihi 
Wassalam, riwayat Imam An-Nasai, 
Ibnu Majah dan At-Termizi dalam 
menjaga kesihatan di mana Rasullullah 
bersadba “Tidak ada kantung yang 
dipenuhi oleh anak Adam yang            
lebih buruk dari perutnya. Cukuplah 
seorang anak Adam itu makan dengan 
kadar beberapa suap makanan untuk 
menegakkan tulang sulbinya. Jika tidak 
dapat dielak, maka jadikan 1/3 dari 
kantung perutnya untuk makanan, 1/3 
untuk minuman dan 1/3 lagi untuk 
pernafasan”. 
 
Sumbangan kesihatan terhadap 
pembangunan, kesejahteraan serta 
kemakmuran negara adalah            
sangat signifikan. Jesteru itu 
Kementerian Kesihatan akan terus 
berusaha memperkembangkan dan 
meningkatkan kualiti sistem dan 
perkhidmatan penjagaan kesihatan bagi 
memantapkan lagi kualiti dan 
kesejahteraan rakyat dan penduduk 
serta perkembangan-perkembangan 
sosio-ekonomi negara, sekaligus dalam 
kita bersama-sama mencapai visi 
Kementerian Kesihatan dan Wawasan 
Negara Brunei Darussalam 2035. 
 
Sebelum kaola mengakhiri ucapan 
penangguhan ini, kaola juga turut 
terpanggil oleh Ahli-Ahli Yang Berhormat 
untuk sama-sama berkongsi pantun               
di dewan yang mulia ini; 

Burung helang si burung kenari, 
Terbang lalu terkena rawa, 
Yang Di-Pertua bijak bistari, 
Memimpin mesyuarat penuh wibawa. 
 
Dari Labi ke Pekan Muara, 
Di Sungai Asam menyimbat salai, 
Ambulans dan masa tambahan dipinta, 
Keutamaan dan kesesuaian perlu dinilai. 
 
Mengamalkan gaya hidup sihat sifat 
terpuji, 
Kegiatan fizikal memelihara jasmani, 
Bersama ke arah warga sihat visi kitani, 
Rakyat sejahtera mantap ekonomi. 
 
Sekian, Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. Terima kasih sekali lagi 
Yang  Di-Pertua. 
 
Yang Di-Pertua: Terima kasih  Yang 
Berhormat, sekarang saya silakan Yang 
Berhormat Pehin Orang Kaya Indera 
Pahlawan Dato Seri Setia Awang Haji 
Suyoi bin Haji Osman. 
 
Yang Berhormat Pehin Orang Kaya 
Indera Pahlawan Dato  Seri Setia 
Awang Haji Suyoi  bin Haji Osman: 
Bismillahir Rahmanir Rahim. 
Assalamu’alaikum Warahmatullahi Ta’ala 
Wabarakatuh. Terima kasih Yang              
Di-Pertua atas keizinan Yang Di-Pertua 
memberi kebenaran kepada kaola untuk 
menjawab soalan saja Yang Berhormat 
Pehin Pengerusi bukan untuk 
mengulung, izinkan kaola menerangkan 
mengenai isu PA dan TD yang telah 
ditimbulkan di dewan yang mulia ini dan 
juga  di media akhbar. Sebelum orang 
ramai bertambah keliru akan motif pihak 

kerajaan memberhentikan  PA dan TD 
dan supaya jangan     diuar-uarkan oleh 
pihak yang kurang memahami akan 
usaha kita di sebalik 
memberhentikannya. 
 
Kaola ingin menerangkan secara ringkas 
dulu apabila sudah sampai masanya 
nanti apabila perkara ini sudah pun 
mendapat kebenaran seperti yang 
dicadangkan oleh Yang Berhormat Tuan 
Haji Awang Ahmad Morshidi bin Pehin 
Orang Kaya Digadong Seri Diraja Dato 
Laila Utama Haji Awang Abdul Rahman, 
perkara ini akan dijerayawarakan oleh 
pihak berkenaan di Kementerian 
Pembangunan. Salah satu tujuan 
pemberian PA dan TD ini ataupun surat 
kuasa dan surat ikatan amanah ialah 
bagi memastikan bahawa tanah-tanah 
di negara kita ini tidak menjadi milik 
kepada mereka yang tidak berhak 
memiliki tanah, dengan memilikinya 
melalui PA dan TD seperti yang 
dilakukan pada masa ini. 
 
Pada masa ini, seperti yang kitani 
ketahui, seperti yang telah pun 
dimaklumkan dalam Dewan Majlis ini, 
sebanyak 47,243 pemegang surat kuasa 
PA dan surat ikatan amanah telah 
dikeluarkan dan didaftarkan di Pejabat 
Pendaftaran Peguam Negara dengan 
keluasan 4,959.3223 ekar di seluruh 
daerah. Terdapat 3 jenis PA dan TD 
pada masa ini; 
 
1. Untuk pemilikan (equitable 

ownership). Satu pemilik sebenar, 
berdaftar dengan Pejabat Tanah dan 
satu pemilik yang memegang surat 
kuasa yang berdaftar dengan Pejabat 

Peguam Negara. Pemilik PA ini 
adalah pemilik tanah sebenar 
sebabnya mereka yang memegang 
tanah ini di bawah disguise PA,  dan 
didaftar hanya di Pejabat Peguam 
Negara tidak  di Pejabat Tanah. 

 
2. Untuk tujuan kemajuan seperti   akan 

saya huraikan sedikit nanti Yang 
Berhormat Pehin. 

 
3. Untuk tujuan collateral bagi 

meminjam di bank. Jika pinjaman 
dilunaskan maka PA itu berakhir dan 
kembali kepada pemilik tanah yang 
asal. 

 
Bagi PA  yang pertama untuk pemilikan, 
ia diberhentikan kerana jika tidak, satu 
hari nanti kita akan mengetahui tiba-tiba 
tanah kita yang kecil dan precious ini 
rupa-rupanya kebanyakannya dimiliki 
oleh orang yang bukan seharusnya 
memiliki tanah di negara kita ini. Itu 
yang ingin kita kawal.  Masa ini kita 
tidak mengetahui kerana ia tidak 
berdaftar di Pejabat Tanah, hanya di 
Pejabat Peguam Negara. Jadi kita mahu 
apabila peraturan ini sudah efektif nanti, 
semua tanah-tanah ini akan didaftar di 
Pejabat Tanah bukan              di tempat 
lain. 
 
Bagi mereka yang bukan Warganegara 
Brunei, mereka masih boleh 
menggunakan sebahagian tanah atau 
sebahagian hartanah yang dimiliki oleh 
pemilik tanah yang berdaftar melalui 
pajakan atau menggunakan peruntukan 
di bawah Land on Strata Act, Chapter 
189. Ini termasuklah bagi tujuan 

komersial, kompleks-kompleks membeli 
belah, perumahan dan sebagainya.  
 
Kaola ingin menekankan disini, usaha 
kita meniadakan PA dan TD ini, 
hanyalah untuk memelihara kepentingan 
negara ini dari segi pemilikan tanah dan 
sedikit pun tidak berhasrat untuk tidak 
menggalakkan pelaburan di negara ini 
atau menyekat mereka yang bukan 
rakyat Brunei untuk tinggal di negara ini 
atau melibatkan diri dalam kegiatan 
ekonomi di negara ini. Bukan itu 
tujuannya Yang Berhormat Pehin. 
 
Jadi kaola berharap usaha kita 
seterusnya ini akan disambut baik oleh 
rakyat dan penduduk negara ini kerana 
ia adalah satu usaha untuk memelihara 
pemilikan tanah ini supaya tidak jatuh 
ke tangan orang yang bukan berhak 
memiliki tanah. Usaha ini adalah sejajar 
dengan apa yang dilakukan di negara-
negara lain. 
 
Akhir sekali kaola ingin menggabungkan 
diri dengan hujah penangguhan yang 
telah dibuat oleh Yang Berhormat Pehin 
Orang Kaya Seri Kerna Dato Seri Setia 
(Dr.) Haji Awang Abu Bakar bin Haji 
Apong, Menteri Pendidikan dan juga 
rakan-rakan lain di Dewan Majlis yang 
mulia ini atas kebijaksanaan Yang 
Berhormat Pehin Yang Di-Pertua 
memimpin Mesyuarat Pertama dari 
Musim Permesyuaratan Kelapan, Majlis 
Mesyuarat Negara dengan bahasa yang 
sangat considerately dan diterima baik 
oleh semua ahli di Dewan Majlis ini. 
Sekian, terima kasih Yang Berhormat 
Pehin. 

Yang Di-Pertua: Terima kasih Yang 
Berhormat. Sekarang saya persilakan 
Yang Berhormat Pehin Orang Kaya 
Pekerma Laila Diraja Dato Seri Setia 
Awang Haji Hazair. 
 
Yang Berhormat Pehin Orang Kaya 
Pekerma Laila Diraja Dato Seri 
Setia Awang Haji Hazair bin Haji 
Abdullah: Bismillahir Rahmanir Rahim, 
Assalamu’alaikum Warah-matullahi 
Ta’ala Wabarakatuh. Yang Berhormat 
Yang Di-Pertua dan Ahli-Ahli Yang 
Berhormat, terlebih dahulu kaola ingin 
mengucapkan berbanyak-banyak terima 
kasih di atas peluang yang diberikan 
bagi kaola menyampaikan Ucapan 
Penangguhan dalam Majlis Mesyuarat 
Pertama dari Musim Permesyuaratan 
Kelapan, Majlis Mesyuarat Negara bagi 
Tahun 2012. 
 
Kaola juga ingin merakamkan setinggi-
tinggi tahniah kepada Yang Di-Pertua           
di atas kebijaksanaan Yang Berhormat 
Yang Di-Pertua memimpin Majlis 
Mesyuarat Negara bagi tahun ini, yang 
mana Alhamdulillah, telah berlangsung 
dengan lancar, terarah lagi sempurna 
dan ini kaola gambarkan dengan sebuah 
pantun; 
 
Kakak tua di pohon Angsana, 
Orang memukat di bulan purnama, 
Yang Di-Pertua laila bijaksana, 
Memimpin mesyuarat dengan penuh 
sempurna. 
 
Kaola seterusnya ingin merakamkan 
setinggi-tinggi penghargaan dan terima 
kasih kepada Ahli-Ahli Yang Berhormat 
di sebelah sana yang telah 

mengemukakan banyak isu dan 
cadangan yang baik dan berfaedah 
untuk diberikan penelitian selanjutnya. 
Di antara perkara yang dibangkitkan 
adalah merupakan pesanan dan 
permintaan daripada pihak peringkat 
akar umbi atau grass roots.  
 
Pihak Kementerian Kebudayaan, Belia 
dan Sukan dalam usahanya mengkaji 
dan menyediakan jawapan-jawapan 
telah menggunakan feedback berkenaan 
bukan sahaja sebagai kayu pengukur 
terhadap sambutan dan keberkesanan 
program dan projek yang telah dan 
akan dilaksanakan malahan juga 
sebagai satu side mirror yang    boleh 
memperlihatkan isu atau permasalahan 
yang mungkin pihak kementerian tidak 
ternampak atau blind-sided. 
 
Insya-Allah, perkara - perkara yang 
dibangkitkan dalam dewan yang mulia 
ini akan diberikan perhatian dan 
penelitian yang sewajarnya. Mana-mana 
yang difikirkan bersesuaian akan diambil 
tindakan susulan di dalam jangka waktu 
yang berpatutan. Kaola gambarkan akan 
perilaku Ahli-Ahli Yang Berhormat 
seperti pantun berikut: 
 
Anak binturun memakan ubi, 
Padi jawa dikapuk Bu Kayah, 
Bila soalan Ahli-Ahli Yang Berhormat 
datang bertubi-tubi, 
Kami menjawab menjadi resah. 
 
Persoalan dan perbincangan adalah 
banyak didominasi oleh isu-isu yang 
berbentuk mikro, dari aspek 
permintaan, persoalan dan pertanyaan 
kepada dasar dan pengurusan yang 

sudah berjalan iaitu seperti kenaikan 
gaji, tambahan elaun dan 
memperkenalkan elaun baru. Ini 
termasuklah juga bagi memperkemas 
perkhidmatan yang diberikan kepada 
orang ramai. Walau bagaimanapun, isu-
isu sedemikian tetap relevan bagi 
kebajikan dan kesejahteraan rakyat. 
 
Akan tetapi, dalam konteks 
pembangunan sosial, yang berkaitan 
dengan menangani pengangguran dan 
kemiskinan serta membangun dan 
memperkasa institusi-institusi keluarga 
dan belia-belia yang lebih berdaya 
tahan, dinamik dan mandiri, kita perlu 
melihatnya daripada perspektif global, 
mikro, inklusif dan komprehensif. 
 
Dalam menyahut hasrat Kebawah Duli 
Yang Maha Mulia Paduka Seri Baginda 
Sultan dan Yang Di-Pertuan Negara 
Brunei Darussalam isu-isu kesejahteraan 
dan pembangunan rakyat dan negara 
hendaklah diberikan fokus kepada 
jangka masa yang panjang dan 
memandang jauh ke hadapan yang 
melibatkan masyarakat di Negara Brunei 
Darussalam secara total. 
 
Ke arah ini, kita perlu melihat jalan 
keluar, di luar daripada zon selesa kita 
ataupun comfort zone iaitu dengan 
jangan terlalu berharap dan bergantung 
segala-galanya disediakan dan dibantu 
oleh pihak kerajaan. 
 
Kita juga perlu melihat amalan-amalan 
terbaik di luar negara sama ada negara-
negara Islam ataupun bukan Islam yang 
boleh diguna pakai dengan dibuat 

penyesuaian dengan suasana sosial dan 
politik setempat.  
 
Sebagai contoh, kaola ingin 
mengongsikan di dewan yang mulia ini, 
keratan akhbar dalam Brunei Times 
bertarikh 16 Mac 2012 yang bertajuk 
“Saudi women lift poverty in four 
districts from poverty”. Di samping 
menangani isu kemiskinan, kumpulan 
wanita ini atas usaha mereka sendiri 
juga mengambil langkah menangani isu-
isu sosial yang lain seperti jenayah, 
dadah dan pengangguran di kawasan-
kawasan yang mereka berikan 
perhatian.  
 
Kita mahu melihat di Negara Brunei 
Darussalam, semua pihak yang 
berkepentingan iaitu masyarakat, 
swasta, belia-belia, badan-badan bukan 
kerajaan, kaum wanita, institusi 
keluarga, perundingan mukim dan 
kampung bergerak sama secara 
serentak untuk membangun masyarakat 
dan mengatasi isu-isu sosial yang 
terdapat di Negara Brunei Darussalam.  
 
Ini tidak mustahil untuk kita lakukan 
dan capai, jika kita semua berpandukan 
dan berpegang kepada prinsip Melayu 
Islam Beraja iaitu setia kepada raja, 
cintakan bangsa dan berpegang kepada 
ajaran-ajaran Islam yang menganjurkan 
untuk sentiasa membuat kebajikan. 
Insya-Allah dengan azam keterlibatan 
kita semua, kita akan dapat 
mewujudkan negara “Baldatun 
Tayyibatun Warabbun Ghafur”.   

Kita seperlunya memfokuskan tumpuan 
dan minda kita bagaimana 
menggerakkan masyarakat untuk keluar 
daripada crutch mentality seperti yang 
dinyatakan oleh Menteri Kewangan II 
(Kedua) di majlis yang mulia pada tahun 
lepas dan juga sebentar tadi, bukannya 
menjadikan mereka lebih bergantung 
kepada bantuan dan subsidi kerajaan. 
 
Kita di semua peringkat, perlu merangka 
dan menggerakkan program-program 
yang melibatkan ke semua pihak, tidak 
kira dalam kerajaan, swasta, badan-
badan bukan kerajaan (NGO’s), institusi 
keluarga, belia-belia, kaum wanita, 
institusi penghulu dan ketua kampung 
serta perundingan mukim dan kampung 
dengan mengadakan pelan-pelan 
tindakan nasional mengikut kapasiti dan 
kemampuan masing-masing dalam 
konteks strategic partnership dan 
sharing society. 
 
Yang Berhormat Yang Di-Pertua, Ahli-
Ahli Yang Berhormat. Peruntukan 
Kewangan bagi tahun 2012/2013 yang 
telah diluluskan pada keseluruhannya 
akan membolehkan pihak Kementerian 
Kebudayaan, Belia dan Sukan untuk 
meneruskan program-program  dan 
aktiviti yang berdaya tahan dan 
memberikan impak yang besar kepada 
ketahanan bangsa. 
 
Insya-Allah peningkatan peruntukan ini, 
akan membolehkan pihak kementerian 
ini untuk menggerakkan beberapa 
projek utama yang telah disusun               
ke arah mencapai matlamat dan strategi 
kementerian khusus dalam bidang 
pembangunan belia, memperkasa, 

melestarikan kebudayaan warisan 
bangsa, meningkatkan kemahiran dan 
kapisiti dalam bidang kesukanan dan 
pembangunan masyarakat.  
 
Kaola sudahi dengan serangkap pantun: 
 
Bunga simpur corak Jongsarat, 
Lukan diambil berlapik bilah, 
Selamat sempurna sudah kita 
bermesyuarat, 
Didoakan semoga Ahli-Ahli Yang 
Berhormat sentiasa dalam perlindungan 
dan taufeq Allah. 
 
Sekian, Wabillahit Taufeq Walhidayah, 
Wassalamu’alaikum Warahmatullahi 
Wabarakatuh. Terima kasih Yang           
Di-Pertua. 
 
Yang Di-Pertua: Terima kasih Yang 
Berhormat. Alhamdulillah, dengan izin 
Allah Subhanahu Wata’ala jua 
Mesyuarat Pertama dari Musim 
Permesyuaratan Kelapan Majlis 
Mesyuarat Negara sudah sampai               
ke penghujungnya.  
 
Ahli-Ahli Yang Berhormat, saya 
mengambil kesempatan untuk 
mengucapkan dengan ikhlas setinggi-
tinggi terima kasih dan penghargaan             
di atas kerjasama Ahli-Ahli Yang 
Berhormat semua pada membolehkan 
permesyuaratan kita ini berjalan dengan 
begitu lancar baik di Peringkat 
Mesyuarat Negara mahupun                   
di Peringkat Jawatankuasa. 
 
Saya juga mengucapkan berbanyak-
banyak terima kasih kepada kedua-dua 
Jurutulis Majlis, Timbalan Jurutulis, 

pegawai-pegawai dan kakitangan          
di semua peringkat, baik pegawai-
pegawai kakitangan Jabatan Majlis-
Majlis Mesyuarat mahupun pegawai-
pegawai dan kakitangan dipinjamkan  
dari kementerian-kementerian dan 
jabatan-jabatan lain, di atas usaha gigih 
mereka dalam menyediakan berbagai 
keperluan yang dikehendaki oleh 
permesyuaratan kita ini.  
 
Saya mengambil maklum bahawa 
banyak perkara yang perlu disediakan 
sebelum Persidangan Majlis Mesyuarat 
Negara ini dimulakan. Termasuklah 
dalam bentuk logistik seperti 
penyediaan makanan dan lain-lain lagi 
serta memastikan peralatan berfungsi 
dengan baik, perhubungan dengan 
media,  baik media kerajaan khususnya 
Radio Televisyen Brunei dan Jabatan 
Penerangan mahupun dengan media 
bukan kerajaan dan saya mengucapkan 
penghargaan juga kepada wakil-wakil  
media-media cetak private yang 
membolehkan orang ramai mendengar 
dan mengikuti perbincangan di dewan 
ini. 
 
Dari soalan-soalan yang telah 
dikemukakan oleh Ahli-Ahli Yang 
Berhormat Yang Dilantik dan dari 
jawapan-jawapan dan penjelasan yang 
telah diberikan oleh Ahli-Ahli Yang 
Berhormat Kerana Jawatan ada 
beberapa perkara telah menjadi 
pelajaran dan juga peringatan pada 
saya. Sebagai misalan apa jua usaha 
atau tindakan yang dibuat itu 
memerlukan usaha dan tindakan 
penyusulan. Ambillah di bidang sukan, 
walaupun diadakan pasukan bola sepak 

mesti juga diadakan jurulatih yang 
mahir dan kemudahan-kemudahan yang 
lain.  
 
Begitu juga di bidang perubatan, perlu 
diadakan pakar-pakar, tetapi pakar-
pakar saja tidak boleh menjalankan 
kerjanya tanpa pegawai dan kakitangan 
support staffs. Jadi dari sini juga diambil 
kesimpulan bahawa Yang Berhormat 
Menteri-Menteri juga berkehendakkan 
pegawai-pegawai seperti Setiausaha 
Tetap-Setiausaha Tetap, sedangkan 
Yang Di-Pertua Majlis ini atau Speaker 
memerlukan Jurutulis-Jurutulis dan 
Pembantu Jurutulis dan seumpamanya. 
Ini bolehlah digambarkan dalam pantun 
yang berbunyi; 
 
Kalau pergi ke Baru-Baru, 
Ambilah tiram di sebelah petang, 
Walau ditanam pohon gaharu, 
Tanpa fasarium  menjadi batang. 
 
Ahli-Ahli Yang Berhormat, satu lagi 
perkara yang menarik kepada saya ialah 
cadangan, saranan dan keprihatinan 
Ahli-Ahli Yang Berhormat Yang Telah 
Dilantik yang mengambil perhatian 
terhadap kedudukan orang-orang 
(pegawai-pegawai) yang telah bersara 
yang mana ada cadangan supaya guru-
guru yang bersara diambil untuk 
menjadi guru sandaran (relief teacher) 
atau guru pengganti sementara. Begitu 
juga imam-imam yang telah bersara 
supaya diambil untuk mengisikan 
kekosongan imam-imam di masjid-
masjid yang tertentu. Ini adalah 
menepati maksud pantun orang Brunei 
yang berbunyi; 

Haji Jumat orangnya gagah, 
Pergi ke Limau Manis menangkap 
beruang, 
Jangan dibuat macam gelagah, 
Habis manis sepah dibuang. 
 
Begitulah pandangan saya mengenai 
apa yang telah berlaku sepanjang 
persidangan ini dan mudah-mudahan 
Allah Ta’ala mengizinkan kita semua 
bertemu lagi walaupun bukan dalam 
Majlis Mesyuarat Negara ini tapi              
di tempat-tempat yang lain. Sekian, 
Wabillahit Taufeq Walhidayah, 
Wasalamu’alaikum Warahmatullahi 
Wabarakatuh.  
 
Maka Majlis Mesyuarat Negara ini 
ditangguhkan sehingga satu masa nanti 
yang akan ditentukan. Terima kasih. 
 

(Majlis Mesyuarat  Negara 
Ditangguhkan) 

Dicetak oleh
Jabatan Percetakan Kerajaan, Jabatan Perdana Menteri,

Negara Brunei Darussalam.

